
KATA-KATA ALUAN

DEKAN, PUSAT PENGAJIAN TERAS

Bismillahhirrahmanirrahim

Assalamualaikum warahmatullahi wabarakatuh dan salam sejahtera,
Salam ilmu naqgli dan aqli

Salam Malaysia MADANI

Segala puji bagi Allah SWT, Tuhan sekalian alam. Selawat dan salam ke atas junjungan besar Nabi
Muhammad SAW, keluarga, para sahabat, serta umatnya.

Pertama sekali, saya ingin mengucapkan selamat datang dan mengalu-alukan semua pembentang dan peserta
ke Seminar Antarabangsa Falsafah, Tamadun, Etika Dan Turath Islami (i-STET) kali ke-7 anjuran Pusat
Pengajian Teras (PPT), Universiti Sains Islam Malaysia (USIM) dan Institut Sains Islam (ISI), USIM dengan
kerjasama daripada Universiti Islam Sultan Sharif Ali, Universiti Islam Selangor, Persatuan Sejarah Malaysia,
dan Yayasan PEACE dengan permulaan kalam “ahlan wa sahlan wa marhaban bikum”. Kami amat berbesar
hati dan berbangga kerana dapat menganjurkan seminar ini yang bertemakan “Melestari Turath,
Memartabat Falsafah, Memacu Peradaban, Menyelami Budaya”.

Pertemuan cendekiawan, penyelidik, serta pakar dalam pelbagai disiplin ilmu bagi membincangkan isu-isu
terkini dan penting berkaitan sains sosial, agama, tamadun, bahasa, media dan komunikasi, sains Islam dan
lain-lain selain menyumbang kepada pembangunan ilmu, masyarakat, dan negara terus dapat diselami dan
dihayati oleh komuniti secara umum. Justeru ia dapat dilihat dalam pelaksanaan seminar kali ini melalui
inisiatif kerjasama dengan industri selain daripada organisasi akademik sekaligus menyahut seruan Kerajaan
MADANI untuk memasyarakatkan ilmu. USIM sebagai sebuah universiti yang memadukan ilmu Nagli dan
Agli, sentiasa komited dalam memupuk wacana ilmiah yang bermanfaat bagi ummah sejagat.

Akhir sekali, mewakili seluruh warga USIM saya ingin merakamkan ucapan terima kasih kepada pihak yang
telah memberi ruang menaja seminar dalam bentuk wang ringgit ataupun dalam bentuk inkind. Setinggi
tahniah dan penghargaan buat ahli jawatankuasa pelaksana yang telah berpenat lelah mengelola untuk
menjayakan seminar ini. Terima kasih tidak terhingga juga kepada para penceramah jemputan, pembentang
kertas kerja, dan peserta yang telah sudi hadir, kerana tanpa anda semua tidak mungkin seminar ini akan
terlaksana.

Semoga seminar ini memberi manfaat yang besar kepada semua dan menjadi landasan untuk menjalin
hubungan kerjasama yang lebih erat antara kita. Saya juga berharap penganjuran seminar ini mampu menjadi
wadah penyebaran ilmu pengetahuan dalam pelbagai bidang, di pelbagai peringkat masyarakat bersesuaian
dengan moto USIM iaitu BERILMU, BERDISIPLIN dan BERTAKWA.

Wallahu a’lam, terima kasih.

PROF. MADYA DR. ZORAIDA MUSTAFA
Dekan,

Pusat Pengajian Teras,

Universiti Sains Islam Malaysia



KATA-KATA ALUAN

DEKAN, INSTITUT SAINS ISLAM

Bismillahhirrahmanirrahim

Saya sangat berbesar hati dan mengalu-alukan semua pembentang dan peserta ke Seminar
Antarabangsa mengenai Falsafah, Peradaban, Etika dan Warisan Islam (i-STET) 2024 yang
dianjurkan oleh Pusat Pengajian Teras (PPT) dan Institut Sains Islam (I1SI), USIM dengan kerjasama,
Universiti Islam Sultan Sharif Ali (UNISSA), Brunei, Universiti Islam Selangor (UIS) dan Persatuan
Sejarah Malaysia (PSM) Cawangan Negeri Sembilan dengan ucapan permulaan “Ahlan wa sahlan
wa marhaban bikum”.

Seminar ini juga menyediakan peluang bagi pembentang untuk menyertai sub-tema seperti Sains
Sosial, Falsafah, Etika, Kemanusiaan, Bahasa, Sains Islam, Psikologi, Sejarah dan Peradaban,
Agama, Politik, Sosiologi dan Antropologi, Etnik dan Budaya, Warisan Islam (Turath) serta Media
dan Komunikasi dengan tema “Melestari Turath, Memartabat Falsafah, Memacu Peradaban,
Menyelami Budaya”. Kehadiran beberapa penceramah utama dengan topik menarik di awal program
akan memberikan pencerahan berkaitan dengan tema tersebut. Selain itu, panel-panel terpilih dalam
sesi Forum dapat memberikan manfaat dan kesinambungan kepada peserta dalam meneruskan
pengajian dan penyelidikan mereka masing-masing. Tambahan pula, pembentang boleh
menyebarkan ilmu dalam pelbagai bidang yang disebutkan di atas. Perkongsian ilmu melalui
penganjuran seminar ini adalah salah satu cara untuk memupuk penyebaran ilmu dan menyerlahkan
peranan USIM sebagai institusi pendidikan yang menyebarkan intelektualiti kepada masyarakat
dunia secara umum dan masyarakat Malaysia secara khusus.

Akhir sekali, diharapkan penganjuran seminar ini akan dapat menjadi platform dan wadah bagi
penyebaran ilmu dalam pelbagai bidang, selaras dengan moto USIM iaitu Berilmu, Berdisiplin dan
Bertagwa.

PROF. MADYA DR. MOHD AZMAN HASHIM @ ISMAIL
Dekan,

Institut Sains Islam,

Universiti Sains Islam Malaysia

KATA-KATA ALUAN

PENGARAH, i-STET 2024

Assalamualaikum warahmatullahi wabarakatuh

Salam sejahtera
Salam Malaysia Madani

Bersyukur kita kehadrat llahi kerana dengan limpah kurnia serta izinNya maka dapatlah kita bertemu lagi di
Seminar Antarabangsa Falsafah, Tamadun, Etika Dan Turath Islami (i-STET) 2024 untuk kali yang ke 7.

Seminar kali ini bukan hanya menekankan bidang Falsafah, Etika dan Turath Islami, tetapi juga bidang budaya
khususnya yang berkaitan dengan budaya masyarakat Negeri Sembilan yang dikenali sebagai adat Pepatih.
Kita sedia maklum bahawa falsafah adalah satu cabang ilmu yang secara semula jadi bersifat mencari atau
meneroka rahsia dan hikmah di sebalik sesuatu. Manakala etika dan peradaban pula membawa kita untuk
mengenal asal usul adab, adat istiadat dan adat resam etnik dan masyarakat Malaysia yang telah diwarisi dari
generasi terdahulu. Falsafah dan etika dapat berfungsi sebagai asas dialog antara masyarakat yang pelbagai
sifatnya. la mencari titik pertemuan dalam kepelbagaian dan kerencaman bagi mewujudkan kesepakatan dan
keharmonian dalam kehidupan. Warisan kegemilangan tamadun Islam (Turath Islam) pula menyumbang bagi
meningkatkan ketinggian ketamadunan. Manakala adat Pepatih yang bersandarkan kepada pepatah “Adat
bersendikan hukum, hukum bersendikan Kitabullah”, merupakan cara hidup masyarakat di negeri ini.

Justeru, penganjuran seminar ini yang menggabungkan elemen-elemen falsafah, ilmu, agama, budaya dan
masyarakat akan menjadi platform diskusi ilmu yang baik.

Di kesempatan ini saya ingin mengucapkan selamat berseminar kepada semua para ilmuwan, pembentang dan
peserta. Semoga ilmu dan buah fikiran yang dicurahkan akan dapat menyumbang kepada pembinaan
masyarakat yang bertamadun.

Akhir sekali, saya ingin merakamkan ucapan terima kasih kepada semua pihak yang telah bersama-sama
berganding bahu bagi menjayakan seminar ini. Ucapan terima kasih saya tujukan kepada ahli jawatankuasa
yang telah bertungkus-lumus melaksanakan gerak kerja penganjuran seminar ini; kepada semua penaja
terutamanya kepada YAB Menteri Besar Negeri Sembilan selaku penaja utama seminar ini, kepada seluruh
ahli akademik yang hadir sebagai pengucaptama, pembentang jemputan, ahli panel forum, pembentang dan
peserta seminar; kepada mahasiswa dan mahasiswi USIM yang turut hadir di seminar ini.

Sekian daripada saya, wabillahi taufik walhidayah wassalamualaikum warahmatullahi wabarakatuh.

PROF MADYA DR ABD HAKIM MOHAD

Pengarah,

Seminar Antarabangsa Falsafah, Tamadun, Etika dan Turath Islami Kali Ke-7 (i-STET)
15-16 Oktober 2024

PRAKATA

Assalamualaikum Warahmatullahi Wabarakatuh dan Salam Sejahtera.

Seminar Antarabangsa Falsafah, Tamadun, Etika dan Turath Islami kali ke-7 (i-STET) 2024 ini
menyasarkan pembentangan kajian dan penyelidikan oleh ahli akademik, pelajar dan penyelidik
dari institusi pengajian tinggi, institusi kerajaan dan bukan kerajaan dari dalam dan luar negara.
Sebanyak 103 abstrak lanjutan telah diterima untuk dimuatkan dalam e-prosiding ini. Kajian dan
pembentangan yang diwacanakan begitu bernilai dalam pelestarian tema seminar pada kali ini,
‘““Melestari Turath, Memartabat Falsafah, Memacu Peradaban, Menyelami Budaya”.

Setinggi-tinggi tahniah dirakamkan kepada semua penyumbang abstrak lanjutan atas kesudian
berkongsi pengalaman dan ilmu pengetahuan bagi manfaat para peserta. Penghargaan turut
diberikan kepada Jawatankuasa Pelaksana seminar yang telah memberikan sokongan dan
kerjasama dalam menjayakan penerbitan e-prosiding ini.

Semoga seminar kali ini boleh menjadi medan kepada ahli akademik, penyelidik dan golongan
profesional dalam bidang Falsafah, Tamadun, Etika dan Turath Islami untuk berdiskusi dan
berwacana, di samping mengeratkan jaringan akademik demi menyemarakkan nilai-nilai falsafah,
etika, ketamadunan dan kehidupan harmoni dalam konteks masyarakat multi-etnik di Malaysia
khususnya dan luar negara amnya.

Sekian, wassalam.

Sidang Editor

Dr. Ros Aiza Mohd Mokhtar

Dr. Farah Laili Muda @ Ismail
Dr. Latifah Abdul Latiff

Prof. Madya Dr. Nuruliza Roslan

MALAYSIA SAKSAMA SEBAGAI FALSAFAH POLITIK MALAYSIA
Mohd Jamizal bin Zainol

Pengerusi, Yayasan Pusat Polisi dan Hal Ehwal Ekonomi Malaysia (PEACE)!

Assalamualaikum wrt. wbt.
Hadirin dan hadirat sekalian,

Ucapan terima kasih kepada penganjur seminar kerana sudi menjemput saya untuk
menyampaikan pandangan dan buah fikir saya di seminar yang penting ini. Hal-hal terkait
falsafah politik menjadi minat saya kerana pembinaan sebuah negara bangsa seperti Malaysia
telah diasaskan dan didasari dengan suatu bentuk falsafah tertentu. Para pengasas dan pemikir
negara kita yang terdahulu dengan penuh bijaksana berjaya membentuk negara kita yang jamak
budaya, agama dan kaum dengan jayanya sebagai sebuah negara bangsa. Sebenarnya, Malaysia
ialah sebuah negara yang paling unik di dunia.

. Pada tahun 2019, saya telah menulis berkaitan keunikan Malaysia dan falsafah politik yang
mendasarinya di dalam sebuah karya kecil iaitu Falsafah Politik Malaysia: Suatu Wacana
Tradisi, Adat dan Budaya. Perbahasan di dalam buku tersebut mungkin hanyalah suatu
pengantar bagi meletakkan suatu kerangka fikir politik, ekonomi dan etika yang perlu
dipertahankan bagi mengekalkan keamanan dan kestabilan Malaysia. Kerangka fikir itu ialah
suatu bentuk falsafah politik sederhana bagi mengimbangi pemikiran ekstrem kanan yang saya
istilahkan sebagai kejumudan yakni menolak terus sebarang perubahan dan selesa ditakuk lama
walaupun dalam perkara yang salah. Pemikiran esktrem Kiri iaitu sekularisme dan liberalisme.

Karya itu mengangkat konservatisme sebagai suatu falsafah politik yang sederhana.
Konservatisme telah disalah anggap sebagai jumud dan kolot. Walhal, konservatisme ialah suatu
falsafah politik sederhana selari dengan nilai agama. Konservatisme tidak menolak perubahan,
islah dan reformasi sebaliknya menerima perubahan dengan cermat, beradab dan adil dengan
mengambil Kira tradisi, adat dan budaya Malaysia.

Hadirin dan hadirat sekalian,

. Apakah yang dimaksudkan dengan Konservatisme? Banyak definisi boleh kita temui dalam ilmu
falsafah politik. Tetapi saya tertarik dengan definisi oleh seorang pemikir Inggeris Sir Roger
Scruton. Beliau mengaitkan konservatisme dengan konsep kebebasan. Beliau dengan tegas
mengatakan - kebebasan manusia tidak akan tercapai tanpa mengambil kira tradisi, adat dan
kebudayaan masyarakat. Konservatisme ialah falsafah dan ideologi budaya, sosial dan politik

1 Ucapan Sesi Plenari 1 yang disampaikan sempena SEMINAR ANTARABANGSA FALSAFAH, TAMADUN, ETIKA DAN
TURATH ISLAMI KALI KE-7 (ISTET) pada 16 Oktober 2024 di Universiti Sains Islam Malaysia.

yang menekankan dan memelihara institusi-institusi tradisi, adat dan nilai. Falsafah
konservatisme berbeza menurut adat dan budaya masyarakat setempat.

Pernah ditanya mengapa “konservatisme” ini dipilih sebagai sandaran kepada falsafah politik
Malaysia walhal istilah ini masih mengekalkan faham Barat. Sebaliknya, istilah “konservatisme”
ini dipilih kerana istilah ini mudah diterima apabila membahaskan persoalan falsafah politik
kerana istilah konservatisme” ini telah larut, menyerap dan mencair dalam korpus ilmu falsafah
politik. Istilah ini juga mudah difahami dan diterima oleh semua kelompok yang berkeahlian
dalam bidang sains politik. Selain konservatisme, ada lagi teori-teori lain tentang falsafah politik
seperti anarkisme, authoritisme, komunisme, libertarianisme, dan yang terkini environtalisme.

Hadirin dan hadirat sekalian,

Di Malaysia, dengan pelbagai isu setiap hari di dada akhbar yang kadang-kala sensitif seperti isu
halal, tulisan jawi, papan tanda yang tidak berbahasa Melayu dan terbaru mengibarkan bendera
negara asing di sekolah, kita tertanya berapa lama lagi kita dapat mempertahankan keharmonian
dan kemakmuran yang dinikmati selama ini sebagai sebuah negara. Malaysia ialah negara yang
majmuk dan sudah tentu banyak sekali isu sensitif yang perlu ditangani. Salah cakap sahaja ada
sahaja pihak yang melenting. Tidak seperti Jepun, Korea, China, India dan beberapa negara lain
yang sifatnya homogenous hanya ada satu bangsa dan warna kulit yang sama dalam sebuah
negara. Lebih mudah mengurus dan merencana pelbagai agenda, polisi dan strategi perpaduan di
negara yang tersebut berbanding Malaysia. Negara kita diasaskan secara kompromi. Tetapi
berapa lama strategi kompromi ini dapat dipertahankan?

Sekian lama kita kekal aman dan damai kerana strategi kompromi ini tetapi ada faktor lain yang
sebenarnya menjadi asas kepada keharmonian kita selama ini. Ini adalah kerana kebijakan dan
hikmah yang ada kepada pemimpin negara terdahulu (founding fathers) yang berkompromi
menerima kaum-kaum lain sebagai rakyat Malaysia melalui dasar jus soli tetapi mengekalkan
kedaulatan Raja-Raja Melayu. Selain itu, beberapa dasar yang baik dan utuh dibentuk sehingga
menjadi suatu institusi dalam negara kita.

Dasar itu ialah dasar meletakkan asas politik Malaysia bertunjangkan agama iaitu Islam.? Dasar
keistimewaan Melayu dan peribumi Sabah dan Sarawak dalam hal-hal tertentu.® Dasar Bahasa
Kebangsaan iaitu Bahasa Melayu.* Takrif Melayu mestilah beragama Islam, mengamalkan adat
budaya Melayu dan bertutur menggunakan Bahasa Melayu.® Menjadikan kesatuan negeri-negeri
termasuk Sabah dan Sarawak sebagai sumber kekuatan dan kompromi bagi menguatkan Malaysia
sebagai kuasa pusat.®

2 Dasar ini telah diperkanunkan dalam Perkara 3 Perlembagaan Persekutuan. Diinstitusikan melalui JAKIM dan Jabatan
Mufti setiap negeri.

3 Dasar ini telah diperkanunkan dalam Perkara 153 Perlembagaan Persekutuan. Diinstitusikan melalui MARA.

4 Dasar ini telah diperkanunkan dalam Perkara 152 Perlembagaan Persekutuan. Diinstitusikan melalui DBP.

5 Takrif ini telah diperkanunkan dalam Perkara 160(2) Perlembgaan Persekutuan. Ini bermakna kaum-kaum lain boleh
menjadi Melayu jika mempunyai ciri-ciri yang dinyatakan dan mendapat keistimewaan seperti yang termaktub di
bawah Perkara 153 Perlembagaan Persekutuan.

6 Tradisi ini diletakkan sebagai cogankata dalam Jata Negara — “Bersekutu Bertambah Mutu®.

11.

12.

Selain itu Malaysia juga mempunyai ciri-ciri unik berbanding negara lain di dunia seperti berikut:

o Malaysia mencapai kemerdekaan melalui perundingan dan kompromi. Tanpa
melalui jalan kekerasan atau revolusi.

o Islam menjadi agama negara yakni kesannya segala undang-undang yang
diperkenalkan tidak boleh sama sekali bertentangan dengan ajaran agama Islam
kerana undang-undang itu akan void ab initio.

o Mempunyai sembilan Raja dan Sultan yang masih berfungsi dan bertakhta dan
mempunyai kuasa di negeri masing-masing. Kuasa dan tanggungjawab yang utama
ialah mempertahankan kesucian Islam.

o Mempunyai masyarakat yang jamak budaya, agama dan kaum. Kita mempunyai
lebih 80 kaum etnik dan ras.

o Malaysia mengamalkan diskriminasi positif iaitu keistimewaan dalam beberapa hal
seperti pendidikan, pemilikan tanah dan jawatan dalam kerajaan kepada Melayu dan
peribumi Sarawak dan Sabah iaitu kaum majoriti di Malaysia. Sebaliknya, di negara
lain, perlindungan dan keistimewaan hanya diberikan kepada kaum minoriti.

o Komposisi kaum di negara kita agak seimbang walaupun Melayu dan Peribumi
Sabah dan Sarawak membentuk majoriti kaum di Malaysia tetapi kaum- kaum lain
juga mempunyai jumlah penduduk yang agak tinggi mencapai 30% keseluruhan
penduduk. Untuk itu, Malaysia mengamalkan dasar integrasi kaum bukannya
asimilasi kaum seperti negara lain contohnya Indonesia dan Thailand.

Kita harus sedar, keharmonian dan kestabilan negara tidak hadir secara automatik. Keharmonian
dan kestabilan negara ialah suatu usaha, proses memerah minda dan strategi oleh para pemimpin
terdahulu. Rakyat juga berperanan dengan ilmu yang cukup harus terus mempertahankan
tradisi_dan institusi yang telah dinyatakan di atas. Tradisi dan insitusi tersebut berjaya
mengekalkan negara terus stabil, harmoni dan makmur.

Hadirin dan hadirat sekalian,

Paling ditakuti sekarang adalah jika ada pemimpin “gila”, dan herot pandangan alamnya
yang melupakan tradisi dan insitusi ini. Rakyat pula taksub dengan pemimpin herot ini secara
membuta tuli menyokong keperluan membuang terus tradisi ini dengan kepercayaan bahawa
kebebasan hak asasi, dan kesamaan ala Barat adalah sesuatu yang sakral. Mempercayai bahawa
agama adalah penyebab kepada kemunduran. Manusia mesti dibebaskan dari ikatan agama dan
kepercayaan metafizik. Mereka percaya negara yang baik ialah bersifat sekular dan egalitarian.
Mempercayai hanya demokrasi adalah amalan terbaik.

Barat begitu terpukau dengan gerakan ‘Pencerahan‘. Revolusi Perancis menjadi takat sejarah
yang memukau para pejuang hak asasi manusia ini. Penggerak Revolusi Perancis yang “gila” ini
adalah daripada Kelab Jacobin (Jacobins), iaitu sebuah kelab politik yang sangat berpengaruh
semasa Revolusi Perancis 1789. Kelab ini menggerakkan revolusi berdarah yang dikenali sebagai
“Reign of Teror” di mana 10,000 orang dibicarakan dan dipenggal kepala mereka dengan mesin
pancungan (guillotine) kononnya atas pelbagai jenayah politik. Revolusi tidak membawa
kebaikan, tetapi revolusi ialah tindakan ekstrem yang membunuh ribuan manusia. Revolusi
Perancis menandakan kemerosotan monarki dan gereja yang berkuasa serta kebangkitan

demokrasi dan nasionalisme. Masyarakat Perancis melepaskan diri mereka dari cengkaman
gereja. Gerakan ini adalah gerakan melepaskan diri manusia daripada Hirarki dan Autoriti
Kewujudan.’

Hadirin dan hadirat sekalian,

13. Semasa keadaan kucar-kacir di Perancis pada masa itu, saya memuji seorang ahli parlimen dan
ahli falsafah Inggeris Edmund Burke. Beliau menyatakan dengan tegas, sikap jengkelnya
terhadap pimpinan Inggeris di Parlimen atau di luar Parlimen dengan sikap mudah terpedaya
dengan memberi penghormatan dan kagum dengan Revolusi Perancis. Edmund Burke bangun
dan penuh yakin berhujah di Parlimen Inggeris mengatakan Revolusi Perancis sebagai sebuah
demokrasi yang tidak rasional, tidak berprinsip, suka mengharam, merampas, menjarah,
kejam, menumpah darah dan zalim.®

14. Kenyataan tegas ini penting kerana ada golongan, kumpulan dan pihak menyatakan kekaguman
dan ketaksuban mereka kepada Revolusi Perancis hatta di Malaysia ini pun, sebagai kononnya
suatu titik sejarah yang membawa kepada kemajuan manusia atas Gerakan Pencerahan. Gerakan
pencerahan ini membawa falsafah ‘self-determination’ dan kebebasan manusia secara mutlak
atas slogan yang memukau Liberte, Fraternite, Egalite.

15. Sesungguhnya, kesan daripada revolusi ini menggugat beberapa tradisi yang baik pada bangsa
Inggeris kerana terpengaruh dengan pemikiran ahli-ahli falsafah pencerahan seperti VVoltaire dan
Rousseau. Menurut Burke, perubahan bukanlah sesuatu yang buruk dan perlu ditolak tetapi
perubahan atau reformasi itu mestilah dilakukan tanpa mengabaikan tradisi, institusi dan nilai-
nilai baik yang telah terbukti keberkesanannya.

16. Justeru, pembaharuan, islah atau reformasi yang hendak dilaksana atau diperkenalkan di
Malaysia mestilah mengambil pendekatan menghormati keunikan dan tradisi Malaysia.

Hadirin dan hadirat sekalian,

17. Di Malaysia, cabaran terbesar sekarang adalah polarisasi politik yang parah. Namun kita jangan
pesimis. Kita sedar selepas kejatuhan Barisan Nasional pada tahun 2018, kita masih mencari
rentak untuk mengembalikan ideologi politik sederhana dan titik tengah. Untuk itu, pimpinan
sekarang memperkenalkan Malaysia Madani. Adakah ideologi Malaysia Madani ini berjaya
membawa Malaysia kembali kepada politik sederhana? Hanya sejarah yang akan menentukan.

7 Suatu falsafah yang membebaskan manusia daripada hirarki metafizik di mana semua kewujudan bermula dari Al-
Hag dan dimanifestasi bentuk kewujudan dari satu peringkat ke satu peringkat yang lain sehinggalah kewujudan yang
paling rendah iaitu kewujudan di alam dunia. Dengan menolak hirarki metafizik ini maka tiada lagi moral dan etika
yang objektif. Untuk itu, negaralah yang menentukan ketentuan hidup yang pragmatik dengan mengutamakan hak
asasi daripada nilai kebaikan. Moral dan etika ditentukan oleh individu itu sendiri dan bersifat subjektif.

8 Burke merakamkan semua pandangannya ini dalam buku beliau, Reflections on the Revolution in France. Buku ini
menjadi magnum opus kepada Burke apabila beliau telah meramalkan kegagalan Revolusi Perancis dalam melindungi
hak rakyat sebaliknya akan kembali kepada pemerintahan diktator dengan Napoleon Bonarparte menjadi Maharaja
Perancis pada tahun 1804.

Malaysia terperangkap dengan polarisasi politik ekstrem kanan (menghukum kafir bagi yang
tidak menyokong parti Islam mereka) dan politik ekstrem Kiri (mempercayai rakyat perlu
diberikan kebebasan mutlak, fungsi kerajaan hanyalah minimum, iaitu perlu menjaga
keselamatan dan mengurus ekonomi dan agama itu terpisah daripada politik). Senario ini terjadi
apabila timbulnya parti-parti politik yang membawa falsafah politik liberalisme dengan sandaran
idea reformasi yang memukau. Natijahnya, ada kelompok yang tidak berpuas hati dan bersikap
jumud dan tertutup bagi mengimbangi idea liberalisme yang saling bertentangan. Maka, wujudlah
dua pendekatan falsafah politik ekstrem, iaitu liberalisme dan kejumudan.

Hadirin dan hadirat sekalian,

Untuk itu, kita perlu menggali semula mencari semula falsafah politik yang sederhana.
Sederhana adalah kebijaksanaan dan hikmah (wisdom). Sesungguhnya, kita sedar bahawa
kesederhanaan ialah kunci kepada keharmonian dan kemajuan Malaysia selama ini. Sederhana
menurut Kamus Dewan edisi keempat bermaksud tidak lebih dan tidak kurang, biasa,
pertengahan. Kesederhanaan inilah nanti akan membawa kepada keadilan dan adab. Sesuatu yang
terlebih atau terkurang tentulah tidak sedap dan tidak kena. Jika masakan terlebih gula tentulah
merencat makanan, jika terkurang garam masakan menjadi hambar. Tidak hairanlah al-Quran
juga telah mengungkapkan konsep “Ummatan Wasatan’ yakni umat pertengahan lagi adil seperti
firman Allah SWT:

T e ATl s Loy gt 20 O30T & 5 A e elngls 158 K00 Uy Al 2Rl Gl
Gl A 8 L 5% il Sl V)5 081 S08 ) 5" Gl i ke 0l o e
VEY ma ) o ol GG A )¢ &gy

Maksudnya: “Dan demikianlah (sebagaimana Kami telah memimpin kamu ke jalan yang
lurus), Kami jadikan kamu (wahai umat Muhammad) satu umat yang pilihan lagi adil,
supaya kamu layak menjadi orang yang memberi keterangan kepada umat manusia
(tentang yang benar dan yang salah) dan Rasulullah (Muhammad) pula akan menjadi
orang yang menerangkan kebenaran perbuatan kamu.” (Surah al-Bagarah: 143)

Hadirin dan hadirat sekalian,

Dari aspek politik, saya ingin menyorot idea-idea penting yang dibawa oleh falsafah politik
liberalisme yang boleh menggugat idea dan nilai tradisi yang telah tertancap kukuh dalam falsafah
politik negara kita. ldea-idea besar itu adalah kontrak sosial, pemilikan harta, epistemologi,
agama dan toleransi perlu dinilai semula dengan kerangka pandangan alam yang benar dan
selaras dengan kehendak agama.

Kontrak Sosial

Dalam hal ini manusia sekular dan pasca moden sangat terpengaruh dengan idea John Locke,
seorang ahli falsafah pencerahan. Beliau menempelak pandangan Thomas Hobbes juga seorang
ahli falsafah Inggeris dalam karyanya yang cukup terkenal The Leviathan yang mengatakan
kerajaan yang kuat dan autokratik adalah penting bagi mengawal manusia yang menurut beliau
secara fitrahnya jahat, kasar dan kejam.

Locke tidak bersetuju dengan idea Hobbes dan mencadangkan perlunya suatu kontrak sosial —
suatu perjanjian antara dua pihak kerajaan dan rakyat— di mana rakyat akan menyerahkan
sebahagian sahaja hak-hak mereka kepada kerajaan supaya kerajaan dapat menjaga dan
melindungi rakyat supaya berlaku keamanan dalam negara. Ini memerlukan rakyat memberikan
legitimasi kepada kerajaan itu untuk melaksanakan kontrak sosial tersebut. Legitimasi itu akan
hilang jika kerajaan mula bersikap autokratik sehingga mengawal kebebasan individu dan
keupayaan individu membuat keputusan sendiri sehingga memberikan hak kepada rakyat
untuk menjatuhkan kerajaan secara revolusi!

Hadirin dan hadirat sekelian,

Pandangan ini mengelirukan. Tidak ada kebebasan mutlak kerana setiap masyarakat mempunyai
tradisi dan nilai yang berbeza. Kebebasan sehingga merosakkan tradisi dan nilai baik adalah
sesuatu yang tidak dapat diterima. Kerajaan bertanggungjawab untuk masuk campur dan
memastikan tradisi yang baik dan terbukti berjaya mengekalkan keharmonian selama ini
mesti dikekalkan. Hatta, kerajaan boleh membungkam sesuatu hak jelek yang diperjuangkan
seperti perkahwinan sesama jenis dan gaya hidup bebas yang dibawa ke ruangan awam yang
membahayakan nyawa, akal, keturunan dan maruah diri.

Pemilikan Harta

Idea pemilikan harta juga perlu difahami dengan benar. Locke menyarankan idea hak pemilikan
harta kepada individu secara mutlak. Idea yang mengatakan manusia mempunyai hak-hak mutlak
(inalienable rights) adalah tidak tepat dan tidak selari dengan ajaran agama. Perlu ada
keseimbangan, iaitu hak hanya akan diberikan jika seseorang manusia itu seorang yang
bertanggungjawab. Misalnya, hak pemilikan harta seperti tanah bukanlah sesuatu yang mutlak.
Jika semua tanah hak milik mutlak individu, maka apa hak kerajaan untuk memastikan tanah itu
juga dapat diakses oleh masyarakat awam misalnya untuk pembinaan dan penyediaan kemudahan
awam seperti jalan raya, saliran dan sebagainya. Jika semuanya ialah hak mutlak individu atas
alasan ianya diusahakan oleh individu tersebut maka ia berhak ke atasnya; kerajaan akan
menghadapi kesukaran untuk menegakkan keadilan dalam sesebuah negara. Masyarakat miskin
yang tidak mampu memilik tanah misalnya akan sentiasa dikesampingkan dan kerajaan tidak
akan mampu menyediakan kemudahan asas kepada mereka. Kerajaan perlu diberikan kuasa
untuk mengambil mana-mana tanah individu melalui undang-undang untuk kepentingan awam
dan keselamatan awam.Maka hak individu atas harta mereka tidaklah mutlak.®

Hadirin dan hadirat sekalian,
Epistemologi

Selain itu, persoalan epistemologi juga perlu dihadam dan difahami dengan benar supaya tidak
dikelirukan dengan epistemologi Barat melalui sains moden yang percaya kebenaran itu hanya

9 Artikel 29(2) Universal Declaration of Human Rights membenarkan hak dan kebebasan seseorang dihadkan melalui
undang-undang bagi menghormati hak dan kebebasan pihak lain dan bagi memenuhi tuntutan moral, keselamatan
awam dan kebajikan umum dalam sebuah masyarakat yang demokratik.

boleh didapati melalui empirikal sahaja. Falsafah moden Barat masih terkial-kial dengan
persoalan epistemologi, bagaimanakah manusia mendapat ilmu kebenaran yang hakiki dan benar
sama ada melalui akal atau pancaindera? Pergulatan antara kelompok ini tidak berkesudahan
sehingga melahirkan dua kem ahli falsafah Barat moden yang cenderung kepada akal/rasional
dan kem yang cenderung kepada pancaindera sebagai sumber ilmu.

Ahli falsafah seperti David Hume, George Berkeley, Thomas Hobbes, John Locke dan John
Stuart Mill percaya sumber ilmu yang hakiki dan benar adalah melalui pancaindera manusia yang
lima sahaja. Ahli falsafah seperti Descartes, Leibniz dan Spinoza mempercayai ilmu yang hakiki
dan benar itu hanya dicapai melalui akal.

Kelihatannya Barat mengalami masalah untuk mengharmonikan fungsi akal dan pancaindera
dalam hal ini. Adalah sesuatu yang mengelirukan apabila kita berpegang kepada pendirian
bahawa sumber pengalaman deria ialah satu-satunya sumber pengetahuan manusia. Idea John
Locke yang sekarang ini dipeluk oleh ramai manusia moden percaya kepada konsep Tabula Rasa
(Blank Slate). Pendukung idea John Locke percaya bahawa semua manusia dilahirkan dengan
fikiran yang tandus, kosong, mudah dibentuk; setiap aspek watak seseorang merupakan sesuatu
yang diperhatikan, dirasakan, dan dipelajari melalui deria. Secara falsafah, ia membenarkan
konsep kehendak bebas. Ramai pemikir kemudiannya akan mentafsir idea itu ke dalam karya
mereka sendiri —sebagai contoh Sigmund Freud, sangat percaya pada Tabula Rasa dengan
memetik kepentingan tingkah laku yang diperhatikan daripada dinamik ibu bapa Kita.

Dalam tradisi Islam pertembungan akal dan pancaindera ini telah diselesaikan. Akal mempunyai
fungsinya dan pancaidera juga turut mempunyai fungsi dalam menanggapi ilmu. Ini telah
dinyatakan secara tuntas dalam ‘Aqaid al-Nasafi karya Taftazani yang menjadi sumber rujukan
agidah Islam yang utama menyatakan segala perkara yang menjadikan ilmu bagi makhluk itu
pada empat perkara iaitu pancaindera yang lima, khabar sadig, akal dan ilham. Justeru, jelas
dalam tradisi Islam sumber ilmu berdasarkan kepada empat sumber tadi terutamanya dalam
menanggapi hal-hal metafizik yang memerlukan akal dan ilham di mana pancaidera tidak mampu
menanggapinya.

Hadirin dan hadirat sekalian,
Agama

Terkait juga mengenai faham kita terhadap agama, kelihatannya manusia moden terutama yang
terpengaruh dengan falsafah moden Barat percaya seseorang manusia mempunyai hak untuk
mentadbir diri mereka dalam apa jua cara yang mereka fikirkan sesuai. Tidak ada suatu
keterikatan metafizik melalui agama untuk mengatur dan menentukan bagaimana seseorang
manusia harus hidup. Sudah tentu pandangan ini salah kerana manusia terikat dengan etika dan
nilai yang mutlak yang telah ditetapkan olen Tuhan melalui agama. Pembebasan manusia
daripada semua ikatan agama inilah yang dinamakan sekularisme. Sekularisme sebagai suatu
bentuk gerakan falsafah ini menjadi cabaran terbesar untuk ditangkis sekarang.®

10 prof Syed Muhammad Naquib Al-Attas mendefinisikan Sekularisme dalam magnum opusnya Islam and Secularism
sebagai Disenchantment of Nature, Desacralisation of Politics and Deconsecration of Values.

Memahami agama bermakna manusia faham dan mengiktiraf kehidupannya tidak terlepas dari
kuasa metafizik iaitu manusia ini terikat dengan peraturan alam yang telah ditetapkan oleh Tuhan.
Semua yang wujud terikat dengan hirarki dan autoriti. Wujud alam ini melalui martabat-martabat
kewujudan bermula dengan wujud pertama Nur Muhammad sebagai ta ‘ayun, tanazzul atau tajalli
pertama penciptaan.

Memahami kedudukan 4 ’yan Thabitah dalam martabat kewujudan sebagai potensi kewujudan
yang terkandung dalam ilmu Allah . Inilah yang membedakan pandangan alam Islam dengan ahli
falsafah moden terutamanya John Locke dan pengikutnya yang telah memutuskan hierarki wujud
ini daripada alam ghaib dan hanya menyatakan kewujudan yang sebenar hanyalah alam empirikal
yang boleh dilihat dan dirasa oleh pancaindera.

Faham metafizik inilah antara khazanah yang sudah hilang daripada tradisi kita. Hal ini terjadi
akibat daripada ketaasuban melampau terhadap sains moden yang hanya bersandarkan
pancaindera yang sudah tentu terbatas kuasa dan kemampuan capaiannya. Prof. Dr. Muhammad
Zainy Uthman dalam bukunya Prologue to al-Attas’ Commentary on the Hujjat al-Siddiq of Nur
al-Din al-Raniri menyimpulkan dengan berkesan sekali akan apa itu faham metafizik. Faham
metafizik ini ialah pernyataan dan pengiktirafan terhadap Wujud Hakiki (Wajibul Wujud) Yang
Esa dan tidak berbilang-bilang mahupun ada duanya. Kefahaman dan pengiktirafan bahawa
wujud itu mempunyai tiga kategori, yakni Wujud Hakiki, wujud yang berkehendak dan tidak
wujud. Wujud Tuhan ialah wujud yang hakiki dan tidak berkehendak akan sesuatu. Wujud
makhluk ialah wujud yang berkehendak. Wujud makhluk ialah hasil manifestasi Wujud Hakiki
yang memberikan pelbagai bentuk dan bilangan (ta’ayyun dan tagayyud) yang membentuk
pelbagai makhluk dalam hal dan daerah kewujudan tertentu.

Sesungguhnya idea Locke yang menjadi sandaran golongan liberalisme telah memutuskan
manusia daripada hakikat hirarki kewujudan bermula dengan Wajibul Wujud yakni Tuhan
sehingga mengatakan manusia itu wujud sebagai Tabular Rasa yang mempunyai kebebasan
hakiki untuk membentuk pandangan alam sendiri berdasarkan pengalaman sendiri. Inilah
pertentangan idea Liberalisme dan Islam yang juga mempengaruhi falsafah sains moden, politik
dan ekonomi. Inilah yang menyebabkan kekeliruan kewujudan yang membawa kepada depresi
dan kekacauan jiwa manusia moden masani. Pandangan Locke ini melihat seolah-olah manusia
ini ditinggalkan di dunia ini keseorangan terputus daripada perjanjiannya dengan al-Hagq,
sedangkan kesemua zuriat Adam ketika peristiwa perjanjian (Mithaqg) telah bersaksi akan
perhambaan mereka itu sebagaimana yang telah dirakamkan di dalam al-Quran [Surah al-A’raf:
172].

U b Aa T cn.  te 1 hEMege. Lo T o A Th ehaceafo wiaiudo. i . a. _a G il %% % -
) 5l o85 ) ng..u &‘ﬁuke%ﬁm‘ew‘&“e“é-**beé—eﬁaég&éiqeﬁ‘ﬁw{wﬁu%j413
VWY Glie )X Ge WS U) Al a g

Maksudnya: “Dan (ingatlah wahai Muhammad) ketika Tuhanmu mengeluarkan zuriat anak-
anak Adam (turun-temurun) daripada (tulang) belakang mereka, dan Dia jadikan mereka
saksi terhadap diri mereka sendiri, (sambil Dia bertanya dengan firman-Nya): “Bukankah
Aku tuhan kamu?” Mereka semua menjawab: “Benar (Engkaulah Tuhan kami), kami
menjadi saksi.” Yang demikian supaya kamu tidak berkata pada hari kiamat kelak:

“Sesungguhnya kami adalah orang-orang yang lalai (tidak diberi peringatan) tentang
(hakikat tauhid) ini”

Hadirin dan hadirat sekalian,
Toleransi

Selain itu idea Toleransi juga perlu difahamkan semula supaya pandangan alam yang sebenar
dapat difahami terutama dalam konteks Malaysia yang jamak kaum, budaya dan agama. Toleransi
bukanlah bermaksud menerima sesuatu itu sebagai wujud di sekeliling kita walaupun ianya
adalah salah dari segi etika dan moral. Kita tidak sepatutnya bertoleransi pada sesuatu yang
salah dan batil. Ini tidak bermaksud kita berlaku zalim dan menekan tetapi sesuatu harus
dilakukan sebagai usaha memperbetulkan keadaan ke arah kebaikan. Contohnya, ada manusia
yang cenderung kepada kehidupan homoseksual atas dasar kebebasan orientasi seksual. Tetapi
adakah kita perlu bertoleransi dengannya mengatakan gaya hidup itu benar dan betul? Sudah tentu
tidak! Kita masih berpendirian bahawa gaya hidup itu salah dan menyalahi peraturan agama dan
undang-undang alam (natural law). Cuma kita tidak menekan dan berlaku zalim kepada mereka.

Persoalan idea-idea kontrak sosial, pemilikan harta, epistemologi, agama dan toleransi adalah
sangat penting untuk difahami dengan tuntas menurut pandangan alam yang benar. Hal ini
dikatakan demikian kerana pandangan alam yang salah mengenai idea-idea tersebut sangat
mempengaruhi falsafah politik Malaysia kerana melalui kefahaman idea-idea tersebut pelbagai
polisi dan dasar akan dibentuk.

Hadirin dan hadirat sekalian,
Kesimpulan

Sebagai kesimpulan, Malaysia perlu mempunyai suatu falsafah politik yang jelas dan tetap.
Falsafah politik yang jelas dan tetap penting supaya dasar dan polisi yang dibentuk memenuhi
tuntutan dunia dan akhirat. Falsafah politik yang saya maksudkan itu ialah konservatisme,
suatu falsafah politik yang mementingkan pemeliharaan tradisi, adat dan budaya setempat
yang terbukti baik dan menyatupadukan rakyat. Konservatisme tidak menolak idea
perubahan, islah atau reformasi sebaliknya cermat dalam menerima sebarang perubahan.

Seterusnya falsafah Konservatif ini diaplikasikan dalam manhaj Malaysia yang diperikan sebagai
Malaysia Saksama. Malaysia Saksama membawa nilai Adil, Adab dan Cermat. Malaysia
Saksama ini menekankan faham metafizik bahawa manusia ini terikat dengan peraturan alam
yang telah ditetapkan oleh Tuhan. Semua yang wujud terikat dengan hirarki dan autoriti. Malaysia
Saksama menolak sekularisme sebagai suatu gerakan falsafah.

Moga renungan dan pandangan yang dituangkan dalam pembentangan ini memberi manfaat dan
cetusan untuk diperkembangkan lagi demi memastikan Malaysia terus makmur dan harmoni.
Membina itu payah, meruntuh itu mudah.

Sekian, wassalam.

ABSTRAK

Kajian ini meneliti kesediaan pelajar di Sekolah Menengah Agama Negeri Pahang (SMAN)
terhadap e-pembelajaran, dengan fokus utama pada sikap terhadap penggunaan peranti digital,
literasi digital, kualiti fasiliti teknologi dan akses teknologi. Kajian menggunakan soal selidik
dalam talian dengan skala Likert lima mata untuk mengumpul data daripada 450 pelajar secara
rawak dari populasi 6,851. Data dianalisis menggunakan SPSS versi 25.0, termasuk faktor-faktor
demografi seperti jantina, usia, pendapatan keluarga, pekerjaan ibu bapa, bilangan adik-beradik,
lokasi kediaman, jarak ke sekolah, serta nama dan lokasi sekolah. Hasil kajian menunjukkan
literasi digital pelajar adalah rendah (skor min 2.13) dan sikap terhadap peranti digital juga rendah
(skor min 1.876). Penilaian terhadap fasiliti teknologi dan akses teknologi adalah sederhana,
dengan skor min masing-masing 2.508 dan 2.530. Faktor-faktor seperti usia, jantina, nama
sekolah, dan pendapatan keluarga turut mempengaruhi sikap dan literasi digital pelajar. Kajian
mencadangkan strategi proaktif seperti pendidikan tambahan dan sokongan teknologi untuk
meningkatkan kesediaan pelajar terhadap e-pembelajaran dan memperkasakan pendidikan yang
lebih inklusif.

Kata kunci: e-Pembelajaran, sikap, literasi, fasiliti, akses

1. PENGENALAN

Dalam era digital yang pesat berkembang, e-pembelajaran menjadi fokus utama dalam pendidikan
moden, mengubah cara pengajaran, pembelajaran, dan penyelidikan [1]. Fenomena ini
mencerminkan kemajuan teknologi dan inovasi dalam penerimaan serta penggunaan platform
pembelajaran dalam talian. E-pembelajaran melibatkan interaksi kompleks antara faktor psikologi,
sosial, teknologi, demografi, dan persekitaran yang mempengaruhi kesediaan individu terhadap
pembelajaran [2][3][4][5].

Sejarah e-pembelajaran menunjukkan evolusi dari pengenalan komputer pada 1960-an kepada
internet pada 1990-an, yang menjadikan pembelajaran lebih interaktif dan holistik [6]. Teknologi
terkini memperkenalkan konsep seperti pembelajaran tanpa sempadan, pembelajaran disesuaikan,
dan pembelajaran berbentuk permainan, memperkaya pengalaman pembelajaran [7]. E-
pembelajaran merujuk kepada penggunaan teknologi digital dalam pendidikan, termasuk perisian,
aplikasi, dan alat digital untuk menyampaikan bahan pembelajaran, memudahkan komunikasi, dan
menilai pencapaian [8]. Matlamatnya adalah untuk memudahkan proses pembelajaran,

meningkatkan kualiti, dan meluaskan kebolehcapaian pengetahuan. Platform fleksibel ini
membolehkan pembelajaran tanpa had geografi atau masa.

Namun, pelaksanaan e-pembelajaran di Sekolah Menengah Agama Negeri Pahang (SMAN)
masih menghadapi cabaran. Kesediaan pelajar terhadap e-pembelajaran, terutama dalam konteks
faktor demografi seperti jantina, usia, pendapatan keluarga, pekerjaan ibu bapa, bilangan adik-
beradik, lokasi kediaman, dan jarak ke sekolah, belum diteliti secara mendalam. Penyelidikan
terdahulu menunjukkan bahawa pelbagai faktor, termasuk sikap terhadap peranti digital, literasi
digital, kemudahan digital, dan akses teknologi, mempengaruhi kesediaan pelajar terhadap e-
pembelajaran [2][3][4][5]. Namun, kajian-kajian ini kurang memberi perhatian kepada faktor
demografi yang mempengaruhi penerapan e-pembelajaran, terutamanya sejak pandemik Covid-19
[9][10][11]. Oleh itu, kajian ini bertujuan untuk menganalisis kesediaan pelajar terhadap e-
pembelajaran dengan menumpukan kepada faktor demografi yang mempengaruhi sikap terhadap
peranti digital, literasi digital, kualiti kemudahan digital, dan akses teknologi.

2. OBJEKTIF

1. Menentukan sejauhmana pengaruh faktor demografi diri pelajar dalam meramal aspek
sikap penggunaan peranti digital dan aspek literasi digital.

2. Menentukan sejauhmana faktor demografi sekolah dalam meramal aspek fasiliti teknologi
aspek akses teknologi.

3. METODOLOGI

Kajian ini menggunakan pendekatan kuantitatif untuk menganalisis pengaruh faktor demografi
pelajar dan sekolah terhadap sikap terhadap penggunaan peranti digital, literasi digital, fasiliti
teknologi, dan akses teknologi. Faktor demografi yang diteliti termasuk jantina, usia, pendapatan
keluarga, pekerjaan ibu bapa, bilangan adik-beradik, jarak ke sekolah, lokasi kediaman, nama
sekolah, dan lokasi sekolah. Kajian ini juga menilai tahap kesediaan pelajar terhadap e-
pembelajaran dari perspektif pelajar, termasuk sikap terhadap penggunaan peranti digital dan
literasi digital, serta dari perspektif sekolah yang merangkumi fasiliti teknologi dan akses kepada
teknologi.

Data dikumpulkan melalui soal selidik yang dijalankan menggunakan Google Form dan
dibahagikan kepada dua bahagian utama: pertama, untuk mengumpul maklumat demografi
responden; kedua, untuk mengukur pemboleh ubah seperti sikap terhadap penggunaan peranti
digital, literasi digital, fasiliti teknologi, dan akses teknologi. Instrumen soal selidik diadaptasi
daripada model Technology Acceptance Model [2], The Seven Components of E-Learning
Readiness [3], Self Assessment Readiness for E-Learning [4] dan E-Learning Readiness [5].

Kajian ini menggunakan persampelan rawak berkelompok berdasarkan proksimiti geografi
atau ciri-ciri kesamaan berkaitan pemboleh ubah kajian. Sebanyak 450 daripada 6851 pelajar
dipilih sebagai sampel, melebihi jumlah sampel yang disarankan untuk populasi sekitar satu juta
orang, iaitu 384 sampel [12]. Analisis data dilakukan menggunakan program Statistical Package
for the Social Sciences (SPSS) versi 25.0. Analisis statistik deskriptif seperti min, peratus, mod,
dan sisihan piawai digunakan untuk menjawab soalan pertama dan kedua kajian, yang
menganalisis tahap kesediaan dari aspek nominal (kategorikal). Analisis regresi pelbagai stepwise

digunakan untuk menjawab soalan ketiga dan keempat, membantu mengenal pasti pemboleh ubah
signifikan dalam meramalkan faktor yang dikaji. Semua pemboleh ubah bebas nominal
(kategorikal) ditukarkan kepada kod dummy menggunakan arahan recode dalam SPSS [13].

4. DAPATAN KAJIAN DAN PERBINCANGAN

Hasil kajian menunjukkan bahawa kesediaan dan penerimaan pelajar Sekolah Menengah Agama
Negeri (SMAN) terhadap e-pembelajaran adalah pada tahap rendah, dengan skor min untuk sikap
terhadap penggunaan peranti digital ialah 1.876 dan literasi digital mencatatkan skor min 2.13.
Sebaliknya, fasiliti digital dan akses kepada teknologi di sekolah menunjukkan skor min yang
sederhana, masing-masing 2.508 dan 2.530 [14]. Kajian ini menekankan perlunya strategi yang
inklusif untuk meningkatkan sikap, literasi digital, fasiliti, dan akses teknologi, serta
mencadangkan pendekatan berkesan dalam menghadapi cabaran dan memanfaatkan peluang
dalam era digital yang pesat berkembang.

1. Sikap Penggunaan Peranti Digital

Analisis menunjukkan bahawa usia pelajar adalah faktor penting dalam sikap terhadap penggunaan
peranti digital. Pelajar berusia 16 tahun menunjukkan hubungan positif yang signifikan (koefisien
0.354, t = 3.655, p = 0.000), manakala pelajar berusia 14 tahun juga menunjukkan hubungan positif
yang signifikan (koefisien 0.254, t = 3.425, p = 0.001). Sebaliknya, pelajar dari Sekolah Menengah
Agama Bukit Ibam Rompin menunjukkan hubungan negatif yang signifikan (koefisien -0.279, t =
-2.420, p = 0.016), begitu juga dengan pendapatan keluarga RM10,960 ke atas (koefisien -0.238,
t =-2.086, p = 0.038).

Jadual 1. Faktor demografi yang meramal aspek sikap penggunaan peranti digital
Coefficients?

Standardize 95.0%
Unstandardize d Confidence
d Coefficients Coefficients Interval for B
Lowe
r Upper
Std. Boun Boun
Model B Error Beta t Sig. d d
4 (Constant) 1.82 .036 50.45 .00 1.756 1.898
7 6 0
Usia*(16Thn) 354 .097 170 3.655 .00 .163 .544
0
Usia?(14Thn) 254 074 159 3.425 .00 .108 .400
1
NamaSekolah®(Sekolah Menengah -.279  .115 -112 -2.420 .01 -506 -.052
Agama Bukit Ibam, Rompin) 6
PendapatanKeluarga®(RM10,960.0 -.238 .114 -.095 -2.086 .03 -.463 -.014
0 dan ke atas) 8

a. Dependent Variable: Sikap Penggunaan Peranti Digital



2. Literasi Digital

Analisis dalam Model 3 (Jadual 2) menunjukkan bahawa usia dan jarak ke sekolah mempunyai
hubungan signifikan dengan literasi digital pelajar. Pelajar berusia 14 tahun (p = 0.001) dan 16
tahun (p = 0.019) menunjukkan hubungan signifikan dengan literasi digital. Selain itu, pelajar yang
tinggal dalam jarak kurang daripada 5 km dari sekolah juga menunjukkan hubungan signifikan
dengan literasi digital (p = 0.037).

Jadual 2. Faktor demografi yang meramal aspek literasi digital
Coefficients?

Unstandardized  Standardized 95.0% Confidence

Coefficients Coefficients Interval for B

Std. Lower  Upper

Model B Error Beta t Sig. Bound Bound
3 (Constant) 2.039 .036 57.188 .000 1.969  2.109
Usia?(14Thn) .245 072 159 3.382 .001 .102 .387
Usia*(16Thn) 221 .094 110 2.348 .019 .036 406
JarakkeSekolah!(Kurang .155 074 .097 2.092 .037 .009 301

5 km)
a. Dependent Variable: Literasi Digital

3. Fasiliti Teknologi

Analisis dalam Model 6 (Jadual 3) menunjukkan beberapa faktor penting yang mempengaruhi
penggunaan fasiliti teknologi. Faktor usia mempunyai kesan signifikan, dengan pelajar berusia 17
tahun (-0.489, p = 0.001), 15 tahun (-0.387, p = 0.000), dan 16 tahun (-0.330, p = 0.005)
menunjukkan kecenderungan menurun terhadap penggunaan fasiliti teknologi seiring dengan
peningkatan usia. Jantina juga mempengaruhi, dengan pelajar lelaki menunjukkan koefisien positif
yang signifikan (0.199, p = 0.006). Pelajar dari Sekolah Menengah Agama Al-lhsan, Kuantan
menunjukkan koefisien positif yang signifikan (0.206, p = 0.018), manakala pelajar dengan bapa
tidak bekerja mempunyai koefisien negatif yang signifikan (-0.151, p = 0.038).

Jadual 3. Faktor demografi yang meramal aspek fasiliti teknologi
Coefficients?

95.0%
Unstandardized Standardized Confidence
Coefficients Coefficients Interval for B
Std. Lower Upper
Model B Error Beta t Sig. Bound Bound
6 (Constant) 2558  .057 45.156 .000 2.446 2.669
Usia®(17Thn) -.489 .148 -.152 -3.292 .001 -.781 -.197



Usia®(15Thn) -387  .106 -172 -3.636 .000 -.597 -.178
Usia*(16Thn) -330  .118 -.130 -2.800 .005 -.562 -.098
Jantinal(lelaki) 199 073 126 2.747 .006 .057 .342
NamaSekolah®(Sekolah .206 .087 112 2.368 .018 .035 377
Menengah Agama Al-

Ihsan, Kuantan)

PekerjaanBapa*(Tidak -151  .073 -.095 -2.076 .038 -.295 -.008
Bekerja)

a. Dependent Variable: Fasiliti

4. Akses Teknologi

Analisis regresi pelbagai stepwise dalam Model 1 (Jadual 4) menunjukkan bahawa faktor usia
mempunyai hubungan signifikan dengan akses teknologi. Pemboleh ubah dalam model ini adalah
2.561 dengan nilai t 65.805, signifikan pada p = 0.000. Pelajar berusia 17 tahun menunjukkan
koefisien negatif yang signifikan (-0.478, p = 0.003), dengan selang keyakinan 95% antara -0.790

hingga -0.165, menunjukkan hubungan yang kukuh dan tepat.

Jadual 4. Faktor demografi yang meramal aspek akses digital

Unstandardized
Coefficients

Coefficients?

Standardized
Coefficients

Model B Std. Error

Sig.

95.0% Confidence
Interval for B

Lower Upper
Bound Bound

1 (Constant) 2.561 .039
Usia5(17Thn) -.478 159

65.805 .000
-3.006 .003

2.484 2.637
-.790 -.165

a. Dependent Variable: Akses Teknologi

5. KESIMPULAN

Kajian ini menekankan keperluan menganalisis sikap dan faktor demografi untuk memahami
teknologi dan meramalkan aliran masa hadapan. Hasil kajian menunjukkan perlunya pendekatan
holistik dalam merancang strategi pendidikan yang mempertimbangkan usia, jantina, dan latar
belakang ekonomi pelajar, serta merangka program literasi digital yang berkesan berdasarkan usia
dan jarak ke sekolah. Kesimpulannya, kajian ini menyediakan asas untuk pembangunan strategi
pendidikan yang mampan dalam era digital.

ABSTRAK

Tasawwuf dan Integriti adalah dua istilah yang tidak boleh dipisahkan antara satu dengan yang
lain. Kedua-dua bidang ini mengkaji secara mendalam, punca masalah atau penyakit hati beserta
solusi untuk menyembuhkannya. Kedua-duanya menggunakan riyadhah an-nafs (latihan-latihan
spiritual). Tasawwuf adalah kaedah manakala Integriti pula adalah keseluruhan sifat mahmudah
yang lahir dari metode latihan ajaran tasawwuf itu sendiri. Ketiadaan sifat integriti bukan sahaja
membinasakan peribadi, malah mampu merosakkan prestasi dan nama baik sesebuah organisasi.
Namun pada era globalisasi khususnya di Malaysia, kita dapat melihat seperti adanya garis
pemisah antara dua makna ini. Kursus-kursus berkaitan Integriti cenderung kepada pelaksanaan
program bersifat material (luaran) dan sangat sedikit ilmu berkaitan kerohanian dibincangkan
dalam sukatan kursus Integriti. Oleh itu tinjauan ini menekankan betapa pentingnya mempelajari
Kitab Thurath tasawwuf dalam membentuk keperibadian berintegriti tinggi. Kitab al-Hikam karya
Syaikh Ibnu Atha’illah As-Sakandari dilihat sebagai salah satu kitab tasawwuf utama yang perlu
digali dan diambil manfaatnya, serta diselaraskan sebagai salah satu subtopik mahupun modul
dalam kursus atau program berkaitan Integriti pada masa akan datang.

Kata Kunci: Tasawwuf; Integriti; al-Hikam
1. PENGENALAN

Kitab Al-Hikam, yang ditulis oleh Imam Ibnu Atha’illah as-Sakandari, adalah sebuah karya
yang cukup terkenal dalam tradisi tasawwuf Islam. Selain dipelajari oleh hampir seluruh institusi
pondok, maahad tahfiz dan madrasah di nusantara, 264 kata-kata mutiara dalam kitab ini juga
seringkali disampaikan oleh para pendakwah dalam berbagai majlis sama ada secara formal
mahupun non-formal. Kitab ini juga menjadi bahan kajian akademik oleh ramai pengkaji
termasuklah orientalis barat terkemuka seperti Victor Danner dan Annemarie Schimmel.

Kajian kitab al-Hikam sebelum ini banyak menekankan aspek pemikiran sufistik Imam Ibnu
Atha’illah dan tidak berlebihan jika penulis katakan, keseluruhan ajaran tarekat syadziliyah
sebenarnya telah dicurahkan menerusi karyanya ini. Beliau juga masyhur dikenali sebagai
mursyid tarekat syadziliyah yang ketiga selepas gurunya Imam Abu al-Abbas al-mursi dan
pendiri tarekat ini, Syaikhul Akhbar Imam Abu Hasan as-Syadzili.



Selain mengandungi pembelajaran ilmu tauhid dan ilmu tasawwuf, kitab ini telah menekankan
pelbagai aspek integriti untuk menjadi hamba yang sempurna. Beberapa nilai integriti yang
seringkali ditekankan dalam kitab Al-Hikam termasuklah nilai sabar, amanah, ikhlas dan
sebagainya. Bukan sebagai kata sahaja, malah hakikat setiap nilai itu juga turut dikupas dan
disyarahkan oleh para ‘alim ‘ulama. Kajian ini akan meninjau nilai-nilai integriti yang boleh
digali menerusi khazanah kitab turath. Sebagai penanda aras, penulis memulakan tinjauan
dengan kitab al-Hikam.

2. METODE PENELITIAN
2.1. Pendekatan dan Jenis Penelitian

Pendekatan yang digunakan dalan tinjauan ini adalah pendekatan filosofis yang berperanan
membuka wawasan berfikir untuk menyedari fenomena dibalik sesuatu yang tampak, sekaligus
mampu menyerap inti, hakikat atau hikmah dari apa yang diyakini, bukan sebaliknya melakukan
tanpa makna.

Jenis penelitian yang digunakan pula adalah pendekatan kualitatif iaitu kajian pustaka yang
diperoleh melalui dua sumber iaitu:

2.1.1 Data Primer: Kitab Al-Hikam karya Imam Taj-Al Din Abu Al-Fadhl Ahmad bin
Muhammad bin Abdul Karim bin Abdul Al-Rahman bin Abdullah bin Isa bin Atha’Illah.

2.1.2 Data Sekunder: Buku-buku yang relevan berkaitan integriti dan tasawwuf.

2.2. HASIL PENELITIAN DAN PEMBAHASAN

Hasil penelitian mendapati, terdapat banyak nilai-nilai integriti yang terkandung melalui kata-
kata hikmah Syaikh Ibnu Atha’illah. Konteks perkaitannya secara umum seperti yang terdapat
pada jadual di bawah:



Jadual 1

Penerangan Ringkas

Kata-Kata Hikmah dalam al-

Nilal Integriti
Hikam
“Allah mendatangkan warid kepada)  \Warid datang sebagai tanda
anda untuk mengeluarkan anda dari| keberhasilan dari wirid. lanya
lingkungan adanya anda kepada boleh berupa rezeki yang luas
pandangan mata hati anda yang |mahupun dikurniakan kehormatan.
teramat luas” Seorang hamba haruslah amanah
terhadap apa sahaja nikmat yang
diberikan oleh Allah SWT.
Menunda sesuatu amalan adalah

“Menunda amalan Kerana

Bertanggungjawab
menunggu wujudnya waktu lapang sifat mazmumah yang
terlebih dahulu adalah sikap yang | menghambat integriti. Seorang
timbul dari kedunguan hati.” hamba seharusnya
bertanggungjawab dalam

menyusun amalan seharian.

Ikhlas “Amal itu seumpama jasad, Amal perlu dilakukan secara ikhlas
sedangkan keikhlasan adalah bagi mendapatkan keredhaan
ruhnya.”
Syaikh mengajar kita untuk senantiasa

Sabar “Janganlah kerana kelambatan masa
pemberian Tuhan kepada kamu, | berbaik sangka terhadap Allah SWT
padahal kamu telah bersungguh- | dan menjamin segala usaha mahupun
sungguh berdoa, membuatkan kamu [permohonan daripada para HambaNya|
berputus asa sebab Allah menjamin | akan dikabulkan apabila waktunya
untuk menerima semua doa menurut telah tiba dan bukan mengikut
apa yang dipilihNya untuk kamu, kehendak hambaNya.
tidak pada waktu yang kamu

tentukan.”
Dedikasi, Tekun “Orang-orang yang baru Hidayah atau petunjuk Allah SWT
dan Berdisiplin melangkah menuju kepada Allah | datang dari hasil dari ketekunan
menerima petunjuk melalui cahaya| melakukan ibadah dan latihan
tawajjuh...” rohani.
Sederhana “Tidak dapat dianggap sedikit amal| Bersederhana dalam segala aspek
mendekatkan diri kepada rasa

perbuatan yang dilakukan dengan
hati yang zuhud, dan tidak dapat | gana’ah (sentiasa merasa cukup)
dianggap banyak amal yang dan tidak melihat akan nikmat-
dilakukan oleh seseorang yang nikmat yang lain.

cinta dunia”
Bersih Secara umum, keseluruhan kata-kata | Bersih yang dimaksudkan oleh syaikh
hikmah dalam kitab ini adalah modul |bukan sahaja kebersihan zahir (wudhu,
tarbiyah untuk pembersihan jiwa pakaian, tempat ibadah dan

(tazkiyatun nafs) - penulis sebagainya), malah yang paling utama

adaalah kebersihan hati (batin)

Bekerjasama “Jangan anda berkawan dengan Berkawan dengan sahabat yang

mempunyai akhlak baik agar dapat

orang yang hal keadaannya tidak
membangkitkan anda dan ucapannya
tidak menunjukkan kepada anda jalan

menuju kepada Allah”
Adab yang baik adalah tanda baiknya

Berbudi Mulia “Perkara yang tersimpan di dalam
hati, akan nampak pada kenyataan adab batin.

zahir”

saling bantu membantu dalam
mengerjakan amal kebaikan.




Bersyukur “Barangsiapa yang tidak mensyukuri|  Setiap pemberian perlu didasari
nikmat Tuhan, maka bererti berusaha| dengan rasa syukur. Kerana setiap
untuk menghilangkan nikmat itu, dan | nikmat itu bukannya hasil dari tangan
barangsiapa mensyukuri nikmat hamba itu sendiri, melainkan hanya
bererti telah mengikat nikmat itu dari kurniaNya semata.
dengan ikatan yang kuat”

Rujukan Nilai Integriti: Nilai dan Etika dalam Perkhidmatan Awam ( INTAN, 1991)

2.3. Pembahasan

Selain nilai yang dikemukakan dalam jadual di atas, masih terdapat banyak nilai integriti yang
tidak dibahas dalam tinjauan ini, namun terdapat dalam kitab al-Hikam seperti taubat, takut,
mahmudah atau lebih dikenali sebagai magamat (merujuk istilah yang digunakan oleh ahli
tasawwuf). Ini menunjukkan betapa pentingnya warisan kitab turath dalam mengukuhkan lagi
pemahaman kita mengenai makna integriti.

3. KESIMPULAN DAN SARANAN

Terdapat banyak kajian mengenai pembudayaan integriti telaah dilakukan oleh Institut Integriti
Malaysia (11M), Akademi Pencegahan Rasuah Malaysia (MACA) dan lain-lain agensi. Namun,
pembudayaan integriti menerusi pendidikan turath masih dilihat sebagai suatu khazanah yang
tersembunyi. Disarankan selepas ini kedalaman makna integriti dapat digali secara meluas
menerusi Kita-kitab turath tasawwuf yang kaya dengan hikmah dan mampu memperdalam lagi
ilmu berkaitan integriti pada masa akan datang.

ABSTRAK

Negeri Sabah memiliki sekurang-kurangnya 33 etnik yang setiap satunya mempunyai warisan
budaya dan tradisi yang menonjolkan keunikan masing-masing. Warisan budaya ini juga menjadi
simbol dan jati diri setiap etnik tersebut. Etnik Sama-Bajau mewarisi kebudayaan unik turun
temurun dari satu generasi kepada satu generasi dan sedikit sebanyak kebudayaan ini mengalami
sedikit penyesuaian sesuai dengan arus kemodenan pada masa kini. Serimpak adalah salah satu
simbol penting dalam tradisi etnik Sama-Bajau yang mana serimpak adalah satu perhiasan yang
dipakai oleh wanita etnik Sama-Bajau ketika majlis perkahwinan ataupun majlis keramaian. Pada
masa kini, penganjuran Ratu Serimpak telah menjadi satu aktiviti kebudayaan etnik Sama-Bajau
dalam usaha melestarikan budaya dan tradisi etnik ini. Rentetan daripada itu, kajian ini merupakan
tinjauan awal terhadap aktiviti kebudayaan Ratu Serimpak yang dipertandingkan di peringkat
daerah di negeri Sabah. Sumber data kajian adalah video rakaman siaran langsung (/ive) dari page
rasmi Pusat Kebudayaan Bajau Sama yang dikongsikan dalam media sosial. Pemerhatian dan
analisis dokumen adalah berdasarkan kepada rakaman siaran langsung tersebut. Impak kepada
kajian ini diharap dapat memberi sumbangan positif terhadap usaha yang dilakukan oleh pelbagai
pihak dalam usaha mempromosikan dan melestarikan warisan budaya etnik Sama-Bajau di negeri
Sabah agar warisan ini sentiasa segar diingati oleh generasi muda etnik Sama-Bajau pada masa
kini.

Kata kunci: Ratu Serimpak, etnik Sama-Bajau, identiti, aktiviti kebudayaan

1. PENGENALAN

Istilah Sama-Bajau dan Bajau Samah atau Sama telah dijelaskan oleh beberapa pengkaji sebelum
ini (Sather, 1974; Mabhali, 2012; Asmah Hj. Omar, 1983). Istilah ini dikatakan merujuk kepada
kelompok etnik Bajau yang tinggal di kawasan Pantai Barat Sabah. Sather (1974) berpendapat
etnik Bajau di Kota Belud lebih gemar dipanggil dengan gelaran Sama atau A’asama berbanding

Bajau. Gelaran Bajau adalah gelaran orang luar yang merujuk kepada orang Sama. Dalam kertas
kerja ini penulis menggunakan istilah Sama-Bajau untuk merujuk kepada Bajau Sama. Etnik
Sama-Bajau yang menetap di Pantai Barat Sabah mempunyai banyak warisan kebudayaan tak
ketara yang unik. Namun begitu, menurut Lena Farida & Mohd Kipli, warisan kesenian dan
kebudayaan Bajau/Sama’ tidak menjadi seni warisan dalam arus perdana kerana ratusan
kebudayaan dan seni warisan etnik Bajau/Sama’ belum diterokai oleh masyarakat luar (2017: 32).
Perkara ini menyebabkan warisan kebudayaan sesebuah etnik akan pupus jika tidak ada usaha
untuk melestarikan warisan ini.

Peredaran zaman yang berlaku pada masa kini menyebabkan warisan budaya tidak ketara
etnik Sama-Bajau mengalami penyesuaian yang signifikan dengan keadaan semasa. Serimpak
yang merupakan aksesori di kepala yang dipakai oleh wanita etnik Sama-Bajau dan dipakai dengan
pakaian tradisi etnik diangkat sebagai satu acara kebudayaan yang dipertandingkan di peringkat
negeri Sabah sejak tahun 2017. Tidak seperti pertandingan ratu cantik Unduk Ngadau yang
menjadi acara kebudayaan tahunan etnik Kadazandusun dalam Pesta Kaamatan (Pesta Menuai),
Ratu Serimpak diperkenalkan dengan tujuan untuk mengangkat dan melestarikan budaya etnik
Sama-Bajau agar diketahui oleh generasi masa kini. Halina Sendera Mohd. Yakin, Andreas Totu
& Rosmah Derak (2016: 216), menjelaskan Ratu Sarimpak (serimpak) ialah salah satu acara
pertandingan dalam temasya tamu besar Kota Belud yang disertai oleh gadis-gadis Bajau. Istilah
Ratu Sarimpak diambil sempena hiasan kepala bagi wanita Bajau tradisi, iaitu Sarimpak (ada
kalanya disebut juga sebagai Serimpak). la lazimnya dipakai oleh wanita atau gadis Bajau semasa
perkahwinan, persembahan tarian dan dan juga majlis-majlis keramaian. Para peserta dalam
pertandingan Ratu Sarimpak akan menggunakan hiasan kepala berkenaan dan juga pakaian tradisi
Bajau. Biasanya, pemenang diadili berdasarkan kecantikan, gaya serta tingkah laku dan
kebijaksanaan mereka.

Selain acara tahunan yang dipertandingkan dalam Tamu Besar Kota Belud, pertandingan
Ratu Serimpak ini juga telah menjadi acara kebudayaan yang dipertandingkan terutama selepas
Rumah Kebudayaan Rumpun Bajau-Samah di Kampung Lok Batik, Tuaran beroperasi dalam
usaha mengangkat dan memelihara budaya dan tradisi etnik Sama-Bajau.

2. OBJEKTIF KAJIAN

Objektif kajian ini ialah untuk mengenal pasti sejauhmanakah aktiviti kebudayaan Ratu Serimpak
ini dapat mencerminkan simbol dan jati diri etnik Sama-Bajau.

3. METODOLOGI

Kajian ini adalah kajian kualitatif yang melibatkan pemerhatian dan analisis dokumen terhadap
rakaman siaran langsung (/ive) di page Facebook Pusat Kebudayaan Bajau Sama sempena

Pertandingan Ratu Serimpak yang diadakan dalam Festival Kebudayaan Rumpun BajauSama
Sabah 2024.

4. DAPATAN DAN PERBINCANGAN
4.1 Aktiviti yang berkaitan dengan etnik Sama-Bajau

Para peserta yang menyertai pertandingan ini berusia dalam lingkungan umur 19 tahun hingga 25
tahun yang tergolong dalam kalangan generasi Z. Dalam aktiviti ini mereka didedahkan dengan
budaya dan tradisi etnik Sama-Bajau. Kebolehan mereka diuji dalam aktiviti seperti nepo parai
(menumbuk padi), ngukur suka’ (memarut kelapa), ngelabu’ penjaram (memasak kuih penjaram)
dan ngelapat (melipat daun) yang menyumbang markah sebanyak 15 peratus. Aktiviti-aktiviti ini
sangat sinonim dengan tradisi etnik Sama-Bajau dan kebolehan peserta untuk melakukannya
menunjukkan bahawa peserta tersebut dapat dijadikan sebagai contoh kepada generasi muda etnik
Sama-Bajau. Hal ini demikian kerana bukan semua generasi muda etnik Sama-Bajau pada masa
kini dapat melakukan kerja-kerja tersebut jika tiada pendedahan dilakukan oleh ibu bapa mereka
di rumah.

4.2 Penggayaan Busana Etnik

Penggayaan busana etnik yang dipertandingkan dalam acara kebudayaan ini menyumbang markah
sebanyak 20 peratus. Setiap wakil daerah yang bertanding akan mengenakan pakaian etnik Sama-
Bajau yang dilengkapi dengan serimpak dalam usaha menonjolkan pakaian tradisi etnik Sama-
Bajau.

Foto 1: Serimpak (perhiasan di kepala) yang dipakai bersama badu sipak
Sumber: Page Facebook Pusat Kebudayaan Bajau Sama

4.3 Kebolehan berbahasa etnik

Kebolehan berbahasa ibunda juga diuji kepada para peserta. Mereka diminta menggunakan bahasa
ibunda untuk memperkenalkan diri seperti menyatakan nama, umur, daerah yang diwakili dan juga
mereka bebas mengekspresikan diri mereka dengan berpantun dalam bahasa ibunda untuk
memikat hati para juri dan penonton. Markah yang diberikan bagi aktiviti ini ialah 10 peratus.

Kebolehan berbahasa ibunda para peserta teruji dalam aktiviti ini dan terdapat peserta yang kurang
mahir berbahasa ibunda dan terdapat percampuran bahasa Melayu ketika sesi memperkenalkan
diri ini berlangsung. Terdapat juga peserta yang cuba membawa kelainan dengan bertutur dalam
bahasa Jepun ketika memperkenalkan diri. Namun kelainan ini sepatutnya dielakkan oleh peserta
kerana yang perlu ditonjolkan dalam aktiviti ini ialah penguasaan berbahasa Sama-Bajau yang
merupakan simbol dan identiti etnik ini.

4.4 Sesi soal-jawab

Peserta top 6 yang terpilih dalam pertandingan ini akan melalui sesi soal-jawab di atas pentas.
Markah yang diberikan sebanyak 10 peratus. Peserta dikehendaki mencabut soalan yang
disediakan oleh juri dan pengacara akan membacakan soalan yang diperoleh finalis dalam Bahasa
Melayu. Para finalis pula diminta menjawab soalan tersebut namun tidak dinyatakan sama ada
peserta perlu menjawab dalam bahasa ibunda ataupun bahasa Melayu. Oleh itu terdapat tiga orang
peserta yang memilih jalan selamat dengan menjawab soalan tersebut dalam bahasa Melayu
sementara tiga yang lain menjawab soalan tersebut dalam bahasa ibunda. Perkara ini sepatutnya
tidak berlaku dan pihak penganjur mesti menetapkan syarat agar peserta menjawab dalam bahasa
ibunda mereka agar identiti etnik yang cuba diangkat dalam penganjuran Ratu Serimpak ini
tercapai dan tidak bercelaru.

4.5 Pelestarian Budaya Etnik Sama-Bajau Melalui Pertandingan Ratu Serimpak

Upaya pelestarian budaya etnik Sama-Bajau memerlukan kerjasama daripada pelbagai pihak
terutamanya etnik Sama-Bajau itu sendiri. Justeru, pertandingan yang dianjurkan oleh Persatuan
Rumpun Bajau Sama Sabah ini merupakan langkah awal yang dilakukan dalam usaha memelihara
dan seterusnya melestarikan budaya etnik Sama-Bajau agar tidak pupus ditelan zaman. Kemajuan
teknologi yang melanda dunia pada hari ini perlu digunakan sebaiknya oleh etnik Sama-Bajau
untuk memelihara warisan budaya mereka. Berdasarkan pemerhatian dan analisis dokumen
terhadap siaran langsung (/ive) Pertandingan Ratu Serimpak, didapati bahawa identiti etnik Sama-
Bajau tidak diketengahkan dengan sepenuhnya oleh penganjur sebagaimana dapatan kajian yang
diperoleh.

Sungguhpun pihak penganjur ingin memartabatkan tradisi dan budaya etnik Sama-Bajau kepada
masyarakat dan pihak luar, namun pihak penganjur juga perlu meneliti semula syarat penganjuran
aktiviti kebudayaan ini agar mencapai matlamat yang diinginkan dalam usaha melestarikan tradisi,
budaya dan bahasa etnik Sama-Bajau. Bahasa ibunda seharusnya digunakan sepenuhnya dalam
aktiviti kebudayaan Ratu Serimpak ini dengan menampilkan pengacara yang berbahasa ibunda
agar matlamat untuk mengangkat tradisi dan budaya etnik Sama-Bajau tersebut tercapai. Walaupun
pihak penganjur berpendapat penggunaan bahasa Melayu dalam sesi pengacaraan adalah
mengambil kira kepelbagaian latar belakang penonton, namun penggunan bahasa ibunda secara
total adalah lebih baik dan dapat memberi impak positif dalam mencapai matlamat utama
penganjuran aktiviti kebudayaan ini. Selain itu pihak penganjur juga menyelitkan hiburan selingan
dalam dalam bahasa Melayu. Hal-hal seperti ini wajar difikirkan semula oleh pihak penganjur
kerana matlamat penganjuran Ratu Serimpak itu sendiri adalah untuk mengangkat maruah suku
kaum Sama-Bajau.

5. KESIMPULAN

Acara kebudayaan Ratu Serimpak merupakan satu usaha untuk mengangkat tradisi dan budaya
etnik Sama-Bajau dan sebagai satu promosi kepada masyarakat luar untuk mengetahui tradisi dan
budaya etnik ini. Penganjuran acara ini dapat menonjolkan identiti etnik Sama-Bajau agar terus
terpelihara dari terus pupus. Namun begitu penganjuran acara kebudayaan ini perlu diteliti semula
daripada pelbagai aspek yang berkaitan dengan tradisi, budaya dan bahasa etnik Sama-Bajau.
Identiti etnik tidak diangkat ke tahap yang sepatutnya kerana acara ini tidak sepenuhnya dijalankan
dalam bahasa ibunda. Kritikan yang dilontarkan oleh etnik Sama-Bajau dalam ruangan komen
facebook live semasa menonton siaran langsung ini perlu diambil kira oleh pihak penganjur dalam
usaha penambahbaikan penganjuran Ratu Serimpak ini pada masa yang akan datang. Keprihatinan
yang ditunjukkan oleh penonton dalam kalangan etnik Sama-Bajau terhadap aktiviti kebudayaan
ini menunjukkan bahawa mereka ingin melihat program ini berjaya dalam mencapai matlamatnya
dalam usaha melestarikan budaya, tradisi dan bahasa ibunda.

Seni Persembahan)”.

RUJUKAN

Asmah Hj. Omar. (1983). The Malay People of Malaysia and Their Language. Kuala Lumpur:
Dewan Bahasa dan Pustaka.

Halina Sendera Mohd. Yakin, Andreas Totu & Rosmah Derak. (2016). Simbol binatang ternakan
dan konsep artifak sebagai manifestasi identiti budaya dan identifikasi etnik peribumi Sabah:
Satu Kajian dari Perspektif Komunikasi. Jurnal MANU, 24, 203-219.

Lena Farida Hussain Chin & Mohd. Kipli Abdul Rahman. (2017). Kemampanan Berasik:
Persembahan ritual etnik Bajau Sama' di Sabah. Conference: 1st Lombok International Edu-
Tourism Conference (LIETC) 2017 Empowering Edu-Tourism and Local CultureAt: Golden
Palace Hotel Lombok, Kota Mataram, Nusa Tenggara Barat, Indonesia.

Page Facebook Pusat Kebudayaan Bajau Sama Tuaran.

Saidatul Nornis Hj. Mahali (penyunting). (2012). Bajau Pantai Barat. Kuala Lumpur: Institut
Terjemahan & Buku Malaysia.

Sather, C.A. (1974). Cultural affiliation in Eastern Sabah and Sulu Province. Borneo Research
Bulletin, 6(1), 15-16.

15



A-012

INSTRUMEN PERSEPSI KENDIRI PENDAKWAH DALAM PENGGUNAAN BAHASA
ARAB DARI ASPEK KEMAHIRAN RESEPTIF

Nadzirah Norudin®, Suhaila Zailani @ Hj. Ahmad?, Kaseh Abu Bakar®
'Pusat PERMATA@Pintar Negara,
Universiti Kebangsaan Malaysia
nadzirahnorudin@ukm.edu.my

2Fakulti Pengajian Islam,
Universiti Kebangsaan Malaysia
suzail@ukm.edu.my

3Fakulti Pengajian Islam,
Universiti Kebangsaan Malaysia
kaseh@ukm.edu.my

ABSTRAK

Persepsi kompetensi kendiri merupakan cerminan bagi penguasaan kemahiran berbahasa Arab
khususnya kemahiran reseptif. Kemahiran reseptif ialah kemahiran yang memerlukan seseorang
individu menerima, memproses dan memahami makna dalam sesuatu bentuk tugasan atau aktiviti.
Kemahiran reseptif bahasa Arab sewajarnya dikuasai oleh para pendakwah muda memandangkan
bahasa Arab merupakan bahasa pengantar utama dalam sumber rujukan Islam yang muktabar.
Namun begitu, tahap penguasaan para pendakwah muda untuk kemahiran reseptif ini sangat
merisaukan sedangkan kemahiran ini penting diaplikasikan di fasa persediaan sebelum
menyampaikan apa-apa perkongsian sama ada secara fizikal atau maya. Oleh yang demikian, satu
instrumen telah dibangunkan dan diubahsuai untuk menilai tahap persepsi kompetensi kendiri
pendakwah muda bagi kemahiran reseptif bahasa Arab. Instrumen telah disahkan melalui kaedah
Fuzzy Delphy yang melibatkan 11 orang pakar. Nilai persetujuan yang tinggi diperoleh dengan
peratusan 75. Satu kajian rintis melibatkan seramai 32 orang responden pelajar tahun akhir jurusan
Pengajian Dakwah dan Kepimpinan, Fakulti Pengajian Islam, UKM telah dijalankan bagi menguji
kesediaan instrumen persepsi kendiri pendakwah dari aspek kemahiran reseptif bahasa Arab untuk
digunakan dalam kajian sebenar. Dapatan dianalisis menggunakan perisian Winstep dan nilai
kebolehpercayaan Cronbach Alpha yang diperoleh menunjukkan nilai yang diterima iaitu 0.88.
Dapatan kajian menunjukkan instumen ini sedia dan sesuai digunakan oleh para pendakwah muda
dan organisasi pengkaderan dakwah untuk mendapatkan gambaran awal persepsi kompetensi
kendiri pendakwah muda tentang penguasaan kemabhiran reseptif bahasa Arab.

Keywords: persepsi kendiri pendakwah; bahasa Arab pendakwah; kemahiran reseptif;
instrumen pendakwah.

1. PENDAHULUAN

Pendakwah yang berketerampilan tidak hanya dizahirkan melalui luaran yang baik semata bahkan
kualiti pengetahuan agamanya juga perlu dititikberatkan. Mungkin tidak keterlaluan untuk
dikatakan bahawa pendakwah yang diharapkan untuk membimbing masyarakat kepada Islam
yang sebenar bukan sekadar beramal secara membabi buta akan tetapi mempunyai asas dan
pendirian yang selari dengan syarak dalam mengamalkan satu amalan atau menyebarkan satu
perkongsian berlandaskan rujukan Islam yang muktabar. Bagi melahirkan pendakwah yang selari
pengetahuan dan amalan agamanya, suatu proses pemerolehan kefahaman ilmu yang terperinci
perlu dilalui dan proses ini memerlukan penguasaan kemahiran reseptif iaitu kemahiran membaca
dan mendengar yang baik.

Umum mengetahui sumber rujukan ilmu dakwah terdiri daripada Al-Quran, As-Sunnah
dan Sirah Nabi [1]. Bagi sumber perundangan Islam yang disepakati ulama ialah Al-Quran, As
Sunnah, Ijmak dan Qiyas. Manakala sumber perundangan yang tidak disepakati ulama pula ialah
Masalih Mursalah, Istishab dan Uruf. Kesemua sumber rujukan ini dianggap sebagai sumber
primer dalam memahami Islam dan bahasa utamanya ialah bahasa Arab. Tidak keterlaluan untuk
mengatakan bahawa dalam pemerolehan pengetahuan agama yang berkualiti, kemahiran reseptif
bahasa Arab sangat penting untuk dikuasai oleh pendakwah khususnya kerana mereka perlu
merujuk kembali sumber-sumber primer muktabar yang kebanyakannya dalam bahasa Arab
untuk mendapatkan kefahaman dan maklumat yang hakiki berkaitan Islam.

Bukan itu sahaja, proses audit maklumat yang berkaitan agama juga perlu dikuasai
pendakwah. Dari segi bahasa, audit didefinisikan sebagai suatu proses mengumpul dan menilai
segala bukti mengenai sesuatu maklumat. Dalam Islam pula, proses audit ini disebut sebagai
'tabayyun' atau memeriksa kebenaran maklumat yang disampaikan dari sumber yang kurang
dipercayai supaya maklumat yang disajikan sesuai dengan nilai-nilai dan ketentuan syariah [2].
Hal ini selari dengan firman Allah dalam Surah Al-Hujurat ayat 6 [3]. Proses audit ini tidak dapat
dilaksanakan dengan baik jika penguasaan kemahiran reseptif bahasa Arab pendakwah berada di
tahap yang merisaukan. Tambahan pula dengan era digital kini, semakin banyak penyebaran
maklumat palsu berkaitan agama dan betapa mudahnya maklumat itu disebarkan tanpa kawalan.
Di sinilah peranan pendakwah untuk memperbetul kesalahfahaman yang terjadi dalam kalangan
masyarakat maya khususnya.

Ini menunjukkan bahawa penguasaan bahasa Arab adalah elemen kritikal dalam pendidikan
dan penyampaian ajaran Islam. Bagi sosok seorang pendakwah, kemahiran reseptif dalam bahasa
Arab bukan sahaja memudahkan pemahaman teks-teks agama, tetapi juga memainkan peranan
penting dalam keberkesanan komunikasi mereka dengan masyarakat. Namun, terdapat
kebimbangan yang semakin meningkat mengenai tahap kemahiran bahasa Arab pendakwah di
Malaysia.

Walau bagaimanapun, realitinya setiap proses pemerolehan pengetahuan berdasarkan
sumber primer muktabar dan juga proses audit ini tidak mungkin berlaku sekelip mata. Tanpa
persepsi kompetensi kendiri yang tinggi dalam diri pendakwah tentang kemahiran reseptif bahasa
Arab mereka, sudah tentu proses-proses ini tidak dapat direalisasikan dengan jayanya. Menurut

Nobre dan Valentini (2019) persepsi kendiri merupakan ‘the judgment of individuals about their
own competencies to satisfy the requirements of a task’ [4]. Ini bermakna jika dilihat dalam
landskap perbincangan dakwah, apabila seseorang pendakwah itu mempunyai tahap persepsi
kompetensi kendiri yang tinggi dalam kemahiran reseptif bahasa Arabnya, maka, tahap
kemampuannya untuk menyelesaikan suatu tugasan yang berkaitan juga tinggi. Begitu juga
sebaliknya.

Tambahan pula, kekurangan penilaian yang sistematik terhadap kemahiran bahasa Arab ini
boleh menyebabkan variasi dalam kemampuan pendakwah untuk menyampaikan ajaran agama
secara jelas dan berkesan. Hal ini bukan sahaja berpotensi menyebabkan salah faham dalam
penyampaian ajaran Islam, tetapi juga menjejaskan kepercayaan masyarakat terhadap pendakwah
itu sendiri. Dengan penekanan kepada penguasaan bahasa yang tinggi, pendakwah diharapkan dapat
berinteraksi dengan audiens dengan lebih berkesan dan memberikan impak positif kepada
perkembangan spiritual masyarakat.

Rentetan itu, kajian penilaian tahap persepsi kendiri pendakwah dalam penggunaan bahasa
Arab dari aspek kemahiran reseptif perlu dititikberatkan melihatkan peri pentingnya penilaian
persepsi kompetensi kendiri ini dalam diri pendakwah. Justeru, kajian ini ingin melihat
kebolehpercayaan instrumen kemahiran reseptif bahasa Arab pendakwah untuk melihat kesediaan
instrumen ini diimplementasikan kepada golongan sasaran. Analisis ini akan membolehkan kita
mengenal pasti kekuatan dan kelemahan dalam penguasaan kemahiran bahasa mereka khususnya
dalam aspek persepsi kompetensi kendiri, serta membangunkan program latihan yang sesuai untuk
meningkatkan kemampuan mereka. Dengan mengatasi isu ini, kita dapat memastikan pendakwah
lebih bersedia untuk melaksanakan tanggungjawab mereka dan memberi kesan positif kepada
komuniti.

2. METODOLOGI

Kajian ini mengimplementasikan pendekatan kuantitatif yang menggunakan kaedah tinjauan
deskriptif yang hanya melibatkan aspek kesahan dan kebolehpercayaan instrumen soal selidik.
Model Pembangunan Instrumen Miller et al. (2013) telah diaplikasikan sepanjang pembinaan
instrumen dijalankan [5].

32 sampel responden rintis diambil daripada populasi kajian iaitu pelajar tahun akhir
jurusan dakwah di Universiti Kebangsaan Malaysia. Meskipun begitu responden yang dipilih
bukan sampel sebenar tetapi mempunyai ciri, sifat dan karakter yang sama atau hampir sama
dengan sampel sebenar kajian. Penetapan bilangan sampel kajian rintis ini mengambilkira
pandangan Cooper dan Schindler (2011) yang mencadangkan julat sampel bagi kajian rintis
antara 25 hingga 100 orang memandangkan secara praktikalnya kajian rintis hanyalah kajian yang
berskala kecil [6].

Instrumen persepsi kompetensi kendiri ini dibangunkan berdasarkan penggunaan bahasa

Arab yang selari dengan keperluan pendakwah dengan rujukan Common European Framework
of Reference for Languages (CEFR) [7] dan instrumen kajian Williams & Deci (1996) [8]. Berikut

merupakan ringkasan aliran pembinaan konstruk persepsi kompetensi kendiri bagi kemahiran
reseptif bahasa Arab pendakwah:

Membaca :

4 ltem

Draf Awal

Mendengar

14 item

Membaca :

5 item

Perbincangan Kumpulan Berfokus (FGD)

Mendengar

:5 ltem

Membaca :

4 item

Kaedah Fuzzy Delphy

¢

Mendengar

: 3 item

Membaca :

4 Item

Pemurnian Penyelia

¢

Mendengar

: 3 Item

Membaca :

4 Item

Kesahan Pakar

¢

Mendengar

: 3 ltem

Membaca :

Rajah 1 Aliran Pembinaan Kontruk Persepsi Kompetensi Kendiri bagi Kemahiran Reseptif Bahasa

Arab Pendakwah

4 item

3. DAPATAN KAJIAN

Pemurnian Penyelia

Mendengar

4 item

Jadual 1 menunjukkan senarai akhir item bagi instrumen persepsi kompetensi kendiri kemahiran
reseptif Arab pendakwah setelah melalui proses pembinaan item seperti yang telah ditunjukkan

pada Rajah 1.

Jadual 1 Senarai Akhir Item Rintis Persepsi Kompetensi Kendiri Kemahiran Reseptif

Bahasa Arab Pendakwah

KONSTRUK KEMAHIRAN MEMBACA

1 | Saya yakin dengan kemampuan diri untuk membaca teks ilmiah dalam bahasa Arab.

2 | Saya mampu menyahut cabaran untuk membaca teks ilmiah dalam bahasa Arab.

3 | Saya mampu memahami teks ilmiah yang dibaca dalam bahasa Arab.

4 | Saya mampu memanfaatkan bahan bacaan ilmiah dalam bahasa Arab.

KONSTRUK KEMAHIRAN MENDENGAR

1 | Saya yakin dengan kemampuan diri untuk memahami bahan yang didengari dalam bahasa Arab.

bahasa Arab.

2 | Saya mampu menyahut cabaran untuk mengambil maklumat daripada bahan yang didengari dalam

3 | Saya mampu memahami bahan yang didengari dalam bahasa Arab.

4 | Saya mampu mengulas kembali bahan yang didengari dalam bahasa Arab.

Setelah menjalankan ujian rintis kepada responden sasaran, keputusan analisis Winstep
mendapati tahap kebolehpercayaan item-item dalam instrumen ini berada di tahap yang baik iaitu
dengan nilai Cronbach Alpha 0.88.

Jadual 2 Output Cronbach’s Alpha
Cronbach's Alpha Bilangan Item
0.88 8

4.  KESIMPULAN

Instrumen kemahiran reseptif bahasa Arab untuk pendakwah ini sedia untuk digunakan
melihatkan kepada tahap kebolehpercayaan instrumen yang baik. Walau bagaimanapun, populasi
kajian ini perlu diperluas bukan hanya terhad untuk pelajar jurusan dakwah di IPTA, bahkan di
IPTS juga supaya dapatan yang diperoleh boleh digeneralisasikan untuk satu-satu populasi yang
disasarkan iaitu pelajar jurusan dakwah di Malaysia.

ABSTRAK

Masyarakat awal prasejaranh di Malaysia bermula di Lembah Lenggong, Perak dengan
kebudayaan Paleolitik lebih 1.83 juta tahun dahulu, diikuti oleh kebudayaan Neolitik dan
akhirnya kebudayaan zaman Logam. Masyarakat awal ini hidup secara nomadik ke semi-
nomadik, berpindah-randah, mempunyai susunan masyarakat yang ringkas dan tidak
mempunyai bukti tulisan dan bangunan. Namun, masyarakat awal inilah yang menjadi pelopor
atau asas kepada zaman tamadun dan sejarah Kkita sekarang. Oleh itu, artikel ini akan
membincangkan adaptasi budaya masyarakat prasejarah menyesuaikan diri dengan persekitaran
melalui perubahan budaya. Kaedah kajian akan dijalankan secara kualitatif melalui
pengumpulan data sekunder seperti buku dan artikel berkaitan tapak-tapak arkeologi di
Malaysia khususnya Lembah Lenggong, Perak. Hasil kajian mendapati secara umumnya
masyarakat prasejarah Lembah Lenggong hidup beradaptasi pada persekitaran tasik dan sungai
untuk mendapatkan sumber bahan mentah dan makanan. Tingkah laku kehidupan ini berterusan
sehingga sekarang mereka hidup di sekitaran Tasik Cenderoh dan Sungai Perak. Ini bermakna
pernah wujud satu Tasik Cenderoh Kuno dan Sungai Perak Kuno di zaman prasejarah dengan
paras air yang berbeza. Tasik Cenderoh Kuno dan Sungai Perak Kuno menyediakan sumber air
tawar, bahan mentah batuan dan medium pergerakan manusia awal di kawasan ini. Perubahan
kebudayaan atau kemajuan cara hidup masyarakat Paleolitik ke Neolitik dan akhirnya ke zaman
Logam di pengaruhi oleh keperluan kehidupan dengan populasi yang semakin meningkat serta
adanya perhubungan dengan luar. Perkembangan teknologi yang berlaku adalah berdasarkan
kreativiti mengikut keperluan fungsi dengan menggunakan sumber dari persekitaran, contohnya
penghasilan tembikar, pemukul kulit kayu, perhiasan dari cengkerang dan alat logam. Ini jelas
menunjukkan, kemahiran berfikir manusia yang semakin berkembang mampu untuk

menghasilkan alatan menggunakan sumber dari persekitaran bersama penguasaan suhu api yang
semangkin meningkat.

Kata Kunci: Adaptasi, prasejarah, persekitaran, teknologi.

1. PENGENALAN

Adaptasi budaya merupakan konsep yang sangat penting dalam memahami interaksi antara
masyarakat prasejarah dengan alam sekitar serta kesan perubahan alam dalam kehidupan.
Masyarakat prasejarah hidup dalam hubungan yang erat dengan persekitaran semulajadi dan
kemabhiran yang dimiliki tercipta hasil adaptasi terhadap persekitaran untuk kelangsungan hidup.
Perubahan iklim semasa Kuartenari di Asia Tenggara telah mendorong evolusi manusia awal dan
menyebabkan berlakunya migrasi. Perubahan iklim juga mengubah pola migrasi haiwan buruan
yang memaksa masyarakat prasejarah untuk mencari sumber makanan alternatif atau
menyesuaikan teknik memburu mereka. Perbeza persekitaran yang berlaku pada masa itu
mendorong masyarakat prasejarah untuk menyesuaikan teknik dan kemahiran termasuk
penemuan teknik memburu, memancing, dan mengumpul makanan serta dalam pembuatan alat-
alat batu seperti kapak genggam dan alat repeh untuk memenuhi keperluan hidup mereka.

Zaman prasejarah di Malaysia merangkumi zaman Paleolitik, Neolitik dan zaman Logam
bermula dari sekitar 1.83 juta hingga 1000 tahun dahulu (Jadual 1). Zaman-zaman ini dibahagikan
kepada beberapa peringkat utama yang mewakili perkembangan budaya dan adaptasi masyarakat
prasejarah. Setiap zaman memberikan gambaran tentang cara masyarakat pada waktu itu
menyesuaikan diri dengan persekitaran mereka. Zaman Paleolitik dicirikan oleh penggunaan alat
batu yang asas, manakala zaman Neolitik pula menandakan peralihan cara hidup nomad kepada
masyarakat yang mengamalkan pertanian, perternakan serta pemburuan untuk menambah sumber
bahan makanan. Sementara itu, masyarakat Zaman Logam dicirikan dengan cara hidup menetap
dan berorganisasi serta telah menggunakan bahan logam untuk dijadikan peralatan.

Jadual 1: Ciri-ciri Kebudayaan Prasejarah Mengikut Zaman di Malaysia

Zaman Paleolitik Neolitik Logam
Julat tahun 10,000 >> tahun | 8,000 - 7,000 tahun 3,000 — 1,000 tahun
dahulu dahulu dahulu
Cara hidup Hidup secara Zaman ini dicirikan Zaman ini
nomad, oleh perkembangan menandakan
berpindah-randah | pertanian yang lebih permulaan penggunaan
selepas habis maju, penempatan logam seperti gangsa
sumber makanan, | tetap, dan pembuatan | dan besi dalam
pemburu dan tembikar. Masyarakat | pembuatan alat dan
pemunggut Neolitik mula senjata. Masyarakat
menanam padi dan pada zaman ini
membina rumah- menunjukkan
rumah kekal. perkembangan dalam

struktur sosial dan
perdagangan.
Teknologi Alat batu Tembikar Alat logam
Contoh tapak Tapak di Bukit Gua Sireh, Sarawak | Gua Harimau dan
Bunuh, Perak, dan Gua Cha di |Bukit Batu Kurau di
Kelantan perak.

2. METODOLOGI KAJIAN

Kajian ini dilaksanakan menggunakan pendekatan kualitatif dengan pengumpulan data sekunder
seperti buku, artikel dan rekod laporan arkeologi yang berkaitan tapak-tapak arkeologi di Lembah
Lenggong, Perak. Data-data kualitatif tersebut dianalisis secara deskriptif untuk mengkaji
adaptasi budaya masyarakat prasejarah menyesuaikan diri dengan persekitaran. Kawasan kajian
meliputi keseluruhan kebudayaan yang ada di tapak Lembah Lenggong, Perak.

3. PALEOALAM LEMBAH LENGGONG

Kajian paleoalam di Lembah Lenggong telah dimulakan sejak tahun 1962 oleh Walker dan
Sieveking, dan diteruskan oleh Zuraina dan Tjia (1988), Mokhtar (1997), Hamid (2007), Mokhtar
dan Jeffrey (2007) serta Nor Khairunnisa (2013, 2020). Pembentukan paleoalam semasa
Pleistosen melibatkan perubahan bentuk landskap bumi dan persekitaran. Perubahan ini
dipengaruhi oleh pembentukan tasik kuno dan evolusi Sungai Perak. Tasik kuno ini adalah tasik
yang sama wujud semasa tapak-tapak Paleolitik di Lembah Lenggong diduduki. Landskap Sungai
Perak yang membesar akibat sekatan runtuhan membentuk tasik dianggarkan berlaku sebanyak
beberapa kali semasa zaman prasejarah berdasarkan rekonstruksi geologi dan geomorfologi oleh
Mokhtar dan Jeffrey (2007). Mokhtar dan Jeffrey (2007) mengenalpasti bahawa Sungai Perak
telah mengalami perubahan kedudukan beberapa kali hingga mencapai lokasinya yang terkini
berdasarkan taburan teres berkelikir yang ditemui berkeluasan antara 30 m? hingga 2 km?.

Peristiwa hentaman meteorit yang berlaku sekitar 1.83 juta tahun dahulu juga telah
menyekat aliran sungai Perak kuno dan mengalihkannya ke arah timur (Nor Khairunnisa, 2020).
Hentaman tersebut telah membentuk kawah hentaman meteorit di sekitar Bukit Bunuh dengan
anggaran diameter lapan kilometer. Pengendapan debu tefra toba turut menjadi petunjuk kepada
kajian paleoalam di Lembah Lenggong. Norishah (2014) mencadangkan bahawa persekitaran
lakustrin atau tasik telah berbentuk berdasarkan pengendapan kembali gunung berapi di kawasan
ini. Usia pengendapan tersebut dianggarkan sekitar 75,000 tahun dahulu berdasarkan kaedah
pentarikhan pandar kilau rangsangan optik (OSL).

4, ADAPTASI BUDAYA MASYARAKAT DI LEMBAH LENGGONG
Kajian arkeologi yang dijalankan sejak tahun 1938 telah merekodkan penggunaan teres Sungai Perak

kuno melalui penemuan lokasi endapan berkelikir yang dijadikan sebagai sumber bahan mentah dan
tapak bengkel pembuatan alat batu. Sehingga kini, enam tapak ekskavasi telah dijalankan di teres

berkelikir tersebut dan menyumbang kepada pengetahuan tentang kebudayaan Paleolitik termasuk
fungsi tapak, teknologi litik, pentarikhan dan paleoalam bagi tapak-tapak terbuka di Lembah
Lenggong. Tapak-tapak paleolitik terbuka yang dikenal pasti di Lenggong ialah tapak Bukit Jawa,
Temelong, Kota Tampan dan Bukit Bunuh yang menunjukkan kehadiran manusia awal sejak 1.83
juta dahulu (Nor Khairunnisa, 2020). Kajian oleh Zuraina (1989) dan Mokhtar (1997, 2007)
mendapati bahawa masyarakat Paleolitik di Lembah Lenggong beradaptasi dengan persekitaran
pesisir tasik kuno Chenderoh yang menunjukkan kesamaan dengan masyarakat Paleolitik di
seluruh dunia (Zuraina, 1996). Menurut Zuraina (1996), manusia Paleolitik di Lembah Lenggong
mendiami kawasan ini secara berterusan kerana mereka memahami dan dapat menyesuaikan diri
dengan keadaan tempatan.

Sungai memainkan peranan penting dalam pergerakan manusia awal yang biasanya akan
mengikuti lembah sungai dan menduduki kawasan berhampiran sumber air dan kelikir (Jeffrey,
2013). Ini dibuktikan dengan penemuan banyak lokasi berkelikir sungai sepanjang lembangan
yang menyediakan bahan mentah batu untuk industri alat batu mereka. Saliran utama seperti
Sungai Perak, yang mengalami perubahan beberapa kali, telah meninggalkan banyak teres kuno
berkelikir di Hulu Perak, menjadikannya laluan penting dalam migrasi manusia awal (Mokhtar
dan Jeffrey, 2007). Kajian palinologi terhadap spora dan debunga di tapak Paleolitik di Lenggong
dan Lawin telah memperkukuhkan hujah Zuraina (1996), yang menyimpulkan bahawa Lenggong
dahulunya adalah hutan tropika savana, lebih terbuka berbanding hutan hujan tropika yang ada
sekarang (Mokhtar, 1997). Ini menunjukkan bahawa kadar hujan ketika itu adalah jauh lebih
rendah yang membolehkan mereka hidup pada sekitaran terbuka. Persekitaran terbuka ini juga
membolehkan kehadiran binatang bersaiz besar. Maka, sebagai pemburu dan pemungut,
masyarakat Paleolitik perlu menghasilkan alat yang sesuai untuk memburu binatang yang bersaiz
besar ini. Oleh itu, penemuan alat batu seperti alat penetak dan kapak genggam adalah bukti
penggunaan alat-alat ini dalam aktiviti pemburuan.

Masyarakat prasejarah yang menghuni tapak gua atau pelindung batuan di Lembah
Lenggong bermula dari Zaman Paleolitik Akhir hingga ke Zaman Logam. Ini menunjukkan
terdapat perubahan dalam pemilihan kawasan penempatan bermula dari Zaman Paleolitik Akhir,
di mana kebanyakan masyarakat mula memilih gua atau pelindung batuan sebagai tempat tinggal
untuk perlindungan, terutamanya daripada ancaman banjir dan binatang buas. Gua yang dipilih
biasanya terletak di kawasan yang lebih tinggi dan mempunyai tahap pencahayaan yang baik.
Selain sebagai kawasan penghunian, gua turut digunakan sebagai kawasan pengebumian
terutamanya semasa tempoh Holosen (Zuraina, 2005).

Peralihan dari masyarakat Paleolitik ke Neolitik dan seterusnya ke Zaman Logam
dipengaruhi oleh keperluan hidup yang semakin meningkat seiring dengan pertambahan populasi
dan hubungan dengan masyarakat luar. Masyarakat Zaman Logam mula menyerap kebudayaan
luar melalui aktiviti perdagangan. Mereka juga mula menjalankan aktiviti melombong bijih timah
untuk tujuan perdagangan. Kehidupan seharian mereka banyak dibantu dengan kemunculan
ciptaan peralatan yang diperbuat daripada logam sama ada besi atau gangsa (Adnan, 2013).
Penemuan sebilah kapak gangsa dan acuannya di Gua Harimau, Lengong, Perak melengkapkan
koleksi artifak gangsa yang mewakili Zaman Logam di Malaysia. Kajian terhadap perubahan
dalam teknologi seperti alat pertanian, peralatan harian, dan teknik pembinaan menunjukkan
penyesuaian cara hidup masyarakat dalam bidang pertanian, pemburuan, dan pengumpulan

makanan. Perubahan sosial dan organisasi komuniti termasuk pembentukan penempatan tetap dan
struktur sosial turut mencerminkan perkembangan tersebut. Kemajuan teknologi pada masa itu
adalah hasil daripada kreativiti manusia dalam memenuhi keperluan hidup, termasuk dalam
pembuatan tembikar, alat dari kulit kayu, perhiasan dari cengkerang dan alat logam. Semua ini
menunjukkan peningkatan kemampuan berfikir manusia, khususnya dalam penguasaan suhu api.

5. KESIMPULAN

Adaptasi budaya dan persekitaran memainkan peranan penting dalam perkembangan masyarakat
prasejarah hingga tamadun awal. Kajian terhadap interaksi antara manusia dan alam sekitar
memberikan gambaran tentang bagaimana masyarakat ini menyesuaikan diri dengan perubahan
persekitaran. Masyarakat prasejarah menunjukkan kebolehan adaptasi yang tinggi melalui inovasi
budaya dan teknologi. Kajian ini memberikan perspektif penting tentang bagaimana masyarakat
awal menyesuaikan diri dengan persekitaran mereka dan mengembangkan budaya mereka dalam
menghadapi cabaran alam sekitar.

ABSTRAK

Produk dengan logo halal telah menjadi satu keperluan kepada pengguna Muslim di Malaysia pada
hari ini. Kesedaran halal juga dilihat semakin meningkat. Di Malaysia terdapat 9 kategori
pensijilan halal, salah satunya ialah premis makanan. la melibatkan pemberian sijil halal kepada
dapur hotel, restoran, gerai, kiosk, medan selera, warung dan seumpamanya yang telah memenuhi
syarat-syarat dan prosedur pensijilan halal. Walaupun pensijilan halal dalam kalangan industri
makanan berkembang pesat iaitu dengan meningkatnya permohonan sijil halal, tetapi pensijilan
halal dalam kategori premis makanan dilihat agak perlahan. Sehubungan dengan itu, tulisan ini
dikemukakan untuk membincangkan kepentingan, keperluan dan cabaran bagi memperkasa
pensijilan halal dalam kategori ini. Kajian ini di buat menggunakan kaedah kualitatif. Data
dikumpul dan dianalisis melalui pendekatan analisis kandungan. Kajian mendapati pensijilan halal
dalam premis makanan sangat penting dan perlu diperkasakan bagi memastikan pengguna
mendapat jaminan untuk menikmati makanan yang halalal toyyiban, bukan sahaja terjamin dari
sudut halal, tetapi juga terjamin dari sudut keselamatan makanan. Dengan pemerkasaan tersebut
diharapkan isu-isu yang melibatkan keselamatan makanan yang sering kali berlaku di premis
makanan tidak berulang. Kajian juga mendapati terdapat beberapa cabaran utama dalam proses
memperkasa pensijilan halal dalam kategori ini antaranya kesukaran proses permohonan sijil halal,
kos untuk pematuhan dan keperluan bahan mentah yang halal, kesulitan dalam memenuhi
keperluan dokumentasi, kebersihan dan kos penambahbaikan premis.

Kata Kunci: Pensijilan Halal, Premis makanan, keselamatan makanan, kepentingan, kesihatan

1. PENGENALAN

Malaysia merupakan sebuah negara yang berbilang kaum dan mengamalkan sistem Raja
Berperlembagaan dan Demokrasi Berparlimen. Masyarakat Malaysia merupakan sebuah
masyarakat multi-rasial dan multi agama yang mana Islam dominan dari segi politik mahupun
budaya (Fred R. Von Der Mehden, 1987). Keunikan Malaysia yang berbilang bangsa tidak
menjejaskan pemerkasaan nilai-nilai Islam, terutama bagi umat Islam. Pengkaji sosial mendakwa
bahawa pemerkasaan Islam dalam kalangan masyarakat Melayu bermula sejak sebelum

kemerdekaan 1957, iaitu ketika Islam mula bertapak di Tanah Melayu (Rahimin Affandi 2005).
Oleh itu, memperkasa nilai-nilai Islam dalam kehidupan masyarakat di Malaysia merupakan
agenda berterusan. Salah satu nilai-nilai Islam dalam kehidupan masyarakat ialah memastikan
makanan yang dimakan terjamin halal.

Menurut Tieman & Che Ghazali (2012), orang Islam ingin memastikan makanan dan
produk yang digunakan adalah halal, meliputi aspek penghasilan, persediaan, pengurusan dan
penyimpanan. Menurut Harlida & Alias (2014), makanan yang halal mengikut syarak adalah
makanan yang bersih, diperoleh secara suci, bebas kemudaratan dan memenuhi konsep halalan
tayibban. Tujuan utama pensijilan halal adalah untuk penjagaan agama dan mengelakkan
kekeliruan. Tidak semua makanan tanpa sijil halal haram, namun makanan yang mengandungi
sedikit bahan yang haram tetap haram. Di Malaysia, Islam adalah agama yang paling banyak
dianuti oleh masyarakatnya. Keadan ini mewujudkan perkembangan yang pesat dalam industri
Halal bukan sahaja dalam sektor makanan, malah meliputi sektor seperti penjagaan kesihatan,
kosmetik, farmaseutikal dan kewangan (Zuhaili et al., 2022).

Malaysia kekal di tangga teratas bagi sektor makanan halal dalam Petunjuk Ekonomi Islam
Global 2023 untuk tahun ke-10 berturut-turut berdasarkan laporan State of Global Islamic
Economy 2023 oleh Dinar Standards. Ketua Pengarah JAKIM, Datuk Hakimah Mohd Yusoff,
menyatakan bahawa pencapaian ini menunjukkan industri halal Malaysia berkembang pesat
berbanding negara lain dan menyumbang kepada kedudukan Malaysia di tempat pertama daripada
81 negara (Berita Harian, 2024). Sebagai sebuah negara yang dilihat berpotensi menjadi negara
hab halal dunia dan peneraju utama dalam industri halal global, pensijilan halal telah menjadi satu
keperluan kepada industri makanan di Malaysia. Industri halal berteraskan makanan dan minuman
dianggarkan bernilai AS$2.1 trilion (RM8.72 trilion) (Berita Harian, 2024).

Masyarakat hari ini juga dilihat menjalankan perniagaan makanan untuk mencari
pendapatan dan menampung kos sara hidup terutama dalam keadaan ekonomi semasa. Rima et al.
(2021) menyatakan bahawa perusahaan makanan kini menjadi tumpuan dan menyumbang kepada
ekonomi negara. Walaupun begitu, sebilangan premis makanan telah menimbulkan isu seperti
pengiklanan yang mengelirukan, penyalahgunaan dan penyelewengan status halal serta pelbagai
bentuk pemalsuan yang dianggap sebagai strategi perniagaan untuk melariskan jualan makanan.
Jabatan Kemajuan Islam Malaysia (JAKIM) atau Majlis Agama Islam Negeri (MAIN) memainkan
peranan utama dalam menentukan kehalalan makanan, minuman dan barangan gunaan orang
Islam. Setiap pengusaha makanan perlu mematuhi peraturan dan syarat-syarat yang ditetapkan
untuk menjamin kehalalan produk mereka (Hafifi, & Nor'Adha, 2019). Penguatkuasaan dalam
penyalahgunaan pensijilan halal telah dikuatkuasakan dan tindakan seperti mengiklan makanan
halal yang boleh dimakan oleh orang Islam, contohnya Bufet, Iftar dan Set Ramadan tanpa
memiliki Sijil Pengesahan Halal Malaysia (SPHM) adalah satu kesalahan di bawah Akta Perihal
Dagangan 2011 (Astro Awani, 2024). Namun demikian, penyalahgunaan sijil halal dan cubaan
mengelirukan pengguna masih wujud. Keadaan ini mendorong kepada perlunya pensijilan halal
dalam kategori premis makanan diperkasakan dengan meluas.

Namun begitu, pemilik premis makanan di Malaysia dilihat masih lagi tidak berminat
untuk memohon pensijilan halal. Menurut Fauzi & Man (2019) kebanyakan pengusaha bumiputera

terutamanya yang bersaiz kecil dan mikro mempunyai kesukaran dalam mendapatkan pensijilan
halal disebabkan faktor kekurangan modal serta tahap kesedaran dan kesediaan yang rendah untuk
mendapat pensijilan halal. Hal ini mungkin disebabkan juga oleh masyarakat Muslim hari ini
cenderung mempercayai bahawa premis makanan yang dikendalikan oleh orang Melayu beragama
Islam adalah halal. Namun, konsep sebenar halalan tayyiban tidak hanya bergantung kepada aspek
luaran seperti personaliti semata-mata (llyia Nur et.al., 2011). Menurut Ameer Fikri et al. (2021),
pengusaha bukan Muslim mencatatkan peratusan lebih tinggi dalam memperoleh sijil halal
berbanding pengusaha Muslim. Situasi ini terjadi kerana terdapat segelintir pengusaha Muslim
yang beranggapan bahawa pensijilan halal tidak begitu diperlukan memandangkan status agama
Islam mereka sudah dianggap mencukupi bagi menyakini kehalalan produk makanan mereka.

Menurut kajian Zuhaili Saiman dan Salsabila Yusma (2022), usahawan Muslim
menunjukkan kurang minat untuk mendapatkan pensijilan halal walaupun ia menawarkan pelbagai
manfaat seperti dapat memastikan produk mereka adalah halal dan bersih, memudahkan
pengeksportan barangan ke pasaran luar negara serta mewujudkan standard keselamatan bagi
pengguna. Selain daripada itu, pemilik premis makanan tidak berminat untuk memohon pensijilan
halal kerana beranggapan proses permohonan sijil halal yang sukar dan mengambil masa yang
lama. Ini menyebabkan mereka memilih untuk tidak memohon sijil halal dalam menjalankan
perniagaan mereka.

2. METODE KAJIAN

Metodologi bagi kajian ini menggunakan kaedah penyelidikan kualitatif melalui pendekatan
analisis kandungan untuk mengumpul dan menganalisis data yang diperoleh melalui rujukan
kepada kitab, buku, dokumen, jurnal, tesis, laporan akhbar, portal rasmi laman sesawang serta
statut perundangan yang berkuat kuasa seperti Akta dan Enakmen berkaitan kepenggunaan halal
di bawah Perlembagaan Persekutuan dan negeri-negeri di Malaysia. Data yang diperolehi
dianalisis menggunakan metod tematik bagi mencapai objektif kajian.

3. ANALISIS SOROTAN LITERATUR

Penulisan ini menganalisis sorotan para pengkaji mengenai pensijilan halal di premis makanan. la
meneliti keperluan pemerkasaan halal dengan menghubungkaitkan aspek halalan tayyiban dari
perspektif syarak bagi kepentingan pensijilan halal, keperluan pensijilan halal di premis makanan,
cabaran pensijilan halal dan manfaat pemerkasaan pensijilan halal.

3.1 KEPENTINGAN PENSIJILAN HALAL DALAM KATEGORI PREMIS MAKANAN

Menurut Kamus Dewan (DBP, 2017), halal bermaksud sesuatu yang dibolehkan oleh syarak,
dibenarkan, tidak ditegah dan diizinkan, bertentangan dengan haram. Konsep halal (dibenarkan)
dan haram (tidak dibenarkan) adalah jelas dalam kalangan umat Islam. Halal merujuk kepada
perkara yang dibenarkan dalam undang-undang Islam manakala haram merujuk kepada perkara
yang dilarang untuk digunakan atau dimakan. Istilah halal merujuk kepada sesuatu yang
diharuskan oleh syariat. Sebaliknya, haram adalah sesuatu yang dilarang oleh syarak (al-Qaradawi,
2015). Dalam Islam, makanan dikategorikan sebagai halal dan haram. Islam menghalalkan segala

makanan yang suci, baik dan bersih serta mengharamkan makanan yang memberi implikasi negatif
kepada manusia. Firman Allah SWT:

"Wahai sekalian manusia! Makanlah dari apa yang terdapat di bumi sesuatu yang halal dan baik
dan janganlah kamu mengikut langkah-langkah (bimbingan) syaitan kerana ia adalah musuh
kamu yang nyata." (al-Bagarah, 2:168)

Pemakanan halal juga ditekankan dalam hadis Nabi SAW. Antaranya ialah:
Rasulullah SAW bersabda:

"Sesungguhnya yang halal itu nyata (terang) dan yang haram itu pun nyata (terang dan di antara
keduanya ada perkara-perkara yang kesamaran, yang tidak diketahui oleh kebanyakan manusia.
Maka barangsiapa memelihara (dirinya dari) segala yang kesamaran, sesungguhnya dia
memelihara bagi agamanya dan kehormatannya. Dan barangsiapa jatuh ke dalam perkara
kesamaran jatuhlah dia ke dalam yang haram seperti seorang pengembala yang mengembala di
sekeliling kawasan larangan, hampir sangat (ternaknya) makan di dalamnya. Ketahuilah! bahawa
bagi tiap-tiap raja ada kawasan larangan. Ketahuilah! larangan Allah ialah segala yang
haramnya. Ketahuilah! Bahawa di dalam badan ada seketul daging, apabila ia baik baiklah badan
seluruhnya dan apabila ia rosak rosaklah sekaliannya. Ketahuilah! Itulah yang dikatakan hati”.
(Riwayat Muslim).

Menurut Sayyid Qutb (2009), perintah membolehkan dan menghalalkan segala makanan
di muka bumi kecuali beberapa yang diharamkan oleh al-Quran mencerminkan kebebasan Islam
serta kesesuaiannya dengan fitrah alam dan manusia. Hamka (2007) menyatakan bahawa tujuan
orang-orang beriman mengambil makanan bukan sekadar untuk mengisi dan mengenyangkan
perut, tetapi untuk menguatkan tubuh badan. Tubuh yang kuat dan sihat membuka fikiran serta
melahirkan kesyukuran sepenuhnya terhadap Allah SWT. Oleh itu, setiap pengusaha dan
pengendali makanan memainkan peranan penting dalam memenuhi keperluan dan kepuasan
pengguna termasuk memelihara aspek kehalalan setiap hidangan makanan dan minuman
khususnya untuk pengguna Muslim. Ini kerana premis makanan menjadi tumpuan dan pilihan
pengguna untuk mendapatkan pelbagai pilihan menu masakan yang halal.

Antara kepentingan pensijilan halal ialah pengguna Muslim lebih yakin dengan premis
yang mempunyai sijil halal. llyia Nur et al. (2011) berpendapat bahawa polisi pensijilan halal yang
diperkenalkan oleh JAKIM jelas membawa kepentingan kepada semua pihak sebagai panduan
untuk mendapatkan makanan dan barangan yang menepati syarak. Selain itu, pelbagai piawaian
dan standard perundangan digubal untuk menjaga kualiti dan kredibiliti premis makanan. Norain
et al. (2013) menyatakan bahawa pengguna memberi tindak balas positif dan menunjukkan
kesedaran tinggi terhadap tanda halal sebagai penentu dalam pemilihan produk makanan dan
tempat makan. Hal ini disokong oleh Sharifah Zannierah et al. (2011) yang menyatakan bahawa
status halal memberikan impak dan pengaruh positif dalam perusahaan makanan. Imej restoran
dan penyediaan makanan yang terjamin kesuciannya dipandang melalui perakuan label halal.

Pensijilan halal membuka peluang untuk menarik lebih ramai pelanggan termasuk dari luar
negara. Walaupun pensijilan Halal menawarkan pelbagai manfaat termasuk meluaskan capaian

pasaran dan meningkatkan kepercayaan pengguna, sebahagian besar restoran terutamanya
Perusahaan Kecil dan Sederhana (PKS) masih belum mendapat pensijilan halal (Salindal, 2019).
Menurut Abdul kadir (2012) pula, situasi dimana sikap tidak ambil peduli pengguna Muslim
terutamanya remaja yang mengunjungi premis yang tiada logo halal dan tidak diiktiraf halal oleh
JAKIM amat membimbangkan. Justeru pensijilan halal adalah sangat penting bagi masyarakat
Islam di Malaysia bagi menjaga kepatuhan mengikut hukum syarak.

3.2 KEPERLUAN PENSIJILAN HALAL

Sejarah pensijilan halal di Malaysia bermula pada tahun 1974 di bawah pentadbiran Bahagian Hal
Ehwal Islam (BAHEIS) Jabatan Perdana Menteri. Pada tahun 2011, JAKIM dan MAIN dilantik
sebagai badan berkuasa berwibawa terhadap pensijilan halal di Malaysia (Suhaila et. al. 2020).
Pemilik premis makanan perlu memohon pensijilan melalui JAKIM bagi mendapatkan pensijilan
halal di Malaysia yang diiktiraf oleh kerajaan (Harlida & Alias 2014). Sijil halal Malaysia yang
dikeluarkan olenh JAKIM dikenali dan dipercayai di peringkat antarabangsa serta mendapat
sokongan teguh daripada kerajaan (Baizuri et al., 2012). Menurut Hamidon & Buang (2016),
komitmen kerajaan dalam membangunkan industri halal adalah sangat tinggi dengan menyediakan
pelbagai inisiatif seperti aspek dokumentasi, pemantauan dan perangkaan undang-undang
berkaitan industri halal.

Pensijilan halal tidak hanya menjamin makanan yang disajikan adalah halal, tetapi juga
memastikan keseluruhan proses mematuhi prinsip halal. Oleh itu, pensijilan halal menjadi
keperluan dalam industri makanan Malaysia khususnya di restoran halal (Marzuki, 2014). Selain
daripada itu, keperluan pensijilan halal ialah untuk mendapatkan logo halal. Logo halal pada
bungkusan makanan dan premis makanan yang dipamerkan menjadi faktor utama mempengaruhi
gelagat pembelian (Sri Devie, 2016). Penyelarasan penggunaan logo halal pula bertujuan untuk
mengelak penipuan dan keraguan bagi menjaga kepentingan pengguna Muslim. Rahman et al.
(2011) dalam kajiannya menyatakan Malaysia ialah negara Islam dimana lebih daripada enam
puluh peratus (60%) daripada jumlah penduduk Malaysia adalah pengguna beragama Islam yang
berpegang teguh dengan ajaran agama Islam berkaitan jenis makanan yang boleh dijual dan
dimakan oleh pengguna Islam.

Keperluan pensijilan halal juga memberi garis panduan premis makanan dalam menjalankan
perniagaan. Menurut Khairul Anuwar et al. (2017), kerajaan telah menguatkuasakan garis panduan
pematuhan halal di premis makanan. Standard Piawaian bagi makanan halal iaitu MS1500:2019
digunakan sebagai garis panduan dan rujukan bagi kepatuhan aspek keselamatan makanan.
Piawaian halal JAKIM ini merangkumi aspek yang lebih mendalam dimana bermula daripada
pemilihan bahan mentah sehingga produk dihidang di meja makan. (Mustaffa, 2017). Selain itu,
Manual Prosedur Pensijilan Halal Malaysia (MPPHM) 2020 pula adalah prosedur untuk
mengukuhkan aplikasi halal dan Sistem Jaminan Halal juga berfungsi sebagai keperluan kawalan
halal.

3.3 CABARAN PENSIJILAN HALAL

Setelah menyedari betapa pentingnya status halal dalam industri makanan halal termasuk di premis
makanan, banyak pengusaha mengambil peluang perniagaan yang tersedia untuk meraih manfaat
dalam meningkatkan keuntungan sambil menggunakan konsep halal sebagai strategi pemasaran
(Wilson & Liu, 2010). Antara cabaran pensijilan halal dalam premis makanan menurut Rodzi et.
al. (2023) dalam kajiannya ialah kesukaran yang dihadapi oleh sektor makanan halal seperti
kerumitan mendapatkan akreditasi halal dan kos pensijilan yang tinggi untuk mendapatkan
pensijilan halal.

Muhammad et. al. (2020) telah menyatakan bahawa enam cabaran utama dalam proses
pensijilan halal ialah kekurangan tenaga kerja, kurangnya pengetahuan dan kepakaran dalam
kalangan Auditor Halal, isu berkaitan dengan sistem MYeHALAL, kesukaran dalam menilai
permohonan pensijilan halal, ketiadaan piawaian yang mencukupi dalam prosedur akreditasi halal
di Malaysia serta mendapatkan persetujuan bersama dengan badan pensijilan antarabangsa.
Wannasupchue et al. (2023) mengkaji cabaran yang dihadapi oleh restoran di timur laut Thailand
dalam usaha mendapatkan pensijilan halal. Tiga cabaran utama yang dikenal pasti adalah proses
pensijilan yang kompleks, komitmen yang kurang dari pemilik restoran, serta kos pensijilan halal

yang tinggi.

Selain daripada itu, pensijilan halal yang bersifat sukarela menyebabkan pengusaha premis
makanan kurang berminat untuk mendapatkan sijil halal (JAKIM, 2024). Kebanyakan pengusaha
bumiputera kecil dan mikro menghadapi kesukaran untuk mendapatkan pensijilan halal
terutamanya bagi memenuhi perubahan semasa dalam syarat pensijilan halal. Ini disebabkan oleh
kekurangan modal serta tahap kesedaran dan kesediaan yang rendah (Pauzi & Man 2019). Namun,
pensijilan halal Malaysia memberi nilai tambah dan impak positif dari segi pemasaran (Nor &
Zuki, 2020).

Pihak berkuasa perlu melakukan pengawasan berterusan untuk memastikan premis
mematuhi syarat-syarat halal sepanjang masa. Penguatkuasaan dalam prosedur pasca pensijilan
halal adalah untuk memastikan pematuhan status pengesahan halal dalam kalangan pengusaha
yang memegang Sijil Pengesahan Halal Malaysia (SPHM) sentiasa dipatuhi. Ini juga termasuk
tindakan terhadap bukan pemegang SPHM yang menggunakan label halal tanpa keizinan pihak
berwajib (Baharudin & Nurul Hudani, 2022). Pemeriksaan yang dijalankan oleh pegawai untuk
mengenalpasti pengusaha dan premis makanan halal hendaklah merujuk kepada Manual Halal
JAKIM sebagai garis panduan. Manual ini berkaitan dengan keperluan penyediaan makanan halal
di Malaysia yang termaktub dalam Manual Prosedur Pensijilan Halal Malaysia (Domestik) 2020.

3.4 MANFAAT PEMERKASAAN PENSIJIAN HALAL PREMIS MAKANAN

Kerajaan telah memperkenalkan pensijilan halal sejak 1974 dengan penambahbaikan berterusan
sehingga kini (JAKIM, 2024). Pensijilan halal dapat memastikan penduduk Malaysia terutama
yang beragama Islam dapat menikmati produk dan perkhidmatan yang disahkan halal oleh pihak
berautoriti tanpa keraguan. Ini secara tidak langsung dapat memperkukuhkan imej Malaysia
sebagai negara yang menitikberatkan kepentingan makanan halal. Pensijilan halal dapat
meningkatkan standard kualiti dan kebersihan premis makanan. Pensijilan halal sangat berkait

rapat dengan keselamatan makanan kerana pensijilan halal juga memastikan makanan yang
disediakan adalah bersih dan selamat untuk dimakan.

Pelaksanaan pengurusan keselamatan dalam industri halal adalah tuntutan dalam konsep
halalan-toyyiban dan kerangka Magasid Al-Shariah. Pembangunan industri halal bertujuan
memelihara dan memakmurkan kehidupan masyarakat (Hashim et al., 2023). Pensijilan halal yang
merangkumi aspek tayyiban seperti kebersihan, keselamatan dan kualiti menekankan kepentingan
keselamatan makanan untuk memelihara nyawa pengguna. Aspek tayyiban memenuhi prinsip
magasid syariah dengan menjaga keselamatan dan kesihatan pengguna. Kesihatan tubuh berkaitan
langsung dengan faktor pemakanan dari penggunaan bahan mentah hingga sajian makanan. Oleh
itu, menjaga dan memelihara nyawa adalah keutamaan (daruriyat) yang perlu diberi perhatian oleh
pihak berkuasa untuk menjamin kesihatan dan keselamatan pengguna (Khairul Effendi et. al.
2022).

Dari sudut pengguna, Pengguna Muslim masih berdepan kesukaran untuk memastikan
produk yang dibeli benar-benar halal kerana mereka hanya bergantung sepenuhnya kepada
pensijilan halal yang dikeluarkan oleh pihak berkuasa (Muhammad et al., 2019). Dengan
pemerkasaan pensijilan halal ini dapat meningkatkan kepercayaan pengguna untuk menikmati
makanan di premis makanan yang dipilih oleh mereka.

4. PERBINCANGAN KAJIAN DAN CADANGAN PEMERKASAAN
Berdasarkan kepada perbincangan pelbagai pendapat dan maklumat pada sorotan kajian lepas,
jelas terdapat kepentingan dan keperluan serta cabaran dalam pemerkasaan pensijilan halal pada

kategori premis makanan sebagaimana yang ditunjukkan oleh Jadual 1.

Jadual 1: Beberapa Senarai Kepentingan, Keperluan dan Cabaran dalam Pemerkasaan Pensijilan
Halal Kategori Premis Makanan.

Perkara Keterangan Catatan
Kepentingan dan 1- Halal merupakan tuntutan agama. | Berdasarkan al-Quran
keperluan Suatu yang dituntut oleh agama | dan hadis

sudah tentu mengandungi kebaikan/
maslahah.

2- Pensijilan  halal bukan sahaja | Definisi halal menurut
memberi  jaminan dari  sudut | perundangan
penggunaan barangan yang | Malaysia. Pelbagai

dibolehkan dari sudut syarak, tetapi | tulisan berkaitan
ia  juga melibatkan  jaminan | pensijilan halal.
keselamatan makanan yang

disediakan dan kebersihan.

3- Pihak  berkuasa di  Malaysia
mengambil berat tentang pensijilan
halal. la memberi jaminan dari sudut

pelaksanaan dan pengutakuasaan.
Walaupun mungkin terdapat
kelemahan, tetapi ia terbuka kepada
penambahbaikan dari semasa ke
semasa

Cabaran 1- Kefahaman terhadap kepentingan
pensijilan halal dalam kalangan
pengusaha premis makanan.

2- Sikap pengusaha premis makanan
Muslim yang menanggap diri sudah
Islam dan tidak memerlukan kepada
pensijilan.

3- Kefahaman terhadap kaedah
permohonan dan pematuhan halal
dalam kalangan pengusaha.

4- Kelemahan penguatkuasaan dan
bilangan kakitangan.

5

Kewangan/pembiayaan

Oleh itu, alternatif dan strategi diperlukan untuk memperkasakan lagi pensijilan halal
dalam kategori premis makanan berdasarkan kepada kepentingan dan keperluan pensijilan halal
dalam kategori ini. Kerajaan perlu menyediakan lebih banyak sokongan dan insentif kepada
pengusaha premis makanan bagi mendapatkan pensijilan halal serta menyelaraskan proses
pensijilan agar menjadi kurang memakan masa dan tidak membebankan melalui penambahbaikan
perubahan dasar dan peraturan dalam proses pensijilan halal di Malaysia. Ini termasuk
menyediakan bantuan kewangan untuk menampung kos pensijilan, mempermudahkan prosedur
pensijilan dan meningkatkan kesedaran perniagaan mengenai kepentingan pensijilan.

Beberapa cabaran seperti pengusaha premis makanan yang pertama kali memohon sijil
halal sering menghadapi cabaran dalam proses permohonan. Bagi menyelesaikan masalah ini,
sumber maklumat terbaik mengenai prosedur dan panduan pensijilan boleh diperoleh daripada
pihak berkenaan melalui perundingan dengan pegawai yang bertanggungjawab berkaitan
pensijilan halal. Ini kerana proses permohonan sijil halal bukan hanya berkaitan penyediaan
makanan sahaja malah turut melibatkan pelbagai aspek seperti sistem dokumentasi, kawalan
kebersihan, kawalan makhluk perosak dan operasi. Bagi meningkatkan jaminan kualiti makanan
dan minuman secara halalan toyyiban di premis makanan, pihak berkuasa perlu menyokong
pengusaha premis makanan dalam mendapatkan sijil halal untuk premis makanan mereka hingga
berjaya.

Terdapat proses yang perlu difahami dalam mendapatkan pensijilan halal merangkumi

penghantaran borang permohonan, penyemakan dokumen sokongan oleh pegawai yang
bertanggungjawab, pembayaran yuran pensijilan halal, pengauditan di lapangan oleh agensi yang

berkaitan, mesuarat panel jawatankuasa pengesahan halal yang melibatkan beberapa agensi
kerajaan dan kemudian barulah mendpat pensijilan halal setelah melalui penelitian dan tapisan.

Penyediaan makanan di sesebuah premis makanan juga mestilah menggunakan bahan
mentah yang disokong dengan pensijilan halal atau dokumen sokongan lain. Sebagai contoh dalam
pembuatan makanan bergoreng, bahan seperti tepung, mee, sos, penambah rasa, bebola ikan dan
gula mesti disertakan dengan dokumen untuk memastikan kandungan bahan tidak meragukan.
Pekerja mestilah menjaga kebersihan diri, memakai perlindungan diri seperti apron, penutup
kepala, sarung tangan, pelindung mukadan lain-lain semasa bekerja. Pekerja tidak boleh
melakukan perbuatan yang boleh menyebabkan pencemaran terhadap bahan dan produk seperti
merokok atau meludah.

Peningkatan kos operasi menjadi antara halangan bagi sebuah premis makanan dalam
memperoleh sijil halal. Pelbagai keperluan perlu dipenuhi seperti melantik pekerja kompeten,
membangunkan struktur bangunan khas, menggunakan alatan sesuai dan mendapatkan bahan
ramuan berkualiti. Kesemua ini memerlukan kos tambahan dan membebankan pengusaha premis.
Isu kebersihan dan keselamatan turut menjadi kriteria utama dalam permohonan sijil halal. Ini juga
boleh meningkatkan kos dalam penambahbaikan premis seterusnya memberi kesan kepada
keuntungan pengusaha premis makanan.

Dari sudut membina kefahaman dan penyelidikan, pelbagai institusi pengajian tinggi pula
boleh menyediakan tenaga berkelayakan untuk menerajui penyelidikan dan pendidikan dalam
industri halal. Universiti juga boleh berperanan dalam membangun platform pendidikan
komprehensif untuk pengetahuan halal, termasuk penyelidikan dan pendidikan kesedaran halal
(Mohammad Aizat et. al., 2010). Begitu juga dengan pendidikan dan latihan yang diberikan oleh
agensi kerajaan dan organisasi swasta dapat membantu pemain industri halal untuk meningkatkan
pengetahuan dan kesedaran tentang halal. Secara tidak langsung ini akan membantu mereka
menjadi lebih berdaya saing di pasaran. Bagi memastikan kefahaman dan kesedaran berkaitan
halal dihayati, pemilik dan pekerja premis makanan haruslah diberi pendidikan dan latihan
berterusan mengenai kepentingan dan keperluan halal. Pendidikan dan latihan dapat memacu
industri dan organisasi halal untuk menjadi lebih dinamik dalam meningkatkan produktiviti
industri halal di Malaysia (Nurshafaaida et. al, 2020).

5. KESIMPULAN

Penerimaan dan pengiktirafan antarabangsa terhadap Malaysia seharusnya menjadi penggerak
dalam memperkasakan pensijian halal dalam kategori premis makanan serta mengatasi segala
salah laku berkaitan status halal. Setiap premis makanan yang memegang pensijilan halal perlu
mematuhi proses pensijilan. Pemilik premis makanan juga harus diberikan lebih banyak maklumat
mengenai faedah pensijilan halal seperti peningkatan keuntungan perniagaan dan reputasi
perniagaan. Ini boleh dilaksanakan dengan mengadakan bengkel, seminar dan program pendidikan
lain.

Bagi pihak kerajaan pula, dicadangkan agar dapat memberikan lebih banyak sokongan dan

insentif kepada pengusaha premis makanan untuk mendapatkan pensijilan halal. la meliputi
memberikan bantuan kewangan kepada pengusaha untuk menampung kos pensijilan,

mempermudahkan prosedur pensijilan serta meningkatkan kesedaran dalam kalangan pengusaha
premis makanan tentang kepentingan pensijilan. Di samping itu, isu kos yang merupakan halangan
besar bagi banyak pemilik restoran juga perlu ditangani. Kerajaan dan agensi pensijilan halal perlu
bekerjasama untuk mencari cara bagi mengurangkan kos pensijilan seperti menawarkan diskaun
kumpulan atau mempercepatkan proses pensijilan.

Secara keseluruhannya, kajian masa depan boleh membantu mengenal pasti dan
melaksanakan penyelesaian bagi menarik minat lebih ramai pengusaha premis makanan untuk
mendapatkan pensijilan halal yang boleh meningkatkan keyakinan pelanggan Muslim dan
berpotensi meningkatkan keuntungan dalam perniagaan.

ABSTRAK

Kajian Genomik DNA populasi Melayu mendedahkan sejarah, asal usul, dan profil biologi tubuh
bangsa ini. Artikel ini mengupas penemuan sifat genetik dominan dari kajian populasi yang telah
dilakukan dalam kalangan masyarakat di Alam Melayu. Kajian ini juga menemui bukti bahawa
Melayu bukan bangsa pendatang. Melalui penggunaan teknologi Microarray, kajian menunjukkan
bahawa populasi Melayu mempunyai 6 genetik dominan, mencerminkan sejarah migrasi dan
interaksi antara pelbagai komuniti di Alam Melayu. Merujuk kepada kajian forensik DNA yang
menggunakan penanda STR dan SNP dan analisa haplogrup Y-DNA dan mtDNA menunjukkan
hubungan genetik populasi asli ibu Alam Melayu kekal walaupun ada percampuran genetic
(admixture) dengan penduduk luar Alam Melayu, termasuk Asia Selatan dan Timur. Hubungan
genetik dengan populasi luar seperti Arab, Afrika, Indo Cina, China, dan Jepun turut diteliti,
mencerminkan sejarah purba perdagangan maritim yang luas. Kajian juga mengenal pasti beberapa
gen berkaitan dengan alahan kepada susu, diabetes, dan hipertensi yang lebih lazim dalam
kalangan orang Melayu. Penemuan ini penting untuk pembangunan nutrigenomik dan
farmakogenomik yang lebih berkesan. Namun, terdapat cabaran dalam pembangunan pangkalan
data genomik yang lebih luas. Pembangunan dan perkongsian panel rujukan global melibatkan
kolaborasi antarabangsa untuk memastikan penemuan genetik dapat diterapkan secara relevan
untuk berbagai kelompok etnik.

Kata kunci: DNA Melayu; Sifat DNA; Kajian Populasi.
PENGENALAN

Kajian sifat DNA di dalam populasi Melayu adalah isu penting yang baru terlihat di dalam bidang
genetik dan antropologi. Dengan kemajuan teknologi genomik, kajian terhadap DNA Melayu tidak
hanya mendedahkan sejarah dan asal usul etnik ini, tetapi juga memberi pandangan mendalam
mengenai sifat biologi dan kesihatan mereka. Melayu bukanlah satu bangsa yang baru wujud di
Malaysia atau Sumatera tetapi telah wujud sekian lama di Alam Melayu (Malay World). Takrif
Alam Melayu di dalam kajian ini ialah luas kawasan diaspora Melayu yang pergi dan pulang dan
dapat dikesan melalui kajian genetic dan Sejarah. Ruang lingkup Kawasan tersebut ialah dari Barat
(Malagasay) ke Timur (Hawai-Rapa Nui), dari Utara (Formosa) ke Selatan (Maori-Samoa), khusus
kawasan persisiran dan kepulauan. Namun begitu sewaktu banjir besar yang telah berlaku
beberapa kali, Melayu masuk melalui sungai-sungai ke daerah pergunungan di Selatan tanah besar
China (Yunnan). Mereka turun kembali ke lautan apabila banjir reda.

TUJUAN KAJIAN DAN METODOLOGI DNA

Kajian fokus kepada mengenal sifat DNA Melayu melibatkan beberapa langkah penting untuk
memastikan ketepatan dan kebolehpercayaan hasil kajian. Proses profil genetik menggunakan
teknologi microarray Illumina adalah ini termasuk:

1.

2.

3.

10.

Pengumpulan dan Penyediaan Sampel DNA-Air Liur: Pengumpulan sampel DNA
dilakukan melalui air liur, yang merupakan kaedah non-invasif dan mudah.

Penapisan dan Pengekstrakan DNA: Sampel DNA disaring untuk memastikan dan kualiti
melibatkan lisis sel, penyingkiran protein dan bahan pencemar, serta pemurnian DNA.
Pemecahan DNA: DNA yang telah dimurnikan dipecahkan kepada kepingan kecil untuk
memudahkan pengikatan hibrid. Ini boleh dilakukan melalui pengguntingan mekanikal
atau pencernaan enzimatik.

Amplifikasi DNA (Pilihan): Dalam beberapa protokol, kepingan DNA mungkin
diamplifikasikan untuk meningkatkan kuantiti DNA yang tersedia untuk analisis. Ini boleh
dicapai menggunakan teknik seperti amplifikasi genom penuh (WGA).

Pelabelan: Kepingan DNA dilabel dengan pewarna pendarfluor. Setiap jenis nukleotida (A,
T, C, G) ditandakan dengan pewarna pendarfluor (fluorescent dye) yang berbeza,
membolehkan pengenalpastian urutan tertentu apabila diikat pada array.

Hibridisasi: Kepingan DNA yang telah dilabel kemudian diikat pada mikroarray.
Microarray terdiri daripada ribuan hingga jutaan probe, setiap satu mewakili urutan DNA
tertentu. Semasa proses hibridisasi, kepingan DNA berlabel mengikat pada probe
pelengkap mereka di Microarray.

Pembasuhan: Selepas hibridisasi, Microarray dibasuh untuk mengeluarkan sebarang
kepingan DNA yang terikat secara tidak spesifik, memastikan hanya kepingan DNA yang
mempunyai spesifisiti tinggi yang kekal terikat pada probe pelengkap mereka.
Pengimbasan dan Pengimejan: Microarray diimbas menggunakan pengimbas laser
beresolusi tinggi. Pengimbas mengesan isyarat pendarfluor yang dipancarkan oleh
kepingan DNA berlabel yang terikat pada probe. Keamatan isyarat pendarfluor berkorelasi
dengan jumlah DNA yang terikat pada setiap probe, memberikan data kuantitatif tentang
kehadiran dan kuantiti varian genetik tertentu.

Analisis Data: Imej yang diimbas diproses menggunakan perisian khusus yang menukar
keamatan pendarfluor kepada data berangka. Data kemudian dianalisis untuk mengenal
pasti varian genetik, seperti polimorfisme nukleotida tunggal (SNP), sisipan, penghapusan,
dan variasi nombor salinan (CNV).

Tafsiran dan Pelaporan: Data genetik ditafsirkan dengan membandingkan profil genetik
individu dengan genom rujukan atau pangkalan data untuk mengenal pasti variasi genetik
yang signifikan. Keputusan dikompilasi dalam laporan, yang merangkumi maklumat
tentang kecenderungan genetik, risiko kesihatan yang berpotensi, keturunan, dan maklumat
genetik lain yang berkaitan. Perbandingan Maklumat dengan Pangkalan Data: Maklumat
genetik dibandingkan dengan pangkalan data utama seperti Seldin, SNPforID, KiddLan,
dan lain-lain untuk memastikan validitas penemuan.

Secara ringkas, teknologi Microarray Illumina menyediakan kaedah menyeluruh dan
throughput tinggi untuk profil genetik dengan memanfaatkan teknik hibridisasi DNA dan

pengesanan pendarfluor. Kaedah ini digunakan secara meluas untuk pelbagai aplikasi, termasuk
penyelidikan genetik, diagnostik klinikal, dan perubatan peribadi.

DAPATAN KAJIAN DAN PERBINCANGAN

Profil sifat DNA Melayu memberikan maklumat berharga mengenai ciri-ciri biologi dan
antropologi populasi ini. Penyelidikan telah mengenal pasti beberapa gen yang berkaitan dengan
penyakit kronik seperti diabetes dan hipertensi yang lebih lazim dalam kalangan orang Melayu.
Selain itu, kajian juga meneliti gen yang mempengaruhi sifat fizikal seperti warna kulit, rambut,
dan kecenderungan kepada penyakit tertentu. Pengetahuan ini penting untuk pembangunan
perubatan precision yang lebih berkesan untuk masyarakat Melayu. Nur Haslindawaty et al. (2015)
telah menjalankan kajian komprehensif mengenai profil genetik penyakit dalam kalangan orang
Melayu. Dalam kajian mereka, mereka mengenal pasti variasi genetik yang berkaitan dengan
risiko diabetes mellitus jenis 2, yang lebih tinggi dalam populasi Melayu berbanding etnik lain di
Malaysia.

Penemuan Enam Sifat Genetik Dominan Melayu

Kajian ini telah mengidentifikasi enam sifat genetik dominan dalam populasi Melayu. Sifat-sifat
ini termasuk kecenderungan genetik terhadap penyakit metabolik seperti diabetes dan hipertensi,
ciri-ciri fizikal seperti warna kulit dan rambut, serta kemampuan adaptasi terhadap lingkungan
tropika membuktikan kajian lepas adalah terkait. Penemuan ini sangat penting untuk memahami
kesihatan dan kesejahteraan masyarakat Melayu serta mengembangkan intervensi kesihatan yang
lebih efektif. Kajian sampel DNA dari sembilan negara ASEAN termasuk Malaysia, Brunei,
Singapura, Indonesia, Thailand, Cambodia, Filipina, Vietnam, dan Laos menemukan enam
keturunan genetik dominan yang diwakili oleh kumpulan berikut dan di label: Lao Long, Vietnam,
Cambodia, Malaysia, Chinese Dai, dan Micronesia. Setiap kumpulan genetik ini mempunyai ciri-
ciri unik yang memberikan gambaran tentang keunikan genetik penduduk Alam Melayu.

Setiap jenis DNA ini membawa sifat-sifat tertentu yang membentuk identiti dan ciri-ciri
orang Melayu. Jika seseorang itu mempunyai sekurang-kurangnya 2 daripada 6 jenis DNA
dominan ini, mereka boleh dianggap sebagai berDNA Alam Melayu. Berikut adalah 6 DNA
Dominan Alam Melayu yang dilabel sebagai.

1. Champa / Lao Long: Sifat kreatif, pemikir, strategis, filosofi, dan berpandangan jauh.

2. Vietnam: Sifat mengikut peraturan dan arahan. Patuh kepada aturan.

3. Kemboja: Sifat Seni dan Petani; sabar, pasrah, suka berseronok, trauma, tidak tahan tekanan.
4. Yunan / Malaysia: Sifat Berahsia, bersendiri, kuat dalam adat.

5. Chinese-Dai: Sifat Pemberani, impulsif, baran.

6. Micronesia: Sifat berubah-ubah angin, pelayar, petualang, dan sifat kepulauan.

Pembangunan dan Perkongsian Panel Rujukan Global

Proses pembangunan dan perkongsian panel rujukan global dan serantau melibatkan kolaborasi
antarabangsa untuk mengumpulkan data genetik dari berbagai populasi. Ini penting untuk

memastikan bahwa penemuan genetik dapat diterapkan secara luas dan relevan untuk berbagai
kelompok etnik. Panel rujukan global dan serantau ini juga digunakan untuk mengembangkan
kaedah statistik yang lebih baik dan memastikan ketepatan data genetik. Malah pihak FDA telah
memberikan penarafan kepada syarikat-syarikat pembangun teknologi pengaturan DNA seperti
Illumina. Penggunaan panel khusus genomik populasi penduduk serantau Alam Melayu juga
memberikan ketepatan lebih baik kepada kajian ini.

KESIMPULAN

Penemuan enam sifat DNA Melayu melepasi retorik asal usul. Seorang bergelar Melayu membawa
2 — 6 sifat genetik yang saling berkaitan menunjukkan Melayu bukan bangsa satu ras genetik
terpencil yang ditetapkan oleh pendapat sebelum ini. Kecanggihan teknologi genomik dan A.I
akan membuka lebih ruang di dalam memahami sifat genetik Melayu.

ABSTRAK

Keunikan Malaysia yang terdiri daripada pelbagai bangsa, budaya dan agama mewarnai kehidupan
masyarakat hasil daripada kepelbagaian yang menyatupadukan. Kewujudan pelbagai bahasa dan
dialek ini mencerminkan kekayaan budaya dan sejarah manusia yang sangat kompleks. Bahasa
bukan sahaja alat komunikasi tetapi juga identiti dan warisan sesuatu masyarakat. Terengganu
merupakan salah sebuah negeri yang terdapat di Malaysia dan dialek yang terdapat di negeri
tersebut secara majoritinya digunakan oleh masyarakat Melayu. Walau bagaimanapun, terdapat
segelintir kasyarakat Cina yang turut menggunakan dialek tersebut dalam perbualan seharian.
Objektif kajian ini bertujuan untuk mengenal pasti dan menganalisis wacana perbualan dalam
kalangan masyarakat Cina di daerah Dungun, Terengganu.Kajian ini menggunakan kaedah
kualitatif dengan tumpuan kepada kajian kepustakaan dan lapangan dengan mengaplikasikan Teori
Domain Fishman (1972). Kaedah pengedaran borang soal selidik secara dalam talian melalui
Google Form dan temu bual digunakan dalam kajian ini. Dapatan kajian menunjukkan bahawa
pemahaman perkataan dialek Terengganu dalam kalangan masyarakat Cina berada pada tahap
yang memuaskan dan masyarakat Cina memahami makna bahasa Melayu dalam perkataan dialek
Terengganu walaupun mempunyai perbezaan yang ketara. Kajian ini juga mendapati dua faktor
yang mendorong masyarakat Cina untuk menggunakan dialek Terengganu, iaitu faktor pekerjaan
dan pendidikan.Kajian ini telah menjelaskan bahawa pemahaman masyarakat Cina terhadap dialek
Terengganu haruslah dikekalkan agar hubungan antara komuniti terus erat dan harmoni. Dialek
Terengganu bukan sahaja bahasa pertuturan tetapi juga cerminan identiti dan budaya setempat
yang unik.

Kata kunci: Wacana; Perbualan; Masyarakat Cina; Dungun; Dialek
1. PENGENALAN
Malaysia adalah salah satu negara yang memiliki pelbagai etnik, budaya dan agama. Kepelbagaian

ini telah mewujudkan dialek di setiap negeri di Malaysia yang disebabkan oleh perbezaan latar
belakang sosial suatu masyarakat. Penggunaan dialek di setiap negeri bukan sahaja dikuasai oleh

penutur natif tetapi juga turut dikuasai oleh masyarakat Cina. Hal ini bagi memudahkan proses
komunikasi antara satu masyarakat dengan masyarakat lain di setiap negeri agar dapat difahami
dengan mudah. Kaum Cina merupakan salah satu kelompok bangsa atau kaum di Malaysia yang
merupakan kelompok kedua terbesar selepas Melayu. Setakat tahun 2023, Terengganu
mencatatkan anggaran penduduk seramai 1,209,400 orang terdiri daripada pelbagai kaum yang
merangkumi kesemua daerah (Jabatan Perangkaan Malaysia, 2023). Kaum Cina mencatatkan
jumlah seramai 22,800 orang atau 1.88%. Masyarakat Cina di daerah Dungun merupakan
kelompok minoriti dengan populasi setakat tahun 2017 adalah seramai 3337 orang (Jabatan
Perangkaan Malaysia, 2023). Di Dungun, mereka lebih memilih untuk menggunakan bahasa
ibunda mereka dalam pertuturan harian, iaitu bahasa Hokkien. Hal ini menunjukkan bahawa dialek
Terengganu tidak menjadi medium utama dalam proses berkomunikasi sehingga mempengaruhi
masyarakat Cina yang tinggal di daerah tersebut. Hal ini terjadi kerana bahasa utama yang
digunakan dalam pertuturan ialah bahasa ibunda mereka, iaitu bahasa Cina yang menggunakan
dialek Hokkien. Masyarakat Cina yang kini tinggal di daerah Dungun juga lebih memilih untuk
menuturkan bahasa Cina berbanding dialek Terengganu kerana didapati lebih mudah untuk
difahami. Selain beranggapan bahawa dengan menggunakan bahasa ibunda mereka juga dapat
memartabatkan bahasa Cina dalam kehidupan harian mereka. Menurut Shaghir et al. (2021),
masyarakat Cina merupakan komuniti yang tertutup dan kurang senang atau terbuka untuk
menerapkan konsep-konsep asing. Hal ini menyebabkan kebanyakan masyarakat Cina lebih selesa
menggunakan bahasa Cina ketika berkomunikasi dalam kehidupan seharian.Justeru, kajian ini
dilakukan untuk mengenal pasti sejauh mana pemahaman perkataan dialek Terengganu serta
menganalisis faktor-faktor yang mendorong pemahaman dialek Terengganu dalam kalangan
masyarakat Cina di daerah Dungun.

2. METODOLOGI

Kajian ini menggunakan dua kaedah pengumpulan data, iaitu data primer dan data sekunder. Data
primer dikumpulkan menerusi edaran soal selidik dan temu bual. Bagi mendapatkan maklumat
daripada 11 orang responden, pengkaji telah mengedarkan borang soal selidik kepada responden
di kawasan masyarakat Cina yang tinggal di daerah Dungun terutamanya mukim Kuala Dungun.
Soalan yang dikemukakan dalam borang soal selidik tersebut adalah berbentuk terbuka dan
tertutup. Selain itu, kaedah temu bual dilakukan bagi memperoleh maklumbalas daripada setiap
infroman mengenai kajian yang dijalankan. Soalan temu bual yang disediakan adalah berbentuk
terbuka serta memerlukan pendapat daripada informan Di samping itu, pengumpulan data
sekunder boleh didapati daripada sumber.Terdapat dua kaedah yang telah dilakukan bagi
mengumpulkan data sekunder menerusi kajian perpustakaan dan kajian atas talian. Perpustakaan
merupakan tempat paling utama bagi memperoleh data dan maklumat daripada buku, majalah,
jurnal dan kertas seminar. Pengkaji mendapatkan maklumat dan membuat rujukan secara online
di internet selain pembacaan dan rujukan daripada bahan bacaan secara atas talian seperti Google
Scholar, Academia dan lain-lain.

3.  DAPATAN DAN PERBINCANGAN

a) Pemahaman Perkataan Dialek Terengganu dalam Kalangan Masyarakat Cina di
Dungun, Terengganu

Dialek Terengganu mempunyai variasi bahasa yang unik terutamanya dari segi sebutan, kosa kata,

45



dan makna perkataan.Penggunaan dialek Terengganu dalam kalangan masyarakat Cina di daerah
Dungun menjadi perkara penting dalam melihat pemahaman mereka terhadap dialek tersebut
berikutan mereka hanya berkebolehan bertutur dalam bahasa ibunda mereka sahaja. Jadual 1
menunjukkan perkataan dalam dialek Terengganu serta maksud dalam Bahasa Melayu standard.
Pengkaji telah mengkategorikan dialek tersebut kepada empat kategori, iaitu peralatan, kata nama,
kata adjektif. kata tanya dan kata kerja.

No. | Dialek Terengganu Bahasa Melayu Standard
1. Lallu Sekarang
2. Kabo Beritahu
3. Wwape Berapa
4. Buah Buas
5. Saing Kawan
6. Tok Nenek
7. Supik Plastik
8. Robok Almari
9. Puyuk/Puyok Periuk
10. Lonjong Tinggi

Jadual 1: Dialek Terengganu dan Bahasa Melayu Standard
i) Peralatan

Perlatan merujuk kepada tujuan atau fungsi yang dimiliki oleh sesuatu alat atau perkakas. Dalam
konteks umum, peralatan adalah perkakas atau alat yang digunakan untuk melakukan sesuatu
perkara atau sesuatu benda yang dapat digunakan dalam kehidupan seharian. Penggunaan
perkataan Supik, Robok, Puyuk/Puyok dalam dialek Terengganu ini memperlihatkan pemahaman
yang baik dalam kalangan responden dengan mencatatkan peratusan yang rendah bagi makna yang
tidak tepat. Dapatan menunjukkan 90.9% responden yang memahami perkataan supik dalam dialek
Terengganu dengan memilih plastik sebagai jawapan. Selebihnya, seorang responden atau 9.1%
memilih sarung sebagai jawapan. Perkataan supik dalam dialek Terengganu yang difahami oleh
masyarakat Cina ialah plastik. al ini menunjukkan responden memahami maksud plastik, iaitu
sesuatu yang digunakan untuk mengangkut barangan. Perkataan robok mencatatkan peratusan
yang tinggi bagi makna yang tepat. Hal ini dikatakan demikian kerana terdapat seramai 8 orang
daripada kesemua 11 orang responden atau 72.7% memberikan makna yang tepat bagi perkataan
robok iaitu dengan menyatakan almari sebagai jawapan. Manakala 3 orang atau 27.3% memilih
jawapan runtuh. Hal ini menunjukkan responden tidak memahami makna yang betul bagi
perkataan robok dalam dialek Terengganu yang bermaksud almari. Selanjutnya, perkataan dalam
dialek Terengganu yang tergolong dalam kategori peralatan ialah puyuk / puyok bermaksud periuk
dalam bahasa Melayu standard. seramai 8 orang responden atau 72.7% yang memahami makna
perkataan puyuk / puyok dengan memilih jawapan periuk. Manakala 2 orang responden bersamaan
18.2%-pula menjawab kuali dan dalam pada itu, seorang responden atau 9.1% menjawab sudip.
Perkataan puyuk / puyok dalam dialek Terengganu mengalami pemendekan atau ringkasan suku
kata dari perkataan periuk yang terdapat dalam bahasa Melayu standard. Perkataan periuk merujuk
kepada peralatan memasak yang digunakan untuk memasak makanan dan biasanya diperbuat
daripada logam. Tuntasnya, pemilihan jawapan periuk menunjukkan masyarakat Cina di daerah
Dungun memahami perkataan puyuk / puyok dalam dialek Terengganu.

(if) Kata Ganti Nama Diri

Saing dan Tok dalam Jadual 1 di atas, merupakan kata ganti nama diri yang mempunyai sistem
lambangnya yang tersendiri. Kata nama ini mencerminkan nilai-nilai sosial dan budaya yang
penting dalam komunikasi seharian. Dapatan menunjukkan seramai 7 orang responden atau 63.6%
menjawab perkataan kawan sebagai jawapan bagi perkataan “saing”. Sementara itu, hanya 4 orang
responden atau bersamaan 36.4% tidak mengetahui makna yang tepat kerana mengalami
kekeliruan dengan saing yang terdapat dalam bahasa Melayu standard dan telah memilih gaduh
sebagai jawapan mereka. Perkataan saing dalam bahasa Melayu standard bermaksud bersaing atau
bergaduh atau mudah untuk difahami adalah berkaitan dengan persaingan atau pertandingan dalam
mendapatkan sesuatu perkara atau benda. Manakala dalam dialek Terengganu, perkataan saing
didefinisikan sebagai teman atau kawan. Pemahaman perkataan saing dalam masyarakat Cina di
daerah Dungun adalah tinggi. Hal ini kerana masyarakat Cina menganggap bahawa perkataan
saing ini lebih menunjukkan kemesraan apabila sesuatu interaksi dan komunikasi itu
berlaku.Seterusnya, dapatan makna bagi leksikal tok yang bermaksud nenek menunjukkan seramai
9 orang responden atau 81.8% memahami perkataan tok kerana telah memilih jawapan nenek.
Dalam pada itu, 2 orang responden bersamaan 18.2% menjawab tidak. Perkataan tok merupakan
sebutan yang sering digunakan untuk memanggil datuk atau nenek. Hal ini menunjukkan
persamaan dalam makna perkataan tok antara dialek Terengganu dan bahasa Melayu standard.
Namun, hanya 2 orang responden yang memilih jawapan tidak kerana menganggap perkataan tok
mengalami pengguguran vokal ‘a’ dan digantikan dengan vokal ‘0’ yang membawa maksud tak
atau tidak.

(iiii) Kata Adjektif

Lallu, buah dan lonjong tergolong dalam kata adjektif. Dalam bahasa Melayu standard perkataan
lallu bermaksud sekarang yang merujuk kepada masa. Sebanyak 6 daripada 11 orang responden
bersamaan 54.5% memberi jawapan yang betul, iaitu sekarang manakala selebihnya menjawab
selalu, iaitu seramai 5 orang atau 45.5%. Perbezaan makna dialek Terengganu dengan bahasa
Melayu standard memberi kekeliruan kepada masyarakat Cina yang kurang memahami dialek
Terengganu. Hal ini kerana mereka beranggapan bahawa perkataan lallu telah mengalami
pengguguran suku kata pertama, iaitu se yang berada di hadapan kata selalu. Namun, dalam dialek
Terengganu, perkataan lallu merupakan penegasan sebutan melalui penekanan bunyi huruf
tertentu yang serupa dengan bunyi "sabdu" dalam bahasa Arab (Mansor et al., 2013). Seterusnya,
6 orang responden atau 54.5% memberi makna yang tepat bagi perkataan buah yang bermaksud
buas. 5 orang responden bersamaan 45.5% tidak dapat memberikan makna yang tepat bagi
leksikal ini. Perkataan buah ini memberi makna sesuatu yang boleh dimakan akan tetapi perkataan
ini memberi makna yang berbeza dalam dialek Terengganu. Menurut Safitria (2020), perkataan
buah bermaksud bahagian tumbuhan yang berasal dari putik atau biji bunga. Namun, perkataan
ini memberi makna yang berbeza dalam dialek Terengganu kerana bermaksud buas. Responden
mungkin tidak memahami bahawa perkataan buas dalam dialek Terengganu mengalami perubahan
di mana perkataan buah yang asalnya berakhir dengan huruf ‘h’ telah digugurkan dan digantikan
dengan huruf °s’. Selanjutnya, perkataan lonjong bermaksud tinggi dalam bahasa Melayu
memperlihatkan peratusan responden yang ramai memahami perkataan tersebut yang mana
perkataan lonjong dalam dialek Terengganu bermaksud tinggi. Seramai 9 orang responden atau

81.8% menjawab perkataan lonjong sebagai tinggi manakala 2 orang atau 18.2% memilih jawapan
bujur. Pada asalnya perkataan ini adalah kata adjektif bentuk dalam bahasa Melayu standard yang
membawa maksud berbentuk “lonjong” seperti telur tetapi dalam dialek Terengganu, perkataan
tersebut berubah kepada kata adjektif ukuran kerana membawa maksud tinggi.

(iv) Kata Tanya dan Kata Kerja

Perkataan kabo dalam dialek Terengganu bermaksud memberitahu kepada seseorang supaya tahu.
Pemahaman yang baik ditunjukkan dalam kalangan responden, iaitu masyarakat Cina di daerah
Dungun dengan mencatatkan peratusan yang rendah bagi makna yang tidak tepat. Hanya seorang
sahaja atau 9.1% memilih surat khabar sebagai jawapan. Sementara itu, sebanyak 90.9% atau 10
orang responden memahami makna bagi perkataan kabo. Perkataan surat khabar ialah agen
pembaharuan informasi dan komunikasi yang menjawab segala persoalan dalam konteks
perubahan masyarakat. Namun, perkataan ini disebut sebagai surat kabo dalam dialek Terengganu.
Perkataan kabo dalam dialek Terengganu mempunyai bunyi hampir sama dengan perkataan khabar
dalam bahasa Melayu standard. Oleh itu, masih terdapat responden yang tidak memahami
perkataan dan mengalami kekeliruan ketika menjawab borang soal selidik.Sebanyak 9 orang
responden atau 81.8% memahami makna yang tepat bagi perkataan wwape yang bermaksud
berapa. Perkataan ini dikategorikan sebagai kata tanya yang digunakan untuk bertanya tentang
sesuatu perkara. Namun, terdapat dua orang responden atau 18.2% menjawab kenapa. Perkataan
wwap banyak difahami masyarakat Cina di Dungun terutamanya mereka yang menjalankan
perniagaan. Mereka memahami perkataan wwap sebagai berapa yang digunakan untuk
bertanyakan jumlah. Kata tanya berapa sering digunakan dalam pelbagai keadaan terutamanya
untuk mendapatkan maklumat mengenai angka atau nilai sesuatu (Hamzah et al., 2023). Dalam
dialek Terengganu, makna perkataan wwap ini sangat berbeza dengan bahasa Melayu standard
kerana mempunyai penekanan sebutan pada huruf ‘w’. Penegasan sebutan adalah melalui
penekanan bunyi huruf tertentu yang boleh disamakan dengan bunyi sabdu dalam bahasa Arab
(Mansor et al., 2013).

b) Faktor-Faktor Yang Mendorong Pemahaman Perkataan Dialek Terengganu dalam
Kalangan Masyarakat Cina di Dungun, Terengganu

i) Domain Pekerjaan

Domain pekerjaan menjadi faktor yang mendorong pemahaman perkataan dialek Terengganu
dalam kalangan masyarakat Cina di daerah Dungun. Domain pekerjaan merupakan domain yang
merangkumi situasi penggunaan bahasa di tempat kerja. Pemahamaan dialek dalam domain
pekerjaan juga dipengaruhi oleh peraturan penggunaan bahasa berdasarkan peraturan di tempat
kerja. Pemahaman dialek dalam kehidupan seharian dipengaruhi dengan apa yang dikerjakan dan
dengan siapa interaksi sosial dilakukan. Hal ini demikian kerana, dialek merupakan bahasa
pertama bagi penutur asli dan memudahkan proses komunikasi dan interaksi sosial (Nawi &
Embong, 2021). Oleh itu, pemahaman dialek Terengganu dalam pekerjaan bukan sahaja penting
untuk keberkesanan komunikasi tetapi juga untuk memelihara identiti budaya dan
memperkukuhkan hubungan sosial di tempat kerja. Hal ini dengan jelas dapat dilihat daripada
salah seorang informan kajian yang merupakan seorang penjual alat-alatan memasak di mukim
Kuala Dungun. Hal ini telah menjadi kebiasaan bagi beliau untuk menggunakan perkataan seperti

“supik”, “robok” dan “puyuk/puyok” ketika menjalankan perniagaannya. Hal ini dibuktikan
dengan dapatan daripada informan yang mengatakan bahawa pemahaman dialek Terengganu
hanya digunakan dengan pelanggan yang berbangsa Melayu dan merupakan penutur jati dialek
Terengganu sahaja.Kesimpulannya, pemahaman dialek Terengganu di tempat kerja dalam
kalangan informan menunjukkan kadar yang amat tinggi dalam kajian ini. Perkara ini menjelaskan
bahawa majoriti responden memilih bertutur dalam dialek Terengganu di tempat kerja terutamanya
bersama pelanggan yang berbangsa Melayu. Hal ini dikatakan demikian kerana, sebahagian besar
pelanggan mereka merupakan penduduk setempat dan penutur jati dialek Terengganu. Perkara ini
juga mendorong kepada pemahaman dialek Terengganu yang lebih tinggi pada masa akan datang.

b) Domain Pendidikan

Penggunaan dialek memainkan peranan penting dalam membantu guru ketika proses Pengajaran
dan Pembelajaran (PdP) dalam kelas terutamanya di negeri yang mempunyai pengaruh dialek yang
kuat (Nawi & Embong, 2021). Penggunaan dialek ini juga dapat membantu guru untuk
memberikan kefahaman kepada pelajar ketika proses pembelajaran (Syafini & Embong, 2020).
Hal ini dikatakan demikian kerana guru berbangsa Cina di sekolah daerah Dungun turut
menggunakan dialek Terengganu ketika bertutur bersama pelajar yang merupakan penutur jati
dialek Terengganu. Penggunaan dialek dengan pelajar boleh membuatkan mereka berasa lebih
selesa untuk terlibat dalam pembelajaran dan meningkatkan minat mereka dalam kelas. Pelajar
juga akan lebih memahami konsep dan subjek yang disampaikan dengan menggunakan dialek
mereka sendiri kerana lebih mudah untuk difahami. Pemahaman dialek dalam pendidikan bukan
sahaja dapat menunjukkan rasa hormat terhadap budaya dan identiti penutur jati tetapi juga dapat
membantu dalam mengekalkan warisan budaya dan membuatkan pelajar berasa bangga terhadap
identiti mereka terutamanya masyarakat Cina yang mampu bertutur menggunakan dialek.

4. KESIMPULAN

Dapat simpulkan bahawa pemahaman dialek Terengganu dalam kalangan masyarakat Cina di
daerah Dungun berda di tahap yang memuaskan. Hal ini kerana mereka masih menggunakan dialek
Terengganu ketika berkomunikasi dalam kehidupan seharian walaupun tidak konsistan.

RUJUKAN

Hamzah, N. Z., Awang, H., & Md Yusof, F. H. (2023). Pengaruh Dialek Kedah Terhadap Fonetik
Dan Leksikal Kata Soal Pelajar PISMP: Satu Kajian Kes. Conference e-Proceedings
International Conference of Research on Language Education 2023, 633-642.
https://ir.uitm.edu.my/id/eprint/82019/1/82019.pdf

Jabatan Perangkaan Malaysia. (2023). Population Quick Info. [Kuala Lumpur] :Jabatan
Perangkaan Malaysia.

Mansor, N. R., Mansor, N., & Abd Rahim, N. (2013). Dialek Melayu Terengganu:
Pendokumentasian Dan Pengekalan Warisan Variasi Bahasa Tempatan. Jurnal Melayu, 10,
21-35.
https://www.researchgate.net/publication/317711575 DIALEK MELAYU TERENGGA
NU_PENDOKUMENTASIAN_DAN_PENGEKALAN_WARISAN_VARIASI_ BAHAS
A_TEMPATAN

49


https://ir.uitm.edu.my/id/eprint/82019/1/82019.pdf
https://www.researchgate.net/publication/317711575_DIALEK_MELAYU_TERENGGANU_PENDOKUMENTASIAN_DAN_PENGEKALAN_WARISAN_VARIASI_BAHASA_TEMPATAN
https://www.researchgate.net/publication/317711575_DIALEK_MELAYU_TERENGGANU_PENDOKUMENTASIAN_DAN_PENGEKALAN_WARISAN_VARIASI_BAHASA_TEMPATAN
https://www.researchgate.net/publication/317711575_DIALEK_MELAYU_TERENGGANU_PENDOKUMENTASIAN_DAN_PENGEKALAN_WARISAN_VARIASI_BAHASA_TEMPATAN

Nawi, N. S., & Embong, Z. (2021). Peranan Dialek Dalam Proses Pengajaran dan Pembelajaran
di Sekolah Menengah. International Journal of Social Policy and Society.
http://myscholar.umk.edu.my/bitstream/123456789/2847/1/PERANAN%20DIALEK%20
NURADLIN%Z20ISM.pdf

Safitri, A., Hermandra, H., & Sinaga, M. (2020). Metafora Kata Buah Dalam Bahasa Melayu
Dialek Mampura Kabupaten Siak: Kajian Semantik Kognitif. Madah: Jurnal Bahasa Dan
Sastra, 11(2), 161-172. 78
https://doi.org/10.31503/madah.v11i2.219https://madah.kemdikbud.go.id/index.php/madah
[article/view/219/218

Shaghir, H. A., Shuib, N. H., & Murugasen, M. (2021). Kaunseling Pelbagai Budaya (KPB) Di

Malaysia: Konsep Dan Praktis. Wadah JIP, 1-15.
https://publication.penerbitanipgkpt.edu.my/ojs/index.php/Wadah JIP IPGKPT/article/vi
ew/12/10

50


http://myscholar.umk.edu.my/bitstream/123456789/2847/1/PERANAN%20DIALEK%20NURADLIN%20ISM.pdf
http://myscholar.umk.edu.my/bitstream/123456789/2847/1/PERANAN%20DIALEK%20NURADLIN%20ISM.pdf
https://doi.org/10.31503/madah.v11i2.219https:/madah.kemdikbud.go.id/index.php/madah/article/view/219/218
https://doi.org/10.31503/madah.v11i2.219https:/madah.kemdikbud.go.id/index.php/madah/article/view/219/218
https://publication.penerbitanipgkpt.edu.my/ojs/index.php/Wadah_JIP_IPGKPT/article/view/12/10
https://publication.penerbitanipgkpt.edu.my/ojs/index.php/Wadah_JIP_IPGKPT/article/view/12/10

A-029

ELEMEN AL-QURAN DALAM PEMBENTUKAN NASKHAH DRAMA NOORDIN
HASSAN

Nur Firzanah Jamaludin?®, Fazilah Husin?
1211729@student.upm.edu.my
%fazilahh@upm.edu.my

ABSTRAK

Makalah ini membincangkan tentang penerapan elemen-elemen al-Quran dalam pembentukan
naskhah drama pentas Noordin Hassan, yang merupakan penulis skrip drama pelbagai medium.
Noordin Hassan melihat bahawa drama dan teater dapat menjadi saluran untuk menyampaikan
dakwah Islam kepada masyarakat. Antara pendekatan yang diambil dalam merealisasikan perkara
tersebut ialah mengangkat al-Quran sebagai unsur dalam penghasilan naskhah-naskhah drama
pentas beliau. Sehubungan itu, kajian ini bertujuan menghuraikan pendekatan yang dilaksanakan
oleh Noordin Hassan dalam menerapkan bahan-bahan daripada al-Quran ke dalam naskhah-naskhah
drama pentas beliau. Sebanyak lima buah naskhah yang mengandungi elemen-elemen al-Quran iaitu
1400, Anak Tanjung, Sirih Bertepuk Pinang Menari, Malam Ini Penyu Menangis, dan ...demi
Zaitun.... telah dianalisis menggunakan pendekatan intertekstualiti untuk merungkai kaedah
penerapan elemen-elemen al-Quran dalam pembentukan naskhah-naskhah drama pentas Noordin
Hassan. Kajian mendapati bahawa Noordin Hassan telah menerapkan kepelbagaian kisah sejarah
dan petikan ayat-ayat tertentu daripada beberapa surah al-Quran. Kisah-kisah bersejarah yang telah
beliau terapkan termasuklah kisah Nabi Nuh a.s, Nabi Lut a.s, Nabi Adam a.s, kisah Abu Lahab dan
isteri, surah al-Bagarah, surah al-Imran, dan surah al-A’raf. Pendekatan penerapan yang beliau
laksanakan terutamanya adalah modifikasi, eksistensi dan juga ekserp. Penerapan elemen-elemen al-
Quran seperti ini secara tidak langsung menjadi medan dakwah dan penyebaran al-Quran selain
memperkukuhkan mutu penghasilan karya itu sendiri.

Kata kunci: Al-Quran; Drama Pentas; Elemen al-Quran; Intertekstualiti; Noordin Hassan
1. PENGENALAN

Noordin Hassan telah menulis drama sejak tahun 1953 melalui naskhah pentas ‘Tak Kunjung
Kembali’ dan ‘Surai Cambai’. Walaubagaimana pun, drama-drama beliau yang lahir pada tahun
1980-an memperlihatkan perubahan apabila beliau mulai memasukkan unsur-unsur Islam secara
lebih ketara yang kemudiannya diketengahkan sebagai konsep drama fitrah (Sohaimi Abdul Aziz,
2003). Fatimah Ali (2003) melalui beberapa tulisan menyatakan bahawa drama-drama Noordin
Hassan menepati ciri seni Islami, yang mana penghasilannya adalah berlandaskan al-Quran. Tanpa
mengabaikan seni tradisi Melayu, yang digabungkan dengan unsur-unsur Islam, Mana Sikana
mengesan aspek intertekstualiti dalam karya-karya beliau yang telah menghasilkan naskhah yang
sarat dengan idea, makna-makna, pesanan dan dakwah, serta teknik persembahan yang baharu,
meninggalkan bentuk-bentuk drama konvensional (Mana Sikana, 2003).

2. BAHAN DAN KAEDAH

Sumber data bagi kajian ini adalah drama-drama Noordin Hassan yang dikenalpasti mengandungi
elemen al-Quran yang lebih ketara berbanding naskhah beliau yang lain iaitu 1400, Anak Tanjung,
Sirih Bertepuk Pinang Menari, Malam Ini Penyu Menangis, dan ...demi Zaitun... Kajian dengan
pendekatan kualitatif ini menggunakan kaedah analisis kandungan dengan pengaplikasian teori
intertekstualiti oleh Julia Kristeva. Pendekatan intertekstualiti adalah untuk melihat penerapan
elemen-elemen al-Quran dalam pembentukan drama-drama oleh Noordin Hassan. Menurut Barthes
(Abdul Rahman Hanafiah, 2003), intertekstualiti merupakan kombinasi pelbagai teks dalam
sesebuah teks, dan dalam keadaan tertentu akan menghasilkan genre atau bentuk yang baru.
Tumpuan kajian intertekstualiti adalah kepada unsur persamaan, pengaruh, penerimaan dan
penentangan terhadap karya sebelumnya yang dikategorikan kepada beberapa prinsip termasuklah
modifikasi, ekserp dan paralel. Analisis ini akan memperlihatkan tentang elemen yang diterapkan,
kaedah penerapan serta impak ke atas bentuk drama-drama yang Noordin Hassan.

3. DAPATAN DAN PERBINCANGAN
3.1 Kisah-Kisah Bersejarah Dalam Al-Quran

Kisah-kisah dalam al-Quran merujuk kepada kisah para nabi dan rasul, seterusnya kisah tentang
golongan tertentu yang dirakamkan oleh Allah SWT sebagai pengajaran dan teladan kepada
masyarakat. Terdapat beberapa naskhah drama Noordin Hassan yang dikenalpasti memiliki
persamaan, perbezaan dan pengaruh daripada kisah-kisah bersejarah dalam al-Quran yang
dijadikan beliau sebagai panduan dalam membentuk naskhah-naskhah dramanya.

3.1.1 Kisah Abu Lahab dan Isteri Dalam Drama 1400

Dalam sejarah perkembangan Islam, Abu Lahab, iaitu bapa saudara Nabi Muhammad S.A.W serta
isterinya, adalah antara orang yang kuat menentang agama dan penganut Islam. Kisah ini menjadi
panduan kepada Noordin Hassan untuk mencipta dan memasukkan watak Abu Lahab dan isteri
dalam dramanya yang bertajuk 1400. Noordin Hassan mengekalkan nama watak Abu Lahab tetapi
membuat perubahan dari aspek plot. Perubahan tersebut dapat dilihat melalui plot penceritaan di
mana pengarang membentuk pasangan suami isteri ini sebagai broker tanah yang kaya yang telah
menggunakan tipu mulihat kepada penduduk kampung untuk menjual tanah mereka, sikap tamak
pasangan tersebut telah membawa penderitaan kepada orang kampung. Kisah Abu Lahab dan isteri
membawa pengaruh kepada pembentukan sebuah karya baru kepada pengarang untuk
menonjolkan perwatakan Abu Lahab dan isteri sebagai musuh agama Islam walaupun dalam
bentuk pemahaman yang baharu. Prinsip modifikasi diaplikasi memperlihatkan perubahan yang
dilakukan oleh pengarang dalam mencipta sesuatu yang baharu berdasarkan kisah tersebut.

3.1.2 Kisah Nabi Adam A.S. dan Hawa Dalam Sirih Bertepuk Pinang Menari
Dalam struktur pembentukan drama Sirih Bertepuk Pinang Menari, terdapat sebuah nazam yang
diciptakan oleh pengarang mengenai Nabi Adam dan isterinya, Hawa. Dalam penciptaan nazam

tersebut, terdapat unsur yang diadakan oleh pengarang iaitu pada baris tujuh dan lapan pada
rangkap kedua di mana pengarang mengungkapkan bahawa, apabila Adam melihat burung dua

sejoli, Adam tiba-tiba hendak beristeri. Menurut Abu Mazaya Al-Hafiz (2013), dalam Al-Quran,
setelah Allah SWT menjadikan Nabi Adam a.s. di syurga, dia hidup seorang diri, tidak ada seorang
isteri yang akan menghiburnya. Maka semasa dia bangun tidur, tiba-tiba di sisi kepalanya ada
seorang wanita yang dijadikan Allah SWT untuknya yang bernama Hawa. Telah diriwayatkan oleh
Ibn Abbas bahawa Hawa dijadikan daripada tulang rusuk Nabi Adam a.s. di saat baginda dalam
keadaan tidur, baginda tidaklah merasakan sakit.

Daripada peristiva Nabi Adam a.s. tiba-tiba hendak beristeri, Noordin Hassan telah
mengumpamakan keadaan tersebut tercetus apabila baginda melihat pasangan burung tersebut,
adalah merupakan unsur-unsur yang diwujudkan dalam penciptaan nazam tentang situasi itu. Di
sini, prinsip eksistensi digunakan bagi melihat persamaan atau perubahan yang berlaku dalam
penciptaan nazam tersebut berdasarkan kisah Nabi Adam dan isterinya, Hawa. Eksistensi
merupakan unsur-unsur yang diwujudkan atau diadakan dalam sesebuah karya yang berbeza
dengan teks hipogramnya.

3.1.3 Kisah Nabi Ayub A.S. Dalam Drama Malam Ini Penyu Menangis

Nabi Ayub a.s. merupakan contoh teladan dalam kesabaran yang melebihi para nabi dan rasul
lainnya. Kesabaran dan kekuatan imannya dilihat apabila baginda ditimpa ujian yang sangat besar
tatkala Allah SWT mengujinya dalam bentuk harta, keturunan dan kesihatannya. Dalam drama
Malam Ini Penyu Menangis, pengarang telah memasukkan kisah Nabi Ayub a.s. berdasarkan buku
Qisasul Ambia, cerita yang berdasarkan tafsir daripada al-Quran. Tafsiran kisah Nabi Ayub a.s.
memfokuskan kepada kedengkian iblis terhadap kebolehan Nabi Ayub a.s. Berlaku persamaan di
antara kisah Nabi Ayub a.s. dengan watak-watak yang dicipta di dalam drama ini. Pengarang
menonjolkan bentuk ujian-ujian yang dihadapi oleh Nabi Ayub dengan sabar lalu diselarikan
dengan sifat watak-watak dalam drama ini seperti kisah J.M. Aziz dan Cik Lijah. Prinsip paralel
diaplikasikan bagi memperlihatkan persamaan yang sejajar di antara kisah Nabi Ayub a.s.
berdasarkan al-Quran dan watak-watak yang terdapat di dalam drama ini. Yang pertama,
pengarang menekankan persamaan ujian yang dihadapi oleh Nabi Ayub a.s. dan J.M. Aziz yang
menghidapi penyakit kusta. Noordin Hassan telah mengangkat kisah benar yang dihadapi oleh
J.M. Aziz iaitu penyair terkenal yang telah menghidapi penyakit kusta yang membuatkan beliau
hilang daya fizikal dan menyebabkan dunia penglihatannya terus gelap. Namun, beliau tetap sabar
dan yakin dengan Allah SWT bahawa setiap ujian yang diberi pasti ada sinarnya. Sifat sabar
tersebut disejajarkan dengan sifat sabar Nabi Ayub a.s. yang digambarkan di dalam al-Quran
sebagai hamba yang mempunyai kesabaran berlipat ganda dalam menghadapi cubaan berbanding
orang lain.

3.1.4 Kisah Umat Nabi Nuh A.S. dan Umat Nabi Lut A.S. Dalam Drama ...Demi Zaitun...

Kisah umat nabi Nuh a.s. dan umat nabi Lut a.s. merupakan peristiwa sebenar yang
memperlihatkan kesan kerana mengingkari nasihat dan arahan Allah SWT. Prinsip ekserp
diaplikasikan bagi melihat bagaimana pengarang memasukkan dan menggunakan intisari yang
sama daripada kedua-dua kisah umat nabi tersebut. Berdasarkan drama ...demi Zaitun..., terdapat
peristiwa yang dipengaruhi daripada kisah-kisah umat nabi Nuh a.s. dan nabi Lut a.s. yang terkenal
dengan kesombongan mereka. Peristiwa tersebut membangkitkan mengenai malapetaka yang
menimpa orang Melayu di Tanjung kerana kemungkaran mereka terhadap Allah SWT. Kedua-dua

kumpulan boria tidak suka mendengar nasihat dan ada yang berpendapat bahawa boria jenis ini
selalu memecahbelahkan orang Melayu. Malapetaka yang ditimpa oleh kumpulan boria ini adalah
kerana mereka mengingkari nasihat sekumpulan ahli agama yang melarang untuk menjalankan
aktiviti boria pada bulan Ramadan. Oleh kerana kumpulan boria tersebut tidak mendengar nasihat
yang beri dan tidak menghormati bulan mulia dan kewafatan seseorang yang mulia, mereka
akhirnya diturunkan azab daripada Allah SWT kerana sikap buruk mereka. Pengarang ingin
mengetengahkan bahawa masyarakat yang ingkar dengan arahan Allah SWT dan ahli-ahli agama
akan menerima azab atas kesombongan diri mereka. Dan perkara ini dilihat selari dengan kisah
umat Nabi Nuh a.s. dan umat Nabi Lut a.s.

Oleh itu, dapat dilihat bahawa peristiwa kumpulan boria di Pulau Pinang berdasarkan drama ini
merupakan idea yang diolah dan diterap masuk, memiliki persamaan dengan kisah umat Nabi Nuh
a.s dan umat Nabi Lut a.s. yang membicarakan mengenai masyarakat yang menerima azab yang
menakutkan daripada Allah SWT kerana mengingkari nasihat dan bersikap sombong.

3.2 Surah-Surah Pilihan Yang Dipetik Kandungan-Kandungan Tertentu
3.2.1 Surah Al-Imran dan Surah Al-Bagarah Dalam Drama 1400

Berdasarkan drama 1400 ini, Noordin Hassan telah menerap masuk tafsiran ayat-ayat al-Quran
melalui dialog di antara watak. Antara tafsiran ayat al-Quran yang diterap masuk ialah surah al-
Imran ayat 18 dan surah al-Bagarah ayat 153 dan 257. Pengarang memasukkan surah al-Imran dan
surah al-Bagarah dalam agenda tiga bagi menyedarkan Dolah supaya kembali ke jalan Allah dan
sentiasa mempercayai kuasa Allah SWT kerana setiap yang tertulis pasti ada hikmah sebaliknya.
Perkara ini dapat dilihat berdasarkan dialog di antara watak Maulana. Tafsiran surah al-Imran ayat
ke-18 yang dimasukkan ke dalam dialog Maulana membicarakan mengenai Allah menerangkan
bahawa tiada Tuhan melainkan daripada-Nya yang menegakkan keadilan dan disaksikan oleh
malaikat dan ahli-ahli ilmu. Penjelmaan tafsiran ayat 153 surah al-Bagarah pada dialog seterusnya
pula menyeru orang-orang yang beriman supaya mintalah pertolongan kepada Allah dengan sabar
dan sembahyang, kerana Allah berserta dengan orang-orang yang sabar. Akhir sekali, penjelmaan
tafsiran ayat 257 surah al-Bagarah menyentuh tentang Allah adalah penjamin kepada sekalian
orang yang beriman bagi mengeluarkan mereka daripada kegelapan kepada cahaya. Sesungguhnya
barang siapa yang beriman kepada Allah, maka Allah akan memberikan hidayat dalam kalbunya.

3.2.2 Surah Al-A’raf Dalam Drama ...Demi Zaitun...

Penjelmaan ayat 172 surah al-A’raf oleh Noordin Hassan dapat dilihat berdasarkan prinsip ekserp
iaitu teks yang digunakan itu adalah sama dengan petikan dari tipa induknya. Pengarang hanya
menekankan potongan ayat “Alastu birabbikum?” yang bererti “Bukankah aku tuhan kamu?” dan
“Bala syahidna” yang bererti “Benar (Engkaulah Tuhan kami), kami menjadi saksi”. Walaupun
tidak dijelaskan dengan terperinci namun adegan ini membicarakan mengenai perjanjian awal/asal
antara manusia dan Allah SWT.

3.2.3 Surah al-Bagarah dalam drama Anak Tanjung

Penjelmaan tafsiran ayat 190 surah al-Bagarah juga dapat dilihat berdasarkan prinsip ekserp iaitu
pengarang menggunakan teks yang sama daripada hipogramnya. Ayat 190 surah al-Bagarah
mengisahkan mengenai berjihad dengan jiwa dan harta di jalan Allah SWT. Prinsip modifikasi
juga diaplikasikan berdasarkan kemasukan tafsiran ayat 190 surah al-Bagarah bagi melihat
Noordin Hassan mengaplikasikan kisah jihad peperangan yang di antara umat Islam di Madinah
dengan kaum musyrikin Mekah. Noordin Hassan mengambil inspirasi daripada kisah tersebut
kemudian menyesuaikan dengan acuan dan budaya tempatan Malaysia seperti melakukan
perubahan dari sudut latar masyarakat serta konflik yang berlaku. Contohnya, drama ini
disesuaikan dengan acuan dan budaya tempatan Malaysia dengan memfokuskan kepada watak
masyarakat Tanah Melayu melawan masyarakat penjajah Inggeris, manakala bagi konflik pula
pengarang mengetengahkan nasib penduduk Tanah Melayu yang ditindas oleh orang British dan
diseru untuk melakukan peperangan (mengikut undang-undang perang Islam) bagi mendapatkan
tanah air mereka semula.

4.  KESIMPULAN

Pengaruh dan inspirasi daripada kisah-kisah bersejarah dan surah-surah yang terpilih yang menjadi
panduan Noordin Hassan sarat dengan pengajaran dan mesej kepada khalayak. Beliau telah
membentuk naskhah drama yang berpandukan tauhid dan ajaran Islam melalui penerapan pelbagai
pendekatan terhadap elemen-elemen al-Quran ke dalam naskhah-naskhah drama pentasnya.

ABSTRAK

Wilayah Deccan sentiasa mendapat perhatian Aurangzeb setelah beliau menerajui takhta Mughal
pada tahun 1658. Pengalamannya sebagai gabenor wilayah Deccan sebanyak dua kali ketika era
pemerintahan Shah Jahan dan ancaman wilayah Deccan terhadap Kerajaan Mughal telah
mempengaruhi pendekatan Aurangzeb dalam menangani wilayah tersebut secara tindakan
ketenteraan. Berdasarkan kenyataan di atas, kajian ini dilakukan bertujuan untuk menganalisis
faktor gerakan ketenteraan Mughal ke wilayah Deccan semasa pemerintahan Aurangzeb. Kajian
ini menggunakan kaedah kualitatif seperti kajian sejarah (historical study) dan analisis kandungan
(content analysis) dalam proses pengumpulan dan analisis data, khususnya terhadap sumber
primer dan sekunder. Dapatan kajian menunjukkan faktor utama gerakan ketenteraan Mughal ke
wilayah Deccan semasa era pemerintahan Aurangzeb adalah pengekalan hegemoni Kerajaan
Mughal di India. Cabaran yang wujud ketika itu khususnya daripada kerajaan-kerajaan kecil
seperti Bijapur dan Golkonda serta ancaman golongan Maratha menyebabkan Aurangzeb memilih
tindakan ketenteraan sebagai tindakan yang terakhir bagi menangani cabaran berkenaan setelah
tindakan diplomasi yang dilaksanakan sebelum itu gagal membuahkan hasil yang diharapkan.

Kata Kunci: Mughal, Deccan, Awrangzib, Bijapur, Golkonda

PENGENALAN

Wilayah Deccan yang terletak di sebelah selatan India dan jauh dari pusat pemerintahan Kerajaan
Mughal, iaitu Agra, sering kali memberikan masalah dan ancaman kepada Kerajaan Mughal.
Kewujudan lima buah kerajaan kecil iaitu Ahmadnagar, Berar, Bidar, Bijapur dan Golkonda
disifatkan sebagai ‘duri dalam daging’ kepada Kerajaan Mughal [1]. Malah, kemunculan golongan
Maratha di wilayah berkenaan dan mengadakan persepakatan dengan kerajaan-kerajaan kecil di
wilayah Deccan telah menambah kekusutan yang terpaksa dihadapi oleh Kerajaan Mughal.
Sehubungan itu, apabila Aurangzeb berjaya menduduki takhta Kerajaan Mughal pada tahun
1658M, beliau telah memberikan perhatian utama kepada wilayah Deccan sebagai satu isu yang
perlu diselesaikan. Malah, pengalaman Aurangzeb sebagai gabenor Deccan sebanyak dua kali

semssa era pemerintahan Shah Jahan (1627-1658M) telah mendorong iltizam beliau untuk
menangani ancaman wilayah Deccan ini [2]. Bagi menjayakan misi tersebut, Aurangzeb memilih
tindakan ketenteraan sebagai langkah menangani isu berkenaan setelah cara diplomasi diihat tidak
berkesan dalam menamatkan ancaman yang timbul.

Bertitik tolak daripada kenyataan tersebut, kajian ini dilakukan untuk menganalisis faktor
gerakan ketentaraan Mughal semasa pemerintahan Aurangzeb (1658-1707M). Dalam melakukan
penelitian, kajian ini menggunakan kaedah kualitatif seperti kajian sejarah (historical study) dan
analisis kandungan (content analysis) dalam proses pengumpulan dan analisis data. Dalam proses
pengumpulan, sumber primer dan sekunder dipilih dan disaring bagi menentukan kewajaran dalam
penggunaan teks dan konteks perbincangan. Sumber primer yang digunakan ialah Muntakhab
alLubab karya Khafi Khan, sebuah karya yang mengandungi naratif pensejarahan Mughal era
pemerintahan Aurangzeb. Sementara itu, sumber sekunder daripada buku dan artikel jurnal yang
diperolehi sama ada bentuk fizikal mahu pun digital, Proses analisis data secara analisis kandungan
dilakukan terhadap sumber berkenaan dan dikategorikan secara tematik dan kronologi sesuai
dengan reka bentuk kajian sejarah yang digunakan.

HUBUNGAN AWAL KERAJAAN MUGHAL-WILAYAH DECCAN

Kerajaan Mughal diasaskan oleh Babur setelah berjaya menumbangkan Kerajaan Lodi dalam
Perang Panipat dan menguasai kota Delhi pada tahun 1526M. Namun begitu, Kerajaan Mughal
memulakan polisi perluasan wilayah secara besar-besaran ketika era pemerintahan Akbar
(15561605M) [3, 4]. Polisi perluasan wilayah Mughal ketika era Akbar ini bertujuan untuk
menyatukan India di bawah satu pemerintahan kerajaan pusat, iaitu Kerajaan Mughal yang ketika
itu berpusat di Agra. Malah, polisi berkenaan membuahkan hasil apabila Kerajaan Mughal berjaya
menguasai hampir keseluruhan benua kecil India.

Sementara itu, kesultanan Deccan pula wujud lebih awal akibat daripada krisis dan
perpecahan yang berlaku pada Kesultanan Bahmani di wilayah berkenaan [5]. Krisis yang melanda
Kesultanan Bahmani itu telah menyebabkan kemunculan lima buah kerajaan kecil di wilayah
Deccan, iaitu Kerajaan Berar, Ahmadnagar, Bijar, Bijapur dan Golkonda. Kewujudan kerajaan-
kerajaan kecil ini akhirnya digelar sebagai Kesultanan Deccan oleh kebanyakan pengkaji sejarah
[6]. Namun begitu, kerajaan-kerajaan kecil sering kali bergolak dan bercakaran sesama sendiri
sehingga menyebabkan hanya dua buah kerajaan sahaja yang masih wujud semasa Kerajaan
Mughal diterajui oleh Aurangzeb, iaitu Kerajaan Bijapur dan Kerajaan Golkonda.

Hubungan antara Kerajaan Mughal dengan wilayah Deccan ini bermula ketika era
pemerintahan Akbar apabila beliau melancarkan polisi perluasan wilayah ke seluruh India. Ketika
itu, kerajaankerajaan kecil di Deccan bersedia untuk bernaung di bawah pemerintahan Kerajaan
Mughal. Namun begitu, hubungan antara kedua-dua pihak sentiasa mengalami pasang surut
mengakibatkan Kerajaan Mughal terpaksa memberikan perhatian utama kepada Deccan apabila
kerajaan-kerajaan kecil mula menimbulkan kekecohan dan tidak menunjukkan kesetiaan kepada

Kerajaan Mughal. Menurut Chandra, terdapat sekurang-kurangnya tiga faktor utama yang
menyebabkan Kerajaan Mughal terpaksa bertindak keras terhadap wilayah Deccan, khususnya
semasa era Aurangzeb, iaitu faktor politik, ekonomi dan strategik [7]. Faktor politik ini dapat
dilihat kepada usaha berterusan Kerajaan Mughal untuk mendominasi penguasaan politik di India.
Faktor ekonomi pula dapat dilihat pada sumber kekayaan yang dimiliki oleh wilayah Deccan
seperti komoditi permata, berlian, emas dan mutiara serta penguasaan laluan perdagangan di
wilayah berkenaan. Manakala faktor strategik ini pula dirangkumkan dengan faktor mazhab agama
apabila Kesultanan Deccan mempunyai persamaan dengan Kerajaan Safawiyyah di Parsi, iaitu
kedua-dua pihak bermazhab Syiah. Malah, ada waktu-waktu tertentu kerajaan-kerajaan di Deccan
ini memberikan ketaatan dan kesetiaan kepada Kerajaan Safawiyyah berbanding dengan Kerajaan
Mughal. Melihat kepada sikap sedemikian menyebabkan Kerajaan Mughal berasa tersepit dan
perlu bertindak menguasai wilayah Deccan agar dominasi doktrin Syiah di benua kecil India dapat
diimbangi dengan dominasi politik Mughal.

DECCAN POLICY SEMASA ERA PEMERINTAHAN AURANGZEB

Aurangzeb berpengalaman menghadapi kerenah kerajaan-kerajaan di wilayah Deccan apabila
beliau dilantik sebagai gabenor wilayah berkenaan sebanyak dua kali oleh Shah Jahan. Pelantikan
kali pertama sebagai gabenor Deccan pada tahun 1636M ini disifatkan sebagai hadiah kepada
Aurangzeb setelah beliau berjaya memimpin tentera Mughal menewaskan pemberontakan Jhujhar
Singh Bundela pada tahun 1635M. Selain itu, pelantikan ini juga bagi memastikan perjanjian
damai antara Kerajaan Mughal dengan Kerajaan Bijapur dan Kerajaan Golkonda kekal dan
dihormati bagi memastikan penguasaan Kerajaan Mughal terhadap wilayah Deccan [8].
Bagaimanapun, tempoh lantikan ini berakhir pada tahun 1644M setelah Aurangzeb meletakkan
jawatan akibat tidak puas hati dengan tindakan bapanya itu yang melebihi Dara Shikuh dalam
setiap keputusan pentadbiran.

Namun demikian, Aurangzeb dilantik sebagai gabenor Deccan buat kali kedua pada tahun
1652M. Pelantikan kali kedua ini disifatkan sebagai faktor utama yang membentuk polisi
pemerintahan Aurangzeb terhadap wilayah Deccan setelah beliau menerajui takhta Mughal.
Masalah kewangan pentadbiran Mughal di Deccan yang meruncing dan keculasan pemerintah
Kerajaan Bijapur dan Kerajaan Golkonda dalam membayar ufti tahunan kepada Kerajaan Mughal
menjadi cabaran kepada Aurangzeb. Malah, sikap yang ditunjukkan oleh pemerintah di Deccan ini
dilihat oleh Aurangzeb sebagai tindakan pengkhianatan terhadap perjanjian yang telah dimeterai
dengan Kerajaan Mughal. Selain itu, pengakuan taat setia kepada Kerajaan Safawiyyah dan
bantuan yang diberikan kepada tentera Maratha untuk menyerang kepentingan Kerajaan Mughal
telah menguatkan iltizam Aurangzeb untuk menamatkan riwayat kerajaan-kerajaan di Deccan ini
[9]. Aurangzeb telah mengambil tindakan ketenteraan ke atas Bijapur dan Golkonda serta berjaya
menewaskan kedua-dua kerajaan berkenaan. Namun, Shah Jahan yang menerima kehadiran utusan
daripada kedua-dua kerajaan telah mengarahkan Aurangzeb untuk menghentikan serangan dan
menyerahkan semula kekuasaan kepada pemerintah Bijapur dan Golkonda setelah kedua-dua
kerajaan berkenaan akur untuk mematuhi semula perjanjian yang telah ditandatangani sebelum ini

[10, 11]. Aurangzeb terpaksa akur dengan perintah bapanya walaupun sangsi terhadap arahan
tersebut. Hal ini disebabkan arahan berkenaan dikeluarkan oleh Dara Shikuh dengan menggunakan
nama Shah Jahan.

Setelah beliau menerajui takhta Kerajaan Mughal, Aurangzeb masih mengekalkan sikap
agresif terhadap wilayah Deccan seperti mana ketika menjadi gabenor wilayah berkenaan pada
taun 1652M. Kewujudan pakatan antara kerajaan di wilayah Deccan dengan golongan Maratha
menyebabkan Aurangzeb terpaksa mengambil langkah ofensif dalam menangani isu di Deccan.
Pada peringkat awal, beliau membuka pintu rundingan dengan mengajak pemerintah Kerajaan
Bijapur dan Golkonda untuk kembali mematuhi perjanjian yang telah dipersetujui sebelum itu
[12]. Namun, respons negatif daripada kedua-dua kerajaan menyebabkan Aurangzeb terpaksa
memilih tindakan ketenteraan bagi mengatasi ancaman yang timbul.

Untuk menjayakan kempen ketenteraan ke wilayah Deccan, Aurangzeb telah menghantar
tentera Mughal seramai 80,000 orang bagi mengepung Bijapur. Selain daripada kepungan tersebut,
Aurangzeb turut mengarahkan serangan artileri secara berterusan ke kubu selatan Bijapur.

Kepungan dan serangan berterusan ini menyebabkan pemerintah Kerajaan Bijapur,
Sikandar Adil Shah, mengaku kalah dan menyerahkan kunci kubu Bijapur kepada Aurangzeb pada
12 September 1686M [10]. Setelah berjaya menguasai Bijapur, Aurangzeb mengalihkan perhatian
sepenuhnya terhadap Kerajaan Golkonda. Berikutan itu, Aurangzeb telah memimpin sendiri
tentera Mughal menuju ke Golkonda dan mengepung kota tersebut selama lapan bulan. Kepungan
tersebut telah berjaya menyekat sebarang bekalan dari luar untuk sampai ke dalam kubu Golkonda.
Akibatnya, kota Golkonda berjaya ditawan oleh tentera Mughal pada 21 September 1687M akibat
pengkhianatan tentera Golkonda sendiri yang tidak tahan dengan kepungan berterusan daripada
tentera Mughal. Selepas berjaya menguasai wilayah Deccan, Aurangzeb telah mengambil
golongan aristokrat, birokrat dan panglima tentera Kerajaan Bijapur dan Kerajaan Golkonda
berkhidmat dengan Kerajaan Mughal [2]. Langkah Aurangzeb ini bertujuan untuk memastikan
hegemoni Kerajaan Mughal semakin mengukuh di wilayah Deccan apabila golongan tersebut
berjaya diikat menerusi tawaran khidmat dengan Kerajaan Mughal

KESIMPULAN

Hegemoni politik Mughal menjadi faktor utama Aurangzeb menggerakkan ekspedisi ketenteraan
ke wilayah Deccan. Ancaman terhadap Kerajaan Mughal daripada wilayah Deccan telah
dibendung sebaiknya oleh Aurangzeb menerusi tindakan ketenteraan. Kajian lanjutan boleh
dilakukan terhadap strategi yang digunakan oleh Aurangzeb dalam gerakan ketenteraan ke Deccan.

ABSTRAK

Buku Tib MSS2515 dianggap manuskrip lengkap yang membincangkan perubatan di alam
Melayu. Kajian ini bertujuan untuk menilai penggunaan ubat tradisional dan rawatan penyakit
kulit [memberi tumpuan kepada kayap, kusta, dan abses] dalam manuskrip MSS2515. Kajian teks
dan pengekstrakan data digunakan menggunakan kaedah filologi dalam mengenal pasti penyakit
dan rawatan dan pengkategoriannya. Aspek farmakologi [materia medica] dianalisis dengan
membandingkan laporan saintifik dalam Google Scholar dan PubMed dan memadankan bahan-
bahan dengan tujuan. Dapatan kajian menunjukkan terdapat 35 formulasi untuk tiga jenis penyakit
kulit. Sebahagian daripada farmakologi dan penggunaannya dalam manuskrip disokong dengan
bukti saintifik kontemporari. Kajian saintifik perlu dipergiatkan bagi mengesahkan keselamatan
dan keberkesanan formulasi dalam manuskrip perubatan Melayu, kerana kandungannya berpotensi
menghasilkan ubat baharu. Penyelidikan ini juga menyumbang kepada pemeliharaan budaya
perubatan dan warisan Melayu.

Kata kunci: Perubatan Melayu; ubat-ubatan; kayap; kusta; abses.
1. PENGENALAN

Antara peninggalan generasi terdahulu sesebuah negara ialah khazanah sains yang terdapat dalam
bentuk manuskrip. Manuskrip Melayu wujud di seluruh dunia, hampir 22,000 (Harun, 2015).
Jumlah yang besar ini perlu diberi perhatian kerana manuskrip-manuskrip tersebut mengandungi
pengetahuan dalam pelbagai bidang yang telah dilaksanakan oleh kebijaksanaan dan geografi
tempatan sesebuah tempat. Bidang perubatan tidak terkecuali kerana terdapat 100 lagi manuskrip
perubatan (Mohd Affendi, 2019), dan manuskrip-manuskrip ini memelihara perspektif asal
pengamal Melayu selama beberapa abad, yang berasal dari pelbagai pelusuk Dunia Melayu dan
mengandungi beribu-ribu formulasi yang kebanyakannya tidak diketahui dunia moden (Mohd
Shafri, 2021).

Beberapa manuskrip perubatan Melayu telah ditransliterasi dan diterbitkan sebagai jilid
lengkap, antaranya ialah MSS2515, Buku Tib Muzium Terengganu, MSS1292, MSS2999, Tayyib
al-lhsan' al-Rahmah fi al-Tibb, Rumah Perubatan di Pulau Penyengat, dan MSS B 15. Kajian yang
dijalankan ke atas manuskrip perubatan Melayu termasuk analisis dari perspektif bahasa dan kajian
di bawah tema perubatan tertentu seperti dermatologi dan parasitologi (Mohd Shafri, 2021). Kajian
ini memberi tumpuan kepada MSS2515 atau Book of Tib: Perubatan Melayu, manuskrip yang
membincangkan perubatan Melayu dalam pelbagai penyakit. Dalam manuskrip, penyakit kulit
datang dengan jumlah tertinggi dari sudut pandangan kategori, pendekatan rawatan, dan bahan-
bahan. Tambahan pula, terdapat kekurangan penyelidikan mengenai penyakit kulit dan rawatan
berdasarkan manuskrip perubatan Melayu. Oleh itu, adalah wajar untuk kajian berdasarkan
manuskrip perubatan Melayu, Book of Tib MSS2515, untuk memberi tumpuan kepada penyakit
kulit [kayap, kusta, abses], rawatan, dan bahan-bahan yang akan diketengahkan.

2. LATAR BELAKANG MANUSKRIP

Korpus yang menekankan pengetahuan perubatan tradisional Melayu dikumpulkan ke dalam
kategori tib. Pusat Manuskrip Melayu Perpustakaan Negara Malaysia mempunyai 40 manuskrip
dengan tema ini (Harun &; Zawiyah, 2013). MSS2515 ialah sebuah buku perubatan yang disalin
dan dimiliki oleh seorang sarjana Melayu dari Pattani yang dikenali sebagai lbrahim bin
Muhammad Fabian dan siap pada tahun 1829. la mempunyai 232 huruf, berukuran 21.4x16.8cm,
dan mempunyai tera air 'Hertfordshire Made In England' dengan ratu dalam bulatan mahkota. Pada
masa ini, manuskrip ini sedang dipelihara oleh Perpustakaan Negara Malaysia (Hasnira, 2023).
Buku ini telah ditransliterasi oleh Harun Mat Piah dan Zawiyah Baba.

MSS2515 membahaskan pelbagai penyakit secara umum. Dalam bahagian pengenalan,
makna penulisan, syarat-syarat menjadi tabib, bagaimana mengenal pasti penyakit itu, meramalkan
keserasian dadah, dan keupayaan atau bukan dukun untuk merawat pesakit. Semasa di bahagian
penyakit dan perubatan, terdapat juga penyakit dan rawatan untuk pelbagai penyakit, walaupun
tumpuan lebih diberikan kepada penyakit kepialu dan ubat-ubatan (Piah, 2015). Kemudian, ia
membincangkan ubat-ubatan tradisional Melayu untuk demam kepialu, batuk, sinusitis, sakit
perut, sembelit, buasir, penyakit batu ginjal, sakit mata, rawatan rambut, dan lain-lain. Penulis juga
menerangkan penggunaan tumbuhan ubatan seperti halia, inai, kaduk (piper stylosum), kacang
dalih (mucuna biplicata), bayam, dan banyak lagi. Bagi rawatan penyakit kerohanian, beberapa
surah daripada ayat al-Quran dan hadis digunakan dengan ejaan dan wafaq (Hasnira, 2023).

Naskhah ini adalah yang terbaik mengenai kandungannya dan konsep membicarakan Buku
Melayu kerana manuskrip ini mengandungi huraian pelbagai penyakit yang bercirikan rawatan
herba, doa, dan mantera. Urutan penceritaan dalam manuskrip MSS2515 juga berstruktur, iaitu
proses perubatan, pembuatan dadah, dan pengenalan penyakit (Harun & Zawiyah, 2014). Atas
sebab ini, manuskrip ini adalah pilihan untuk melihat kaedah rawatan, dan tumpuan kajian adalah
penyakit kulit.

3. REKA BENTUK PENYELIDIKAN

Kajian ini bersifat kualitatif menggunakan metodologi kajian perpustakaan. Sampel kajian ialah
Manuskrip MSS2515, transliterasi oleh Harun dan Zawiyah (2014). Skop kajian ini adalah

penyakit berkaitan kulit yang memberi tumpuan kepada kayap, kusta, dan abses. Nombor
formulasi ditentukan untuk setiap formulasi rawatan dalam manuskrip asal dengan format
2515/H/FXXX, iaitu:

- 2515 merujuk kepada nombor entri manuskrip

- H merujuk kepada halaman dalam manuskrip asal
- F merujuk kepada formula

- Bilangan jujukan formula XXX

Rujukan dibuat kepada pangkalan data, iaitu Pusat Rujukan Huruf Melayu
[https://prpm.dbp.gov.my/] dan Kamus Perubatan Tanah Melayu.

Pengekstrakan dan klasifikasi data

Data diekstrak dengan mengkategorikan bahan rawatan tradisional berdasarkan tumbuh-
tumbuhan, haiwan, dan sebagainya. Pengelasan data juga dijana mengikut abjad berdasarkan nama
vernakular bahan. Nama saintifik, nombor formulasi dan unsur bahan rawatan juga ditunjukkan.

Analisis Perbandingan Kandungan Manuskrip dengan Laporan Saintifik Kontemporari

Analisis perbandingan membandingkan rawatan tradisional menggunakan tumbuh-tumbuhan,
haiwan, dan tumbuhan dan haiwan lain berdasarkan manuskrip asal dengan kertas yang diterbitkan
dalam pangkalan data saintifik moden. Ini bermakna penemuan dalam penyelidikan saintifik yang
sejajar dengan bahan rawatan tradisional dalam salinan asal adalah tanda kesahihan penggunaan
rawatan. Walau bagaimanapun, ketiadaan penemuan penyelidikan saintifik yang menonjolkan
bahan rawatan tidak bermakna bahan rawatan tidak sahih. Ini kerana saintis moden kurang
mengkaji pelbagai ramuan perubatan tradisional Melayu dan formulasi individu. Sementara itu,
sumber kesusasteraan saintifik moden, seperti PubMed dan Google Scholar, telah diterima pakai
kerana pangkalan data ini adalah sumber bukti data klinikal dan bioperubatan yang paling
berkesan. Di samping itu, PubMed hanya menerima artikel yang disemak rakan sebaya, manakala
Google Scholar menerima artikel yang dikaji semula oleh rakan sebaya dan sebaliknya. Teknik
carian bukti saintifik dengan Boolean Operator telah digunakan dalam kajian ini dengan
menggunakan prosedur berikut:

a. Hanya memberi tumpuan kepada ciri-ciri penyelidikan, sama ada in vitro, ex vivo, kajian
haiwan, penyelidikan percubaan kawalan rawak, atau kajian kes yang berkaitan dengan manusia.

b. Menggunakan mana-mana bahagian farmakologi [materia medica] yang digunakan dalam
kajian klinikal.

Teknik carian yang digunakan dalam penyelidikan ini bertujuan untuk menjamin bahawa bukti

saintifik untuk bahagian farmakologi [ materia medica] adalah relevan dan mempunyai ciri
kebolehpercayaan.

4. ANALISIS DAN PERBINCANGAN

Pengekstrakan data dan pengkategorian kandungan Buku MSS2515

Klasifikasi penyakit kulit
Transliterasi Buku Tib MSS2515 teks menunjukkan bahawa 34 formulasi rawatan tradisional

dikenal pasti untuk tiga jenis penyakit kulit [kayap, kusta, dan abses] (Jadual 1).

MSS2515/207/F019
Tidak. | Petikan dalam Manuskrip Bahan
Kayap
MSS2515/ | MSS2515/205/F001 Untuk ubat kayap, ambil dudulang laut | 3 (herba)
205/F001 | [Naravelia laurifolia], daun nyarang [Cyathula prostara] dan
daun Dbetina keremak [Eclipta alba], dan kemudian
menghancurkan dan memerah mereka dan minum air. Keladak
disapu pada badan.
MSS2515/ | MSS2515/205/F002 Untuk kayap, ambil halia lempoyang hutan | 3 (2 herba dan
205/F002 | [Zingiber aromaticum], hempedu landak [Barleria prionitis], | 1 bahan lain)
dan limau nipis water [Citrus mecia] kemudian hancurkan
segala-galanya dan memerah dan minum kanji. Keladak disapu
pada badan.
MSS2515/ | MSS2515/205/F003 Untuk kayap, ambil akar pokok limau | 2 (1 herba dan
205/F003 | kapas [Citrus aurantifolia] dan gosokkan dengan kotoran dari | 1 bahan lain)
pantat buyung [bejana tanah] dan letakkan di atas kayap.
MSS2515/ | MSS2515/205/F004 Untuk kayap, ambil kandungan tiga pinang | 3 (herba)
205/F004 | [ Areaca catecu], hujung melukut [Oryza sativa] dan mata
kunyit [Curcuma longa] dan hancurkan dan kemudian letakkan
di atas kayap.
MSS2515/ | MSS2515/205/F005 Ambil segenggam daun pokok jarum- | 2 (herba)
205/F005 | jarum merah [Ixora coccinea] dan kemudian bakar dan
kemudian ambil beri merah [Rubus idaeus] dan celupkannya ke
dalam mangkuk dan kemudian minum airnya.
MSS2515/ | MSS2515/205/F006 Untuk kayap, ambil akar limau (Citrus | 2 (1 herba dan
205/F006 | mecia), Gosokkannya dengan kotoran dari Pantat Buyung | 1 bahan lain)
[earthen vessel] dan letakkan pada kayap.
MSS2515/ | MSS2515/205/F007 Untuk kayap, ambil kemiri [Aleurites | 4 (herba)
205/F007 | moluccana], minyak lenga [Sesamum indicum] dan kulit gelam
[Melaleuca cajuputi] kemudian kunyah ketiga-tiganya dengan
sirih pinang [Piper betle] kemudian semburkan pada kayap.
MSS2515/ | MSS2515/205/F008 Untuk perubatan kayap, campurkan tanah | 2 (1 herba dan
205/FO08 | dari anai-anai memanjat kayu dengan air pinang kelat [Areaca | 1 bahan lain)
catecu] dan letakkan di atas kayap.
MSS2515/ | MSS2515/205/F009 Untuk ubat kayap, ambil daun pokok | 4 (herba)
205/F009 | kacang kayu [Cajanus cajan], hujung melukut [Oryza sativa],
mata kunyit [Curcuma longa] dan inti kemiri [Aleurites
moluccana], kemudian kunyah dan semburkan pada kayap.

MSS2515/ | MSS2515/206/F010 Untuk ubat kayap, ambil daun pokok pulai | 2 (1 herba dan
206/F010 | [Alstonia angustiloba] kemudian bakar. Ambil abu dan | 1 bahan lain)

campurkan dengan air suam dan letakkan di atas kayap.
MSS2515/ | MSS2515/206/F011 Untuk ubat kayap, ambil pangkal pucuk | 3 (herba)
206/F011 | rotan tawar [Calamus aquatilis] kemudian hancurkan dengan

hujung melukut[Oryza sativa], mata kunyit [Curcuma longa]

dan letakkan di atas kayap.
MSS2515/ | MSS2515/206/F012 Untuk ubat kayap, ambil daun terung | 3 (herba)
206/F012 | [Solanum melongena], hujung melukut [Oryza sativa] dan mata

kunyit [Curcuma longa], hancurkan dan sapukan pada badan.
MSS2515/ | MSS2515/206/F013 Untuk kayap api, ambil tujuh lada sulah, | 4 (herba)
206/F013 | tiga keping cekur dan tiga keping bawang merah [Allium cepa]

kemudian kunyah dengan sirih pinang dan semburkan pada

kayap.
MSS2515/ | MSS2515/206/F014 Untuk kayap atau kelemayah, ambil batut | 4 (3 herba dan
206/F014 | merah [Timonius lasianthoides] dan hancurkan dengan hujung | 1 bahan lain)

melukut [Oryza sativa], mata kunyit [Curcuma longa] dan air

bermalam [air yang disimpan semalaman untuk tujuan

perubatan] dan letakkan di atas kayap.
MSS2515/ | MSS2515/206/F015 Untuk kayap, keringkan daun sirih | 1 (herba)
206/F015 | kemudian kunyah dan semburkan pada kayap.

Kusta

MSS2515/ | Tidak.Untuk kulit ayam atau badam [kusta], ambil pokok susuh | Petikan dalam
206/F016 | ayam [Tabernaemontata], akar melada pahit [Brucea javanica], | manuskrip

akar jantan durian [Durio zibethinus Murr] dan akar saga besar

[Abrus precatorius] kemudian masak semuanya dan minum.

Apabila air segar, kemudian buang rempah dan masukkan

rempah baru dan rebus dan minum sehingga sembuh.
Bahan Kayap[tiada maklumat, mungkin Patah Tulang [Euphorbia | MSS2515/205/

tirucalli]], gulung dan gosokkan ke seluruh badan. FO01
MSS2515/ | 3 (herba) la serbuk selepas mandi, iaitu buah cengkering | MSS2515/205/
205/F001 | [Erythrina fusca], hujung melukut [Oryza sativa] dan mata | F002

kunyit [Curcuma longa] dihancurkan dan meletakkannya ke

seluruh badan.
MSS2515/ | 3 (2 herba dan 1 bahan lain) Apabila kusta hilang, maka | MSS2515/205/
205/F002 | mantra tubuh pesakit supaya penyakit itu tidak kembali. Ambil | FO03

daun lidah mara [Ouratea spp], inilah doa pada mantra:

Bismillah ir- Rahman ir-Rahim

O sahi, O sumu'llah

Saya tahu asal usul Bisnu anda

Anda menjadi air kuning

Kembalilah engkau ke air kuning

Jangan musnahkan kewujudan Tuhan

Jika anda memusnahkan kewujudan Tuhan
Ketidaktaatan anda kepada Tuhan

Saya menanggung rahsia Allah
Terima kasih kepada Lailaha illallaha illallah
Muhammad Rasulullah

Selepas mantra, ambil buyung yang digunakan pesakit untuk
mandi, kain basahnya dan sekupang emas dinar dan kemudian
hanyut semuanya ke sungai.

MSS2515/ | 2 (1 herba dan 1 bahan lain)""Untuk ubat kusta, iaitu semua | MSS2515/205/
205/F003 | badan yang bengkak, kemudian ambil cengkih[Eugenia | FO04

aromatica], terasi [Glochidion rubrum], dan tawas [Tawas]

dalam kuantiti yang sama, hancurkan, masukkan ke dalam

minyak lenga [Sesamum indicum] kemudian campurkan.

Kemudian letakkan minyak pada kusta.
MSS2515/ | 3 (herba)Minum ubat kusta, ambil satu buah pala [Myristica | MSS2515/205/
205/F004 | fragrans], tujuh bunga cengkih [Eugenia aromatica], halia | FO05

merah [Zingiber  officinale],  jelawal [Terminalia

subsohatulata], jahar hitam[Cassia siamea], manjakani [Croton

caudatum], satu bawang [Allium cepa] dan tiga secubit jintam

hitam[Carum carui], kemudian rebus semuanya sehingga air

satu ling [setengah cupak] kekal separuh ling [343ml] kemudian

minum.
MSS2515/ | 2 (herba) Untuk ubat kusta, ambil limau purut [Citrus hystrix], | MSS2515/205/
205/F005 | tiga kepala bawang putih [Allium sativum], pengapit jintan | FO06

putih [Cuminum cyminum] dan jintan hitam [Nigella sativa],

segenggam daun susu harimau [Lignosus Rhinocerus] dan

hancurkan semuanya dengan cendana udara [Santalum album]

dan urut di bahagian yang sakit.
MSS2515/ | 2 (1 herba dan 1 bahan lain) "Untuk ubat kusta, ambil tiga | MSS2515/205/
205/F006 | limau purut [Citrus hystrix], kemudian rebus dan gosokkan | FOO7

dengan secawan minyak lenga [Sesamum indicum] dan urut di

bahagian yang sakit.
MSS2515/ | 4 (herba)Untuk ubat kusta, ambil akar menjarum putih [Ixora | MSS2515/205/
205/F007 | coccinea] dan cendana [Santalum album] dan gosokkan kedua- | FO08

duanya sehingga air keluar dan letakkan di seluruh badan.
MSS2515/ | 2 (1 herba dan 1 bahan lain) Maksudnya: Untuk ubat kusta, | MSS2515/205/
205/F008 | ambil rumput jari cicak [Selaginella plana], hujung melukut | FO09

[Oryza sativa] dan mata kunyit [Curcuma longa] kemudian

hancurkan dan letakkan pada badan.
MSS2515/ | 4 (herba)Untuk ubat kusta, ambil daun asam jawa [Tamarindus | MSS2515/206/
205/F009 | indica], daun inai [Lawsonia inermis] kemudian hancurkan | FO10

dengan udara cuka masam [cuka] dan bungkus pada bengkak.
MSS2515/ | 2 (1 herba dan 1 bahan lain)Untuk ubat kusta, keladi hitam | MSS2515/206/
206/FO10 | bercambah [Alocasia longiloba], hujung melukut [Oryza | FO11

sativa] dan mata kunyit [Curcuma longa] dengan limau purut
berair [Citrus hystrix] atau cuka kemudian tampalkannya pada
bengkak.

MSS2515/ | 3 (herba)lni adalah ubat urut, ambil kumkuma [Curcuma | MSS2515/206/
206/FO11 | domestica Loir], abara, dakim man ya, pikal santri, kulit ipas | F012
[tiada maklumat], halba [Trigonella foenum-graecum] dan
pulut hitam [Oryza spp L], rebus semuanya dan minum.
MSS2515/ | 3 (herba)la adalah ubat urut, ambil cendana[Santalum album], | MSS2515/206/
206/F012 | khalambak [Aquilaria malaccensis], kesturi [Citrus x| FO13
microcarpa], canang [tiada maklumat], kaduk[Piper stylosum],
malam [Polianthes tuberosa], kulit manis [Cinnamomum
zeylanicum], sepang [Biancaea sappan], kederang
[Hymenocardia wallichii], cengkih [Eugenia aromatica], buah
pala [Myristica fragrans], cekur kembar [Kaempferia galanga]
dan jintan putih [Cuminum cyminum] kemudian campurkan
semuanya dan masak, kemudian letakkan minyak di atas kotak
dan urut badan dengannya.
MSS2515/206/F013
4 (herba) MSS2515/206/F014Syzygium aqueum], hujung melukut | MSS2515/206/
[Oryza sativa] dan mata kunyit [Curcuma longa] kemudian | FO14
dihancurkan dan meletakkannya di sekeliling mata abses.
4 (3 herba | MSS2515/206/F015[Cocos nucifera L.] dan kayu jati Cina | MSS2515/206/
dan 1 | [Phyllanthus pulcher] kemudian membakarnya sehingga | FO15
bahan lain) | terbakar dan menghancurkannya dengan air. Kemudian letakkan
air pada abses.
1 (herba) Kusta[Phyllanthus pulcher], kemudian hancurkan dengan | MSS2515/206/
hujung melukut [Oryza sativa] dan mata kunyit [Curcuma | FO16
longa] dan letakkan pada abses.
Tidak. Petikan dalam manuskripMaksud: Untuk ubat abses, ambil | Bahan
beras [Oryza sativa], hujung melukut [Oryza sativa] dan mata
kunyit [Curcuma longa] kemudian hancurkan dengan air dan
letakkan pada abses.
KayapThis MSS2515/205/
adalah ubat FO01
scrub
ketika .
mandi M8825_15/205/F001Untuk abses, a_mbll_ayam pedal [Gal_lus
untuk domesticus] dan basuh membran ku_nlng di dalamnya, kem_udlan
membuatn | Panggang atau goreng dan kemudian makan dengan nasi atau
g makan sahaja.
ya hilang,
jaitu,
pantat daun
tanjung
3 (herba) MSS2515/205/F002Untuk abses, ambil rabuk [Arenga | MSS2515/205/
pinnata] dan letakkan di atas abses dan bakar sehingga hangus. | FO02

Berdasarkan Jadual 1, penyakit kulit jenis kayap datang dengan bilangan kaedah rawatan tertinggi,
dengan 15 pendekatan rawatan tradisional berbanding kategori penyakit kulit yang lain. Penyakit
mendidih datang dengan bilangan kaedah rawatan yang paling rendah, iaitu hanya enam

pendekatan rawatan. Terdapat variasi bahan campuran dalam rawatan penyakit kulit, iaitu bahan
dengan lebih daripada empat bahan (4 formulasi), bahan dengan empat bahan (7 formulasi), bahan
dengan tiga bahan (12 formulasi), bahan dengan dua bahan (7 formulasi) dan ramuan satu ramuan
(4 formulasi). Jika diperhatikan, rawatan penyakit kulit dengan gabungan 3 bahan tradisional
adalah nombor satu bahan campuran yang paling banyak digunakan. Gosok kulit adalah
pendekatan yang paling biasa dalam merawat penyakit kulit, dengan 14 pengulangan
penggunaannya. Kaedah ejaan yang mengandungi perkataan tawhid dan Nabi Muhammad SAW
juga digunakan dalam bahan-bahan MSS2515/207/F019.

MSS2515/206/F017
3 (2 herba dan 1 MSS2515/205/F003 MSS2515/205/F003 2 (1 herba dan 1
bahan lain) (2515/H/FXXX) bahan lain)
VISS2515/205/F004  MSS2515/205/F004 3 (herba) MSS2515/205/F00
5
MSS2515/205/F00 2 (herba) MSS2515/205/F006 MSS2515/205/F00
5 6
2 (1 herba dan 1 MSS2515/205/F007 MSS2515/205/F007 4 (herba)
bahan lain)
MSS2515/205/F00 MSS2515/205/F008 2 (1 herba dan 1 bahan MSS2515/205/F00
8 lain) 9
MSS2515/205/F00 4 (herba) MSS2515/206/F010 MSS2515/206/F01
9 0
2 (1 herba dan 1 MSS2515/206/F011 MSS2515/206/F011 3 (herba)
bahan lain)
MSS2515/206/F01  MSS2515/206/F012 3 (herba) MSS2515/206/F01
2 Ia adalah ubat urut, ambil 3
cendana Benih
[album Santalum] Benih
MSS2515/206/F01 4 (herba) MSS2515/206/F014Unt  MSS2515/206/F01
3 uk ubat abses, ambil 4
pucuk udara jambu [ Buahan
Syzygium aqueum
4 (3 herba dan 1 MSS2515/206/F015Unt  MSS2515/206/F015 1 (herba)
bahan lain) uk ubat abses, ambil
sabut
KustaFor abses MSS2515/206/F016 MSS2515/206/F016 4 (herba)
perubatan, ambil MSS2515/208/F029
daun naga buana
MSS2515/206/F01 MSS2515/206/F017 1 (herba) MSS2515/206/F01
7 8
MSS2515/206/F01 3 (herba) MSS2515/207/F019 Buahan
8
Cengkih Eugenia aromatica MSS2515/207/F020 Bunga
MSS2515/207/F021
MSS2515/207/F029

Cuka MSS2515/207/F019 4 (1 herba dan 3 bahan MSS2515/207/F02
lain) 0
MSS2515/208/F027 (2515/H/FXXX)
MSS2515/207/F02 4 (3 herba dan 1 bahan MSS2515/207/F021 MSS2515/207/F02
0 lain) 1
8 (8 herba) MSS82515/207/F022 MSS2515/207/F022 6 (herba)
MSS2515/207/F02 MSS2515/207/F023 2 (herba dan bahan- MSS2515/208/F02
3 bahan lain) 4
MSS2515/208/F02 2 (herba) MSS2515/208/F025 MSS2515/208/F02
4 5
3 (herba) MSS2515/208/F026 MSS2515/208/F026 3 (2 herba dan 1
bahan lain)
MSS2515/208/F02 MSS2515/208/F027 4 (3 herba dan 1 bahan MSS2515/208/F02
7 lain) 8
MSS2515/208/F02 7 (3 herba dan MSS2515/208/F029 MSS2515/208/F02
8 barangan yang tidak MSS2515/205/F009 9
diketahui) MSS2515/206/F011
MSS2515/206/F012
MSS2515/206/F014
MSS2515/206/F018
MSS2515/208/F025
MSS2515/208/F027
MSS2515/213/F030
MSS2515/213/F032
MSS2515/213/F033
14 (herba dan 1 Abses MSS2515/213/F030 MSS2515/213/F03
bahan lain) 0
3 (herba) MSS82515/213/F031 MSS2515/213/F031 3 (1 herba dan 2
bahan lain)
MSS2515/213/F03 MSS2515/213/F032 3 (herba) MSS2515/213/F03
2 3
MSS2515/213/F03 3 (herba) MSS2515/213/F034 MSS2515/213/F03
3 4
1 (bahan-bahan MSS2515/213/F035 MSS2515/213/F035 1 (bahan-bahan
lain) lain)
Buahan Cengkih Eugenia aromatik MSS2515/207/F02
0
Bunga Cuka Nama Vernakular Nama saintifik
moden
Bahagian tumbuhan Asam jawa Tamarindus indica
vang digunakan
MSS2515/208/F02 Meninggalkan Smoothie merah Timonius
4 lasianthoides
MSS2515/206/F01  Tidak ditentukan Bawang putih Allium sativum
4 [biasanya, daun]

MSS2515/206/F02 Buah [mentol] Bawang merah Ketegangan allium
2
MSS2515/206/F01  Buah [mentol] Beras Oryza sativa
3
MSS2515/213/F03  Bijirin Beri merah Rubus idaeus
3 MSS2515/205/F009 Isikan
MSS2515/205/F00 Buahan Bijan/Lenga Sesamum indicum
5
MSS2515/205/F00 Benih Buah keras Myristica fragrans
7
MSS2515/207/F02 Buah-buahan Buah pinang Areaca catecu
1
MSS2515/205/F00 Buahan Cekur Kaempferia
4 galanga
MSS2515/206/F01  Tidak dinyatakan Cendana Album Santalum
3 [biasanya, rizom]
MSS2515/208/F02 Benih Cengkering Erythrina fusca
9
MSS2515/206/F01 Buahan Cengkih Eugenia aromatik
8
MSS2515/207/F02 Bunga Cuka Cuka
0
MSS2515/208/F02 Kacang kayu Laut Dudulang Naravelia
6 laurifolia
MSS2515/205/F00 Buahan Jarak, Haiwan Durius zibethinus
1 Murr
MSS2515/206/F01  Akar Gelam Tidak. Dunia
6 2015-2012.
MSS2515/205/F00 Kulit Halba Trigonella
7 MSS2515/207/F023 foenum-graecum
Buahan

MSS2515/208/F02  Benih Halia merah Zingiber officinale
8 var rubrum
MSS2515/207/F02 Tidak dinyatakan Landak boleh Prionitis Barleria
1 [biasanya, rizom] MSS2515/205/F009

MSS2515/206/F011

MSS2515/206/F012

MSS2515/206/F014

MSS2515/206/F018

MSS2515/208/F025

MSS2515/208/F027

MSS2515/213/F030

MSS2515/213/F032

MSS2515/213/F033

MSS2515/205/F00  Tidak ditentukan Hujung melukut Oryza sativa

2 [biasanya, daun]

MSS2515/205/F00 Bijirin Inai Lawsonia inermis

4

MSS2515/208/F02 Meninggalkan Jahar hitam Cassia siamea

6

MSS2515/207/F02 Meninggalkan Udara Jambu Syzygium aqueum

1

MSS2515/208/F03 Menembak

0

MSS2515/205/F00 Meninggalkan Jelawai Subsohatulata

5 Terminalia

MSS2515/207/F02 Tidak ditentukan Jintan putih Cuminum

1 [biasanya, daun] cyminum

MSS2515/207/F02  Benih [benih lada] Jintan hitam Nigella sativa

1 MSS2515/206/F011 Meninggalkan

MSS2515/208/F02 Benih [benih lada] Kacang kayu Cajanus cajan

9

MSS2515/205/F00 Meninggalkan Kaduk Piper stylosum

9

MSS2515/208/F02 Meninggalkan Kayu jati Cina Phyllanthus

9 pulcher

MSS2515/208/F03 Batang Kederang Hymenocardia

1 wallichii

MSS2515/208/F02 Batang dan daun Taro hitam Alocasia longiloba

9

MSS2515/208/F02 Bercambah Kemiri Aleurites

7 moluccana

MSS2515/205/F00 Buah-buahan Remit wanita Eclipta alba

7 MSS2515/206/F013 Meninggalkan
MSS2515/206/F015 Meninggalkan

MSS2515/205/F00 Meninggalkan Kesturi Citrus X

1 microcarpa

MSS2515/208/F02 Buahan Khalambak Aquilaria

9 malaccensis

MSS2515/208/F02 Batang Kulit manis Cinnamomum

9 zeylanicum

MSS2515/208/F02  Kulit Kumkuma Tidak dinyatakan

9 [biasanya daun]

Terung Rizom Lada sulah Piper Nigrum

MSS2515/213/F035

MSS2515/206/F013 Benih [benih Lamah-lamah Tidak dikenali
lada] (2515/H/FXXX)
MSS2515/205/F006 Akar Lempoyang Zingiber aromaticum
MSS2515/205/F002 Tidak dinyatakan Lidah mara Ouratea spp

[biasanya, rizom]

MSS2515/208/F029
MSS2515/207/F019 Meninggalkan Limau kapas Citrus aurantifolia
(2515/H/FXXX)
MSS2515/205/F003  Akar Limau nipis Citrus mecia
MSS2515/205/F002 Udara Limau purut Hystrix sitrus
(pengekstrakan) MSS2515/205/F006
MSS2515/208/F027 Udara Kerajaannya ialah Croton caudatum
(pengekstrakan)
MSS2515/207/F021 Benih Mata kunyit Curcuma longa

Menurut Jadual 2, bahan-bahan perubatan tradisional untuk merawat penyakit kulit dalam buku
Tib MSS2515 cenderung menjadi bahan bersumberkan tumbuhan, iaitu 70 berbanding dengan
bahan berasaskan haiwan dan lain-lain. Hujung melukut [Oryza sativa] dan mata kunyit [Curcuma
longa] adalah tumbuhan yang paling kerap digunakan, dengan 11 ulangan. Daun ditemui di
bahagian tumbuhan yang paling sering digunakan untuk merawat penyakit ini.

Analisis perbandingan bahan rawatan

Analisis perbandingan ini dilakukan dengan membandingkan bahan-bahan tradisional dalam Buku
Tibi MSS2515 dengan kesusasteraan saintifik moden untuk kesahihan manuskrip perubatan
Melayu. Dapatan perbandingan ini ditunjukkan dalam Jadual 5 berikut:

Tidak dapat dikesan
MSS2515/205/F00 Rizom Madu kelulut Brucea javanica
4
(2515/H/FXXX)

Akar Jarum putih Ixora coccinea
Akar Naga buana Phyllanthus pulcher
Meninggalkan Nyarang Syathula Proster,

penyakit kulit yang
berkaitan dengan
sistem imun,
danVitiligo (Galliet al.
2008).

MSS2515/205/F00
1

Meninggalkan

Pala

Myristica fragrans

Terung

Patah tulang

Euphorbia
tirucalliDaun Barleria
prionitis  digunakan
untuk merawat
penyakit kulit (Shinde
et al. 2020)

Limau nipis

Citrus mecia

Campuran jus
berasaskan sitrus ialah
minuman yang
berpotensi sihat untuk
mengelakkan penuaan
kulit pramatang yang
disebabkan oleh
tekanan oksidatif.
(Kim et.al, 2016)

Meninggalkan

Pinang

Areaca catecu

MSS2515/205/F008
Citrus aurantifolia
menyekat pembiakan
bakteria
Staphylococcus aureus
yang  menyebabkan
jangkitan kulit
(Ekawati et al. 2019)

Buah

Pulai

Alstonia angustiloba

MSS2515/206/F010

Rabuk

Marikh 2015

MSS2515/213/F035

Mata kunyit

Curcuma longa

Rambut halus pada aci
berkesan dalam
rawatan penyakit kulit,
iaitu Psoriasis, ekzema
[dermatitis  atopik],
Scleroderma dan
kanser kulit (Kumar et
al.2023)

Rotan tawar Calamus aquatilis MSS2515/206/F011 Meninggalkan
Selaginella plana MSS2515/208/F025 Meninggalkan
Sabut Cocos nucifera L. MSS2515/208/F031 Sabut kulit
Kisah Mencium Abrus Precator MSS2515/206/F016 Akaret al. 2015).
Biancaea Sappan MSS2515/208/F029 Keberkesanan minyak

bijan
pembunuh

sebagai

mikroorganisma
mencegah  jangkitan
dan bakteria pada kulit
(Shasmita, 2015).

Gelam

Melaleuca cajuputi

Penyelidikan saintifik
mengenai MCEO
telah mendedahkan
pelbagai aktiviti
farmakologi seperti
ketoksikan sentuhan
dan fumigan,
penghalau, aktiviti
antibakteria dan
banyak lagi. (Noor,
2023)

205/F009 -

Kacang kayu

Cajanus cajan

Tidak
[biasanya,
daun](2515/H/FXXX)
et al. 2016)

ditentukan

Betle Piper

MSS2515/205/F007

205/F001 -

Jalang malam

Polianthes
tuberosa

MSS2515/208/F029

Daun, batang, dan
lateks Alstonia
angustiloba digunakan
dalam rawatan
penyakit kulit (Ab.
Rahim et al. 2022)

Susu harimau

Lignosus
Rhinocerus

MSS2515/207/F022

Tidak dapat dikesan

Susuh ayam

Tabernaemontata

MSS2515/206/F016meraw
at penyakit kulit seperti
dermatitisAtopik

Seluruh  kilang dan
keradangan yang
berkaitan (Mollik et al.
2010)

Terasi

Rubrum
Glochidion

MSS2515/207/F020

Minyak pati lada hitam
mempunyai  potensi
yang menjanjikan
untuk memodulasi
proses biologi
pembentukan semula
tisu, penyembuhan
luka, dan metabolisme.
(Han et.al, 2018)

Solanum
melongena

MSS2515/206/F012Barler
ia prionitis digunakan
untuk merawat kusta dan
penyakit kulit yang lain
(Khare 2004).

Kaempferia galanga
ialah ubat herba India
yang mempunyai
sejarah panjang dari
sudut pandangannya

dalam merawat
penyakit kulit (Kumar
2020)

Citrus mecia Campuran jus berasaskan Nama Vernakular
sitrus adalah minuman
vang berpotensi sihat
untuk mencegah penuaan
kulit pramatang yang
disebabkan oleh tekanan
oksidatif. (Kim et.al, 2016)

Nama saintifik =~ Nombor formulasi  Bahagian haiwan terpakai Beradik digunakan

moden untuk merawat
penyakit kulit, iaitu
luka buta [kudis] (Paul

2000)
Coptotermes MSS2515/205/F00 Nest Di Sri Lanka, jus daun
curvinagthus 8 sirih digunakan dalam

rawatan penyakit kulit
(Arambewela et al.
2011)

Gallus MSS2515/206/F03 Ampela Ekstrak
domesticus 4 Tabernaemontata
divaricata  berkesan
untuk merawat
penyakit kulit dan luka
buta (Warrier et al.
1996)

Curcuma longa Nama Vernakular Nama saintifik moden
mengandungi
Brusatol, sebatian anti-
radang yang
menjanjikan.  (Yeshi
et.al, 2022)

Nombor Bahagian yang Air semalaman Ekstrak hidroalkohol
formulasi digunakan mentah Euphorbia
tirucalli L.
menunjukkan hasil
yang lebih baik dalam
proses penyembuhan,
keradangan akut dan
fibrosis. (Sauaia et.al,

2013)
MSS2515/206/F01 Penyaman Daki Butt Pitcheret al. Biji  karbon  noda
4 2019) digunakan untuk
mengurangkan

kegatalan pada kulit
(Azmi et al. 2020)

MSS2515/205/F00
3

Arang

Emu dinar

Minyak Syiling emas
spp. memberikan
potensi terapeutik
yang hebat untuk
merawat
penyembuhan luka
kulit. (Aragjo, 2015)

MSS2515/207/F01
9

Duit syiling

TawasAleurites moluccana

menghalang keradangan
kulit (Silmara

Eugenia aromatica
sebagai ubat yang
digunakan pada kulit
untuk merawat
penyakit (Bhowmik et
al. 2012)

Mineral batu

Keberkesanan minyak
bijan sebagai pembunuh
mikroorganisma

menghalang jangkitan dan

bakteria pada kulit
(Shasmita, 2015).

Glochidion ialah genus
yang  sangat luas
dengan lebih daripada
250 spesies.
Kebanyakan spesies di
bawah genus ini secara
meluas terdiri daripada
flavonoid dan saponin
triterpenoid.
Kumpulan tumbuhan
ni terkenal di
kalangan suku kaum
kerana  sifat  anti-
kanser, hipotensi,
diuretik dan lain-lain.
(Sudhakar & Swetha,
2010).

Gelam

Tidak. Dunia
2015-2012.

Penyelidikan saintifik
mengenai MCEQ telah
mendedahkan pelbagai

aktiviti farmakologi
seperti ketoksikan
hubungan dan fumigant,

205/F009safrole

daripada Myristica
fragrans, didapati
bahawa tumbuhan ini
merupakan herba yang
paling penting untuk

penghalau, aktiviti merawat penyakit
antibakteria dan banyak  kulit, iaitu ekzema
lagi. (Noor, 2023) [dermatitis atopik]
(Chung et al. 2012)
Cajanus cajan Nombor formulasi Kompaun dalam
Zingiber  officinale,
10-shogaol,  sebagai
antioksidan untuk

pertumbuhan sel kulit

manusia dan
penambah
penghijrahan yang
berpotensi menjadi
agen pembaikan luka
baru. (Chen et.al,
2012)
Kesusasteraan 205/F001 - Laut Dudulang
saintifik
Tidak dapat Daun, batang, dan lateks  Nyarang. 1999)
dikesan
Ekstrak metanol Tidak dapat dikesan Remit wanita
Cyathula prostrata
mempunyai ciri-
ciri anti-radang
dan analgesik,
yang mengesahkan
penggunaan
tumbuhan dalam
rawatan tradisional
penyakit yang
berkaitan dengan
keradangan dan
kesakitan.
(Ibrahim et.al,
2012)
Eclipta alba 205/F002is digunakan Hutan
untuk merawat penyakit ~ Lempoyang/dermatiti
kulit, iaitu ekzema S atopik], ketuat
[dermatitis atopik] [ketuat], keratosis,
psoriasis dan sopak
[vitiligo] (Nasiri et al.
2022)
Zingiber Zerumbone dari Minyak pati lada hitam  Citrus  hystrix DC.
aromaticum Zingiber mempunyai potensi yang ~ Minyak  pati  peel
aromaticum menjanjikan untuk mempunyai perspektif
berkesan sebagai  memodulasi proses biologi sebagai agen anti-
agen anti-kanser,  pembentukan semula tisu, melanoma. (Kulig
mungkin penyembuhan luka, dan  et.al, 2022)
disebabkan oleh metabolisme. (Han et.al,
pengaruh 2018)

apoptosis yang
mendorong dan
antiproliferatif.

(Kirana et. al,
2003)

Di India Selatan, Kaempferia galanga Bawang putih
mempunyai formulasi
nano terhadap pelbagai
jenis kanser, dan ia
berpotensi
membangunkan agen
ini  sebagai  ubat
antitumor. (Rauf et.al,
2022)

Campuran jus 205/F003 - Limau kapas
sitrus adalah
minuman yang
berpotensi sihat
untuk mencegah
penuaan kulit

pramatang yang

disebabkan oleh

tekanan oksidatif.

(Kim et.al, 2016)

Kulit 205/F004 - Buah pinang
Areca catechu Di Sri Lanka, jus daun ~ Hujung melukut
boleh digunakan betel digunakan dalam  [dermatitis  atopik],
sebagai komponen rawatan penyakit kulit ~ psoriasis, ketuat

anti-penuaan baru
untuk kosmetik.

(Arambewela

[ketuat] dan moluskum
contagiosum (Moy et

(Lee, 1999) al.2017)

Oryza sativa Suplemen Ekstrak Tabernaemontata Ekstrak metanol Ixora
seramida beras divaricata coccinea (IXME) yang

boleh menjanjikan
meningkatkan menunjukkan aktiviti
fungsi penghalang antioksidan antimikrob
kulit, yang kuat, dengan
mengurangkan aktiviti mendorong
keterukan kedutan, percambahan fibroblas
dan mengurangkan yang ketara
pigmentasi. (Leo berbanding semua
et.al, 2022) ekstrak lain.

(Upadhyay, 2014)

Curcuma longa Curcuma longa 205/F005 - Jarum merah
Ixora coccinea Kajian in vivo Ekstrak hidroalkohol Beri  merah  boleh
mengesahkan mentah Euphorbia dieksploitasi  sebagai
penyembuhan luka  tirucalli L. menunjukkan  biomaterial antimikrob
mempercepatkan hasil yang lebih baik dan komposit
potensi IXME, dalam proses penyembuhan luka

seperti yang
dibuktikan oleh
penguncupan luka
yang lebih cepat,
kandungan
hidroksiproline
yang lebih tinggi,
dan histopatologi
tisu granulasi yang
lebih baik.
Analisis bintik-
bintik Barat
mendedahkan
bahawa aplikasi
topikal ekstrak
metanol I.
coccinea
merangsang faktor
pertumbuhan
fibroblas dan
pengeluaran
kolagen
pengantara SMAD
dalam tisu luka.
(Upadhyay, 2014)

penyembuhan,
keradangan akut dan

fibrosis. (Sauaia et.al,
2013)

yang berkesan dan
mesra alam. (Goher
et.al, 2024)

Penggunaan beri
merah melindungi
kulit daripada
UVB yang
menyebabkan luka
pada kulit, iaitu
kulit bersisik dan
kedutan (Wang

205/F006 -

Lamah-lamahet al.
2001)

Tidak dapat
dikesan

205/F007 -

Kemiri/furuncle]
(Abdulhafiz et al.
2020)

Aleurites
moluccana

Menggunakan

Eugenia aromatica
sebagai

Jus curcuma domestica
loir bertindak sebagai
antimikrob.
(Puspitasari & Sofaria
(2021)

Keberkesanan
minyak bijan
sebagai pembunuh
mikroorganisma
menghalang

Glochidion

Gelam

jangkitan dan

bakteria pada kulit
(Shasmita, 2015).
Penyelidikan 205/F009myristicin dan ~ meningkatkan

saintifik mengenai penghantaran dan
MCEO telah kestabilan sebatian
mendedahkan bioaktif dalam
pelbagai aktiviti formulasi ~ kosmetik
farmakologi dan bidang berkaitan.

seperti ketoksikan
hubungan dan
fumigant,
penghalau, aktiviti
antibakteria dan
banyak lagi.
(Noor, 2023)

(Jiamphun, 2023)

Cajanus cajan Cajanus cajan

Sebatian di Zingiber
officinale, 10-shogaol,
sebagai antioksidan untuk
pertumbuhan sel kulit
manusia dan penambah
penghijrahan dengan
potensi untuk menjadi
agen pembaikan luka
baru. (Chen et.al, 2012)

Minyak pati Aquilaria

malaccensis tidak
lama  lagi  boleh
digunakan untuk
formulasi ubat
antioksidan, anti-
diabetes, pemutihan

kulit dan anti-radang.
(Gogoi et.al, 2023)

Aleurites
moluccana,
terkenal di
kawasan tropika
sebagai herba anti-

206/F010Terminalia
chebula boleh menguatkan
seni bina kulit ketebalan
penuh untuk merawat
penuaan kulit dan/atau

Piper stylosum adalah
antara tumbuhan yang
mempunyai spektrum
aktiviti  anti-mikrob
yang paling luas.

radang. luka kronik. (Swindell (Wiart et.al, 2004)
(Damayanti et. al, etal, 2022)
2021)
Daun, batang dan  206/F011is dikenali dalam  Ekstrak bunga
lateks perubatan tradisional Polianthes  tuberosa
untuk rawatan penyakit  berkesan untuk
kulit (Tepsuwan et al merawat kanser kulit
tanpa mengancam tisu
anggota badan normal
(Alghuthaymi et al.
2023)
Tidak dapat 206/F012 Ekstrak Cinnamomum
dikesan zeylanicum dengan
ketara ~meningkatkan

kekuatan pemecahan
luka pada luka hirisan,

kadar pengecutan luka
dan tempoh epitelisasi
dalam kes luka
pengotongan.
(Kamatah et.al, 2003)

Solanum 206/F013Nigella sativa  Lada sulah digunakan
melongena mungkin berkesan dalam  untuk merawat
merawat pelbagai penyakit kulit iaitu
penyakit kulit, iaitu kusta (Krupanidhi et
ekzema al. 2022)
Minyak pati lada  Citrus hystrix DC. Minyak Tidak dapat dikesan
hitam mempunyai pati peel mempunyai
potensi yang perspektif sebagai agen
menjanjikan untuk anti-melanoma. (Kulig
memodulasi et.al, 2022)
proses biologi
reformasi tisu,
penyembuhan
luka, dan
metabolisme. (Han
et.al, 2018)
Kaempferia Bawang putih mempunyai  Penyiasatan  klinikal
galanga nanoformulasi terhadap  dan eksperimen telah
pelbagai jenis kanser, dan mengesahkan aktiviti
ia berpotensi antioksidan, anti-
mengembangkan agen ini radang,  anti-kanser,
sebagai ubat antitumor.  antimalaria,
(Raufet.al, 2022) antikonvulsan,
hepatoprotektif,
antiparasit, racun
serangga, dan
nematocidal  minyak
pati Myristica
fragrans. (Ashokumar,
2022)
Kulit bawang 206/F014 - Pelbagai kajian
adalah salah satu menunjukkan bahawa
produk sampingan K. galanga dan
pertanian penting konstituennya
yang kaya dengan mempunyai beberapa
sebatian bioaktif aktiviti  farmakologi
dan boleh seperti antimikrob,
digunakan sebagai antioksidan,
bahan amebicidal, analgesik,
mempromosikan anti-radang, anti-
kesihatan, tuberkulosis, anti-

terutamanya dalam denggi, anti-
bidang nociceptive, anti-
farmakologi dan angiogenik, anti-
bioperubatan. kanser, hiperlipidemik,
(Kumar et.al, hipo pigmen,
2022) osteolisis, larvicidal,
racun serangga dan
penghalau  nyamuk,
nematocidal, sedatif,
menghidu,
vasorelaxant dan
penyembuhan  luka.
(Kumar, 2020)
Timonius Timonius 206/F015 - Daun, kulit dan buah-
lasianthoides lasianthoides buahan Syzygium
aqueum secara
tradisional digunakan
untuk merawat
penyakit kulit (Morton
1987)
Betle Piper Di Sri Lanka, jus 206/F0160il telah Susuh ayam
daun bethel membuktikan
digunakan dalam keberkesanannya dalam
rawatan penyakit rawatan penyakit kulit,
kulit (Arambewela iaitu ekzema
Penyebaran Ekstrak Ekstrak Ixora coccinea  Madu kelulut
Tabernaemontata  Tabernaemontata methanol yang
divaricata menjanjikan (IxME)
menunjukkan aktiviti
antimikrob, antioksidan
vang kuat, dengan aktiviti
mendorong percambahan
fibroblas yang ketara
berbanding semua ekstrak
lain. (Upadhyay, 2014)
Brucea javanica Brucea javanica 206/F017 - Patah tulang
Euphorbia Ekstrak 206/F018 - Tidak dapat dikesan
tirucalli hidroalkohol
mentah Euphorbia
tirucalli L.
menunjukkan hasil
yang lebih baik
dalam proses
penyembuhan,

keradangan akut
dan fibrosis.

(Sauaia et.al,
2013)

Jadual 5 menunjukkan bahawa kebanyakan daripada 35 rawatan penyakit kulit tradisional dalam
Buku Tib MSS2515 sejajar dengan kesusasteraan saintifik moden. Sebagai contoh, Jintan hitam
(207/F021), Inai (208/F026) dan Sepang (208/F029) dalam manuskrip perubatan Melayu
digunakan dalam rawatan. Penemuan saintifik moden sejajar dengan kenyataan ini bahawa bahan-
bahan berkesan merawat penyakit Vitiligo dan Kusta, istilah perubatan moden untuk kusta.
Sementara itu, penemuan saintifik menunjukkan kaitan tumbuhan dan herba yang disebut dalam
Buku Tib MSS2515 untuk merawat penyakit kulit. Sebagai contoh, penyelidikan menunjukkan
bahawa Mata kunyit [Curcuma longa] berkesan merawat banyak penyakit kulit, iaitu Psoriasis,
ekzema [Atopic dermatitis], Scleroderma dan kanser kulit. Tidak menghairankan bahawa Mata
kunyit adalah pengulangan tertinggi penggunaannya dalam merawat penyakit kulit berdasarkan
Buku Tib MSS2515.

Di samping itu, Keremak betina [Eclipta alba] (205/F001) diulang sekali sahaja dalam manuskrip
bahagian rawatan penyakit kulit ini, iaitu rawatan kayap. Kesusasteraan saintifik menyoroti
keberkesanan tumbuhan ini, yang bukan sahaja berkesan dalam merawat kayap tetapi juga elixir
untuk penyakit kulit seperti ekzema [Atopic dermatitis], penyakit kulit yang berkaitan dengan
sistem imun dan Vitiligo. Ini menunjukkan bahawa manuskrip perubatan Melayu kadangkala
mengehadkan fungsi tumbuhan dan herba untuk merawat penyakit kulit apabila tumbuhan itu
dibentangkan dengan pelbagai peranan dalam rawatan holistik penyakit kulit.

Begitu juga dengan Pulai [Alstonia angustiloba] (206/F010) dalam Buku MSS2515 Tib, yang
dikatakan relevan untuk merawat kayap. Hasil penyelidikan saintifik menunjukkan bahawa daun
berkesan dalam merawat penyakit kulit dan batang dan lateks juga berkesan dalam merawat
penyakit ini. Satu perkara yang pasti: walaupun manuskrip perubatan Melayu hanya memberi
tumpuan kepada merawat penyakit kulit seperti kayap, kusta, dan bisul, bahan-bahan tradisional
secara saintifik berkesan dalam merawat penyakit kulit yang lain. Sebagai contoh, rawatan
penyakit ketuat (205 / F003, 207 / F021, 207 / F022), luka buta (206 / F014, 206 / FO16) dan kanser
kulit (208 / F029). Ini menunjukkan keberkesanan pelbagai tumbuhan dan herba tradisional
Melayu dalam merawat penyakit kulit.

Jika diperhatikan, tumbuhan disebut dalam Buku Tib MSS2515 untuk merawat penyakit kulit,
tetapi tidak terperinci bahagian mana yang harus digunakan. Walau bagaimanapun, kesusasteraan
saintifik membuktikan keberkesanan tumbuhan selain mengesyorkan bahagian-bahagian yang
berkaitan dalam rawatan penyakit kulit. Sebagai contoh, Hempedu landak [Barleria prionitis]
(205/F002) hanya disebut secara umum dalam manuskrip, tetapi penyelidikan saintifik telah
menunjukkan bahawa daunnya boleh merawat kusta dan penyakit kulit yang lain. Jalang malam
[Polianthes tuberosa] (208/F029) juga secara amnya dinyatakan dalam Buku Tib MSS2515.
Namun, hasil penyelidikan saintifik menunjukkan keberkesanan ekstrak bunga untuk merawat
kanser kulit.

5. KESIMPULAN

Penyelidikan manuskrip perubatan Melayu Kitab Tib MSS2515 menunjukkan bahawa penemuan
saintifik moden menyokong bahan-bahan yang paling tradisional dalam merawat penyakit kulit,
menonjolkan keberkesanan tumbuh-tumbuhan dan herba. Hujung melukut [Oryza sativa] dan
mata kunyit [Curcuma longa] adalah bahan yang paling kerap digunakan untuk merawat penyakit
kulit, di mana kedua-dua bahan ini digunakan bersama-sama. Gabungan tumbuhan dipasangkan
dengan bahan-bahan lain, iaitu buah-buahan, minyak, atau ekstrak, yang menyebabkan variasi
unsur-unsur bahan tradisional dalam merawat penyakit kulit. Pendekatan swab menguasai
merawat penyakit kulit, seperti tumbuh, mengurut, menggosok, dan membungkus bahan campuran
tradisional pada kulit. Dua kombinasi bahan sekurang-kurangnya digunakan dalam merawat
penyakit kulit, sekali gus menonjolkan variasi fungsi tumbuhan tradisional Melayu dalam merawat
penyakit.

ABSTRAK

Kesopanan berbahasa menjadi pemangkin kepada pembentukan keperibadian seseorang di mata
khalayak umum selain dihubung kait dengan adab dan akhlak yang mulia. Walau bagaimanapun,
penggunaan bahasa sopan sering dipandang remeh oleh sesetengah pihak dalam berkomunikasi
sehingga menjejaskan air muka pihak lain. Jika disorot, setiap individu dituntut untuk berhemah
dalam berkomunikasi agar berupaya mengelakkan konflik sama ada dalam komunikasi lisan
mahupun penulisan. Kesantunan atau kesopanan dalam penulisan merangkumi penggunaan dan
pemilihan kata, frasa dan ayat yang gramatis dalam usaha menyantuni khalayak pembaca.
Justeru, kajian ini bertujuan untuk menganalisis bahasa sopan yang digunakan watak-watak
dalam novel Wajah Seorang Wanita Kkarya Sasterawan Negara S.Othman Kelantan (2005).
Kajian ini mengaplikasikan model Prinsip Kesopanan (PS) Leech (1983) dan Strategi
Kesantunan Asmah Omar (2000). Kajian ini merupakan kajian kualitatif sepenuhnya dengan
memberikan fokus kepada analisis teks. Dapatan menunjukkan pengaplikasian kedua-dua model
kesantunan ini membentuk pola kombinasi maksim + strategi, iaitu Pola kombinasi Maksim
Kebijaksanaan + Persetujuan + Strategi Penjagaan Air Muka dan Pola Kombinasi Maksim
Kebijaksanaan + Simpati + Strategi Kesedaran Adanya Kuasa Peranan. Kesimpulannya,
pematuhan terhadap maksim dan strategi kesopanan memprojeksikan bahawa pengarang
memanifestasikan daya keintelektualan yang tinggi dalam usaha memelihara budaya sopan
dalam komunikasi bertulis.

Kata kunci: Maksim;, strategi; penjagaan air muka; sokongan; kedermawanan

1. PENGENALAN

Tenas Effendy (2011) menyatakan bahawa kesopanan menjadi asas kejatidirian Melayu yang
terpuji sebagaimana dalam ungkapan adat Melayu, iaitu “Berbuah kayu rendang daunnya, bertuah
Melayu terbilang santunnya, elok kayu kerana daunnya, elok Melayu kerana santunnya”.
Pandangan Tenas Effendy ini sejalur dengan gagasan Leech (1983) dalam Prinsip Kesopanan, iaitu
memberikan penekanan terhadap tatacara, adab dan sopan dalam berkomunikasi (tulisan dan lisan)
agar kesopanan terpelihara sekali gus tidak menyinggung perasaan mana-mana pihak. Asmah
Omar (2007, p.4) menjelaskan bahawa konsep sopan diambil daripada bahasa Arab, iaitu “soffan”
dan bentuk infleksinya “musoffan” yang membawa makna halus (refined). Sehubungan dengan
itu, kesantunan dalam penulisan diberi penegasan oleh Sara Beden & Indirawati Zahid (2014, p.52)
dengan menyatakan bahawa aspek kesopanan berbahasa bukan sahaja signifikan dalam
penggunaan bahasa yang bersifat lisan semata-mata malahan memainkan peranan yang penting
dalam penggunaan bahasa yang bersifat tulisan dalm pelbagai wacana termasuklah karya sastera.

Kesopanan dan kehalusan ketika menggunakan bahasa dalam penulisan melibatkan penggunaan
dan pemilihan kata, frasa atau ungkapan dan ayat (Sara Beden, 2018). Justeru, kajian ini bertujuan
untuk menganalisis penggunaan maksim-maksim Prinsip Kesopanan (PK) Leech 1983 dan
Strategi Kesantunan Asmah Omar (SKAHO) 2000 dalam novel yang bertajuk Wajah Seorang
Wanita (WSW) karya S. Othman Kelantan (2005).

2. METODOLOGI, DATA DAN KERANGKA TEORETIS

Kajian ini mengaplikasikan kaedah kepustakaan dan kaedah analisis teks. Data korpus yang
digunakan dalam kajian ini merupakan genre novel yang bertajuk WSW. Data dalam kajian ini
hanya menggunakan dua peristiwa bahasa. Seterusnya, data-data dalam peristiwa bahasa dikod
dan mengalami proses pelabelan bagi memudahkan penganalisisan data. Data dilabelkan sebagai
PB1/WSW/H154. PB1 merujuk kepada peristiwa bahasa bilangan satu, WSW merujuk kepada
novel Wajah Seorang Wanita dan H154 pula merujuk kepada halaman. Data kajian terdapat dalam
Jadual 1:

Jadual 1: Data Kkajian

Kod Tajuk peristiwa bahasa
PB1/WSW/H154 Jodoh Siti Fatimah
PB2/WSW/H259 Arahan Siti Musalmah

Kajian ini mengambil pendekatan dengan menggabungkan PK Leech (1983) dan SKAHO (2000).
PK Leech (1983) mengandungi enam maksim, iaitu (i) Kebijaksanaan; Maksim yang
meminimumkan kos bagi orang lain dan memaksimumkan manfaat kepada orang lain, (ii)
Kedermawanan; Maksim yang meminimumkan manfaat bagi diri sendiri dan memaksimumkan
kos bagi diri sendiri atau dengan kata lain menguntungkan orang lain, (iii) Sokongan; Maksim
yang meminimumkan cacian terhadap orang lain dan memaksimumkan pujian terhadap orang
lain, (iv) Kerendahan Hati Maksim yang meminimumkan pujian terhadap diri sendiri dan
memaksimumkan cacian terhadap diri sendiri, (v) Persetujuan; Maksim yang meminimumkan
perbalahan antara diri sendiri dengan orang lain dan memaksimumkan persetujuan antara diri
sendiri dengan orang lain bagi mencapai kesepakatan dan (vi) Simpati; Maksim yang
meminimumkan antipati antara diri sendiri dengan orang lain dan memaksimumkan simpati antara
diri sendiri dengan orang lain.

Asmah Omar (2000) telah mengemukakan model kesopanan dengan membahagikannya
kepada Kesopanan Asas dan Kesopanan Berkendala. Asmah Omar (2000) menyimpulkan bahawa
Kesopanan Berkendala sebagai Kesopanan Asas yang disertai dengan strategi komunikasi
(KA+S). Kesopanan Asas + Strategi (KA+S) merupakan kaedah yang digunakan oleh pemeran
untuk mencapai tujuan dalam komunikasi dan strategi komunikasi yang menandai kesopanan
melibatkan enam strategi, iaitu pertama; ialah pengakuan adanya perkaitan peranan antara
pemeran. Kedua; kesedaran akan adanya perbezaan taraf sosial antara pemeran yang merujuk
kepada perbezaan taraf sosial pula akan lebih disedari akibat wujudnya pertemuan bersemuka.
Ketiga; kesedaran akan adanya kuasa pada peranan dan taraf tertentu. Keempat; pula merujuk
kepada menjaga air muka. Kelima; ialah kepatuhan pada tajuk atau bidang perbincangan atau
perbahasan. Keenam; merujuk kepada kepatuhan pada peraturan mesyuarat. Ringkasnya, kajian
ini menggunakan kombinasi dua model kesantunan berdasarkan maksim-maksim dan strategi yang
berpadanan dengan data korpus kajian.

3. DAPATAN DAN PERBINCANGAN

Berdasrakan analisis, dapatan memperlihatkam pembentukan pola kombinasi maksim dan strategi
hasil kombinasi PK Leech dan SKAHO sebagaimana dalam perbincangan analisis dalam 3.1
(Jadual 2 dan 3.2 (Jadual 3).

3.1 Pola kombinasi Maksim Kebijaksanaan + Persetujuan + Strategi Penjagaan Air Muka
(PKMK+P+SPAM)
Jadual 2: PKMKP+SPAM

Kod Peristiwa bahasa: Jodoh Siti Fatimah Pola Kombinasi

Siti Musalmah (SM) menasihati anaknya Siti Fatimah
(SF) agar menghormati suami apabila mendapati Siti
Fatimah kurang mesra dengan suaminya, Muhammad
Nur. “Kau harus banyak bersabar dan berserah kepada | Pola kombinasi
PB1/WSW/H154 | Tuhan. Kalau Tuhan telah menjodohkan kita, bermakna | Maksim

itulah takdirnya. Cik tidak suka melihat kau seperti Cik | Kebijaksanaan +
Esyah”. Nasihat Siti Musalmah akhirnya melekat dalam | Persetujuan +
minda Siti Fatimah setelah merenung dan memikirkan | Strategi Penjagaan
nasihat ibunya. “Benar kata-kata ciknya itu. Ibu | Air Muka
saudaranya, Siti Aisyah, yang disebutnya Cik Esyah telah
menjadi janda”

Pola kombinasi Maksim Kebijaksanaan + Persetujuan + Strategi Penjagaan Air Muka
diperlihat menerusi data PB1/WSW/H154, iaitu peristiwa bahasa Jodoh Siti Fatimah. Maksim
kebijaksanaan diteliti menerusi watak SM sebagai ibu kepada watak SF berdasarkan pendekatan
menasihat, iaitu (1) menghormati suami dan (ii) banyakkan bersabar dan berserah kepada Tuhan
dengan menerima takdir tentang jodoh. SM menyampaikan nasihat tersebut dengan berhemah agar
anaknya SF sedar dan menerima jodohnya. Nasihat disampaikan dengan lembut kerana disertai
partikel ‘lah’ dalam frasa “bermakna itulah takdirnya” supaya nasihat tersebut memberikan kesan
kepada SF.

Sementara maksim persetujuan pula diteliti menerusi persetujuan secara langsung oleh
watak SF yang menyetujui dan menerima nasthat SM dalam ayat “Benar kata-kata ciknya (ibu)
itu”. SF bersetuju dengan pernyataan ibunya yang bertujuan untuk meminimumkan perbalahan
antara dir1 sendiri dengan orang lain, iaitu SM. Sara Beden & Indirawati Zahid (2015)
menyimpulkan bahawa persetujuan secara langsung dalam komunikasi bukan sahaja dapat
memaksimumkan persetujuan antara diri sendiri dengan orang lain malahan memprojeksikan
kesepakatan yang memanifestasikan bahasa sopan.

Strategi Penjagaan Air Muka (SKAHO) pula diperlihatkan menerusi ayat “Ibu saudaranya,
Siti Aisyah, yang disebutnya Cik Esyah telah menjadi janda” yang digunakan oleh SM merupakan
strategi untuk menjaga air muka SF agar tidak berkecil hati dengan teguran SM tentang hubungan
SF dan suaminya yang dingin dengan menjadikan nasib Cik Esyah (ibu saudara SF) yang menjadi
janda sebagai analogi dan contoh sekali gus bertujuan menyedarkan SF. Tersiratnya, SM khuatir

Nasib SF sama dengan Cik Esyah, namun tidak diluahkan secara langsung kepada SF, sebaliknya
secara berlapik agar SF tidak tersinggung. Asmah Omar (2000) menegaskan bahawa penjagaan air
muka dilakukan bagi mengelakkan sesuatu pihak berasa tersinggung atau berkecil hati manakala
Noriati A. Rashid (2005) menyatakan bahawa orang Melayu sangat mementingkan perasaan orang
lain dan ini menjadi pertimbangan dan pengukur dalam membuat keputusan.

3.2 Pola Kombinasi Maksim Kebijaksanaan + Simpati + Strategi Kesedaran Adanya Kuasa
Peranan (PKMK+S+SKKP)
Jadual 3: PKMK+S+SKKP

Kod Peristiwa bahasa: Peranan Ketua Keluarga Pola Kombinasi

“Kita mesti bertanam ubi dan jagung,” kata Siti
Musalmah. ‘Tanah di belakang rumah itu boleh | Pola Kombinasi Maksim
digunakan untuk ubi dan jagung. Sekarang kita | Kebijaksanaan+Simpati+
menghadapi musim ka’at. Sebab itu setiap orang | Strategi Kesedaran
PB2/WSW/H259 | mesti bekerja”. Kata-kata itu adalah suatu paksaan | Adanya Kuasa Peranan
yang tidak pernah dilakukan olehnya. Dia berasa
seolah-olah memaksa adik-adiknya dan anak-anak
saudaranya supaya bekerja untuk makan semasa
berada di dalam rumah. Tetapi dia terpaksa
mengucapkannya. Barang-barang makanan dan
pakaian semakin mahal dan naik harganya.

Pola Kombinasi Maksim Kebijaksanaan + Simpati + Strategi Kesedaran Adanya Kuasa Peranan
diperlihat menerusi data PB2/WSW/H259. Maksim kebijaksanaan diteliti menerusi cadangan SM
untuk bertanam jagung dan ubi kepada adik dan anak saudaranya. Walaupun cadangan ini
mengimplikasikan kesantunan negatif, namun memaksimumkan manfaat dan meminimumkan
kos kepada keluarga mereka yang dalam situasi darurat. Cadangan SM menunjukkan ketegasan
apabila menggunakan kata tugas “mesti” dalam cadangannya, namun cadangan tersebut adalah
untuk kebaikan keluarga mereka pada masa darurat. Menurut Tenas Effendy (2011) “orang tua-
tua ada mengatakan apabila hendak memberi saran, elokkan niat luaskan fikiran.” Pendapat
ini menzahirkan bahawa pemikiran yang bernas dan niat yang ikhlas amat penting agar
saranan atau cadangan memberikan manfaat kepada orang lain dan hal ini amat dititikberatkan
oleh masyarakat Melayu sebagaiman niat SM dalam memberikan cadangannya.

Sara Beden (2020) menyatakan bahawa menzahirkan simpati terhadap orang lain dalam
kesusahan adalah perkara yang beradab untuk dilakukan. Maksim simpati dalam kajian ini terdapat
dalam ayat “Kata-kata itu adalah suatu paksaan yang tidak pernah dilakukan olehnya” dan “Dia
berasa seolah-olah memaksa” yang memanifestasikan perasaan serba salah dan konflik dalaman
SM untuk memaksimumkan simpati antara dirinya dengan adik dan anak saudaranya apabila
mengarahkan mereka untuk bertanam ubi dan jagung. Perasaan serba salah ini menyirati
pendekatan memahami perasaan oleh watak SM kepada adik dan anak saudaranya yang
diekspresikan menerusi frasa “seolah-olah memaksa” dan “ suatu paksaan yang tidak pernah
dilakukan olehnya” yang dapat diproses menerusi makna konteks walaupun tiada penggunaan
perkataan “simpati’ mahupun “kasihan” dalam data tersebut. Nor Hashimah Jalaluddin (2007)

menjelaskan bahawa dalam menginterprestasikan ujaran, selain kesan konteks dan konteks
yang melatari perbualan, usaha memproses maklumat juga harus dititikberatkan.

Strategi kesedaran adanya kuasa peranan (SKAHO) pula diperlihat berdasarkan makna
konteks ujaran SM yang memberikan arahan “Kita mesti bertanam ubi dan jagung,” kata Siti
Musalmah. Dalam unsur direktif ini, SM menunjukkan kuasanya kerana SM berperanan sebagai
ketua keluarga setelah kematian suaminya. Kesedaran adanya kuasa mendorong SM untuk
mengarahkan adik dan anak saudaranya bertanam ubi dan jagung kerana musim ka’at (darurat)
walaupun SM berasa terpaksa. SM menegaskan lagi bahawa “Tanah di belakang rumah itu boleh
digunakan untuk ubi dan jagung” sebagai penegasan terhadap arahannya bagi menzahirkan kuasa
peranannya. SM memiliki kuasa untuk mengarah kerana dia bertindak sebagi perancang untuk
keluarga besar mereka yang memerlukan sumber rezeki bagi meneruskan kehidupan pada zaman
darurat. Asmah Omar (2000), menegaskan bahawa kuasa dan peranan membolehkan individu
mengendalikan sesuatu perbincangan dengan mengambil kira situasi.

4. KESIMPULAN

Kesimpulannya, kedua-dua data berdasarkan novel WSW memperlihatkan dua pola kombinasi
maksim dan strategi yang berbeza kerana faktor konteks, iaitu tujuan penggunaan dan objektif
komunikasi berbeza walaupun diujarkan oleh watak yang sama. Novel WSW berupaya
memotretkan penggunaan bahasa sopan menerusi watak-watak yang diperagakan oleh
pengarangnya. Impaknya, karya sastera sarat dengan bahasa sopan dalam menyuguhkan unsur
keinsanan dan kemanusiaan sarwajagat.

ABSTRAK

Malaysia sebagai negara yang mempunyai masyarakat majmuk dan mempunyai pelbagai adat
resam dan tradisi. Setiap kaum dan agama di negara ini mempunyai sambutan perayaan dan
acara yang tersendiri. Hal ini mengundang polemik dan perdebatan apabila ia diadakan dalam
kalangan masyarakat yang beragama Islam apatah lagi apabila terdapat umat Islam yang turut
menyertai sambutan perayaan dan acara yang berunsurkan keagamaan dan kebudayaan yang
bercanggah dengan Islam. Penulisan ini bertujuan untuk menjelaskan konsep perayaan dan acara
di Malaysia dan mencadangkan garis panduan penganjuran perayaan dan acara yang sesuai
berdasarkan bab Ahkam al-Hisbah di dalam kitab al-Ahkam al-Sultaniyyah karya Imam al-
Mawardi. Penulisan ini bersifat kualitatif deskriptif melibatkan kajian kepustakaan melalui
analisis dokumen terhadap teks turath kitab al-Ahkam al-Sultaniyyah serta penulisan
kontemporari yang berkaitan. Metodologi analisis tekstual diaplikasikan pada bab Ahkam al-
Hisbah untuk menyusun tema dan idea utamanya dalam merungkai tujuan hisbah dan kaedah
untuk menegakkan akhlak awam dalam masyarakat majmuk sesuai dengan nilai-nilai Islam.
Penulisan ini mendapati bahawa mengadakan dan menyambut pelbagai bentuk perayaan dan
acara keramaian sama ada berbentuk keagamaan atau kebudayaan telah menjadi adat kebiasaan
bagi masyarakat Malaysia. Imam al-Mawardi telah mendatangkan beberapa langkah untuk
pemantauan dan perlaksanaan sambutan perayaan dan penganjuran acara berdasarkan
perbahasan mengenai hisbah di dalam karya beliau al-Ahkam al-Sultaniyyah. Oleh itu, pihak
berkuasa bahagian hal ehwal agama Islam perlulah lebih cakna dan mengikuti trend dan
perkembangan semasa agar masyarakat tidak leka dan tenggelam dalam gaya hidup hedonisme.
Penganjuran perayaan dan acara perlu dilakukan dengan cara yang sesuai dengan kedudukan
Islam sebagai agama rasmi di negara ini dan adab serta tatasusila masyarakat di rantau ini.

Kata Kunci: Perayaan; acara; hisbah; Imam al-Mawardi.

PENDAHULUAN

Sambutan perayaan dan acara telah wujud di dalam sejarah peradaban manusia sejak sekian
lama. Setiap tamadun dan masyarakat di dalam sesebuah peradaban mempunyai perayaan dan
acara keramaian mereka yang tersendiri, sama ada berbentuk keagamaan, kebudayaan atau
tradisi. Seiring dengan perubahan zaman, nilai dan tujuan perayaan yang dahulunya disambut
oleh kelompok masyarakat tertentu untuk tujuan atau sebab yang tertentu Kini turut disambut
oleh kelompok masyarakat lain, tidak mengira bangsa dan agama. Hal ini telah berlaku di
Malaysia memandangkan negara ini merupakan negara yang bermasyarakat majmuk. Namun,
perkara terpenting ialah memastikan segala bentuk perayaan dan acara tersebut tidak
bertentangan dengan nilai-nilai adab ketimuran dan agama Islam. Seperti yang termaktub di
dalam Perkara 3(1) Perlembagaan Malaysia, Islam adalah agama rasmi bagi Persekutuan tetapi
agama-agama lain boleh diamalkan dengan aman dan damai di mana-mana bahagian
Persekutuan. Hal ini bertujuan bagi menjamin perpaduan rakyat berbilang kaum dan agama di
Malaysia.

Telah menjadi trend masa kini, antara pengisian utama mana-mana sambutan perayaan
dan acara di negara ini ialah acara nyanyian, tarian dan permainan alat muzik. Pelbagai acara
hiburan seperti konsert telah diadakan untuk menarik masyarakat Malaysia dari pelbagai latar
belakang termasuk masyarakat Islam khasnya para remaja. Hal ini menjadi kebimbangan
apabila hiburan menjadi fokus utama masyarakat Islam selain menampakkan proses normalisasi
hiburan dalam kehidupan seharian.

Oleh kerana itu, pemantauan dan pengawasan perlaksanaan syariat dan akhlak Islam perlu
dilakukan apabila masyarakat Islam menganjurkan atau menghadiri apa-apa bentuk perayaan
dan acara di negara ini. Hal ini penting agar jati diri dan syakhsiah umat Islam terjaga seiring
dengan usaha-usaha meraikan kepelbagaian kepercayaan, adat dan tradisi masyarakat Malaysia.
Penulisan ini melihat bagaimana satu bentuk panduan penganjuran perayaan dan acara di negara
ini dapat dikeluarkan daripada apa yang telah dinyatakan dan dibincangkan oleh Imam al-
Mawardi di dalam bab Ahkam al-Hisbah melalui salah satu karya beliau yang terkenal al-Ahkam
al-Sultaniyyah.

METODOLOGI

Penulisan ini bersifat kualitatif deskriptif melibatkan kajian kepustakaan melalui analisis
dokumen terhadap salah satu teks turath Islam yang terkenal iaitu kitab al-Ahkam al-Sultaniyyah
wa al-Wilayat al-Diniyyah karya Imam al-Mawardi serta penulisan kontemporari yang
berkaitan. Metodologi analisis tekstual diaplikasikan pada bab Ahkam al-Hisbah untuk
menyusun tema dan menyusun idea-idea utamanya dalam merungkai tujuan hisbah dan kaedah
untuk menegakkan akhlak awam dalam masyarakat majmuk sesuai dengan nilai-nilai Islam.
Dari sini, satu panduan penganjuran perayaan dan acara dapat dikeluarkan bagi membentuk
masyarakat Malaysia yang berakhlak mulia yang menjunjung tinggi dan mempertahankan
prinsip, nilai dan adab Islam.

DAPATAN DAN PERBINCANGAN

Konsep Perayaan dan Acara di Malaysia

Malaysia sebagai salah satu daripada negara yang mempunyai rakyat yang berbilang kaum dan
etnik kerana sejarahnya, sememangnya kaya dengan perayaan dan sambutan kebudayaan atau
keagamaan. Membenarkan sambutan perayaan berbilang kaum dan agama merupakan salah satu
daripada langkah yang diambil oleh kerajaan Malaysia ke arah kewujudan bersama antara
komuniti dengan latar belakang yang berbeza. Kerajaan Malaysia mengisytiharkan hari
perayaan keagamaan etnik utama sebagai cuti umum kebangsaan, sebagai cara untuk meraikan
semua kelompok dan budaya serta agama di Malaysia di samping mencipta suasana masyarakat
yang harmoni.

Jenis Perayaan dan Acara yang Diraikan di Malaysia

Perayaan dan acara yang di sambut di Malaysia boleh dikategorikan kepada dua jenis; iaitu
perayaan keagamaan dan perayaan bukan keagamaan. Perayaan keagamaan ialah perayaan yang
saling berkait dengan perbuatan menyembah Tuhan atau dewa yang melibatkan upacara, amalan
adat dan tradisi yang dituntut oleh agama, dilakukan sebagai tanda ketaatan kepada Tuhan dan
agama. Sebagai contoh, Hari Raya Aidilfitri, Hari Raya Aidiladha, Hari Wesak, Krismas dan
Thaipusam.

Manakala perayaan bukan berbentuk keagamaan ialah sambutan perayaan yang tidak
melibatkan sebarang bentuk ibadat atau persembahan kepada Tuhan, yang selalunya dirujuk
sebagai perayaan kebudayaan dan etnik. Dapat diperhatikan bahawa perayaan kebudayaan
amalan turun temurun dan adat tradisi lebih menonjol dan diraikan berbanding daripada upacara
keagamaan. Pada hakikatnya, perayaan kebudayaan bukanlah seratus peratus tidak dipengaruhi
oleh agama. Budaya dan agama sejak sekian lama berkait rapat, kerana agama bersama-sama
estetika dan etika membentuk budaya. Contohnya, perayaan Tahun Baru Cina dan Hari Gawai.

Selain itu, terdapat perayaan yang tidak ada kaitan langsung dengan agama (sekular).
Perayaan kebudayaan juga boleh bertukar status menjadi kategori perayaan sekular kerana
hilangnya nilai dan tradisinya, yang tidak melibatkan sebarang unsur pemujaan Tuhan atau dewa
seperti dalam perayaan keagamaan, juga tidak mempunyai nilai tradisi turun-temurun seperti
dalam perayaan kebudayaan. Perayaan ini mempunyai tujuan yang pelbagai daripada
pengumpulan dana, berkongsi hobi atau untuk keseronokan semata-mata, dan ianya boleh
dianjurkan pada bila-bila masa sahaja, bergantung kepada penganjur. Di Malaysia, perayaan dan
acara seperti ini bukan lagi perkara asing kerana terlalu banyak acara seperti ini telah dianjurkan
dan disertai oleh rakyat Malaysia sama ada secara sedar atau tidak, lalu mencetuskan pelbagai
polemik dan permasalahan. Sebagai contoh, Good Vibes Festival, World Tour Coldplay dan
Kepci Music Fest pada tahun 2023, acara “I Want to Touch A Dog” pada tahun 2014, acara
WhiskeyPlus dan Festival Koktel Tatler yang dianjurkan pada tahun 2023 dan BoozeFest KL
pada tahun 2022.

Sambutan Perayaan dan Acara di Malaysia Menurut Perspektif Syariah

Realiti kepelbagaian etnik, budaya dan agama menjadikan konsep keharmonian amat penting
dan mustahak untuk dikecapi berbanding negara-negara mono-etnik yang lain. Oleh yang
demikian, keharmonian dan kedamaian antara kaum dan agama merupakan kunci yang amat
penting dalam menjamin masa depan negara Malaysia. Antara kaedah yang paling berkesan
dalam mencapai tujuan ini ialah membenarkan sambutan perayaan semua budaya dan agama
kerana kepentingannya yang berperanan sebagai asas penghormatan dan persefahaman di
kalangan semua rakyat Malaysia. Persoalan mula timbul apabila beberapa perayaan dilarang ke
atas orang-orang Islam untuk menghadirinya atas dasar mematuhi hukum-hakam syariah. Hal
ini membawa kepada persoalan sejaun manakah Islam boleh bertoleransi terhadap agama dan
budaya lain.

Islam merupakan agama yang mementingkan toleransi melainkan pada perkara yang
bertentangan dengan akidah, prinsip dan nilai agama. Segala amalan dalam hal berkaitan dengan
perayaan orang bukan Islam yang mana melibatkan kepercayaan atau akidah adalah dilarang
bagi umat Islam untuk menyertainya. Malaysia lebih cenderung kepada membenarkan umat
Islam untuk bersama-sama meraikan perayaan bukan Islam selagi mana mereka tidak
mengambil bahagian dalam aktiviti yang berbentuk amalan penyembahan atau perlakuan yang
bercanggah dengan prinsip-prinsip serta akhlak Islam.

Imam al-Mawardi dan kitab al-Ahkam al-Sultaniyyah

Nama beliau ialah Ali bin Muhammad bin Habib al-Mawardi al-Basri al-Syafie, dilahirkan di
Basrah pada tahun 364H/972M dan wafat pada tahun 450H/1058M. Beliau merupakan seorang
fagih mazhab Syafie serta berpengetahuan dan arif dalam disiplin ilmu figah semua mazhab
besar yang lain. Di dalam dunia politik dan perundangan, nama al-Mawardi bukanlah nama yang
asing dalam kalangan para pengkaji dan ilmuwan, bahkan karyanya yang dikaji oleh mereka
telah menunjukkan nilai isi kandungan yang sangat berharga di dalam bidang ini. Kepakaran
beliau dalam urusan pentadbiran tidak dapat dinafikan kerana beliau adalah seorang ahli
falsafah, ahli teori politik, penganalisis sosial, pengantara dan seorang diplomat. Peranan beliau
yang paling menonjol ialah sebagai penasihat politik kepada dua khalifah Abbasiyah.

Penulisan Imam al-Mawardi dalam bidang politik yang menyentuh hal ehwal urusan
pentadbiran dan etika pemerintah boleh dibahagikan kepada dua gaya. Gaya pertama tertumpu
kepada raja atau pemerintah sebagai tokoh sosial, tingkah laku yang ideal dan pengajaran yang
mungkin dipelajari daripada nenek moyang mereka seperti kitab Nasihat al-Muluk, Tashil al-
Nazar dan Kitab al-Wizara’. Gaya kedua ialah di mana idea al-Imamah (Khalifah) dicadangkan,
yang mana lebih tertumpu kepada kerajaan, seperti kitab Adab al-Dunya wa al-Din dan al-
Ahkam al-Sultaniyyah.

Al-Ahkam al-Sultaniyyah merupakan sebuah kitab yang membincangkan isu-isu etika
dalam konteks politik dan kepimpinan menurut pandangan Islam. Kitab ini mengandungi 20 bab
yang menjelaskan seni pemerintahan dalam pelbagai bidang, daripada kontrak pemerintah
sehinggalah keselamatan dan ketenteraman awam. Karya ini telah menyediakan kerangka
metodologi yang penting yang perlu ada dalam amalan politik, kepimpinan dan pentadbiran

sesebuah organisasi. Kehebatan serta kepentingan karya ini terhadap dunia dapat dilihat melalui
usaha dalam mentafsirkan serta menterjemahkannya dan bagaimana pengkaji dan ahli ilmuwan
dalam bidang politik menggunakan kitab ini sebagai rujukan utama mereka dalam memahami
politik Islam.

Bab Hisbah dan Panduan Penganjuran Perayaan dan Acara di Malaysia

Bab Ahkam al-Hisbah daripada kitab al-Ahkam al-Sultaniyyah boleh dibahagikan kepada tiga
bahagian utama yang membincangkan tiga perkara yang berbeza berkaitan dengan para
penguatkuasa hisbah (muhtasib). Dalam bahagian pertama, Imam al-Mawardi menjelaskan
konsep hisbah termasuk perbezaan antara muhtasib dan sukarelawan dalam melaksanakan
hisbah, syarat untuk menjadi muhtasib dan ijtihad-ijtihad mereka. Pada bahagian kedua
dijelaskan perbandingan antara hisbah dan kehakiman. Pengarang turut menjelaskan perbezaan
antara hisbah dan penyiasatan aduan. Bahagian ketiga dan yang terakhir merupakan bahagian
yang paling panjang di dalam bab ini berbanding dua sebelumnya, di mana al-Mawardi
menjelaskan skop tanggungjawab muhtasib dalam menyuruh kepada kebaikan dan mencegah
kemungkaran. Beliau memisahkan amar makruf nahi mungkar kepada tiga hak, iaitu hak kepada
Tuhan, hak individu dan hak Tuhan serta individu.

Satu analisis telah dijalankan pada bab ini untuk mendapatkan idea-idea utama, seterusnya
diteliti dan dihuraikan untuk menjadikannya sebagai garis panduan yang sesuai untuk
dilaksanakan di Malaysia. Kajian ini telah memperoleh beberapa perkara yang dijelaskan oleh
penulis tentang tanggungjawab muhtasib yang boleh dijadikan garis panduan yang sesuai untuk
tajuk kajian ini, iaitu:

i.  Kewajipan kepada Tuhan menjadi keutamaan.
ii.  Laungan azan sebagai seruan dan peringatan terhadap kewajipan.
iii.  Keperluan penyediaan tempat yang sesuai sebagai tempat beribadah.
iv.  Pengasingan antara lelaki dan perempuan untuk mengelakkan perkara yang tidak
diingini.
v.  Larangan ke atas minuman beralkohol.
vi.  Bahaya dakwah yang disampaikan oleh pendakwah yang tidak bertauliah.
vii.  Menghormati hak orang lain dalam penganjuran perayaan dan acara.
viii.  Melantik pemerhati atau pengurus bagi menyelia penjaja dan penjual semasa perayaan.
iX.  Perayaan awam dan acara persendirian.

Terdapat tiga tema utama yang dapat disimpulkan, iaitu:
I. Kepentingan Azan dan Tempat Solat

Azan mengingatkan umat Islam bahawa masa untuk melaksanakan tanggungjawab mereka
kepada Tuhan telah tiba dan ianya perlu disegerakan. Oleh itu, melaungkan azan apabila tiba
waktu solat di tempat orang ramai sedang bergembira seperti di pesta acara dan perayaan adalah
langkah yang baik, kerana ia akan menjadi peringatan bagi umat Islam yang sedang leka tentang
kewajipan kepada Tuhan. Penganjur perlu merancang jadual dan masa jika ada persembahan
semasa perayaan supaya diberikan laluan untuk azan dikumandangkan. Penganjur

bertanggungjawab menyediakan tempat sementara untuk solat. Sekiranya penganjur enggan
menyediakan kerana masalah kewangan, maka wang yang diperlukan boleh diminta daripada
pihak berkuasa Islam di Malaysia untuk penganjur menyediakan tempat solat yang sesuai, atau
penganjur boleh membiarkan pihak berkuasa Islam mengendalikan sendiri kerana ini adalah
sebahagian daripada tanggungjawab mereka.

ii. Tatakelakuan Semasa Perayaan

Pengasingan antara lelaki dan wanita bukan mahram adalah salah satu daripada ketetapan di
dalam Islam, di mana lelaki dan perempuan yang tiada hubungan mahram tidak boleh bersama
di satu tempat kerana Islam melarang dengan keras pergaulan bebas antara keduanya. Selain
daripada itu, walaupun ulama Islam berbeza pendapat mengenai muzik dan nyanyian, kedua-
dua ulama silam dan kontemporari bersetuju mengenai pengharaman mana-mana lagu atau
muzik yang mengandungi unsur-unsur yang jelas menyentuh sama ada memuji atau menggalak
perkara-perkara haram seperti mendorong ke arah zina, arak, tarian berahi dan lirik yang
menggalakkan keganasan. Penganjur konsert dan festival contohnya boleh mencari jalan untuk
mengasingkan tempat duduk penonton kepada tiga bahagian, iaitu bahagian lelaki, wanita dan
campuran. Lelaki tidak dibenarkan untuk berada di bahagian wanita dan begitu juga sebaliknya.
Manakala bagi bahagian campuran adalah untuk keluarga ataupun orang bukan Islam yang tidak
mahu berada di bahagian lelaki atau perempuan. Di samping itu, seperti yang dinyatakan di atas,
alkohol adalah dilarang sama sekali di tempat keramaian seperti perayaan dan konsert kerana
keburukannya yang lebih besar daripada kebaikannya.

iii. Tanggungjawab Pihak Berkuasa dan Penganjur

Terdapat tiga tanggungjawab yang jatuh di bawah bidang kuasa pihak penganjur, iaitu:

a. Menghormati hak orang lain dalam penganjuran perayaan dan acara. Jika tempat yang
diputuskan untuk menganjur festival itu kebetulan berdekatan dengan kediaman
perumahan, penganjur perlulah mengambil kira pendapat penduduk setempat kerana
perayaan sedemikian akan mengganggu kehidupan seharian mereka. Oleh itu, adalah
disyorkan supaya perayaan diadakan di tempat yang luas serta jauh dari kawasan
perumahan.

b. Melantik seorang penyelia atau pengurus bagi menyelia vendor dan peniaga semasa
perayaan dan acara berlangsung bagi memastikan tiada sebarang bentuk penipuan
berlaku ketika jual beli termasuklah riba. Jawatankuasa ini juga turut bertanggungjawab
untuk menyemak latar belakang para penjual serta produk yang ingin mereka jual serta
harga-harga barangan tersebut.

c. Tatacara penganjuran perayaan atau acara secara tertutup. Jika penganjur ingin
menganjurkan pesta atau acara yang melibatkan alkohol, penting bagi mereka untuk
mengetahui bahawa acara seperti itu tidak boleh dianjurkan secara pesta awam atau
terbuka. Penganjur masih boleh menganjurkan acara seumpama ini dengan mematuhi
beberapa etika dan peraturan seperti menganjurkan acara tersebut sebagai acara
persendirian atau tertutup hanya untuk orang bukan Islam yang tidak diiklankan secara
terbuka, menyekat kemasukan orang Islam dan menganjurkan acara tersebut secara sah
dari segi undang-undang negara dengan meminta kebenaran dan permohonan permit
daripada pihak berkuasa.

KESIMPULAN

Melalui kajian ini, dapat disimpulkan bahawa perayaan dan acara keramaian sama ada berbentuk
keagamaan atau kebudayaan telah menjadi adat kebiasaan bagi masyarakat Malaysia. Oleh itu,
pihak berkuasa bahagian hal ehwal agama Islam perlulah lebih cakna dan mengikuti trend atau
perkembangan masa kini agar masyarakat tidak leka dan tenggelam dalam gaya hidup hedonisme
untuk mencari keseronokan dan hiburan. Walaupun garis panduan ini tidak dapat dilaksanakan
dan dikuatkuasakan, tetapi ia masih boleh diletakkan di dada-dada akhbar dan disiarkan dalam
media sosial bagi mendidik dan memberi maklumat kepada masyarakat.

ABSTRAK

Artikel ini membincangkan mengenai sumbangan Syeikh Tahir Jalaluddin di Alam Melayu
berdasarkan kepada kajian literatur antara tahun 2014 — 2024. Objektif utama kajian ini adalah
untuk mengkaji faktor kurangnya penulisan berkenaan tokoh antara 10 tahun ke belakang. Kajian
ini akan menggunakan metode kualititatif seperti buku, tesis, jurnal dan lain-lain rujukan relevan
terutamanya sumber-sumber yang telah dibuat oleh pengkaji terdahulu mengenai sumbangan
beliau dalam pelbagai bidang termasuklah bidang figh, falak, tajdid, dan sebagainya. Di samping
itu, pengkaji juga akan membincangkan sumbangan beliau dengan disandarkan kepada rujukan
daripada Surat Persendirian tokoh di Arkib Negara Malaysia (ANM). Selain itu, kajian ini juga
akan mengfokuskan kepada skop kajian yang telah dikaji oleh pengkaji terdahulu serta
kelompongan yang masih ada yang boleh dijadikan subjek kajian oleh penulis-penulis akan datang.
Justeru itu, kajian ini akan merungkai pemikiran beliau yang jauh ke hadapan berbanding tokoh
sezamannya dan corak pemikirannya yang menjadi polemik antara Kaum Muda dan Kaum Tua
serta pemikiran beliau juga kebanyakannya disampaikan melalui bidang penulisan sama ada dalam
bentuk akhbar atau majalah. Oleh itu, artikel ini akan membahagikan kepada tiga bahagian utama
iaitu pendahuluan, metode kajian dan sumbangan beliau di Alam Melayu. Tambahan juga, di akhir
kajian ini juga adalah bertujuan melihat sejauh manakah penulisan mengenai Sheikh Tahir dikaji
dan faktor yang menyebabkan kurangnya pendedahan terhadap penulisan beliau.

Kata Kunci: Syeikh Tahir Jalaluddin; Alam Melayu; kajian literatur; figh; falak; tajdid
1. PENDAHULUAN

Perkembangan ilmu di Alam Melayu telah menyumbang pendidikan masyarakat tempatan dengan
mempengaruhi masyarakat melalui pelbagai bentuk sama ada melalui pengajaran di sekolah
pondok dan madrasah. Malah perkembangan ilmu juga dikembangkan menggunakan medan
penulisan seperti Majalah al-Imam dan Pengasuh yang antaranya penyumbang penulisan yang
banyak adalah Syeikh Tahir Jalaluddin bagi menyedarkan masyarakat tentang ajaran Islam yang
sebenar di samping membangkit semangat menentang penjajah pada masa tersebut.*

11 Boleh rujuk buku yang diterbitkan oleh Yayasan Dakwah Islamiah Malaysia(YADIM) yang ditulis oleh Tajuddin
Saman & Abd Manaf Ahmad yang bertajuk: Tokoh-tokoh Agama dan Kemerdekaan Di Alam Melayu. Juga boleh

Syeikh Tahir Jalaluddin (Syeikh Tahir) merupakan seorang tokoh yang mempunyai susur
galur yang hebat yang mana datuknya, Tuanku Nan Tua merupakan ulama yang disegani di
Minangkabau, manakala sepupunya, Syeikh Ahmad Khatib pula merupakan ulama yang terkenal
dalam kalangan orang Melayu di Mekah. Syeikh Tahir telah dilahirkan pada hari Selasa, 4
Ramadan 1286 H bersamaan dengan 9 Disember 1869 M di Ampek Angkek Bukit Tinggi,
Sumatera Barat.'? Beliau juga telah kematian ibu bapa seawal usianya dan dijaga oleh ibu
saudaranya, Limbak Urai yang telah mendidik dan membimbingnya dalam ilmu agama sebelum
beliau berangkat ke Mekah semasa berumur 11 tahun®® dan di sana beliau telah dijaga dan
dibimbing oleh sepupunya, Syeikh Ahmad Khatib yang merupakan seorang ulama yang disegani
dan berpegang kepada Mazhab Shafie dan seterusnya mempengaruhi corak pemikiran Syeikh
Tahir.

Selain itu juga, pengajian ilmu Syeikh Tahir di Mekah adalah selama 13 tahun bagi
mempelajari pelbagai bidang ilmu agama!* termasuklah mempelajari bahasa Arab dan bahasa
Inggeris bagi melengkapkan dirinya bagi menghadapi masyarakat Alam Melayu pada masa
tersebut yang bercampur antara amalan agama Islam dan amalan adat.'® Oleh hal yang demikian,
beliau juga melanjutkan pelajarannya ke Universiti al-Azhar di Kaherah Mesir sehingga mendapat
Shahadah al-*Alamiyyah daripada ulama al-Azhar.’® Di samping itu juga, beliau juga mendapat
pengaruh idea-idea islah dan menyebarkannya ke tanah air melalui hubungan persahabatan dengan
Muhammad Rashid Ridha yang merupakan anak murid paling rapat dengan Syeikh Muhammad
Abduh (sebarkan idea-idea islah melalui majalah al-Manar).’

Setelah kembalinya ke tanah air, Syeikh Tahir telah memberi sumbangan besar
terutamanya dalam bidang figh dan falak serta tanpa jemu menyebarkan idea-idea beliau melalui
akhbar dan majalah. Walau bagaimanapun, kebanyakan ideanya ditolak oleh masyarakat tempatan
yang mempunyai status quo dalam pentadbiran kerana pemikiran beliau telah mendahului
pemikiran ulama’ sezamannya yang menyebabkan pandangannya sukar diterima dan akhirnya

dirujuk di laman web rasmi YADIM :https://www.yadim.com.my/v2/tokoh-tokoh-agama-kemerdekaan-di-alam-
melayu/

12 Syeikh Muhammad Tahir Jalaluddin, Surat Persendirian, No Ruj: 2006/0036682, t.th, 1, Arkib Negara Malaysia,
Surat Persendirian 2006/0035664, t.th., him. 1 dan Surat Persendirian 2006/0036682, t.th. him. 1. Hamka juga
menyatakan, kelahiran Syeikh Tahir Jalaluddin adalah pada 4 Ramadan 1286 / 9 Disember 1869 sama dengan catatan
Syeikh Tahir Jalaluddin, Lihat dalam Hamka., (1982). Ayahku, 274, UMINDA, Jakarta.

BMohamad Amin, A, (2012). Sumbangan Syeikh Muhammad Tahir Jalaluddin al-Falaki Terhadap

Perkembangan Figh Dan Falak, 43, Tesis Doktor Falsafah: Universiti Kebangsaan Malaysia.

14 ilmu nahu, saraf, bayan, macani, badi’, ‘arud, mantiq, tauhid, figh, usiil figh, hadis, tafsir, hisab, handasah dan falak.
Lihat; Mukhtar, R., (1980). Inventori Surat-Surat Persendirian Sheikh Tahir Jalaluddin, vii, Arkib Negara Malaysia,
Kuala Lumpur.

15 Bachtiar, D., (1994). Riwayat Hidup dan Perjuangan Syeikh Tahir Jalaluddin Al- Azhari Al-Falaki. 26, Asmah
Publisher, Kuala Lumpur.

16 |ihat dalam Surat Persendirian 2006/0036682, (t.th). Catitan peribadi. Arkib Negara Malaysia, 1, Arkib Negara
Malaysia, Kuala Lumpur.; dan lihat juga Hamdan, H., (1973), Syeikh Tahir Jalaluddin Pelopor Pemikiran Islam di
Malaysia. Dewan Bahasa September: 408; Mohd Sarim, M., (1977). Syeikh Muhammad Tahir Jalaluddin al-Falaki:
Pelopor Gerakan Islah Islamiyyah di Tanah Melayu, Malaysia, History, XX, Il, 2; Ismail, I., et al, 1993, him.12;
Bachtiar Djamily, 1994, him. 26; Ibrahim, A., (1994). Islamic Modernism In Malaya: The Life And Thought of Sayid
Syeikh Al-Hadi, 62, Universiti Malaya, Kuala Lumpur.

17 Fadhlullah, J., (2003). Pengaruh Pemikiran Syed Jamaluddin al-Afghani dan Syeikh Muhammad Abduh Terhadap
Syeikh Tahir Jalaluddin dalam Sohaimi, A., pnyt., Syeikh Tahir Jalaluddin Pemikir Islam, Universiti Sains Malaysia,
35-36, Pulau Pinang.

menimbulkan percanggahan.® Oleh itu, perbahasan mengenai sumbangan dan pemikiran tokoh
akan dihuraikan dengan lebih tepat dalam subtopik Perbincangan dan Hasil Kajian selepas ini.

2. METODOLOGI KAJIAN

Dalam kajian ini, penulis menggunakan kaedah kajian berbentuk kualitatif di mana beberapa
metode kajian telah digunakan bagi membantu dan memudahkan penulis memahami pengkajian
yang dikaji iaitu kajian kepustakaan dan kajian dokumentasi. Penulis telah merujuk beberapa buah
buku secara fizikal mengenai Syeikh Tahir antaranya buku yang ditulis oleh Mohd Puaad Abdul
Malik dan Ahmad Faisal Abdul Hamid®® serta beberapa orang penulis terdahulu mengenai
sumbangan Sheikh Tahir Jalaluddin yang melibatkan tesis, buku, artikel dan sebagainya. Di
samping itu, penulis merujuk sumber primer sebagai sandaran dan sokongan kepada rujukan
terkini dengan menjadikan manuskrip tokoh dalam Surat Persendirian (SP10) sebagai sumber
primer. Selain itu juga, kajian Kepustakaan yang melibatkan pencarian artikel dalam talian
menggunakan laman web seperti Google Scholar, ResearchGate dan ejournal universiti tempatan
dengan menggunakan kata carian "Sheikh Tahir Jalaludin” dan "sumbangan" terutamanya
Perpustakaan Hamzah Sendut di Universiti Sains Malaysia, Perpustakaan Utama dan Perpustakaan
Peringatan Za’ba di Universiti Malaya serta pengkaji juga membuat rujukan di Universiti
Kebangsaan Malaysia, Universiti Islam Antarabangsa Malaysia (UIAM) dan juga Perpustakaan
Negara Malaysia( PNM).

3. PERBINCANGAN DAN HASIL KAJIAN

Berdasarkan kajian penulis, sumbangan Syeikh Tahir Jalaluddin adalah tidak asing kepada Alam
Melayu terutamanya bidang figh, falak dan tajdid. Jika kita lihat, rujukan antara tahun 10 tahun ke
belakang (2024 hingga 2014) adalah kurang berbanding rujukan yang sebelumnya. Penulis ingin
melihat adakah sumbangan tokoh terhadap perkembangan ilmu di Alam Melayu tidak berjaya
mempengaruhi masyarakat ataupun faktor pemikiran beliau yang agak keras yang menyebabkan
orang tidak menyukai penulisan beliau sedangkan masih banyak lagi kajian yang boleh dibuat bagi
mengetahui pemikiran dan sumbangannya dalam pelbagai bidang ilmu di Alam Melayu. Oleh yang
demikian, penulis akan menjelaskan mengenai beberapa orang penulis yang menulis mengenai
sumbangan tokoh sama ada dalam bentuk tesis, buku mahupun artikel.

3.1 Sumbangan Syeikh Tahir Jalaluddin Dalam Bidang Figh

Berdasarkan kajian penulis mengenai kajian sumbangan utama Syeikh Tahir Jalaluddin dalam
bidang figh, penulis mendapati bahawa kebanyakan karya tokoh yang terdapat dalam SP10 adalah
berkaitan pemahaman agama kepada masyarakat pada masa itu. Jika dilihat karya-karya
pengkajian Syeikh Tahir Jalaluddin dalam bidang figh sahaja sebenarnya melibatkan 6 buah kitab
utama.?’ Namun begitu, adalah satu kerugian besar kerana kebanyakan kitab figh karangan beliau

18 Mustajab, M., (2003). Sheikh Tahir Jalaluddin al-Falaki: Pelopor Gerakan Pembaharuan agama dan Perubahan
Masyarakat dalam Sohaimi, A., e.d., Sheikh Tahir Jalaluddin: Pemikir IslamPenerbit Universiti Sains Malaysia, 25,
Pulau Pinang.

19 Mohd Puaad, A., dan Ahmad Faisal A., (2023). Biografi dan Metode Penulisan Syeikh Muhammad Tahir Jalaluddin,
Institut Pendidikan Guru Kampus Bahasa Antarabangsa(IPGKA) Kuala Lumpur.

2Tadhkirat al-Nasik fi al-Manasik (1897 M), Irshad al-Kha’id fi ‘Ilm al-Fara’id (1929 M), Huraian Yang Membakar:
Taman Persuraian Haji Bakar (1932 M), Ta’yid Tadhkirat al-Muttabi’ al-Sunnat fi al-Radd ‘Ala al- Qa’il bi al-

sudah tidak ditemui lagi pada masa sekarang melainkan yang tersimpan di Arkib Negara Malaysia,
Kuala Lumpur sahaja. Hal ini mungkin disebabkan oleh status beliau sebagai ulama Kaum Muda
yang banyak mengkritik pemikiran dan pegangan ulama tradisional yang menyebabkan hasil karya
figh beliau dilupakan atau cuba dilupakan.?

Oleh yang demikian, antara penulis yang banyak mengangkat karya dan sumbangan tokoh
bermula daripada tesis beliau adalah tesis Doktor Falsafah, Dr. Mohd Pua'ad Abdul Malik pada
2014, yang bertajuk Pemikiran hukum Syeikh Muhammad Tahir Jalaluddin dalam Kitab Ta'yid
Tadhkirah Muttabi' Al-Sunnah fi al-rad 'ala al-ga'il bi sunniyah rak'atayn gabl al-Jum'ah??.
Dalam tesis ini, penulis membahaskan mengenai metode penulisan Syeikh Tahir yang bersesuaian
dengan zamannya dan banyak terpengaruh dengan penulisan-penulisan klasik Arab terdahulu serta
terdapat pengaruh usul dan figh dalam kitab tersebut. Dalam kitab ini tokoh membahaskan
mengenai solat sunat gabliyyah Jumaat selepas azan pertama adalah bid‘ah, namun amalan ini
telah sebati dalam diri masyarakat tempatan yang menyebabkan teguran beliau dianggap keras dan
tidak dapat diterima kebanyakan masyarakat pada masa itu.?

Di samping itu juga, penulis (Mohd Pua‘ad) juga telah menulis banyak artikel dan buku
yang mana kebanyakan adalah kesinambungan daripada tesis beliau bagi tujuan merungkai
sumbangan Syeikh Tahir dalam pelbagai bidang ilmu. Antara buku dan artikel beliau yang boleh
dirujuk adalah Analisis Penulisan Sheikh Tahir Jalaluddin dalam Kitab 7a yid Tadhkirah Mutabbi’
al- Sunnah,?* dan Analisis Beberapa Pemikiran Tajdid Muhammad Tahir Jalaluddin.?® Manakala
dua buah buku beliau adalah Biografi dan Metodologi Penulisan: Syeikh Muhammad Tahir
Jalaluddin® serta buku kedua adalah Pemikiran Hukum Ulama Melayu Progresif: Syeikh
Muhammad Tahir Jalaluddin 2’

3.2 Sumbangan Syeikh Tahir Jalaluddin Dalam Bidang Falak
Setelah melihat sumbangan beliau dalam bidang figh, pengkaji pula akan membincangkan

mengenai sumbangan beliau sebagai seorang ahli falak. Beliau pernah menyatakan kekesalannya
kerana terdapat banyak mihrab masjid yang tidak sehala dengan arah kiblat. Misalnya, ketika

Sunniyyat Rak‘atain Qabl al-Jumu‘ah (1932 M), Tatimmah Irshad al-Kha’id li ‘Ilm al-Fara’id (1952 M) dan Risalah
Penebas Bidaah-bidaah di Kepala Batas (1953 M).

2L Hal ini turut disokong oleh tesis Ijazah Doktor Falsafah, Mohamad Amin Bin Abu Bakar pada 2012 yang bertajuk
: Sumbangan Syeikh Muhammad Tahir Jalaluddin Al-FalakiTerhadap Perkembangan Figh Dan Falak.

22 Kitab tersebut yang dalam bahasa Melayu adalah ‘Ini Huraian Yang Membakar Taman Persuraian Haji Bakar’
dan diterbitkan di Kaherah oleh percetakan al-Marbawiyyahpada tahun 1350 H.

23 Mohd Puaad A., dan Ahmad Faisal A., (2017). Analisis Penulisan Sheikh Tahir Jalaluddin dalam Kitab 7a'yid
Tadhkirah Mutabbi’ al- Sunnah, Jurnal al-Tamaddun (Online), 12, 1, 67-78. (diakses pada 20 Februari 2021), Boleh
lihat pada laman web: https://mojes.um.edu.my

2 1bid.

% Mohd Puaad, A., dan Ahmad Faisal, A., (2021). Analisis Beberapa Pemikiran Tajdid Muhammad Tahir Jalaluddin,
Jurnal al-Tamaddun, 49, 2, 1-36. Boleh lihat pada laman web: https://mojes.um.edu.my

% Mohd Puaad, A., dan Ahmad Faisal, A., (2023). Biografi dan Metodologi Penulisan: Syeikh Muhammad Tahir
Jalaluddin, Jabatan Pendidikan Islam Dan Moral, Institut Pendidikan Guru Kampus Bahasa Antarabangsa (IPGKBA),
Kuala Lumpur.

2" Mohd Puaad, A., dan Rahimin Affandi A., (2024). Pemikiran Hukum Ulama Melayu Progresif: Syeikh Muhammad
Tahir Jalaluddin, Jabatan Pendidikan Islam Dan Moral, Institut Pendidikan Guru Kampus Bahasa Antarabangsa
(IPGKBA), Kuala Lumpur.

beliau menjadi pemeriksa kiblat-kiblat masjid di Perak pada tahun 1900, beliau telah melaporkan
bahawa terdapat banyak masjid-masjid di Tanah Melayu tidak menuju hala kiblat yang tepat
seperti mana yang berlaku di masjid Teluk Anson, Perak.?

Justeru itu, penulisan mengenai pemikiran falak beliau terkini ada pelbagai focus kajian.?°
Hal ini kerana kebanyakan jabatan falak di Alam Melayu menggunakan kaedah beliau dalam
menentukan kaedah falak sehingga Pusat Falak di Pulau Pinang® telah dinamakan sempena nama
beliau. Terdapat beberapa penulis yang banyak mengkaji mengenai karya falak beliau adalah Nor
Azam Mat Noor bersama kumpulan penyelidikan®! beliau yang banyak mendedahkan kepada
masyarakat mengenai karya-karya falak tokoh yang belum dibincangkan seperti dalam buku yang
diterbitkan oleh mereka bertajuk: Astronomi Illmu Falak: Sheikh Thahir Jalaluddin al-
Minangkabawi (1869-1956) dalam Kitab Pati Kiraan Pada Menentukan Waktu Yang Lima Dan
Hala Kiblat Dengan Logaritma.®? Oleh itu, sumbangan tokoh dalam bidang falak tidak dapat
disangkal lagi serta pemikiran dan karya beliau masih dijadikan rujukan sehingga kini.

3.3 Sumbangan Syeikh Tahir Jalaluddin Dalam Bidang Tajdid

Sebagaimana yang telah dibahaskan oleh penulis sebelum ini, penulis mendapati bahawa
sumbangan beliau dalam bidang tajdid adalah berkait rapat dengan persoalan bidang figh®® dan
artikel Mohd Pua‘ad sebelum ini juga menyatakan bahawa beliau tidak cenderung untuk
berpegang kepada satu-satu mazhab sahaja yang menyebabkan hal ini tidak disenangi oleh
ulama’tradisional yang berpegang dengan Mazhab Shafie dan amalan adat.3* Selain itu, pemikiran

28 STP., Bahagian Agama” (Fekah), no. 269, Perkara Menghadap Kiblat dan Sembahyang.

29 Boleh rujuk beberapa artikel berkaitan tokoh : Siti Rahimah Mohammad Ikhsan & et.al. (2019) Penentuan Arah
Kiblat Menurut Sheikh Tahir Jalaluddin dalam Kitabnya Pati Kiraan Pada Menentukan Waktu Yang Lima dan Hala
Kiblat dengan Logaritma. Jurnal Figh, 16( 2), 2019). H. 289-320. Lihat juga; Nasution, Khoo Salma (2014). The
Chulia in Penang: Patronage and Place-Making Around The Kapitan Kling Mosque 1786-1957. George Town: Areca
Books; Noor, N. A. M. (2021). Sumbangan Syeikh Tahir Dalam Penyebaran IImu Falak di Alam

Melayu; Rahmadani, D. (2018). Telaah Rumus Perhitungan Waktu Salat : Tinjauan Parameter dan Algoritma. Al-
Marshad: Jurnal Astronomi Islam Dan IImu-Ilmu Berkaitan, 4(2), 172-186.
https://doi.org/10.30596/jam.v4i2.2442;Rakhmadi Butar-Butar, A. J. (2019). Kontribusi Syaikh Muhammad Thahir
Jalaluddin  Dalam Bidang [llmu Falak. MIQOT: Jurnal Hmu-limu  Keislaman, 42(2), 300.
https://doi.org/10.30821/miqot.v42i2.553

2 Zainal, B., (2016). Pentahkikan Naskhah Falak Alam Melayu, 4-8, Jabatan Mufti Negeri Selangor, Selangor; Lihat
juga; Koleksi Persendirian Sheikh Tahir Jalaluddin (SP 10), 2006/0035663, Manuskrip, Terbuka

%0 Boleh rujuk di laman web:https://mufti.penang.gov.my/index.php/2014-11-12-02-31-47/hubungi/13-pusat-falak-
sheikh-tahir

31 Mada Sanjaya W. S., Utin Sutinah dan Dyah Anggraeni

32 Buku ini mengandungi enam bab utama yang mana bab pertama adalah mengenai biografi ringkas dan sumbangan
Syeikh Tahir Jalaluddin. Manakala bab kedua dan ketiga membahaskan tentang analisis dan algoritma pemprograman
python berdasarkan Kitab Pati Kiraan dalam menentukan awal waktu solat dan arah kiblat. Bab keempat pula
menjelaskan pemasalahan yang dihadapi semasa mengukur kiblat di Pulau Pinang, Malaysia. Selain itu, bab kelima
menjelaskan mengenai penggunaan instrument digital bagi penentu arah kiblat dan waktu solat berdasarkan Raspberry
Pi Bab terakhir pula mengenai transliterasi (Arab Jawi kepada Latin) bagi karya yang digunakan iaitu Kitab Pati
Kiraan Pada Menetukan Waktu Yang Lima Dan Hala Kiblat Dengan Logaritma. Buku ini diterbitkan pada 2021 di
Bandung oleh Penerbit Bolabot-CV Bolabot dan mengandungi 79 mukasurat.

33 Abdul Halim el-Muhammady, (1994). Sumber Undang-Undang Islam dan Pandangan Orientalis Budaya, 1, limu
Sdn. Bhd, Selangor.

34 Berdasarkan kitab beliau : Tahir, Ta’yid Tadhkirah, 40, kitab ini boleh dirujuk dalam Surat Persendirian Syeikh
Muhammad Tahir Jalaluddin, No Ruj: 2006/0036134 (1953), Arkib Negara Malaysia, Kuala Lumpur.42. Lihat juga;

tajdid beliau banyak dipengaruhi semasa beliau belajar di Mesir dan dipengaruhi oleh tokoh tajdid
Mesir seperti Syed Jamaluddin al- Afgani, Syeikh Muhammad Abduh dan Muhammad Rashid
Rida melalui pembacaan majalah al-Manar dan surat khabar majalah yang lain semasa berada di
Mesir.*

Di samping itu, penulisan mengenai pemikiran tajdid beliau antara tahun 2014 hingga
2024, dalam pelbagai bentuk dan antara penulis-penulis akan mengaitkan Syeikh Tahir dengan
tokoh tajdid di Mesir tersebut.®® Manakala di tanah air, Syed Syeikh al-Hadi adalah sahabat
seperjuangannya yang bukan sahaja menyebarkan ilmu pengetahuan kepada masyarakat tempatan,
malah memperjuangkan kemerdekaan tanah air.®” Penulisan Prof. Dr Hafiz juga melihat
bagaimana pemikiran tajdid Mesir mempengaruhi penduduk Alam Melayu dan ssterusnya meniup
semangat nasionalisme dalam diri masyarakat tempatan bagi mencapai kemerdekaan. Oleh itu,
secara umumnya dapat kita simpulkan bahawa pemikiran tajdid yang disebarkan oleh tokoh adalah
berkait rapat dengan pengaruh pengajian dan perjumpaannya dengan tokoh tajdid di Mesir.

4. KESIMPULAN

Berdasarkan perbahasan di atas, secara keseluruhannya penulis dapat simpulkan bahawa
sumbangan Syeikh Tahir dapat dilihat dalam menyebarkan pemikirannya di tanah air melalui
akhbar dan majalah tempatan seperti al-Imam, al-Manar, Pengasuh dan sebagainya. Hal ini adalah
bertepatan dengan jiwa beliau yang amat tegas dalam menegur amalan-amalan yang tidak selari
dengan Islam itu sendiri yang akhirnya menyebabkan beliau dipandang serong oleh golongan
tradisional. Walaupun begitu, semangatnya untuk membetulkan fahaman masyarakat tidak luntur
walaupun pernah dipenjarakan dan dipulau oleh masyarakat di Alam Melayu. Oleh itu, ketokohan
beliau memang tidak dapat disangkal lagi dalam masyarakat dan wajarlah diingati oleh segenap
lapisan dan sumbangan beliau ini juga boleh kita war-warkan kepada generasi pada hari ini bahawa
betapa pentingnya menghargai jasa dan karya ulama’ terdahulu kerana perjuangan mereka
mempertahankan Islam dan negara patut dicontohi dan diteladani supaya cara hidup dan negara
kita adalah terarah kepada ajaran Islam yang sebenar.

Mohamad Amin, A, (2012). Sumbangan Syeikh Muhammad Tahir Jalaluddin al-Falaki Terhadap
Perkembangan Figh Dan Falak, 277, Tesis Doktor Falsafah: Universiti Kebangsaan Malaysia.

% Fadhlullah, J., (2003). Pengaruh Pemikiran Syed Jamaluddin al-Afghani dan Syeikh Muhammad Abduh terhadap
Sheikh Tahir Jalaluddin dalam Sohaimi, A., pnyt., Sheikh Tahir Jalaluddin: Pemikir Islam, Penerbit Universiti Sains
Malaysia, 35-36, Pulau Pinang.

3% Berdasarkan kepada penulisan Professor Dr. Hafiz Zakariya (Pensyarah Kanan di Abdulhamid Abusulayman
Kulliyyah Of Islamic Revealed Knowledge And Human Sciences, UIA) banyak menulis tentang gerakan tajdid
(https://www.iium.edu.my/directory/show/1984). Antara penulisan beliau adalah Muhammad ‘Abduh’s reformism:
the modes of its dissemination in pre-independent Malaysia.(2020) International Research Journal of Shariah,
Muamalat and Islam (IRJSMI), 2 (4) pp. 43-54; Major trends in the historiography of Muslim reformism in pre-
Independent Malaysia. (2019) Intellectual Discourse, 27 (2) pp. 531-554, Sumbangan gerakan lIslah terhadap
perkembangan nasionalisme dan pendidikan Islam di Tanah Melayu = The contribution of the Islah movement to the
development of nationalism and Islamic education in pre-independent Malaysia. International Journal of Heritage, Art
and Multimedia, 2 (7) pp. 12-23 dan beberapa artikel dan buku beliau yang mengbahaskan mengenai Gerakan tajdid
di Alam Melayu boleh dilihat secara online mahupun fizikal di Perpustakaan UIAM,Gombak.

8 Hafiz, Z., (2019). Major Trends in the Historiography of Muslim Reformism in pre-Independent
Malaysia, Intellectual Discourse, 27, 2, 531-554; Boleh lihat juga: http://irep.iium.edu.my/75079/)

ABSTRAK

Potensi Masjid dalam Islam bukan hanya menjurus kepada amalan ritual semata-mata malah ia
mencangkupi aspek sosial yang lebih umum sebagaimana yang telah diimplementasikan pada
zaman Rasulullah SAW. Pada masa itu masjid sebagai pusat percambahan ilmu, agen sosial
kepada ummah dan tempat untuk menyelesaikan segala permasalahan yang timbul dalam
masyarakat. Melihat kecemerlangan fungsi dan peranan masjid pada zaman Rasulullah, maka
ianya perlu diperkasakan secara optimum supaya institusi pada zaman kini mampu menyelesaikan
permasalahan ummah dari aspek fizikal dan spiritual. Anjakan paradigma harus ada pada mereka
yang diamanahkan untuk menguruskan masjid supaya seiring dengan perkembangan dan
kehendak semasa. Justeru artikel ini akan memfokuskan kepada membangun potensi masjid
sebagai sebuah institusi dakwah dan sosial sebagai penggerak kepada pembangunan masyarakat
pada zaman kini. Metodologi kajian yang digunakan ialah adalah berbentuk kualitatif dengan
menganalisis dokumen dan pemerhatian. Dapatan kajian menunjukkan bahawa penyediaan dan
penyusunan aktiviti dan program yang pelbagai dapat menarik minat kumpulan sasar terutamanya
genarasi muda.

Kata kunci: Membangun, Potensi, Masjid, Institusi, Dakwah, Komprehensif

1. PENDAHULUAN

Masjid merupakan sebuah institusi yang sangat penting dalam usaha untuk membina tamadun dan
peradaban umat Islam. Sejarah telah membuktikan bahawa perkembangan Islam pada peringkat
awal adalah bermula dengan institusi Masjid. Pada zaman Rasulullah s.a.w, masjid yang pertama
adalah masjid Quba’ yang berperanan sebagai pusat perkembangan ilmu, pusat kemajuan
ekonomi, pusat pertemuan komuniti, pusat penyebaran maklumat, tempat kegiatan sosial dan
penyatuan ummah. Masjid merupakan tempat yang mempunyai pelbagai aktiviti dakwah bukan
sahaja tempat menunaikan solat. Masjid merupakan institusi yang sangat penting dan strategik
untuk membangunkan kualiti umat dari sudut fizikal dan spritual. Pelbagai pendekatan yang
berkesan atau aktiviti boleh diaplikasikan melalui institusi masjid bagi memakmur dan

menghidupkan masjid-masjid atau surau-surau sebagai institusi yang sangat hampir dengan
kehidupan umat Islam.

2. INSTITUSI MASJID MENURUT PERSPEKTIF ISLAM

Dalam surah at-Taubah (18:9) menyatakan orang yang benar-benar beriman kepada Allah dan hari
akhirat adalah mereka yang memakmurkan masjid. Berdasarkan kepada ayat ini jelas
menunjukkan bahawasanya Institusi masjid sangat rapat dengan umat Islam dimana sahaja mereka
berada. la bukan sahaja merupakan tempat peribadatan bagi umat Islam seluruh pelosok dunia
bahkan merupakan lambang kesatuan dan perpaduan umat Islam. Maka tidak hairanlah sejarah
pembinaan bandar-bandar Islam di dunia, pada peringkat awalnya dibina masjid terlebih dahulu
sama ada ianya dibina oleh pihak kerajaan ataupun persepakatan dalam kalangan rakyat bawahan.
Fungsinya yang begitu meluas pada ketika itu telah menjadikannya sebati dalam kehidupan dan
dekat di hati orang Islam. Menurut Al-Hawali (t.th) pada zaman Nabi Muhammad S.A.W, masjid
telah menjadi tempat pengadilan, tempat kehakiman, tempat kepimpinan tentera, tempat
mengeluarkan fatwa, tempat mencari dan menimba ilmu dan tempat bersedekah. Tambahan itu,
Abdul Ghani (2001) telah menekankan bahawa masjid berfungsi sebagai wasilah kepada
penghubung sesama masyarakat sama ada melibatkan golongan kaya mahupun miskin sebanyak
lima kali sehari serta menyampaikan maklumat dan menyelesaikan permasalahan yang timbul di
dalam kehidupan seharian.

Istilah masjid berasal daripada Bahasa Arab yang diambil daripada perkataan “sajada,
yasjudu, sajdan”. Perkataan sajada ini adalah merujuk kepada maksud bersujud, taat, patuh serta
tunduk dengan penuh hormat (Syaugi, 2004). Dalam Kamus al-Munjid (1986) pula menyatakan
masjid sebagai tempat bersujud.

Sujud dari sudut Bahasa pula ialah tunduk atau merendahkan diri. Manakala sujud bagi
sembahyang itu ialah meletakkan dahi di atas permukaan bumi menandakan tiada lebih besar dan
hebat mengatasi Allah SWT. Dan sesiapa yang merendahkan diri dan tunduk tatkala diperintahkan
dengannya maka sesungguhnya ia telah dikira sebagai seorang yang sedang sujud. Firman Allah
Taala yang bermaksud:

“Tidakkah mereka melihat dan memikirkan segala yang telah dijadikan oleh Allah, yang
beredar (berpindah-pindah) bayang-bayangnya ke kanan dan ke kiri (pada pagi dan
petang), dengan keadaan tunduk menurut peraturan dan kehendak Allah, sedangkan
mereka merendah diri (Al-Nahl, 16: 48).

Menurut al-Zajjaj dalam Lisan al-‘Arab (1940) masjid ialah setiap tempat
memperhambakan (bersujud) kepadanya. Rasulullah SAW bersabda yang bermaksud:

“Dijadikan bagiku bumi ini sebagai masjid (tempat bersujud)”
Manakala dari sudut istilah atau ‘urf masjid itu ialah tempat yang disediakan bagi
mengerjakan sembahyang untuk selama-lamanya (Mu‘jam Lughat Al-Fugaha, 2010 ). Menurut

Kamus Dewan ianya merujuk kepada bangunan yang khas untuk umat Islam menunaikan solat
Jummat dan ibadah-ibadah lain (Noresah, 2007). Mohammad Tajuddin (1998) menjelaskan masjid

sebagai “ the present architectural terminology, a building used by muslims for the performance
of prayer”. Manakala menurut Lokman Abd Rahman et. Al. (1996), masjid merupakan binaan
yang digunakan untuk sembahyang berjemaah, sembahyang Jumaat, beriktikaf dan melakukan
ibadah-ibadah lain serta mempunyai kehormatan-kehormatan yang tertentu.

Secara umumnya masjid merupakan platform untuk masyarakat umat Islam menunaikan
solat secara berjemaah, menuntut ilmu, membincangkan hal ehwal berkaitan dengan kemaslahatan
umat Islam dan yang paling penting lagi ialah sebagai hab perkembangan dakwah Islam.

3. MEMBANGUN POTENSI MASJID SEBAGAI INSTITUSI DAKWAH
KOMPREHENSIF

Masjid merupakan institusi masyarakat yang paling sesuai untuk dilaksanakan sebarang aktiviti
dan kegiatan yang bercorak keagamaan atau sosial yang mendatangkan kebaikan kepada
masyarakat Islam sekitar. Namun begitu, beberapa dapatan kajian lepas menunjukkan fungsi
masjid masih lagi terhad hanya berkisar sebagai tempat beribadat untuk solat dan i’tikaf,
disamping beberapa kegiatan yang lebih tertumpu kepada pengajian dan ceramah agama.
Manakala urusan Masyarakat hampir tidak lagi melibatkan masjid selain dari urusan berkaitan
nikah kahwin, kematian dan seumpamanya (Yusminiet.al, 2004). Dalam konteks pengimarahan
solat fardu berjemaah, dapatan kajian lepas menunjukkan jumlah kehadiran umat Islam adalah
sekitar 5-10 % peratus sahaja di satu-satu kawasan (Firdaus Mokhtar et.al, 2018).

Justeru dalam usaha untuk membangunkan potensi masjid sebagai institusi dakwah komprehensif
dalam masyarakat beberapa isu ini perlu diberi perhatian dan dipertimbangkan dengan sewajarnya
jaitu:

a. Pusat membudayakan ilmu

Membudayakan Ilmu adalah suatu perkara yang sangat mustahak supaya masyarakat tidak
dibelenggu dengan kejahilan duniawi dan ukhrawi. Dalam hal ini institusi masjid adalah yang
paling sesuai untuk menyalurkan ilmu secara tidak formal selain daripada sekolah dan universiti.
Bahkan dalam lipatan sejarah Islam sejak berzaman masjid berperanan sebagai tempat yang paling
penting dalam pembentukan sakhsiah individu muslim dan masyarakat Islam sejagat. Betapa rapat
hubungan antara keduanya apabila disebut berkaitan dengan pusat pendidikan maka ia adalah
termasuk dalam pembangunan asas masjid.

Menurut Ahmad Amin (1993) dalam bukunya “ Dhuha al-Islam” mengatakan pada masa
sejarah awal Islam ianya bukan hanya untuk ibadat khusus sahaja bahkan merupakan institusi
pelajaran yang sangat besar peranannya sehingga melahirkan cendikiawan yang tersohor.
Contohnya masjid Zaituna di Tunisia, masjid Qarawain di Maghribi dan masjid Al-Azhar di Mesir.
Masjid-masjid ini merupakan model yang boleh dicontohi. Pada peringkat awal permulaannya
hanyalah berfungsi sebagai masjid biasa. Namun begitu, perubahan berlaku dari masa ke semasa
sehingga ianya menjadi sebuah pusat pengajaran dan pembelajaran yang terkemuka dan telah
melahirkan ramai pelajar yang cemerlang dan ulama yang hebat. Antara cendekiawan ulung
meraih ilmu daripada institusi-institusi ini ialah Ibnu Khaldun yang belajar di Universiti Zaituna

di Tunisia dan Sheikh Yusuf Al-Qardhawi yang berkelulusan daripada universiti Al-Azhar di
Mesir (Ahmad Amin, 1993).

Dewasa ini, bagaimana cara dan kaedah untuk menghidupkan kembali suasana gilang
gemilang tersebut antaranya pihak berwajib hendaklah mewujudkan inisiatif dengan menyediakan
kelas-kelas pengajian yang berbentuk fardhu ain seperti pengajian ilmu Agidah, Fegah, Tasawwuf
dan sebagainya. Dalam masa yang sama ilmu fardhu kifayah diketengahkan di masjid seperti
membuka kelas jahitan, celik IT serta lain-lainnya. Di samping itu juga bagi pelajar-pelajar
sekolah, pihak masjid menawarkan kelas-kelas tuisyen mengikut tahap umur untuk membantu
mereka terutama bagi golongan yang lemah dalam bidang akademik dan yang tidak
berkemampuan. Secara tidak langsung ianya juga suatu usaha untuk membantu para pelajar dalam
menghadapi cabaran pendidikan abad ke-21.

Pihak masjid juga hendaklah menyediakan perpustakaan mesra pengguna yang
membolehkan sesiapa sahaja memanfaatkannya dan dibuka setiap masa. Dalam masa yang sama
kelengkapan bahan-bahan bacaan dan rujukan perlu menyeluruh dan bukan hanya berkisarkan
kepada aspek keagamaan semata-mata bahkan perlu melibatkan bahan bacaan bersifat akademik
seperti sains, matematik, sejarah dan sebagainya. Di samping itu bahan-bahan bacaan yang bersifat
ilmiah seperti ilmu politik, sains sosial, ekonomi dan santai seperti majalah-majalah serta komik-
komik perlu diperluaskan dan diperbanyakkan serta terkini. Keseimbangan ini penting kerana
selain memudahkan ianya juga dapat menarik minat setiap lapisan dan tahap masyarakat untuk
memaksima penggunaannya.

Menurut Whittaker Kenneth (1972) antara punca mengapa perpustakaan kebanyakan
semakin suram dengan kehadiran pengunjung kerana bahan rujukan serta bahan bacaan yang
mereka mahukan tidak diketemui. Selain itu aspek keterkinian dan bersifat semasa perlu diambil
kira kerana maklumat dan data yang lama tidak lagi relevan. Hal ini dipersetujui oleh Nurlela dan
Maksum (2004) namun perlu kepada pengawasan oleh pihak yang berautoriti kerana bimbang
lanya mempunyai unsur-unsur yang menyeleweng dan menyesatkan terutama bahan-bahan
rujukan dan bacaan keagamaan.

b. Pusat Kaunseling dan Motivasi

Institusi masjid harus berperanan ke arah menyelesaikan isu-isu yang melibatkan kesihatan mental
kesan daripada tekanan hidup yang semakin mencabar seperti hal yang berkaitan dengan keributan
ekonomi, sosial dan tuntutan kehidupan yang mendesak. Ini dapat dibuktikan seramai 424,000
orang kanak-kanak di Malaysia mengalami isu kesihatan mental. Pada tahun 2022 menunjukkan
trend peningkatan 1 daripada 5 orang remaja berbanding 1 daripada 4 orang remaja yang
mengalami gejala kemurungan pada 2019. Tinjauan Kesihatan dan Morbiditi Kebangsaan (NHMS
2022) menunjukkan berlaku kemorosotan kesihatan mental dalam kalangan remaja terutamanya
remaja perempuan yang didapati lebih dua kali ganda murung berbanding remaja lelaki. Lebih
membimbangkan, sebanyak 13.1% (NHMS 2022) remaja terfikir untuk membunuh diri
berbanding 7.9% (NHMS 2012) dan sebanyak 9.5% (NHMS 2022) remaja terlibat dalam cubaan
membunuh diri berbanding 6.8% (NHMS 2012). Peningkatan trend selama satu dekad ini
melahirkan kebimbangan yang signifikan bukan sahaja dalam kalangan ibu bapa dan keluarga,

malah pihak sekolah, pihak berwajib dan juga masyarakat awam
(https://www.ikim.gov.my/index.php/2023/11/17/tingkatkan-literasi).

Ekoran daripada itu, seharusnya masjid memainkan peranan untuk menyediakan khidmat
tersebut dalam konteks komuniti setempat walaupun khidmat tersebut ditawarkan oleh pihak
kerajaan menerusi Jabatan Kebajikan Masyarakat (JKM) dengan menawarkan khidmat kaunseling
individu, keluarga, kelompok kerjaya dan keluarga (https://www.jkm.gov.my/jkm/index.php).

Pegawai-pegawai masjid terdiri daripada imam, bilal dan siak boleh berperanan untuk
mengambil tanggungjawab ini dengan diberikan latihan serta kursus kaunseling dan motivasi
secara berkala. Untuk menghargai tanggungjawab dan memotivasikan mereka, ahli jawatankuasa
masjid perlulah memikirkan bentuk inisiatif kepada mereka seperti memberikan elaun khas setiap
bulan atau seumpamanya.

3.3 Pusat Kemudahan Teknologi Maklumat

Hakikatnya dalam era kontemporari masjid harus bergerak seiring dengan perkembangan semasa
yang lain supaya isntitusi ini tidak ketinggalan dan suram. Pihak yang bertanggungjawab perlu
memanfaatkan semaksima mungkin media sosial untuk memaklumkan tentang perkembangan
terkini masjid dari sudut program dan aktiviti yang sedang dan akan dilaksanakan supaya anak
kariah khususnya dan masyarakat umum amnya mengetahui dengan mudah menerusi Facebook,
Instagram, tik tok dan sebagainya.

Dalam pada itu juga, pihak masjid perlulah menggunakan platform tadi untuk
menyebarkan ilmu tanpa sempadan seperti yang telah dilaksanakan oleh beberapa masjid menerusi
channel PROmedia Tajdid, zonkuliah, Indahnya Taman Syurga, Munir Media dan sebagainya.
Setiap kali pengkuliah menyampaikan kuliah, ceramah, tazkirah dan seumpamanya ianya
disiarkan secara langsung menerusi Fb Page, You tube, Tik Tok dan lain-lain supaya ianya lebih
meluas dan dekat dengan golongan sasar. Pendekatan ini ternyata berkesan dan memberi impak
yang positif sebagaimana kajian yang telah dilakukan oleh Shuhadak Mahmud, Ibnor Azli Ibrahim
(2014) dalam kajiannya berkaitan dengan pengimarahan Masjid di Negeri Sembilan. Dengan
pendekatan itu juga setidak-tidaknya bagi mereka yang tidak berkesempatan untuk menghadirkan
diri ke masjid atas sebab-sebab tertentu tidak terlepas peluang untuk mendapatkan ilmu yang
disampaikan.

Selain daripada itu dengan kerancakan program dan aktiviti masjid yang dihebahkan
menerusi media sosial tersebut boleh menarik minat masyarakat di luar sana untuk memberi
sumbangan dalam bentuk derma, wakaf dan sebagainya kerana tertarik dengan keaktifan program
masjid. Ini kerana penyumbang-penyumbang mahukan apa yang disumbangkan itu untuk
dimanfaatkan supaya ianya menjadi jariah bukannya untuk di simpan dan berbangga dengan
jumlah dana yang tersimpan. Menurut Lukman & Musa (1996) pengurusan kewangan masjid
hendaklah dikomperhensifkan merangkumi bidang ibadah, ilmu, politik, ekonomi, pentadbiran &
pembentukan dasar negara, perhubungan antarabangsa dan sebagainya, dengan yang demikian
lanya akan dapat meningkatkan efisen serta keberkesanan dan secara tidak langsung ia akan
mengangkat nilai sesebuah masjid tersebut.

3.4 Pusat Penginapan Pelancong dan destinasi pelancongan

Potensi masjid sebagai institusi dakwah secara komprehensif perlu dilihat juga dalam konteks
pelancongan. Hal ini kearana masjid dilihat sebagai salah satu destinasi yang sangat penting
kepada golongan musafir selain daripada beribadah ianya juga sebagai tempat beristirehat. Pihak
masjid juga perlu memperkasakan peranannya dengan mewujudkan rumah tumpangan (homestay)
dan dalam masa yang sama turut berfungsi sebagai agensi pelancongan (travel & tours) bagi
menjana ekonomi masjid di samping membantu para musafir dan sekaligus menyebarluaskan
dakwah kepada para pelancong (Ahmad Fauzi & Muhammad Yusuf, 2016). Sebagai contoh yang
telah memperkenalkan konsep ini ialah seperti Masjid Sultanah Bahiyah dan Masjid Osmaniah
Perlis yang mana ianya boleh dijadikan contoh untuk menjadikan masjid sebagai salah satu pusat
penginapan para pelancong Islam sekaligus memudahkan para musafir untuk beribadah (Noor
Fiteri, 2013).

Dalam pada masa yang sama pihak masjid juga perlu bersikap lebih terbuka supaya
menyediakan juga tempat penginapan kepada orang bukan Islam. Secara tidak langsung ianya
merupakan salah satu cara untuk melunakkan hati orang bukan Islam yang sebelum ini telah
dimomokkan dengan persepsi yang negatif sehingga munculnya istilah seperti Islamophobia,
terrorist, radikal, ekstrim dan sebagainya.

Walaupun begitu, ia merupakan suatu cabaran yang harus dihadapi iaitu masih terdapat salah
anggap segelintir masyarakat di Malaysia bahawa masjid adalah eksklusif kepada umat Islam dan
menjadi kawasan larangan kepada orang bukan Islam (Butler et al. 2014). Sedangkan pada
pandangan orang bukan Islam, kuil Hindu dan Buddha adalah terbuka kepada semua golongan
masyarakat. Oleh itu usaha untuk mempromosikan masjid sebagai tempat terbuka yang boleh
menerima kunjungan bukan Islam perlu dilakukan secara berpanjangan dan kolektif oleh semua
pihak terutamanya pihak pengurusan masjid. Bagi menjelaskan kekeliruan ini, Muzakarah
Jawatankuasa Fatwa Majlis Kebangsaan Bagi Hal Ehwal Ugama Islam Malaysia Kali ke-90 pada
1 Mac 2010 telah memutuskan pelancong bukan Islam diharuskan untuk memasuki masjid dan
ruang solat setelah mendapat kebenaran daripada pihak pengurusan masjid (Jabatan Kemajuan
Islam Malaysia 2015). Walau bagaimanapun, pelancong dikehendaki mengawal tingkah laku
supaya tidak mencemarkan kesucian masjid dan mengikut adab di dalam masjid seperti menjaga
aurat dan tidak membuat bising.

4.  KESIMPULAN

Institusi masjid dewasa ini harus seiring dengan peredaran zaman dan kehendak semasa supaya
fungsi serta perannanya tidak terhad kepada ibadah ritual semata-mata. lanya perlu dilihat secara
komprehensif bermula daripada pemilihan ahli jawatankuasa masjid kerana bertitik tolak daripada
sinilah hala tuju yang hendak dibawa jelas dan berfokus. Cadangan-cadangan ke arah pemerkasaan
masjid dilihat penting agar masyarakat dapat menjadikan masjid sebagai one stop centre sekaligus
dapat mengembangkan ajaran Islam dan membangunkan masyarakat kontemporari di Malaysia.
Justeru peranan masjid perlu diperkasakan seiring dengan modenisasi yang berlaku agar institusi

masjid dilihat benar-benar berfungsi dalam membangunkan insan sebagaimana yang dikehendaki
dalam Islam selagi mana ianya berada dalam ruang lingkup mengimarahkan rumah Allah.

ABSTRAK

Keadilan sosial merupakan elemen penting dalam melestarikan keamanan dan kesejahteraan
manusia sejagat. Sistem sosial dalam masyarakat akan rosak apabila keadilan sosial tidak
dilaksanakan dengan baik. Kesan mengabaikan keadilan akan menyebabkan masalah-masalah
sosial berlaku dalam kalangan masyarakat seperti kemiskinan, jenayah, monopoli ekonomi
golongan kaya dan penindasan terhadap golongan susah. Maka selari dengan hasrat slogan
Malaysia Madani yang menekankan prinsip keadilan, kajian berkenaan keadilan dalam sistem
sosial dan kemasyarakatan harus dijalankan. Kajian ini bertujuan untuk membincangkan konsep
keadilan sosial dari perspektif Islam menerusi pemikiran tokoh pemikir Islam iaitu Mustafa al-
Siba‘i. Perolehan data dijalankan dengan meneliti karya tokoh-tokoh tersebut yang
membincangkan soal keadilan sosial. Manakala analisis data dilakukan dengan kaedah analisis
kandungan menerusi pendekatan intepretasi dan deskriptif. Hasil penelitian menunjukkan konsep
keadilan sosial Islam menurut pemikiran tiga tokoh tersebut adalah berdasarkan sumber al-Quran
dan al-Sunah serta pengalaman pemerintahan Islam terdahulu. Teras kepada keadilan Islam
melibatkan individu, masyarakat dan pemerintah. Perkara utama dalam konsep keadilan adalah
menunaikan hak-hak manusia sejagat dan melaksanakan tanggungjawab sosial. Keadilan sosial
juga sangat berkaitan dengan sistem pentadbiran yang menguruskan sumber kekayaan dan
pengagihan sumber tersebut. Kajian ini boleh dirujuk sebagai bacaan awal untuk mendalami
konsep keadilan sosial Islam yang telah ditulis dan dibincangkan oleh tokoh-tokoh pemikiran
Islam.

Kata kunci: Keadilan sosial, Islam, Pemikiran Islam

PENGENALAN

Keadilan sosial merupakan salah satu perkara yang banyak diperkatakan dan diperbincangkan oleh
para pemikir barat mahupun Islam. Keadilan sosial merupakan suatu bentuk konsep ataupun teori
yang dikemukakan bagi membentuk sebuah masyarakat yang harmoni hidup dalam keadaan
semuanya menerima kehidupan berlandaskan keadilan. Kemelut dan kepincangan di dalam
masyarakat dari aspek ekonomi, politik, pendidikan dan penindasan terhadap pihak yang lemah
terjadi apabila keadilan sosial tidak dapat ditegakkan dengan sebaiknya. Isu keadilan sosial
sentiasa berlegar dalam sejarah hidup manusia hingga sekarang dan menjadi punca kepada
perpecahan dan ketidakstabilan dalam sesetengah masyarakat dan negara yang mana boleh
menimbulkan konflik, permusuhan, kacau bilau serta pemberontakan. Ramai rakyat yang

menderita tiada pembelaan, ada yang terperosok dalam lembah kemisikinan, tidak kurang juga
yang tidak mendapat peluang untuk meningkatkan taraf hidup ke arah lebih sempurna. Maka
dengan sebab itu, kajian ini terpanggil untuk menyentuh soal keadilan sosial secara langsung
berdasarkan pandangan seorang tokoh intelektual Muslim Mustafa al-Siba‘i.

KONSEP KEADILAN SOSIAL ISLAM

Penjelasan dan huraian kepada keadilan sosial perlu dilihat kepada pengertian keadilan itu sendiri.
Berdasarkan maksud keadilan maka konsep keadilan sosial dapat dilihat pada idea dan
perlaksanaannya dalam kehidupan sosial. Keadilan melibatkan kesamarataan dan kesaksamaan,
keadilan melibatkan kejujuran dalam tindakan, keadilan melibatkan menunaikan kewajipan,
keadilan melibatkan memberi kepada yang berhak, keadilan melibatkan tanggungjawab, keadilan
melibatkan kebenaran dan keadilan melibatkan melaksanakan tangungjawab. Dalam bentuk
keadilan sosial pula, semua perkara yang dimaksudkan keadilan berkait bersama, iaitu dalam
konsep keadilan sosial kehidupan individu dan masyarakat serta pemerintahan Negara dan rakyat
melibatkan soal keadilan.

Keadilan atau adil datangnya dari perkataan arab al-“adl, melalui kata kerja “adala. disebut
dalam arab keadilan itu sebagai al-°adl atau al-“adalah. Keadilan juga disebut dengan al-qgist, al-
mizan dan al-hag. Dalam bahasa Inggeris, keadilan disebut sebagai justice, atau dengan nama lain
seperti righteousness, equity, fairness, lawful, rightful, legality dan counterbalance (Zul ‘Azmi
2005). Dalam bahasa arab perkataan al-‘adl dan al-“adalah selalu digunakan dan dikenali
membawa maksud yang tepat kepada keadilan, manakala dalam bahasa inggeris perkataan justice
kerap digunakan untuk memberi maksud keadilan.

Keadilan ditafsir dan diterjemah ke dalam makna yang luas supaya ia bertepatan dengan
perbuatan dan tingkah laku manusia. Keadilan telah diberi maksud suatu jalan yang lurus seperti
tulisan Ibn Manzur (1887) iaitu berada dalam landasan yang betul dan tidak tergelincir ke arah
lain. Menurut Imam al-Ghazali pula, keadilan merupakan ketertiban yang tersusun baik dan sesuai
pada tempatnya. Dalam konteks sosial, keadilan dilihat sebagai tindakan atau kelakuan seseorang
yang mengambil apa yang berhak ke atas dirinya dan memberikan kepada orang lain apa yang
berhak ke atas orang itu. Manakala Imam al-Shafi‘i meletakkan maksud keadilan sebagai tindakan
manusia yang berdasarkan kepatuhan kepada Allah s.w.t, keadilan sebagai tindakan manusia yang
berdasarkan syariat Islam (Zul ‘Azmi 2005).

Menurut al-Siba®i maksud keadilan sosial ialah memberi kesamarataan kepada mereka
memerlukan dengan berbuat baik kepada mereka, mencukupkan keperluan mereka, memudahkan
pekerjaan dan membantu kekurangan mereka. Al-Siba‘i (1960) menjelaskan antara maksud
membuat kebaikan adalah elok ketika melakukan urusan, bagus dalam pergaulan dan ketinggian
akhlak. Kebaikan juga membawa maksud mengeluarkan harta dan tenaga pada jalan Allah iaitu
jalan yang membawa kepada kebenaran, kebaikan dan bermanfaat. Seterusnya kebaikan juga
dimaksudkan dengan solat dan mengeluarkan zakat. Dalam hal mencukupkan keperluan hidup al-
Siba“i menerangkan bahawa keperluan asas bagi manusia adalah mempunyai makanan, memiliki
pakaian, ada tempat tinggal. Selagi mana keperluan asas manusia tidak dicukupkan, maka manusia
tersebut masih memerlukan pertolongan daripada masyarakat ataupun pemerintah. Bahkan
menjadi suatu kewajipan bagi yang mampu untuk mencukupkan keperluan mereka kerana hal itu

juga merupakan salah satu daripada kemaslahatan ummah. Manakala dalam memudahkan
pekerjaan, al-Siba‘i (1960) ada menyatakan mengenai prinsip-prinsip umum untuk pekerja, di
antaranya adalah memberi pekerjaan yang sesuai berdasarkan kemampuan dan kebolehan masing-
masing. Tempoh masa bekerja juga mesti ditetapkan berdasarkan gaji yang diberi, jika majikan
mahu untuk melebihkan masa bekerja, maka majikan perlu menambah jumlah gaji untuk pekerja.

Seterusnya al-Siba‘i (1988) menghuraikan keadilan sosial ialah memberikan setiap sesuatu
yang hak pada haknya, sehingga merasa dia merasa kemuliaanya, mendapat ketenangan dalam
kehidupan dan menikmati kesejahteraan hidup. Al-Siba® menghuraikan maksud keadilan adalah
memberi hak kepada haknya melibatkan setiap lapisan masyarakat. Seperti dalam kehidupan
berumahtangga, Islam telah menetapkan bagi suami wajib untuk menunaikan segala hak isteri dan
menyuruh isteri taat kepada suami selagi mana tidak bersalahan dengan syariat Islam. Kepimpinan
dalam hal berkaitan rumahtangga mestilah dilaksanakan dengan tidak melakukan perbuatan yang
bersifat zalim dan mendatangkan permusuhan. Begitu juga dengan anak-anak wajib menunaikan
tangunggjawab sebagai seorang anak memberi hak yang sepatutnya kepada kedua ibu bapa dan
berbuat baik kepada mereka. Al-Siba®i (1988) juga berpendapat hak seseorang perlu dijaga
terutamanya dalam urusan jual beli dan muamalat. Tidak boleh mengambil harta hak orang lain
tanpa pengetahuan dan keizinan daripadanya serta menipu dalam urusan jual beli. Hak tersebut
perlu ditegakkan oleh seorang hakim dalam mengadili sesuatu perkara, seorang hakim tidak boleh
membuat keputusan mengikut hawa nafsu dan menghukum orang yang tidak bersalah. Dalam
hubungan pemerintah dan rakyat, pemerintah perlu untuk berusaha menunaikan hak-hak
rakyatnya, beramanah dalam menguruskan Negara dan menghindari kezaliman Kketika
memerintah. Manakala rakyat pula menunaikan hak kepada pemerintah dengan mentaati kerajaan
selagi tertegaknya kerajaan tersebut di atas jalan kebenaran, melakukan kebaikan dan berterusan
dalam kebaikan.

Al-Siba‘i (1998) seterusnya menjelaskan bentuk pelaksanaan keadilan sosial dalam melalui
jaminan sosial adalah memberi infaq kepada golongan-golongan yang memerlukan, infaq
mendatangkan manfaat kepada masyarakat dan memberi kelebihan untuk kehidupan dan
kehormatan. Infaq yang disebut oleh al-Sibai adalah merupakan sesuatu yang amat digalakkan
oleh Islam bagi membolehkan mereka yang berada pada kesusahan dalam kalangan masyarakat
dapat berkongsi manfaat kekayaan bersama. Hasil daripada perkongsian tersebut boleh
mengurangkan kesusahan orang lain serta menjamin masyarakat untuk hidup dengan kurang kadar
kemiskinan.

KESIMPULAN

Para sarjana barat dan Islam pada era moden mengupas dan membincangkan konsep keadilan
sosial supaya ianya dapat direalisasikan dalam kehidupan bermasyarakat. Cita-cita keadilan
menjadi pendorong dalam aspek penulisan dan pengkajian bagi gerakan intelektual dan
kebudayaan. Oleh itu, persekitaran pemikiran mula disuburkan dengan kepekaan terhadap
keadilan. Masih banyak soal keadilan sosial yang perlu kita fikirkan yang menjadi masalah dalam
penerapan kehidupan bernegara dan juga bermasyarakat. Oleh itu, perkembangan intelektual pada
era moden dan pascamoden tidak dapat lari daripada membangkitkan semula soal keadilan sosial
supaya ianya dapat terus diformulakan dengan cara sebaik mungkin untuk mempertahankan
kehidupan yang berteraskan keadilan bersifat menyeluruh.

120



RUJUKAN
Hamka, (1977), Keadilan Sosial dalam Islam. Kuala Lumpur: Penerbitan Pustaka Antara.

Kassim Ahmad, (1980), Risalah Masalah Teori Sosial Moden Islam. Petaling Jaya: Penerbitan
Pena Sdn. Bhd.

Al-Siba‘i,Mustafa,(1960), Al-Ishtirakiyyah al-Islam. Al-Qahirah:al-Dar al-Qawmiyah.
Al-Siba‘i, Mustafa, (1997), Al-Takaful al-1jtima‘i fi al-Islam. Riyadh: Dar al-Warragq.

Al-Siba‘i, Mustafa, (1988), Haza Huwa al-Islam Silsilah Rasa’il Tabhasu an al-Fikrah al-1slam
al-Hadithah. Jil 1. Damascus: Maktabah al-Islami.

Al-Siba‘i, Mustafa,(1998), Uzama 'una fi al-Tarikh. al-Qahirah: Dar al-Salam.
Rawls, John, (1971), A Theory of Justice. United Kingdom: Harvard University Press.

Qutb, Sayyid, (1984), Keadilan Sosial dalam Islam. terj. Afif Mohammad. Bandung: Penerbit
Pustaka.

Zul‘Azmi Yaakob, (2005), Konsep Keadilan dalam Pemikiran Akhlak Aristotle (M.322 SM) dan
Ibn Miskawayh (M. 1030 M). Tesis Sarjana. Bangi: Universiti Kebangsaan Malaysia

121



A-057

PERBEZAAN TEORI KITARAN IBN KHALDUN DAN MALEK BENNABI DALAM
ASPEK INTELEKTUAL

Abdul Qayuum Abdul Razak!, Adlina Ab. Halim? (Corresponding author), Zaid Ahmad?® &
Normala Othman*
LJabatan Pengajian Kenegaraan dan Ketamadunan, Fakulti Ekologi Manusia, UPM & Akademi
Pengajian Islam Kontemporari, UiTM Cawangan Melaka
E-mail: gs58446@upm.edu.my, qayyum@uitm.edu.my
2Jabatan Pengajian Kenegaraan dan Ketamadunan, Fakulti Ekologi Manusia, UPM
Corresponding E-mail: adlina@upm.edu.my
3Jabatan Pengajian Kenegaraan dan Ketamadunan, Fakulti Ekologi Manusia, UPM
E-mail: zaid_a@upm.edu.my
4Jabatan Pengajian Kenegaraan dan Ketamadunan, Fakulti Ekologi Manusia, UPM
E-mail: normala_o@upm.edu.my

ABSTRAK

Anrtikel ini bertitik tolak dari kenyataan Fawzia Bariun dan Abdelaziz Berghout yang menyebut
bahawa kedua-dua teori kitaran Ibn Khaldun dan Malek Bennabi mempunyai persamaan.
Abdelaziz Berghout menyatakan persamaan yang dimaksudkan ialah dalam dari sudut
pendekatan dan analisis ‘psikologi’ masyarakat. Namun artikel ini mengambil pendekatan
sebaliknya iaitu untuk menganalisis perbezaan teori kedua-dua tokoh dalam aspek intelektual.
Oleh itu, pengkaji menggunakan metodologi meta-teori Mu Ritzer untuk menganalisis aspek
aspek intelektual ini dengan lebih mendalam. Perbezaan boleh dilihat dalam aspek falsafah,
kerangka dan pendekatan, konsep dan alat analisis yang digunakan kedua-dua tokoh.

Kata kunci: Malek Bennabi, Ibn Khaldun, perbezaan, pengaruh intelektual, teori tamadun
PENDAHULUAN

Falsafah sejarah dan tamadun merupakan satu cabang ilmu yang bertujuan memahami hakikat
dan realiti sejarah masa lalu. Dari zaman Aristotle hingga ke hari ini, ilmu falsafah sejarah telah
mengalami perubahan seiring dengan perkembangan zaman. Para pemikir dalam bidang ini
sering mengemukakan idea dan pendekatan tersendiri untuk menjelaskan pandangan mereka
tentang sejarah. Akibatnya, terdapat dua aliran pemikiran utama dalam falsafah sejarah, iaitu
pemikiran Kitaran dan linear. Dalam kalangan penyokong teori kitaran, dua tokoh Muslim yang
terkenal ialah Ibn Khaldun dan Malek Bennabi.

Ibn Khaldun, yang dianggap sebagai pengasas ilmu sejarah moden, membentuk teori
kitarannya pada pertengahan abad ke-14 Masihi melalui karyanya, Mugaddimah. Dalam buku
ini, beliau memperkenalkan konsep ‘ilm al- ‘umran, satu disiplin ilmu yang berdiri sendiri
dengan tujuan menganalisis sejarah secara lebih logik dan menyeluruh. Pada pertengahan abad
ke-20 Masihi, Malek Bennabi pula mengetengahkan teori kitaran yang serupa, tetapi dengan
sudut pandang dan pendekatan yang berbeza dalam usaha memahami sejarah.

Dalam kajian ini, didapati bahawa terdapat hubungan yang signifikan antara teori kitaran
Ibn Khaldun dan Malek Bennabi. Kedua-dua tokoh menggunakan alat analisis yang sama, iaitu
‘sifat dan karakter manusia’, di mana mereka melihat bahawa perubahan dalam diri manusia
berlaku pada peringkat-peringkat tertentu dalam sejarah. Hubungan ini telah diakui oleh
pengkaji kontemporari seperti Bariun (1993) dan Berghout & Berghout (2015), yang
menyatakan bahawa terdapat persamaan yang ketara antara teori kitaran kedua-dua tokoh ini.
Hubungan ini juga menunjukkan bahawa falsafah sejarah Islam mempunyai kesinambungannya
jika diteliti dalam paradigma tertentu. Namun, kajian ini bertujuan untuk menganalisis
perbezaan antara kedua teori ini dalam aspek intelektual.

METODOLOGI

Metodologi kajian yang digunakan ialah meta-teori Mu menurut dimensi intelektual-dalaman.
Setiap dimensi ini mempunyai prinsip tertentu seperti paradigma kognitif, sekolah pemikiran,
perubahan dalam paradigma, alat-alat metateori dan teori-teori (Ritzer, 1990 & 2001). Sumber
primer yang dikaji ialah Mugaddimah karya Ibn Khaldun dan Shurut al-Nahdabh, Islam in History
and Society serta On the Origins of Human Society karya Malek Bennabi. Untuk itu, kajian akan
menerapkan tiga teknik iaitu analisis kandungan, analisis sejarah dan analisis komparatif.

DAPATAN DAN PERBINCANGAN

Dari sudut perbezaan intelektual kedua teori, perbezaan pertama ialah kedua-dua teori mempunyai
falsafah, kerangka tersendiri dan pengaruh dari sarjana tertentu. Dalam aspek falsafah
kemunculan, 1bn Khaldun dan Malek Bennabi mempunyai dua sudut pandang yang berbeza di
mana keduanya menerapkan falsafah masing-masing. Falsafah lbn Khaldun ialah beliau
menekankan kebenaran sejarah (Ibn Khaldun, t.th.). Manakala dalam pandangan Malek Bennabi,
beliau menerapkan falsafah persoalan dan membincangkan jawapan kepada kejatuhan tamadun
Islam (Bennabi, 1987). Dalam kebanyakan buku beliau, Bennabi menerapkan tema kejatuhan dan
permasalahan yang berlaku kepada umat Islam keseluruhannya.

Perbezaan kedua ialah pada aspek perbezaan kerangka, pendekatan dan pergerakan sejarah.
Ibn Khaldun menyatakan kitaran tamadun itu bermula dari masyarakat badawi kepada masyarakat
hadari. la bermula dari masyarakat yang memiliki ‘asabiyyah yang tinggi yang boleh
mengalahkan masyarakat hadari yang kurang ‘asabiyyahnya (Alatas, 2014). Manakala pada
kerangka Bennabi, tahap tamadun itu mempunyai tiga fasa, iaitu fasa ruh, rasional dan naluri. Fasa-
fasa ini mengambil masa selama ratusan tahun untuk melengkapkan kitarannya. Faktor kejatuhan
tamadun menurut Bennabi ialah umat Islam tidak lagi menghayati ajaran agama dalam kehidupan
mereka. Faktor ini menyumbang kepada kelemahan hubungan sosial (social relation) dan
kerosakan budaya (Bennabi, 1979 & 1998). Kedua-dua kerangka teori di atas menjelaskan bahawa
setiap teori mempunyai rangka dan pendekatan yang tersendiri.

Ketiga ialah pengaruh sarjana terhadap pembentukan teori. Ibn Khaldun dilihat terkesan
dengan idea Aristotle dan al-Farabi khususnya dalam kajian ketamadunan (Ibn Khaldun, t.th.;
Charaf, 2004; Osman Bakar, 2016). Manakala Bennabi pula dipengaruhi oleh Ibn Khaldun dan
Arnold Tonybee (Bennabi, 1997; Bennabi, 1998; Bariun, 1993; Benlahcene, 2013). Tidak

dinafikan juga kedua-dua tokoh mendapat pengaruh dari sarjana-sarjana lain, namun pengaruh
tersebut tidak jelas dan bersifat umum dibanding dengan pengaruh dari sarjana yang disebutkan
tadi. Manakala pada pandangan Bennabi, beliau menyatakan dengan jelas bahawa Ibn Khaldun
ialah tokoh pertama yang mengemukakan teori kitaran tamadun. walaupun tidak menyatakan
dengan jelas, namun pada hemat pengkaji, Bennabi mempunyai persamaan pada aspek pendekatan
yang dikemukakan.

KESIMPULAN

Kedua-dua tokoh, Ibn Khaldun dan Malek Bennabi, mempunyai perbezaan dari sudut falsafah
teori, kerangka, dan pengaruh sarjana. Dari segi falsafah, Ibn Khaldun menekankan kebenaran
sejarah, manakala Bennabi fokus pada persoalan kejatuhan tamadun Islam. Dari aspek kerangka
teori, 1bn Khaldun membincangkan kitaran tamadun bermula dari masyarakat badawi hingga
hadari yang dipacu oleh kekuatan 'asabiyyah, sementara Bennabi membahagikan tamadun kepada
tiga fasa: ruh, rasional, dan naluri. Dari segi pengaruh, Ibn Khaldun dipengaruhi oleh Aristotle dan
al-Farabi, manakala Bennabi oleh Ibn Khaldun dan Arnold Toynbee.

ABSTRAK

Sabah merupakan sebuah negeri yang terkenal dengan keunikan penduduknya yang terdiri
daripada pelbagai etnik. Terdapat lebih kurang 41 kumpulan etnik dan subetnik yang
menggunakan lebih kurang 50 bahasa dan menuturkannya dalam tidak kurang 80 dialek.
Pluraliti etnik yang wujud di negeri itu menjadikannya kaya dengan pelbagai warisan budaya
etnik. Apa yang menariknya adalah kepelbagaian budaya etnik ini tidak menjadi penghalang
bagi masyarakat Sabah untuk hidup dalam suasana yang aman dan harmoni. Namun persoalan
timbul mengenai isu yang dihadapi dalam usaha mengukuhkan ikatan harmoni antara etnik
tersebut. Oleh itu, objektif perbincangan dalam kertas kerja ini adalah untuk menganalisis dan
mengemukakan cabaran yang dihadapi dalam usaha pengukuhan budaya pelbagai etnik di
Sabah. Tumpuan akan diberikan terhadap cabaran yang dihadapi dalam mengukuhkan amalan
budaya khususnya di era modenisasi ini. Penulisan kertas kerja ini menggunakan kaedah
pendekatan analisis kualitatif dan menggunakan kaedah kajian arkib serta kajian perpustakaan
laitu dengan menganalisis pelbagai sumber primer dan sekunder, buku dan artikel untuk
memperoleh sumber maklumat kajian. Kajian ini akan menghasilkan satu analisis yang dapat
memberi kefahaman yang lebih jelas tentang latar belakang sejarah budaya pelbagai etnik dan
cabaran terhadap budaya etnik di Sabah. Hasil pengenalpastian cabaran terhadap warisan
budayapelbagai etnik akan dapat mengukuhkan lagi semangat perpaduan nasional rakyat di
negara ini.

Kata Kunci: Budaya, Etnik, Sabah dan Warisan.
PENGENALAN

Sabah merupakan sebuah negeri yang mempunyai keunikan tersendiri kerana penduduknya terdiri
daripada pelbagai etnik, budaya, agama dan bahasa. Sabah yang juga dikenali sebagai Negeri di
Bawah Bayu dahulunya turut kenali sebagai North Borneo. Negeri ini pernah terletak di bawah
jajahan Kesultanan Brunei dan Kesultanan Sulu. Sabah kemudiannya ditadbir oleh Syarikat
Berpiagam Borneo Utara dari tahun 1881 sehingga 1942. Selepas Perang Dunia Kedua, Syarikat
Berpiagam Borneo Utara berhadapan dengan masalah kekurangan sumber kewangan untuk
membina semula negeri Sabah menyebabkan wilayah tersebut diletakkan di bawah kawalan
pejabat kolonial dan menjadi tanah jajahan British pada 15 Julai 1946. Seterusnya pada 16
September 1963, Persekutuan Malaysia terbentuk dengan pengabungan negeri-negeri di
Persekutuan Tanah Melayu, Singapura, Sabah dan Sarawak. Pembentukan Malaysia pada 16
September 1963 bukan hanya bermakna pembebasan beberapa buah negeri yang dijajah tetapi

adalah untuk membentuk satu bangsa yang bersatu padu. Di Sabah, umum mengetahui
penduduknya terdiri daripada pelbagai kumpulan etnik berbeza yang memiliki budaya tersendiri.
Kepelbagaian warisan budaya etnik di negeri ini menjadi satu kebanggaan bagi masyarakat Sabah.
Budaya etnik yang diperturunkan sejak berzaman masih begitu dihargai dan dikongsi untuk
manfaat bersama. Kepelbagaian budaya etnik yang ditonjolkan bukan sahaja memperlihatkan
keunikan tetapi juga membuka minda masyarakat mengenai kepentingan menghargai budaya
masyarakat yang berbeza supaya perpaduan dapat dipupuk. Dalam kertas kerja ini perbincangan
akan difokuskan terhadap cabaran pengukuhan budaya pelbagai etnik di Sabah. Perkembangan
dunia yang semakin moden dan kepesatan pembangunan teknologi telah menyebabkan banyak
perubahan kepada warisan budaya pelbagai etnik. Dengan itu perlunya dikenalpasti cabaran yang
dihadapi dalam usaha untuk membangkitkan semula kesedaran terutama kepada generasi muda
untuk menghargai peninggalan nilai-nilai warisan budaya silam yang tidak seharusnya dilupakan.

BUDAYA PELBAGAI ETNIK DI SABAH

Budaya dalam pelbagai etnik di Sabah merupakan suatu warisan sejak sebelum kedatangan kuasa
barat. Setiap etnik mempunyai ciri budaya tersendiri dan sehingga kini masih teguh dengan amalan
budaya masing-masing. Terdapat pelbagai pandangan mengenai asal usul penduduk di negeri
Sabah. Berdasarkan kajian arkeologi yang telah dilakukan di Gua Madai, Gua Baturong (Lahad
Datu), Bukit Tengkorak (Semporna), Gua Tapadong (Segama) dan Lembah Tingkayu (Kunak)
membuktikan bahawa sejarah pendudukan manusia yang awal di Sabah hanya dapat dijejak
sehingga 28,000 tahun dahulu (Ismail Ibrahim. 2007). Dari segi latar belakang masyarakat, Sabah
merupakan negeri yang menjadi kediaman bagi pelbagai etnik. Penduduk Sabah terdiri daripada
lebih kurang 41 kumpulan etnik dan subkumpulan etnik yang menggunakan lebih kurang 50
bahasa dan menuturkannya dalam tidak kurang 80 dialek (Mat Zin Mat Kib, 2005). Uniknya lagi
setiap etnik turut mempunyai amalan kebudayaan, kepercayaan, adat resam dan warisan seni yang
berbeza antara satu sama lain. Malahan kebanyakan pengkaji mengakui bahawa penduduk Sabah
terdiri daripada pelbagai kumpulan etnik dan subetnik yang berbeza-beza antara satu sama lain
akibat perbezaan dialek, adat dan kegiatan ekonomi (Appell. G.N. (ed.), 1968).

Secara umumnya, etnik dan suku etnik di Sabah terdiri daripada Abai, Alumbai, Baukan,
Begahak, Bisaya, Bonggi, Bundu, Dumpas, Dusun, Gana, Garo, Gonsomon, Idahan, Kadazan,
Kalabakan, Kavananan, Kedayan, Kimaragang, Kolobuan, Kolod, Kwijau, Okolor, Lingkabau,
Liwan, Lobu, Lotud, Liba, Lundayo, Makiang, Malapi, Minokok, Murut, Naaboi, Nulu, Paitan,
Paluan, Pingas, Rumanau, Rungus, Selunagi, Sembakung, Serudung, Sinanbu, Sinandapak,
Sinopuru, Sonsogon, Ilanun, Malayu-Brunei, Sungai, Suluk, Tidong dan kumpulan kacukan ‘sino’
yang merupakan keturunan hasil perkahwinan orang Cina dan penduduk peribumi (Mat Zin Mat
Kib, 2016). Masyarakat Sabah dapat dikelompokkan dan dipecahkan kepada tiga kumpulan utama
iaitu, bumiputera Islam, bumiputera bukan Islam dan bukan bumiputera. Kumpulan bumiputera
Islam terdiri daripada etnik Melayu, Brunei, Bajau, Suluk, Bugis, Bisaya, Ida’an, Banjar, Tidong,
Orang Sungai, llanun, Kadayan dan Cocos (Ismail Yusoff, 1997). Kegiatan utama mereka ialah
menangkap ikan, memungut hasil laut, memungut hasil hutan serta menanam padi sawah.
Sementara itu, kumpulan bumiputera bukan Islam pula terdiri daripada etnik Kadazan, Dusun,
Murut, Kuijau, Lotud, Rungus, Tambonuo, Dumpas, Maragang, Paitan, Minokok, Rumanau,
Mangka’ak dan kumpulan kecil sino-filipina. Apa yang menariknya adalah setiap kumpulan etnik
ini mempunyai perbezaan dalam aspek adat resam, kebudayaan dan amalan kepercayaan.

Budaya didefinisikan sebagai satu sistem pemahaman dan kelakuan yang diwarisi daripada
satu generasi kepada satu generasi yang lain merangkumi keseluruhan aspek kehidupan manusia
termasuklah sistem sosial, budaya, adat resam, tradisi, kesenian, bahasa, ekonomi, pendidikan dan
aspek politik yang dipelajari daripada persekitarannya. Dalam definisi yang lain, budaya adalah
ciptaan atau karya yang berasal daripada akal atau fikiran manusia yang telah tertuang dalam
kehidupan, sama ada karya yang diekspresikan berbentuk karya tangan atau karya yang bersifat
adat, sosio dan perilaku-perilaku budaya (Zuhairini, Dra. DKK. 2004.) Budaya dan masyarakat
tidak dapat dipisahkan kerana budaya adalah cara, yakni cara berfikir, berinteraksi, merasa dan
berpelakuan masyarakat (Saidatul Nornis Hj. Mahali. 2011). Dengan kata lain, kebudayaan
merangkumi pelbagai adat istiadat yang lahir daripada amalan, sama ada amalan harian yang
berkaitan dengan diri sendiri atau masyarakat, upacara sama ada berkaitan dengan agama atau
kebiasaan semata-mata yang diulang-ulang dan diterima oleh masyarakat sebagai suatun peraturan
yang perlu dipatuhi (Saidatul Nornis Hj. Mahali. 2011).

Berdasarkan banci penduduk Sabah yang dijalankan sejak zaman penjajah sehingga kini
menunjukkan di Sabah tidak terdapat satu pun kumpulan etnik yang dominan iaitu melebihi 50
peratus (Suraya Sintang, 2011) Keadaan ini menyebabkan tidak ada sesuatu etnik yang dapat
mendominasi etnik lain dengan mudah. Pada asasnya, budaya yang diamalkan oleh kumpulan
etnik Sabah mempunyai ciri-ciri yang hampir sama sebelum masyarakat itu memeluk agama Islam
dan Kristian (Sabihah Osman, 2007). Apa yang menariknya adalah kewujudan pelbagai etnik di
Sabah juga tidak menjadi penghalang kepada keharmonian hidup masyarakatnya. Sejak zaman
berzaman, budaya diwarisi daripada satu generasi ke generasi telah memainkan peranan yang
penting dalam kehidupan masyarakat pelbagai etnik di Sabah. Sebenarnya, sejak sebelum
kedatangan kuasa barat lagi penduduk di negeri ini telah mempunyai kebudayaan masing-masing.
Malahan sehingga kini budaya ini masih kukuh diamalkan dalam kalangan etnik di Sabah.
Kepelbagaian budaya pelbagai etnik di Sabah dapat dilihat melalui perkara seperti adat resam,
perkahwinan, kesenian dan aktiviti ekonomi.

Dalam adat resam, walaupun kebanyakan etnik telah menganut agama Islam, Kristian, atau
lain-lain agama tetapi dari segi amalan adat didapati mereka masih tidak begitu berubah. Mereka
masih terikat dengan amalan adat yang penuh dengan pantang larang (Gibon, Anthony, 1988)
Sebagai contohnya. Etnik Kadazan Dusun mempunyai satu adat yang berperanan untuk menjaga
keharmonian masyarakat di kampung mereka iaitu sogit. Sogit’ adalah seumpama peraturan atau
undang-undang yang bertindak sebagai saman dengan pampasan daripada pihak yang bersalah. la
membawa maksud denda mengikut amalan adat istiadat etnik di Sabah khususnya suku kaum
Dusun. Sogit telah diamalkan sejak dahulu lagi bagi mengekang pelanggaran adat dan
mendisiplinkan masyarakat. Pampasan atau denda yang dikenakan biasanya dalam bentuk haiwan
ternakan seperti khinzir, kerbau, lembu, kambing atau ayam. Sebagai contoh, upacara Sogit akan
dilaksanakan kepada lelaki yang bersalah kerana mengganggu gadis yang masih suci ataupun
wanita yang telah berkahwin. Justeru pesalah akan dikenakan denda mengikut ketetapan dalam
pelaksanaan adat Sogit dalam kalangan masyarakat Dusun
(https://pemetaanbudaya.jkkn.gov.my/senibudaya/detail/717/pengenalan).

Aspek perkahwinan merupakan satu lagi hal yang penting dalam masyarakat pelbagai etnik

di Sabah. Sebagai contohnya, sebelum majlis akad nikah dan persandingan berlangsung, bagi
masyarakat Bajau di daerah Kota Belud, beberapa acara akan diadakan terlebih dahulu seperti

madak (mandi bedak atau majlis berinai) (Saidatul Nornis Hj. Mahali. 2011). Sementara itu, bagi
masyarakat tradisional Bisaya, majlis perkahwinan diadakan dengan penuh adat dan pantang
larang sama ada sebelum, semasa dan selepas majlis berlangsung. Majlis berbedak akan diadakan
diselangi dengan pelbagai acara seperti berbalas pantun, nyanyian tradisi dikenali sebagai badaup
dan memainkan alat muzik kulintangan (Siti Aidah Lukin@Lokin, 2011)

Dalam aspek upacara kematian, etnik Bisaya mengamalkan adat apabila kematian berlaku
ahli keluarga si mati dilarang menunjukkan kesedihan dengan tangisan yang kuat. Haiwan
peliharaan akan dikurung, ketika jenazah masih dirumah perkara seperti makan minum dan
merokok adalah dilarang (Siti Aidah Lukin@Lokin, 2012). Sementara itu, bagi masyarakat Dusun
di kawasan Toboh Lama dan Bundu Tuhan di daerah Ranau adat kematian khususnya sebelum
kedatangan Kristian dibahagikan kepada dua peringkat iaitu peringkat amalan pemisahan dan
amalan pembersihan (Veronica Petrus Atin, 2011). Dalam peringkat amalan pemisahan, amalamn
melibatkan upacara seperti Momolobong (Pengebumian), Mogihad (Menangisi si mati),
Mongokoriu (Memberi bekal), Porundun (Korban haiwan), Momisok (Bergelap/memadankan
lampu), Potongkiad (Memisahkan) atau Momupus (Mengakhiri), Popotongkiad do Puod
(Memisahkan Puod), Tabasan do Sunsuion (Memutuskan Jambatan) dan Mangangkib
(Memberikan bahagian tanah bercucuk tanam). Setelah selesai upacara pemisahan ini amalan
pembersihan akan dilakukan melibatkan amalan seperti Mangauh (Menggunakan abu) dan
Mongotomou (Menggunakan daun hijau), Moninong do Sunduan (Memanggil semangat),
Mononduli do Gino di Songinmiau (Meneguhkan semangat), Modtudau (Berjaga) (Veronica
Petrus Atin. 2011). Terdapat larangan menggunakan alat muzik dan nyanyian apabila berlaku
kematian bertujuan untuk menghormati keluarga si mati yang masih berkabung. Selain itu, pantang
larang iaitu kadaat (Penangguhan aktiviti) dilaksanakan yang menegah ahli masyarakat untuk
melakukan sebarang aktiviti. Setelah masyarakat Dusun di Toboh dan Bundu Tuhan memeluk
agama Kristian, amalan adat kematian yang dikekalkan adalah seperti Momolobong, Mogihad,
Mongokoriu, Momisok, Popotongkiad, Mangangkib, Mangauh, Modtudau, larangan memainkan
alat muzik dan penggunaan serai, beras, abu dan daun hijau (Veronica Petrus Atin. 2011).

Dari segi pakaian tradisional, didapati warna hitam menjadi pilihan kebanyakan etnik di
Sabah. Penggunaan warna hitam asalnya daripada kepercayaan bahawa warna hitam adalah
lambang kekuasaan atau warna ketuhanan yang mana dapat melindungi si pemakai daripada
makhluk-makhluk halus yang jahat. Ada setengah-tengah pihak mengatakan bahawa penggunaan
warna hitam adalah disesuaikan dengan cara hidup dan keadaan semulajadi di waktu itu. Muzik
tempatan sering berkait rapat dengan tarian. la juga berfungsi sebagai muzik latar dalam sesuatu
majlis upacara. Sesetengah alat lazimnya digunakan oleh orang perseorangan untuk hiburan diri
sendiri. Antara tarian-tarian asli yang popular dan dikenali ramai adalah tarian Sumazau, tarian
Limbai, tarian Igal Igal, tarian Magunatip, tarian Adai-adai dan tarian Daling-daling. Tarian ini
seringkali dipersembahkan dalam majlis sambutan perayaan seperti Pesta Menuai dan majlis
perkahwinan.

Di samping itu, Sabah merupakan negeri yang terkenal dengan hasil seni kraf tangan etnik
khususnya hasil kraf tradisionalnya. Seni kraf di Sabah telah wujud sejak dahulu lagi seiiring
dengan pengetahuan masyarakat peribumi menggunakan sumber-sumber alam untuk untuk
kegiatan kehidupan mereka etnik (Shahrudin Mohd. Nor, 2005) Sebagai sebuah negeri yang kaya
dengan budaya dan adat tradisi menyebabkan kebanyakan kraf tangan dihasilkan mengikut budaya

etnik masing-masing. Hal ini bermakna bahawa seni kraf di Sabah sangat berkait rapat dengan
budaya etnik dan ia berkembang selaras dengan perubahan yang berlaku terhadap kehidupan etnik
tersebut. Di samping itu, penghasilan kraf tangan juga turut dipengaruhi oleh penggunaan bahan-
bahan mentah iaitu sumber-sumber alam yang terdapat di persekitaran kawasan tempat tinggal
sesuatu Terdapat pelbagai jenis kraf tangan yang dihasilkan oleh masyarakat pelbagai etnik di
Sabah yang mempunyai kegunaan dalam kehidupan seharian mereka seperti untuk upacara
mengikut adat, aktiviti pertanian dan berburu binatang. Hari ini, kraf tangan yang dihasilkan bukan
sahaja digunakan untuk kegiatan seharian tetapi juga menjadi salah satu industri yang dapat
membantu perkembangan ekonomi negara (Sharifah Darmia Sharif Adam, Saifulazry Mokhtar,
Syamsul Azizul Marinsah dan Mohd Nur Hidayat Hasbollah Hajimin, 2022)

Seni kraf tangan yang diperbuat daripada bahan seperti buluh atau bambu adalah antara
yang paling popular di Sabah Menurut (Dayang Rosidah Awang Tinggal dan Mustafa Alba
Ibrahim (2005),). Kraf tangan daripada bahan buluh ini terdapat hampir di semua daerah Sabah.
Kegunaan buluh ini sangat meluas untuk kegunaan lain juga seperti untuk membuat rumah, rakit,
perangkap binatang, peralatan muzik dan sebagainya. Namun begitu, penghasilan seni kraf tangan
daripada bahan bambu ini berbeza antara satu etnik dengan etnik yang lain. la juga berbeza
mengikut daerah dari segi motif dan rekaannya. Antara produk yang dihasilkan menggunakan
bahan dari bambu adalah seperti takinan, kapa, bobotan, seraung (topi), tikar dan nyiru. Barangan
kraf tangan tersebut dihasilkan untuk tujuan kegunaan harian di ladang dan juga rumah. Antara
etnik yang sering menghasilkan kraf tangan tersebut adalah etnik Dusun, Murut, Brunei, Kedayan
dan Lundayeh.

CABARAN PENGUKUHAN BUDAYA PELBAGAI ETNIK DI SABAH

Masyarakat pelbagai etnik di Sabah mempunyai warisan budaya tinggalan nenek moyang yang
sebahagian besarnya masih lagi diwarisi sehingga ke hari ini. Walau bagaimanapun, generasi muda
kini sudah tidak ramai yang mewarisi amalan budaya tradisi etnik masing-masing kerana
kurangnya usaha usaha untuk merakam, mendokumentasikan, mengkaji dan mempopularkan
amalan-amalan budaya tersebut. Keadaan ini menyebabkan setiap etnik di Sabah akan berhadapan
dengan risiko kepupusan identiti. Sebagai contohnya, Presiden Persatuan Lotud Bersatu Sabah
(USLA), Datuk Raymond Tombung, menegaskan keperluan untuk merakam warisan budaya
orang asal Sabah adalah penting memandangkan pengamalnya semakin kurang. Sebagai
contohnya adalah amalan mantera tradisional dalam kalangan bobohizan (bomoh) atau disebut
sebagai tantagas dalam bahasa Lotud yang diancam kepupusan. Beliau berkata:

"Jumlah tantagas yang masih hidup semakin sikit, jadi Kita perlu mengusahakan untuk
mendokumentasikan tradisi itu termasuk mantera yang diamalkan. Hal ini penting
kerana itulah sebagai landskap kehidupan peribumi di Sabah ini. Jika tiada
penyelidikan dan dokumentasi dibuat, warisan budaya itu akan hilang begitu saja
apabila pengamalnya meninggal dunia” (BHonline, Identiti budaya etnik Borneo
diancam kepupusan, 8 Januari 2024).

Walau bagaimanapun, usaha penyelidikan dan dokumentasi pelbagai amalan budaya etnik di

Sabah ini sudah tentu akan memerlukan kos pembiayan atau sumber kewangan yang besar. Oleh
itu, pihak kerajaan perlu memainkan peranan menerusi pemberian dana kewangan kepada

pengkaji, pertubuhan mahupun institusi yang berjuang dalam memelihara atau mempertahankan
budaya warisan ini supaya terus diamalkan oleh generasi muda. Dalam hal ini, penglibatan pihak
kerajaan adalah penting dalam memastikan segala usaha untuk menghalang kepupusan warisan
budaya ini berjaya dilaksanakan.

Budaya setiap etnik di Sabah telah wujud sejak dahulu namun seiring dengan peredaran
masa, wujud cabaran terhadap pengukuhan budaya etnik. Era kemodenan yang memperlihatkan
perkembangan sains dan teknologi telah memberi impak terhadap amalan budaya masyarakat
Sabah. Terdapat banyak amalan budaya yang sudah tidak menjadi amalan pada hari ini. Sebagai
contohnya perubahan masa telah membawa perubahan kepada kelompok etnik Bajau yang
kebanyakan mereka telah meninggalkan perahu dan mula mendiami daratan yang menyebabkan
budaya hidup berperahu akan lenyap daripada seluruh kelompok etnik bajau (Saidatul Nornis Hj.
Mahali, 2011).

Sebagai sebuah masyarakat yang kaya dengan khazanah budaya yang diwarisi dan melalui
proses transformasi daripada masyarakat yang mengamalkan kepercayaan animisme kepada ajaran
agama Islam atau agama lain sudah tentu terdapat pertembungan. Perkara ini merupakan satu
cabaran yang perlu dihadapi dengan bijaksana kerana jika tidak ia boleh menyebabkan konflik
berlaku. Penyesuaian antara amalan budaya dan agama berlaku secara perlahan-lahan yang
bermakna bahawa sedikit demi sedikit amalan budaya yang bertentangan dengan ajaran agama
ditinggalkan ataupun diubahsuai supaya dapat terus diamalkan secara berterusan. Sebagai
contohnya, perubahan zaman dan pengaruh ajaran agama Islam telah mempengaruhi perubahan
dalam pelaksanaan pelbagai adat perkahwinan tradisi etnik Bisaya. Generasi muda Bisaya yang
melangsungkan perkahwinan tidak begitu terikat dengat adat-adat yang memerlukan masa dan
membazir, misalnya adat kawin modop dan tempoh majlis perkahwinan yang berlangsung selama
lima hari. Dari segi pakaian juga juga telah diubah suai mengikut keperluan pemakai misalnya,
bagi pengantin wanita yang memakai tudung ketika bersanding mereka boleh memakai tudung
disampung pemakaian pisanggul (perhiasan kepala) (Siti Aidah Lukin@Lokin. 2011). Bagi
masyarakat Lundayeh pula, sejak memeluk agama Kristian mereka maish meneruskan beberapa
unsur budaya tradisi mereka yang bersesuaian dengan corak kehidupan mesyarakat moden
(Bilcher Bala, Jane Wong Kon Ling dan Baszley Bee Basrah Bee, 2007). Walaupun pada hari ini
generasi etnik di Sabah sudah memeluk agama Islam atau Kristian tetapi warisan budaya tradisi
berhak untuk diketahui supaya tidak pupus ditelan zaman.

KESIMPULAN

Budaya adalah bahagian penting yang sudah berakar kukuh dalam kehidupan masyarakat pelbagai
etnik di Sabah. Kepelbagaian budaya bukan saja menjadi keunikan bagi masyakat dinegeri tersebut
tetapi juga menjadi lambang identiti etnik mereka. Meskipun masa beredar dan kini telah moden
tetapi budaya etnik perlu dipertahankan supaya negara tidak kehilangan warisan budaya tidak
ternilai harganya. Budaya tidak seharusnya menjadi hanya satu tarikan dan untuk pameran kepada
para pelancong tetapi menjadi satu kebanggaan yang menjadi amalkan berterusan dan lambang
jati diri pelbagai etnik di Sabah.

ABSTRAK

Pluralisme agama menjadi isu kontroversi dalam masyarakat Malaysia sejak dulu hingga kini.
Terdapat pelbagai sarjana memberikan definisi konsep pluralisme. Terdapat golongan yang
menerima, golongan pertengahan dan golongan yang menolak. Muhammad Uthman el-
Muhammady tergolong dalam golongan pertengahan yang menerima pluralisme dalam maksud
kepelbagaian agama dan menolak pluralisme dalam maksud kebenaran semua agama sama.
Kajian ini mengkaji pemikiran Muhamamd Uthman el-Muhammady terhadap pluralisme agama.
Kualitatif yang menggunakan analisis kandungan diapliaksikan dalam kajian ini. Semua sumber
penulisan Muhammad Uthman el-Muhammady yang berkaitan dengan pluralisme agama
dianalisis. Hasil kajian menunjukkan Muhammad Uthman el-Muhammady menerima konsep
pluralisme dalam maksud kepelbagaian agama berdasarkan surah al-Hujurat ayat 13 dan menolak
konsep pluralisme dalam maksud kebenaran semua agama sama berdasarkan Surah Al-lIsra ayat
81, Surah Al-Ahzab ayat 40 dan Surah Al-Bagarah Ayat 143.

Kata kunci: Pluralisme; pluralisme agama;kepelbagaian agama;kebenaran semua agama sama
1. PENGENALAN

Muhammad Uthman el-Muhammady® merupakan tokoh akademik kelahiran negeri Kelantan
yang dilahirkan pada Februari 1943. Ustaz Uthman merupakan individu yang tegar
memperjuangkan ahli Sunnah wal Jamaah. Lantang menyuarakan pendapatnya dalam setiap isu
yang muncul dalam masyarakat Malaysia yang bertentangan dengan aliran ahli Sunnah wal
Jamaah seperti isu syiah, liberalisme, pluralisme agama dan sebagainya. Pluralisme merupakan
satu aliran yang merujuk kepada kepelbagaian kaum, bangsa, agama dan kepercayaan yang wujud
dalam sesebuah negara. Apabila pluralisme digabungkan dengan agama dan membawa maksud

38 penulisan seterusnya akan disebut sebagai Ustaz Uthman

kebenaran semua agama sama menyebabkan ramai yang menentang pluralisme agama. dan isu
ini menjadi kontroversi. Terdapat golongan yang menerima konsep pluralisme agama, menolak
dan menjadi golongan pertengahan.

Golongan yang menerima konsep pluralisme agama kerana berdasarkan kepada maksud
pluralisme itu sendiri. Jadi apabila digabungkan dengan agama (pluralisme agama), golongan ini
menerima maksud pluralisme agama dalam maksud kepelbagaian agama, toleransi agama, dialog
antara agama dan kebebasan beragama. Golongan yang menolak pluralisme agama kerana bila
digabungkan pluralisme dan agama yang membawa maksud agama adalah sama dan menuju
Tuhan yang sama. Manakala golongan pertengahan ialah golongan yang menerima maksud
pluralisme dalam maksud kepelbagaian agama tetapi menolak pluralisme agama yang membawa
maksud agama adalah sama dan menuju Tuhan yang sama. Ustaz Uthman merupakan salah
seorang daripada individu yang berada dalam golongan pertengahan yang mana menerima
pluralisme dalam makna kepelbagaian agama dan menolak pluralisme (apabila digabungkan
dengan agama) dalam maksud kebenaran semua agama sama. Kajian ini akan menjelaskan
pandangan ustaz Uthman mengenai pluralisme agama.

2. METODOLOGI

Kajian ini merupakan kajian kualitatif yang mengunakan analisis kandungan. Karya-karya ustaz
Uthman berkaitan dengan pluralisme agama akan dianalisis untuk mengeluarkan pemikiran ustaz
Uthman terhadap pluralisme agama. Bahan rujukan utama yang digunakan ialah bab dalam buku
Pluralisme agama: satu gerakan iblis memurtadkan Ummah (2012) iaitu ‘Beberapa isu dalam
pluralisme agama-Satu pengamatan ringkas’, ‘Pluralisme agama: Beberapa persoalan dilihat dari
pandangan arus perdana’, ‘Memeriksa semula pandangan Hashim Kamali tentang Pluralisme
agama’, ‘Bahaya Pluralisme agama kepada umat Islam’. Buku seterusnya yang digunakan ialah
risalah Pemikiran Mohammed Arkoun dalam konteks ahli sunnah wal jamaah: Satu pengamatan
awal (2011) dan Falsafah agama John Hick: pengamatan dari perspektif ajaran ahli sunnah wal-
Jamaah (2012). Kesemua penulisan ustaz Uthman ini dianalisis untuk mengeluarkan pemikiran
beliau mengenai pluralisme agama.

3. HASIL KAJIAN DAN PERBINCANGAN

Pluralisme membawa maksud yang pelbagai antaranya ialah kepelbagaian agama/Pluraliti agama
(religious diversity/Religious plurality), dialog antara agama (interfaith dialogue), toleransi antara
agama (religious tolerance). Istilah pluralisme agama sering diertikan dengan kepelbagaian agama
iaitu keplbagaian kepercayaan, agama dan sebagainya (Little Oxford English Dictionary 2002;
Kamus Dewan 2015). Pluralisme agama pula terdiri daripada dua perkataan, iaitu pluralisme dan
agama, bila digabungkan menjadi pluralisme agama membawa maksud kebenaran agama sama
(John Hick 1987). Pluralisme dalam maksud kepelbagaian agama diterima dalam masyarakat,
manakala apabila pluralisme digabungkan dengan agama dan membawa maksud kepada
kebenaran agama sama, itu yang menjadi pertikaian dalam kalangan masyarakat.

Ustaz Uthman menerima konsep pluralisme dalam maksud kepelbagaian agama seperti

Mujahid (2014) dan Mohd Asri (2014) dan menolak pluralisme agama dalam maksud kebenaran
semua agama sama benar atau menerima keabsahan (kebenaran) agama lain (accepting other

religions’ validity). Untuk penjelasan, penerimaan dan penolakan ustaz Uthman akan diperincikan
seperti berikut:

3.1. Penerimaan konsep pluralisme

Penerimaan konsep pluralisme ustaz Uthman berdasarkan kepada surah al-Hujurat ayat 13:

ade ) )7 &8 a0 de 2&a & 075l Q5 Ui i Ll &0 o LI Gl G

Maksudnya: Wahai umat manusia! Sesungguhnya Kami telah menciptakan kamu
dari lelaki dan perempuan, dan Kami telah menjadikan kamu berbagai bangsa
dan bersuku puak, supaya kamu berkenal-kenalan (dan beramah mesra antara
satu dengan yang lain). Sesungguhnya semulia-mulia kamu di sisi Allah ialah
orang yang lebih takwanya di antara kamu,(bukan yang lebih keturunan atau
bangsanya). Sesungguhnya Allah Maha Mengetahui, lagi Maha Mendalam
PengetahuanNya (akan keadaan dan amalan kamu).

Ustaz Uthman (2012) menerima pluralisme dalam maksud kepelbagaian agama iaitu
kewujudan pelbagai bangsa, budaya dan agama dalam sesebuah negara serta menggalakkan
interaksi antara penganut-penganut agama dan menghormati perbezaan. Penerimaan ini
berdasarkan kepada maksud ayat surah al-Hujurat ayat 13 ini. Pluralisme dalam maksud
sedemikian merujuk kepada keadaan masyarakat majmuk di Malaysia yang terdiri daripada
pelbagai agama, bangsa, etnik dan suku. Masyarakat yang majmuk ini juga menerima Islam
sebagai agama persekutuan dan agama-agama lain bebas diamalkan dengan aman di mana-mana
tempat dalam Persekutuan sebagaimana tertakluk di dalam perlembagaan iaitu Artikel 11 (1)
(Uthman 2005). Agama Islam juga menganjurkan hidup harmoni dalam masyarakat dan menerima
baik agama lain asalkan kedaulatan agama Islam terjaga. Pluralisme dalam maksud sebegini
menggalakkan interaksi penganut-penganut agama dan menghormati perbezaan satu sama lain.

3.2. Penolakan konsep pluralisme agama

Ustaz Uthman menolak pluralisme agama dalam maksud kebenaran semua agama sama

berdasarkan kepada Surah Al-Isra ayat 81, Surah Al-Ahzab ayat 40 dan Surah Al-Bagarah Ayat
143.

I Surah Al-Isra ayat 81

//////

Maksudnya:

Dan katakanlah: ‘Telah datang kebenaran (Islam), dan hilang lenyaplah perkara
yang salah (kufur dan syirik); sesungguhnya yang salah itu sememangnya satu
perkara yang tetap lenyap.

ii. Surah al-Ahzab ayat 40:

Maksudnya:

Bukanlah Nabi Muhammad itu (dengan sebab ada anak angkatnya) menjadi bapa
yang sebenar bagi seseorang dari orang lelaki kamu, tetapi ia adalah Rasul Allah
dan kesudahan segala Nabi-nabi. Dan (ingatlah) Allah adalah Maha Mengetahui
akan tiap-tiap sesuatu.

iii. Surah al-Bagarah ayat 143:

Maksudnya:

Dan demikianlah (sebagaimana Kami telah memimpin kamu ke jalan yang
lurus), Kami jadikan kamu (Wahai umat Muhammad) satu umat yang
pilihan lagi adil, supaya kamu layak menjadi orang yang memberi
keterangan kepada umat manusia (tentang yang benar dan yang salah), dan
Rasulullah (Muhammad) pula akan menjadi orang yang menerangkan
kebenaran perbuatan kamu. (Sebenarnya kiblat kamu ialah Ka’bah) dan
tiadalah kami jadikan kiblat yang engkau mengadapnya dahulu itu (Wahai
Muhammad), melainkan untuk menjadi ujian bagi melahirkan
pengetahuan Kami tentang siapakah yang benar-benar mengikut Rasul
serta membenarkannya dan siapa pula yang berpaling tadah (berbalik
kepada kekufurannya).

Ustaz Uthman menolak pluralisme agama dalam maksud kebenaran sama dan bersifat relatif.
Kebenaran sama membawa maksud fahaman yang menyatakan bahawa semua agama sama, sama-
sama membawa kepada syurga. Bagi ustaz Uthman (2012), kenyataan ini salah kerana bukan
pendirian al-Qur’an dan merupakan kenyataan yang bersifat peribadi. Berdasarkan ayat dalam Al-
Isra ayat 81, Surah Al-Ahzab ayat 40 dan Surah Al-Bagarah Ayat 143 jelas menunjukkan agama
Islam ialah agama yang benar dan kebenaran agama lain tertolak secara langsung.

Untuk menangani pluralisme agama ustaz Uthman telah menggariskan beberapa panduan,
antaranya ialah berpegang teguh kepada akidah ahli Sunnah wal Jamaah, menyakini bahawa
agama Islam ialah agama yang benar, pendedahan penyelewengan perlu diwar-warkan kepada
masyarakat, berdakwah kepada masyarakat, ulama dan cendekiawan perlu bekerjasama dalam
menangani isu-isu penyelewengan akidah Islam serta memperkukuhkan badan-badan agama,
NGO dan sebagainya.

4. KESIMPULAN

Kesimpulannya, ustaz Uthman menerima pluralisme dalam maksud kepelbagaian agama
berdasarkan kepada pengertian dalam surah al-Hujurat ayat 13 yang menunjukkan bahawa ciptaan
Allah datang dalam pelbagai bangsa, suku dan sebagainya. Ustaz Uthman menolak pluralisme
agama dalam maksud kebenaran semua agama sama benar dan bersifat relatif berdasarkan kepada
Surah Al-Isra ayat 81, Surah Al-Ahzab ayat 40 dan Surah Al-Bagarah Ayat 143. Ustaz Penolakan
ustaz Uthman kerana pluralisme agama memberikan cabaran-cabaran kepada akidah, syariat, akhlak
dan keselamatan negara. Ustaz Uthman menyatakan bahawa, untuk mengelakkan perkara-perkara
yang menjatuhkan akidah seperti aliran pluralisme agama ini, masyarakat Islam seharusnya
menjadikan akidah ahli Sunnah wal Jamaah sebagai panduan dalam hidup kerana akidah ini
berlandaskan kepada ajaran al-Qur’an, hadis dan ijma’ ulama. Penerimaan dan penolakan ustaz
Uthman berdasarkan kepada ayat-ayat al-Qur’an yang telah dinyatakan.

ABSTRAK

Naratif lisan merupakan satu medium yang digunakan oleh masyarakat Melayu bagi
menyampaikan nasihat dalam bentuk hiburan. Masyarakat Melayu lampau berupaya untuk
menegur kesilapan anggota masyarakatnya tanpa perlu mengaibkan mereka. Walau
bagaimanapun, naratif lisan kini kurang disampaikan kepada masyarakat tempatan kerana
dianggap sekadar hiburan masa lampau yang tidak seiring dengan peredaran masa. Oleh itu, kajian
ini dilakukan bagi mengenal pasti dan menganalisis penyebaran budaya berfikir dalam Hikayat
Selindang Delima. Selain itu, kajian ini menggunakan rekabentuk kualitatif iaitu berpaksikan
kaedah kepustakaan dan analisis teks bagi memperoleh data yang fleksibel. Kajian ini turut
menggunakan teori pengkaedahan Melayu iaitu menerusi pendekatan kemasyarakatan sebagai
deduktif kajian. Hasil kajian ini mendapati terdapat bentuk-bentuk penyebaran budaya berfikir
yang dijadikan medium pendidikan kepada kanak-kanak dan remaja.

Kata Kunci: Budaya, Berfikir, Naratif Lisan, Pendidikan, Kemasyarakatan

1. PENGENALAN

Naratif lisan merupakan alat komunikasi masyarakat zaman dahulu untuk membentuk perwatakan
baik dalam kalangan kanak-kanak. Naratif lisan dilihat sebagai karya terulung masyarakat lampau
dalam mendidik perwatakan anak-anak muda (Tuan Siti Nurul Suhadah Tuan Adnan et,al., 2020).
Naratif lisan ini disebarkan secara lisan iaitu daripada mulut ke mulut anggota masyarakat
setempat. Oleh itu, naratif lisan ini akan mengalami perubahan bentuk mengikut cara penyampaian
seseorang individu kepada anggota masyarakatnya. Kenyataan ini disokong oleh Mohd Firdaus
Che Yaacob et, al. (2024) menyifatkan naratif lisan sebagai penyebaran cerita tradisional secara
lisan yang berpindah dari satu generasi ke generasi lain. Setiap naratif lisan yang disampaikan
memiliki amanat agar anggota masyarakat menjalani hidup yang sejahtera. Menurut Zuraini Jusoh
et,al. (2013) naratif lisan menampilkan bentuk-bentuk pengajaran yang mampu mendidik
pemikiran rasional dalam kalangan masyarakat. Pemikiran rasional ini membawa masyarakatnya
untuk saling menjaga keharmonian dengan berpegang kepada prinsip atau peradaban nenek
moyang.

Manakala, budaya didefinisikan sebagai satu bentuk kesinambungan yang berhubungkait
dengan peradaban masyarakat lampau. Budaya diklasifikasikan sebagai satu bentuk kesenian yang
diciptakan oleh masyarakat lampau bagi mengenengahkan identiti serta jati diri mereka (Mohd
Faiz Mohd Yaakob et,al., 2016). Setiap kebudayaan yang ditampilkan meliputi bentuk kefahaman
yang mampu dicapai oleh sesebuah masyarakat. Kesenian tersebut didorong dengan ilmu
pengetahuan komuniti tentang adat serta pantang-larang nenek moyang mereka. Kenyataan ini
disokong oleh Mohamad Maulana Magiman et,al. (2021) budaya meliputi gabungan ilmu
pengetahuan dengan kesenian sehingga mendorong wujudnya keterampilan dalam
mempersembahkan adat budaya tempatan. Oleh itu, setiap konsep budaya yang ditampilkan perlu
diterima dan dipersetujui oleh semua pihak dalam komuniti. Hal ini kerana budaya yang
dipersembahkan akan menjadi identiti dan meningkatkan struktur tamadun masyarakat yang
terlibat.

Konsep berfikir merupakan penggunaan akal fikiran yang waras daripada seorang individu
atau sekelompok komuniti. Gaya berfikir akan mempengaruhi tindakan serta situasi kepada
individu atau komuniti tersebut (Megat Ayop Megat Arifin et,al., 2016). Gaya berfikir yang baik
melibatkan pemikiran rasional serta mampu membezakan perkara yang baik atau tidak. Secara
tidak langsung, individu itu mampu menyelesaikan permasalahan secara saksama dan adil.
Penyataan ini disokong oleh Yasmin Ahmad et,al. (2015) yang menegaskan konsep berfikir ialah
individu yang mampu membuat pertimbangan secara wajar sebelum membuat keputusan. Hal ini
didorong ilmu pengetahuan yang dimiliki oleh individu terbabit. Tanpa ilmu pengetahuan,
seseorang individu akan memiliki potensi membuat kesilapan dalam setiap keputusannya.

2. SOROTAN KAJIAN LEPAS

Pada bahagian sorotan kajian lepas, pengkaji telah meneliti beberapa kajian lepas yang mengkaji
tentang naratif lisan di Malaysia. Antaranya ialah kajian yang dilakukan oleh Nur Samsiah Mazlan,
et,al. (2021) mengenai Citra Masyarakat dalam Naratif Lisan: Satu Pendekatan Teori
Pengkaedahan Melayu. Naratif lisan ialah sebuah karya yang dimiliki oleh masyarakat yang
bertujuan mendidik keperibadian kanak-kanak. Namun, naratif lisan ini telah mengalami
perubahan daripada aspek penyampaiannya iaitu daripada lisan kepada bentuk teks. Kajian ini
dilaksanakan bagi mengenal pasti dan membincangkan citra masyarakat dalam naratif lisan.
Kajian in1 membataskan untuk meneliti aspek citra menerusi teks Koleksi 366 Cerita Rakyat di
Malaysia. Kajian ini menggunakan kaedah kepustakaan dan analisis teks. Hasilnya, kajian ini
mendapati citra masyarakat dalam naratif lisan mampu membentuk adat serta kebudayaan Melayu
agar lebih unggul.

Seterusnya, Kajian Yang Bertajuk Unsur Kebudayaan Dalam Naratif Lisan Di Lembangan
Sungai Pengkalan Datu, Kelantan Oleh Tuan Siti Nurul Suhadah Tuan Adnan et,al. (2022). Naratif
Lisan Merupakan Hasil Kebudayaan Yang Disampaikan Secara Lisan Daripada Nenek Moyang
Kepada Anak-Anak Muda. Setiap Naratif Lisan Mengandungi Inti Pati Serta Kesinambungan Yang
Mampu Mendidik Perwatakan Anak-Anak Muda. Namun, Peredaran Masa Membuatkan Naratif
Lisan Kurang Disampaikan Kepada Anak-Anak Muda. Hal Ini Kerana Anak-Anak Muda Terdedah
Dengan Penggunaan Gajet Yang Semakin Merunsingkan Hingga Masalah Sosial Turut Berleluasa.
Oleh Itu, Kajian Ini Dilakukan Bagi Mengenal Pasti Dan Membincangkan Unsur Kebudayaan
Dalam Naratif Lisan Di Lembangan Sungai Pengkalan Datu, Kelantan. Kajian Ini Membataskan

Sembilan Buah Cerita Dalam Teks Seuntaian Naratif Lisan Di Sungai Pengkalan Datu, Kelantan
Seperti Tok Karim Guru Silat Masyhur, Berpuakakah Pengkalan Parit, Kemasyhuran Pantai
Pengkalan Datu, Pokok Tanjung Dan Alat Muzik Bisu, Pendaratan Jepun Di Kelantan, Pemujaan
Tok Mekong, Pertahanan Benting Pasir, Pemujaan Pantai Dan Simbolik Rebana. Kajian Ini
Menggunakan Kaedah Kepustakaan Dan Analisis Teks Bagi Memperkukuhkan Data. Hasilnya,
Kajian Ini Mendapati Unsur Kebudayaan Dalam Naratif Lisan Mampu Memperkukuhkan Struktur
Organisasi Komuniti Ke Arah Yang Bertamadun Dan Disegani.

Menurut Mohd Firdaus Che Yaacob et,al. (2023) dalam kajian yang bertajuk Dialek
Kelantan, Nilai Murni dan Akal Budi dalam Naratif Lisan Terpilih di Seluruh Jajahan Kelantan.
Naratif lisan adalah sebuah karya yang disebarkan melalui gaya pertuturan dalam masyarakat.
Naratif lisan ini memiliki keupayaan untuk menyampaikan amanat serta pengajaran berguna
kepada masyarakat. Kajian ini dilakukan untuk mengenal pasti dan menganalisis dialek, nilai
murni dan akal budi menerusi naratif lisan di Kelantan. Kajian ini membataskan 29 buah naratif
lisan yang ditemui di Kelantan. Kajian ini menggunakan kaedah kepustakaan dan temu bual bagi
memperincikan analisis data. Dapatan kajian mendapati naratif lisan mampu dijadikan alat
kawalan sosial yang mampu membaiki akhlak masyarakat dari semasa ke semasa.

Selain itu, kajian yang bertajuk Pemanfaatan Teks Naratif Lisan Sebagai Sumber Data
Analisis Bahasa Sungai oleh Kartini Abd. Wahab et,al. (2023). Naratif lisan adalah kesusasteraan
yang merangkumi kebudayaan, adat serta kepercayaan masyarakat tempatan. Kajian ini
dilaksanakan bagi mengenal pasti dan menganalisis manfaat teks naratif lisan sebagai sumber
bahasa sungai. Oleh itu, kajian ini menggunakan kaedah kepustakaan dan lapangan bagi
mendapatkan sumber yang sahih. Dapatan kajian menemukan bahasa sungai dalam teks naratif
lisan mengembangkan gaya linguistik masyarakat setempat sehingga ke Asia Tenggara.

Di samping itu, kajian yang bertajuk Pengucapan Beradab Penglipur Lara melalui Naratif
Lisan Persembahan Awang Batil oleh Madiawati Mamat@Mustaffa et,al. (2024). Naratif lisan
diklasifikasikan sebagai sebuah karya sastera yang menampilkan kebijaksanaan masyarakat
Melayu. Hal ini kerana naratif lisan mampu mendidik keperibadian anak-anak dengan
kepelbagaian nilai yang bermanfaat. Kajian ini dilaksanakan bagi mengenal pasti dan menganalisis
pengucapan beradab penglipur lara melalui naratif lisan. Kajian ini menggunakan kaedah
kepustakaan dan lapangan. Hasil dapatannya mendapati naratif lisan yang disampaikan penglipur
lara menggunakan bahasa serta kebijaksanaan untuk mempengaruhi pemikiran pendengarnya.

3. PENYATAAN MASALAH

Kajian ini mendapati terdapat kelompangan berdasarkan kajian-kajian lepas yang dinyatakan pada
bahagian sorotan kajian lepas. Kebanyakkan kajian lepas memperjuangkan nilai murni, linguistik
dan kebudayaan komuniti sebagai landasan kajian mereka berbanding aspek budaya berfikir.
Antara kajian lepas diteliti ialah Citra Masyarakat dalam Naratif Lisan: Satu Pendekatan Teori
Pengkaedahan Melayu oleh Nur Samsiah Mazlan et,al. (2021), Unsur Kebudayaan dalam Naratif
Lisan di Lembangan Sungai Pengkalan Datu, Kelantan oleh Tuan Siti Nurul Suhadah Tuan Adnan
et,al. (2022), Dialek Kelantan, Nilai Murni dan Akal Budi dalam Naratif Lisan Terpilih di Seluruh
Jajahan Kelantan oleh Mohd Firdaus Che Yaacob et,al. (2023), Pemanfaatan Teks Naratif Lisan
Sebagai Sumber Data Analisis Bahasa Sungai oleh Kartini Abd. Wahab et,al. (2023) dan

Pengucapan Beradab Penglipur Lara melalui Naratif Lisan Persembahan Awang Batil oleh
Madiawati Mamat@Mustaffa et,al. (2024).

Oleh hal yang demikian, kajian ini bersesuaian dilaksanakan bagi memperkaya aspek
budaya berfikir dalam naratif lisan Melayu. Hal ini dikatakan demikian kerana kajian ini mampu
untuk mengisi kelompangan daripada aspek budaya berfikir yang kurang mendapat perhatian
daripada para sarjana terdahulu. Sehubungan dengan itu, kajian ini akan mengeluarkan beberapa
budaya berfikir dalam naratif lisan menggunakan pengaplikasian Teori pengkaedahan Melayu oleh
Hashim Awang (1989). Akibatnya, kajian ini mampu mengembalikan kebudayaan elemen budaya
berfikir yang ada dalam masyarakat Melayu menerusi penyampaian naratif lisan kepada generasi
muda pada masa kini.

4. BATASAN KAJIAN

Kajian ini membataskan untuk meneliti aspek budaya berfikir dalam naratif lisan Melayu. Pengkaji
menggunakan sebuah teks yang bertajuk Hikayat Selindang Delima. Teks ini diterbitkan oleh Jade
Green Publications SDN. BHD. Teks ini telah diolah semula oleh Syafik Affendi pada tahun 1998.
Selain itu, pengkaji menerapkan teori pengkaedahan Melayu oleh Hashim Awang (1989) sebagai
deduktif yang mampan. Pengkaji hanya menggunakan satu pendekatan iaitu pendekatan
kemasyarakatan dalam teori berkenaan. Pendekatan kemasyarakatan diambil kerana dilihat sangat
akrab dengan corak kehidupan yang diamalkan oleh masyarakat Melayu pada zaman dahulu.

5. METODOLOGI KAJIAN

Pada bahagian metodologi ini, kajian ini menggunakan reka bentuk kualitatif, iaitu berdasarkan
kaedah kepustakaan dan analisis teks. Kaedah kepustakaan adalah bertujuan untuk mencari
maklumat mengenai naratif lisan dan budaya berfikir secara lebih jelas. Antara bahan yang
digunakan dalam kaedah kepustakaan ini adalah buku-buku, jurnal-jurnal sastera, kertas kerja
seminar, tesis sastera para sarjana, kamus, dan sumber internet. Bahan-bahan ini diambil dari
Perpustakaan Universiti Malaysia Kelantan, Dewan, Bahasa dan Pustaka, Perpustakaan Universiti
Zainal Abidin, Perpustakaan Awam Negeri Terengganu, Perpustakaan Awam Daerah Hulu
Terengganu, Perpustakaan Universiti Malaysia Terengganu serta Perpustakaan Awam Kelantan.
Bahan-bahan ini dirujuk untuk tujuan merumuskan ilmu pengetahuan berdasarkan penemuan
dalam kajian mengenai naratif lisan.

Selain itu, pengkaji turut menggunakan kaedah analisis teks. Pengkaji menggunakan
sebuah buku yang bertajuk Hikayat Selindang Delima. Buku ini diterbitkan oleh pada tahun 1998.
Buku ini ditulis semula oleh Syafik Affendi. Pengkaji juga telah menerapkan teori pengkaedahan
Melayu oleh Hashim Awang (1989) menerusi pendekatan kemasyarakatan sebagai deduktif kajian.
Setiap data yang ditemui akan diaplikasikan dengan pendekatan kemasyarakatan. Hal ini kerana
pendekatan ini meliputi tatacara kehidupan masyarakat Melayu yang mementingkan kesopanan
dan berbudi bahasa. Maka, teori ini bersesuaian dengan objektif yang telah dikemukan dalam
kajian ini.

6. TEORI PENGKAEDAHAN MELAYU

Teori pengkaedahan Melayu telah dipilih bagi menganalisis data yang telah dikemukakan dalam
kajian ini. Teori pengkaedahan Melayu ini telah dikemukakan oleh Hashim Awang pada tahun
1989. Menurut Hashim Awang (2002) teori ini memperlihatkan kehidupan lampau masyarakat
Melayu yang mementingkan kesopanan serta budi pekerti. Kedua aspek ini menampilkan
keunggulan masyarakat Melayu yang penuh dengan adat serta kebudayaan. Ini menjadi keagungan
tamadun Melayu dalam menampilkan komuniti mereka. Oleh itu, setiap kepercayaan dan ilmu
pengetahuan digabungkan bagi memperlihatkan idea kreatif masyarakat Melayu. Melalui
pendekatan kemasyarakatan, Hashim Awang (2002) menegaskan pendekatan ini melibatkan
manusia yang berupaya untuk mencapai tahap kesejahteraan dalam komuniti. Maka, manusia akan
memenuhi tuntutan tersebut dengan mengukuhkan keimanan dan ketakwaan dalam diri. Hal ini
dilakukan bagi memastikan setiap idea sastera itu membawa makna yang besar kepada komuniti.
Idea ini dianggap sebagai satu perutusan besar daripada Allah SWT kepada manusia (Hashim
Awang, 2002). Oleh itu, manusia yang bijaksana akan meletakkan hasil sastera mereka
menggunakan perspektif Islam. Hal ini kerana mereka percaya Islam adalah agama yang benar dan
memenuhi tuntutan hidup sebagai khalifah.

7. ANALISIS DAN DAPATAN KAJIAN

Pada bahagian analisis, pengkaji ingin meneliti aspek budaya berfikir dalam sebuah teks yang
bertajuk Hikayat Selindang Delima. Antara budaya berfikir yang telah dikenal pasti ialah rasional
dalam membuat pertimbangan, pemikiran kritis dalam mengatasi masalah serta pemikiran kreatif
dan inovatif.

Budaya berfikir merupakan corak pemikiran manusia yang cuba menyelesaikan masalah
dengan akal fikiran yang waras (Kartini Abd. Wahab et,al., 2023). Hal ini kerana manusia sering
berusaha mencari jawapan yang sahih untuk merungkai masalah komuniti. Budaya berfikir ini
menuntut manusia untuk mendalami serta memahami terlebih dahulu tentang sesuatu konsep
sebelum mengambil sebarang tindakan. Penyataan ini disokong oleh Madiawati Mamat@Mustaffa
et,al. (2024) yang mentakrifkan budaya berfikir ialah keadaan di mana manusia mengunakan
minda mereka untuk mencari permahaman serta tafsiran secara mendalam. Manusia akan berusaha
untuk meneroka menghasilkan beberapa idea yang dianggap mampan dan bersesuaian dengan
situasi yang dihadapi. Oleh itu, manusia akan berdaya saing mencipta pelbagai bentuk
penyelesaian bagi mengatasi masalah yang sedang berlaku.

7.1 BUDAYA BERFIKIR MELALUI RASIONAL DALAM MEMBUAT PERTIMBANGAN

Rasional dalam membuat pertimbangan merupakan satu bentuk alasan yang dikemukakan oleh
seseorang dengan bukti yang nyata serta sahih (Megat Ayop Megat Arifin et,al., 2016). Rasional
dalam membuat pertimbangan meliputi keadaan di mana seseorang itu mampu mengambil
sebarang keputusan setelah pertimbangan yang wajar dilakukan. Hal ini kerana individu itu

percaya tanpa pertimbangan yang wajar, sesebuah organisasi akan musnah tanpa pendirian tetap.
Kenyataan ini disokong oleh Mohamad Maulana Magiman et,al. (2021) yang berpendapat rasional
dalam membuat pertimbangan ialah keupayaan seseorang dalam memikirkan sesuatu perkara
secara wajar dan adil. Hal ini dilakukan bagi menjaga perhubungan dalam sesebuah komuniti.
Oleh itu, setiap permasalahan yang berlaku mesti memiliki bukti serta alasan yang kukuh. Sikap
rasional dalam membuat pertimbangan mampu diteliti dalam cerita Hikayat Selindang Delima.
Sikap ini diperincikan seperti petikan di bawah:

Petikan 1

Hatta kedua-dua anakanda itu pun dimasukkan di dalam peti seorang dan anakanda baginda
yang laki-laki tiada tahu saudara perempuannya atau dimasukkan di dalam peti atau tiada
tetapi halnya sudah dimasukkan baginda anak perempuan itu di dalam peti. Hatta baginda
dua laki isteri pun fikirkan anakanda yang ditinggalkan itu. Setelah sudah menaruh kedua-
dua anakanda itu maka baginda pun diam bersemayam. Hatta baginda pun tengah
bersemayam dua laki isteri maka datanglah garuda menyambar baginda dua laki isteri dan
hilang lenyap.

(Syafik Affendi, 1998: 3)

Melalui petikan di atas, rasional dalam membuat pertimbangan mampu dilihat pada watak
Tuanku Shah Alam dan permaisurinya. Kedua-dua watak ini memperlihatkan pemikiran rasioanal
yang dilakukan bagi menyelamatkan putera dan puteri mereka. Tuanku Shah Alam dan permaisuri
telah berikhtiar dengan menyembunyikan anak-anak mereka dalam sebuah peti. Malangnya,
kedua-dua anak tersebut tidak mengetahui keberadaan masing-masing kerana anak perempuannya
telah disorokkan dalam peti terlebih dahulu. Keadaan ini berlaku kerana negeri Tuanku Shah Alam
telah diserang oleh garuda. Ramai rakyat jelata telah dibunuh oleh garuda tersebut. Tindakan
Tuanku Shah Alam dan permaisuri dilakukan kerana mereka menginginkan anak-anak mereka
selamat dan tahta negeri mampu dibangunkan semula.

Perbuatan rasional dalam membuat pertimbangan mampu dilihat lagi dalam cerita Hikayat
Selindang Delima. Perbuatan ini dijelaskan seperti mana dalam petikan di bawah:

Petikan 2

Setelah hari hampir petang maka Bang Sagara pun berjalan pulang dengan seorang dirinya
ke dalam istana. Maka dilihatnya hidangan pun sudah hadir dengan makanan sekalian
nikmat pun teraturlah. Maka ia berfikir pula dengan seketika itu jua, “Siapa gerangan
menghidangkan aku, entah pun jin entah pun hantu syaitan, siapa tahu berbuat laku kerana
syaitan ini banyak boleh membuat lakunya maka dilihatnya kau seorang-orang.” Maka kata
Bang Sagara, “Hai syaitan atau jin atau peri, demi Allah melainkan keluarlah engkau dan
kerana aku ini duduk seorang diri dengan khuatirku.”

(Syafik Affendi, 1998: 7)

Berdasarkan petikan di atas, rasional dalam membuat pertimbangan mampu dilihat pada
watak Bang Sagara. Bang Sagara merupakan putera Tuanku Shah Alam. Bang Sagara yang telah
kehilangan ayahanda, bonda, saudara perempuan serta sekalian rakyat jelata baru pulang ke istana.
Sesampainya, Bang Sagara di istana, tengku makhota itu terkejut apabila mendapati ada makanan
yang telah disiapkan. Kejadian itu membuatkan Bang Sagara terkejut lalu memikirkan itu adalah

perbuatan jin atau peri. Bang Sagara bimbang jin atau peri itu ingin mempermainkannya kerana
baginda seorang diri. Oleh sebab itu, Bang Sagara meminta jin atau peri menunjukkan rupanya
dengan beraninya. Hal ini bagi menunjukkan dirinya tidak takut dengan kehadiran jin atau peri
tersebut. Tindakan itu akhirnya menguntungkan dirinya apabila Bang Sagara mengetahui gerangan
yang membuat makanan adalah saudara perempuan yang dianggap telah mati dibaham garuda.

Pengaplikasian teori pengkaedahan Melayu melalui pendekatan kemasyarakatan oleh
Hashim Awang (2002). Pendekatan kemasyarakatan ini mementingkan manusia yang sentiasa
menjaga hubungan sejagat demi kesejahteraan. Setiap tindakan watak perlulah memiliki
pengetahuan untuk memastikan hubungan sejagat mampu dijaga dengan sebaik mungkin.
Menerusi naratif lisan ini, pengkaji mampu merumuskan setiap watak ingin menzahirkan setiap
kebaikannya kepada anggota komuniti. Walaupun kadang-kala watak naratif sanggup berkorban
jiwa demi memastikan setiap anggota komuniti mampu memiliki satu kehidupan yang sempurna.

7.2 BUDAYA BERFIKIR MELALUI PEMIKIRAN KRITIS DALAM MENGATASI
MASALAH

Pemikiran kritis dalam mengatasi masalah merupakan tindakan seseorang yang memiliki fikiran
tersendiri yang menyebabkannya berpegang teguh kepada prinsip (Mohd Faiz Mohd Yaakob,
et,al., 2016). Individu sebegini berupaya menyelesaikan masalah menggunakan pengalaman hidup
atau kemahiran yang dimilikinya tanpa melibatkan orang lain. Idea kritis yang diberikan biasannya
mampu memberi manfaat besar kepada orang sekeliling. Kenyataan ini disokong oleh Mohd
Syaubari Othman et,al. (2018) mentakrifkan pemikiran kritis dalam mengatasi masalah ialah
seseorang yang mampu menilai secara mendalam sebelum menyampaikan ideanya kepada orang
lain. Hal ini kerana individu itu sedar betapa pentingnya sesuatu idea bagi mengatasi masalah
komuniti. Pemikiran kritis ini juga menandakan individu itu bijak dalam mengawal emosi serta
perasaan tidak rasional sebelum menyelesaikan masalah secara saksama. Pemikiran kritis dalam
mengatasi masalah dilihat dalam Hikayat Selindang Delima. Budaya berfikir ini disampaikan
secara jelas melalui petikan di bawah:

Petikan 3

Demi didengar oleh Seri Bunian segeralah ia keluar dalam peti lalu keluar serta datang
sujud bawah kaki kekandanya serta dengan tangisnya, “Wahai kanda, kita ditinggalkan
oleh ayahanda dan bonda sebab negeri dialahkan geroda dan sudahlah untung kita tinggal
berdua saudara dan sekarang pun apa bicara kanda.” Maka kata Bang Sagara, “Yang mana
kata-kata adinda itulah kekanda ikutkan.” Hatta maka kata Seri Bunian, “Hai kekanda,
pergilah kekanda masuk ke dalam kota kita itu, yang mana patut harta kita, kita bawalah
barang ke mana kita membawa untung nasib kita. Daripada kita hidup sengsara yang
demikian ini baiklah kita mati.”

(Syafik Affendi, 1998: 8)

Petikan di atas memperlihatkan watak Seri Bunian memiliki pemikiran kritis dalam
menyelesaikan masalah. Hal ini terjadi kerana negeri kedua-dua beradik ini telah diserang garuda.
Tindakan pantas ayahanda dan bonda yang menyembunyikan Seri Bunian dan Bang Sagara dalam
peti menyelamatkan nyawa mereka. Namun, negeri Seri Bunian dan Bang Sagara telah musnah
angkara garuda. Oleh itu, Seri Bunian memberi cadangan agar mereka berdua keluar dari negeri

tersebut. Seri Bunian meminta Bang Sagara untuk mendapatkan harta yang ada di kota. Tindakan
Seri Bunian itu bagi memastikan kehidupan pengembaraan keduanya mampu dijalani dengan baik.

Pengaplikasian teori pengkaedahan Melayu menerusi pendekatan kemasyarakatan oleh
Hashim Awang (2002). Pendekatan ini memperlihatkan manusia yang memiliki keimanan dan
ketakwaan terhadap Allah SWT berupaya untuk berusaha mencapai satu kehidupan yang lebih
baik. Hal ini kerana pengalaman terdahulu mendidik manusia untuk redha dengan perkara yang
terjadi. Malahan, manusia disarankan untuk tidak meratapi takdir tetapi tetap berusaha untuk
memiliki kehidupan yang lebih baik. Menerusi naratif lisan di atas, setelah kejadian garuda
menyerang negeri, putera dan puteri raja itu tidak meratapi malahan berusaha untuk mengembara
di luar negeri. Hal ini kerana keduanya memiliki impian untuk mencapai kehidupan yang lebih
baik. Keduanya berusaha untuk menjalani hidup tanpa ibu bapa serta rakyat jelata. Mereka
menjalani kehidupan sebagai rakyat jelata agar mampu untuk melupakan setiap kesedihan yang
dialami.

7.3 BUDAYA BERFIKIR MELALUI PEMIKIRAN KREATIF DAN INOVATIF

Pemikiran kreatif dan inovatif merupakan kebolehan akal fikiran mencetuskan pembaharuan
dalam setiap tindakan (Mohd Firdaus Che Yaacob et,al., 2023). Pemikiran kreatif dan inovatif ini
melibatkan tindakan seseorang yang berupaya mengabungkan idea lama dan baharu menjadi satu.
Tindakan ini memberi impak serta kebaikan kepada yang menciptanya. Penyataan ini disokong
oleh Nur Samsiah Mazlan et,al. (2021) yang mendefinisikan pemikiran kreatif dan inovatif adalah
kebolehan seseorang untuk mengembangkan idea baharu demi menyelesaikan masalah. Individu
yang memiliki daya kreatif sangat berani untuk mengambil risiko. Setiap risiko diambil sebagai
penambahbaikan terhadap hasil cipta yang diinginkan. Pemikiran kreatif dan inovatif ini dilihat
dalam tajuk Hikayat Selindang delima. Pemikiran kreatif dan inovatif ini diterangkan secara
terperinci seperti di bawah:

Petikan 4

Maka Bang Sagara pun berjalanlah mendapatkan saudaranya, “Ayuhai adinda, sudahlah
kekanda pergi melihat perahu sekaliannya suatu pun tiada yang baik dan sekaliannya
tembus dikorek tikus dan kumbang. Manakala dibawahnya dimakan oleh kapang dan
segala rapatnya habis renggang, suatu yang tidak boleh dipakai, darihal bicara kekanda
suatu tiada sampai dengan ikhtiar kekanda.” Maka kata Seri Bunian, “Hai saudaraku,
janganlah berhati duka. Syahadan baiklah saudaraku masuk ke hutan menebang kayu akan
membuatkan perahu kita akan belayar membawa untung nasib kita dua bersaudara.”

(Syafik Affendi, 1998: 9-10)

Melalui petikan di atas, pemikiran kreatif dan inovatif mampu dilihat pada watak Seri
Bunian. Hal ini kerana Seri Bunian mampu memberi idea kreatif kepada saudaranya. Seri Bunian
meminta Bang Sagara untuk pergi menebang kayu di hutan. Hal ini dilakukan apabila melihat
Bang Sagara pulang dalam keadaan murung. Kemurungan Bang Sagara disebabkan tiada perahu
mampu digunakan untuk mereka belayar di lautan. Oleh itu, Seri Bunian meminta agar Bang
Sagara membuat perahu sendiri dengan menggunakan kayu di hutan. Idea Seri Bunian diterima
oleh Bang Sagara kerana itu jalan terakhir untuk membolehkan mereka keluar dari negeri tersebut.

Pengaplikasian teori pengkaedahan Melayu melalui pendekatan kemasyarakatan oleh
Hashim Awang (2002). Pendekatan kemasyarakatan ini memperihalkan kehidupan sejahtera
mampu diperoleh manusia apabila mereka berupaya mencari jalan penyelesaian mengikut akidah
Islam. Agama Islam mementingkan sikap takwa dan percaya pada ketentuan Ilahi. Manusia
disarankan untuk bertindak atau mencari ikhtiar mengikut agama supaya setiap tindakan diredhai
oleh Allah SWT. Melalui neratif lisan, kedua watak memainkan peranan untuk saling menyokong
antara satu sama lain. Hal ini kerana tanpa sokongan, salah satu watak akan mengalami perasaan
putus asa yang melampau. Oleh itu, setiap watak bertanggungjawab untuk memastikan
kesejahteraan antara satu sama lain diperolehi.

8. KESIMPULAN

Secara tuntasnya, kajian ini merumuskan aspek budaya berfikir dalam naratif lisan memberi impak
yang mendalam terhadap remaja dan institusi pengajian tinggi. Budaya berfikir yang diterapkan
dalam naratif lisan memberi pendedahan kepada remaja untuk sentiasa membuat pertimbangan
yang wajar. Hal ini kerana setiap keputusan mempengaruhi corak kehidupan pada masa akan
datang. Secara tidak langsung, budaya berfikir ini mampu membina pemikiran intelektual dalam
kalangan pelajar universiti. Hal ini mengakibatkan pelajar-pelajar berupaya menyelesaikan
permasalahan secara kendiri tanpa melibatkan ibu bapa atau organisasi pendidikan. Oleh sebab itu,
aspek budaya berfikir dalam naratif lisan perlu diteliti dan dikaji secara mendalam agar mampu
membentuk generasi yang berfikiran cerdas dan saksama.

ABSTRAK

Terjemahan surah Yasin di Malaysia yang mempunyai pelbagai versi dan bentuk cetakan
berpotensi untuk dianalisis dari aspek perkataan yang digunakan. Penggunaan partikel wacana
“Lah” yang bersifat tidak disengajakan pula membuka dimensi baharu untuk melihat
fenomenanya dalam terjemahan Al-Quran. Dalam kajian ini, partikel wacana “Lah” dijadikan
indikator untuk mendapatkan representasi penggunaannya dalam terjemahan surah Yasin.
Prosedur Analisis ATLAS.ti Bersistematik dipraktikkan pada 18 data terjemahan surah Yasin,
iaitu melibatkan enam terjemahan dalam bentuk naskah Al-Quran, enam dalam bentuk digital dan
enam dalam bentuk naskah kecil bacaan harian. Analisis ATLAS.ti pula terdiri daripada tiga fasa,
iaitu fasa ‘Memerhatikan’, ‘Mengumpulkan’ dan ‘Memikirkan’. Dapatan kajian menunjukkan
bahawa penggunaan partikel wacana “lah” mempunyai frekuensi yang tinggi dalam semua bentuk

terjemahan surah Yasin. Analisis code-document table juga menunjukkan bahawa penggunaan
partikel wacana “Lah” mempunyai pola yang berpotensi mengkategorikan terjemahan surah Yasin
kepada empat bentuk, iaitu terjemahan primer, terjemahan sekunder, terjemahan individu, dan
terjemahan asing. Implikasinya, kajian yang menumpukan pada penggunaan entiti bahasa bersifat
tidak disengajakan, iaitu partikel wacana “lah” bermotivasi untuk meneroka fenomena baharu
pada sesuatu data serta berpotensi untuk dikembangkan. Penggunaan ATLAS.ti juga dapat
mengembangkan lagi prosedur sedia ada agar lebih sistematik mengikut kajian semasa.

Kata kunci: ATLAS.ti, yasin, terjemahan, lah, partikel wacana
1. PENGENALAN

Dalam kajian linguistik, terdapat pelbagai istilah yang digunakan untuk merujuk kepada
penggunaan, makna, dan fungsi partikel wacana. Antara terminologi yang digunakan adalah
Discourse Markers, Pragmatic Markers, Discourse Particle, Pragmatic Particle, Pragmatic
Expression dan Pragmatic Connective (Ismail & Sarudin, 2021). Walau bagaimanapun, istilah
"partikel wacana™ (discourse particle) dianggap lebih sesuai untuk merujuk kepada konsep entiti
bahasa yang tidak membawa makna serta bersifat tidak disengajakan dalam penggunaannya
(Ismail & Sarudin, 2022a, 2023).

Penggunaan partikel wacana 'lah’ menghasilkan pelbagai interpretasi yang mencakupi
aspek interpersonal, kognitif, dan struktural. Entiti bahasa ini juga berperanan dalam meluahkan
perasaan, pemikiran, dan identiti individu serta digunakan untuk mencerminkan ketidakfasihan
berbahasa. Selain itu, “lah” membantu mengelakkan salah faham dan menyampaikan emosi
seperti kejengkelan, ketidakpuasan hati, serta sindiran. Di samping memperkukuh hubungan
sosial, pengaruh kemelayuan dalam penggunaannya turut menonjolkan sikap penutur terhadap
topik tertentu. Unsur bahaasa ini juga berfungsi dalam mewujudkan persetujuan,
ketidaksetujuan, dan rasa kesal, serta mengelakkan konflik dalam interaksi dengan individu
berstatus lebih rendah. Akhirnya, 'lah’ digunakan untuk penegasan, memberi arahan, dan
mencipta kesepakatan dalam interaksi (Ismail & Sarudin, 2022b)

2. METODOLOGI

Kajian ini berbentuk kualitatif dengan menggunakan perisian Computer-Aided Qualitative Data
Analysis Software (CAQDAS), iaitu ATLAS.ti 24. Seperti yang dinyatakan oleh Putri et al.
(2020), tujuan kajian kualitatif adalah untuk menyediakan penerangan yang komprehensif serta
pemahaman yang mendalam mengenai fenomena yang dikaji. Dalam konteks ini, analisis data
menggunakan ATLAS.ti telah dijalankan secara sistematik dengan mengaplikasikan Prosedur
Analisis ATLAS.ti Bersistematik Ismail et al. (2024) untuk memperoleh perincian pada setiap
peringkat. Saldana (2016) mencadangkan bahawa model pengekodan adalah sesuai untuk kajian
kualitatif kerana telah ditetapkan dan diuji dalam amalan kajian. Prosedur Analisis ATLAS.ti
Bersistematik Ismail et al. (2024) menggariskan tiga komponen utama dalam proses analisis,
laitu komponen 'Memerhatikan' (noticing things), 'Mengumpulkan' (collecting things), dan
‘Memikirkan' (thinking about things). Di samping itu, setiap kompenen diperincikan lagi dengan
tujuh fasa dalam proses analisis, iaitu fasa membiasa diri, fasa penjanaan kod awal, fasa
pembinaan kod berstruktur, fasa pencarian tema, fasa semakan tema, fasa takrifan tema, dan
akhirnya fasa penulisan laporan. Namun demikian, kajian ini difokuskan pada fasa penjanaan

kod awal bagi melihat representasi penggunaan partikel wacana “Lah” dalam data. Berikut
merupakan rajah Prosedur Analisis ATLAS.ti Bersistematik yang diaplikasikan dalam kajian
ini.

diri dengan data

ﬁﬁ?i‘iﬁf E;

Preparing data files, si data
project setup

Fasa 2. Penjanaan kod awal
/ a) Kod in vivo

Anali h:
'::e;:::l;a"fﬂp J ﬁJ J J

Coding data

Analisis tahap
konseptual
Sorting and
structuring data

Fasa 3. Binaan kod berstruktur
a) Word list/cloud

Fasa 7. Penulisan laporan
a) Paparan grafik

Rajah 1. Prosedur Analisis ATLAS.ti Bersistematik Ismail et al. (2024)

Dalam penyediaan data, penting untuk mempertimbangkan pemilihan dan jumlah data
yang diperlukan untuk analisis. Gupta (2017) menegaskan bahawa data yang disediakan mesti
dipastikan mempunyai nilai guna yang sesuai untuk proses ekstrak. Di samping memastikan
data yang digunakan relevan untuk kajian, jJumlah data juga perlu mencukupi untuk pelaksanaan
analisis. Hennink et al. (2017) dan Ismail et al. (2022) menyatakan bahawa ketepuan kod dapat
dicapai dengan menggunakan sekurang-kurangnya sembilan data. Berkaitan dengan data
terjemahan, keperluan jumlah data yang mencukupi merujuk kepada kenyataan Mansor
(2019:76) yang menunjukkan bahawa kebanyakan teks terjemahan al-Quran di Malaysia telah
dialih bahasa dan diperiksa berasaskan terjemahan yang ada dalam bahasa Indonesia. Hal ini
mengakibatkan ketidakserasian dalam penggunaan bahasa, termasuk partikel wacana “Lah”
dalam teks terjemahan. Kajian ini menggunakan 18 terjemahan surah Yasin yang berbeza dari
segi bentuk penerbitan dan penerbit. Jadual berikut menunjukkan perbezaan dalam bentuk
penerbitan dan penerbit bagi data terjemahan surah Yasin yang digunakan dalam kajian ini.

Table 1. Bentuk dan Penerbit bagi Data Terjemahan Surah Yasin

Bentuk

Penerbita | Terjemahan Surah Yasin Penerbit atau Sumber

n
Al-Quran Al-Karim & Terjemahan .

AlOuran Al-Kamil (2021) Telaga Biru Sdn. Bhd.
Al-Quran Al-Karim Mushaf Al- Rimbunan Islamik Media Sdn.
Farid (2017) Bhd.

Al-Quran Amazing 33 Panduan al-
Quran Untuk Hidup Anda (2016)
Al-Quran Mushaf Malaysia Dan
Terjemahan (2007)

Al-Quran Tajwid Dan Terjemahan
(2012)

Tafsir Pimpinan Ar-Rahman
Kepada Pengertian Al-Quran (30) DarulFikir.
Juz (2010)

Al-Qur’an Digital (n.d.)

Al Quran Melayu Al Quran
Terjemahan Bahasa Melayu
Lengkap 30 Juz Dan 114 Surah

Karya Bestari Sdn. Bhd.

Yayasan Restu.

Humaira Bookstore Enterprise.

https://www.merdeka.com/qura
n

https://melayu.ayatalquran.net/2
016/04/surah-yasin-terjemahan-
bahasa-melayu/

(n.d.)
Digital Muslim Pro (n.d.) htt_ps:/_/www.muslimpro.com/?la
nding=0
Smart Quran (2020) Madcat World Sdn Bhd.
Surah.My Terjemahan Al-Quran Serai Solutions Dan
Bahasa Melayu (n.d.) Training.My.
Terjemahan Al-Quran Dalam Global Islamic Software Co,
Bahasa Melayu (2005) GISCO.
Al-Amin (2008) Pustaka Jiwa Sdn Bhd
Haji Johari Haji Alias (2020) Al-Hidayah Publication
Naskah Mohamed Arshad Ahmad (2012) Asyraff Trading Sdn. Bhd.
Kecil Surah Yasin Tahlil Dan Doa Asma
Bacaan Ul-Husna (n.d.) SA. Al-Habshee Sdn. Bhd.
harian Yaasin Terjemahan Tahlil & Doa Syarikat Jaffar Rawas Sdn.
(2008) Bhd.
Yasin Tahlil Dan Doa (n.d.) PTS Edar Sdn. Bhd.

3. DAPATAN DAN PERBINCANGAN

Dalam analisis pertama, partikel wacana 'lah’ diteliti untuk setiap terjemahan surah Yasin.
Penyelidikan ini bertujuan untuk mengenal pasti pola atau corak penggunaan partikel wacana 'lah’
secara keseluruhan dalam terjemahan. Perhatian khusus diberikan terhadap pola dan corak ini
memandangkan sifat partikel wacana 'lah’ yang kerap digunakan tanpa disedari oleh penutur.
Partikel wacana 'lah’ juga merupakan entiti linguistik yang secara lazimnya digunakan oleh
penuturnya (Besemeres & Wierzbicka, 2003). Berikut adalah rajah analisis code-document table
bagi partikel wacana 'lah’ pada setiap 18 terjemahan surah Yasin.

Rajah 2. Pola partikel Wacana “Lah” pada 18 terjemahan surah Yasin

Berdasarkan rajah 2, didapati bahawa partikel wacana "Lah" sering digunakan secara bebas
dalam terjemahan Surah Yasin. Walau bagaimanapun, melalui analisis Code-Document table pada
18 terjemahan surah Yasin, pola penggunaan yang konsisten telah dikenal pasti, menggambarkan
satu corak penggunaan yang seragam. Corak ini jelas terlihat dalam 6 terjemahan berikut.

Jadual 2. Terjemahan yang menunjukkan Persamaan Pola Penggunaan Partikel Wacana “Lah”

Terjemahan Penerbit Bentuk

Tafsir Pimpinan Ar-Rahman Kepada Darul Fikir Al-Quran

Pengertian Al-Quran (30) Juz (2010)

Al Quran Melayu Al Quran https://melayu.ayatalquran.ne Digital

Terjemahan Bahasa Melayu Lengkap t/2016/04/surah-yasin-

30 Juz Dan 114 Surah (n.d.) terjemahan-bahasa-melayu/

Muslim Pro (n.d.) https://www.muslimpro.com/ Digital
?landing=0

Smart Quran (2020) Madcat World Sdn Bhd. Digital

Surah.My Terjemahan Al-Quran Serai Solutions Dan Digital

Bahasa Melayu (n.d.) Training.My.

Terjemahan Al-Quran Dalam Bahasa Global Islamic Software Co, Digital

Melayu (2005) GISCO.

Berdasarkan Jadual 2, didapati bahawa hanya satu terjemahan dalam bentuk cetakan Al-
Quran, iaitu Tafsir Pimpinan Ar-Rahman kepada Pengertian Al-Quran (30) Juz (2010),
menunjukkan pola penggunaan yang serupa, manakala lima lagi terjemahan adalah dalam bentuk
digital. Hasil analisis ini berbeza daripada dapatan Ismail et al. (2022), iaitu kajian tersebut
menunjukkan persamaan pola penggunaan bukan sahaja pada Tafsir Pimpinan Ar-Rahman Kepada
Pengertian Al-Quran (30) Juz (2010), malah juga pada Al-Quran Mushaf Malaysia dan
Terjemahan (2007), Al-Quran Al-Karim & Terjemahan Al-Kamil (2021), serta Smart Quran.
Berikut adalah rajah yang menggambarkan pola penggunaan partikel wacana "Lah™ dalam Surah
Yasin menurut kajian oleh Ismail et al. (2022).

Ayat 64 Ayat 81 Ayat 76
e Era ]| T
"
Ayat 33 " Ayat 59 - 9. Ayat 61
Ayat 63
w
Ayat 38
e 4. Al-Quran Al- AL,

Gl - R kopeda | Avate
< | Pengertian Al-Q... ~———a». 7 ¢
5. Al-Quran 0 Ayat18

W Panduan al- AAN
l Avat66 Quran untuk ) 2. Al-Quran 3 Ayat 24

U\\\\ Terjemahan (20... /

Rajah 3. Persamaan Pola Penggunaan Partikel Wacana “Lah” Ismail et al. (2022)

Rajah 3 memperlihatkan bahawa kajian terdahulu membahagikan terjemahan surah Yasin
kepada dua kategori berdasarkan kesamaan dalam penggunaan partikel wacana “Lah”. Walau
bagaimanapun, pola penggunaan partikel wacana tersebut tidak menunjukkan kekerapan
penggunaan melebihi dua kali dalam satu ayat. Sebagai ilustrasi, analisis dalam kajian ini (rujuk
Rajah 2) menunjukkan ayat 47 dikategorikan kepada tiga bahagian, iaitu 47 (1), 47 (2), dan 47
(3), suatu pendekatan yang tidak diterapkan dalam kajian sebelumnya. Dalam Rajah 3, ayat 47
hanya mencatatkan satu penggunaan partikel wacana “Lah”. Selain itu, terdapat juga perbezaan
dari segi bilangan dan bentuk data. Kajian ini melibatkan 18 data dengan 3 bentuk terjemahan,
laitu Naskhah Al-Quran, versi digital, dan naskhah kecil surah Yasin. Sebaliknya, kajian

terdahulu hanya merangkumi 9 data dengan 2 bentuk terjemahan, iaitu Naskhah Al-Quran dan
naskhah kecil surah Yasin. Kepelbagaian dalam perincian penggunaan partikel wacana “Lah”
serta bilangan data yang berbeza ini menyumbang kepada hasil dapatan yang berlainan.

Setelah enam terjemahan yang memperlihatkan pola serupa dikeluarkan daripada analisis,
didapati wujud pola penggunaan partikel wacana "Lah™ yang menggambarkan kategori
terjemahan surah Yasin yang berbeza. Pola penggunaan ini menjadi lebih jelas apabila enam
terjemahan terdahulu dipisahkan daripada analisis. Berikut merupakan rajah pola penggunaan
partikel wacana “Lah” setelah enam terjemahan sebelum ini digugurkan.

Z3eesdE -

mewseorowwded s

Rajah 4. Persamaan Pola Penggunaan Partikel Wacana “Lah” Ismail et al. (2022)

Berdasarkan Rajah 4, terdapat tiga kategori pola penggunaan partikel wacana "Lah" dalam
terjemahan surah Yasin yang ditandai dengan indikator petak merah, kuning, dan hijau. Indikator
petak merah berpotensi dikategorikan sebagai terjemahan sekunder, selaras dengan ciri

terjemahan Al-Quran Amazing yang menyatakan terjemahannya bersumberkan teks daripada
bahasa Indonesia. Berikut adalah jadual senarai terjemahan yang berpotensi sebagai kategori
terjemahan sekunder.

Jadual 3. Terjemahan Surah Yasin yang Berpotensi sebagai Terjemahan Sekunder

Terjemahan Surah Penerbit Bentuk

Yasin

Al-Quran Al-Karim . . .

Mushaf Al-Earid Iélhrgbunan Islamik Media Sdn.

(2017) ' Al-Quran

Al-Quran Mushaf

Malaysia Dan Yayasan Restu.

Terjemahan (2007)

Surah Yasin Tahlil Dan

Doa Asma Ul-Husna SA. Al-Habshee Sdn. Bhd. Digital

(n.d.)

Al-Amin (2008) Pustaka Jiwa Sdn Bhd ’g'aSkah Kecil
acaan Harian

Kategori seterusnya, yang ditandai dengan indikator petak kuning, tidak dapat dikenal pasti
sama ada sebagai terjemahan sekunder atau primer. Namun begitu, dalam analisis ini, terjemahan
dalam kategori tersebut berpotensi dianggap sebagai terjemahan persendirian. Berikut ialah
jadual senarai terjemahan Surah Yasin yang termasuk dalam kategori ini.

Jadual 4. Terjemahan Surah Yasin yang Berpotensi sebagai Terjemahan Persendirian
Terjemahan Surah
Yasin

Al-Quran Al-Karim &
Terjemahan Al-Kamil | Telaga Biru Sdn. Bhd.
(2021)

Al-Quran Amazing 33
Panduan al-Quran
Untuk Hidup Anda
(2016)

Al-Quran Tajwid Dan
Terjemahan (2012)
Al-Qur’an Digital (n.d.) | https://www.merdeka.com/quran Digital
(I—2|312|0~;0har| Haji Alias Al-Hidayah Publication
Mohamed Arshad
Ahmad (2012)
Yaasin Terjemahan
Tahlil & Doa (2008)

Penerbit Bentuk

Al-Quran
Karya Bestari Sdn. Bhd.

Humaira Bookstore Enterprise.

Naskah Kecil
Asyraff Trading Sdn. Bhd. Bacaan Harian

Syarikat Jaffar Rawas Sdn. Bhd.

Terjemahan yang ditandai dengan indikator petak hijau adalah ganjil kerana pola
penggunaan partikel wacana "Lah™ yang ketara perbezaannya berbanding terjemahan lain. Pola
ini melibatkan hanya satu terjemahan, iaitu Yasin Tahlil dan Doa (n.d.) terbitan PTS Edar Sdn.
Bhd., yang berbentuk naskhah kecil untuk bacaan harian.

4. KESIMPULAN

Berdasarkan perbincangan dapatan kajian, pola penggunaan partikel wacana "Lah™ dalam
terjemahan surah Yasin dapat dibahagikan kepada tiga kategori, iaitu petak merah, kuning, dan
hijau. Petak merah mencerminkan terjemahan sekunder, seperti yang ditunjukkan oleh Al-Quran
Amazing yang berasaskan teks dari bahasa Indonesia. Petak kuning mewakili terjemahan yang
tidak dapat dikenal pasti sama ada primer atau sekunder, namun berpotensi sebagai terjemahan
persendirian. Sementara itu, petak hijau melibatkan satu terjemahan ganjil, iaitu Yasin Tahlil dan
Doa yang mempunyai pola ganjil dalam penggunaan partikel "Lah". Kajian ini juga menunjukkan
perbezaan dari segi bilangan data, jenis terjemahan yang dianalisis, dan perician analisis, iaitu
kajian semasa melibatkan lebih banyak data dan lebih perician berbanding kajian terdahulu, yang
menyumbang kepada dapatan yang berlainan.

ABSTRAK

Kualiti makanan terkait dengan elemen manusia; sumber dan personaliti penyedia mempunyai
kesan ke atas nilai halal dan toyyib. Terdapat kajian yang menyatakan bahawa religiositi dan
personaliti individu boleh diukur. Antara prinsip pengukuran yang dicadangkan ialah manifetasi
iman, islam dan ihsan yang dimanifestasikan dalam bentuk amalan atau perbuatan. Kajian ini
memfokuskan kepada dua objektif iaitu faktor yang membentuk personaliti religiositi
pengendali premis makanan pada persepsi pelajar dan mengenal pasti sama ada faktor kawalan
pemakanan pelajar dan persepsi mengenai personaliti religiositi pengendali makanan
mempengaruhi persepsi pelajar terhadap tahap pembentukan tahap kerohanian mereka. Kajian
tinjauan deskriptif ini menggunakan metod temubual dan soal selidik yang diedarkan di
kalangan mahasiswa Universiti Utara Malaysia. Analisis kesahan konvergen menggunakan
applikasi PLS-SEM menunjukkan bahawa pelajar melihat kepatuhan agama sebagai komponen
penting yang menunjukkan personaliti religiositi pengendali premis makanan. Dapatan juga
menunjukkan bahawa majoriti pelajar bersifat terbuka terhadap personaliti pengendali premis
makanan berdasarkan nilai varian faktor ini yang besar (var=0.874) berbanding faktor kepatuhan
agama (var=0.439). Ini menunjukkan bahawa majoriti pelajar tidak begitu kisah tentang perkara
yang berkaitan tuntutan agama yang boleh dilihat daripada personaliti pengendali premis
makanan. Analisis juga mendapati faktor kawalan pemakanan oleh pelajar sendiri (b=0.511,
p<0.05) dan persepsi mengenai personaliti religiositi pengendali makanan (b=0.331, p<0.05)
didapati mempengaruhi persepsi pelajar terhadap pembentukan tahap kerohanian diri mereka.

Kata kunci: personaliti, religiositi, premis makanan, persepsi pelajar, sakhsiah
1. PENGENALAN
Dalam kalangan pelajar, pengambilan makanan seimbang dan bernutrisi sangat ditekankan

(Tajul Ariffin et al., 2007). Makanan berzat dan seimbang dikatakan menjadi penyumbang
kepada pencapaian dan kecemerlangan akademik pelajar (Mohd Azlan Abdullah & Noraziah

Ali, 2011; Florence, Asbridge & Veugelers, 2008; Tajul Ariffin Noordin et al., 2007). Tajul
Ariffin et al. (2007) mencadangkan tiga unsur penting yang perlu dititikberatkan dalam
memastikan diet yang sihat iaitu halal, berkualiti dan berjadual. Kajian juga menunjukkan
terdapat perkaitan yang rapat di antara kualiti diet dengan prestasi akademik pelajar. Dalam
ertikata lain, pencapaian akademik pelajar bukan sahaja mempunyai hubungan yang rapat
dengan diet yang seimbang dan sihat, malahan turut dipengaruhi oleh diet berkualiti yang
halalan toyyiban menurut piawaian agama. Namun, Mohd Azlan & Noraziah (2011) mendapati
tidak semua pelajar seperti mahasiswa universiti mengaplikasikan pengetahuan ini di dalam
amalan pemakanan seharian mereka.

Personaliti dan sahsiah seseorang ditentukan oleh beberapa faktor termasuklah faktor
luaran dan dalaman. Bagi individu Muslim, faktor dalaman merujuk secara khusus antaranya
terhadap hubungan makhluk dengan Pencipta iaitu Allah. Hubungan ini pula diterjemahkan
dalam beberapa bentuk ibadah; umum dan khusus. Persoalannya, adakah personaliti manusia
boleh diukur. Apatah lagi pada perkara yang melibatkan hubungan manusia dengan Allah di
mana ukuran tersebut pula akan mempengaruhi pembuatan keputusan seseorang. Dalam kajian
oleh Jamiah Manap et al. (2013) religiositi dan personaliti individu boleh diukur. Antara prinsip
pengukuran yang dicadangkan ialah menerusi manifetasi iman, islam dan ihsan yang mana
ketiga-tiga asas penting di dalam Islam ini pula dimanifestasikan dalam bentuk amalan atau
perbuatan. Sebagai contoh, seseorang yang menyediakan makanan tetapi pada masa yang sama
tidak menunaikan solat adalah melanggar perintah Tuhannya. Apatah lagi jika disebabkan oleh
kesibukan menyediakan makanan atau berniaga individu tersebut tidak menunaikan solat.
Bagaimanakah kualiti makanan yang disediakan oleh individu seperti ini? Adakah ia memberi
kesan terhadap pencapaian akademik serta sahsiah pelajar yang memakannya? Pepatah Melayu
‘dari mana tumpahnya kuah jika tidak ke nasi ’serta penekanan terhadap soal ‘air tangan’
mempunyai perkaitan yang kuat terhadap pentingnya menyelidik daripada mana makanan
diperoleh serta personaliti penyedia makanan. Persoalan ini juga bertepatan dan mempunyai
kaitan secara langsung dengan persoalan hukum figh. Contohnya, ulama bersepakat bahawa jual
beli di antara peniaga dan pembeli lelaki pada hari Jumaat adalah haram dan berdosa
(Zaharuddin Abd Rahman, 2009). Kajian ini dilakukan bagi menjawab objektif berikut: (1)
Faktor Yang Membentuk Personaliti Religiositi Pengendali Premis Makanan Pada Persepsi
Pelajar. (2) Mengenal Pasti Sama Ada Faktor Kawalan Pemakanan Pelajar Dan Persepsi
Mengenai Personaliti Religiositi Pengendali Makanan Mempengaruhi Persepsi Pelajar
Terhadap Tahap Pembentukan Tahap Kerohanian Mereka.

Terdapat beberapa kajian lepas yang telah berusaha mengenal pasti beberapa faktor
mempengaruhi kecenderungan pelajar di dalam memilih premis makanan. Antaranya kajian
Mohd Azlan Abdullah & Noraziah Ali, 2011 mendapati faktor kebersihan, kualiti makanan,
perilaku pengendali makanan, kualiti perkhidmatan, kepelbagaian menu, harga, kelengkapan
dan kemudahan, lokasi premis, hiasan dalaman dan fasiliti. Dapatan yang sama telah disokong
oleh Maimunah Sapri et al., (2011). Walau bagaimanapun tiada maklumat berkenaan agama
sebagai faktor yang mempengaruhi pemilihan premis makanan. Ini secara khusus merujuk
kepada faktor religiositi dan personaliti pengusaha dan pekerja restoran. Selain daripada
memastikan makanan yang dijual adalah halal, pengunjung atau pembeli haruslah meneliti
personaliti atau sahsiah pekerja-pekerja tersebut.

2. METODOLOGI

Rekabentuk kajian yang digunakan ini adalah berbentuk kajian tinjauan deskriptif. Bagi
mengukuhkan dari segi keesahan dan kebolehpercayaan, kaedah pengumpulan data akan
menggunakan teknik triangulasi. Data-data akan diperoleni melalui kaedah temubual,
soalselidik dan analisis dokumen. Kaedah temubual akan melibatkan tokoh ilmuan agama
seperti Pengarah Pusat Islam dan ahli akademik di dalam bidang yang berkaitan. Manakala
responden soal-selidik melibatkan mahasiswa yang mengunjungi kafetaria-kafetaria yang
terdapat di Dewan Penginapan Pelajar di dalam kampus UUM. Kaedah analisis dokumen pula
akan dilakukan melalui pembacaan daripada kitab-kitab turath (kitab klasik), buku-buku
kontemporari, jurnal, manual panduan, kertas-kertas kerja ilmiah, akhbar dan majalah serta
laman internet yang ada hubung kaitan dengan kajian ini. Hasil soal selidik yang diedarkan
kepada responden (mahasiswa di Universiti Utara Malaysia) dianalisis dari sudut analisis
kesahan konvergen yang dilaksanakan menggunakan applikasi PLS-SEM bagi menjawab dua
Obijektif iaitu (1) Faktor Yang Membentuk Personaliti Religiositi Pengendali Premis Makanan
Pada Persepsi Pelajar dan (2) Mengenal Pasti Sama Ada Faktor Kawalan Pemakanan Pelajar
Dan Persepsi Mengenai Personaliti Religiositi Pengendali Makanan Mempengaruhi Persepsi
Pelajar Terhadap Tahap Pembentukan Tahap Kerohanian Mereka

3. DAPATAN KAJIAN DAN PERBINCANGAN

Dapatan kajian akan memfokuskan kepada dua objektif yang ditetapkan iaitu pertama, faktor yang
membentuk personality religiosity pengandali premis makanan pada persepsi pelajar. Kedua,
mengenal pasti sama ada factor kawalan pemakanan pelajar dan persepsi mengenai personality
religiositi pengendali makanan mempengaruhi persepsi pelajar terhadap pembentukan tahap
kerohanian mereka.

3.1. Faktor Pembentukan Personaliti Religiositi

Analisis kesahan konvergen yang dilaksanakan menggunakan PLS-SEM mendapati dua faktor
yang membentuk personaliti religiositi pengendali premis makanan adalah Kepatuhan Agama
dan, Bersifat Terbuka Terhadap Personaliti. Hasil kajian ini menunjukkan bahawa pelajar
melihat kepatuhan agama sebagai komponen penting yang menunjukkan personaliti religiositi
pengendali premis makanan. Elemen yang dilihat ialah pengendali makanan melaksanakan
tuntutan agama, bertingkahlaku dengan baik, mengeluarkan zakat dan boleh disilang rujuk
dengan pihak lain.

Rajah 1. Analisis Bootstrapping menunjukkan nilai signifikan setiap item pada tahap p<0.05

Dapatan juga menunjukkan bahawa majoriti pelajar bersifat terbuka terhadap personaliti
pengendali premis makanan berdasarkan nilai varian faktor ini yang besar (var=0.874)
berbanding faktor kepatuhan agama (var=0.439). Ini menunjukkan bahawa majoriti pelajar tidak
begitu kisah tentang perkara yang berkaitan tuntutan agama yang boleh dilihat daripada
personaliti pengendali premis makanan.

Rajah 1: Analisis Pekali Laluan menunjukkan nilai pekali regresi melebihi 0.5 bagi kajian
penerokaan.

Hasil analisis di atas mendapati bahawa terdapat 2 kumpulan reaksi; (1) pelajar melihat

kepatuhan kepada agama sebagai tanda seseorang itu mempunyai personality religiositi, (2)
pelajar yang tidak peduli tentang nilai agama atau personaliti religiositi pengendali makanan.

3.2. Pengaruh Kawalan Pemakanan Dan Persepsi Mengenai Personaliti Religiositi
Pengendali Makanan Terhadap Pembentukan Tahap Kerohanian

Analisis kesahan konvergen yang dilaksanakan menggunakan PLS-SEM mendapati dua faktor
yang membentuk personaliti religiositi pengendali premis makanan adalah Kepatuhan Agama
dan, Bersifat Terbuka Terhadap Personaliti. Hasil kajian ini menunjukkan bahawa pelajar
melihat kepatuhan agama sebagai komponen penting yang menunjukkan personaliti religiositi
pengendali premis makanan. Elemen yang dilihat ialah pengendali makanan melaksanakan
tuntutan agama, bertingkahlaku dengan baik, mengeluarkan zakat dan boleh disilang rujuk
dengan pihak lain.

Analisis pemodelan berstuktur menggunakan PLS-SEM mendapati faktor kawalan
pemakanan oleh pelajar sendiri (b=0.511, p<0.05) dan persepsi mengenai personaliti religiositi
pengendali makanan (b=0.331, p<0.05) didapati mempengaruhi persepsi pelajar terhadap
pembentukan tahap kerohanian diri mereka. Elemen yang dikaji bagi menilai faktor kawalan
pemakanan ialah pengambilan makanan secara berlebihan akan melemahkan kecerdasan
pemikiran, pertambahan berat badan akan menyebabkan seseorang itu menjadi pemalas, kualiti
diet permakanan antara faktor yang menyumbang kepada prestasi akademik pelajar dan, makan
sebelum lapar dan berhenti sebelum kenyang. Hasil analisis ini menunjukkan bahawa pelajar
sendirilah yang perlu mengawal pemakanan mereka untuk mempastikan tahap kerohanian
mereka mencapai tahap yang baik. Meletakkan beban berdasarkan persepsi terhadap personaliti
religositi pengendali makanan adalah faktor kedua terpenting kepada pelajar.

4. KESIMPULAN

Kajian ini telah membuka mata kepada realiti sebenar yang berlaku di dalam masyarakat hari ini,
sama ada golongan dewasa atau remaja seperti mahasiswa di Universiti. Dapatan kajian
menunjukkan masih wujud dalam masyarakat mereka yang peduli dan cakna tentang pemakanan
dan sumber yang halal dan pada masa yang sama semakin ramai juga yang tidak menekankan
elemen kerohanian atau kepatuhan kepada agama apabila memilih makanan atau premis makan.

RUJUKAN

Tajul Ariffin Noordin, Roslee Ahmad, Rahimawati Abdul Rahim, (2007). Membina pelajar
cemerlang: evolusi pembelajaran sepanjang hayat. Skudai, Penerbit Universiti Teknologi
Malaysia.

Mohd Azlan Abdullah dan Noraziah Ali, (2011). Amalan pemakanan dalam kalangan pelajar
universiti dan implikasinya terhadap pembelajaran, Personalia Pelajar, 14, 59

Florence, M. D., Asbridge, M., Paul J. V., (2008). Diet quality and academic performance,
School Health, 78, 4, 209, 212-214

Manap, J., Hamzah, A., Noah, S. M., Kasan, H., Krauss, S. E., Mastor, K. A., Suandi, T., Idris,
F., (2013). Prinsip pengukuran religiositi dan personaliti muslim, Psychology & Human
Development, 1, 36-43

Zaharuddin Abd Rahman (2009). “Dosa Jual Beli Hari Jumaat”, http://zaharuddin.net/senarai-

164


http://zaharuddin.net/senarai-lengkap-artikel/3/884-dosa-jual-beli-hari-jumaat.html

lengkap-artikel/3/884-dosa-jual-beli-hari-jumaat.html.

Maimunah Sapri, Maizan Baba & Abdul Hakim Mohammed, (2011). Kajian tingkah laku
pelanggan terhadap perkhidmatan katering di kawasan kampus,
http://eprints.utm.my/1083/1/Maimunah_binti_Sapri%28UTM%29.pdf.

Mukhari, A.W., lbrahim, M., (2011). Persepsi pengendali makanan terhadap amalan
kebersihan dan keselamatan di Taman Seri Pulai, Johor, Technical, Vocational dan
Engineering Education, 2, 1-17

Azeman, A. R., Raduan, N. F. M., Othman, N. F., (2016). Pemilihan makanan di kalangan
pelajar kolej Universiti Islam Melaka: satu tinjauan, Hosptality and Networks, 1, 71-80

Rahman, A. A., Ahmad, W. I. W., Ismail, Z., (2011). Pengetahuan dan penghayatan konsep
makanan halal pengusaha makanan tradisional negeri kelantan dan Terengganu,
Pembangunan Sosial, 14, 109-123

Sabri, B., Othman, M. L., (2020). Faktor-faktor yang mempengaruhi pengguna dalam
pemilihan restoran makanan india muslim, Pengguna Malaysia, 35, 26-49

Kamarudin, H., Pauzi, N., Man, S., Jaafar, S. M. J. S., (2020). Faktor-faktor yang
mempengaruhi pemilihan premis makanan dalam kalangan melayu muslim bandar: satu
sorotan literatur, Figh, 17, 1, 135-170

Unterrainer, H. F., Ladenhauf, K.H., Moazedi M.L., Wallner-Liebmann, S. J., Fink. A., (2010).
Dimensions of religious/spiritual well-being and their relation to personality and
psychological well-being. Personality and Individual Differences, 49, 3, 192-197

Jusmahani, Nasution, H., (2021). Religiosity aspect in consumer behavior: determinants of
Halal meat consumption, ASEAN Marketing, 1, 1, 1-13

Krauss, S.E, Azimi Hj Hamzah, Turiman Suandi, Sidek Mohd Noah, Khairul Anwar Mastor,
Rumaya Juhari, Hasnan Kassan, Azma Mahmoud & Jamiah Manap, (2005). The Muslim
religiosity-personality measurement inventory (mrpi)’s: religiosity measurement model:
towards filling the gaps in religiosity research on Muslims. Pertanika Journal of Social
Science & Humanities, 13, 2, 131-146

Creswell, J. W., Creswell, J. D., (2018). Research design, qualitative, quantitative and mixed
method approach, Thousand Oaks: SAGE Publications.

165


http://zaharuddin.net/senarai-lengkap-artikel/3/884-dosa-jual-beli-hari-jumaat.html
http://eprints.utm.my/1083/1/Maimunah_binti_Sapri%28UTM%29.pdf

A-081
METODOLOGI PENYUSUNAN HADITH OLEH IMAM AL-NAWAWI
DALAM RIYAD AL-SALIHIN

Siti Rohani Jasni*, Mohd Hatib Ismail?
pusat Penataran llmu dan Bahasa, Universiti Malaysia Sabah
E-mail:s_rohani@ums.edu.my
2pPysat Penataran llmu dan Bahasa, Universiti Malaysia Sabah
E-mail:mohdhatib@ums.edu.my

ABSTRAK

Imam al-Nawawi dikenali sebagai seorang tokoh ulama silam yang terkenal pada abad ke-7
Hijrah. Kewibawaan al-Nawawi dalam memahami ilmu hadith memberi ilham kepada beliau
untuk menghasilkan karya yang diberi nama Riyad al-Salihin. Kitab Riyad al-Salihin
merupakan kompilasi himpunan hadith-hadith yang dianggap popular sehingga diterjemahkan
ke dalam pelbagai bahasa dunia dan menjadi rujukan generasi pada hari ini. Kajian ini bertujuan
untuk menganalisis kaedah penyusunan hadith oleh Imam al-Nawawi dalam kitab Riyad al-
Salihin. Metodologi kajian yang digunakan bersifat kajian kepustakaan dengan menganalisis
teks-teks hadith yang terkandung dalam Riyad al-Salihin. Hasil kajian mendapati bahawa Riyad
al-Salihin menghimpunkan ribuan hadith-hadith sahih yang disusun secara tematik dan diulas
secara sistematik bagi memudahkan pembaca memahami dan mengamalkan ajaran-ajaran
Islam. Kajian ini diharap dapat menyerlahkan kemasyhuran Riyad al-Salihin sebagai salah satu
karya himpunan hadith yang menjadi tunjang kepada pelestarian turath Islamiy.

Kata Kunci: Hadith, Riyad al-Salihin, al-Nawawi, turath Islamiy.

PENGENALAN

Hadith merupakan salah satu sumber perundangan Islam selepas al-Quran. la merujuk kepada
kata-kata, perbuatan, serta persetujuan Nabi Muhammad s.a.w yang menjadi panduan bagi umat
Islam dalam pelbagai aspek kehidupan. Allah menekankan kewajipan mentaati Rasulullah s.a.w
dalam Firman-Nya:

v sl s T ) AT 8T 1 438 A 208 Ly 5048 Ol a&1: T
Maksudnya:
Apa jua perintah yang dibawa oleh Rasulullah (s.a.w) kepada kamu maka terimalah serta
amalkan dan apa jua yang dilarang kamu melakukannya maka patuhilah larangannya dan
bertakwalah kamu kepada Allah. Sesungguhnya azab Allah amatlah berat seksaNya (bagi
orang-orang yang melanggar perintahNya).

(Surah al-Hashr 59:7)

Keunggulan hadith dalam sejarah keilmuan Islam telah melahirkan golongan cendikiawan
Islam yang mahir dalam aspek pengumpulan, pengkajian, dan penyusunan hadith. Ulama hadith
yang terkenal antaranya Imam al-Bukhari, Imam Muslim, Imam Abu Dawud, dan Imam al-
Nasa’i berperanan penting dalam memastikan kesahihan hadith-hadith yang sampai kepada
umat Islam. Tokoh-tokoh hadith berusaha gigih dalam mengembangkan metodologi ilmu hadith
bagi menentukan status keaslian hadith melalui kajian sanad (rangkaian perawi) dan matn (teks)
hadith. Proses ini penting dilakukan untuk memisahkan riwayat-riwayat sahih daripada yang
daif atau palsu.

Imam Nawawi tidak terkecuali turut menyumbang kepada disiplin ilmu hadith ini melalui
karyanya, Riyad al-Salihin. Al-Nawawi bukan sahaja menghimpun hadith-hadith yang sahih,
bahkan menyusun hadith-hadith tersebut mengikut tema berkaitan akhlak, ibadah, agidah dan
sebagainya yang merangkumi segala aspek kehidupan seharian manusia. Penyusunan hadith
dalam Riyad al-Salihin telah menjadi rujukan penting bagi umat Islam sehingga hari ini dengan
memfokuskan kepada pengamalan sunnah Rasulullah s.a.w.

AL-NAWAWI

Nama penuh Imam al-Nawawi ialah Muhy al-Din Abu Zakariyya Yahya bin Sharaf bin Murri
bin Hasan bin Husayn bin Hazam bin Muhammad bin Jumu®ah bin Hizam al-Hizami al-Nawawi
al-Haurani al-Dimashqi*®. Beliau dilahirkan di Nawa, selatan Damshiq pada bulan Muharram
631H bersamaan pada bulan Oktober 1233M.%° Al-Nawawi merupakan tokoh Islam yang
terkemuka pada abad ke-7H. Kegemilangan dan kemasyhuran beliau dalam bidang ilmu diakui
olen masyarakat pada ketika itu sehingga mendapat gelaran Muhy al-Din. Akan tetapi
disebabkan sifat zuhudnya, Imam al-Nawawi tidak menyukai gelaran itu kerana beliau
beranggapan bahawa agama Allah itu sentiasa hidup tanpa memerlukan seseorang
menghidupkannya.*! Gelaran ini dianggap sesuai ditujukan kepada beliau kerana sumbangan
dan jasa baktinya dalam Islam.

PERBINCANGAN

Riyad al-Salihin telah dikenali sejak ratusan tahun lamanya. Kelebihan kitab ini dapat dilihat
pada susunan bab yang teratur dan sistematik, setiap Hadith yang dibincangkan dimulakan
dengan dalil al-Qur’an serta dijelaskan secara terperinci tentang kedudukan Hadith. Penyusunan
kitab yang berkonsepkan ringkas dan padat. Al-Nawawi juga menyelitkan setiap petikan Hadith
dengan beberapa ulasan ringkas apabila perlu. Keistimewaan yang terdapat dalam ulasan beliau
ialah penyampaian gaya bahasa yang mudah difahami. Hal ini dapat dibuktikan melalui
sambutan pengguna kitab ini yang mendapat perhatian beberapa tokoh ulama untuk
mengulasnya dan diterjemahkan ke dalam pelbagai versi bahasa.

39 al-Nawawi, Yahya bin Sharaf. al-Mizi, “Abd. Rahman, Tabaqgat al-Fugaha’ al- Shafiiyyah li Ibn al-Salah, Najib,
Muhy al-Din ©Ali (pnyt.), Dar al-Basha’ir al-Islamiyyah, Bayrut, 1413 H / 1992 M, juz 1, him.51.

40 Anon, Ensiklopedia Islam, Kuala Lumpur: DBP, jil 4, 2004, him. 22.

41 al-Dagr, him. 19.

Judul asal kitab ini diberi nama Riyad al-Salihin min Kalam Rasulillah Sallallahu
‘alayhi wasallam atau Riyad al-Salihin wa Nuzhat al-Talibin*?. la juga dinamakan Riyad al-
Salihin min Kalam Sayyid al-Mursalin®® dan selesai disusun pada tahun 670 Hijrah.** Nama
kitab ini dipilih sendiri oleh al-Imam al-Nawawi bersesuaian dengan konsep penulisannya yang
berusaha untuk mendekatkan diri kepada Allah dengan melakukan amal ibadah, memotivasikan
insan dengan nas-nas Hadith yang berbentuk nasihat dan membimbing manusia ke arah
kebaikan hidup di dunia dan di akhirat.

Pemilihan tajuk amat bertepatan dengan matlamat penulisan kitab ini yang bertujuan ke
arah penyucian jiwa insan berlandaskan syariat Islam*. Pembersihan jiwa ini dilakukan dengan
cara mengajak manusia untuk mendekatkan diri kepada Allah dan beriman kepada-Nya. Kitab
ini dihasilkan dengan merujuk dua sumber perundangan Islam yang utama iaitu al-Qur’an dan
al-Hadith. Demikian, metodologi penulisan pengarang kitab ini yang secara tidak langsung
membuktikan kewibawaannya dalam penyebaran dakwah Islam khususnya bagi merealisasikan
tujuan utama penulisan kitab ini iaitu tazkiyyah al-nufus menerusi ketajaman mata pena beliau.

Riyad al-Salihin karangan Imam al-Nawawi mengandungi 19 (sembilan belas) kitab
yang meliputi bab-bab yang pelbagai. Kitab-kitab ini disusun secara teratur dan sistematik
sesuai dengan bab-bab yang lain. Ungkapan kitab ini juga membawa maksud bab. Riyad al-
Salihin adalah rangkuman daripada beberapa kitab-kitab besar yang mana di dalamnya
mengandungi perbincangan-perbincangan khusus melalui bab-bab di dalam kitab-kitab yang
tertentu. Bab-bab ini adalah merupakan perbahasan tajuk-tajuk kecil yang disusuli mengikut
tajuk-tajuk kitab yang besar. Keseluruhan bab dianggarkan berjumlah 372 (tiga ratus tujuh
puluh dua) tajuk perbincangan (bab) dan keseluruhan Hadithnya berjumlah 1896 (seribu lapan
ratus Sembilan puluh enam) Hadith.*®

Dalam Riyad al-Salihin, Imam al-Nawawi memulakan tajuk perbincangan dengan
mengemukakan beberapa petikan ayat-ayat al-Qur’an yang bersesuaian dengan tajuk kitab yang
telah diberi nama dan bertepatan dengan bab-bab di dalam kitab. Hal ini menunjukkan bahawa
al-Quran adalah dalil yang kuat selepas al-Hadith. Al-Hadith sebagai penghurai dan penjelas
kepada ayat-ayat yang terdapat di dalam al-Qur’an.

Setiap Hadith dinyatakan sanad dan perawinya. Sebagaimana dijelaskan secara
terperinci tentang dengan kedudukan Hadith, contohnya: Hadith Hasan riwayat Abu Dawud
dan Hadith sahih riwayat Abu Dawud dan al-Tirmidhi*’. Jika di akhir Hadith disebut muttafaq

42 Naskhah yang menjadi rujukan dalam membicarakan kitab ini ialah kitab Riyad al-Salihin (Tahkik: ‘Abd al-Aziz
Rabbah dan Yusuf al-Daggaq), Damshiq: Dar al-Ma’mun li al-Turath, 1981.

43 al-Nawawi, Kitab Riyad al-Salihin Min Kalam Sayyid al-Mursalin, tahkik Jama‘ah min al-‘Ulama’, Muassasah al-
Ma¢arif: Bayrut, 2005, him.3.

4 Mohd Muhiden Abd Rahman, Riwayat Hidup Imam al-Nawawi dan Sumbangannya kepada Pengajian Hadith,
Kuala Lumpur: Dewan Bahasa dan Pustaka, 2006, him, 60.

4> al-Nawawi, Riyad al-Salihin, Tahkik Abdullah Muhammad al-Darwish, Bayrut: Muassasah al-Rayyan,1994, him
6.

46 al-Haddad, ‘Abd ¢Aziz Qasim, 1413 H / 1992 M, hlm.295-298.

“Imam al-Nawawi, Riyad al-Salihin, Tahkik Abdullah Muhammad al-Darwisy, 1994, him. 8-9.

calayh bermakna Hadith tersebut diriwayatkan oleh Bukhari dan Muslim.*®
KESIMPULAN

Riyad al-Salihin merupakan kitab turath yang popular dan masih diguna pakai sebagai rujukan
ilmiah di majlis-majlis ilmu di Malaysia. Penulisan kitab ini juga telah mendapat sambutan dan
perhatian beberapa tokoh ulama untuk mengulasnya dan diterjemahkan ke dalam pelbagai
bahasa dunia. Kelebihan kitab ini dapat dilihat melalui kebijaksanaan strategi pemilihan hadith
dan penyusunannya oleh Imam al-Nawawi yang dilakukan secara teliti dan sistematik. Kitab
ini dianggap istimewa kerana ianya masih kekal relevan sehingga hari dan menjadi rujukan
penting dalam bidang akhlak, adab, dan tazkiyah (penyucian jiwa). Kewujudan Riyad al-Salihin
sebagai sumber rujukan turath Islamiy menjadi asas pembentukkan model peribadi Muslim
yang mulia melalui sunnah Rasulullah s.a.w.

ABSTRAK

Media sosial adalah sebuah medium perantara yang berperanan dalam menyampaikan informasi
terkini kepada seluruh masyarakat tanpa mengira apa jua fahaman politik, taraf ekonomi, status
sosial dan pelbagai lagi. Liputan berita serta kandungan isu yang dibincangkan menerusi media
sosial sedikit sebanyak memberi implikasi kepada corak pemikiran masyarakat. Dalam era
digitalisasi yang pesat berkembang, media sosial telah menjadi platfom utama bagi golongan
muda untuk memperolehi maklumat, berinteraksi dan mengembangkan kesedaran politik.
Artikel ini bertujuan untuk meneliti peranan media sosial dalam mempengaruhi pemahaman
politik belia, partisipasi dalam diskusi politik dan pembentukan sikap serta persepsi terhadap
Isu-isu semasa. Data kajian dikumpulkan dengan menggunakan pendekatan kualitatif melalui
analisis dokumen dan kajian menunjukkan bahawa media sosial memainkan peranan yang
penting dalam meningkatkan literasi politik dalam kalangan belia, memperluas akses kepada
informasi politik dan mendorong keterlibatan mereka dalam proses politik. Walaupun terdapat
risiko penyebaran maklumat palsu dan polarisasi pendapat, manfaat pendidikan politik melalui
media sosial tetap penting dan telah memberikan impak yang besar terhadap kehidupan belia
dan secara langsung telah mengubah pola kehidupan masyarakat, budaya, cara berfikir dan
hampir segala aspek dalam kehidupan manusia. Kajian ini menyarankan agar inisiatif
pendidikan politik di Malaysia lebih memanfaatkan media sosial untuk mendekati belia di
samping mengembangkan strategi untuk mengatasi cabaran yang timbul.

Kata Kunci: Pendidikan politik; belia; pengaruh; media sosial.
1. PENGENALAN

Unjuran tahun 2030 memperlihatkan peratusan besar pemegang pucuk pimpinan negara bakal
dicorakkan oleh komposisi penduduk dari golongan belia (Mohd Uzaini & Suhana, 2018).
Dalam konteks tersebut belia merupakan aset yang meneraju arus perdana negara, sayugia
layak diberi ruang, peluang dan kepercayaan bagi melibatkan diri dalam landskap kepimpinan
negara. Namun begitu, mengambil faktor usia muda, kenaifan serta kurang pendedahan
pengalaman telah menyumbang kepada keterpinggiran golongan tersebut untuk teruja
memahami pergolakan politik tanah air. Ini ditambah dengan kesibukan kehidupan dalam fasa
umur paling aktif mengurus aktiviti akademik, kerjaya dan kekeluargaan mengakibatkan

tumpuan ke arah isu-isu politik tidak dapat menarik perhatian mereka sepenuhnya.

Pendedahan dari awal usia muda mampu mengakarumbikan keinginan untuk ambil tahu serta
peka terhadap keunikan, kelebihan, kepincangan serta kelompangan dalam institusi yang
melibatkan bidang politik negara (Irma Wani et.al, 2021). Cakna pendidikan politik
meletakkan pemahaman yang jelas dalam minda mereka bahawa wujud amalan kurang wajar
serta melanggar sistem perundangan negara yang mengaitkan persoalan integriti dalam
ketelusan pentadbiran kerajaan di bawah parti pemerintah yang menerajui negara. Mengambil
contoh penyelewengan dana dan berleluasa gejala rasuah yang menjadi kegusaran umum
dianggap hanya sebagai urusan yang ditangani hanya oleh pihak berkuasa, tanpa melihatkan
kebertanggungjawaban dari segenap lapisan masyarakat untuk sama-sama menyumbang ke
arah pemerintah yang bersih, cekap dan amanah. Lontaran pandangan dan suara golongan belia
ternyata tidak lantang kedengaran dan ini diunjurkan sebagai bersabit sama ada dari sikap tidak
peduli mahupun kurang pencerahan berhubung tanggungjawab sebagai warganegara bagi
melindungi kesejahteraan negara dari gelaja kurang sihat.

Menurut Junaidi et al. (2012), senario politik yang memerlukan maklumat yang cepat dan juga
kelemahan media tradisional sebagai penyampai maklumat menyebabkan rakyat mula beralih
kepada medium komunikasi yang baru iaitu internet dan media digital. Media sosial telah
menjadi salah satu platform utama untuk rakyat mendapat maklumat yang berkaitan dengan
politik sesebuah negara termasuk Malaysia. Selain itu, internet dan media sosial juga turut
membuka ruang yang baru dalam pendemokrasian capaian dan penyaluran maklumat yang
berkaitan dengan politik. Ditambah lagi dengan penguatkuasaan Undi 18 memungkinkan lagi
penggunaan media secara optimum kerana mereka merupakan pengguna media sosial paling
ramai di Malaysia. Secara keseluruhannya, media massa seperti kempen, ideologi, manifesto
dan blog-blog parti memainkan peranan yang penting dalam mempengaruhi fikiran golongan
belia. Aplikasi ruang siber melalui penggunaan media alternatif seperti blog, emel, Youtube,
Facebook, Twitter dan TikTok telah memperluaskan lagi ruang bersuara belia dan secara tidak
langsung meningkatkan penglibatan politik belia. Rakyat semakin berani untuk menyuarakan
rasa ketidakpuasan hati mereka dengan menggunakan ruang siber yang disediakan. Maka,
menerusi artikel ini penulis akan memfokuskan kepada pengaruh media sosial terhadap
pendidikan politik belia di Malaysia dengan lebih lanjut lagi.

2. BELIA DAN PENDIDIKAN POLITIK

Perbincangan tentang pendidikan politik atau kefahaman politik bukanlah satu topik yang
baharu. Telah banyak karya yang ditulis dan diwacanakan oleh pengkaji terdahulu baik dari luar
negara atau dalam negara dalam membincangkan perihal tersebut daripada pelbagai sudut dan
perspektif. Kajian oleh Robert & Alan (2002) mendapati bahawa kajian literasi politik belia dan
gerakan aktivisme adalah usaha yang kompleks. Pemahaman yang lebih jelas tentang apa yang
kita ketahui mengenai politik dan bagaimana kita boleh menghubungkan pengetahuan itu
kepada penglibatan sivik adalah sangat penting.

Kajian yang telah dilakukan oleh Nusyuhada (2016), yang memberikan pandangan tentang

sejauh mana penyertaan pelajar universiti dalam politik melalui penglibatan dalam talian.
Kajian menunjukkan tahap penyertaan politik dalam talian yang tinggi dalam kalangan pelajar

di Universiti Teknologi MARA dipengaruhi oleh faktor seperti kepentingan politik, kemahiran
internet dan komunikasi melalui media sosial. Selain itu, penyertaan politik paling ramai adalah
lingkungan anak muda yang berumur 22 hingga 25 tahun yang mendominasi 64.9 peratus
responden manakala bagi umur 18 hingga 21 tahun hanya melibatkan 25.9 peratus sahaja dalam
kalangan responden. Hal ini memberikan gambaran bahawa generasi muda berumur 18 hingga
21 tahun tidak cakna dan juga tidak berminat untuk berpartisipasi dalam politik dibandingkan
dengan had umur generasi muda yang boleh mengundi sebelum ini iaitu 21 tahun dan ke atas.

Belia merupakan aset terpenting dalam negara dan semakin mendapat perhatian pada masa kini
untuk memastikan kejayaan serta kemakmuran sesebuah negara dapat dicapai. Jika dahulu
golongan ini sering disisihkan, namun kini tidak lagi apabila situasi politik di Malaysia berubah
selepas Pilihan Raya Umum ke-14 berakhir. Hal ini juga dapat dilihat apabila golongan belia di
Malaysia kini telah mengambil serius hal ehwal politik Malaysia malahan bertindak dengan
berani untuk mengubah pentadbiran kerajaan yang memerintah selama lebih 60 tahun kepada
sebuah kerajaan baharu. Perubahan ini bukan sahaja memberi kesan kepada negara malahan
telah membuka mata semua pihak bahawa golongan ini juga wajar diberi perhatian yang serius
memandangkan mereka merupakan generasi pelapis dalam mentadbir negara. Peningkatan arus
kemodenan yang berlaku di seluruh negara secara langsung memberikan kesan yang besar
kepada meningkatnya tahap penglibatan politik atau celik politik dalam kalangan golongan
belia. Berbanding dengan golongan yang lebih berusia yang seringkali dilihat mengamalkan
‘politik lama’ seperti tidak berani berubah, golongan belia pula dilihat sebaliknya. Kesedaran
meluas terhadap politik juga mampu menjadikan seseorang belia lebih kritikal. la dapat dilihat
apabila terdapat segelintir pemimpin belia atau individu belia di negara ini yang berupaya
menonjolkan diri mereka sebagai seorang yang berkaliber dan dihormati.

Golongan belia juga tidak terlepas dari arus pemodenan yang pesat melanda dunia Kini.
Keprihatinan dan penglibatan politik golongan belia yang semakin aktif ini adalah seiring
dengan perubahan yang berlaku dalam masyarakat umumnya. Kajian Saad dan Salman (2013)
membuktikan berlaku peningkatan penglibatan politik masyarakat dari tahap yang dahulunya
sederhana ke tahap yang lebih tinggi. Manakala kajian yang dijalankan oleh Mohd Nizar et al.
(2017) pula menunjukkan bahawa kejayaan sesebuah parti dalam pilihan raya yang mendapat
dukungan golongan belia masa kini banyak ditentukan oleh dasar yang bakal dibentuk seperti
dinyatakan dalam manifesto, nilai yang ingin dibawa dalam pemerintahan oleh sesebuah parti
dan mengenengahkan calon yang berkaliber.

Di samping itu, pengenalan Undi 18 yang diperkenalkan oleh kerajaan juga adalah satu langkah
positif bagi memperkasakan pendidikan politik dalam kalangan belia. la memberikan peluang
kepada mereka untuk memahami proses politik dan pilihan raya secara terperinci, serta
melibatkan diri secara aktif dalam perkara-perkara yang berkaitan dengan negara dan
masyarakat. Dalam usaha merungkai pendidikan politik, perkara asas yang patut menjadi
tumpuan adalah melengkapi generasi muda dengan kemahiran berfikir secara “worldview”
(pandangan dunia) atau lebih sinonim dikenali sebagai konsep “big picture thinking” (gambaran
pemikiran besar) serta “detailed oriented” (orentasi pemerincian). Anugerah berfikir yang
dimiliki oleh setiap manusia adalah sesuatu kemahiran yang boleh dilatih (Zulkifley & Mohd.
Asyraf, 2014).

Golongan belia merupakan komuniti sihat, produktif dan aktif yang mampu mencorakkan iklim
ekonomi, sosial dan politik negara. Oleh yang demikian, golongan yang berumur 18 tahun
seharusnya diberikan peluang untuk membuat keputusan dalam memilih pemimpin kerana
undian haruslah merangkumi pelbagai peringkat usia bagi mengukur dan menilai kejayaan
kerajaan yang wujud dalam pelbagai perspektif. Ketika mana golongan muda dibenarkan untuk
mengundi, bukan sahaja mereka menjadi berani dalam menyuarakan isu-isu berkaitan diri
mereka, malahan yakin dalam memperjuangkan perkara yang bersabit dengan kesejahteraan
umum (Irma Wani et.al, 2021).

Kepentingan Undi 18 dan Pendidikan Politik kepada Belia

1) Penglibatan Belia dalam Proses Demokrasi
Dengan mengurangkan usia mengundi, belia dapat mengambil bahagian secara aktif dalam
memilih wakil rakyat yang memainkan peranan penting dalam pembuatan dasar dan
undang-undang.

2) Memperkasakan Hak Asasi Manusia
Undi 18 merupakan hak asasi manusia yang harus dilindungi dan dihormati. Dengan
memberikan hak mengundi kepada belia, hak asasi mereka akan diperkuat dan diakui
sebagai warganegara yang mempunyai tanggungjawab untuk menyumbang kepada
masyarakat dan negara.

3) Meningkatkan Kesedaran Politik
Pendidikan politik yang diberikan kepada belia akan membantu meningkatkan kesedaran
mereka mengenai isu-isu politik dan sosial yang berlaku di negara ini. Mereka dapat
memahami dengan lebih jelas dasar-dasar politik, perbezaan antara parti politik dan proses
undi berfungsi.

4) Memupuk Pemikiran Kritis
Pendidikan politik dapat membantu belia memupuk kemahiran pemikiran kritis dan diajar
untuk menganalisis isu-isu kompleks dengan cara yang betul, mempertimbangkan pendapat
yang berbeza dan membuat keputusan berdasarkan fakta dan bukti.

5) Mendorong Keterlibatan Sosial
Dengan meningkatkan pemahaman politik, belia cenderung untuk terlibat dalam aktiviti
sosial dan politik yang dapat memberi impak positif pada masyarakat. Mereka boleh
menyuarakan pendapat, terlibat dalam kempen sosial atau menjadi pemimpin muda dalam
komuniti.

6) Melahirkan Generasi Masa Depan yang Lebih Berpengetahuan
Belia yang terdidik dalam politik akan menjadi aset kepada negara. Mereka boleh menjadi
pemimpin masa depan yang berpengetahuan dan memahami keperluan masyarakat serta
menyumbang kepada pembangunan negara secara positif.

Pendidikan politik harus dilaksanakan dengan teliti untuk menggalakkan pemikiran bebas dan
kritis, memberikan maklumat yang tepat dan seimbang serta menghindari sebarang bentuk

pengaruh politik yang berat sebelah. Menerusi pendidikan politik yang baik, belia dapat
memainkan peranan yang lebih proaktif dan efektif dalam pembangunan negara dan masyarakat
secara keseluruhan.

3. PENDIDIKAN POLITIK BELIA DI MEDIA SOSIAL

Mutakhir ini, perkembangan politik Malaysia dilihat lebih bersifat terbuka dan mempunyai
perkaitan langsung dengan peranan dan pengaruh media sosial sebagai medium perantara
penyebaran maklumat dan perkongsian informasi. Media sosial telah menular masuk dan
menjadi agen penting penyebaran maklumat dalam senario politik Malaysia bukan sahaja
membawa implikasi terhadap pengekalan status quo tetapi turut mempengaruhi bentuk
pemikiran politik yang lebih kritis dan matang (Ali Salman & Mohd Safar, 2011). Masyarakat
umumnya termasuk golongan belia terpelajar turut menggunakan media sosial ini sebagai
medium perbincangan dan perbahasan isu-isu semasa yang wujud di arena politik negara.

Umum maklum bahawa tahap pendidikan golongan belia di Malaysia melepasi tahap
persekolahan menengah di mana faktor latar belakang akademik yang baik membantu anak-
anak muda peka dengan perkembangan politik tanah air. Tahap minimum akademik adalah
mencukupi untuk membentuk kemahiran insaniah, mengutarakan pandangan dan melibatkan
diri secara giat dalam arus perdana negara. Berdasarkan pengumuman Digital 2019, Malaysia
meletakkan kedudukannya sebagai negara pertama di Asia Tenggara dan ke-5 di dunia cakna
penguasaan medium media sosial (Berita Harian, 2019). Statistik memperlihatkan antara tiga
sehingga lapan jam dihabiskan oleh rakyat Malaysia menggunakan capaian internet dengan
melayari platform media sosial iaitu hampir 80% dari pengguna tersebut adalah golongan belia.
Bertitik tolak dari corak penggunaan tegar platform media sosial maka ahli politik boleh
mengambil kesempatan dengan mendidik belia menjadi warganegara yang berilmu serta
bertanggungjawab mengambil bahagian dalam isu-isu politik negara. Usaha untuk mencorak
kepimpinan belia boleh disebarluaskan melalui aplikasi media sosial yang canggih serta
menarik minat generasi muda.

Media sosial memberi pengaruh yang signifikan terhadap pendidikan politik belia baik secara
positif mahupun negatif. Berikut adalah peranan media sosial dalam mempengaruhi pendidikan
politik belia iaitu:

1) Akses Maklumat
Media sosial memudahkan akses terhadap informasi politik dan berita terkini daripada
berbagai sumber tentang isu-isu politik dan perkembangan terbaru negara.

2) Partisipasi Politik
Media sosial memberikan platform bagi para belia untuk berpartisipasi dalam diskusi
politik, mengungkapkan pandangan mereka dan terlibat dalam aktiviti politik. Ini dapat
meningkatkan kesedaran politik dan memotivasikan mereka untuk menyumbang dalam
proses politik.

3) Memperluaskan Jangkauan Isu Politik
Menerusi media sosial, isu-isu politik dapat tersebar dengan cepat kepada pelbagai
kelompok masyarakat termasuk belia. Hal ini memudahkan mereka untuk memahami
masalah-masalah politik dari perspektif yang berbeza.

4) Mempengaruhi Pandangan
Media sosial berkemampuan untuk mempengaruhi pandangan dan sikap politik belia
menerusi konten yang tersebar luas. Kadangkala maklumat yang tidak tepat akan
menyebabkan pemahaman yang keliru atau pemikiran yang ekstrem.

5) Keterbatasan Analisis
Media sosial sering menyajikan maklumat dalam bentuk yang ringkas dan sederhana.
Ini dapat menarik minat belia untuk menganalisis isu-isu politik secara mendalam dan
memahami konteks politik dengan lebih mudah.

Tindakan bijak para ahli politik yang tidak selektif dalam menggunakan media sosial tetapi
mengaplikasikan secara menyeluruh berupaya mencapai populasi belia yang lebih luas. Ini
dapat membantu menyelar pemalsuan berita yang menjejaskan kredibiliti dan imej sesuatu
pihak dengan cara yang mudah dan masa yang singkat. Penguasaan media sosial yang baik
boleh merapatkan jurang antara ahli politik yang berpengalaman dengan golongan muda yang
tegar teknologi telekomunikasi (Berita Harian, 2020). Natijahnya, pengaplikasian media sosial
dan pendidikan politik mempunyai hubungkait dalam memahami corak pemikiran dua
kumpulan yang berbeza latar belakang tetapi mempunyai keperluan untuk saling melengkapi.
Tahap penglibatan akrab antara ahli politik dengan golongan belia menjadi mudah apabila
wujudnya komunikasi dua hala. Tambahan pula, aplikasi media pintar yang dilengkapi dalam
telefon pintar signifikan dalam membuat capaian info meluas dan tidak terbatas mampu
mengakses maklumat terkini secara meluas serta menggalakkan penyebaran maklumat tanpa
sekatan.

Menurut Ali Salman et al., (2018), generasi muda dilabelkan dengan stigma mudah terpengaruh,
lantang bersuara dan menjadikan akaun media sosial sebagai medan perdebatan umum.
Keberanian menyuarakan pandangan secara terbuka menggunakan media alternatif seperti
Facebook, Instagram, Twitter, Youtube, TikTok, Tumblr dan lain-lain lagi membuktikan
pengaruh media sosial dalam kehidupan mereka yang berumur 30 tahun ke bawah ini. Dalam
menghadapi pengaruh media sosial terhadap pendidikan politik, adalah penting untuk seluruh
masyarakat bekerjasama bagi memastikan maklumat yang disebarkan adalah tepat dan
berasaskan fakta. Pendidikan politik yang kritis, inklusif dan bertanggungjawab menerusi media
sosial dapat membantu mewujudkan masyarakat yang lebih bermaklumat, partisipatif dan kritis
terhadap isu politik yang dihadapi di Malaysia.

4. PENUTUP
Pendidikan politik wajar menjadi agenda kritikal pengurusan dan pembangunan belia dan harus

difikirkan dalam konteks yang luas. Penggemblengan bahu bagi mewujudkan budaya celik
minda terhadap ilmu kenegaraan di setiap lapisan masyarakat wajar dilaksanakan seiring

dengan proses pembangunan belia. Selain itu, media sosial memainkan peranan penting dalam
menerapkan pendidikan politik kepada belia yang boleh dilaksanakan melalui kempen
kesedaran politik. Kepimpinan negara pada masa hadapan adalah bergantung kepada golongan
belia pada masa kini. Generasi belia merupakan golongan yang terbesar dalam masyarakat dan
merupakan golongan yang akan menentukan jatuh atau bangunnya parti politik dan pimpinan
di negara ini. Justeru, adalah penting untuk semua pihak berkepentingan termasuk kerajaan,
institusi pendidikan, keluarga dan masyarakat bekerjasama untuk mempromosikan pendidikan
politik berkualiti di media sosial. Sokongan untuk inisiatif pendidikan politik, meningkatkan
literasi digital dan membangunkan kemahiran analisis dalam kalangan belia akan membantu
mereka menjadi pengundi yang matang dan aktif dalam proses demokrasi negara.

ABSTRAK

Penyelidikan memainkan peranan penting dalam pembangunan penyelesaian teknologi dan
menyumbang kepada pembangunan sesebuah negara. Oleh kerana ia memerlukan jumlah
wang yang sangat besar, jangka masa yang lama untuk mendapatkan hasil, dan risiko yang
lebih tinggi untuk disiapkan, suatu pendekatan inovatif sangat penting. Kerjasama
penyelidikan, geran padanan luaran, dan skim padanan universiti-industri adalah usaha yang
dilakukan oleh Malaysia, khususnya Kementerian Pengajian Tinggi, sebagai penerima
terbesar menguruskan geran penyelidikan di Malaysia. Penyelidikan kini menjadi alat
diplomasi, untuk mencari, memadankan, dan menguruskan komuniti penyelidikan Malaysia
dengan komuniti penyelidikan antarabangsa, firma penyelidikan, atau kerajaan asing. Dengan
menggunakan kes sebagai rujukan, kajian ini mendapati bahawa penyelidikan bukan sahaja
menyumbang kepada pengetahuan baru dan memajukan teknologi moden, tetapi juga
berfungsi sebagai alat diplomasi dalam mengukuhkan kerjasama antarabangsa. Diharapkan
kerajaan akan mempertimbangkan dana penyelidikan yang lebih besar, kerana ia bukan
sahaja memberi manfaat kepada Malaysia secara dalaman, tetapi juga membuka jalan bagi
Malaysia sebagai kolaborator antarabangsa yang berpotensi, sekaligus meningkatkan prestij
Malaysia di peringkat antarabangsa.

Kata kunci: penyelidikan fundamental; pengantarabangsaan; universiti; teknologi;
diplomasi lembut
1. PENGENALAN

Bersandarkan sejarah, penyelidikan memainkan peranan penting dalam pembangunan
penyelesaian teknologi dan menyumbang kepada pembangunan secara individu, institusi atau

negara secara amnya. Daripada cara hidup yang baik, bermula kepada kerumitan masyarakat
hierarki, kepada kewujudan empayar yang besar, tidak dinafikan penyelidikan sangat
memainkan peranan penting. Sebagai contoh tamadun Mesir Purba, Yunani, Arab dan Barat
telah membuktikan kemajuan teknologi pada zaman tersebut, menjadi faktor kemajuan
sesebuah tamadun (Mohd Nizah, 2023). Namun bagaimanakah ini boleh terjadi? Penyelidikan,
daripada aspek terminologi dan pengoperasian, difahami sebagai penciptaan pengetahuan baru
dan penggunaan pengetahuan sedia ada dengan cara yang baru dan kreatif untuk menjana
konsep, metodologi dan juga pemahaman baru kepada mana-mana fenomena sosial, fizikal,
bukan fizikal yang membenarkan pembangunan sesebuah entiti. la juga boleh ditakrifkan
sebagai kajian terperinci tentang sesuatu subjek, terutamanya untuk menemui maklumat
terkini atau mencapai pemahaman baru.

Walau bagaimanapun, disebabkan pelbagai cabaran yang dihadapi semasa melakukan
penyelidikan, seperti keperluan bajet yang besar, masa yang lebih lama yang diperlukan, atau
risiko yang lebih tinggi untuk disiapkan atau diselesaikan, maka, peluang perkongsian yang
inovatif, serta kerjasama di luar kotak pemikiran adalah sangat penting. Kerjasama
antarabangsa menjadi salah satu pendekatan dalam menjadikan aktiviti penyelidikan terus
bertolak ke sempadan pengetahuan, berkongsi pengalaman, malah mencari kebaikan bersama.
Ini boleh dibuktikan sewaktu pandemik Covid19 melanda sistem kesihatan di seluruh dunia,
negara-negara kuasa besar global memainkan peranan dalam mencari jalan penyelesaian.
Amerika Syarikat, China, Rusia, malah Kesatuan Eropah bersatu dan bergabung mencari
solusi vaksin. Seperti yang dijelaskan oleh Ju et al. (2022), walaupun negara China dan
Amerika Syarikat dianggap sebagai musuh dalam perlumbaan untuk penciptaan barangan
awam, namun tetap menjadikan penyelidikan sebagai alat diplomatik, dan menyumbang
secara langsung kepada komuniti global. Begitu juga peranan yang dimainkan oleh pusat-
pusat penyelidikan sebagai sebahagian daripada pembuat dasar dan polisi sesebuah kerajaan,
yang pada hakikatnya, juga menjadi sebahagian daripada pihak berkepentingan terhadap polisi
sesebuah negara (Sundararaman, 2008).

Di Malaysia, Kementerian Pengajian Tinggi adalah merupakan pihak yang
bertanggungjawab untuk perancangan strategik dan halatuju penyelidikan negara melalui
pengurusan geran fundamental. Dalam Rancangan Malaysia Ke-9, KPT menerima peruntukan
sebanyak 285 juta daripada Unit Perancang Ekonomi sebagai agensi pusat untuk membuka
geran penyelidikan asas serta satu juta daripada aktiviti kerjasama antarabangsa. la bukan
sahaja menyumbang kepada jumlah aktiviti penyelidikan, tetapi juga menjadikan potensi
keterlihatan dalam kalangan komuniti penyelidikan di seluruh dunia malah meningkatkan
kedudukan dan penarafan sistem pendidikan tinggi di Malaysia, dan berpotensi meningkatkan
pendapatan ekonomi Malaysia.

Oleh itu, kajian ini akan menganalisisa program-program dan projek-projek yang

melibatkan kerjasama antarabangsa, yang seterusnya menyumbang kepada nilai tinggi
pendidikan tinggi Malaysia.

2. METODOLOGI

Kajian ini menganalisis beberapa kes daripada usaha Malaysia dalam merancang dan
mengurus beberapa inisiatif yang melibatkan kerjasama daripada beberapa badan
antarabangsa dan negara asing. Inisiatif sedemikian adalah daripada peluang geran khas yang
melibatkan negara seperti Jepun, Perancis dan Sepanyol. Dua lagi negara berada di peringkat
awal melibatkan Amerika Syarikat dan China. Semua inisiatif ini adalah dari pakej Kerjasama
dan Perikatan Malaysia dalam Penyelidikan (MyPAIR). Di samping itu terdapat juga peluang
geran yang melibatkan badan antarabangsa, seperti Erasmus+, Horizon 2020, ASEAN STI,
PHC-Hibiscus, GMI, Newton-Ungku Omar Fund, MJIIT, dan MIR. Penyelidik kemudian
akan menganalisisa kes-kes tersebut dalam bahagian perbincangan. Permasalahan, cabaran
dan cadangan boleh didapati dalam bahagian berikut.

3. DAPATAN DAN PERBINCANGAN

Berdasarkan kepada jumlah kerjasama terbesar yang melibatkan negara asing pada ketika ini,
adalah dari negara Jepun. Kementerian Pengajian Tinggi Malaysia telah memberikan dana
yang besar untuk menyokong dan memadankan program penyelidikan antarabangsa di bawah
inisiatif MyPAIR iaitu Perkongsian Penyelidikan Sains dan Teknologi untuk Pembangunan
Lestari (SATREPS) daripada Kerajaan Jepun.

Kerjasama teknikal antara Malaysia dan Jepun adalah melalui pelaksanaan SATREPS
melalui kementerian sejak tahun 2011. Malah, projek SATREPS bukan sahaja di Malaysia
tetapi turut melibatkan pelbagai negara, contohnya Sri Lanka, Peru, Afrika Selatan, Myanmar,
Laos, Afghanistan, Croatia dan Indonesia (Alagu et al., 2013; Arbanas et al., 2017; Durrheim
et al., 2012; H. et al., 2019; Konagai et al., 2021; Meguro & Hideomi, 2018; Yamazaki &
Zavala, 2013). SATREPS ialah program penyelidikan bersama yang menjangkau tiga hingga
lima tahun antara Jepun dan negara membangun yang bertujuan untuk mencari penyelesaian
kepada isu-isu berskala global. Kerjasama ini tertumpu kepada alam sekitar dan tenaga,
sumber bio, pencegahan dan mitigasi bencana serta kawalan penyakit berjangkit. la adalah
sebahagian daripada "diplomasi sains dan teknologi" Jepun yang diusahakan secara
kolaboratif oleh sektor sains dan teknologi dan sektor diplomatik untuk menggalakkan
pembangunan bersama. Sehingga kini, inisiatif ini telah membiayai sembilan projek sejak
tahun 2011.

KPT juga telah bekerjasama dengan United Kingdom (UK). Perkongsian Kementerian
Pendidikan Tinggi dengan Kerajaan UK melalui Newton-Ungku Omar Fund (NUOF) dan
British Council sangat memberikan impak positif, terutamanya dalam Penyakit Tidak
Berjangkit, Daya Tahan Iklim dan Alam Sekitar, dan Pendidikan STEM, antara tema lainnya.
Dana Newton membina perkongsian saintifik dan inovasi dengan 17 negara rakan kongsi
termasuk Malaysia untuk menyokong pembangunan ekonomi dan kebajikan sosial, serta
untuk membangunkan kapasiti penyelidikan dan inovasi mereka untuk pertumbuhan mampan
jangka panjang. Sebanyak enam program yang terdiri daripada 80 projek telah dibiayai melalui
perkongsian ini sejak 2014 hingga 2021 dengan jumlah hampir RM200 juta.

Penyelidikan sebagai alat diplomatik juga telah diperluaskan ke Perancis. Ini boleh

dibuktikan melalui program pembiayaan bersama Perancis dan Malaysia untuk pembangunan
inovatif dan projek penyelidikan bersama peringkat tinggi, yang dikenali sebagai Partnership
Hubert Curien Hibiscus (PHC Hibiscus). Program PHC-Hibiscus bertujuan untuk
mempergiatkan lagi usaha kedua-dua negara bagi menyediakan perkembangan masa depan.
Kerjasama ini akan membangunkan sinergi antara komuniti penyelidikan kedua-dua negara
untuk mewujudkan rangkaian penyelidikan standard tinggi yang berstruktur dan mampan yang
diiktiraf di peringkat Eropah dan antarabangsa. Selepas kejayaan pelaksanaan PHC-Hibiscus
pada tahun 2019 dan 2020 yang dijalankan dengan kerjasama KPT dengan Kementerian
Eropah dan Hal Ehwal Luar Negeri (MEAE) dan Kementerian Pendidikan, Pengajian Tinggi
dan Penyelidikan Kebangsaan (MESRI) Perancis, Kerjasama Penyelidikan Dua Hala
Malaysia-Perancis 2021 (MATCH 2021) telah diperkenalkan sebagai inisiatif untuk terus
menyokong kerjasama dua hala dalam penyelidikan. Secara keseluruhan, 26 projek telah
dilaksanakan di bawah kerjasama ini.

Hubungan diplomatik juga dijalankan dalam kerjasama KPT dengan Kumpulan Kerajaan
Industri Malaysia bagi Teknologi Tinggi (MIGHT) dan Pusat Pembangunan Teknologi
Perindustrian, E.P.E. (CDTI) untuk melaksanakan Program Berinovasi Malaysia-Sepanyol
(MySIP). la merupakan program bersama antara KPT, MIGHT dan Pusat Pembangunan
Teknologi Perindustrian, E.P.E. (CDTI) di Sepanyol untuk mempromosikan dan membiayai
penyelidikan dan pembangunan teknologi yang dipacu pasaran serta menggalakkan
perkongsian dan projek kerjasama Penyelidikan, Pembangunan, Inovasi (R&D&aI) perniagaan
antara entiti dari kedua-dua negara. Bagi panggilan pertama, dua projek rintis telah berjaya
dipilih sebagai penerima geran. Sehingga sekarang, terdapat 3 projek aktif yang melibatkan
RML.5 juta bagi pihak Malaysia dan Sepanyol.

Terdapat 71 projek yang telah dijalankan melibatkan empat negara asing yang melibatkan
dana berjutaan ringgit bagi menandakan kepentingan penyelidikan sebagai alat untuk
hubungan diplomatik. Lebih banyak kerjasama sedang dalam fasa rundingan, kerana negara-
negara ini menyedari selain beberapa inisiatif diplomatik konvensional, penyelidikan sebagai
alat diplomasi halus memberikan peluang yang lebih besar untuk kedua-dua negara dan
meningkatkan teknologi dan pemindahan pengetahuan bersama, dan yang paling penting,
meningkatkan peluang untuk persefahaman bersama.

Melihat ke hadapan, geran padanan antarabangsa boleh digunakan sebagai alat untuk
mengembangkan hubungan dan membantu ekosistem pendidikan dalam melatih penyelidik
dan membolehkan pemindahan teknologi antara negara. la juga boleh dijadikan sebagai
inisiatif penjana kekayaan oleh Kementerian Pengajian Tinggi, Malaysia dan membantu
memulakan inovasi, pembangunan dan pengkomersialan bidang penyelidikan keutamaan. la
juga membantu meningkatkan perkongsian pintar antara kedua-dua negara yang secara positif
lebih mampan dan menyediakan beberapa perkongsian jangka panjang. Satu lagi faedah yang
boleh diperolehi daripada inisiatif sedemikian, di mana ia memacu lebih banyak
pengembangan ekonomi dan secara tidak langsung menyumbang kepada pembangunan sosial.
Hasil dari aktiviti penyelidikan yang banyak dapat dibuktikan melalui perluasan kuantiti dan
kualiti penyelidikan domestik, di mana ia dapat meningkatkan penyelidikan dan pembangunan
sambil memastikan kekal berdaya saing di peringkat global. Satu lagi titik tambah yang boleh
dikurangkan daripada aktiviti penyelidikan ialah kehadiran global peningkatan inovasi yang

menangani cabaran global yang memerlukan kepakaran antarabangsa pelbagai disiplin yang
berfungsi secara sinergi.

Kerjasama penyelidikan juga dapat menyumbangkan kepada masyarakat yang
bertanggungjawab kepada Matlamat Pembangunan Mampan (SDG) seperti yang digariskan
dalam Perhimpunan Agung Pertubuhan Bangsa-Bangsa Bersatu pada tahun 2015, yang
bertujuan untuk dicapai menjelang tahun 2030. Tambahan pula, peluang perniagaan hijau
telah diwujudkan untuk produk perniagaan nilai tambah. Secara ringkas semua usaha ini, dapat
meningkatkan keterlihatan global untuk institusi pengajian tinggi Malaysia.

4. KESIMPULAN

Kerjasama penyelidikan antara dua negara asing sudah pasti dapat menyumbang kepada
pembangunan pengetahuan baru, memperluaskan diplomasi sains ke tahap kerjasama dua hala
yang lain. Komitmen Malaysia melalui inisiatif Kementerian Pengajian Tinggi dengan
program MyPAIR, menandakan visi negara untuk menjadi negara maju yang berstatus bukan
mustahil. Dengan penglibatan negara-negara yang paling aktif dan terbesar dari segi dana
R&D, Malaysia mendapat manfaat dari dalam dan ke luar. Tetapi, komitmen itu memerlukan
lebih serius dalam kalangan penggubal dasar dari segi peruntukan belanjawan demi padanan
dengan negara luar. Jika tidak, penyelidikan bukanlah alat diplomatik yang mampan. Ini
adalah jalan ke hadapan bagi Malaysia untuk meningkatkan keterlihatannya di persada global.

ABSTRAK

Pengajaran dan pembelajaran bahasa Kadazandusun dalam kalangan bukan penutur memerlukan
adanya suatu pendekatan yang tepat dalam upaya mencapai tujuan, pendekatan tersebut seperti
penggunaan strategi pembelajaran Afektif. Dalam hal ini strategi pembelajaran afektif
berhubungan dengan nilai (value) yang tidak mudah untuk di ukur karena menyangkut terhadap
kesadaran sikap seseorang dari dalam dirinya. Pada hakikatnya pembelajaran dikaitkan dengan
bagaimana cara mengajarkan kepada prasiswazah atau bagaimana membuat pelajar prasiswazah
mampu mendalami dan mengetahui kemampuannya sendiri. Penelitian ini mengeksplorasi
bagaimana strategi pembelajaran afektif dapat memperdalam dan meningkatkan penguasaan
bahasa Kadazandusun dalam kalangan pelajar bukan Kadazandusun. Seramai 150 orang pelajar
prasiswazah yang mengambil kursus Bahasa Kadazandusun Tahap Il pada semester 2 sesi
2023/2024 terlibat sebagai responden. Instrumen kajian yang digunakan adalah soal selidik. Data
soal selidik dianalisis menggunakan Statistical Package for the Social Sciences (SPSS) 25.0.
Secara keseluruhannya, dapatan kajian mendapati bahawa penggunaan strategi afektif semasa sesi
pengajaran dan pembelajaran (pdp) adalah positif dalam meningkatkan penguasaan bahasa
Kadazandusun. Hasil dapatan ini memberikan implikasi signifikan untuk amalan pengajaran
bahasa Kadazandusun. Dengan menerapkan strategi afektif, pengkaji dapat memperkasa
pengalaman pembelajaran dan mendorong pencapaian akademik yang lebih tinggi dalam kalangan
pelajar prasiswazah. Strategi ini tidak hanya memperkaya proses pembelajaran tetapi juga
memaksimalkan potensi pencapaian pelajar prasiswazah, menjadikannya alat yang krusial dalam
pendidikan bahasa Kadazandusun.

Kata kunci: Strategi Pembelajaran Afektif, Meningkatkan Penguasaan, Bahasa Kadazandusun,
Pelajar Prasiswazah, Pengajaran dan Pembelajaran (pdp)

1. PENGENALAN

Dalam era globalisasi yang mencabar, pelajar prasiswazah bukan penutur sering menghadapi
cabaran dalam proses pembelajaran bahasa Kadazandusun, termasuk kurangnya pendedahan dan

sumber yang sesuai. Bahasa Kadazandusun, sebagai salah satu kursus yang popular dalam
kalangan pelajar prasiswazah mampu memperkaya kepelbagaian linguistik di negara kita. Melalui

pendekatan yang tepat, termasuk penggunaan strategi afektif, kita dapat merangsang minat dan
meningkatkan kemahiran bahasa Kadazandusun, Schunk, D. H., & Zimmerman, B. (2008).

Strategi Pembelajaran Afektif, menurut Wina Sanjaya (2007), adalah perencanaan kegiatan yang
dirancang untuk mencapai tujuan pendidikan yang spesifik. Dalam konteks pendidikan, strategi
ini berfokus pada pengembangan emosi dan motivasi peserta didik.

Menurut Hanafiyah (2012: 1-2), pembelajaran afektif lebih memfokuskan kepada pendidikan nilai.
Dalam konteks ini, strategi pembelajaran afektif berkaitan dengan nilai-nilai (value) yang sukar
diukur kerana ia melibatkan kesadaran dan sikap individu yang berasal dari dalam diri mereka.
Hal ini disokong oleh Hamruni (2009: 119-120), yang menekankan pentingnya aspek afektif dalam
membentuk sikap dan nilai dalam pendidikan.

Penggunaan strategi afektif dalam pengajaran bahasa Kadazandusun membuka peluang baru untuk
merangsang minat dan motivasi pelajar prasiswazah bukan penutur. Dengan memanfaatkan
pendekatan yang menyentuh aspek emosi, pengalaman, dan interaksi sosial, strategi ini mampu
menjadikan pembelajaran lebih bermakna dan berkesan. Pelajar prasiswazah bukan penutur dapat
terlibat secara aktif melalui aktiviti yang menghubungkan mereka dengan pengajaran dan
pembelajaran bahasa Kadazandusun, menjadikan bahasa ini bukan sekadar satu alat komunikasi,
tetapi satu cara hidup.

Pelbagai strategi afektif yang dapat diaplikasikan untuk meningkatkan penguasaan bahasa
Kadazandusun dalam kalangan pelajar prasiswazah bukan penutur. Strategi afektif dalam
pembelajaran bahasa Kadazandusun menekankan penggunaan media muzik, penciptaan suasana
yang selesa, serta perhatian terhadap perasaan peserta didik semasa proses pembelajaran.
Pendekatan ini bertujuan agar peserta didik tidak hanya menguasai kemahiran bahasa
Kadazandusun, tetapi juga dapat mengelola emosi mereka dengan lebih baik. Dengan penerapan
strategi afektif, diharapkan pengalaman belajar bahasa Kadazandusun menjadi lebih
menyenangkan dan memberikan rasa nyaman kepada peserta didik dalam suasana kelas.

2. OBJEKTIF KAJIAN

Objektif kajian ini ialah untuk mengenal pasti sejauhmanakah penggunaan strategi afektif dalam
meningkatkan penguasaan bahasa Kadazandusun.

3. METODOLOGI

Kajian ini merupakan suatu kajian kuantitatif dan data yang diperolehi melalui soal selidik
dianalisis menggunakan Statistical Package for the Social Sciences (SPSS) 25.0.

3.1 RESPONDEN KAJIAN

Maklumat demografi pelajar yang terlibat di dalam kajian ini dipaparkan dalam jadual 1.0 iaitu
meliputi aspek jantina, etnik, dan bidang pengajian. Daripada keseluruhan responden iaitu seramai

150 orang, 30% (n=30) adalah lelaki, manakala 70% (n=70) adalah perempuan. Kajian ini juga
turut melibatkan pelajar dari pelbagai latar belakang, etnik dan bidang pengajian. Jika dilihat
secara terperinci, 35% (n=35) responden adalah daripada etnik Melayu, 25% (n=25) daripada etnik
Cina, 16% (n=16) daripada etnik India, dan 24% (n=24) daripada etnik lain. Bidang pengajian
pula, majoriti responden adalah dari bidang Sains Sosial dengan 76% (n=76), manakala 24%
(n=24) adalah dari bidang sains.

Jadual 1.0 : Taburan Frekuensi Responden

Variabel Peratus

Jantina Lelaki 30%
Perempuan 70%
Melayu 35%
Etnik Cina 25%
India 16%
Lain-lain 24%
Bidang Pengajian Sains Sosial 76%
Sains 24%

4. DAPATAN DAN PERBINCANGAN

Jadual 2.0 : Pengaruh Stategi Afektif Terhadap Penguasaan Bahasa Kadazandusun

Model R R Square Adjusted R Std. Error of the
Square Estimate
1 0.168% 0.028 0.022 9.20580

aStrategi Afektif

Jadual 2.0 menunjukkan sebanyak mana varian atau pembolehubah bersandar iaitu tahap
penguasaan bahasa Kadazandusun dipengaruhi oleh pembolehubah bebas iaitu strategi Afektif.
Hasil ujian menunjukkan bahawa korelasi antara variabel bersandar iaitu tahap penguasaan
bahasa Kadazandusun dan variabel bebas iaitu strategi Afektif ialah pada nilai 0.028. Nilai R
Square yang bersamaan dengan 0.028 tersebut menunjukkan bahawa 28% perubahan dalam
variabel bersandar adalah disebabkan strategi afektif yang digunakan. Ini bermaksud, strategi
afektif memberi pengaruh positif terhadap penguasaan bahasa Kadazandusun pelajar bukan
penutur.

5. KESIMPULAN
Secara keseluruhan, hasil kajian membuktikan bahawa strategi afektif membawa pengaruh
terhadap penguasaan bahasa Kadazandusun dalam kalangan pelajar prasiswazah bukan penutur.

Hasil penelitian ini turut menghasilkan beberapa rekomendasi penting. Pertama, pendidik perlu

dilatih dan diberikan dukungan yang tepat untuk menerapkan strategi pembelajaran afektif dengan
lebih efektif. Kedua, pengembang kurikulum harus memperhatikan integrasi strategi pembelajaran
afektif dalam rencana pelaksanaan pembelajaran. Dengan langkah-langkah ini, ilmu yang
diperoleh boleh berkontribusi secara signifikan dalam meningkatkan mutu pendidikan, dengan
menekankan pentingnya aspek afektif dalam proses pembelajaran pelajar prasiswazah.

Oleh itu, setiap kita pendidik khususnya bahasa Kadazandusun perlu peka terhadap keadaan jiwa
setiap pelajar prasiswazah. Dengan memahami emosi dan motivasi mereka, kita dapat menilai
kemampuan dan tahap pemahaman pelajar prasiswazah secara lebih tepat, terutamanya dalam
konteks strategi pembelajaran afektif. Hal ini penting bagi memastikan proses pembelajaran
berlangsung dengan berkesan dan memberi impak yang mendalam.

Melaksanakan tugas dengan cemerlang sebagai seorang pendidik merupakan satu tanggungjawab
yang amat besar, terutama dalam penyampaian sesi pengajaran dan pembelajaran bahasa
Kadazandusun kepada pelajar prasiswazah bukan penutur. Pendidikan yang kita berikan bukan
sekadar pemindahan pengetahuan kognitif kepada pelajar prasiswazah, tetapi juga bagaimana kita
dapat mengintegrasikan dan menghidupkan strategi pembelajaran afektif. Ini bertujuan agar
pelajar prasiswazah bukan hanya memahami, tetapi juga dapat menerapkan ilmu yang diperoleh
dalam kehidupan seharian mereka.

ABSTRAK

Bahasa ialah wadah yang menampung pemikiran yang dinyatakan dalam satu karya. Penggunaan
bahasa figuratif boleh mewarnai karya yang mampu mempengaruhi pandangan dan pemikiran
pembaca. Dalam sesebuah karya, bahasa merupakan salah satu kompenen yang penting, keindahan
bahasa yang digunakan oleh penulis merupakan salah satu sebab yang mendorong kepada kejayaan
sesebuah karya.Bahasa figuratif digunakan untuk menyatakan sesuatu secara tidak langsung.
Manakala, bahasa figuratif atau juga dikenali sebagai bahasa kiasan merupakan bahasa yang
digunakan secara meluas dalam sesebuah karya Melayu iaitu karya tradisional dan karya moden.
Bahasa figuratif dapat memberikan kesan kepada karya sastera atau puisi untuk menjadikannya
lebih menarik untuk dibaca oleh pembaca. Biasanya, keindahan bahasa dapat dilihat dalam
penggunaan bahasa figuratif. Oleh itu, bahasa juga sebagai bahasa berbunga, sesuatu prasa atau
ayat boleh memberi makna yang lain daripada makna biasa. Kini, karya moden atau tradisional
Melayu dapat menggambarkan penggunan bahasa figuratif yang berkesan. Objektif makalah ini
berkaitan dalam mengenalpasti kehadiran aspek penggunan bahasa figuratif. Penggunaan bahasa
figuratif didalam sesebuah karya menjadikan penulisan karya lebih indah dan menarik di mata
pembaca ia dapat mencipta kesan tertentu, menerangkan sesuatu dengan cara yang lebih menarik,
atau menyampaikan makna yang lebih mendalam dan berkesan. Kaedah yang digunakan adalah
menganalisis isi kandungan novel. Dalam makalah ini, bahasa figuratif yang digunakan dalam
novel ini adalah metafora, simile, hiperbola, personifikasi, dan erotesis. Setiap bahasa figuratif
yang diadunkan dalam penulisan menyumbang kepada keindahan dan kekuatan naratif novel,
memberikan pengalaman yang lebih mendalam dan memukau kepada pembaca.

Kata kunci: sastera, bahasa figuratif, novel, karya, dan Masyarakat.

PENGENALAN

Bahasa figuratif atau juga dikenali sebagai bahasa kiasan merupakan bahasa yang digunakan
secara meluas dalam karya sastera Melayu iaitu karya tradisional dan karya moden atau puisi.
Bahasa figuratif dapat memberikan kesan kepada karya sastera atau puisi untuk menjadikannya
lebih menarik untuk dibaca oleh pembaca. Seiring dengan pendapat (Zurinah Hassan, 2011)
bahasa figuratif digunakan untuk menyatakan sesuatu secara tidak langsung. Maksud yang

188



dinyatakan bukanlah maksud yang sebenar atau dikenali juga sebagai denotatif tetapi sebaliknya
jaitu maksud kiasan atau dikenali sebagai konotatif. Secara keseluruhannya, Empayar Hikayat
Putera Tanpa Nama menggabungkan elemen-elemen cerita yang mengasyikkan dengan tema-tema
yang mendalam tentang keberanian, keadilan, dan pengorbanan dan merentasi batas-batas antara
realiti dan fantasi, Penulisan membawa pembaca dalam pengembaraan yang menarik dan bahasa
yang terkesan. Menurut Tarigan (2013), berhubung bahasa figuratif ini juga memiliki pendapat
yang sama tentang gaya bahasa. Menurutnya, gaya bahasa adalah bahasa indah yang digunakan
untuk meningkatkan efek dengan jalan memperkenalkan dan membandingkan suatu benda atau
hal tertentu dengan beda atau hal lain yang lebih umum. Kajian dijalankan dengan menganalisis
isi kandungan yang berkaitan dengan gaya bahasa figuratif dalam novel tersebut.

DAPATAN DAN PERBICANGAN

Dalam makalah ini dapatan dan hasil perbincangan telah diperoleh. Kajian ini membuktikan bahwa
seluruh penulis pasti menggunakan gaya bahasa figuratif dalam karyanya. Tidak hanya satu jenis
bahkan hampir semua gaya bahasa figuratif dapat digunakan dan diadun dengan baik.. Terdapat
beberapa contoh analisis yang dibincangkan dalam hal ini. Antaranya seperti berikut.

Simile

Perbandingan itu juga dijelaskan dengan penggunaan kata perbandingan “seperti”, “serupa”,

199 ¢

“bak”, “sebagai”, “ibarat” dan sebagainya.Simile sebagai bahasa kiasan yang menyamakan satu

hak dengan hal yang lain dengan menggunakan kata perbandingan seperti “bagai”, “sebagai”,

199 ¢

“bak”, “seperti”, “semisal”, “seumpama”, dan lain-lain.

Simile juga mengandungi dua bahagian, yang pertama iaitu subjek yang utama dan yang kedua
ialah bahan bandingan untuk membentuk ungkapan perbandingan.

Contoh yang diambil dalam Novel "Empayar Hikayat Putera Tanpa Nama" oleh Teme Abdullah
pada bab Istana Lama (ms 16 dan 26).

“Ada antara kalian yang mempunyai kelebihan kepandaian. Ada pula kelebihan dalam menyusun
ilmu siasat. Ada juga yang kuat dari segi perasaan. Ada yang mempunyai kelebihan dalam
merangka helah. Dan bermacam-macam misal yang lain. (ms 16).

Pakaian barisan pimpinan penuntut hampir sama seperti pakaian seragam penuntut-penuntut yang
lain, sedikit sahaja perbezaannya. (ms 26).

Personafikasi

Personafikasi ialah satu gaya bahasa iaitu pemberian sifat-sifat manusia kepada sesuatu benda,
tumbuh-tumbuhan, haiwan, peristiwa,keadaan, dan barang yang tidak bernyawa atau buah fikiran
yang abstrak. Contoh ayat adalah seperti berikut.

Terperanjat bercampur takut. Pelatih 849 memang mempunyai masalah dengan kucing. Seakan
akan musuh tradisi. (ms 33)

Jelas kelihatan sinar harapan yang terpancar daripada wajah-wajah kehausan. (ms 55)

Gaya bahasa yang diperlihat di dalam ayat diatas ialah perumpamaan kucing yang telah menjadi
musuh kepada manusia akan tetapi ia ingin membawa maksud ia takut akan kucing tersebut hingga
untuk menghampiri pun sanggup dielakkan. Manakala penggunaan sinar pada harapan, harapan
itu tidaklah bersinar secara zahir akan tetapi diungkap untuk meletakkan kepentingan pada harapan
yang dinyatakan.

Metafora

Sumber ialah konsep yang digunakan sebagai asas untuk pengonsepan dan objektif adalah konsep
yang dituju ke arah konseptualisasi. Contoh penggunaan Metafora yang diambil didalam pada bab
Pulau Singa.

Kononnya , peruntukan dakwah yang besar telah disalurkan ke wilayah pulau Singa barangkali
wang-wang itu semuanya mengalir ke masuk ke dalam kantung emas sultan sendiri (ms 75).

Pada ayat masuk ke dalam kantung emas sultan sendiri bukanlah berarti wang-wang tersebut
mengalir ke dalam kantung emas. Secara logiknya jumlah wang yang disebut dalam kedaan yang
banyak oleh itu tidak muat untuk dimasukkan kedalam kantung. Apa yang cuba dimaksudkan ialah
wang wang tersebut telah digunakan oleh sultan untuk kepentingan peribadinya.

Hiperbola

Hiperbola adalah sebuah gaya bahasa yang digunakan untuk menyampaikan sesuatu secara
berlebihan atau melebih-lebihkan kenyataan, dengan tujuan untuk memberikan efek dramatis atau
menarik perhatian. Contoh ayat seperti berikut.

"Hatinya rasa berbunga-bunga selepas mengetahui perkara ini." (ms 266)

Frasa “rasa berbunga-bunga” digunakan bagi menunjukkan perasaan pelatih 8492 yang sangat
gembira apabila mengetahui rakannya telah berjaya mendirikan rumah tangga dengan wanita yang
dicintainya.

Anafora

Anafora adalah sebuah teknik retorika yang melibatkan pengulangan kata atau frasa di awal
beberapa kalimat atau klausa berturut-turut.

Patutlah Pelatih 8492 lebih bijak dan hebat berhujah berbanding penuntut-penuntut lain, patutlah
penuntut itu tidak gerun untuk bertarung. (ms 325)

Pengulangan perkataan “Pa.tutlah” ini digunakan bagi menekankan reaksi pelatih 6480 apabila
beliau mengetahui rahsia besar Pelatih 8492 dimana beliau sebenarnya merupakan seorang putera
raja yang melarikan diri. Contoh seterusnya adalah seperti berikut.

Ada antara kalian yang mempunyai kelebihan kepandaian, ada pula kelebihan dalam menyusun
ilmu siasat, ada juga yang kuat dari segi perasaan, ada yang mempunyai kelebihan dalam merangka
helah. (ms 16).

Perkataan Ada dalam ayat di atas telah diulang beberapa kali bagi menunjukkan bagaimana
pelatih-pelatih di madrasah taming sari memiliki kelebihan tersendiri pada diri masing-masing
sehingga terpilih untuk menuntut ilmu di madrasah berkenaan.

Sinkope

Dengan menggunakan sinkope, penulis dan penyair dapat menciptakan teks yang lebih dinamis
dan mudah diingat, serta mencerminkan percakapan sehari-hari dengan lebih akurat. Contoh ayat
seperti berikut.

“Mengapa kau katakan demikian?’’ (ms 248)

"kau" adalah singkatan dari "engkau™ menunjukkan penggunaan sinkope untuk mencerminkan
bahasa lisan yang lebih ringkas dan alami.

"Besar sangatkah dosaku wahai sahabat?" (ms 281).

Penggunaan "dosaku" sebagai sinkop dari "dosa aku™ menunjukkan bahasa yang lebih ringkas dan
akrab.

Sinekdoki

Sinekdoki adalah alat yang kuat dalam bahasa yang memungkinkan penulis dan pembicara untuk
menambahkan kedalaman dan kekayaan pada komunikasi mereka, membuatnya lebih menarik dan
mudah diingat. Contoh ayat adalah seperti berikut.

Apa yang sedihnya, aku nampak jelas ia berlaku dalam kalangan kita pemuda...Nas-nas agama
digunakan sebagai penyokong tiang mereka yang berduri." (ms 294).

"Tiang mereka yang berduri™ mewakili perkara salah yang dilakukan oleh sesetengah orang. Ayat
di atas menunjukkan bagaimana orang-orang tersebut menggunakan nas-nas agama sebagai alasan
atau penyokong bagi mereka melakukan perkara salah tersebut (ms 295).

lroni

Dalam penulisan kreatif, ironi digunakan untuk mencipta kejutan, mengkritik masyarakat dan
membuat humor. Ada beberapa jenis ironi yang sering digunakan dalam penulisan kreatif.

Ironi kata

Ini terjadi apabila seseorang berkata sesuatu tetapi sebenarnya bermaksud sebaliknya. Ironi verbal
sering digunakan dalam dialog untuk menunjukkan sarkasme atau humor (LitCharts).

“Aku Minta maaf la. Aku tidak punya masa untuk layan orang macam engkau.” (bela, ms 144).

Pada contoh tersebut pengarang menggunakan gaya bahasa ironi kata bersifat sarkastis. Apabila
Pahlawan 1636 menolak untuk mengajar pelatih 8492. Dalam hal ini, meskipun kata-kata yang
digunakan adalah "minta maaf,"” maksud sebenarnya adalah untuk menolak atau meremehkan
orang lain, yang membuatnya menjadi ironi verbal.

Ironi dramatik

Situasi di mana pembaca atau penonton mengetahui sesuatu yang tidak diketahui karakter. Tindak
tanduk watak membawa pengertian yang tidak diketahui olehnya tetapi diketahui oleh pembaca.
Contoh ayat seperti berikut.

Pahlawan 1636 senyap-senyap dia melangkah keluar kamar penghulu menuju ke kolah air
berhampiran. Dibasahkan mukanya dengan rambutnya dan kakinya sekali lalu, untuk
memperlihatkan seolah-olah baru berwudhu. Dia duduk di atas sejadah dalam kedudukan tahiyat
akhir dalam solat sambil berdoa dan terbatuk-batuk kuat supaya penghulu boleh melihatnya
berdoa. Doa ini dibacakan dengan suara yang teresak-esak seakan-akan orang yang lkhlas
menangis dan mengharapkan reda tuhannya. Sedangkan, mata sang pendoa asyik menjeling ke
arah makhluk yang diharapkan redanya. ( ms 159).

Unsur Perulangan iaitu epistfora

Gaya bahasa ini digunakan untuk memberikan penekanan dan rentak pada teks atau ucapan.Fungsi
retorik adalah untuk memberikan penekanan yang ketara kepada idea, pemikiran, atau petikan.
Contoh ayat seperti berikut.

“Ya Allah aku Ikhlas berjuang untuk kemenangan- Mu Ya Allah”. “Ya Allah kau permudahkanlah
ujian ini Ya Allah”( ms 160).

Frasa "Ya Allah" diulang di akhir klausa atau kalimat, yang merupakan ciri khas epistfora.
Pengulangan ini menekankan permohonan dan rasa pengabdian seorang hamba yang kerdil kepada
tuhannya.

Erotesis

Erotesis, atau pertanyaan retorik, ialah gaya bahasa, pertanyaan diajukan bukan untuk
mendapatkan jawapan, tetapi untuk menekankan suatu pernyataan retorik sering digunakan dalam
konteks pengucapan awam atau hujah persuasif untuk menghadapi khalayak atau membuat mereka
berfikir. Contoh penggunaan gaya bahasa seperti berikut.

“Tidakkah berusaha untuk membina rumah tangga itu penting”? ( ms 199).

“Adakah tindakan kita mencari makanan ketika lapar itu syirik kerana kita mencari selaian
daripada Allah”? (ms 185).

Contoh persoalan "Adakah tindakan kita mencari makanan ketika lapar itu syirik kerana kita
mencari selaian daripada Allah?" mengandungi unsur erotesis. Persoalaan ini tidak dimaksudkan
untuk mendapatkan jawaban "ya" atau "tidak", melainkan untuk memancing pemikiran dan
refleksi tentang hubungan antara mencari keesaan tuhan.

KESIMPULAN

Penggunaan bahasa figuratif dalam sesuatu penulisan merupakan satu penerapan elemen
berbahasa yang menarik kerana penulis berkomunikasi dengan pembaca menggunakan
analogi, perbandingan atau bahasa tidak langsung. Aspek-aspek ini berupaya mengindahkan hasil
penulisan pengarang, di samping menonjolkan aspek gaya berbahasa individu yang akan dirujuk
sebagai kepribadian kepengarangan seseorang pengkarya. Dalam konteks ini, bahasa figuratif
yang ditemui dalam novel empayar meliputi beberapa elemen, antaranya termasuk
personifikasi, metafora, erotesis, ironi sinkope simile, hiperbola dan banyak lagi. Sehubungan itu,
penulis memiliki tingkat ilmu dan kemahiran mengarang yang tinggi, selain bijak dalam pelbagai
penggunaan gaya bahasa dan mengadunkan dengan indah. Dalam erti kata yang lain, penulis
matang dan bijak dalam mengolah bahasa adalah seiring dengan matlamat untuk menyedarkan
masyarakat akan situasi sosial.

ABSTRAK

Aristotle dan al-Ghazali adalah dua orang ahli falsafah dari dua latar belakang yang berbeza.
Namun begitu, mereka banyak berkongsi idea-idea falsafah khususnya dalam penerapan nilai-nilai
murni dan pembentukan idividu berkeperibadian yang unggul yang berguna kepada masyarakat.
Kajian perbandingan ini bertujuan untuk menyerlahkan sisi persamaan di antara dua tokoh dari
dua zaman dan latar belakang yang berbeza, namun mempengaruhi ilmu falsafah di seluruh dunia.
Dalam kajian ini juga pengkaji tidak berhasrat untuk menghukum satu pihak lebih baik daripada
pihak yang lain. Dapat kajian menunjukkan bahawa kedua-dua tokoh mementingkan ilmu
pengetahuan dan latihan berterusan dalam pembentukan tingkah laku mulia. Selain itu, mereka
juga menentang sikap ekstrim dalam bertingkah laku dan mementingkan kesederhanaan.

Kata kunci: Keperibadian mulia, akhlak, jalan tengah, kesederhanaan

1. MUKADDIMAH

Kajian perbandingan antara dua tokoh dari barat yang sekular dan timur yang beragama Islam
sering berlatarbelakangkan keinginan pengkaji untuk menonjolkan kelebihan tokoh yang selari
dengan pemikiran pengkaji tersebut dan merendah-rendahkan pihak lain. Namun dalam kajian ini
pengkaji hanya ingin menonjolkan sisi persamaan antara dua tokoh yang boleh dimanafaatkan oleh
seluruh manusia. Hal ini kerana sebagai manusia tokoh-tokoh keilmuan sepanjang sejarah manusia
banyak berkongsi idea-idea yang bermanfaat untuk kehidupan manusia.

Aristotle dan al-Ghazali adalah dua tokoh dari zaman dan dunia yang sangat berbeza.
Namun kedua-duanya mempengaruhi kesarjanaan manusia di seluruh dunia dan terdapat banyak
persamaan idea antara dua tokoh besar ini. Dalam kajian ini, pengkaji akan mengutarakan
sebahagian daripada persamaan itu dalam bidang moral dan akhlak.

2. TEORI KEPERIBADIAN MULIA ARISTOTLE

Dalam karya Avristotle sendiri, teori keperibadian mulia ini adalah rentetan daripada perbahasan
mengenai etika yang dikaitkan pula dengan perwatakan moral (moral character). Perwatakan
moral pula adalah cabang kepada keupayaan politik (statecraft). Pada pendapat pengkaji, Aristole

sebenarnya berbicara mengenai keperibadian mulia dalam konteks kepimpinan sebuah negara. Ini
sesuai dengan kedudukan beliau sebagai ahli falsafah yang menurut beliau adalah golongan yang
paling layak mentadbir negara (Aristotle, 1915).

Perkataan “good” (baik) menjadi asas kepada pentakrifan “virtue” (keperibadian mulia)
oleh Aristotle. Beliau mengkategorikan good kepada tiga kategori iaitu honourable (mulia),
praiseworthy (terpuji) dan potencies (potensi). Keperibadian mulia adalah tingkah laku yang
terpuji, iaitu yang dipuji oleh manusia apabila ia diamalkan (Aristotle, 1915). Keperibadian mulia
yang dimaksudkan oleh Aristotle bukan bermakna kecemerlangan tubuh badan yang zahir tetapi
sebaliknya kecemerlangan jiwa. Kenyataan ini bukan bermaksud bahawa tingkah laku zahir yang
dilakukan oleh anggota badan bukan ukuran keperibadian mulia. Sebaliknya, tingkah laku zahir
tersebut adalah manifestasi kepada keperibadian yang terdapat dalam jiwa. Ini bermakna, jiwa
yang baik akan melahirkan tingkah laku yang baik.

Aristotle (1999) telah mengkategorikan keperibadian mulia kepada dua kategori iaitu
keperibadian mulia intelektual (intellectual virtue) dan keperibadian mulia moral (moral virtue).
Keperibadian intelektual dibina melalui pembelajaran yang memerlukan pengalaman dan masa.
Keperibadian moral pula adalah hasil tabiat (habit), iaitu praktis berterusan sehingga ia menjadi
kebiasaan. Aristotle menegaskan bahawa keperibadian moral tidak wujud secara semula jadi
dalam diri manusia, sebaliknya ia diperolehi oleh manusia dengan melatih diri terlebih dahulu.
Namun, sebelum melatih diri dengan keperibadian mulia, manusia perlu belajar dahulu dengan
cara melakukannya. Selain itu peranan kerajaan juga penting dalam membentuk tabiat rakyat.
(Aristotle, 1999).

Aristotle menekankan 3 aspek dalam pembentukan nilai-nilai murni dalam jiwa manusia
iaitu kognitif, emosi psikomotor. Aspek kognitif menekankan aspek pengetahuan. Aspek emosi
menekankan penghayatan dan aspek psikomotor menekankan praktis. Ketiga-tiga aspek ini perlu
disokong oleh penguatkuasaan undang-undang.

3. TEORI AKHLAK AL-GHAZALI

Al-Ghazali (2005) mendefinisi akhlak sebagai kekuatan mendalam dalam jiwa yang lahir
daripadanya tingkah laku dengan mudah tanpa perlu kepada proses berfikir yang panjang.
Matlamat akhlak pula ialah terputusnya hubungan jiwa dengan perasaan cintakan dunia dan
tertanam di dalamnya cinta kepada Allah semata-mata.

Akhlak di sisi al-Ghazali juga bukan perbuatan atau tingkah laku semata-mata. sebagai

contoh, seorang individu yang tidak menderma tidak semestinya kedekut. Barangkali dia
kehilangan hartanya atau terdapat halangan-halangan lain. Mungkin seseorang itu banyak

menderma tetapi dia melakukan semata-mata untuk menunjuk-nunjuk atau kerana dipaksa (al-
Ghazali, 2005).

Al-Ghazali menetapkan empat rukun yang mesti wujud secara seimbang dalam jiwa
manusia untuk melahirkan akhlak mulia iaitu: kekuatan ilmu, kekuatan kemarahan, kekuatan
syahwat dan kekuatan keseimbangan antara ketiga-tiga kekuatan ini. llmu membezakan antara
benar dan bohong, antara baik dan buruk, antara hak dan batil, dan antara cantik dan hodoh. Jika
elok kekuatan ini maka seseorang itu akan mencapai hikmah, dan hikmah adalah ibu segala akhlak
mulia. Kemarahan pula adalah baik jika dilakukan secara hikmah dan kena pada tempatnya. Orang
yang berakhlak mulia perlu mempunyai rasa marah terhadap maksiat dan munkar. Begitu juga
syahwat. la baik jika dilakukan mengikut petunjuk akal dan syarak. Manakala kekuatan
keseimbangan antara ketiga-tiga perkara di atas ialah kebolehan mengawasi ketiga-tiganya supaya
selari denggan petunjuk akal dan syarak (al-Ghazali, 2005).

Jelas bahawa al-Ghazali menekankan dimensi emosi dalam perbahasan moral atau
akhlak. Emosi yang berkait rapat dengan jiwa manusia sangat penting untuk penghayatan. Tanpa
penghayatan, sesuatu tingkah laku yang baik itu tidak dijamin akan kekal. la mungkin hanya
berlaku kerana motivasi ekstrinsik lain seperti ganjaran dan denda.

Ternyata, Aristotle dan al-Ghazali kelihatan sepakat dalam perkara ini. Kedua-dua tokoh
menekankan aspek pengetahuan dan amalan. Pada masa yang sama mereka juga menekankan
aspek emosi iaitu penghayatan terhadap nilai-nilai murni. Bagi mereka, pengetahuan sahaja tidak
cukup untuk melahirkan tingkah laku bermoral. la perlu disokong oleh penghayatan. Inilah yang
dimaksudkan dengan kata-kata al-Ghazali “kekuatan mendalam dalam jiwa” ketika mendefinisi
akhlak.

4. PEMBENTUKAN KEPERIBADIAN MULIA DAN AKHLAK

Seperti yang telah ditegaskan, Aristotle menekankan tiga perkara dalam pembentukan peribadi
mulia iaitu ilmu pengetahuan, emosi dan praktis atau latih tubi yang disokong oleh penguatkuasaan
undang-undang. Manakala al-Ghazali pula telah menggariskan tiga cara bagaimana akhlak mulia
itu diperolehi iaitu secara fitrah semula jadi, secara usaha gigih dan latihan (al-mujahadah wa al-
riyadhah) dan meniru orang-orang yang baik serta bersahabat dengan mereka. Al-Ghazali juga
menegaskan wujudnya manusia yang dilahirkan secara semula jadi berakhlak mulia iaitu para nabi
dan rasul (al-Ghazali 2005).

Terdapat persamaan antara al-mujahadah wa al-riyadhah oleh al-Ghazali dan latih-tubi
oleh Aristotle. Al-mujahadah wa al-riyadhah ialah memaksa diri melakukan perbuatan yang
dituntut oleh akhlak yang diingini. Sebagai contoh, jika seseorang itu ingin menjadi seorang yang
pemurah maka dia mesti berusaha melakukan perbuatan yang selari dengan sifat pemurah iaitu

mengorbankan harta secara konsisten sehingga perbuatan itu telah menjadi tabiatnya dan mudah
baginya melakukannya. Secara ringkasnya, al-mujahadah wa al-riyadhah bermaksud
membiasakan diri dengan tingkah laku yang indah (al-Ghazali 2005). Apa yang menarik perhatian,
Avristotle jJuga memberi contoh dengan corak yang sama apabila beliau berkata (Aristotle, 1999),

“....we must become just by doing just acts, and temperate by doing temperate
acts...”
(...kita mesti menjadi adil dengan melakukan tindakan-tindakan adil, dan sederhana
dengan melakukan tindakan-tindakan sederhana.....)

Manakala “musyahadah arbab al-af’aal al-jamilah wa musahabatuhum” pula bermaksud
permodelan (modelling) dan interaksi sosial. Al-Ghazali menegaskan bahawa sesiapa yang pada
awalnya hanya berlakon menjadi baik sehingga akhirnya kebaikan itu sebati dengannya maka dia
berada di kemuncak kebaikan (al-Ghazali 2005).

Dalam pengubahan akhlak buruk kepada akhlak baik pula al-Ghazali mencadangkan
seseorang itu melatih dan memaksa diri sendiri melakukan perbuatan yang bertentangan dengan
akhlak buruk itu. Sebagai contoh, individu yang ingin mengubah sifat kedekutnya perlu melatih
dan memaksa dirinya melakukan perbuatan yang bercanggah dengan sifat kedekut seperti selalu
bersedekah. Perbuatan ini hendaklah sentiasa diulang-ulang sehingga menjadi tabiat (al-Ghazali
2005). Al-Ghazali menekankan konsep ganjaran dan denda sebagai motivasi terbaik ke arah
akhlak mulia iaitu konsep pahala dosa (al-Ghazali 2005).

5. DOKTRIN JALAN TENGAH DAN KESEDERHANAAN

Kedua-dua tokoh ini telah mengemukakan dua konsep yang sangat mirip antara satu sama lain
iaitu “jalan tengah” atau “intermediate way” (Aristotle, 1999) dan kesederhanaan. Konsep
kesederhanaan al-Ghazali ini diunggkapkan dengan beberapa istilah seperti “al-wasat”, “al-
i'itidal” dan ““al-sirat al-mustagqim” (al-Ghazali 2005).

Aristotle menjelaskan bahawa untuk mencapai kemuliaan hidup manusia perlu mengikut
“jalan tengah” 1aitu tingkah laku yang sederhana, tidak keterlaluan atau berlebihan dan tidak terlalu
kurang. Manakala kesederhanaan yang dikemukakan oleh al-Ghazali pula adalah antara ciri-ciri
ajaran Islam yang asli.

6. KESIMPULAN
Daripada perbahasan di atas, kita dapat melihat banyak persamaan dasar antara dua tokoh dalam

isu berkaitan nilai-nilai murni. Kedua-dua tokoh dilihat sangat mengambil berat aspek ilmu
pengetahuan dan penghayatan dalam penerapan nilai-nilai murni dalam jiwa manusia. Ini

bermakna tingkah laku yang baik itu perlu lahir daripada pengetahuan dan penghayatan individu
tersebut bukan mengikut arahan pihak lain atau mengharapkan ganjaran material dan mengelakkan
hukuman semata-mata. Kedua-dua tokoh juga dilihat menentang sifat ekstrem dalam sebarang
tingkah laku. Sebaliknya mereka menekankan kepentingan mengambil jalan tengah atau
bersederhana sebagai jalan mencapai kebahagiaan walaupun kesederhanaan itu sangat kabur dan
sukar dicapai. Sesungguhnya Aristotle dan al-Ghazali telah mendahului ahli-ahli falsafah moden
dalam pemikiran mereka. Kira-kira 2000 tahun dahulu Aristotle telah menegaskan bahawa
penggubal undang-undang mesti berperanan dalam membentuk tabiat warganegara dan perkara
inilah yang membezakan antara perlembagaan yang baik daripada perlembagaan yang buruk.
Begitu juga dengan teori behaviorisme yang menekankan aspek latih-tubi dalam menanam nilai-
nilai murni dalam diri individu. Hal ini telah disentuh oleh Aristotle 2300 tahun dahulu dan telah
diperincikan al-Ghazali 1400 tahun kemudian. Al-Ghazali juga telah mendahului tokoh-tokoh
teori pembelajaran sosial dalam teknik permodelan dan interaksi sosial apabila beliau mencadang
teknik meniru individu-individu yang berakhlak baik dan bersahabat dengan mereka.

ABSTRAK

Acrtikel ini membincangkan cabaran dan prospek industri hotel halal di negara majoriti Muslim
(Malaysia) dan minoriti Muslim (Singapura). Industri hotel halal merupakan sektor yang
berkembang pesat dengan potensi besar dalam memenuhi keperluan pelancong Muslim yang
semakin meningkat. Namun, terdapat pelbagai cabaran yang dihadapi oleh pengusaha hotel,
termasuk isu pensijilan halal, pematuhan kepada standard syariah, dan persepsi umum terhadap
perkhidmatan halal di kedua-dua negara. Dalam konteks Malaysia, negara majoriti Muslim,
cabaran utama adalah memastikan kualiti dan kepercayaan terhadap pensijilan halal yang diiktiraf
secara meluas. Di Singapura, negara minoriti Muslim, cabarannya termasuk memenuhi keperluan
pasaran Muslim dalam persekitaran yang majoriti bukan Muslim, serta mewujudkan ekosistem
perniagaan halal yang mantap. Artikel ini juga mengkaji peluang-peluang strategik untuk
pertumbuhan industri ini dalam kedua-dua negara, termasuk peranan kerajaan, inovasi dalam
perkhidmatan, dan kepentingan kesedaran awam terhadap konsep halal.

Kata Kunci: Hotel halal, industri halal, cabaran, prospek, Malaysia, Singapura, pensijilan halal,
pelancongan Muslim, negara majoriti Muslim, negara minoriti Muslim.

ABSTRACT
This article discusses the challenges and prospects of the halal hotel industry in Muslim-majority
(Malaysia) and Muslim-minority (Singapore) countries. The halal hotel industry is a rapidly

growing sector with significant potential to cater to the increasing number of Muslim tourists.
However, there are various challenges faced by hotel operators, including issues of halal

certification, compliance with Shariah standards, and the general perception of halal services in
both countries. In Malaysia, a Muslim-majority country, the main challenge lies in ensuring quality
and trust in widely recognized halal certification. In Singapore, a Muslim-minority country, the
challenges include meeting the needs of the Muslim market within a predominantly non-Muslim
environment and building a robust halal business ecosystem. This article also explores strategic
opportunities for growth in the industry in both countries, including the role of government,
innovations in service offerings, and the importance of public awareness of the halal concept.

Keywords: Halal hotel, halal industry, challenges, prospects, Malaysia, Singapore, halal
certification, Muslim tourism, Muslim-majority country, Muslim-minority country.

1. PENGENALAN

Industri hotel halal telah mengalami pertumbuhan pesat dalam beberapa dekad kebelakangan ini,
sejajar dengan peningkatan jumlah pelancong Muslim di peringkat global. Hotel halal merujuk
kepada premis hospitaliti yang mematuhi garis panduan syariah, termasuk penyediaan makanan
halal, perkhidmatan patuh syariah, serta persekitaran yang mematuhi etika Islam (Henderson,
2016). Menurut laporan dari Thomson Reuters (2019), sektor pelancongan halal global dijangka
mencapai USD 274 bilion menjelang 2023, menunjukkan potensi besar bagi negara-negara yang
ingin memanfaatkan industri ini.

Malaysia, sebagai negara majoriti Muslim, mempunyai kelebihan dalam membangunkan
industri hotel halal. Dengan sokongan kerajaan melalui program Visit Malaysia, serta sistem
pensijilan halal yang diiktiraf di peringkat antarabangsa, Malaysia berpotensi menjadi hab
pelancongan halal dunia (JAKIM, 2020). Sebaliknya, Singapura, walaupun negara minoriti
Muslim, menunjukkan minat yang semakin meningkat dalam memenuhi keperluan pelancong
Muslim. Dengan inisiatif dari Lembaga Pelancongan Singapura (Singapore Tourism Board, 2021),
hotel-hotel di negara ini mula menyesuaikan diri dengan kehendak pelancong Muslim yang
semakin meningkat, walaupun terdapat cabaran dari segi peraturan halal dan persepsi umum
tentang halal di kalangan pelancong antarabangsa (Shafaei & Mohamed, 2015).

Perbandingan antara Malaysia dan Singapura dalam pembangunan industri hotel halal
menawarkan wawasan menarik tentang bagaimana negara dengan populasi majoriti dan minoriti
Muslim menghadapi cabaran yang berbeza, sambil meraih manfaat daripada prospek pelancongan
halal yang semakin berkembang. Kajian ini bertujuan untuk menganalisis cabaran dan prospek
industri hotel halal di kedua-dua negara, dengan tumpuan kepada faktor-faktor yang menyumbang
kepada kejayaan dan halangan dalam memenuhi keperluan pelancong Muslim global.

2. METODOLOGI KAJIAN

Kajian ini menggunakan kaedah bahan bacaan untuk menganalisis cabaran dan prospek industri
hotel halal di Malaysia dan Singapura. Pendekatan ini melibatkan pengumpulan dan analisis
literatur yang relevan untuk memperoleh pemahaman yang mendalam mengenai topik kajian.
Proses ini dimulakan dengan pengumpulan bahan bacaan dari pelbagai sumber seperti artikel
jurnal, buku, laporan industri, dan dokumen rasmi yang berkaitan dengan industri hotel halal.

Pangkalan data akademik seperti Google Scholar, JSTOR, dan ProQuest digunakan untuk mencari
dan memperoleh sumber yang diperlukan (Petticrew & Roberts, 2006).

Bahan bacaan dipilih berdasarkan kriteria kepentingan dan relevansi kepada industri hotel
halal serta kualiti sumber. Hanya artikel dari jurnal yang disemak rakan sebaya, buku akademik,
dan laporan industri yang diterbitkan oleh organisasi berwibawa dipilih untuk memastikan
maklumat yang diperoleh adalah sahih dan berkualiti (Hart, 1998). Selain itu, sumber yang
diterbitkan dalam tempoh 10 tahun terakhir diprioritaskan untuk memastikan data yang digunakan
adalah terkini dan relevan dengan perkembangan terbaru dalam industri.

Setelah bahan bacaan dikumpulkan, analisis dilakukan menggunakan pendekatan analisis
tematik. Proses ini melibatkan pengekodan maklumat dari pelbagai sumber untuk mengenal pasti
tema-tema utama dan isu-isu yang berkaitan dengan cabaran dan prospek industri hotel halal.
Temuan dari kajian literatur disintesis untuk memberikan pandangan yang komprehensif tentang
topik kajian, dengan menilai kesamaan dan perbezaan dalam maklumat yang diperoleh (Braun &
Clarke, 2006; Mays & Pope, 1995).

Untuk memastikan validiti dan keterujaan kajian, hanya maklumat yang sahih dan boleh
dipercayai digunakan. Proses ini melibatkan penilaian kritikal terhadap kekuatan dan kelemahan
setiap sumber untuk mengelakkan bias dalam sintesis maklumat (Gough, Oliver, & Thomas,
2017). Dengan pendekatan ini, kajian ini bertujuan untuk memberikan pemahaman yang holistik
tentang cabaran dan prospek industri hotel halal di Malaysia dan Singapura berdasarkan kajian
literatur yang ada.

3. KAJIAN LITERATUR
Latar Belakang Industri Hotel Halal

Industri halal global telah menyaksikan pertumbuhan pesat dalam beberapa tahun kebelakangan
ini, dipacu oleh peningkatan populasi Muslim di seluruh dunia dan permintaan yang semakin
meningkat terhadap produk dan perkhidmatan patuh syariah. Menurut laporan State of the Global
Islamic Economy oleh Thomson Reuters (2020), perbelanjaan Muslim global dijangka mencapai
USD 2.4 trilion menjelang 2024, dengan sektor pelancongan halal sebagai salah satu penyumbang
utama kepada angka ini. Industri hotel halal, yang merupakan sebahagian daripada pelancongan
halal, merangkumi perkhidmatan hospitaliti yang memenuhi keperluan Muslim, seperti makanan
halal, kemudahan ibadah, dan perkhidmatan yang selaras dengan prinsip Islam (Razalli, Abdullah,
& Yusoff, 2012).

Di Malaysia, industri hotel halal berkembang pesat selaras dengan status negara sebagai
salah satu hab halal dunia. Dengan sokongan daripada Jabatan Kemajuan Islam Malaysia
(JAKIM), yang memberikan pensijilan halal kepada hotel dan restoran, Malaysia telah berjaya
menarik pelancong Muslim dari seluruh dunia (Henderson, 2016). Selain itu, inisiatif kerajaan
seperti program "Visit Malaysia” yang menyasarkan pelancong Muslim turut membantu
memperkukuhkan kedudukan Malaysia dalam industri pelancongan halal (JAKIM, 2020).
Infrastruktur yang mesra Muslim, seperti kemudahan ibadah di hotel, serta makanan yang diiktiraf
halal, menjadikan Malaysia destinasi yang ideal untuk pelancong Muslim (Shafaei & Mohamed,

2015).

Sebaliknya, Singapura, walaupun merupakan negara dengan populasi Muslim minoriti,
turut menunjukkan minat yang tinggi dalam mempromosikan pelancongan halal. Lembaga
Pelancongan Singapura (STB) telah melancarkan beberapa inisiatif untuk menarik pelancong
Muslim, termasuk menyediakan panduan pelancongan Muslim dan meningkatkan kemudahan
yang sesuai dengan keperluan Muslim di hotel-hotel terkemuka (Singapore Tourism Board, 2021).
Walau bagaimanapun, Singapura menghadapi cabaran dalam pensijilan halal yang lebih ketat serta
memastikan keseimbangan antara menarik pelancong Muslim dan mengekalkan daya tarikan
kepada pelancong bukan Muslim (Battour & Ismail, 2016).

Perkembangan industri hotel halal di kedua-dua negara ini memperlihatkan pendekatan
yang berbeza dalam memenuhi permintaan pelancong Muslim. Malaysia, sebagai negara majoriti
Muslim, mempunyai asas yang kukuh dalam menyediakan perkhidmatan halal, manakala
Singapura, sebagai negara minoriti Muslim, berusaha untuk menyesuaikan pasaran hospitaliti bagi
memenuhi kehendak pelancong Muslim antarabangsa.

4. ANALISIS DAN PERBINCANGAN
Cabaran Industri Hotel Halal di Malaysia

Walaupun Malaysia diiktiraf sebagai salah satu hab utama bagi pelancongan dan industri halal,
beberapa cabaran masih perlu diatasi untuk memperkukuhkan kedudukannya dalam industri hotel
halal. Cabaran-cabaran ini berpunca daripada pelbagai faktor, termasuk kesedaran, pensijilan, dan
persepsi antarabangsa.

e Kesedaran dan Pemahaman Industri

Walaupun Malaysia mempunyai majoriti penduduk Muslim, masih terdapat kekurangan kesedaran
dan pemahaman mendalam dalam kalangan pengendali hotel mengenai keperluan sebenar untuk
menyediakan perkhidmatan patuh syariah. Banyak hotel yang masih belum memenuhi sepenuhnya
standard halal, khususnya dalam aspek pengurusan makanan, perkhidmatan hiburan, dan
kemudahan ibadah (Henderson, 2016). Ini boleh menjejaskan keyakinan pelancong Muslim yang
mengharapkan tahap pematuhan syariah yang tinggi semasa menginap di hotel.

e Proses Pensijilan Halal

Proses pensijilan halal di Malaysia dikendalikan oleh Jabatan Kemajuan Islam Malaysia (JAKIM),
yang menetapkan piawaian ketat bagi memastikan perkhidmatan dan produk yang ditawarkan
adalah mematuhi syariah. Walau bagaimanapun, proses ini boleh menjadi rumit dan memerlukan
kos tambahan bagi hotel-hotel yang ingin mendapatkan pensijilan halal. Proses dokumentasi dan
pemeriksaan yang menyeluruh boleh menyebabkan sesetengah hotel teragak-agak untuk
memohon pensijilan halal, terutamanya jika mereka lebih menumpukan kepada pasaran pelancong
bukan Muslim (Razalli et al., 2012).

e Persepsi Antarabangsa terhadap Hotel Halal

Salah satu cabaran terbesar yang dihadapi oleh hotel halal di Malaysia ialah bagaimana
mengekalkan keseimbangan antara menarik pelancong Muslim dan bukan Muslim. Ada persepsi
di kalangan pelancong antarabangsa bahawa hotel halal mungkin terlalu ketat dari segi peraturan,
seperti larangan alkohol dan perkhidmatan yang lebih terhad (Battour & Ismail, 2016). Persepsi
ini boleh menjejaskan minat pelancong bukan Muslim, yang menyumbang sebahagian besar
kepada industri pelancongan Malaysia. Oleh itu, pengendali hotel perlu mencari cara untuk
menawarkan pengalaman hospitaliti yang inklusif tanpa mengabaikan prinsip syariah.

e Kepelbagaian Keperluan Pelancong Muslim

Pelancong Muslim bukanlah kumpulan yang homogen. Mereka berasal dari latar belakang budaya
yang berbeza dan mempunyai keperluan serta ekspektasi yang berbeza terhadap perkhidmatan
hotel halal. Sebagai contoh, pelancong Muslim dari negara Timur Tengah mungkin mempunyai
keperluan yang berbeza berbanding pelancong Muslim dari Asia Tenggara (Shafaei & Mohamed,
2015). Menyediakan perkhidmatan yang sesuai untuk semua segmen pelancong Muslim ini
menjadi satu cabaran besar bagi hotel di Malaysia.

Cabaran Industri Hotel Halal di Singapura

Singapura, sebagai negara dengan populasi Muslim yang minoriti, menghadapi cabaran yang unik
dalam membangunkan industri hotel halal. Walaupun terdapat usaha untuk menarik pelancong
Muslim melalui promosi pelancongan halal, beberapa cabaran utama menghalang pertumbuhan
industri ini dengan lebih pesat.

e Populasi Muslim yang Minoriti

Salah satu cabaran terbesar yang dihadapi oleh industri hotel halal di Singapura adalah saiz
populasi Muslim yang kecil. Dengan hanya kira-kira 15% daripada penduduknya beragama Islam,
hotel-hotel di Singapura mungkin kurang bermotivasi untuk melabur dalam pensijilan halal dan
menyediakan kemudahan patuh syariah secara menyeluruh (Henderson, 2016). Ini berbeza dengan
negara-negara majoriti Muslim seperti Malaysia, di mana permintaan domestik untuk hotel halal
lebih tinggi. Kekurangan tekanan daripada pasaran domestik menyebabkan kurangnya keperluan
mendesak bagi hotel-hotel di Singapura untuk menyesuaikan diri dengan keperluan Muslim.

e Pensijilan Halal yang Terhad

Di Singapura, pensijilan halal dikawal oleh Majlis Ugama Islam Singapura (MUIS). Walaupun
standard pensijilan halal yang ditetapkan oleh MUIS diiktiraf, proses untuk mendapatkan
pensijilan ini dianggap ketat dan memerlukan komitmen jangka panjang dari segi pengurusan
operasi (Razalli et al., 2012). Hotel yang ingin mendapatkan pensijilan halal perlu menyesuaikan
setiap aspek operasi mereka, termasuk penyediaan makanan, kebersihan, dan kemudahan awam,
yang boleh menimbulkan cabaran besar, terutama bagi hotel-hotel yang sedia ada dan beroperasi
dengan majoriti pelancong bukan Muslim.

e Kekangan Ruang dan Sumber

Singapura, sebagai sebuah negara pulau dengan ruang yang terhad, menghadapi cabaran fizikal
dalam menyediakan kemudahan mesra Muslim seperti surau, kawasan kolam renang berasingan
untuk lelaki dan wanita, serta restoran halal (Battour & Ismail, 2016). Cabaran ini diperburuk oleh
tekanan untuk memaksimumkan penggunaan ruang di hotel, yang mungkin lebih mengutamakan
kemudahan untuk pelancong antarabangsa berbanding memenuhi keperluan segmen Muslim.

e Persepsi Pelancong Antarabangsa

Seperti di Malaysia, hotel-hotel di Singapura juga berdepan cabaran dalam menangani persepsi
pelancong bukan Muslim terhadap hotel halal. Pelancong antarabangsa mungkin menganggap
hotel halal terlalu ketat atau kurang fleksibel, terutama dengan peraturan yang melarang alkohol
atau mengasingkan perkhidmatan tertentu (Henderson, 2016). Ini mencipta dilema bagi pengendali
hotel yang ingin mengekalkan tarikan mereka kepada semua pelancong sambil memenuhi
keperluan pelancong Muslim.

e Kurangnya Kesedaran di Kalangan Pelancong

Walaupun Singapura semakin mempromosikan pelancongan halal, masih terdapat kekurangan
kesedaran di kalangan pelancong Muslim tentang produk dan perkhidmatan halal yang ditawarkan.
Menurut kajian oleh Singapore Tourism Board (2021), walaupun beberapa hotel telah
menyediakan kemudahan patuh syariah, ramai pelancong Muslim masih kurang maklum tentang
kewujudan hotel halal di Singapura. Ini menunjukkan keperluan untuk usaha pemasaran dan
promosi yang lebih kuat dalam menjangkau pelancong Muslim global.

Prospek Industri Hotel Halal di Malaysia

Malaysia mempunyai potensi yang sangat besar dalam mengembangkan industri hotel halal
berikutan beberapa faktor yang menyokong pertumbuhan sektor ini. Malaysia telah berjaya
membangunkan ekosistem yang kondusif untuk pelancongan halal dan perkhidmatan hospitaliti
patuh syariah, yang memberikan kelebihan kompetitif dalam industri ini.

¢ Permintaan Pelancong Muslim yang Meningkat

Salah satu faktor utama yang mendorong prospek industri hotel halal di Malaysia ialah
peningkatan jumlah pelancong Muslim global. Menurut laporan oleh Thomson Reuters (2020),
pasaran pelancongan halal dijangka mencapai USD 274 bilion menjelang 2023, dengan Malaysia
menjadi salah satu destinasi utama. Dengan kekuatan pensijilan halal yang diiktiraf secara global
dan penawaran produk halal yang meluas, Malaysia berada dalam kedudukan yang baik untuk
menarik pelancong Muslim, terutamanya dari negara-negara Timur Tengah, Asia Selatan, dan
Asia Tenggara (Razalli et al., 2012).

e Infrastruktur dan Sokongan Kerajaan

Kerajaan Malaysia memainkan peranan penting dalam menyokong pertumbuhan industri hotel
halal melalui program dan dasar yang mempromosikan pelancongan halal. Inisiatif seperti Visit
Malaysia dan sokongan daripada Jabatan Kemajuan Islam Malaysia (JAKIM) dalam pensijilan
halal menyediakan asas yang kukuh bagi pertumbuhan industri ini (JAKIM, 2020). Tambahan
pula, kemudahan mesra Muslim yang semakin meluas, seperti surau di tempat awam, hotel patuh
syariah, dan restoran halal, meningkatkan daya tarikan Malaysia sebagai destinasi pilihan
pelancong Muslim (Henderson, 2016).

e Peluang di Pasaran Domestik dan Serantau

Selain menarik pelancong antarabangsa, industri hotel halal di Malaysia juga berpotensi untuk
terus berkembang melalui pasaran domestik. Sebagai negara dengan majoriti penduduk Muslim,
permintaan tempatan terhadap hotel halal terus meningkat, terutamanya dalam kalangan keluarga
dan pelancong tempatan yang mencari penginapan patuh syariah (Shafaei & Mohamed, 2015). Di
samping itu, Malaysia juga boleh memanfaatkan kedudukannya di Asia Tenggara untuk menarik
pelancong Muslim dari negara jiran seperti Indonesia dan Brunei.

e Perkembangan Teknologi dan Inovasi

Kemajuan teknologi juga menyediakan prospek yang cerah bagi industri hotel halal di Malaysia.
Penggunaan teknologi seperti aplikasi tempahan hotel patuh syariah, panduan pelancongan halal
digital, dan platform media sosial yang mempromosikan produk halal membantu meningkatkan
visibiliti dan aksesibiliti hotel halal kepada pelancong global (Battour & Ismail, 2016). Dengan
memanfaatkan teknologi ini, pengendali hotel di Malaysia dapat menarik lebih ramai pelancong
Muslim yang semakin bergantung kepada teknologi dalam membuat pilihan percutian mereka.

e Pensijilan Halal yang Diiktiraf Antarabangsa

JAKIM telah lama diiktiraf sebagai salah satu badan pensijilan halal terkemuka di dunia.
Kepercayaan terhadap sijil halal Malaysia membuka peluang besar untuk hotel di negara ini
menarik pelancong Muslim dari pelbagai negara yang mempercayai piawaian halal yang
ditetapkan. Ini memberi keyakinan kepada pelancong Muslim bahawa mereka boleh menikmati
perkhidmatan yang benar-benar patuh syariah sepanjang penginapan mereka (Razalli et al., 2012).

Prospek Industri Hotel Halal di Singapura

Walaupun Singapura merupakan negara dengan populasi Muslim yang kecil, ia tetap berpotensi
untuk menjadi pemain penting dalam industri hotel halal serantau, terutamanya melalui
pendekatan strategik dan inovasi. Beberapa faktor utama menyokong prospek industri hotel halal
di Singapura, termasuk usaha kerajaan, potensi pelancongan antarabangsa, serta inovasi teknologi
dan pensijilan halal yang diiktiraf.

e Sokongan Kerajaan dan Pelan Strategik

Kerajaan Singapura, melalui Lembaga Pelancongan Singapura (STB), telah mengambil langkah
proaktif dalam menarik pelancong Muslim melalui inisiatif pelancongan halal. Usaha-usaha ini
termasuk penerbitan panduan pelancong Muslim, promosi hotel halal, serta kolaborasi dengan
platform tempahan seperti HalalTrip dan Muslim Pro untuk menyediakan panduan hotel dan
restoran halal (Singapore Tourism Board, 2021). Langkah ini menunjukkan komitmen Singapura
dalam memanfaatkan pasaran pelancong Muslim yang semakin berkembang, sekali gus membuka
peluang lebih luas bagi hotel halal di negara ini.

e Pelancong Muslim Antarabangsa sebagai Pasaran Utama

Singapura menikmati kedudukan strategik sebagai hab pelancongan antarabangsa, menarik
pelancong dari pelbagai negara, termasuk dari Timur Tengah, Indonesia, dan Malaysia yang
memiliki populasi Muslim yang besar. Pelancong dari negara-negara ini sering mencari
perkhidmatan hospitaliti patuh syariah, seperti makanan halal dan kemudahan ibadah di hotel
(Henderson, 2016). Dengan peningkatan perbelanjaan oleh pelancong Muslim antarabangsa,
Singapura berpotensi menarik lebih ramai pelancong Muslim sekiranya hotel-hotel terus
menawarkan perkhidmatan halal.

e Peluang di Sektor Perniagaan dan Acara Halal

Selain pelancongan, Singapura juga berpotensi sebagai pusat bagi sektor perniagaan dan acara
halal. Dengan pelbagai persidangan antarabangsa dan pameran halal seperti Halal in Travel dan
World Halal Conference yang diadakan di Singapura, ini membuka peluang bagi hotel halal untuk
menjadi hos bagi acara-acara yang berkaitan dengan industri halal. Ini tidak hanya meningkatkan
pendedahan hotel-hotel kepada pelancong perniagaan Muslim, tetapi juga menyokong
pertumbuhan industri hospitaliti halal di negara ini (Shafaei & Mohamed, 2015).

e Pensijilan Halal yang Diiktiraf dan Dipercayai

Majlis Ugama Islam Singapura (MUIS) telah mewujudkan sistem pensijilan halal yang diiktiraf
secara meluas, memberikan keyakinan kepada pelancong Muslim mengenai pematuhan syariah.
Hotel-hotel yang memperoleh pensijilan halal MUIS mampu menarik lebih ramai pelancong
Muslim kerana mereka yakin bahawa perkhidmatan yang ditawarkan benar-benar mematuhi
piawaian Islam. Di samping itu, pensijilan ini juga meningkatkan kredibiliti hotel di peringkat
antarabangsa, menarik perhatian pelancong Muslim dari pelbagai negara (Razalli et al., 2012).

¢ Inovasi Digital dalam Menarik Pelancong Muslim

Singapura, yang terkenal dengan inovasi teknologi, boleh memanfaatkan kemajuan dalam
teknologi digital untuk menarik lebih ramai pelancong Muslim. Penggunaan aplikasi mudah alih
yang menyediakan panduan mengenai hotel halal, restoran halal, dan kemudahan ibadah boleh
membantu meningkatkan pengalaman pelancong Muslim (Battour & Ismail, 2016). Selain itu,
hotel-hotel halal boleh menggunakan platform digital untuk memasarkan perkhidmatan mereka
dengan lebih berkesan kepada segmen pasaran Muslim yang semakin bergantung kepada teknologi
dalam perancangan perjalanan mereka.

5. KESIMPULAN

Industri hotel halal di Malaysia dan Singapura menunjukkan potensi yang signifikan dalam
memenuhi permintaan pelancong Muslim, tetapi kedua-dua negara menghadapi cabaran yang
berbeza dalam mengembangkan sektor ini. Malaysia, sebagai negara dengan majoriti Muslim,
mempunyai asas yang kukuh dalam menyediakan perkhidmatan hotel halal, diperkukuhkan
dengan sokongan kerajaan dan pensijilan halal yang diiktiraf secara global. Namun, cabaran
seperti kekurangan kesedaran dalam kalangan pengendali hotel dan proses pensijilan yang
kompleks memerlukan perhatian (Henderson, 2016; Razalli, Abdullah, & Yusoff, 2012).

Di Singapura, walaupun populasi Muslim adalah minoriti, terdapat potensi besar untuk
mengembangkan industri hotel halal melalui sokongan kerajaan, promosi pelancongan halal, dan
penekanan pada inovasi teknologi. Singapura perlu menangani cabaran seperti ruang terhad dan
persepsi pelancong bukan Muslim terhadap hotel halal untuk meningkatkan daya tarikannya
sebagai destinasi hospitaliti halal (Battour & Ismail, 2016; Singapore Tourism Board, 2021).

Kedua-dua negara ini mempunyai peluang untuk berkembang dalam industri hotel halal
dengan pendekatan yang disesuaikan dengan konteks tempatan mereka. Malaysia boleh terus
memanfaatkan kekuatan pensijilan halal dan permintaan domestik, sementara Singapura boleh
memperluas usaha pemasaran dan inovasi untuk menarik lebih banyak pelancong Muslim. Usaha
berterusan dalam meningkatkan kesedaran, memudahkan proses pensijilan, dan memanfaatkan
teknologi akan menjadi kunci kejayaan dalam memajukan industri hotel halal di kedua-dua negara
(Shafaei & Mohamed, 2015; Thomson Reuters, 2020).

ABSTRAK

Dalam Islam, air memainkan peranan yang sangat penting dalam kehidupan, terutamanya
melibatkan aspek penyucian diri dan kebersihan. Air digunakan dalam keperluan ibadah dan
amalan seharian seperti wuduk dan membersihkan najis. Istilah dua qullah merujuk kepada
ukuran minimum yang digunakan dalam menentukan kesucian air daripada najis. Masyarakat
secara umumnya mengetahui mengenai makna asas dua qullah, namun masih ramai yang tidak
mengetahui mengenai konsep dan pengertian sebenar istilah dua qullah. Kertas kerja ini berkisar
mengenai sejarah dan asal usul air dua qullah serta kaedah susunan penetapan isipadunya yang
dibentuk secara berperingkat dalam Islam. Melalui metodologi kajian perpustakaan, kertas kerja
ini menganalisis teks-teks Islamik klasik dan kontemporari untuk memahami bagaimana ulama-
ulama terdahulu dan terkemudian menentukan ukuran dua qullah. Fakta sejarah serta kaedah
pengiraan terperinci mengenai penetapan isipadu air dua qullah juga ditunjukkan bagi
meningkatkan kefahaman awam. Penemuan kajian menunjukkan bahawa penetapan isipadu air
dua qullah jelas menonjolkan sisi kebijaksanaan para ulama Islam melalui jalinan aplikasi
matematik yang pintar dalam merungkai persoalan isipadu sebenar air dua qullah yang
dikehendaki Islam. Kajian ini menawarkan dinamika baru bagi pengertian dan kefahaman
isipadu air dua qullah, di samping meningkatkan penghayatan bagi lebih menghargai
sumbangan ulama-ulama Islam pada masa dahulu dan sekarang dalam memenuhi tuntutan
syariah sepanjang zaman.

Kata Kunci: Air; Dua Qullah; Isipadu; Ukuran; Budha’ah.

1. PENGENALAN

Air memainkan peranan yang eksklusif dalam Islam. Selain digunakan bagi menyucikan diri,
air juga berfungsi untuk menyempurnakan keperluan ibadah seperti wuduk dan membersihkan

3.

najis. Keperluan untuk memastikan air yang digunakan adalah suci dan bersih menjadikan
konsep dua qullah sangat relevan dalam Islam. Dua qullah merujuk kepada ukuran isipadu air
tertentu yang dianggap suci dan tidak dicemari oleh najis, asalkan sifat-sifat fizikal air tersebut
seperti warna, bau, dan rasa tidak berubah disebabkan oleh najis. Konsep ini adalah salah satu
kaedah penting dalam menentukan status kesucian air dalam hukum figah Islam. Penetapan ini
berdasarkan hadis Nabi Muhammad SAW yang memberikan panduan tentang ukuran minimum
air yang boleh mengekalkan kesuciannya walaupun terdapat sedikit najis yang mencemarinya.
Ini amat penting kerana kesucian adalah salah satu syarat sahnya ibadah. Sebagai contoh, wuduk
tidak akan sah jika air yang digunakan tidak suci, dan ini akan memberi kesan kepada sahnya
solat yang dilakukan. Oleh itu, memahami konsep dua qullah bukan sahaja membantu dalam
aspek praktikal ibadah harian tetapi juga memperkukuhkan pengetahuan dan amalan seseorang
Muslim dalam menjaga kebersihan dan kesucian diri sesuai dengan tuntutan agama.

2. KAEDAH KAJIAN

Kajian ini mengaplikasikan pendekatan kualitatif kajian perpustakaan menerusi analisis
kandungan untuk meneroka sejarah di sebalik kaedah kiraan isipadu air dua qullah dalam Islam.
Kaedah ini melibatkan kajian menyeluruh terhadap kandungan daripada lapangan literatur sedia
ada yang berautoriti diperoleh dari buku, thesis, artikel jurnal, dan teks sejarah.

DAPATAN DAN PERBINCANGAN

3.1 Asal Usul dan Sejarah Konsep Dua Qullah

Konsep dua qullah ini berasal dari hadis Nabi Muhammad SAW yang menjadi rujukan utama
dalam menentukan hukum-hukum berkaitan air dalam Islam. Dalam satu hadis nabi Muhammad
SAW vyang diriwayatkan oleh Imam Ahmad, Nabi dikhabarkan bersabda yang membawa
maksud “Apabila air itu dua qullah, maka air itu tidak dapat dinajiskan oleh apapun” [1]. Hadis
ini menunjukkan bahawa air yang mencapai ukuran dua qullah dianggap suci dan tidak akan
tercemar oleh najis, kecuali jika najis tersebut mengubah sifat-sifat fizikal air seperti warna, bau,
dan rasa.

Qullah merupakan sejenis bekas isian air yang digunakan oleh masyarakat arab lampau.
Setiap satu bekas ini mampu menampung sekian banyak air, dan isipadu kandungan air dalam
satu qullah inilah yang digelar “satu qullah”. Ta masih digunakan pada zaman nabi Muhammad
s.a.w, namun dua ratus tahun setelah kewafatan baginda, penduduk khususnya di Baghdad dan
Mesir tidak lagi menggunakan ukuran ini [2]. Mereka menggantikannya dengan skala rithl yang
disebut juga sebagai kati. Ukuran rithl ini berbeza mengikut tempat, rithl Baghdad adalah tidak
sama dengan rithl Mesir. Di Syam juga wujud timbangan rithl, dan ia juga berbeza dengan rithl
Baghdad dan Mesir.

Berkenaan isipadu air mutlak dua qullah, ia adalah berdasarkan kepada dua hadis daripada
Ibnu Umar dan Abu Said Al-Khudry, yang dikenali juga sebagai hadis telaga Budha’ah [3].
Telaga Budha’ah adalah sebuah telaga tua yang terdapat di timur Madinah. Kini telaga Budha’ah
ini telah tiada, namun ia masih wujud sehinggalah ke penghujung kurun ke-13, kerana dicatatkan
telaga ini masih wujud ketika zaman Ibn Taimiyyah [2]. Menurut Abu Daud, lebar telaga

Budha’ah ini adalah enam hasta dan kedalaman telaga ini hanya mencecah paras lutut ketika
musim kemarau dan kering [3]. Ketika musim biasa, paras air telaga Budha’ah mampu mencapai
paras pinggul lelaki dan wanita dewasa. Telaga Budha’ah ini selalu dicampakkan ke dalamnya
benda-benda yang busuk dan tidak diperlukan seperti daging anjing dan perca kain sisa darah
haid perempuan.

Hadis-hadis ini menjadi asas kepada para ulama dalam menentukan jumlah minimum air
yang boleh dianggap suci walaupun terdapat sedikit najis yang mencemarinya. Ini memberikan
panduan yang jelas dalam konteks penggunaan air untuk bersuci, terutama dalam situasi di mana
sumber air mungkin tercemar. Ulama-ulama figh dari pelbagai mazhab telah membahaskan dan
mentafsirkan hadis ini untuk menetapkan ukuran yang tepat bagi dua qullah, mengambil kira
unit-unit ukuran yang digunakan pada zaman Nabi Muhammad SAW dan menerjemahkannya
kepada ukuran moden.

3.2 Kepentingan Sukatan Dua Qullah

Penentuan isipadu air dua qullah adalah penting dalam memastikan kesucian air yang digunakan
untuk wuduk, berdasarkan hadis Nabi Muhammad SAW yang menyatakan bahawa air yang
mencapai dua qullah tidak mudah tercemar oleh najis. Air yang mencapai isipadu ini dianggap
suci selagi sifat fizikalnya (warna, bau, rasa) tidak berubah, memberikan keyakinan kepada umat
Islam bahawa air tersebut sah digunakan untuk bersuci. Konsep dua qullah menyediakan
panduan praktikal dalam kehidupan harian, terutamanya dalam rekaan bekas air seperti kolah
atau tangki di masjid dan rumah yang direka bentuk untuk memenuhi ukuran ini. Ini memastikan
air yang disimpan adalah suci dan boleh digunakan untuk wuduk, memudahkan umat Islam
dalam memastikan kesucian air, terutama di kawasan yang mungkin kekurangan sumber air
yang bersih.

3.3 Kiraan Air Dua Qullah

Dalam kitab-kitab fikah, dinyatakan bahawa sukatan dua qullah arab masa zaman nabi adalah
bersamaan 500 rithl Baghdad. Bagi orang Mesir, dua qullah nabi adalah setara dengan 446 3/4
rithl Mesir. Bagi sukatan rithl orang Syam, dua qullah nabi hanyalah bersamaan 81 rithl Syam

[4].

Dr Wahbah Zuhaili dalam kitabnya yang terkenal Figh al-Islam wa Adillatuh atau
terjemahan Bahasa Melayunya Figh & Perundangan Islam turut menyatakan perkara yang
sama, namun terdapat satu perbezaan di mana dua qullah nabi dinyatakan bersamaan dengan
446 3/7 rithl Mesir [5].

Ukuran qullah juga dapat diukur menerusi kiraan hasta. Bagi mazhab Syafie, ukuran dua
qullah adalah bersamaan satu suku hasta (1 ¥4) tinggi, panjang dan lebar. Ulama berbeza
pendapat mengenai kadar hasta dalam unit ukuran moden iaitu cm, sebahagian berpandangan
satu hasta adalah 46.2cm, manakala sebahagian yang lain berpendapat satu hasta bersamaan
48cm [6].

Jika diambil pandangan pertama iaitu satu hasta bersamaan 46.2 cm, maka dua qullah
adalah (1 ¥ hasta x 1 % hasta x 1 %4 hasta) iaitu (57.75 cm x 57.75 cm x 57.75 cm) bersamaan

192.599 liter. Pandangan kedua pula iaitu satu hasta adalah 48 cm akan menjadikan ukuran dua
qullah sebagai (1 % hasta x 1 ¥ hasta x 1 ¥4 hasta) iaitu (60 cm x 60 cm x 60 cm) bersamaan
216 liter.

Dr Wahbah menukilkan bahawa satu hasta Mesir sekarang ialah 46.2 cm. Menurut beliau,
satu hasta yang dimaknakan dalam riwayat nabi adalah satu hasta hashimi iaitu bersamaan 61.2
cm [5]. Jika diambil pandangan ini, maka dua qullah akan menjadi (1 ¥ hasta x 1 ¥4 hasta x 1 ¥4
hasta) iaitu (76.5 cm x 76.5 cm x 76.5 cm) bersamaan 447.697 liter.

Dua qullah dalam kiraan moden, Dr Wahbah Zuhaili (2002) [5] telah menukil
sebagaimana berikut:
1. Dari segi timbangan
a) 500 kati Baghdad (1 kati Baghdad = 128 4/7 dirham, 1 dirham = 3.17 gram,
maka 128 4/7 X 3.17g X 500 = 203.785 kg air ataupun 203.785 liter air
b) 446 3/7 kati Mesir (1 kati Mesir = 144 dirham, 1 dirham = 3.17 gram, maka
144 X 3.17g X 446 3/7 = 203.785 kg air ataupun 203.785 liter air
c) 81 kati Syam (1 kati Syam = 2.5kg, maka 81 X 2.5kg = 202.5 kg air, ataupun
202.5 liter air)
2. Dari segi sukatan adalah 10 tin (terdapat pandangan 15 tin atau bersamaan 270 liter
air)
3. Dari segi ukuran
a) Mazhab Syafie
i. Bekas segiempat (1 ¥ hasta tinggi, 1 ¥ hasta lebar, 1 ¥ hasta
panjang)
ii.  Bekas bulat seperti telaga (2 hasta dalam, 1 hasta lebar)
b) Mazhab Hanbali
i.  Bekas segiempat (1 hasta panjang, 1 hasta lebar, 2.5 hasta tinggi)
ii.  Bekas bulat seperti telaga (2 %2 hasta dalam, 1 hasta lebar)

Dapat diperhatikan bahawa dari segi timbangan, perkiraan isipadu dua qullah ke liter air
menampilkan jumlah yang lebih kurang sama iaitu lebih kurang 202.5 liter ke 203.785 liter air.
Dari segi ukuran, perkiraan dua qullah akan menjadi berbeza bergantung kepada ukuran hasta
yang digunakan iaitu sama ada satu hasta bersamaan 46.2 cm, 48 cm ataupun 61.2 cm.

Perbezaan ukuran hasta ini akan menjadikan isipadu dua qullah berbeza-beza daripada
192.599 liter, 216 liter hinggalah ke 447.697 liter, walaupun nilai terakhir ini (447.697 liter)
adalah sangat jauh dan janggal dan tidak diterima oleh ulama dahulu atau sekarang. Ini
menjadikan isipadu minima air dua qullah adalah 192.599 liter, dan nilai dua qullah bersamaan
216 liter adalah masyhur diterimapakai oleh kebanyakan ulama Islam sehingga kini [7]. Namun
Dr Wahbah Zuhaili (2002) [5] lebih menjurus kepada sukatan isipadu dua qullah bersamaan 15
tin iaitu 270 liter air dan pendapat ini semakin diterimapakai dan diterimaguna oleh ramai ulama
kontemporari masa kini.

4.  KESIMPULAN
Qullah merupakan sejenis bekas isian air yang digunakan oleh masyarakat arab lampau. Dari segi

timbangan, berat dua qullah air adalah dari 202.5 kg ke 203.785 kg. Dari segi ukuran, dua qullah
akan menjadi berbeza bergantung kepada ukuran hasta yang digunakan dan ini menjadikan isipadu
dua qullah berbeza-beza daripada 192.599 liter, 216 liter hinggalah ke 447.697 liter. Dari segi
sukatan, dua qullah adalah setara dengan 10 tin ataupun 15 tin yang bersamaan dengan 270 liter
air. Pada umumnya, isipadu dua qullah adalah minimum 192.599 liter. Isipadu dua qullah 216 liter
dan 270 liter adalah pendapat yang diterima ramai manakala 447.697 liter adalah pandangan yang
janggal.

ABSTRAK

Simpulan bahasa biasanya terdiri dari dua perkataan yang digunakan untuk menjelaskan lagi
maksud sesuatu pengucapan dengan membawa erti yang tersirat. Penguasaan simpulan bahasa
Melayu yang semakin berkurangan di kalangan generasi muda, terutamanya remaja dan pelajar,
merupakan isu yang membimbangkan dalam bidang pendidikan. Pembangunan sebuah aplikasi
permainan yang memfokuskan kepada simpulan bahasa berpotensi untuk menarik minat pelajar
dan generasi muda masa kini. Aplikasi permainan simpulan bahasa yang mudah merangkumi
permainan, cara bermain, menu utama dan persekitaran bermain 3D yang membolehkan pengguna
untuk berasa bebas. Aplikasi ini dinamakan “Kembara Bahasa” bertujuan bagi memudahkan
golongan muda untuk mempelajari simpulan bahasa dengan menarik dan menyeronokkan selain
berada di sekolah. Objektif kajian ini adalah untuk mencadangkan aplikasi permainan Kembara
Bahasa bagi tujuan pembelajaran simpulan bahasa. Metodologi pembangunan yang digunakan
adalah model peningkatan di mana proses pembangunan perisian dibahagikan kepada modul
spesifik seperti modul permainan, modul menu utama dan seterusnya. Aplikasi yang dibangunkan
adalah untuk sistem operasi Windows kerana keperluan grafik yang tinggi, membolehkan
pengguna menghayati pengalaman visual yang cantik. Aplikasi ini dibangunkan dengan
menggunakan Unity dan Autodesk 3Ds Max. Aplikasi ini diharapkan dapat memudahkan
golongan muda terutamanya yang masih bersekolah untuk meluaskan ilmu mereka tentang
simpulan bahasa.

Kata kunci: simpulan bahasa; permainan digital; pembelajaran bahasa.

1. PENGENALAN

Simpulan bahasa, pepatah, bidalan dan perumpamaan adalah semua jenis peribahasa. Yang
teringkas diantara ini adalah simpulan bahasa, yang biasanya terdiri dari dua perkataan.
Simpulan bahasa digunakan untuk menjelaskan lagi maksud sesuatu pengucapan dengan
membawa erti yang tersirat [1]. Simpulan bahasa memiliki makna dan kandungan yang berbeza

dari makna sebenar kata-kata yang membentuknya. Simpulan bahasa dan maksudnya sering
digunakan untuk menghubungkan keindahan simpulan bahasa dengan pengetahuan tentang
pemikiran orang melayu dahulu kala [2].

Gandingan simpulan bahasa bersama aplikasi permainan adalah cara yang menyenangkan untuk
melibatkan pengguna. Cara ini juga dapat mempromosikan pemahaman terhadap ungkapan
tradisional ini. Pendekatan permainan penting kerana ia membawa strategi untuk melestarikan
dan memahami budaya Melayu melalui simpulan bahasa. Penerapan simpulan bahasa dalam
aplikasi permainan merupakan kaedah yang menarik untuk meningkatkan kesedaran dan
penghargaan terhadap warisan budaya ini dalam era digital yang sentiasa berubah. Warisan ini
berisiko hilang atau dilupakan dengan pengaruh globalisasi dan aliran maklumat yang semakin
pesat. Namun, permainan menawarkan platform yang interaktif dan menarik untuk melestarikan
simpulan bahasa, sebagai pengingat terhadap pengetahuan dan warisan budaya orang Melayu
pada zaman dahulu.

Pewarisan simpulan bahasa dalam budaya Melayu mengandungi hikmah yang telah dihormati
dan diwarisi selama berabad-abad. Selain itu, ia menerangkan bagaimana tingkah laku, sikap,
pemikiran dan pegangan seseorang individu dipengaruhi oleh nilai yang terkandung [1]. Dalam
konteks globalisasi, teknologi digital, dan perubahan dalam cara berkomunikasi, penggunaan
simpulan bahasa mungkin semakin berkurangan. Oleh itu, adalah penting untuk mencipta
peluang dan platform yang merangsang minat terhadap simpulan bahasa.

Aplikasi permainan adalah pendekatan kreatif untuk membantu generasi muda dalam era digital
memahami dan menghargai simpulan bahasa. Dengan elemen interaktif dan unsur permainan,
mereka dapat belajar dengan cara yang menarik dan menyeronokkan yang mungkin akan
merangsang minat mereka dalam melestarikan budaya ini. Akhir sekali, skop projek ini
berfokuskan kepada pelajar sekolah rendah dan pelajar sekolah menengah.

2. METODOLOGI

Dalam konteks pembangunan aplikasi permainan simpulan bahasa, pemilihan model proses
pembangunan yang sesuai adalah penting. Model Pertambahan atau Incremental yang
melibatkan pembinaan aplikasi dalam bahagian-bahagian kecil yang boleh diuji sebelum
disatukan menjadi aplikasi lengkap, dicadangkan dengan beberapa sebab yang kukuh. Pertama,
ia menawarkan fleksibiliti untuk menyesuaikan keperluan projek yang berubah dan kandungan,
yang sering berlaku dalam permainan pembelajaran bahasa. Kedua, dalam konteks permainan
pembelajaran bahasa, penilaian yang kerap dan penguasaan kandungan bahasa adalah penting.
Model Pertambahan membenarkan penilaian yang lebih kerap kerana setiap increment boleh
diuji dan dinilai secara berasingan. Selain itu, ia menyediakan peluang pembelajaran yang
bertingkat bagi pengguna, memperkenalkan konsep bahasa yang lebih kompleks seiring dengan
kemajuan mereka dalam permainan. Akhirnya, ia memastikan kawalan kualiti yang lebih baik
kerana setiap increment boleh diuji dengan teliti sebelum disatukan. Dengan memilih model
Incremental, ia bertujuan untuk mencipta aplikasi permainan pemahaman bahasa yang mudah
diubahsuai, mesra penilaian, dan sesuai untuk pembelajaran bahasa yang progresif.

Terdapat lima fasa dalam model ini. Fasa keperluan menekankan pengumpulan semua keperluan
dan spesifikasi untuk perisian. Ini termasuk pemahaman mendalam mengenai apa yang

dikehendaki oleh murid sekolah dalam Kembara Bahasa dan bagaimana perisian tersebut harus
berfungsi. Fasa reka bentuk dan pembangunan membabitkan reka bentuk keseluruhan sistem.
Reka bentuk peringkat tinggi untuk keseluruhan sistem dibuat, diikuti dengan reka bentuk
terperinci untuk inkremen pertama. Ini memastikan struktur dan komponen utama sistem
dirancang dengan baik. Fasa pelaksanaan melibatkan pembangunan dan pelaksanaan inkremen
pertama perisian. Kod ditulis, diuji secara dalaman, dan siap untuk fasa pengujian yang lebih
menyeluruh. Permainan serius ini dibangunkan menggunakan enjin Unity dengan bahasa
pengaturcaraannya yang dipanggil C Sharp. Pangkalan data yang digunakan ialah pangkalan
data awan Firebase untuk memastikan semua maklumat pengguna dalam permainan telah
disimpan. 3ds Max digunakan bagi mencipta model 3D objek simpulan bahasa. Adobe
Photoshop digunakan bagi mencipta tekstur objek 3D. Fasa pengujian menumpukan pengujian
fungsi dan prestasi modul. Pengujian dilakukan untuk memastikan bahawa ia memenuhi semua
keperluan yang telah ditetapkan dan berfungsi dengan baik tanpa ralat atau sebarang masalah.

3. DAPATAN DAN PERBINCANGAN

Aplikasi permainan 3D Kembara Bahasa telah berjaya dibangunkan dan semua dokumentasinya
telah dilengkapkan. Hasil pembangunan aplikasi Kembara Bahasa berfokus pada antara muka
yang penting untuk meningkatkan pengalaman pembelajaran pengguna. Antara muka kemasukan
Kembara Bahasa yang dipaparkan dalam Rajah 1 berfungsi sebagai pintu masuk ke dalam
permainan, dengan reka bentuk yang jelas dan mesra pengguna. Log masuk memastikan hanya
pengguna berdaftar mendapat akses kepada sistem bagi melindungi keselamatan aplikasi.

Modul permainan adalah komponen utama dalam aplikasi, menawarkan aktiviti interaktif yang
melibatkan pelajar terlibat secara aktif dalam pembelajaran simpulan bahasa. Antara muka modul
permainan direka dengan elemen visual yang menarik dan interaktif, termasuk animasi dan grafik
3D, yang menjadikan pengalaman pembelajaran lebih menyeronokkan. Permainan melalui
kembara ini akan membawa pemain untuk meneroka persekitaran bagi mendapatkan kata kunci
berkenaan simpulan bahasa. Reka bentuk antara muka kembara ini memastikan navigasi yang
mudah dan jelas dengan ikon yang mudah dikenali dan teks yang ringkas, membolehkan
pengguna berpindah antara fungsi aplikasi tanpa kesulitan.

Paparan permainan menyediakan petunjuk ayng jelas tentang simpulan bahasa yang berkaitan.
Contohnya, Rajah 2 menunjukkan antara muka bagi panel teka-teki apabila pengguna
berinteraksi dengan objek tertentu dalam Kembara Bahasa. Pengguna perlu meneka simpulan
bahasa apakah yang berkaitan dengan objek yang diberikan. Pengguna boleh menggunakan
butang petunjuk untuk mengisi sedikit ruang kosong. Persekitaran 3D dalam aplikasi
menawarkan pengalaman visual yang menarik, dengan grafik berkualiti tinggi dan reka bentuk
kreatif. Ini bukan sahaja menambah daya tarikan aplikasi tetapi juga menjadikan pembelajaran
lebih interaktif. Pengguna dapat berinteraksi dengan elemen dalam persekitaran 3D untuk
memahami konsep simpulan bahasa dengan lebih mendalam. Paparan kemajuan membolehkan
pengguna melihat prestasi mereka dalam permainan dan latihan. Statistik seperti jumlah
simpulan bahasa yang dipelajari, skor permainan, dan pencapaian lain dipaparkan dengan jelas,
memberikan maklum balas berguna yang memotivasi pengguna untuk terus berlatih.

Log Masuk

Log masuk untuk teruskan

E-MEL

KATA LALUAN

Log Masuk

buat akaun baru

TEKA-TEKI: 0/5
PETUNJUK: 0/5

Rajah 2 Simpulan Bahasa “Cahaya Mata”

4. KESIMPULAN

Kajian ini memberikan pandangan positif mengenai penggunaan aplikasi permainan untuk
pembelajaran simpulan bahasa. Dengan reka bentuk yang inovatif dan pendekatan yang menarik,
aplikasi ini menawarkan pendekatan untuk meningkatkan penguasaan bahasa di kalangan generasi
muda. Harapan utama adalah agar aplikasi ini dapat diterima secara meluas dan digunakan sebagai
alat tambahan dalam pendidikan bahasa. Penggunaan yang meluas dapat membantu dalam
memelihara dan mempromosikan penggunaan simpulan bahasa dalam kalangan generasi muda,
dengan matlamat utama memudahkan pelajar dalam mempelajari simpulan bahasa dengan cara

yang menyeronokkan dan berkesan.

ABSTRAK

Keadilan merupakan konsep yang menjamin hak, keserataan, peluang dan tanggungjawab melalui
kepimpinan di peringkat global; turut diinterpretrasi dalam ukiran buah buton. Oleh itu, artikel ini
bertujuan untuk menganalisis keterkaitan buah buton dengan keadilan melalui kepimpinan dalam
masyarakat Adat Perpatih. Bagi mencapai tujuan tersebut, penyelidikan kualitatif diguna pakai
dengan mengetengahkan dua kaedah iaitu kajian lapangan dan temu bual. Kaedah kajian lapangan
adalah mengenalpasti rumah-rumabh tradisional yang mempunyai buah buton di sekitar Luak Tanah
Mengandung, Negeri Sembilan. Manakala, temu bual pula adalah melibatkan informan dari empat
kategori iaitu pemimpin adat, pengamal adat, penyelidik adat dan masyarakat tempatan. Melalui
dua kaedah serta kajian literatur, artikel ini mendapati bahawa buah buton hanya diaplikasikan
pada rumah-rumah yang dihuni oleh golongan bangsawan, pemimpin adat atau mereka yang
mempunyai status dalam adat. Dapat disimpulkan, buah buton yang tergantung di bahagian
spesifik melambangkan sebuah kepimpinan dalam Adat Perpatih yang menekankan aspek keadilan
buat anak-anak buah. Ini menunjukkan buah buton bukan sekadar hiasan yang menghiasi ruangan
rumah, malah memberi implikasi kepada pemiliknya akan tanggungjawab dalam menjalankan
amanah selaras dengan akal, ilmu, alur dan patut. Maka, artikel ini mencadangkan agar
penyelidikan lanjutan dengan memberi penekanan terhadap keterkaitan buah buah dalam nilai-
nilai kemanusiaan yang terkandung dalam Adat Perpatih. Perkara ini selari dengan keperibadian
dalam masyarakat agar sesuatu yang tradisi itu tidak dilapuk dek zaman dan mampu memberi
impak kepada jiwa dalam menhayati budaya dan tradisi.

Kata kunci: Adat Perpatih, buah buton, keadilan, pemimpin, rumah tradisional
1.  PENGENALAN

Keadilan merupakan sebuah prinsip yang menjamin perlakuan yang adil dan setara buat setiap
individu. Terutamanya dalam sistem undang-undang, politik dan sosial jika dilihat dari sudut yang
luas. Erti kata lain, konsep keadilan ini boleh dirujuk pada penelitian terhadap kesetaraan dan
penebusan hak-hak yang sepatutnya diterima oleh setiap pihak (Pearson, 2023; Panova et al., 2022;
Serohin et al., 2021; & Hutabarat et al., 2021). Malah, disebalik keadilan itu terdapat sebuah asas
yang mendokong etika, falsafah dan hukum yang telah ditentukan oleh manusia. Sehingga
berlakunya ketidak seimbangan dalam keadilan. Perkara ini boleh saja dilihat pada perjuangan dan
perlindungan dalam hak asasi manusia yang menjadi asas kepada penubuhan Pertubuhan Bangsa-
bangsa Bersatu (PBB) (Xu, 2022). Walau bagaimanapun, masih terdapat ketirisan kepada keadilan

dalam peranan PBB itu sendiri. Terdapat contoh lain yang boleh diketengahkan seperti perang
Palestin — Israel yang dibangkitkan di International Criminal Court (ICC) yang melibatkan korban
perang dan penggunaan genocide (Ben-Natan, 2021). Tetapi, isu ini seolah-olah sengaja
dilengahkan walaupun jelas penjahat dalam perang ini adalah Israel. Malah, pihak negatif ini cuba
memutar belitkan fakta dan masih ada pihak yang menyebelahi mereka iaitu kuasa-kuasa besar
dunia sendiri (Bilousov et al., 2022). Ini menunjukkan sifat berat sebelah dalam sistem undang-
undang kemanusiaan itu sendiri. Secara ironinya, dua contoh tersebut membawa pengertian
keadilan tetapi tidak kena dengan caranya. Konteks ini kontras dengan konsep keadilan dalam
Adat Perpatih. Malah, terdapat elemen visual yang bertindak sebagai peringatan buat pengamal
adat tersebut iaitu buah buton.

Buah buton merupakan ukiran yang bersifat tiga-dimensi yang diukir pada bahagian bawah
sebatang tiang (Gambar 1). Reka bentuk ukiran pula adalah bervariasi yang melibatkan bentuk
bulat atau bersegi. Sementara itu, subjek tersebut juga diaplikasikan pada ruangan tertentu dalam
atau bahagian luar rumah tradisional di Negeri Sembilan. Bahagian yang tergantung itu pula
mempunyai kepentingan kepada pemilik atau penghuni rumah yang mempunyai buah buton.
Signifikan tersebut adalah melibatkan status atau kedudukan penghuni atau pemilik rumah tersebut
dalam Adat Perpatih (Maamor et al., 2024; Maamor et al., 2023: & Maamor et al., 2022). Malah,
ada antaranya menjadi simbol kepada kekuasaan pemilik atau penghuninya terhadap jawatan yang
disandang (Ahmad et al., 2024; & Azman et al., 2022). Walau bagaimanapun, buah buton yang
diaplikasikan itu bukan bertindak sebagai “pingat”; tetapi, lebih kepada “peringatan”. Ini kerana
seseorang yang mempunyai status dalam Adat Perpatih bukan sekadar memegang gelar atau
jawatan; sebaliknya mempunyai tanggungjawab yang perlu dipikul (Maamor et al., 2022).

Menurut Maamor et al. (2024) dan Maamor et al. (2023), kedudukan buah buton yang
terdapat pada rumah-rumah tradisional di Luak Tanah Mengandung*®, Negeri Sembilan turut
mengetengahkan konteks kepimpinan dalam Adat Perpatih. Konteks tersebut mengetengahkan
aspek keadilan yang mana kekuatannya dalam menyatakan atau memutuskan sesuatu keputusan.
Walau bagaiamanapun, ketelitian terhadap aspek tersebut adalah kurang diperjelaskan dari konteks
seni bina dan keterkaitannya dengan masyarakat Adat Perpatih. Timbul juga persoalan lain adakah
elemen lain dalam reka bentuk rumah tradisional tersebut juga mempunyai hubung kait dengan
buah buton? Perkara ini jika dilihat secara terperinci pada penulisan Maamor dan Musa Khan
(2023) menunjukkan bahawa buah buton tidak tergantung jauh atau mesti berdekatan dengan
elemen tiang rumah. Oleh itu, artikel ini bertujuan untuk menganalisis keterkaitan buah buton
dengan keadilan melalui kepimpinan dalam masyarakat Adat Perpatih. Melalui artikel ini juga
akan menulusuri tentang bagaimana konsep keadilan diaplikasikan dalam masyarakat Adat
Perpatih yang sememangnya berkait rapat dengan konteks ekonomi, penetapan dalam
kekeluargaan dan seni bina rumah tradisional Negeri Sembilan yang mempunyai buah buton.

49 Luak Tanah Mengandung merupakan luak di bawah kuasa Yang Dipertuan Besar dan melingkari sekitar Seri
Menanti yang merupakan pusat pemerintahan dan tempat bersemayam raja. Di bawah luak ini mempunyai lima luak
yang lain yang masing-masing ditadbir oleh pemimpin yang digelar Penghulu. Lima luak tersebut ialah Ulu Muar,
Jempol, Gunung Pasir, Terachi dan Inas.

2.  KAJIAN LITERATUR
2.1 Kekerabatan dan Ekonomi Komunal Masyarakat Adat Perpatih

Adat Perpatih menjunjung tinggi kepentingan perpaduan keluarga dalam mengekalkan tradisinya.
Institusi ini distrukturkan kepada tiga kumpulan utama - luak, suku, dan perut - masing-masing
diketuai oleh individu dari keturunan mereka melalui nasab keibuan mereka (Wan Rushdan et al.,
2023, Azman et al., 2022, Surowiec et al., 2019 & Thompson, 2019). Kepimpinan dalam kumpulan
ini ditentukan melalui proses membuat keputusan secara kolaboratif dalam kalangan anak-anak
buah. Sistem ini, seperti yang digariskan dalam Adat Perpatih adalah demi memastikan
kesinambungan dan kekuatan adat yang dihormati ini. Disebut dalam teromba Adat Perpatih;

Duduk sama rendah

Berdiri sama tinggi
Sekurang-kurang didukun sehembus
Sekurang-kurang didukun seurat
Sekurang-kurang dialim sekitab.

Intipati setiap bait teromba di atas merangkum kata sepakat dan harmoni yang dicapai oleh anak-
anak buah dalam menentukan keputusan penting, seperti pemilihan pemimpin adat. Perjanjian ini
dicapai melalui persetujuan setiap ahli, tanpa sebarang bentuk paksaan. Jelaslah bahawa setiap
hujah yang dikemukakan oleh ahli musyarawah tidak dipengaruhi oleh status sosial mereka,
sebaliknya menonjolkan komitmen untuk membuat keputusan yang adil dan saksama (Arjjumend
& Beaulieu-Boon, 2018 & Estlund & Landemore, 2018). Konsep kesaksamaan dilaksanakan
semasa muzakarah majlis permuafakatan dan seiya sekata ini menekankan kepentingan
komunikasi yang sama rata dalam masyarakat Adat Perpatih iaitu memupuk semangat perpaduan
dan kerjasama (Astawa et al., 2020). Digambarkan konsep seiya sekata dalam komunikasi
masyarakat Adat Perpatih seperti di bawah;

Kecil besar sama sedayung
Sakit satu semua berduka
Bak labu nan menjalar
Pucuk sama digetus

Wakaf sama dipetik

Ada sama mendapat

Cicir sama dicari

Untung laba sama dirasa.

Setiap bait dalam teromba adat ini menggambarkan sifat dan perilaku setiap anggota yang
berkaitan dengan harga diri dalam kekerabatan Adat Perpatih. Perkara ini menunjukkan bahawa
tindakan seseorang mencerminkan keluarganya. Sebagai contoh, baris "sakit satu semua berduka"
menjelaskan bahwa jika salah satu anggota keluarga menghadapi masalah, seluruh keluarga akan
merasakan penderitaannya. Oleh karena itu, diperlukan sifat saling membantu satu sama lain agar
tidak ada individu dalam keluarga yang menghadapi kesulitan sendirian (Sugiyarni, 2022 &
Farantika et al., 2022). Malah, perkara ini tercermin dalam al-Quran Surah An-Nisa ayat 1;

“Wahai manusia! Bertakwalah kepada Tuhanmu yang telah menciptakanmu daripada diri
yang satu (Adam), dan (Allah) menciptakan pasangannya (Hawa) daripada (diri)nya, dan
daripada kedua-duanya Allah mengembangbiakkan lelaki dan perempuan yang banyak.
Bertakwalah kepada Allah, yang dengan nama-Nya kamu saling meminta dan
(peliharalah) hubungan kekeluargaan. Sesungguhnya Allah selalu menjaga dan
mengawasimu.”

- Surah An-Nisa, ayat 1

Dijelaskan dengan terperinci bahawa hubungan antara manusia, khususnya dalam konteks
kekeluargaan, merupakan faktor yang menyumbang kepada kekuatan agama Islam.

Adat Perpatih menjadikan Islam sebagai panduan hidup harian, sebagaimana pepatah "adat
bersendikan syarak, syarak bersendikan Kitabullah” yang mendukung perpaduan keluarga dan
masyarakat. Keharmonian keluarga dicapai melalui kesederhanaan, keadilan, kebenaran, budi
bahasa, penghormatan diri, dan kebaikan (Jaapar & Azahari, 2011). Ini semua adalah kunci kepada
kejayaan dan kebahagiaan hidup. Oleh itu, kita tidak perlu bersikap sombong terhadap ahli
keluarga sendiri. Mengikut pepatah Minangkabau, "kurang adalah sia-sia, berlebih adalah
kegilaan," kita tidak seharusnya merasa rendah diri atau terlalu bangga. Kegagalan adalah langkah
awal menuju kejayaan, dan kesombongan di puncak kejayaan akan dianggap negatif oleh
masyarakat (Navis, 1984).

Dalam konteks ekonomi, masyarakat Adat Perpatih sangat mementingkan pembahagian
harta, yang dilakukan secara musyawarah melibatkan ketua adat dan ahli keluarga yang terlibat
(Ahmad, 2017). Setiap ahli perlu bertimbang rasa terhadap mereka yang berhak menerima harta,
terutama harta adat. Seperti disebut oleh Nur Zahidah Jaapar dan Raihanah Azahari (2011) dalam
“The Model of Wellbeing in Family Life from Islamic Perspective,” keadilan harus diberikan
kepada yang berhak. Contohnya, harta pusaka seperti rumah dan tanah diwariskan melalui
keturunan wanita sahaja (Jamil & Mohd Taib, 2012; & Abdul Manaf & Sulehan, 2009). Pemilikan
harta ini dinilai berdasarkan suku dari jurai ibu yang sama. Sebagai contoh, jika pemilik harta
adalah wanita dari Seri Lemak Pahang, pewaris harta haruslah wanita dari suku yang sama atau
melalui proses berkedim, menghormati harga diri wanita dalam Adat Perpatih sambil berkongsi
rezeki. Ini bertujuan melindungi golongan wanita yang sering teraniaya, seperti dalam kes
penceraian (Saleh et al, 2017). Penghormatan terhadap wanita juga mempertimbangkan faktor
seperti kematian suami, memberikan mereka tempat tinggal sesuai dengan tuntutan Islam untuk
menjaga maruah dan harga diri wanita, seperti dinyatakan dalam Surah An-Nisa ayat 34;

“Lelaki (suami) itu pelindung kepada perempuan (isteri), kerana Allah telah melebihkan
sebahagian mereka (lelaki) atas sebahagian yang lain (perempuan), dan kerana mereka
(lelaki) telah memberikan nafkah daripada hartanya. Maka perempuan-perempuan yang
solehah, adalah mereka yang taat (kepada Allah) dan menjaga diri ketika (suaminya)
tiada, kerana Allah telah menjaga (mereka). Perempuan-perempuan yang kamu bimbang
akan nusyuz hendaklah kamu beri nasihat kepada mereka, tinggalkanlah mereka di tempat
tidur (pisah tempat tidur), dan (jika perlu) pukullah mereka. Tetapi jika mereka
mentaatimu, maka janganlah kamu mencari-cari alasan untuk menyusahkannya.
Sesungguhnya, Allah Maha Tinggi, lagi Maha Besar.”

- Surah An-Nisa, 34

Keharmonian dalam keluarga atau masyarakat bergantung pada penghormatan antara
individu. Oleh itu, pemimpin Adat Perpatih mesti memastikan kebajikan ahli-ahli mereka
terpenuhi. Pemimpin yang bijak dan berbudi pekerti dapat membuat ahli-ahli berasa selesa dan
dilindungi dengan adil (Saludin, 2009).

2.2 Keadilan Tanpa Berbelah Bagi Masyarakat Adat Perpatih

Keadilan dalam masyarakat Adat Perpatih dilaksanakan melalui musyawarah dan
pendekatan "alur dan patut” seperti yang dijelaskan oleh Navis (1984). Ini bermakna tindakan
diambil mengikut sistem Adat Perpatih dan tidak dilakukan secara sembarangan. Masalah harus
diperiksa dengan teliti demi kepentingan semua pihak. Sebagai contoh, jika seseorang menghadapi
kesusahan, punca masalah tersebut perlu dikenalpasti dan diselesaikan bersama. Mengambil
tindakan tanpa memahami situasi sepenuhnya boleh menyebabkan penipuan dan ketidakpuasan
hati, yang akhirnya merosakkan hubungan kekerabatan. Oleh itu, menjaga hubungan harmonis dan
toleransi adalah penting dalam Adat Perpatih.

Kesulitan tersebut dapat diatasi dengan mencari solusi yang sederhana dan sesuai (Navis,
1984). Dengan kata lain, periksa dengan hati nurani sendiri, seperti yang disebutkan dalam
teromba adat;

Keluk paku kacang belimbing,
Tepurung lenggang-lenggangkan,
Bawa menurun ke Saruasa,

Anak dipangku keponakan dibimbing,
Orang kampung ditenggangkan,
Ditenggang dengan rasa dan periksa.

Jika masih ada kesulitan atau keadaan memaksa, pendekatan lain harus diambil demi
kebaikan hidup bermasyarakat.

Pengaruh Adat Perpatih Terhadap Rumah Tradisional di Luak Tanah Mengandung, Negeri
Sembilan

Rumah bumbung panjang yang melentik di Negeri Sembilan sinonim dengan rumah tradisional
yang mengandungi makna sosial-politik tersembunyi. Reka bentuk rumah ini, termasuk serambi
dan rumah ibu (Gambar 1); mencerminkan susunan ruang berdasarkan kedudukan sosial. Tiang
gantung yang menghiasi ruang tersebut adalah simbol penting status dalam kesukuan Adat Pepatih
(brahim, 1985; Idrus, 1996; Yusop, 2017).

(Mother's Flouse)
Tengah Serambi
(Middle Porch)

Gambar 1. Pembahagian ruang serambi dan rumah ibu yang terdapat pada pelan rumah
tradisional Negeri Sembilan (Maamor, 2024)

Rumah lbu l

Hujung Serambi
(Eud Porch)

Serambi adalah ruang yang digunakan untuk musyawarah oleh ketua adat dan orang
bawahan, serta tempat menyambut tetamu, mengadakan majlis, dan meraikan pengantin selepas
akad nikah. Dahulu, serambi melambangkan status dan memainkan peranan penting dalam
masyarakat Adat Pepatih. Serambi terbahagi kepada tiga bahagian: serambi hujung, serambi
tengah, dan serambi pangkal (Raja Shahminan, 1999; & Idrus, 1996). Berdasarkan ekeprimentasi
pada pangkal serambi; bahagian ini terletak berdekatan dengan tangga dan pintu masuk ke rumah.
Malah, bahagian ini dihiasi dengan kain tabir lelangit sebagai tanda hormat kepada Buapak atau
Datuk Lembaga yang hadir dalam perbincangan. Ruang ini juga digunakan oleh ketua adat dan
ahli masyarakat untuk membincangkan hal-hal berkaitan tradisi adat dan isu-isu masyarakat.

Manakala, tengah serambi digunakan untuk menyambut dan meraikan tetamu dan akan
duduk di ruang tersebut sementara menunggu pemilik rumah melayan mereka. Menurut Chen,
Ariffin, dan Wang (2008), ini mencerminkan sifat menghormati tetamu dengan layanan baik.
Sementara itu, bahagian hujung serambi dikhaskan untuk Penghulu Luak atau Ulama yang mana
anak-anak buah boleh berbincang tentang adat dan agama serta melaporkan isu-isu
kemasyarakatan. Kedudukan ini menunjukkan penghormatan kepada pemimpin yang dipilih
dengan persetujuan anak buah (Abd Latif dan Kosman, 2017).

Rumah ibu adalah ruang yang dikuasai oleh wanita (Nor & Raja Shahminan, 2016).
Bahagian ini terletak bersebelahan dengan serambi dan lebih tinggi sedikit yang menunjukkan
penghormatan kepada wanita. Hanya lelaki yang mempunyai hubungan rapat dengan wanita di
rumah itu boleh masuk ke ruang ini. Dalam Adat Perpatih, khususnya Ibu Soko, akan duduk di
tiang seri rumah ibu semasa upacara berkedim, menandakan status tinggi dan penghormatan yang
harus diberikan kepadanya.

Selain itu, dalam rumah tradisional Negeri Sembilan, tiang gantung melambangkan status
dalam Adat Perpatih. Ibrahim (1985) menyatakan bahawa tiang ini adalah simbol kuasa dan
kekuatan rumah serta pemiliknya. Muhammad Pauzi Abd. Latif dalam artikel oleh Yusop (2017)
juga menegaskan bahawa tiang gantung biasanya ada pada rumah golongan diraja atau bangsawan
iaitu melambangkan kekuasaan. Penyelidikan awal menunjukkan banyak rumah ketua adat di
Luak Tanah Mengandung mempunyai tiang gantung yang berbeza dari rumah Melayu tradisional
lain di Semenanjung Malaysia. Tiang gantung ini sepanjang 70 sentimeter dan tidak menyentuh
lantai rumah iaitu berfungsi menyokong struktur dan lantai rumah.

Gambar 2 menunjukkan tiang gantung yang dihiasi ukiran buah buton di bahagian
bawahnya. Menurut Idrus (1996), tiang gantung tidak bersambung dengan lantai atau tanah. Md.
Hussain (1997) menyebutnya sebagai tiang sotoh iaitu berfungsi menyokong kasau jantan yang
digantung pada alang dalam struktur rumah tradisional. Ukiran pada tiang ini serupa dengan yang
terdapat di Masjid Kampung Parit Seberang, Luak Terachi, dikenali sebagai buah buton. Raja
Shahminan (2007) menggambarkannya sebagai elemen non-structural dengan ukiran tiga dimensi,
terletak di bahagian bawah tiang gantung.

Gambar 1. Rekaan buah buton yang diukir di bahagian bawah sebatang tiang dan tergantung
(Maamor, 2023)

Oleh itu, tiang gantung dan buah buton saling berkaitan, baik dalam maupun bahagian luar
serambi dan rumah ibu. Walaupun kedua-duanya penting, kajian ini akan fokus pada buah buton
kerana ianya berkaitan dengan alam semula jadi yang menjadi panduan. Elemen bukan struktur ini
mempunyai makna dan nilai falsafah yang memerlukan penjelasan lebih lanjut.

3. METODOLOGI

Acrtikel ini memberi fokus kepada konsep keadilan dalam konteks Adat Perpatih yang berhubung
kait dengan elemen visual buah buton yang terdapat rumah tradisional Negeri Sembilan. Maka,
penyelidikan kualitatif merupakan sebuah pendekatan dalam mencapai objektif penyelidikan ini
(O’Brien et al., 2014; & Tracy, 2010). Memandangkan penyelidikan ini memerlukan eksplorasi
dan pemahaman yang mendalam terhadap konteks sosio-budaya Adat Perpatih, pendekatan
holistik diperlukan bagi membolehkan pengkajian terhadap hubung kait antara adat ini dengan
buah buton (Wan Rushdan et al., 2023; & Azman et al., 2022). Oleh itu, artikel ini mengetengahkan
dua kaedah iaitu kajian lapangan dan temu bual. Tujuan dua kaedah tersebut dipilih adalah untuk
menggali pengalaman dan perspektif serta penyesuaiannya yang fleksibiliti dan bersesuaian untuk
dibawa masuk dalam analisis yang selari dengan tema dan naratif. Berikut merupakan reka bentuk
penyelidikan (Rajah 1) bersandarkan penyelidikan kualitatif yang menekankan dua kaedah utama;
kajian lapangan dan temu bual.

Melalui kajian lapangan, sebanyak 5 buah rumah tradisional di sekitar Luak Tanah
Mengandung, Negeri Sembilan di jadikan sampel penyelidikan dalam artikel ini. Setiap sampel
penyelidikan tersebut mempunyai buah buton yang tergantung di bahagian dalam atau luar rumah
tradisional di luak tersebut. Sementara itu, setiap rumah mempunyai jumlah buah buton yang
berbeza yang tidak tetap. Malah, rumah-rumah ini tersenarai dalam buku ‘“Rumah Tradisional
Luak Tanah Mengandung: Kajian Inventori Rumah Bumbung Panjang” oleh Shahminan (2007).
Jadual 1 merupakan pensampelan rumah-rumah tradisional di luak tersebut yang mempunyai reka
bentuk buah buton yang bervariasi serta kedudukannya yang berbeza di ruangan tertentu. Bagi

memudahkan identifikasi, setiap sampel penyelidikan termasuk buah buton dinamakan

berdasarkan nama pemilik atau penghuni rumah.

Penyelidikan

Kajian p
Empat rumah tradisional
lapandan yang mempunyai buah l
buton Analisis
data

kualitatif

Temu bual N Empat informan dari

empat kategori

Rajah 1 Aliran menunjukkan reka bentuk penyelidikan yang melibatkan dua kaedah dari

penyelidikan kualitatif

Jadual 1

Pensampelan rumah-rumah tradisional di Luak Tanah Mengandung, Negeri Sembilan yang

mempunyai buah buton

Rumah

Buah Buton Kedudukan

Rumah:
Dato’ Raja Diwangsa

Lokasi:
Kampung Merual, Seri
Menanti
(kini dipindahkan ke
Muzium Warisan Melayu,
Universiti Putra Malaysia)

Luak:
Gunung Pasir (lokasi asal)

Pemilik / Penghuni:
Muhammad Yunus bin Jabar

Terdapat dua ruang yang
mempunyai buah buton iaitu ruang
serambi dan ruang rumah ibu.
Kedua-dua ruang ini mempunyai
sebaris buah buton iaitu tiga buah
buton dalam satu baris.

34 Y.

Dua buah buton yang kelihatan
tergantung di ruang serambi dan
mempunyai jarak yang sama untuk
setiap buah buton di ruangan
tersebut.

1,
b

Diwangsa 2

226



Pengaruh:
Dato’ Raja Diwangsa
(Empat Orang Istana)

Jumlah buah buton:
Enam buah buton
(hanya tiga gambar buah
buton dimuatkan dalam
artikel bagi tujuan
dokumentasi).

% \
1 it

JIESE /B NS T
Diwangsa 3

Lakaran menunjukkan kedudukan
buah buton yang tergantung di dua
ruang dengan jarak yang sama
antara satu sama lain.

Rumah:
Dato’ Muar Bongkok

Lokasi:
Kampung Parit Seberang,
Kuala Pilah

Luak:
Ulu Muar

Pemilik / Penghuni:
Dato’ Muar Bongkok Abdul
Halim

Pengaruh:
Penghulu Luak Ulu Muar
Ke-7

Jumlah Buah Buton:
Dua buah buton

2
Dua Muar yang tergantung Kiri dan
kanan yang mendampingi sebatang
Muar 1 tiang di bahagian tengahnya.
Kedua-dua Muar tersebut
tergantung dibahagian luar hujung
serambi rumah Dato’ Muar

Bongkok.

Kedudukan kedua-dua Muar yang
tergantung dan berada di kedudukan

hujung serambi rumah Dato’ Muar
Bongkok.

Kedua-dua Anip tergantung di
ruang serambi iaitu dari permukaan
lantai rumah (berkemungkinan
tidak perasan kehadiran subjek
tersebut) dengan mempunyai

Lokasi: ukuran tergantungnya yang sama
Kampung Ulu Bendul, tinggi.

Terachi

Luak:

Terachi

Pemilik / Penghuni:
Anip binti Najib (atau nama
Najid)

Kedudukan Anip 1 yang tergantung
di bahagian atas rumah (siling
rumah) dan berkemungkinan tidak
menyedari akan kehadiran subjek
tersebut.

Pengaruh:
Waris Penghulu Luak
Terachi dan orang berada di
luak tersebut

Jumlah Buah Buton:
Dua buah buton

Kelihatan Ani ang tergantung
dari permukaan lantai rumah.

Lokasi:
Kampung Talang Tengah,
Tanjong Ipoh, Kuala Pilah

Luak:
Ulu Muar

=TT
& o
; ; "
% i

i
Kelihatan Sali yang tergantung
bersebelahan dengan tiang rumah
dan kehadirannya agak tersembunyi
Pengaruh: Jika dilihat dari pandangan hadapan

Suami Sali merupakan rumah.
Datuk Lembaga bagi suku
Seri Melenggang

Pemilik / Penghuni:
Hajah Sali binti Salleh

Jumlah Buah Buton:
Satu buah buton

Kelihatan Sali yang tergantung di

bahagian luar pangkal serambi dan

berdekatan dengan dinding rumah
ibu.

Melalui penilaian awal di kajian lapangan, pemerolehan data turut mencakupi pemahaman
kontekstualn yang mana melibatkan konteks serta kepercayaan dalam Adat Perpatih. Ini kerana
kedudukan buah buton pada bahagian yang berbeza dan tertentu telah menimbulkan keselarian
dengan kajian literatur; yang mana bahagian-bahagian tertentu pada ruangan rumah tradisional
mempunyai signifikan kepada pemilik atau penghuninya. Oleh itu, temu bual diketengahkan bagi
menerokai maklumat dengan terperinci bagi memahami permaknaan simbolik buah buton itu
sendiri. Malah, keterkaitan buah buton itu sendiri dengan konsep keadilan menjadi poin dalam
persoalan artikel ini. Maka, empat kategori informan diketengahkan berdasarkan persekitaran
rumah, pengaruh pemilik atau penghuni rumah, pemahaman Adat Perpatih dan sejarah adat itu
sendiri. Empat kategori tersebut adalah pemimpin adat, pengamal adat, penyelidik adat, dan
masyarakat tempatan. Melalui artikel ini, seorang informan mewakili kategori masing-masing. Ini
kerana pemilihan setiap informan tersebut adalah berpandukan pada jawapan mereka yang genuine
dan kukuh berdasarkan soalan konsep keadilan dalam Adat Perpatih dan buah buton. Sementara
itu, setiap nama informan yang diketengahkan dalam artikel ini tidak didedahkan secara khusus.
Memandangkan ianya menyentuh tentang perlindungan privasi dan perkara ini juga merupakan
sebahagian daripada etika penyelidikan (Taylor et al., 2023; Johnkennedy, 2023; Nurmi et al.,
2019; Roberts & Allen, 2015; & Guillemin & Gillam, 2004). Oleh itu, setiap identiti informan
hanya dilabelkan dengan huruf bahagian hadapan nama mereka sahaja. Jadual 2 menunjukkan
senarai informan beserta kategori dan respon mereka berpandukan soalan berkaitan keadilan dan
buah buton;

Jadual 2

Senarai informan dan kategori serta respon

Informan Kategori

Respon

Pemimpin

SK Adat

i. Rumah yang unik kebiasaannya dimiliki oleh mereka

yang mempunyai kedudukan dalam Adat Perpatih.

ii. Keunikkan tersebut melibatkan saiz rumah, ukirannya

atau elemen-elemen lain yang tiada pada rumah
masyarakat biasa.

iii. Mereka yang mempunyai kedudukan dalam adat seperti

pemimpin adat perlu arif dan peka dengan apa yang
berlaku persekitaran terutama hal-hal yang berkaitan
Adat Perpatih.

iv. Keadilan sebuah konsep yang dipegang kukuh oleh

pemimpin-pemimpin adat.

v. Perlu ada keseimbangan dalam memutuskan sesuatu

keadilan dan kesaksamaan berpandukan adat.

vi. Ini kerana adat itu sendiri berpegang teguh pada ajaran

Islam yang mendokong kepada sebuah konsep
keadilan.

Pengamal

RS Adat

Seorang pemimpin perlu ada empat konsep dalam
kepimpinan; akal, ilmu, alur dan patut.

Empat konsep tersebut berpandukan kepada Limbago
Adat.

Perkara ini adalah berteraskan kepada sifat
kepimpinan yang perlu bersifat jitu dan adil dalam
menyatakan sesuatu keputusan.

Oleh sebab itu, seorang pemimpin itu perlu bijak dan
arif tentang adat.

Tidak boleh orang sebarangan memegang
kepimpinan adat.

Penyelidik

MRS Adat

Vi.

Vii.

Adat Perpatih kuat berpegang pada falsafah adat;
tungku tiga sejarangan; tali tiga sepilinan.
Maksudnya, berpegang pada aspek hubungan
manusia dengan alam, hubungan manusia dengan
manusia dan hubungan manusia dengan tuhan.
Ketiga-tiga aspek ini terwujudnya kelompok cerdik
pandai, pemimpin adat dan ulama.

Ketiga-tiga kelompok tersebut mempunyai peranan
yang besar dalam Adat perpatih.

Sekaligus, mereka dipilih dalam kalangan yang
bijaksana dan berakal.

Ini kerana antara tugas mereka adalah mengadili
sesuatu hukum yang sememangnya berteraskan pada
ajaran Islam.

Kerana itu keadilan itu perlu seimbang.

viil.

Dalam masa sama, kedudukan mereka dalam rumah
adalah istimewa kerana kedudukan itu juga
melambang identiti status yang disandang.

Oleh sebab itu juga, reka bentuk rumah perlulah
seimbang; seperti kedudukan mereka yang penuh
keadilan.

Masyarakat

ASD Tempatan

Adat Perpatih kaya dengan falsafah.

Kekayaan tersebut terselit mesej yang menjadikan
alam sebagai perantara.

Perantaraan tersebut banyak menyentuh tentang hal
nilai-nilai murni terutamanya keadilan.

Keadilan bersangkut paut dengan kepimpinan dan
mereka yang mempunyai pengaruh dalam Adat
Perpatih.

Oleh kerana itu juga, rumah-rumah mereka ini
berbeza dengan orang biasa.

vi. Dalam masa sama, buah buton hanya boleh ditemui
pada rumah-rumah tersebut.
vii.  Malah, kedudukan buah buton itu pula sinonim
dengan pemimpin adat dan golongan bangsawan.
viii.  Disebabkan buah buton tergantung dibahagian yang
spesifik dengan status penghuni atau pemiliknya.
iXx. Kedudukan buah buton itu pula seimbang.

4.  HASIL KAJIAN DAN PERBINCANGAN

Kajian ini bertujuan untuk menganalisis hubung kait elemen visual buah buton dengan
konsep keadilan dalam Adat Perpatih. Melalui kaedah kajian lapangan dan temu bual yang
melibatkan informan-informan dari empat kategori; hasil kajian ini menunjukkan bahawa buah
buton bukan sekadar estetika dan ornamen bahagian dalam atau luar rumah. Malah, mempunyai
perlambangan terhadap status sosial dan prinsip keadilan yang dipraktikkan oleh masyarakat Adat
Perpatih. Perkara ini boleh saja dilihat pada kajian lapangan yang mana kedudukan buah buton
tergantung di bahagian tertentu dan simbolik kepada pemilik atau penghuninya. Malah,
berdasarkan kajian lepas juga ada menjelaskan tentang pembahagian ruang dengan tujuannya yang
bersifat beradat. Misalnya, buah buton yang terdapat pada rumah Dato’ Muar Bongkok yang
tergantung di hujung serambi. Keadaan ini diperkuatkan lagi bahawa hujung serambi sebagai
bahagian yang khusus untuk Penghulu atau Ulama. Sementara itu, kedudukan elemen visual
tersebut turut tergantung di kiri dan kanan sebatang tiang yang berada di tengahnya. Jika dilihat
dari sudut seni bina, tiang tersebut bertindak sebagai penyokong kepada struktur hujung serambi.
Tetapi, dari sudut falsafahnya, tiang ini merupakan simbolik kepada kedudukan seorang ketua
yang memegang tampok pemerintahan. Sama halnya dengan buah buton yang ada pada rumah Sali
yang mana kedudukannya agak tersembunyi dan tergantung bersebelahan dengan tiang rumah.
Malah, kedudukan buah buton itu pula tergantung di pangkal serambi yang sinonim dengan ruang
perbincangan antara pemimpin adat dengan anak-anak buahnya. Sekali lagi konteks sosial dalam
ruang serambi menjadi hasil daripada dapatan kajian artikel ini.

Manakala, buah buton yang terdapat pada rumah Anip pula agak berbeza dengan sampel-
sampel penyelidikan yang lain. Buah buton yang terdapat pada rumah Anip lebih bersifat
“menyembunyi” tetapi “menonjol”. Maksudnya, kehadiran dua buah buton pada rumah tersebut
seolah-olah cuba mempunyai “cerita” yang bersifat “tersirat”. Ini kerana kedudukannya yang
tinggi adalah sukar untuk dilihat dan andai niat penghuni atau pemilik untuk menghiasi ruangan
serambi juga tidak berbaloi. Pasti mempunyai falsafah di sebaliknya. Tambahan pula
kedudukannya yang tergantung adalah selari antara satu sama lain dengan jarak Anip 1 ke Anip 2
adalah 15 kaki. Begitu juga dengan buah buton yang terdapat pada rumah Dato’ Raja Diwangsa
yang mana kesemua enam buah buton turut tergantung seimbang dalam kondisi ukuran yang sama.
Diperkukuhkan lagi elemen-elemen visual tersebut tergantung di dua ruangan iaitu ruang serambi
dan rumabh ibu. Terdapatnya permahaman terhadap konteks kebudayaan dalam Adat Perpatih yang
menggariskan kepentingan pengamalnya dalam adat ini. Kepentingan tersebut pula adalah bersifat
seimbang dan tidak berat sebelah. Perkara ini banyak bermain dalam konteks ekonomi
masyarakatnya yang mengamalkan sistem matrilineal.

Berbicarakan soal matrilineal, melalui sistem ini juga menunjukkan keadilan buat wanita
dipandang tinggi. Oleh kerana itu, rumah-rumah tradisional yang ada dalam kelompok tanah adat
hanya golongan wanita yang dapat memilikinya. Ini kerana hak wanita yang lemah dinyatakan
sendiri dalam al-Quran agar memberi perlindungan kepada mereka. Dalam konteks ini, ekonomi
merupakan antara isu yang menjadi perkara pokok yang perlu dipandang oleh para pemimpin.
Oleh kerana itu, dalam konteks kepimpinan itu sendiri ada konsep permuafakatan atau
musyawarah yang mana perlu mendapatkan persetujuan atau sebulat suara dari anak-anak buah
sebelum diputuskan oleh ketua itu sendiri. Ini yang disebut adil. Perkara selari dengan respon yang
diberikan oleh setiap informan melalui kaedah temu bual. Bijaksana antara nilai yang perlu ada
pada diri pemimpin itu sendiri.

Dalam konteks kepimpinan turut diterapkan pada rumah-rumah yang dihuni oleh mereka
yang mempunyai pengaruh dan kedudukan. Oleh kerana itu buah buton diaplikasikan pada seni
bina rumah-rumah mereka seperti dinyatakan oleh informan SK, ASD dan MRS adalah sesuatu
yang unik dan berbeza dengan rumah-rumah lain. Ini menunjukkan perbezaan dan kredibiliti
pemimpin adat dengan yang lain. Manakala informan RS sendiri menekankan bahawa kredibiliti
pemimpin itu perlu ada empat aspek iaitu akal, ilmu, alur dan patut yang mana ianya menjurus
kepada konsep bijaksana itu sendiri. Melalui konsep ini, keadilan dapat ditegakkan. Maka, konsep
keadilan merupakan suatu hal yang amat dititik beratkan dan perlu diadili dengan tegas dan
saksama. Ini jelas menunjukkan dapatan dari kaedah kajian lapangan dan temu bual menunjukkan
bahawa buah buton mempunyai kaitan dengan konsep keadilan dalam Adat Perpatih. Jadual 3
menunjukkan ketekaitan antara buah buton dengan Adat Perpatih dalam mendefinisikan keadilan
melalui kaedah kajian lapangan dan temu bual:

Jadual 3

Ketekaitan antara buah buton dengan Adat Perpatih dalm mendefinisikan keadilan
Kajian Lapangan Kata Kunci Temu Bual

Terdapat perbezaan seni

Rumah-rumah pemimpin . .
adat dan berstatus berbeza. ‘ Status Sosial - bina ruTgrStrQEJrska yang

Susun atur dan kedudukan

buah buton yang seimbang
dengan elemen lain yang ada‘
pada rumah pemimpin adat.

Seimbang dalam mengatur
Seimbang - atau memutuskan sesuatu
perkara.

Mempunyai ruang atau Pemimpin mempunyai

bahagian istimewa buat tempat dalam rumah sebagai
pemimpin adat atau ‘ Kedudukan - adab kepada kredibiliti

berstatus. kepimpinan.

Mempunyai ruang untuk

membicarakan dan Pemimpin akan memutuskan
memutuskan sesuatu hal. ‘ Permuafakatan - sesuatu permuafakatan.

Penetapan sesuatu perkara Tegas dalam menyatakan
seperti pemilikan rumah ‘ Tegas - sesuatu keputusan melalui
buat kaum wanita. proses permuafakatan

Kedudukan buah buton pada bahagian dalam atau luar rumah menggambarkan status si
pemilik atau penghuninya. Ini kerana buah buton yang diaplikasikan berdekatan dengan tiang
rumah atau bahagian spesifik bertindak sebagai “peringatan”. Ini kerana kedudukannya yang
berdekatan dengan tiang, tergantung di bahagian dan ruangan tertentu diibaratkan sebagai
pendamping dalam menyampaikan ingatan dan pesanan. Oleh kerana itu, rumah-rumah yang
dimiliki atau dihuni oleh mereka yang mempunyai kedudukan dan berstatus berbeza dengan
mereka dari golongan biasa. Sama halnya dengan ukiran-ukiran yang diaplikasikan pada dinding
rumah; ianya bukan sekadar hiasan tetapi lebih kepada memberi peringatan. Ditambah pula buah
buton yang tergantung pada bahagian tertentu memperkuatkan lagi hujah bahawa subjek tersebut
bukan sekadar hiasan tetapi lebih kepada suatu tindakan yang disampaikan dalam bentuk visual.
lanya seolah-olah berbentuk poster yang mempunyai pesanan disebalik rekaan.

Melalui tindakan buah buton sebagai menyampaikan peringatan, mesej yang terkait adalah

bersifat neutral iaitu adil. Perkataan ‘“keadilan” adalah sesuatu yang terkandung dalam
perlaksanaan sistem Adat Perpatih. Selain menjadi simbolik kepada struktur sosial masyarakat

adat tersebut, kedudukan buah buton menjadi pengimbang kepada kepada prinsip keadilan.
Perkara ini boleh saja dilihat pada kondisi ukuran yang stabil dan seimbang antara satu sama lain
seperti yang terdapat pada rumah Anip, rumah Dato’ Raja Diwangsa dan rumah Dato’ Muar
Bongkok yang melambangkan prinsip keadilan yang tidak berat sebelah. Paling ketara buah buton
yang terdapat pada rumah Dato” Muar Bongkok. Kedudukan elemen tersebut yang tergantung kiri
dan kana sebatang tiang menunjukkan bahawa sebagai seorang pemimpin perlu seimbang dan adil
dalam menyatakan keputusan. Keputusan tersebut pula adalah membawa kepentingan kepada
semua pihak. Sebagai contoh keadilan yang boleh dikaitkan dalam adat ini adalah pembahagian
harta kepada yang berhak. Sedia maklum bahawa sistem matrilineal adalah melebihkan wanita
bukan sekadar memberi perlindungan kepada mereka; malah bertindak sebagai penjaga harta yang
diamanahkan kepadanya. Dua tindakan yang berbeza, tetapi membawa satu pengertian yang sama;
iaitu hak pengadilan yang seimbang. Begitulah yang digambarkan pada buah buton yang terdapat
rumah Dato’ Raja Diwangsa. Simbolik ini menunjukkan bagaimana sebuah kekeluargaan itu
berkembang dengan bernasabkan ibu dipelihara dan ini dinyatakan melalui penceritaan buah buton
yang bervariasi rekaannya. Sebuah ikonik terhadap perkembangan ilmu yang akhirnya membentuk
sebuah fikiran yang bertauladan dalam masyarakat beradat. Inilah dia konsep keadilan yang tidak
sekadar dalam perlaksanaan undang-undang, tetapi konsep permikiran yang meluas yang meliputi
aspek kekeluargaan. Dalam aspek ini ditanamkan ilmu yang berterusan hasil dari perkembangan
kekeluargan atau benih yang baik dari suku ibu.

Sistem matrilineal bukan sekadar diperturunkan melalui nasab ibu semata-mata; malah,
perbincangan yang teratur dan teliti adalah perlu bagi memastikan siapa yang berhak mendapat
harta pusaka tersebut. Ini kerana persetujuan setiap anak-anak buah adalah suatu kemestian yang
perlu dipandang, dinilai dan di ambil kira sebelum ketua menentukan keputusannya. Maka, konsep
musyarawah atau permuafakatan merupakan suatu kaedah dalam menentukan sesuatu keadilan.
Kebiasaannya, konsep ini dilakukan di ruangan serambni dan rumah ibu. Maka, jelas menunjukkan
bahawa buah buton yang tergantung seimbang pada dua ruangan ini bertindak sebagai
“peringatan” agar tidak melakukan atau melaksanakan suatu pengadilan yang berat sebelah. Perlu
adil dan saksama dalam menentukan sebuah keputusan agar tidak ada yang teraniaya atau tersisih.

Sementara itu, personaliti seorang pemimpin itu membawa sebuah kredibiliti buat mereka
yang bukan hanya memegang gelar; sebaliknya membawa nama suku dan kekeluargaan yang
mereka pimpin. Diibaratkan golongan ini membawa sebuah beban yang berat bersama dan perlu
memikulnya sehingga akhir hayat mereka. Konsepnya, menjaga anak-anak buah adalah bawah
tanggungjawab ketua. Andai beban itu tidak mampu dipikul atau terjatuh, maka rosaklah beban
tersebut. Ertinya, andai pemimpin tidak melaksanakan dan menjalankan tugas seadilnya, pasti
sesebuah hubungan kekeluargaan dan kemasyarakatan punah. Sama konsepnya dengan rumah
yang kukuh, maka ianya akan terus berdiri tegak tidak menyembah bumi. Tidak terkecuali buah
buton. Jika dilihat dari sudut seni bina, buah buton yang diukir pada bahagian bawah sebatang
tiang menjadi penghubung antara struktur binaan yang lain. Boleh dikatakan tiang bersama buah
buton menjadi penyokong yang kuat terhadap struktur binaan. Andai buah buton terjatuh, maka
struktur yang lain juga akan goyah. Oleh kerana itu, buah buton diukur sama tinggi dan seimbang
dengan buah buton yang lain ataupun diaplikasikan dalam keadaan rapat dengan elemen struktur
yang lain. Dari sudut falsafah, buah buton terjatuh digambarkan sesebuah institusi kekeluargaan
pasti tersungkur. Kerana itu pemimpin perlu adil dan saksama dalam memastikan hubungan yang
terjalin terus kekal dan harmoni.

5.  KESIMPULAN

Buah buton bukan sekadar berfungsi sebagai dekorasi dalam atau bahagian luar rumah masyarakat
Adat Perpatih semata-mata. Tetapi, sebagai simbol penting yang melambangkan keadilan dalam
status sosial. Keadaan ini mencerminkan sebuah prinsip keadilan oleh masyarakat melalui
perlambangan buah buton. Konsep ini boleh saja dilihat pada bahagian ruangan buah buton
tersebut tergantung seperti serambi dan rumah ibu. Ruangan ini pula sangat sinonim dngan aspek
permuafakatan, musyawarah dan bagaimana penghormatan itu diberikan kepada wanita. Perkara
ini juga menyentuh aspek keadilan yang dipandang tinggi dan mulia; selaras dengan ajaran Islam.
Implikasi dari konsep ini menunjukkan bahawa elemen-elemen seni tradisi seperti buah buton
mempunyai peranan penting dalam struktur sosial dan nilai-nilai keadilan masyarakat Adat
Perpatih. Malah, pengenalan identiti juga mengetengahkan buah buton mewakili masyarakatnya
yang mempunyai perundangan tersendiri yang adil dan saksama. Oleh itu, pemeliharaan dan
dokumentasi elemen-elemen budaya adalah perlu bagi memastikan kesinambungan dan
pemahaman yang mendalam terhadap nilai-nilai keadilan dalam Adat Perpatih. Manakala, kajian
lanjutan terhadap elemen-elemen budaya lain dalam Adat Perpatih yang berkaitan dengan konsep
keadilan perlu diteruskan agar dan diketengahkan buat masyarakat negara ini secara amnya.
Perkara ini adalah sebagai sumbangan bermakna dalam usaha memelihara dan memulihara
warisan dan meningkatkan kesedaran bertapa pentingnya keadilan masyarakat lama menjunjung
tinggi sebuah kehormatan untuk generasi muda dan mendatang.

ABSTRAK

Menerusi pendidikan yang merupakan tulang belakang terhadap penjanaan kognitif pelajar seharusnya
berpedomankan bimbingan al-Quran terutamanya bagi pelajar Muslim. Kreativiti saintifik lazim menjadi
keperluan dalam pembangunan kurikulum pendidikan masa kini. Maka, timbul persoalan: Adakah
komponen kreativiti saintifik lazim tersebut memadai dan selaras dengan pedoman al-Quran dalam
perbincangan ulul albab? Hal tersebut penting terhadap pelajar Muslim disebabkan setiap individu
Muslim tertakluk kepada tatafikir yang menepati piawaian wahyu. Didapati persoalan tersebut terlepas
pandang dikalangan penyelidik dan ia adalah tujuan utama penulisan makalah ini. Metodologi kualitatif
digunakan bagi menyelidik, mengenalpasti, menerangkan dan menjawab persoalan berdasarkan analisis
data deskriptif. Perincian hasil dapatan menunjukkan bahawa komponen kreativiti saintifik tauhidik
(KST) memperlihatkan keselarasan maklumat tanpa percanggahan dalam perbincangan ulul albab yang
bertunjangkan al-Quran. Oleh itu, cadangan yang dikemukakan dalam makalah ini dengan
memperkenalkan komponen Tauhidik terhadap kreativiti saintifik dilihat sesuai untuk diterapkan dalam
pembangunan kurikulum pendidikan kotemporari khususnya dikalangan pelajar Muslim dan juga non-
Muslim.

Kata kunci: Kreativiti Saintifik Tauhidik; Ulul Albab; Pedoman al-Quran.

1. PENGENALAN

Kreativiti saintifik lazim telah dicadangkan sebagai satu keperluan yang perlu dimasukkan
dalam pembangunan kurikulum pendidikan bermula daripada peringkat rendah sehingga
peringkat pengajian tinggi [1] manakala kreativiti dalam perspektif Islam pula menawarkan
pengajian ilmu yang menarik untuk penyelidikan masa hadapan [2]. Maka, timbul persoalan:
Adakah komponen kreativiti saintifik lazim tersebut memadai dan selaras dengan pedoman al-
Quran dalam perbincangan ulul albab? Hal tersebut penting terhadap pelajar Muslim disebabkan
setiap individu Muslim tertakluk kepada tatafikir yang menepati piawaian wahyu. Nukleus

kepada al-Quran®® dan as-Sunnah adalah prinsip Tauhid. Hassan Langgulung juga menegaskan
bahawa tradisi Islam tentang ilmu, mempunyai asal ilahi (ketauhidan) dan konsep kreativiti
adalah daripada serapan sifat-sifat Allah misalnya al-Khaliq (Maha Mencipta), al-Musawwir
(Maha Menbentuk) dan al-Mubdi’ (Maha Merekacipta) [9].

Sentiasa ingat Allah dalam pelbagai situasi dalam hidupnya dan sering merenung ciptaan illahi
yang berkaitan kejadian langit dan bumi serta penggantian malam dan siang adalah dua ciri
utama terhadap insan ulul albab® menurut al-Quran al-Karim [10] yang menjadi pilihan untuk
dijadikan piwaian kepada kupasan komponen KST. Oleh itu, makalah ini menghuraikan
pertanyaan tersebut dengan menjadikan ulul albab yang memiliki dua ciri penting itu sebagai
kayu ukur menurut al-Quran untuk mengesahkan komponen KST lebih sesuai dimasukkan
dalam pembangunan kurikulum bermula pada peringkat rendah hingga pengajian tinggi.

Berdasarkan rekod kajian terdahulu, selain daripada majoriti pengkajian yang bertumpu
berkaitan kreativiti secara am [4,5], terdapat juga penyelidikan yang lebih terperinci memfokus
tentang kreativiti saintifik [6,7]. Namun, penelitian mendapati bahawa penekanan kajian
berkaitan kreativiti saintifik menurut pandangan Islam [8] masih sangat kurang dititikberatkan

berdasarkan perbandingan trend penghasilan penerbitan makalah tersebut yang sangat ketara
antara keduanya iaitu Kreativiti Saintifik dan Kreativiti Saintifik Islamik dari tahun 2000 hingga
2024 dengan merujuk dalam Jadual 1. Jadual 1 menjelaskan tentang dapatan bilangan makalah
yang ditemui daripada proses saringan data bibliografi dalam enjin carian Scopus yang telah
dijalankan pada 9 Jun 2024 dari tahun 2000 hingga 2024 secara selang masa setiap lima tahun
menggunakan kata kunci tema-bidang dalam Bahasa Inggeris disebabkan pengkalan data
Scopus tersebut dibina berdasarkan Bahasa Inggeris. Walaubagaimanapun, pertambahan
bilangan penerbitan terhadap penyelidikan berkaitan Kreativiti Saintifik dan Kreativiti Saintifik
Islamik menunjukkan isyarat bahawa kecenderungan minat pengkaji juga meningkat dan amat
relevan bagi makalah ini untuk menyumbang bagi memenuhi ruang serta menambahkan lagi
khazanah penyelidikan tersebut khususnya pada penumpuan Kreativiti Saintifik Islamik dengan
memasukkan komponen tauhidik.

%0 Juga disebut sebagai al-Mushaf iaitu merupakan satu susunan lengkap yang mengandungi 30 juzu’, 60 hizib, 114 surah, 6236
ayat, 77 439 kalimah dan 323 015 huruf menurut catatan al-Zarkasyi, Badr al-Din Muhammad Abdullah (t.th.) al-Burhan fi Ulum
al-Quran, Al-Maktabah al-Syamilah. Jilid 1. 249.

°! Terdapat 16 kali sebutannya pada 10 surah yang berbeza dalam al-Quran. Pengakaran kalimah ini daripada intisari berkaitan
golongan insan yang berakal sejahtera (el Jsiall Ciazal),

Oleh itu, menurut [1] penyelidikan berkaitan kreativiti saintifik lazim telah dijalankan selama dua
puluh tahun lepas masih mendapat perhatian dikalangan penyelidik dengan negara China dan
Amerika yang merupakan penyumbang prolifik dalam kajian tersebut. Antara penyelidik prolifik
yang paling menonjol adalah Hu, W. yang banyak menumpukan kajian pada topik kreativiti
penyelesaian masalah, pemikiran kritikal dan usaha meningkatkan Kreativiti saintifik dalam
pembelajaran. Didapati juga, kajian berkaitan kreativiti saintifik Islamik telah dijalankan oleh
penyelidik Muslim dari Indonesia mengenai perlaksanaan kemahiran berfikir aras tinggi pada
pembelajaran bahasa di peringkat sekolah rendah [6] dan analisis terhadap pertukangan kayu
berdasarkan reka bentuk dan kreativiti [8], namun hanya menerbitkan satu makalah sahaja
masing-masing. Maka, dapat difahami bahawa faktor pegangan agama mempengaruhi topik
kajian berkaitan kreativiti saintifik dalam perspektif Islam yang diajalankan. Oleh itu, KST yang
dikemukakan dalam makalah ini adalah wajar disebabkan epistemologi Islam adalah berpaksikan
agidah yang bersumberkan wahyu ilahi.

Jadual 1. Dapatan Jumlah Bilangan Makalah Dalam pengkalan data enjin carian Scopus
berdasarkan kata kunci tema-bidang (disciplinary keywords) tertentu.

Dapatan Bilangan Makalah Dalam Scopus Enjin
Kata kunci Tema Bidang | 2000- | 2000- | 2005- | 2010- | 2015- | 2020-
2024 | 2004 | 2009 | 2014 [ 2019 | 2024

4908 219 480 876 1382 | 1951

Scientific Creativity
(Kreativiti Saintifik)
Islamic Scientific Creativity

(Kreativiti Saintifik 17 0 1 2 2 12
Islamik)
Tawhidic Scientific
Creativity (Kreativiti 0 0 0 0 0 0

Saintik Tauhidik)

2. METODOLOGI

Bagi mencapai matlamat yang dicadangkan dalam makalah ini, metodologi kualitatif digunakan
bagi menyelidik, mengenalpasti, menerangkan dan menjawab persoalan berdasarkan analisis
data deskriptif. Enam belas ayat berkaitan ulul albab diekstrak daripada al-Quran dan
disenaraikan bagi meneliti satu persatu ayatnya. Setiap ayat direnung dan dikeluarkan kalimah
yang mengisyaratkan komponen KST. Kemudian, analisis dilakukan bagi melihat keselarasan
antara komponen KST dalam perbincangan ayat-ayat berkaitan ulul albab tersebut bagi
mengesahkannya agar dapat diaplikasikan dalam pembangunan kurikulum pendidikan sama ada
pada peringkat rendah mahupun pengajian tinggi. Hal ini memberi satu kelebihan kepada pelajar
Muslim dan juga adalah sesuai untuk Non-Muslim juga.

3. HASIL DAPATAN DAN PERBINCANGAN

Berdasarkan Jadual 2 menjelaskan tentang kalimah pengisyaratan komponen KST pada enam
belas ayat ulul albab dalam al-Quran al-Karim berserta intisari tema ayat-ayatnya. Berteraskan
pentafsilan terhadap isyarat bagi komponen KST terhadap enam ayat berkaitan ulul albab tersebut,
hasil dapatan menunjukkan bahawa komponen kreativiti saintifik tauhidik (KST) memperlihatkan

keselarasan maklumat tanpa percanggahan dalam perbincangan ulul albab yang bertunjangkan al-
Quran.Dengan ini dapat disahkan bahawa KST adalah selaras dengan perbincangan ulul albab
menurut al-Quran al-Karim. Maka, adalah sesuai untuk diterapkan KST dalam pembangunan
kurikulum pendidikan pada peringkat rendah hingga pengajian tinggi terutamanya di Malaysia.

Jadual 2: Kalimah Pengisyaratan Komponen KST pada ayat-ayat Ulul Albab dalam al-Quran.

K s N Kalimah Pengisyaratan
ategori usunan 0 — Komponen
Ayat? Surah | Ayat Intisari Tema Ayat
K S T
5 179 Ketakwaan Pada Hukum s sl o
Allah
- -y il gl
Madaniyyah 2 197 | Persiapan Bekalan — 358 | 20§ O 5
il Joy
Jlas Y
2 269 | Kurniaan Hikmah oleh Allah | 18818 | 4aSall Sy
3 7 Pengambllan IImu Secara sl AR =
. Sahih
Madaniyyah 190 -
3 11 | Perenungan Kejadian Alam | sS85 <l lilaas
. .. . BGITTEN || .
Madaniyah 5 100 | Utamakan Pilih Kebaikkan S Y oLl ) 55
Makiyyah 12 111 | Pegiktibaran Kisah Sejarah Juadi b e Osie s
. i Ingatan Beriman dengan -l ] - Oy
Makiyyah 13 19-22 Kebenaran al-Quran Sy ] 58l
. al-Quran Sumber Renungan w - Lol
Makiyyah 14 52 | 4an Ingat Allah S e — o
38 29 | Tadabbur Keagungan llahi [EPTt e Said
Makiyyah 43 - . . . :
38 44 Sabar Dalam Ujian Giaia SN ol )
Amalan Solat Malam dan — Osalry : Lt
) el .
39 9 Tingkatan Pengetahuan Osalay Y il el 3aY
. Kreatif Dalam Pencerapan Oy o
or : ) \ \
Makiyyah 39 18 Pemilihan Terbaik Jsl = pALE
Pengajaran Terhadap < i S 4 K
39 21 Pandang Alam s 2ot | S
. 53 - | Petunjuk dan Peringatan - Ldle e
Makiyyah 40 54 | Daripada Kitabullah Wl | S s
. Peringatan Waspada Akan s L | g - ) g8l
Madaniyyah 65 10 Azab Allah 215 Llde K3 | ls

52 Terbahagi kepada 2 kategori iaitu ayat Makiyyah dan ayat Madaniyyah. Ayat Makiyyah merujuk kepada ayat-ayat yang
diturunkan sebelum berlakunya Hijrah Nabi manakala ayat Madaniyyah pula merujuk kepada ayat-ayat diturunkan selepas
berlakunya peristiwa hijrah Nabi menurut pandangan jumhur ulama.

4. KESIMPULAN

Natijah kajian makalah ini menggariskan KST adalah selaras dengan perbincangan ulul albab
menurut al-Quran dan sesuai diadaptasi oleh pelajar Muslim berserta Non-Muslim terhadap
penerapannya di bidang pendidikan. Maka, adalah baik bagi penyelidikan masa hadapan untuk
memberi tumpuan pada pengaruh pembangunan kurikulum KST dalam pengajian secara dalam
talian (online).

ABSTRAK

Bangunan warisan di Malaysia memainkan peranan penting dalam mencerminkan warisan budaya,
sejarah, dan agama negara. Walaupun potensi prinsip Nagli—yang berasaskan ajaran Islam—untuk
mengekalkan integriti spiritual dan budaya bangunan ini, penerapannya dalam pemuliharaan seni
bina bangunan warisan masih tidak konsisten. Kajian ini menyelidiki penerapan prinsip Nagli,
khususnya Rububiyyah (hubungan manusia dengan Tuhan), Ubudiyyah (hubungan manusia dengan
sesama manusia), dan Mulkiyyah (hubungan manusia dengan alam sekitar), dalam pemuliharaan
lima bangunan warisan terpilih di Seremban, Negeri Sembilan. Melalui pendekatan kualitatif yang
melibatkan lawatan tapak, analisis seni bina, dan wawancara dengan pakar, kajian ini mengenalpasti
tahap integrasi prinsip-prinsip ini yang berbeza-beza antara bangunan, sekali gus menonjolkan
cabaran dan peluang dalam menyelaraskan amalan pemuliharaan moden dengan nilai-nilai Islam.
Penemuan menunjukkan bahawa walaupun bangunan tradisional lebih selaras dengan prinsip Naqli,
terdapat keperluan mendesak untuk pendekatan yang lebih terarah dan inovatif, terutama dalam
aspek kemampanan dan penglibatan komuniti, untuk memastikan kelestarian dan relevansi
bangunan warisan ini pada masa hadapan.

Kata Kunci: Prinsip Nagli; Bangunan warisan; Rububiyyah; Ubudiyyah; Mulkiyyah
1. PENGENALAN

Bangunan warisan adalah penting dalam memelihara identiti budaya, sejarah, dan agama sesebuah
masyarakat (Chandani & Karuppannan, 2019). Di Negeri Sembilan, bangunan-bangunan ini
mencerminkan sejarah seni bina yang kaya, dipengaruhi oleh pelbagai amalan budaya dan agama,
termasuk Islam (Ilmi et al., 2022). Negeri Sembilan dipilih sebagai lokasi kajian kerana kekayaan
warisan budayanya yang unik, terutamanya dalam seni bina tradisional Melayu yang dipengaruhi
oleh adat Perpatih. Bangunan-bangunan warisan di negeri ini, termasuk rumah tradisional, masjid,
dan bangunan era kolonial, menawarkan pelbagai konteks sejarah dan seni bina yang sesuai untuk
mengkaji bagaimana prinsip-prinsip Nagli—yang berasaskan Al-Quran dan Hadith—Dboleh
diintegrasikan dalam usaha pemuliharaan.

Prinsip Nagli merangkumi Rububiyyah, Ubudiyyah, dan Mulkiyyah, yang masing-masing
berperanan penting dalam seni bina Islam (Elreish & Prima, 2021). Rububiyyah merujuk kepada
hubungan manusia dengan Tuhan dan bagaimana bangunan mencerminkan nilai ketuhanan
melalui fungsi seperti keadilan dan pendidikan. Ubudiyyah menekankan hubungan manusia
dengan sesama manusia, yang tercermin dalam reka bentuk yang mempromosikan interaksi

244



komuniti. Mulkiyyah pula merujuk kepada tanggungjawab manusia terhadap alam sekitar, dengan
memastikan penggunaan bahan binaan yang lestari dan reka bentuk yang menghormati
keseimbangan ekologi. Walaupun prinsip-prinsip ini penting, penerapan Nagli dalam
pemuliharaan bangunan warisan di Negeri Sembilan masih tidak konsisten. Sehubungan itu, kajian
ini bertujuan untuk mengenalpasti sejauh mana prinsip-prinsip ini mempengaruhi strategi reka
bentuk dan pemuliharaan bangunan warisan terpilih.

2. BAHAN DAN KAEDAH

—

Rajah 1(a). Telapak YM Dato’ Orang Kaya Laksamana Rajah 1(b). Masjid Jamek Dato’ Bandar Haji Ahmad
Hajjah Bogdad Rasah

\

Rajah 1(d). Balai Bomba Lama (SAINS)

eTo

Rajah 1. Lima Bangunan Warisan di Seremban, Negeri Sembilan yang Terpilih untuk Kajian Ini



Kajian ini menggunakan pendekatan kualitatif untuk meneroka integrasi prinsip Naqgli dalam
pemuliharaan bangunan warisan. Tumpuan diberikan kepada lima bangunan warisan di Seremban,
Negeri Sembilan, yang dipilih berdasarkan kepentingan sejarah dan nilai seni bina mereka
sepertimana Rajah 1 berikut: 1) Telapak YM Dato’ Orang Kaya Laksamana Hajjah Bogdad, 2)
Masjid Jamek Dato’ Bandar Haji Ahmad Rasah, 3) Masjid Kariah Pantai, 4) Balai Bomba Lama
(kini Syarikat Air Negeri Sembilan—SAINS), dan 5) Old Courthouse (kini Jabatan Pendidikan
Negeri Sembilan—JPNS). Bangunan-bangunan ini mewakili pelbagai gaya seni bina dan era
sejarah, menyediakan analisis menyeluruh tentang penerapan prinsip Nagli dalam pelbagai
konteks

Pengumpulan data melibatkan lawatan tapak, analisis seni bina, wawancara dengan sejarawan
tempatan dan arkitek, serta analisis dokumen. Lawatan tapak merangkumi pemerhatian terperinci
dan dokumentasi ciri-ciri seni bina, susun atur ruang, dan bahan binaan. Analisis seni bina
memberi tumpuan kepada susun atur ruang dan penggunaan bahan binaan dalam konteks prinsip
Nagli. Wawancara memberikan pandangan pakar mengenai kepentingan prinsip-prinsip ini dalam
pemuliharaan, manakala analisis dokumen membantu memahami niat reka bentuk asal dan
keadaan semasa bangunan-bangunan ini.

3. HASIL DAN PERBINCANGAN

Analisis lima bangunan warisan ini mendedahkan tahap integrasi prinsip Naqli yang berbeza-beza
sepertimana Jadual 1 berikut:

Jadual 1. Ringkasan Penerapan Prinsip Nagli terhadap Semua Bangunan Warisan Terpilih

Laksamana Hajjah
Bogdad

solat dan refleksi,
mengintegrasikan
amalan spiritual ke
dalam kehidupan
seharian.

Bangunan Rububiyyah Ubudiyyah Mulkiyyah
Telapak YM Dato' Menghadap Qiblat Reka bentuk Menggunakan bahan
Orang Kaya dengan ruang untuk memupuk hubungan | binaan tempatan dan

komuniti melalui
ruang terbuka seperti
serambi yang
digunakan untuk
pertemuan sosial.

direka untuk
pengudaraan dan
pencahayaan semula
jadi,
meminimumkan
kesan terhadap alam
sekitar.

Masjid Jamek Dato'
Bandar Haji Ahmad
Rasah

Menghadap Qiblat
dengan ruang khusus
untuk ibadah dan
refleksi spiritual,
memastikan
hubungan yang kuat

Berfungsi sebagai
pusat komuniti,
pengubahsuaian
meningkatkan
kesepaduan sosial
dan interaksi

Mengandungi
elemen reka bentuk
lestari tetapi
pengubahsuaian
berterusan telah
menjejaskan struktur

ibadah,

dengan Tuhan. komuniti. asal. Perlu integrasi

teknologi lestari

yang lebih baik.

Masjid Kariah Pantai | Menghadap Qiblat Menyokong fungsi Pembinaan asal
dengan reka bentuk agama dan sosial, adalah lestari tetapi

yang memfokuskan tetapi pengubahsuaian

pengubahsuaian

terkini

Bangunan

Rububiyyah

Ubudiyyah

Mulkiyyah

menyelaraskan reka
bentuk dengan
Rububiyyah.

terkini lebih
menekankan estetika
daripada interaksi
komuniti.

memperkenalkan
bahan binaan yang
kurang mesra alam.
Perlu keseimbangan
antara pemodenan
dan kelestarian.

Balai Bomba Lama
(SAINS)

Digunakan semula
sebagai syarikat
bekalan air,
menekankan
khidmat kepada
masyarakat dan
pemeliharaan
kehidupan.

Fungsi asal adalah
balai bomba, Kini
syarikat bekalan air,
meneruskan peranan
dalam menjaga
kesejahteraan
masyarakat.

Menggunakan bahan
binaan tahan lasak,
tetapi kurang
kelestarian dalam
pengubahsuaian
moden. Amalan
penyesuaigunaan
semula sejajar
dengan Mulkiyyah.

The Old Courthouse
(JPNS)

Fungsi asal adalah
mahkamah yang

Direka untuk
keadilan sosial, kini

Pemuliharaan tidak
konsisten dengan

menegakkan menggalakkan kelestarian, tetapi
keadilan, kini interaksi komuniti amalan

jabatan pendidikan, dalam pendidikan. penyesuaigunaan
menyokong semula sejajar
pendidikan. dengan Mulkiyyah.

Analisis perbandingan lima bangunan warisan ini menunjukkan perbezaan ketara dalam penerapan
prinsip Nagli. Bangunan tradisional seperti Telapak YM Dato' Orang Kaya Laksamana Hajjah
Bogdad dan dua masjid—Masjid Jamek Dato' Bandar Haji Ahmad Rasah dan Masjid Kariah
Pantai—mematuhi prinsip Rububiyyah dengan baik melalui orientasi ke arah Qiblat dan
penyediaan ruang untuk solat serta refleksi. Mereka juga mencerminkan prinsip Ubudiyyah
dengan reka bentuk yang menggalakkan interaksi komuniti.

Sebaliknya, bangunan era kolonial seperti Balai Bomba Lama dan Old Courthouse, yang pada
asalnya tidak direka berdasarkan prinsip Islam, menunjukkan penerapan yang bercampur; mereka
memenuhi fungsi khidmat masyarakat selaras dengan Ubudiyyah tetapi kurang konsisten dalam
Rububiyyah dan Mulkiyyah. Rumah tradisional dan masjid lebih patuh kepada prinsip Mulkiyyah
melalui penggunaan bahan binaan tempatan, walaupun pengubahsuaian moden kadang-kadang
mencabar kelestarian. Dapat dirumuskan bahawa, bangunan tradisional lebih baik dalam
mengintegrasikan prinsip Nagli, manakala bangunan era kolonial yang diubahsuai menghadapi
cabaran untuk memenuhi prinsip tersebut sepenuhnya.

4. KESIMPULAN

Kajian ini menyimpulkan bahawa walaupun prinsip Nagli boleh diintegrasikan secara berkesan
dalam pemuliharaan warisan, pendekatan yang lebih terarah dan berinformasi diperlukan.
Bangunan tradisional, yang direka dengan berlandaskan ajaran Islam, cenderung selaras dengan
prinsip-prinsip  Rububiyyah, Ubudiyyah, dan Mulkiyyah. Namun demikian, terdapat
ketidakseragaman dalam penerapan prinsip Mulkiyyah, terutama dalam aspek kelestarian, yang

memerlukan perhatian khusus dalam strategi pemuliharaan moden.

Bagi bangunan era kolonial yang pada asalnya tidak dikonsepsikan dalam kerangka Islam, terdapat
cabaran dalam mengimbangi pemeliharaan sejarah dengan integrasi prinsip Nagli, khususnya
dalam konteks kelestarian alam sekitar. Oleh itu, projek pemuliharaan masa hadapan disarankan
untuk mengutamakan penggunaan bahan binaan dan teknologi yang lestari selaras dengan etika
alam sekitar Islam, serta mematuhi garis panduan pemuliharaan yang ditetapkan, bagi menjamin
kelestarian dan relevansi jangka panjang bangunan warisan ini.

Secara keseluruhannya, integrasi prinsip Nagli ke dalam pemuliharaan bangunan warisan di
Negeri Sembilan menawarkan kerangka kerja yang berharga untuk memelihara identiti budaya
dan agama bangunan-bangunan ini. Dengan menyelaraskan amalan pemuliharaan dengan ajaran
Islam, bangunan-bangunan ini boleh terus berkhidmat kepada komuniti mereka dengan cara yang
selari dengan tuntutan spiritual dan alam sekitar, memastikan kepentingan dan relevansi mereka
untuk generasi akan datang.

ABSTRAK

Strategi Pembelajaran Bahasa merupakan langkah untuk memudahkan proses pemerolehan,
penyimpanan, dan penggunaan maklumat sehingga menjadikan pembelajaran lebih mudah,
menyeronokkan dan lebih bermakna. Ia melibatkan penggunaan koginitif untuk mempertingkatkan
penguasaan sesuatu Bahasa. Strategi penglibatan kognitif merupakan suatu strategi yang paling dekat
dengan pemprosesan maklumat yang membolehkan pelajar memahami dan menghasilkan makna.
Kajian ini bertujuan untuk mengenalpasti pengaruh strategi pembelajaran kognitif (SPK) terhadap
literasi Bahasa Sepanyol dalam kalangan pelajar prasiswazah. Dengan menggunakan pendekatan
kuantitatif, seramai 130 orang pelajar yang mengambil kursus bahasa Sepanyol telah dipilih sebagai
sampel kajian. Soal selidik yang digunakan dalam kajian ini adalah menggunakan skala likert dari
skala 1 hingga skala 5. Data dikumpulkan menggunakan soal selidik dan dianalisis menggunakan
Statistical Package for the Social Sciences (SPSS) 25.0. Kajian ini memberikan implikasi kepada
amalan pengajaran pensyarah dari segi penyediaan dan penyusunan kurikulum yang lebih berkesan
dalam menghasilkan pembelajaran yang lebih bermakna dan meningkatkan penguasaan bahasa
Sepanyol yang lebih berkesan dalam kalangan pelajar prasiswazah.

Kata kunci: strategi pembelajaran Bahasa (SPB); strategi penglibatan kognitif (SPK); literasi bahasa
Sepanyol; pelajar prasiswazah; pembelajaran bermakna.

1. PENGENALAN

Pembelajaran bahasa asing telah menjadi aspek penting dalam dunia pendidikan moden. Kemahiran
berkomunikasi dalam lebih dari satu bahasa memberikan kelebihan dalam pelbagai bidang seperti
ekonomi, kebudayaan, dan sosial. Bahasa Sepanyol, sebagai salah satu bahasa yang paling banyak
dituturkan di dunia, menawarkan peluang yang luas kepada pelajar untuk meningkatkan
kebolehpasaran mereka di pasaran global. Profesor Doktor Noor Azizi Ismail, selaku Timbalan
Pengarah Pengajian Tinggi (IPTA), menggalakkan masyarakat untuk mempelajari bahasa asing
sebagai kelebihan tambahan kerana ia penting di peringkat antarabangsa (BH Online, 2018).

Jenner (2003) telah menghuraikan literasi sebagai kemajuan kemahiran menggunakan dan
memahami bahasa lisan, bahasa bertulis, serta kemahiran membaca. Sebaliknya, Husin Fateh Din et
al. (2011) mengartikan literasi sebagai kebolehan membaca, menulis, dan kecekapan berbahasa.

Literasi juga merujuk kepada kemahiran asas seseorang dalam membaca dan menulis dalam bahasa
tertentu seperti bahasa Sepanyol.

Dalam usaha untuk meningkatkan literasi bahasa asing khususnya bahasa Sepanyol, pelbagai
strategi pembelajaran telah diperkenalkan, dan antara yang mendapat perhatian ialah Strategi
Pembelajaran Kognitif (SPK). Strategi Pembelajaran Kognitif (SPK) merujuk kepada teknik dan
kaedah yang digunakan untuk mengoptimumkan proses pembelajaran melalui pendekatan yang lebih
teratur dan sistematik (Sternberg, R. J., & Sternberg, R. J. (2010)). SPK menekankan kepentingan
pemahaman mendalam, pengingatan maklumat, serta penggunaan kemahiran kognitif seperti
analisis, sintesis, dan penilaian (Dunning, D. A. (2012)). Kajian ini bertujuan untuk menyelidiki
tahap penggunaan SPK terhadap literasi bahasa Sepanyol dalam kalangan pelajar prasiswazah.

Diharapkan kajian ini dapat memberikan panduan kepada pendidik dan pelajar dalam usaha
mereka untuk mencapai tahap literasi bahasa Sepanyol yang lebih tinggi dan bermakna.

2. OBJEKTIF KAJIAN

Objektif kajian ini adalah untuk mengenalpasti tahap penggunaan strategi pembelajaran kognitif
(SPK) terhadap literasi Bahasa Sepanyol dalam kalangan pelajar prasiswazah yang mengambil
kursus Bahasa Sepanyol di Pusat Penataran [lmu dan Bahasa, Universiti Malaysia Sabah.

3. METODOLOGI

Kajian ini adalah tinjauan kuantitatif menggunakan soal selidik dalam talian yang telah diubah suai
oleh Mohd Fauzi Mohd Kassim (2000) dan Ainun et al. (2017). Ia melibatkan pelajar kursus
US00102 Bahasa Sepanyol Tahap I di Pusat Penataran Ilmu dan Bahasa, Universiti Malaysia Sabah,
dengan 130 sampel dipilih secara rawak untuk memastikan setiap pelajar berpeluang dipilih untuk
menjadi sampel kajian.

RESPONDEN KAJIAN

Maklumat demografi pelajar yang terlibat dalam kajian ini dipaparkan dalam Jadual 1.0. Maklumat
ini meliputi aspek seperti jantina, etnik, dan fakulti pengajian responden. Daripada keseluruhan
responden, 33.1% (n=43) merupakan lelaki dan 66.9% (n=87) adalah perempuan. Kajian ini turut
merangkumi pelajar dari pelbagai latar belakang etnik dan fakulti. Secara terperinci, 28.5% (n=37)
adalah dari etnik Melayu, 13.1% (n=17) Cina, 5.4% (n=7) India, 53.1% (n=69) bumiputera dari
Sabah dan Sarawak. Berdasarkan fakulti, kebanyakan responden adalah pelajar dari Fakulti Sains
dan Sumber Alam (FSSA) 23.8% (n=31), manakala Fakulti Pertanian Lestari (SDK) mempunyai
bilangan responden terendah, iaitu 1.5% (n=2).

Jadual 1.0: Taburan Frekuensi Responden

Variabel Frekuensi Peratusan
Jantina

Lelaki 43 33.1
Perempuan 87 66.9
Etnik

Melayu 37 28.5
Cina 17 13.1
India 7 54
Bumiputera 69 53.1
Fakulti

Fakulti Perniagaan, Ekonomi dan Perakaunan (FPEP) 22 16.9
Fakulti Komputeran dan Informatik (FKI) 22 16.9
Fakulti Kejuruteraan (FKJ) 12 9.2
Fakulti Sains Makanan dan Pemakanan (FSMP) 8 6.2
Fakulti Sains Sosial dan Kemanusiaan (FSSK) 11 8.5
Fakulti Perubatan dan Sains Kesihatan (FPSK) 2 1.5
Fakulti Psikologi dan Pendidikan (FPP) 6 4.6
Fakulti Sains dan Sumber Alam (FSSA) 31 23.8
Fakulti Kewangan Antarabangsa (KAL) 14 10.8
Fakulti Pertanian Lestari (SDK) 2 1.5

4.  DAPATAN DAN PERBINCANGAN

Dalam usaha untuk memahami data yang diperoleh, penyelidik telah menggunakan perisian IBM
SPSS Statistics versi 25.0 bagi pengumpulan dan pemprosesan maklumat. Analisis data dilakukan
dengan pendekatan deskriptif, memberi tumpuan kepada pengukuran seperti min dan sisihan piawai
untuk mendapatkan gambaran statistik yang lebih jelas. Setiap maklumat dan hasil analisis ini
kemudiannya dipersembahkan dalam bentuk jadual untuk memudahkan rujukan dan meningkatkan
pemahaman. Selain itu, skor min yang diperoleh dalam kajian ini telah dikategorikan kepada lima
kelompok berbeza, memberikan pandangan yang lebih mendalam mengenai data. Julat skor min ini
dirujuk dan diinterpretasikan berdasarkan kriteria yang dinyatakan oleh Alias Baba (1999), yang
diuraikan dengan terperinci dalam jadual 2.0.

Jadual 2.0 : Interpretasi min tahap penggunaan strategi pembelajaran kognitif

Julat Tahap skor min
4.21-5.00 Sangat tinggi
3.41-4.20 Tinggi
2.61-3.40 Sederhana
1.81 - 2.60 Rendah
1.00-1.80 Sangat rendah

Tahap penggunaan strategi pembelajaran kognitif berdasarkan jantina

Bagi variabel strategi pembelajaran kognitif untuk kursus bahasa Sepanyol ini, terdapat sedikit
perbezaan di antara pelajar lelaki dan perempuan. Pelajar perempuan mempunyai skor min yang
lebih rendah iaitu 3.99 manakala skor min bagi pelajar lelaki pula ialah 4.03. Bagaimanapun, hasil
kajian menjelaskan bahawa tahap penggunaan strategi pembelajaran kognitif adalah sangat baik.
Nilai min bagi variabel strategi berada pada tahap yang tinggi. Keputusan perbezaan skor min
tersebut boleh dirujuk dalam jadual 3.0.

Jadual 3.0: Keputusan skor min berdasarkan jantina

Variabel Jantina N Min Sisihan Piawai
Strategi Lelaki 43 4.03 0.666

pefgs:ﬁ‘{?fra” Perempuan 87 3.99 0.642

Tahap penggunaan strategi pembelajaran kognitif berdasarkan etnik

Terdapat sedikit perbezaan tahap penggunaan strategi pembelajaran kognitif bagi kursus bahasa
Sepanyol berdasarkan etnik. Pelajar berbangsa Cina mempunyai skor min yang lebih rendah iaitu
3.84 manakala etnik lain mencatatkan skor min 3.90 ke atas. Bagaimanapun, hasil kajian
menjelaskan bahawa tahap penggunaan strategi pembelajaran kognitif adalah sangat baik. Nilai min
bagi variabel strategi berada pada tahap penggunaan yang tinggi. Perbezaan skor min tersebut boleh
dirujuk dalam jadual 4.0.

Jadual 4.0: Keputusan skor min berdasarkan etnik

Variabel Etnik N Min Sisihan Piawai
Strategi Me_layu 37 4.04 0.569
pembelajaran Cm_a 17 3.84 0.489
kognitif In_dla 7 4.40 0.536
Bumiputera 69 3.96 0.709

Tahap penggunaan strategi pembelajaran kognitif berdasarkan fakulti

Apabila perbezaan min bagi variabel strategi pembelajaran kognitif ini dinilai mengikut fakulti,
keputusan menunjukkan bahawa pelajar dari Fakulti Perubatan dan Sains Kesihatan (FPSK)
mempunyai skor min yang lebih tinggi (min= 4.50), manakala pelajar dari Fakulti Psikologi dan
Pendidikan (FPP) mencatatkan skor min yang terendah (min= 3.82). Berdasarkan hasil analisis yang
dilakukan, dapat disimpulkan bahawa secara keseluruhan, pelajar menunjukkan tahap penggunaan
strategi pembelajaran kognitif yang positif dalam mempelajari kursus bahasa Sepanyol. Hasil kajian
secara keseluruhan boleh dirujuk dalam jadual 5.0.

Jadual 5.0: Keputusan skor min berdasarkan fakulti

Variabel Fakulti N M Sisihan
n Piawal
Fakulti Perniagaan, Ekonomi dan Perakaunan 4.1
(FPEP) 22 3 0.618
Fakulti Komputeran dan Informatik (FKI) 22 358 0.733
Fakulti Kejuruteraan (FKJ) 12 358 0.497
Strategi 40
pembelajara Fakulti Sains Makanan dan Pemakanan (FSMP) 8 0 0.289
n kognitif 49
Fakulti Sains Sosial dan Kemanusiaan (FSSK) 11 3 0.491
Fakulti Perubatan dan Sains Kesihatan (FPSK) 2 4(')5 0.202
Fakulti Psikologi dan Pendidikan (FPP) 6 °° 0863
Fakulti Sains dan Sumber Alam (FSSA) 31 3(')9 0.704
Fakulti Kewangan Antarabangsa (KAL) 14 4é0 0.651
Fakulti Pertanian Lestari (SDK) 2 464 0.758
KESIMPULAN

Kajian ini membuktikan bahawa Strategi Pembelajaran Kognitif (SPK) mempunyai tahap
penggunaan positif yang signifikan terhadap literasi bahasa Sepanyol dalam kalangan pelajar
prasiswazah. SPK membantu pelajar memproses maklumat dengan lebih efektif, meningkatkan
pemahaman dan aplikasi bahasa. Diharapkan kajian ini dapat memberikan panduan kepada pendidik
dalam merancang dan melaksanakan strategi pembelajaran yang lebih berkesan untuk meningkatkan
literasi bahasa asing.

ABSTRAK

Tahap motivasi pelajar dalam pembelajaran bahasa asing merupakan faktor penting yang
mempengaruhi keberhasilan penguasaan bahasa, termasuk bahasa Sepanyol. Motivasi yang tinggi
dapat memudahkan proses pembelajaran, meningkatkan minat, dan menjadikan pengalaman belajar
lebih menyeronokkan dan bermakna. Kajian ini bertujuan untuk mengenalpasti tahap motivasi
pelajar bahasa asing terhadap pembelajaran bahasa Sepanyol di Pusat Penataran Ilmu dan Bahasa,
Universiti Malaysia Sabah serta mengkaji faktor-faktor yang mempengaruhi motivasi tersebut.
Menggunakan pendekatan kuantitatif, seramai 100 daripada 150 orang pelajar prasiswazah yang
mengambil kursus bahasa Sepanyol telah dipilih sebagai sampel kajian. Instrumen kajian yang
digunakan adalah soal selidik dengan skala Likert 1 hingga 5. Data yang dikumpulkan dianalisis
menggunakan perisian Statistical Package for the Social Sciences (SPSS) versi 26.0. Hasil kajian
menunjukkan bahawa tahap motivasi pelajar secara keseluruhan adalah sangat tinggi, dengan min
melebihi 4.00 bagi kebanyakan item soal selidik. Pelajar menunjukkan motivasi yang signifikan
terhadap pembelajaran bahasa Sepanyol, terutama kerana keyakinan bahawa penguasaan bahasa ini
akan memberi manfaat kepada kerjaya dan perjalanan ke luar negara, dengan min tertinggi dicatatkan
pada 4.66. Walau bagaimanapun, pelajar lebih cenderung kepada pembelajaran bersemuka di dalam
kelas, dengan min 4.29, manakala keyakinan terhadap pembelajaran dalam talian adalah sederhana
dengan bacaan min 3.19. Dapatan ini mencerminkan bahawa pelajar masih memerlukan sokongan
pembelajaran berstruktur melalui kaedah tradisional untuk mengekalkan tahap motivasi yang tinggi.
Kajian ini memberikan pandangan penting untuk menyusun strategi pengajaran yang lebih efektif
bagi meningkatkan motivasi dan penguasaan bahasa Sepanyol di kalangan pelajar.

Kata kunci: Motivasi pelajar; pembelajaran bahasa asing; bahasa Sepanyol; pelajar prasiswazah

1. PENGENALAN

Penguasaan bahasa asing seperti bahasa Sepanyol semakin mendapat perhatian dalam kurikulum
pendidikan di pelbagai negara di dunia termasuk Malaysia. Peningkatan minat terhadap
pembelajaran bahasa ini mencerminkan kesedaran tentang kepentingan penguasaan bahasa asing dan
potensi peluang pekerjaan pada masa hadapan. Prof Datuk Dr. Mohammad Shatar Sabran selaku
Ketua Pegawai Eksekutif Agensi Kelayakan Malaysia (MQA) menggalakkan pelajar untuk
melengkapkan diri dengan menguasai sekurang-kurangnya tiga bahasa selepas yang pertama bahasa
Melayu atau bahasa ibunda masing-masing dalam menyahut seruan menjadikan Malaysia sebagai
hab pendidikan antarabangsa dapat direalisasikan. (Utusan Malaysia Online, 2021)

Meskipun demikian, mempelajari bahasa Sepanyol bukanlah sesuatu yang mudah untuk dikuasai.
Keberhasilan dalam pembelajaran bahasa ini banyak bergantung kepada tahap motivasi pelajar.
Motivasi adalah salah satu faktor kritikal yang mempengaruhi kejayaan pembelajaran bahasa asing
(Brown, 2000). Menurut Gardner (1985), motivasi memainkan peranan utama dalam pembelajaran
bahasa, di mana pelajar cenderung menunjukkan prestasi yang baik.

Motivasi pelajar dalam mempelajari bahasa asing telah lama dikaji dalam konteks pendidikan
bahasa. Kepentingan memahami jenis motivasi yang mendorong pelajar untuk mempelajari bahasa
Sepanyol serta bagaimana motivasi ini dapat dipupuk melalui strategi yang sesuai (Lamb, 2017)

Kajian ini bertujuan untuk meneliti tahap motivasi pelajar Universiti Malaysia Sabah dalam
pembelajaran bahasa Sepanyol serta faktor-faktor yang mendorong atau menghalang motivasi
tersebut. Dengan pemahaman yang lebih mendalam tentang motivasi pelajar, strategi pengajaran
yang lebih efektif dapat diambil untuk meningkatkan keberhasilan pembelajaran bahasa Sepanyol
dalam kalangan pelajar serta tenaga pengajar dapat merancang pendekatan pembelajaran bahasa
Sepanyol dengan lebih komprehensif.

2. METODOLOGI KAJIAN

Kajian ini bertujuan untuk menilai tahap motivasi pelajar bahasa asing terhadap pembelajaran bahasa
Sepanyol. Kajian ini menggunakan pendekatan kuantitatif di mana soal selidik digunakan sebagai
instrumen pengumpulan data. Soal selidik yang digunakan adalah adaptasi dan pengubahsuaian
daripada Shazarina et al. (2022) yang disesuaikan dengan konteks pembelajaran bahasa Sepanyol.
Data dikumpulkan melalui soal selidik yang diedarkan secara dalam talian menggunakan platform
Google Forms.

Soal selidik ini dibahagikan kepada dua bahagian utama. Bahagian A mengumpul maklumat
demografi responden termasuk jantina, umur, etnik dan fakulti. Bahagian B pula merangkumi
konstruk motivasi pelajar terhadap pembelajaran bahasa Sepanyol.

Kajian ini melibatkan seramai 100 pelajar daripada 150 pelajar yang mengambil kursus bahasa
Sepanyol di Pusat Penataran Ilmu dan Bahasa, Universiti Malaysia Sabah. Pemilihan sampel dibuat
secara rawak mudah untuk memastikan setiap pelajar mempunyai peluang yang sama dalam
pemilihan sebagai persampelan kajian. Perisian Statistical Package for Social Sciences (SPSS) versi
26.0 digunakan untuk menganalisis data.

RESPONDEN KAJIAN

Maklumat demografi pelajar yang terlibat dalam kajian ini dipaparkan dalam Jadual 1.0, meliputi
aspek jantina, etnik, dan bidang pengajian. Daripada keseluruhan responden, 48% (n=48) adalah
lelaki, manakala 52% (n=52) adalah perempuan. Kajian ini juga melibatkan pelajar dari pelbagai
latar belakang etnik dan bidang pengajian. Secara terperinci, 47% (n=47) responden adalah daripada
etnik Melayu, 26% (n=26) daripada etnik Cina, 13% (n=13) daripada etnik India, dan 14% (n=14)
daripada etnik lain. Dari segi bidang pengajian, majoriti responden adalah dari bidang sains sosial
dengan 61% (n=61), manakala 39% (n=39) adalah dari bidang sains.

Jadual 1.0: Taburan Frekuensi Responden

Variabel Peratus
Lelaki 48%

Jantina Perempuan  52%
Melayu 47%
. Cina 26%
Etnik India 13%
Lain-lain 14%

1 0
Bidang Pengajian Sains 39%

Sains Sosial  61%

3. HASIL DAN DAPATAN KAJIAN

Data kajian ini dianalisis menggunakan perisian IBM SPSS Statistics versi 26.0 melalui pendekatan
analisis deskriptif, di mana min dan sisihan piawai digunakan untuk menentukan tahap variabel
kajian. Hasil dapatan dipaparkan dalam bentuk jadual dan diinterpretasikan berdasarkan julat skor
min yang dirujuk daripada Alias Baba (1999). Kategori tahap variabel dibahagikan kepada lima tahap
utama: sangat tinggi (4.21 - 5.00), tinggi (3.41 - 4.20), sederhana (2.61 - 3.40), rendah (1.81 - 2.60),
dan sangat rendah (1.00 - 1.80). Klasifikasi ini membantu memberikan gambaran jelas tentang tahap
setiap variabel dalam kajian, seterusnya memudahkan perbandingan dan perbincangan hasil kajian.

Jadual 2.0 : Interpretasi min tahap motivasi pelajar

Julat Tahap skor min
4.21-5.00 Sangat tinggi
3.41-4.20 Tinggi
2.61 - 3.40 Sederhana
1.81 - 2.60 Rendah
1.00 - 1.80 Sangat rendah

4.1 Tahap motivasi pelajar

Bagi variabel motivasi pelajar yang mempelajari bahasa Sepanyol sebagai bahasa asing, dapatan
menunjukkan bahawa pelajar lelaki mencatatkan skor min yang lebih tinggi (min = 4.32) berbanding
pelajar perempuan (min = 4.00). Secara keseluruhannya, tahap motivasi pelajar berada pada tahap
sangat tinggi, dengan kedua-dua kumpulan mencatatkan skor min di atas 4.00. Ini mencerminkan
motivasi yang positif dan kuat terhadap pembelajaran bahasa Sepanyol, sebagaimana yang
dipaparkan dalam jadual 3.0.

Perbezaan motivasi antara pelajar lelaki dan perempuan berkemungkinan berpunca daripada variasi
pendekatan pembelajaran atau faktor budaya yang mempengaruhi persepsi terhadap bahasa asing.
Walaupun terdapat sedikit perbezaan antara jantina, kedua-dua kumpulan menunjukkan motivasi
yang memberangsangkan. Ini menunjukkan bahawa pelajar menerima pembelajaran bahasa
Sepanyol dengan baik. Dapatan ini memberikan pengajar pandangan yang berguna untuk memahami
keperluan motivasi berdasarkan jantina, sekaligus membantu menyusun strategi pengajaran yang
lebih efektif untuk meningkatkan motivasi dan penguasaan bahasa di kalangan pelajar.

Jadual 3.0: Keputusan skor min berdasarkan jantina motivasi pelajar

Variabel Jantina N Min Sisihan Piawai

Lelaki 36 4.32 0.452
Perempuan 64 4.00 0.588

Motivasi pelajar

Apabila melihat kepada hasil analisis bagi setiap item, tahap motivasi dalam kalangan pelajar bahasa
Sepanyol tersebut dapat diperincikan sepertimana dalam jadual 4.0 berikut. Secara keseluruhan,
dapatan kajian menunjukkan bahawa pelajar mempunyai tahap motivasi yang sangat tinggi dalam
mempelajari bahasa Sepanyol, terutamanya berkaitan manfaat bahasa ini untuk kerjaya dan
kehidupan masa depan mereka. Item yang mencatatkan skor tertinggi adalah "Saya percaya bahawa
mempelajari bahasa Sepanyol akan memberi manfaat untuk perjalanan ke luar negara pada masa
depan" dengan bacaan skor min 4.66, diikuti dengan keyakinan bahawa bahasa Sepanyol adalah
penting untuk pekerjaan masa depan (min 4.61). Ini menunjukkan bahawa pelajar mengaitkan
penguasaan bahasa Sepanyol dengan peluang global dan peningkatan kerjaya, yang menjadi faktor
utama dalam memacu motivasi mereka.

Walau bagaimanapun, terdapat kecenderungan yang jelas bahawa pelajar lebih menyukai
pembelajaran secara bersemuka di dalam kelas berbanding kaedah pembelajaran dalam talian. Item
"Saya lebih suka belajar di dalam kelas bersama guru berbanding belajar secara dalam talian"
mencatat min yang tinggi (4.29), manakala keyakinan terhadap pembelajaran bahasa Sepanyol secara
dalam talian adalah sederhana (min 3.19). Ini menunjukkan bahawa walaupun pelajar sangat
bermotivasi untuk belajar, mereka masih memerlukan sokongan pembelajaran yang lebih berstruktur
dan interaktif melalui kaedah tradisional. Hasil ini memberikan gambaran bahawa pendekatan
pembelajaran yang lebih bersifat bersemuka dan interaktif mungkin lebih berkesan dalam
mengekalkan motivasi pelajar terhadap pembelajaran bahasa Sepanyol.

Jadual 4.0: Hasil analisis bagi item motivasi pelajar terhadap pembelajaran Bahasa Sepanyol

Bil Item No. Min S'.S'har.]
Plawal

1 Saya suka belajar bahasa Sepanyol. 100 4.36 904

5 Saya lebih suka bahan pembelajaran bercetak berbanding yang 100 4.05 978

elektronik.
Saya lebih suka belajar di dalam kelas bersama guru berbanding

3 : : 100 4.29 935
belajar secara dalam talian.

4 Saya percaya bahawg mempelajari bahasa Sepanyol akan 100 461 709
bermanfaat untuk pekerjaan masa depan saya.

5 Saya percaya bahawa belajar bahasa Sepanyol secara dalam talian 100 3.00 198
lebih berkesan daripada pembelajaran tradisional dalam kelas. ' '
Saya yakin dan percaya dengan kemampuan saya untuk belajar

6 : : 100 3.19 1.18
bahasa Sepanyol secara dalam talian tanpa sebarang kerisauan.

5 Saya percaya bahawa mempelajari bahasa Sepanyol boleh 100 459 739

menyumbang kepada pengetahuan seseorang.

Saya percaya bahawa belajar bahasa Sepanyol adalah penting 100 4.43 843

dalam dunia hari ini. ' '

9 Saya bersedia untuk berusaha mempelajari bahasa Sepanyol. 100 4.44 782
Saya percaya bahawa mempelajari bahasa Sepanyol akan memberi

10 . 100 4.66 639
manfaat untuk perjalanan ke luar negara pada masa depan.

4. KESIMPULAN

Kesimpulannya, tahap motivasi pelajar bahasa asing terhadap pembelajaran bahasa Sepanyol
memainkan peranan yang penting dalam kejayaan mereka untuk menguasai bahasa tersebut.
Walaubagaimanapun, cabaran seperti kurang pendedahan kepada penggunaan bahasa Sepanyol
dalam situasi sebenar dan tekanan akademik boleh mengurangkan motivasi mereka. Oleh itu, usaha
berterusan untuk memperbaiki pendekatan pengajaran dan menyediakan lebih banyak peluang dari
segi amalan berkomunikasi perlu diberikan perhatian. Kajian daripada Ong et al. (2013), pendekatan
baharu dan inovatif perlu diterapkan dalam pengajaran dan pembelajaran bahasa untuk memberikan
pengalaman yang segar dan mencabar dari segi intelektual. Secara keseluruhannya, tahap motivasi
pelajar dalam pembelajaran bahasa Sepanyol boleh ditingkatkan melalui persekitaran pembelajaran
yang positif dan kaedah pengajaran yang relevan serta menarik.

ABSTRAK

Mitos merupakan sebuah cerita pada zaman dahulu yang disampaikan oleh nenek moyang mengikut
kepercayaan mereka. Menurut Roslina Abu Bakar (2018) cerita mitos meliputi kebiasaan yang
dilakukan oleh nenek moyang lalu diterapkan kepada anak-anak muda sebagai pembentukan akhlak.
Walaupun begitu, penyelidikan tentang cerita mitos kurang dipelopori oleh sarjana terutama di negeri
Kelantan. Hal ini kerana masyarakat setempat menganggap cerita mitos sebagai perkara yang
bertentangan dengan prinsip agama yang dipraktikkan di negeri tersebut. Kajian ini dilaksanakan
bagi mengenal pasti dan menganalisis nilai-nilai murni terkandung dalam mitos Mak Yong
Penyelamat Amukan Penunggu. Kajian kes ini dilakukan di Kampung Rusa, Bachok, Kelantan bagi
meneliti nilai-nilai murni yang terkandung dalam cerita mitos. Kajian ini dibataskan kepada sebuah
cerita mitos yang ditemui di Bachok, Kelantan iaitu Mak Yong Penyelamat Amukan Penunggu. Cerita
mitos ini diperoleh daripada hasil temu bual dengan penglipur lara iaitu Encik Mohd Rawi Jusoh di
Bachok, kelantan. Encik Mohd Rawi Jusoh dipilih kerana mampu menyampaikan cerita dengan baik.
Oleh itu, kajian ini menggunakan reka bentuk kualitatif iaitu berdasarkan kaedah kepustakaan dan
temu bual. Kajian ini turut mengaplikasikan pendekatan moral sebagai deduktif yang mampan.
Hasilnya, kajian ini mendapati cerita mitos nenek moyang terdahulu kaya dengan nilai-nilai murni
yang sekaligus mampu mendidik perwatakan remaja pada masa kini.

Kata Kunci: Mitos, Nilai Murni, Remaja, Pendekatan Moral

PENGENALAN

Mitos merupakan sebuah kisah yang disampaikan secara lisan untuk menceritakan asal usul kejadian
atau tempat. Kisah mitos melibatkan unsur mistik bagi menggambarkan keajaiban serta takjub
kepada tempat atau kejadian (Roslina Abu Bakar, 2018). Mitos dilihat sebagai cetusan idea sosial
yang berhubungan dengan adat serta kepercayaan masyarakat setempat. Penglipur lara yang
menyampaikan cerita mitos akan menambah sedikit unsur mistik. Hal ini bagi membuatkan
pendengar merasa teruja untuk mengetahui cerita tersebut secara mendalam. Kenyataan ini disokong
oleh Norazimah Zakaria, Mazarul Hasan Mohamad Hanapi, Makmur Harun & Farra Humairah
Mohd (2019) yang mentakrifkan cerita mitos ialah sebuah kisah yang memiliki unsur misteri dan
disampaikan secara tradisional oleh masyarakat tempatan. Unsur misteri diterapkan menerusi watak-
watak cerita mitos. Cerita mitos kebanyakkannya mampu diterima oleh komuniti kerana
mengandungi adat serta pantang-larang yang menjadi teras kepercayaan masyarakat setempat.
Menurut Jai Kemalok & Maryati Mohamed (2020) mitos meliputi kisah yang menceritakan keadaan
luar biasa terjadi dalam kalangan masyarakat. Setiap cerita mitos yang disampaikan mampu

260


mailto:firdaus.cy@umk.edu.my

dijadikan pedoman hidup kepada anggota masyarakat. Cerita ini memberi pengajaran kepada
masyarakat setempat agar tidak mengulangi kesalahan yang sama. Hal ini kerana masyarakat
terdahulu sangat mementingkan peradaban serta tatasusila dalam menjalinkan hubungan dengan
komuniti.

Nilai-nilai murni ditakrifkan sebagai sebuah etika yang dibina dalam diri seseorang dengan
sifat-sifat mulia. Menurut Jamilah Ahmad & Nur Nasliza Arina Mohamad Nasir (2018) nilai-nilai
murni merupakan keadilan sosial bagi memastikan setiap anggota organisasi mendapat hak yang
sama. Kesaksamaan ini bertujuan memastikan setiap anggota tidak dibezakan mengikut agama,
bangsa atau ras. Sikap ini menampilkan komuniti yang mementingkan perbuatan mulia dalam
kehidupan seharian. Kenyataan ini disokong oleh Muhammad Nur Al-Hakim Mohamad Hanafiah &
Mohd Firdaus Che Yaacob (2020) nilai-nilai murni ialah satu perbuatan baik yang dilakukan
bersama-sama dengan komuniti. Hal ini dilakukan demi kesejahteraan hidup bersama. Setiap perkara
negatif dihindari dan masyarakat lebih mengutamakan nilai-nilai positif agar mendapat hidup yang
sempurna.

SOROTAN KAJIAN LEPAS

Pada bahagian sorotan kajian lepas, pengkaji telah meneliti beberapa kajian yang mengkaji tentang
cerita mitos di Malaysia. Antaranya ialah kajian yang bertajuk Mitos dan Legenda: di Sebalik
Percanggahan Fakta dalam Sejarah Asia Tenggara oleh Dunita Nabila A Rahimin (2019). Mitos
merupakan kisah ajaib yang mampu menyatupadukan hubungan perpaduan antara komuniti. Namun,
kisah mitos sering dianggap bertentangan dengan fakta atau sejarah. Oleh itu, cerita mitos kurang
diteliti dalam kalangan sarjana. Objektif kajian ini untuk mengenal pasti dan membincangkan
pencanggahan fakta dalam sejarah Asia Tenggara menerusi mitos dan legenda. Kajian ini
menggunakan reka bentuk kualitatif iaitu berpaksikan kaedah kepustakaan dan analisis teks.
Hasilnya, kajian ini menemukan cerita mitos mendidik masyarakat setempat untuk lebih menghargai
kebudayaan dan adat resam yang seharusnya diwarisi oleh anak-anak muda.

Seterusnya, kajian yang dilakukan oleh Mardiah Mawar Kembaren, Arie Azhari Nasution &
M. Husnan Lubis (2020) tentang Cerita rakyat Melayu Sumatra Utara Berupa Mitos dan Legenda
dalam Membentuk Kearifan Lokal Masyarakat. Kajian ini menekankan tentang mitos yang
menyampaikan ilmu pengetahuan kepada masyarakat setempat. Mitos dikatakan sering dijadikan
pegangan bagi membentuk kepercayaan yang utuh dalam anggota komuniti. Namun, mitos sering
dianggap cerita tahyul yang tidak memiliki asas atau pegangan yang kuat. Hal ini membuatkan cerita
mitos kurang didedahkan kepada komuniti pada masa sekarang. Oleh itu, kajian ini dilakukan bagi
mengenal pasti dan menganalisis mitos dan legenda dalam cerita rakyat Melayu Sumatera Utara
sebagai kearifan tempatan. Kajian ini membataskan untuk meneliti kearifan tempatan dalam cerita
rakyat Melayu Sumatera Utara. Kajian ini menggunakan reka bentuk kualitatif iaitu berdasarkan
kaedah kepustakaan dan lapangan. Hasil dapatan mendapati penyampaian cerita rakyat Melayu
berbentuk mitos mampu menguatkan kebudayaan dan peradaban masyarakat setempat.

Kajian yang dilakukan oleh Jacquelina Karimon & Shaiful Bahri Mohd. Radzi (2021) tentang
Mitos Asal-Usul Kosmologi Murut Paluan dan Kadazandusun: Satu Perbandingan. Cerita mitos
merupakan kisah lampau yang memperihalkan tentang konsep ritual, kepercayaan serta adat
masyarakat setempat. Namun, cerita mitos kian dipinggirkan kerana perubahan teknologi.
Tambahan, penyampaian cerita mitos dianggap tidak bersesuaian dengan perkembangan pendidikan

kanak-kanak pada masa kini. Oleh itu, kajian ini dilaksanakan bagi mengenal pasti dan
membincangkan mitos asal-usul kosmologi Murut Paluan dan Kadazandusun. Maka, kajian ini
membataskan beberapa cerita mitos Murut Paluan dan Kadazandusun. Kajian ini menggunakan reka
bentuk kualitatif iaitu berdasarkan kaedah kepustakaan dan lapangan bagi memperoleh maklumat
yang sahih. Hasilnya, kajian ini mendapati cerita mitos mampu menampilkan nilai austetik yang
mencerminkan identiti etnik Murut Paluan dan Kadazandusun kepada masyarakat luar.

Melalui kajian yang bertajuk Unsur Spiritual dalam Cerita Lisan Melayu oleh Siti Aishah
Jusoh, Mohd Firdaus Che Yaacob & Nasirin Abdillah (2021). Kajian ini tertumpu kepada cerita lisan
yang berupa mitos dalam kalangan masyarakat Melayu. Mitos merupakan kisah yang mencerminkan
kebudayaan serta tatacara kehidupan masyarakat Melayu. Namun, cerita mitos kurang didalami oleh
sarjana kerana memiliki unsur tokok tambah dalam penyampaiannya. Hal ini membuatkan cerita
mitos dianggap tidak signifikan untuk diteliti secara terperinci. Oleh itu, objektif utama kajian ialah
mengenal pasti dan membincangkan unsur spiritual dalam cerita lisan Melayu. Kajian ini
membataskan dua belas buah cerita dalam teks Koleksi 366 Cerita Rakyat di Malaysia. Kajian ini
menggunakan reka bentuk kualitatif iaitu kaedah kepustakaan dan analisis teks bagi
memperkukuhkan data kajian. Dapatan kajian mendapati cerita lisan Melayu memiliki unsur mitos
seperti sumpahan untuk mendidik masyarakat setempat.

Selain itu, kajian yang bertajuk Mitos Angkapio Medium Interaksi Antara Alam dan Manusia
Menurut Kepercayaan Murut Paluan oleh Jacquelina Karimon & Steven Alezender (2023). Mitos
diklasifikasikan sebagai kisah yang menghubungkan tauladan dengan masyarakat sekeliling. Setiap
cerita mitos memiliki pengajaran tersendiri bagi menegur kesalahan anggota masyarakat. Walau
bagaimanapun, cerita mitos sering kali dianggap tidak bersesuaian untuk dijadikan medium
pendidikan kanak-kanak. Hal ini kerana terdapat elemen penambahan daripada penglipur lara yang
sekaligus mengubah alur cerita yang sebenarnya. Maka, kajian ini dilakukan bagi mengenal pasti
dan membincangkan mitos Angkapio sebagai medium interaksi alam dan manusia. Kajian ini
membataskan beberapa cerita mitos dari etnik Murut Paluan. Kajian ini turut menggunakan reka
bentuk kualitatif yang berpaksikan kaedah kepustakaan dan lapangan. Hasilnya, kajian ini
menemukan cerita mitos Murut Paluan yang disampaikan oleh penglipur lara mampu menjalinkan
hubungan yang baik antara manusia dan alam.

Di samping itu, kajian yang bertajuk Mitos Angkapio Sebagai Isyarat Alam Peneguh Firasat
Murut Paluan oleh Jacquelina Karimon, Steven Alezender & Darwalis Sazan (2023). Mitos meliputi
kepercayaan serta peradaban masyarakat setempat yang menonjolkan identitinya. Objektif utama
kajian ini terbahagi kepada dua iaitu isyarat alam peneguh firasat dalam mitos Angkapio menurut
Murut Paluan. Kajian ini membataskan sebuah cerita mitos iaitu mitos Angkapio untuk meneliti
isyarat alam. Kajian ini menggunakan reka bentuk kualitatif iaitu berdasarkan kaedah kepustakaan
dan lapangan. Hasilnya, kajian ini mendapati isyarat alam dalam cerita mitos Angkapio memberi
panduan hidup serta pedoman kepada anggota masyarakat Murut Paluan.

Secara kesimpulannya, kajian-kajian lepas memberi pendedahan kepada pengkaji tentang
cerita mitos di Malaysia. Cerita mitos dilihat banyak memberi manfaat serta memperkayakan
kebudayaan masyarakat Melayu. Namun, pengkaji mendapati kajian-kajian yang dilakukan sarjana
masih memiliki kelompangan daripada aspek nilai-nilai murni. Hal ini kerana kajian-kajian lepas
lebih menitikberatkan peradaban serta kebudayaan komuniti dalam cerita mitos berbanding nilai-
nilai murni. Oleh itu, kajian ini dilakukan bagi mengembalikan martabat cerita mitos Melayu
menerusi aspek nilai-nilai murni.

Penyataan Masalah

Pada bahagian penyataan masalah, kajian ini mendapati terdapat kelompangan yang kurang
dicaknakan oleh pengkaji-pengkaji terdahulu. Kelompangan itu dapat diperhatikan secara jelas
melalui kajian-kajian lepas seperti Mitos dan Legenda: di Sebalik Percanggahan Fakta dalam
Sejarah Asia Tenggara oleh Dunita Nabila A Rahimin (2019), Cerita rakyat Melayu Sumatra Utara
Berupa Mitos dan Legenda dalam Membentuk Kearifan Lokal oleh Masyarakat Mardiah Mawar
Kembaren, Arie Azhari Nasution & M. Husnan Lubis (2020), Mitos Asal-Usul Kosmologi Murut
Paluan dan Kadazandusun: Satu Perbandingan oleh Jacquelina Karimon & Shaiful Bahri Mohd.
Radzi (2021), Unsur Spiritual dalam Cerita Lisan Melayu oleh Siti Aishah Jusoh, Mohd Firdaus Che
Yaacob & Nasirin Abdillah (2021), Mitos Angkapio Medium Interaksi Antara Alam dan Manusia
Menurut Kepercayaan Murut Paluan oleh Jacquelina Karimon & Steven Alezender (2023) dan Mitos
Angkapio Sebagai Isyarat Alam Peneguh Firasat Murut Paluan oleh Jacquelina Karimon, Steven
Alezender & Darwalis Sazan (2023).

Berdasarkan kajian-kajian lepas di atas, pengkaji mendapati bahawa pengkajian tersebut masih
memiliki kelompangan khususnya terhadap nilai-nilai murni. Hal ini tercetus apabila para sarjana
hanya menumpukan aspek alam, percanggahan dan kearifan tempatan berbanding konsep nilai-nilai
murni. Oleh sebab itu, aspek nilai-nilai murni dalam cerita mitos kurang dikaji secara lebih
mendalam dalam pengkajian sastera. Justeru itu, kajian ini dilaksanakan bagi mengembalikan aspek
nilai-nilai murni dalam kalangan masyarakat Melayu menerusi cerita mitos di Kelantan.

Batasan Kajian

Kajian ini membataskan untuk meneliti sebuah tajuk cerita mitos yang bertajuk Mak Yong
Penyelamat Amukan Penunggu. Tajuk cerita ini diperolehi di jajahan Bachok, Kelantan menerusi
hasil temu bual bersama-sama penglipur lara, iaitu Encik Mohd Rawi Jusoh yang berusia 69 tahun.
Encik Mohd Rawi Jusoh dipilih kerana memiliki ilmu pengetahuan dalam menyampaikan cerita
mitos. Seterusnya, kajian ini menggunakan pendekatan moral dalam Teori pengkaedahan Melayu
oleh hashim Awang (2009) bagi mengukuhkan hasil dapatan kajian. Pendekatan moral dilihat lebih
bertepatan dengan konsep cerita mitos yang disampaikan oleh penglipur lara. Hal ini kerana setiap
cerita mitos yang disampaikan memiliki pedoman serta pengajaran berguna kepada masyarakat
setempat.

METODOLOGI KAJIAN

Pada bahagian metodologi, pengkaji telah menggunakan kaedah kualitatif sebagai kaedah dalam
mengumpulkan maklumat penting sepanjang kajian ini dilakukan. Kaedah kualitatif terbahagi
kepada tiga kaedah, iaitu kepustakaan dan temu bual. Menerusi kaedah kepustakaan, pengkaji telah
menggunakan bahan yang terdiri daripada kamus, jurnal-jurnal dan buku-buku bagi mendapatkan
maklumat yang jelas dan terperinci mengenai konsep cerita mitos dan nilai-nilai murni. Seterusnya,
bagi kaedah lapangan, pengkaji telah mengambil pendekatan kerangka folklore oleh Dundes (1965)
sebagai pemangkin kepada analisis kajian. Kerangka folklore oleh Dundes (1965) ini terbahagi
kepada tiga peringkat, iaitu pengenalpastian, pengumpulan data dan analisis. Pada peringkat pertama,
iaitu pengenalpastian, pengkaji telah bertemu dengan penghulu mukim dan mendapat cadangan agar
menemu bual Encik Mohd Rawi Jusoh. Seterusnya, pada peringkat kedua, iaitu pengumpulan data,

pengkaji telah menemu bual Encik Mohd Rawi Jusoh pada tarikh 10 Mac 2020 bertempat di
Kampung Rusa jam 10 pagi setelah mendapat persetujuan dari kedua-dua pihak, iaitu pengkaji dan
penglipur lara.

Selain itu, pada peringkat ketiga, iaitu analisis. Pengkaji telah menganalisis cerita mitos di
Bachok, Kelantan. Pengkaji menganalisi tajuk cerita Mak Yong Penyelamat Amukan Penunggu
sebagai elemen bagi menonjolkan nilai-nilai murni yang terkandung di dalamnya. Di samping itu,
pengkaji telah menggunakan Teori pengkaedahan Melayu menerusi pendekatan moral oleh Hashim
Awang (1989) sebagai deduktif untuk meneliti kewajaran nilai-nilai murni dalam tajuk cerita mitos
Mak Yong Penyelamat Amukan Penunggu. Pendekatan moral meliputi pengalaman masyarakat
setempat yang digunakan untuk mendidik akhlak kanak-kanak dan remaja.

Teori Pengkaedahan Melayu

Teori pengkaedahan Melayu diaplikasikan dalam kajian ini. Teori pengkaedahan Melayu diilhamkan
oleh Hashim Awang (1989). Teori ini memperihalkan tentang kehidupan masyarakat Melayu yang
sentiasa berpegang kepada prinsip. Hal ini kerana masyarakat Melayu mementingkan adat serta
kesopanan bagi menonjolkan komunitinya yang berwibawa. Teori pengkaedahan Melayu ini
memperlihatkan cara kehidupan masyarakat Melayu yang memiliki kepercayaan serta prinsip yang
jelas. Kepercayaan dan prinsip ini telah menjadi tunjang kepada kehidupan masyarakat Melayu yang
mementingkan kesejahteraan. Melalui teori pengkaedahan Melayu oleh Hashim Awang (2002),
pengkaji menerapkan pendekatan moral dalam kajian ini. Hal ini kerana pendekatan moral
memperlihatkan masyarakat Melayu menggunakan pengalaman hidup mereka ke arah kebaikan.
Pendekatan ini jelas memperlihatkan masyarakatnya tidak hanya bergantung kepada tumbuhan
malahan berhubung baik sesama manusia dan haiwan. Setiap pengalaman hidup memberi iktibar
kepada masyarakat sama ada baik atau buruk (Hashim Awang, 2002). Hal ini mampu dibezakan
dengan cara masyarakat memerlukan pendidikan yang sempurna. Secara tidak langsung, pengalaman
tersebut mampu mendorong masyarakat untuk menjiwai, mempercayai, membudayakan dan
menyatupadukan organisasi serta persekitaran mengikut kreativiti. Kesannya, pengalaman dan ilmu
pengetahuan penting agar masyarakat mampu memiliki generasi yang berbudi pekerti dan berdaya
saing.

ANALISIS DAN DAPATAN KAJIAN

Melalui dapatan, kajian ini berupaya untuk menganalisis aspek nilai-nilai murni yang wujud
menerusi cerita Mak Yong Penyelamat Amukan Penunggu di jajahan Bachok, Kelantan. Antaranya
ialah kerajinan, kesetiaan, belas kasihan dan berani mencuba sesuatu.

Nilai-nilai murni merupakan sikap yang mendominasi perbuatan baik yang dilakukan oleh
seseorang individu (Dunita Nabila A Rahimin, 2019). Sikap ini merangkumi perbuatan saling
menghormati serta menjaga hak asasi masyarakat setempat. Secara tidak langsung, masyarakat
setempat akan memperoleh kedamaian serta kesejahteraan sepanjang mengamalkan nilai-nilai murni
ini. Penyataan disokong oleh Jacquelina Karimon & Shaiful Bahri Mohd. Radzi (2021) nilai-nilai
murni ialah perbuatan yang meliputi peradaban sesama manusia. Setiap perbuatan yang menonjolkan
peradaban membuatkan masyarakat setempat saling bertolak-ansur antara satu sama lain.

Nilai Murni Melalui Sikap Kerajinan

Kerajinan merupakan perbuatan yang merangkumi kepelbagaian usaha demi mencapai sesuatu
perkara (Jacquelina Karimon & Steven Alezender, 2023). Kerajinan melibatkan usaha yang
dilakukan oleh individu secara berterusan tanpa niat untuk berputus asa. Hal ini didorong dengan
satu perasaan cekal yang muncul daripada hati individu terbabit. Penyataan ini turut disokong oleh
Jai Kemalok & Maryati Mohamed (2020) kerajinan memperlihatkan kegigihan seseorang dalam
mendapatkan sesuatu perkara. Oleh itu, individu akan mengusahakan pelbagai cara serta ikhtiar
untuk menyempurnakan matlamat tersebut. Kesannya, individu yang berusaha akan mencapai tahap
kepuasan yang diinginkan apabila matlamat utama dipenuhi. Sikap ini jelas ditonjolkan dalam
petikan cerita mitos iaitu Mak Yong Penyelamat Amuka Penunggu seperti di bawah:

Petikan 1

Kehidupan mereka hanyalah bersederhana namun kebahagian itu tetap dirasai. Pak Awang
bekerja sebagai nelayan yang pergi ke laut pagi dan pulang hanya pada waktu senja.

(Mohd Rawi Jusoh, 2020)

Melalui petikan di atas, sikap kerajinan terserlah pada watak Pak Awang. Watak ini dilihat
sebagai seorang suami yang memiliki tanggungjawab. Pak Awang seorang nelayan yang setiap hari
turun ke laut. Walau bagaimanapun, kehidupan Pak Awang sekeluarga hanya kais pagi makan pagi,
kais petang makan petang sahaja. Hal ini kerana pendapatan Pak Awang tidak banyak sebagai
seorang nelayan. Apabila laut bergelora, Pak Awang tidak dapat turun ke laut. Maka, tiadalah lauk
untuk mereka sekeluarga pada hari itu. Namun, Pak Awang tidak pernah mengeluh tentang
kemiskinan yang dilalui. Pak Awang tetap berusaha mencari rezeki demi keluarganya.

Selain itu, sikap kerajinan turut dijelaskan dalam cerita Mak Yong Penyelamat Amukan
Penunggu. Penjelasan tersebut mampu dilihat pada petikan di bawah:

Petikan 2

Mak Kenanga merasa terkejut dengan perbuatan suaminya itu kerana sebelum ini tidak pula
Pak Awang berperangai seperti itu apatah lagi mahu menjengil matanya terhadap Mak
Kenanga. Dek kerana terasa hati Mak Kenanga merajuk sambil melakukan kerja-kerja rumah.

(Mohd Rawi Jusoh, 2020)

Berdasarkan petikan 2, sikap kerajinan dijelaskan melalui watak Mak Kenanga. Mak Kenanga
merupakan isteri kepada Pak Awang. Mak Kenanga sangat menghormati suaminya biarpun hidup
mereka sangat miskin. Pada suatu ketika, Mak Kenanga pelik dengan perangai suaminya yang tiba-
tiba berubah. Pak Awang dikatakan tidak mahu turun ke laut lagi. Mak Kenanga tidak mengetahui
punca perubahan sikap Pak Awang itu. Maka, Mak Kenanga cuba untuk bertanya namun hanya
mendapat balasan yang menjengkilkan. Mak Kenanga mula terasa hati. Namun, Mak Kenanga tetap
melakukan kerja-kerja rumah tanpa melayan perasaan sedihnya. Setiap kerja rumah dilakukan
seikhlas hati tanpa merungut apa pun. Hal ini jelas menunjukkan Mak Kenanga adalah seorang yang
rajin dan mampu rasional dalam setiap perbuatannya.

Pengaplikasian teori pengkaedahan Melayu melalui pendekatan moral oleh Hashim Awang
(2002). Pendekatan ini menegaskan bahawa pengalaman hidup seseorang sering digunakan sebagai
pegangan hidup. Pengalaman hidup memberi kesedaran kepada manusia agar lebih menghargai
kesempatan yang hadir. Maka, mereka akan berusaha untuk mencapai matlamat hidup dengan lebih

gigih. Secara tidak langsung, pengalaman hidup manusia mampu mewujudkan kelompok masyarakat
yang berwibawa dan berdaya saing.

Nilai Murni Melalui Sikap Kesetiaan

Kesetiaan adalah keteguhan hati seseorang yang cekal dalam menyayangi seseorang (Jacquelina
Karimon, Steven Alezender & Darwalis Sazan, 2023). Kesetiaan melibatkan kecekalan hati
seseorang yang sangup berkorban jiwa atau hartanya demi seseorang yang dikasihi. Hal ini kerana
individu itu telah meletakkan harapan dan kepercayaan kepada mereka. Penyataan ini disokong oleh
Jamilah Ahmad & Nur Nasliza Arina Mohamad Nasir (2018) kesetiaan melibatkan emosi dalaman
seseorang yang memberi kepercayaan sepenuhnya kepada orang lain. Hal ini disebabkan oleh
individu itu mendapat semula harapan serta jati diri mereka. Maka, individu tersebut akan berusaha
berpegang teguh dengan perhubungan yang telah dibina. Sikap kesetiaan ini mampu dilihat pada
tajuk cerita Mak Yong Penyelamat Amukan Penunggu. Sikap kesetiaan ini diperincikan sepeti petikan
di bawabh:

Petikan 3

Pak Awang bekerja sebagai nelayan yang pergi ke laut pagi dan pulang hanya pada waktu
senja. Manakala Mak Kenanga pula hanyalah suri rumah yang menanti kepulangan suami
tercinta daripada laut.

(Mohd Rawi Jusoh, 2020)

Petikan di atas memperlihatkan watak Mak Kenanga yang memiliki sikap kesetiaan. Mak
Kenanga merupakan seorang suri rumah tangga. Mak Kenanga bertanggungjawab mengurus rumah
tangga sepanjang ketiadaan Pak Awang yang pergi ke laut. Setelah seharian melakukan kerja rumah
tangga, Mak Kenanga masih lagi setia menanti kepulangan suaminya dari laut. Rutin itu dilakukan
setiap hari tanpa jemu. Hal ini jelas membuktikan Mak Kenanga sangat menyayangi Pak Awang dan
sanggup melakukan apa pun untuknya. Sikap kesetiaan Mak Kenanga ini telah mengharmonikan
hubungan mereka sebagai suami isteri.

Pengaplikasian teori pengkaedahan Melayu menerusi pendekatan moral oleh Hashim Awang
(2002). Pendekatan ini memperlihatkan pengalaman hidup mampu memastikan manusia lebih
matang dan berfikir secara rasional. Melalui pengalaman hidup, manusia akan menyedari tentang
pentingnya untuk berserah diri kepada Allah SWT untuk segala urusan dunia. Sikap berserah diri ini
mampu membina manusia yang berintelektual serta cekal hatinya. Sikap kesetiaan yang ditampilkan
ini membuatkan manusia masih memiliki harapan serta mampu menaruh kepercayaan kepada
anggota organisasi. Kepercayaan yang wujud ini mampu membina sebuah organisasi yang
berintegriti dan berdaya saing.

Nilai Murni Melalui Sikap Belas Kasihan

Belas kasihan merupakan satu bentuk kurnia yang wujud dalam hati seseorang untuk sentiasa terbuka
dalam membantu orang lain (Mardiah Mawar Kembaren, Arie Azhari Nasution & M. Husnan Lubis,
2020). Belas kasihan ini melibatkan perasaan, emosi serta simpati atas nasib individu lain. Maka,
individu yang memiliki belas kasihan akan cuba membantu sedaya upaya bagi meringankan beban
hidup. Kenyataan ini turut disokong oleh Muhammad Nur Al-Hakim Mohamad Hanafiah & Mohd

Firdaus Che Yaacob (2020) belas kasihan meliputi satu bentuk pertimbangan yang waras dengan
bertindak mengasihani seseorang. Hal ini disebabkan keadaan atau situasi tidak menguntungkan
kepada individu tersebut. Oleh itu, individu lain akan berusaha membantu membaiki keadaan itu
agar tidak berlarutan. Sikap belas kasihan ini mampu dilihat pada cerita Mak Yong Penyelamat
Amukan Penunggu. Sikap ini diperincikan seperti dalam petikan di bawah:

Petikan 4

Apabila dia menaruh ikan itu didalam baldi, ikan itu telah berkata “Tolong lepaskan aku, aku
mempunyai anak yang masih kecil”. Pak Awang tergamam mendengar ikan itu mampu
berkata-kata. Dek kerana kasihan mendengar rintihan ikan itu, lalu Pak Awang melepaskan
ikan itu lalu pulang ke rumah dengan membawa baki ikan yang lainnya.

(Mohd Rawi Jusoh, 2020)

Melalui petikan ini, sikap belas kasihan mampu dilihat pada watak Pak Awang. Pak Awang
merupakan seorang nelayan yang sedang menjala ikan di laut. Pak Awang merasa senang apabila
memperoleh seekor ikan besar lalu diletakkan dalam baldi. Namun, dia telah dikejutkan apabila ikan
itu mampu berkata-kata. Ikan itu telah memohon kepada Pak Awang agar melepaskannya. Ikan itu
mengatakan anak-anaknya masih menunggu kepulangannya. Secara tidak langsung, hati Pak Awang
menjadi hiba. Tanpa apa-apa kata, Pak Awang melepaskan ikan tersebut. Sikap ini menggambarkan
Pak Awang seorang yang memiliki perasaan belas kasihan terhadap haiwan. Walaupun Pak Awang
mengetahui kerugiaan yang dialaminya pada hari itu.

Di samping itu, sikap belas kasihan mampu diteliti dalam cerita mitos Mak Yong Penyelamat
Amukan Penunggu. Sikap ini jelas diperincikan seperti di bawah:

Petikan 5

Menangislah Mak Kenanga mengenangkan nasib yang menimpa suaminya itu. Bomoh Chob
menyatakan bahawa hanya dengan menarikan tarian Makyong sahaja mampu
menyelamatkan Pak Awang. Mak Kenanga bersetuju asalkan suaminya selamat.

(Mohd Rawi Jusoh, 2020)

Berdasarkan petikan di atas, sikap belas kasihan mampu dilihat pada watak Mak Kenanga.
Mak Kenanga dikatakan telah buntu melihat keadaan suaminya yang tiba-tiba menjadi seorang yang
bengis dan tidak mahu turun ke laut. Hal ini menyebabkan Mak Kenanga merasa sangat rungsing.
Oleh itu, Mak Kenanga minta pertolongan bomoh Chob untuk mengubati suaminya. Ketika dalam
proses rawatan, Mak Kenanga diberitahu bahawa Pak Awang telah diganggu oleh penunggu laut
yang menyukai kebaikannya. Mak Kenanga menangis tanda bersimpati mengenangkan nasib
suaminya. Bagi membantu suaminya, Mak Kenanga bersetuju untuk melakukan tarian mak yong
bagi mengubati Pak Awang.

Pengaplikasian teori pengkaedahan Melayu oleh Hashim Awang (2002) menerusi pendekatan
moral. Pendekatan moral memperihalkan seorang manusia yang sejati akan berusaha menyebar
kebaikan sepanjang hidupnya. Setiap kebaikan yang diberikan akan mengubah hidup manusia itu ke
arah yang lebih sejahtera. Hal ini juga memberi pengalaman kepada manusia agar sentiasa membaiki
akhlaknya dari semasa ke semasa. Oleh itu, manusia disarankan untuk melakukan kebaikan kepada
semua termasuklah haiwan dan alam sekitar.

Nilai Murni Melalui Sikap Berani Mencuba Sesuatu

Berani mencuba sesuatu perkara adalah seseorang yang sentiasa berusaha untuk menjaga maruah diri
daripada dicemari oleh orang lain (Norazimah Zakaria, Mazarul Hasan Mohamad Hanapi, Makmur
Harun & Farra Humairah Mohd, 2019). Berani mencuba sesuatu perkara meliputi perwatakan
seseorang yang berpegang teguh dengan prinsip hidup. Oleh itu, individu ini akan berusaha mencari
ikhtiar tanpa perlu mengemis simpati orang lain. Menurut Roslina Abu Bakar (2018) berani mencuba
sesuatu melibatkan perbuatan seseorang yang berusaha gigih dalam mencapai matlamat. Setiap
dugaan akan ditempuhi tanpa rasa takut dalam diri. Hal ini kerana individu tersebut akan sentiasa
mencari ikhtiar walaupun menemui jalan buntu sepanjang proses menyelesaikan permasalahan itu.
Sikap berani mencuba sesuatu mampu diteliti dalam tajuk Mak Yong Penyelamat Amukan Penunggu.
Sikap ini dijelaskan seperti petikan di bawah:

Petikan 6

Keadaan Pak Awang merungsingkan perasaan Mak Kenanga lalu dia telah ke rumah Bomoh
Chob yang sememangnya terkenal dengan ilmu perubatan terutama alam ghaib. Hal ini
kerana Mak Kenanga merasakan ada sesuatu yang tidak kena dengan suaminya setelah
pulang dari laut tempoh hari.

(Mohd Rawi Jusoh, 2020)

Petikan di atas memperlihatkan watak Mak Kenanga yang mempunyai sikap berani mencuba
sesuatu. Mak Kenanga merupakan seorang wanita yang tidak mempercayai perubatan tradisional
seperti pemujaan atau bomoh. Namun, sikap Pak Awang yang tiba-tiba berubah membuatkan Mak
Kenanga mencari ikhtiar untuk mengubatinya. Mak Kenanga telah memberanikan diri untuk
menemui bomoh Chob yang terkenal dengan cara pengubatan ilmu ghaib. Mak Kenanga
memberanikan diri meminta pertolongan daripada bomoh Chob. Akhirnya, sikap berani Mak
Kenanga ini telah mampu menyembuhkan Pak Awang dan menemui punca keadaan itu berlaku. Hal
ini memberi iktibar kepada Mak Kenanga untuk sentiasa mencuba sesuatu walaupun perkara itu
kadang-kala bertentangan dengan prinsip hidup.

Secara keseluiruhannya, melalui analisis yang dikaji, pengkaji mendapati bahawa terdapat
nilai-nilai murni yang diterapkan dalam cerita mitos di jajahan Bachok, Kelantan. Menurut Siti
Aishah Jusoh, Mohd Firdaus Che Yaacob & Nasirin Abdillah (2021) telah memperjelaskan bahawa
nilai-nilai murni menggambarkan identiti serta jati diri sesebuah komuniti. Maka, nilai-nilai murni
ini perlu dipelajari secara mendalam agar generasi muda mampu menghayatinya. Nilai-nilai murni
ini mendidik generasi muda agar lebih menghormati anggota masyarakat yang lebih tua. Hal ini
mampu merukunkan kembali kesejahteraan hidup dalam bermasyarakat. Oleh itu, nilai-nilai murni
dalam cerita mitos seharusnya dikekalkan dan dimartabatkan ke peringkat institusi pengajian tinggi.

KESIMPULAN

Secara tuntasnya, kajian ini mampu menonjolkan nilai-nilai murni dalam cerita mitos. Nilai-nilai
murni ini dilithat mampu mengubah perspektif masyarakat terhadap penyampaian cerita mitos. Hal
ini dikatakan demikian kerana pengkaji mampu memartabatkan semula cerita mitos dengan mencari
gali penerapan nilai murni yang terkandung di dalamnya. Menerusi pengkajian ini, golongan muda
mampu mempelajari adat resam, kebudayaan, serta inti pati dalam cerita mitos. Hal ini menyebabkan
nilai murni dalam cerita mitos tidak akan dilupakan biarpun berlaku perkembangan teknologi yang

pesat. Justeru itu, nilai murni dalam cerita mitos perlu diwariskan dan dipratikkan dalam kehidupan
seharian agar tak lapuk ketinggalan zaman.

ABSTRAK

Globalisasi dan kemajuan teknologi telah mengubah cara masyarakat berinteraksi dan
berkomunikasi. Artikel ini bertujuan untuk menjelaskan bagaimana globalisasi telah mengubah
landskap komunikasi dengan peningkatan akses kepada teknologi, kemunculan media sosial, dan
perubahan dalam industri media dalam konteks masyarakat Malaysia yang berbilang kaum.
Menggunakan kaedah kajian kepustakaan melalui dapatan data sekunder kajian ini mengkaji
bagaimana komunikasi, teknologi, dan media mempengaruhi kesatuan masyarakat di Malaysia.
Hasil kajian mendapati media berperanan dalam membina keharmonian serta tanggungjawab
sosial perlu dipenuhi oleh pengamal media dan masyarakat. Kajian ini juga mengenalpasti cabaran
yang timbul akibat kepelbagaian budaya dan mencadangkan saranan untuk Masyarakat
meningkatkan literasi media agar dapat membantu dalam memelihara hubungan yang baik antara
pelbagai kumpulan etnik dan budaya, serta menggalakkan persefahaman.

Kata kunci: Kesatuan dalam Kepelbagaian; Peranan Media; Tanggungjawab Sosial; Literasi
Media

1. PENGENALAN

Dalam era globalisasi, memahami kepelbagaian budaya adalah kunci untuk mencapai kesatuan
dalam masyarakat. Globalisasi, menurut Langhorne (2001), merujuk kepada peringkat terakhir
dalam perkembangan teknologi yang membolehkan individu berfungsi melangkaui batasan
kewarganegaraan dan persekitaran fizikal. Dalam konteks Malaysia, negara yang kaya dengan
kepelbagaian budaya, memahami perbezaan ini adalah penting untuk membina hubungan sosial
yang harmoni.

Kesatuan dalam kepelbagaian masyarakat dapat dicapai melalui komunikasi, yang berfungsi
sebagai alat pembinaan realiti sosial. Dalam konteks membentuk hubungan sosial antara individu
dari latar belakang budaya yang berbeza, pendekatan dan teknik komunikasi yang pelbagai
diperlukan untuk mengatasi dan menanggapi perbezaan budaya tersebut dengan berkesan. Dengan
kata lain, strategi komunikasi yang disesuaikan boleh membantu orang ramai memahami satu sama
lain dan membantu integrasi sosial dalam masyarakat yang berbilang budaya.

2. METODE KAJIAN

Kajian ini menggunakan kaedah kajian kepustakaan melalui dapatan data sekunder dari sarjana-
sarjana terkemuka dengan memfokuskan kepada persoalan bagaimana komunikasi, teknologi, dan
media mempengaruhi kesatuan masyarakat di Malaysia.

3. HASIL KAJIAN
3.1 Kesatuan dalam Kepelbagaian Masyarakat Malaysia

Malaysia merupakan sebuah negara yang sedang membangun dengan matlamat untuk mencapai
status negara maju. Dengan penduduk yang mencecah kira-kira 30 juta orang yang terdiri daripada
pelbagai bangsa seperti Melayu, Cina, India, dan lain-lain, negara ini menawarkan pelbagai warna
dalam budaya, agama, dan bahasa. Kepelbagaian ini memerlukan sensitiviti yang tinggi dalam
komunikasi, kerana maklumat yang disampaikan boleh ditafsirkan dengan cara yang berbeza oleh
individu yang berlainan latar belakang budaya.

Diskusi mengenai kesatuan dalam kepelbagaian masyarakat di Malaysia memerlukan perhatian
yang mendalam dan holistik. Kepelbagaian tersebut bukan sahaja perbincangan tentang kelas sosial
dan ideologi politik tetapi haruslah menggariskan pentingnya mengenal dan menghormati
perbezaan sebagai satu cara untuk memperkukuh hubungan sosial. Ini menekankan bahawa
meskipun Kita berbeza, kita harus berusaha untuk memahami dan menghargai satu sama lain.

3.2 Teknologi dan Perubahan Masyarakat

Perubahan teknologi komunikasi telah membawa kesan yang mendalam terhadap cara masyarakat
berinteraksi. Media sosial seperti Facebook, Twitter, Youtube, Tiktok telah mengubah cara kita
berkomunikasi dan memperoleh maklumat. Menurut Zawiyah et al. (2005), globalisasi telah
mengubah bahasa, budaya, dan hiburan. Kemajuan teknologi telah memberikan masyarakat
kemampuan untuk menghasilkan dan menyebarkan berita sendiri, menjadikan pengaruh media lebih
meluas dan pantas. Chandler (1995) menyokong pandangan ini dengan menegaskan bahawa
kemajuan teknologi adalah penyebab utama perubahan sosial.

Perkembangan pesat dalam teknologi komunikasi telah mengubah secara mendalam landskap media
dan interaksi sosial. Pada era baby boomers, masyarakat bergantung pada media tradisional sebagai
sumber utama maklumat (Towner & Leg,0 2016), di mana media tersebut dikenakan tapisan ketat
untuk mengawal dan menentukan kandungan yang disiarkan. Namun, dengan kemajuan teknologi
digital, terutama melalui media sosial, kuasa penyebaran maklumat kini telah berpindah kepada
individu dan kumpulan masyarakat secara langsung. Pada masa ini, individu bukan sahaja boleh
menghasilkan dan menyebarkan berita, tetapi juga mempengaruhi pandangan umum melalui
platform media sosial yang berpengaruh (Stromback et al. 2020), yang sering kali mempunyai
pengikut yang ramai. Fenomena ini menunjukkan perubahan besar dalam cara maklumat
dikendalikan dan diakses, yang menjadikan lebih penting untuk memahami bagaimana teknologi
komunikasi mempengaruhi pelbagai kelompok sosial dan media dalam masyarakat Malaysia.

3.3 Media dan Kesatuan Masyarakat

Media mempunyai peranan penting dalam membina kesatuan masyarakat dengan menyediakan
maklumat yang mendidik dan memupuk hubungan antara pelbagai kumpulan budaya dan kaum.
Media bukan sahaja berfungsi sebagai saluran informasi tetapi juga sebagai alat untuk memahami
perbezaan budaya. Namun, media sering menghadapi cabaran dalam menyeimbangkan antara
menarik perhatian pembaca dan menjaga sensitiviti budaya. Dalam konteks peranan media sebagai
penghubung budaya di antara masyarakat, terdapat beberapa kekangan yang perlu dihadapi,
terutamanya berkaitan dengan keperluan untuk memenuhi Key Performance Indicators (KPI) yang
ditetapkan oleh organisasi media. Media tidak hanya bertanggungjawab untuk menyampaikan
maklumat terkini kepada masyarakat, tetapi juga perlu memastikan bahawa kandungan berita yang
diterbitkan menarik perhatian pembaca, meningkatkan penilaian dan jumlah pembaca dari masa ke
semasa. Dalam usaha untuk mencapai objektif tersebut, pengamal media sering kali berhadapan
dengan dilema antara mengekalkan etika profesional dan mematuhi kehendak organisasi mereka
yang berorientasikan keuntungan.

3.4 Tanggungjawab Sosial Media

Dalam konteks tanggungjawab sosial, media perlu mematuhi etika kewartawanan dan mengelakkan
laporan yang boleh mencetuskan ketegangan antara kaum atau agama. Saodah Wok et al. (2005)
menjelaskan bahawa tanggungjawab sosial melibatkan menyampaikan maklumat dengan
bertanggungjawab dan mematuhi etika profesional. Media harus mengelakkan laporan yang boleh
menimbulkan ketidakstabilan sosial atau melanggar hak asasi manusia.

Di samping memenuhi keperluan prestasi organisasi, tanggungjawab sosial media memerlukan
perhatian khusus terhadap aspek etika dan sensitiviti dalam pelaporan. Media harus menghindari
laporan yang boleh memperburuk isu jenayah, keganasan, atau ketidakstabilan sosial yang berkaitan
dengan kaum, agama, atau etnik, kerana laporan tersebut berpotensi menimbulkan ketegangan dan
menjejaskan kestabilan serta keselamatan negara. Selain itu, media perlu berhati-hati untuk tidak
melanggar hak asasi manusia atau mengabaikan kepentingan sosial masyarakat dalam penyampaian
berita. Sebagai alternatif, kandungan media disarankan untuk mempromosikan dan menonjolkan
aspek kesepaduan dalam kepelbagaian masyarakat, dengan tujuan untuk memperkukuhkan agenda
keharmonian dan perpaduan negara. Dalam hal ini, peranan media sebagai penyampai maklumat
tidak hanya terhad kepada penyampaian berita tetapi juga melibatkan tanggungjawab untuk
memupuk pemahaman dan keharmonian antara pelbagai kelompok dalam Masyarakat

3.5 Tanggungjawab Masyarakat

Tanggungjawab dalam penyatuan masyarakat Malaysia tidak terletak semata-mata pada media,
tetapi juga melibatkan peranan aktif masyarakat itu sendiri. Peningkatan dalam teknologi media
telah membawa perubahan ketara dalam cara penyampaian dan penghasilan berita; di mana pada
masa lalu, media tradisional berfungsi sebagai pengatur utama dalam membentuk pandangan
masyarakat, kini masyarakat memiliki kuasa untuk mempengaruhi dan membentuk kandungan
media. Dengan kemajuan teknologi seperti telefon pintar dan aplikasi media sosial, individu Kini
boleh berfungsi sebagai pengamal media tanpa memerlukan pengesahan formal. Penggunaan media
sosial yang meluas membolehkan sesiapa sahaja menyuarakan pendapat, yang kadang-kala boleh
menyebabkan penyebaran maklumat yang tidak tepat atau berbahaya.

Fenomena ini telah mengubah lanskap komunikasi, di mana generasi X, Y, dan Z kini melaporkan
berita dan maklumat melalui platform sosial media, yang mana memberikan kesan positif dan
negatif. Isu-isu yang berpotensi memecahbelahkan kaum atau agama, yang mungkin tidak dapat
disuarakan secara terbuka 20 tahun lalu kerana kekurangan media sosial, kini mudah tersebar
melalui saluran ini. Perkara ini diburukkan lagi dengan kecenderungan individu untuk menyebarkan
kandungan di media sosial tanpa memahami sepenuhnya audiens mereka, yang sering Kkali
melibatkan orang-orang yang tidak dikenali secara peribadi. Akibatnya, isu-isu kontroversi ini tidak
hanya tersebar di platform media sosial tetapi juga mendapat liputan luas dalam akhbar dan siaran
berita televisyen.

3.6 Kawal Diri dan Media Literasi

Dalam konteks perbincangan mengenai fenomena penggunaan media di kalangan masyarakat
Malaysia yang berbilang kaum, bangsa, dan agama, beberapa Cadangan diajukan untuk mengawal
penggunaan media secara lebih berkesan. Antara cadangan utama adalah pengamalan kawalan diri
(self-regulation) dan peningkatan literasi media. Kawal diri dan literasi media merupakan dua aspek
penting dalam memastikan penggunaan media yang bertanggungjawab. Literasi media melibatkan
pengetahuan dan kemahiran dalam menggunakan media secara efektif, serta kemampuan untuk
menilai dan memilih maklumat dengan berhati-hati.

4.  KESIMPULAN

Kesatuan dalam kepelbagaian adalah prinsip penting dalam masyarakat Malaysia yang berbilang
kaum. Melalui komunikasi yang efektif dan penggunaan media yang bertanggungjawab, masyarakat
dapat membina keharmonian dan memahami perbezaan budaya. Media memainkan peranan yang
penting dalam menyampaikan maklumat dan mempromosikan kesatuan, tetapi ia juga harus
mematuhi etika dan tanggungjawab sosial. Masyarakat, di pihak mereka, perlu mengamalkan
kawalan diri dan literasi media untuk mengelakkan penyebaran maklumat yang boleh menimbulkan
konflik. Dengan usaha bersama antara media dan masyarakat, Malaysia boleh terus memelihara
keharmonian dan memanfaatkan kepelbagaian sebagai kekuatan negara.

ABSTRAK

Bunyi, termasuk dialog, muzik, dan bunyi latar, adalah komponen penting dalam penghasilan drama
Islamik yang berjaya. la memainkan peranan utama dalam menyampaikan mesej dakwah dan nasihat
keagamaan dengan berkesan. Kajian ini bertujuan untuk menilai elemen dakwah dalam
memperkukuhkan mesej Islam dan mempengaruhi penonton. Metodologi kajian termasuk analisis
kandungan bunyi yang terdapat dalam drama Cinta dan Wahyu dan temubual mendalam dengan
pengarah drama ini. Hasil kajian menunjukkan bahawa dialog dalam drama ini sering memuatkan
nasihat berasaskan ayat al-Quran dan hadis, sementara muzik seperti lagu nasyid dan bunyi latar
bacaan al-Quran digunakan untuk meningkatkan suasana kerohanian dan menyampaikan mesej
dakwah dengan berkesan. Selain itu, penggunaan ayat al-Quran sebagai bunyi latar dalam drama
Cinta dan Wahyu juga bertujuan untuk menunjukkan hasrat pengarah dalam menekankan
kepentingan dan keistimewaan ayat al-Quran dalam menyampaikan dakwah.

Kata Kunci : Dialog, Bunyi Latar, Drama Islamik, Muzik, Dakwah Dalam Drama
1. PENGENALAN

Dalam konteks hiburan moden, drama berfungsi bukan hanya sebagai sumber hiburan tetapi juga
sebagai medium yang berpotensi untuk menyebarluaskan nilai-nilai dan ajaran kepada masyarakat.
Seperti yang dinyatakan oleh Dusuki Ahmad (2011), drama memainkan peranan penting dalam
menggambarkan realiti dan fantasi, yang secara tidak langsung mempengaruhi pengamalan
kehidupan sehari-hari kita. Fenomena ini telah mendorong kemunculan drama berkonsepkan
Islamik, yang bertujuan untuk mendidik masyarakat dan menyampaikan mesej dakwah dengan
impak positif. Drama Islamik berorientasikan kepada nilai-nilai keindahan Islam, ketauhidan kepada
Allah S\W.T, dan pengamalan kehidupan yang berlandaskan al-Quran dan al-Sunnah, serta prinsip-
prinsip agama Islam yang lain.

Sejarah menunjukkan bahawa usaha untuk mengimplementasikan dakwah melalui karya seni seperti
drama telah lama menjadi amalan dalam kalangan Muslim. Siti Rugayah et al. (2012) merujuk
kepada penggunaan wayang kulit tradisional di Indonesia sebagai contoh bagaimana seni dapat
digunakan untuk menyampaikan ajaran Islam. Dalam tradisi Islam, karya seni dan sastera seperti
syair, puisi, dan epik telah digunakan sebagai alat untuk menyebarkan ajaran Islam dalam kalangan
masyarakat Arab yang mengagumi seni dan sastera (Dusuki Ahmad, 2011). Ini adalah manifestasi
daripada hikmah dalam dakwah, di mana pemanfaatan kecenderungan masyarakat pada masa itu
menjadi strategi yang efektif untuk penyebaran ajaran Islam.

Pengarah drama, dalam usaha menyampaikan mesej dakwah, memerlukan sumber-sumber yang
sesuai dan asli, termasuk al-Quran, hadis, dan pengetahuan dari ulama, serta pelaksanaan niat
dakwah yang ikhlas kerana Allah S.W.T. Marina Munira et al. (2011) menjelaskan bahawa Islam,
sebagai agama fitrah yang sesuai untuk semua manusia, memerlukan proses dakwah yang
bersungguh-sungguh. Drama berunsurkan Islamik perlu memperkenalkan dan menerangkan konsep
Islam serta kehidupan umat Islam secara menyeluruh (Abuhuraira, 2003), termasuk penekanan
terhadap bahasa dalam dialog dan gerak badan pelakon. Oleh itu, gabungan antara pakar agama dan
pengamal media adalah penting untuk memastikan dakwah disampaikan secara selari dengan syariat
Islam, dengan matlamat membina insan dan bukan meruntuhkannya.

Kajian ini bertujuan untuk mengkaji elemen dakwah dalam drama Cinta Wahyu dengan
menekankan analisis dialog, bunyi latar, dan muzik yang digunakan dalam drama tersebut.

2. METODE KAJIAN

Dalam kajian ini, metodologi yang digunakan adalah kaedah kualitatif, dengan fokus khusus pada
analisis kandungan dan temubual mendalam untuk menilai elemen dakwah dalam drama Cinta
Wahyu. Berdasarkan kajian lepas yang menekankan pentingnya elemen bunyi seperti muzik latar,
dialog, dan kesan bunyi dalam memahami mesej dan makna yang disampaikan oleh pengarah (Ryan
& Lenos, 2012; Bordwell & Thompson, 2013; N.M. Aquraishi, 2003), kajian ini bertujuan untuk
meneroka bagaimana elemen-elemen tersebut menyokong penyampaian mesej dakwah dalam drama
tersebut.

Kaedah analisis kandungan kualitatif akan digunakan untuk menganalisis secara mendalam dialog,
muzik, dan bunyi dalam drama, bagi menentukan bagaimana elemen-elemen ini menyampaikan
nilai-nilai dakwah. Selain itu, temubual mendalam dengan pengarah drama ini bagi mendapatkan
motif pengatah yang lebih mendalam mengenai niat kreatif di sebalik penggunaan elemen bunyi dan
muzik dalam konteks dakwah.

3.  HASIL KAJIAN

3.1 Analisis Muzik dan Bunyi Latar dalam Cinta dan Wahyu

Dalam drama ini, latar belakang muzik memainkan peranan yang signifikan dalam memaparkan
unsur dakwah, dengan pilihan lagu-lagu nasyid terbitan UNIC seperti "Warkah Cinta,” "Meditasi 1,"
"Menuju Wawasan (Instrumental),” dan "Binnabil Huda (Akustik)" yang menyumbang kepada
bayangan suasana kerohanian yang mendalam. Penggunaan muzik ini tidak hanya menambah
dimensi seni yang estetik tetapi juga berfungsi untuk memperkukuh dan memperjelas mesej-mesej
keagamaan dan dakwah Islam yang disampaikan.

Selain itu, apabila watak utama, Amir, menyampaikan ceramah, penggunaan bacaan ayat al-Quran
sebagai bunyi latar belakang bukan sahaja menekankan aspek agama Islam tetapi juga
mengintegrasikan kalam suci dalam konteks pendidikan, mencerminkan penerapan ajaran Islam
dalam pengajaran. Begitu juga, bunyi latar yang memperdengarkan pelajar yang mengaji dalam

babak suasana belajar di sekolah pondok menunjukkan usaha drama ini dalam menyebarkan nilai-
nilai pendidikan dan keagamaan yang konsisten dengan prinsip dakwah.

3.2 Analisis Dialog dalam Cinta dan Wahyu

Dialog dalam drama ini, yang banyak dipengaruhi oleh ayat al-Quran dan hadis Nabi Muhammad
S.A.W., menunjukkan komitmen drama dalam menyampaikan nasihat yang berlandaskan prinsip-
prinsip Islam. Misalnya, nasihat Amelia kepada ayahnya tentang pentingnya mendekatkan diri
kepada Allah untuk mentadbir anak buah serta cadangan Amir agar golongan agamawan terlibat
dalam pembuatan skrip drama yang patuh syariah, jelas menggambarkan usaha drama ini untuk
mengintegrasikan nilai-nilai agama dalam interaksi sosial dan profesional. Dialog-dialog ini bukan
sahaja memperkaya naratif tetapi juga berfungsi sebagai alat dakwah yang berkesan dalam mendidik
penonton tentang amalan Islam yang praktikal.

Amir, dalam usaha penyembuhannya, pengarah memaparkan amalan ibadah agama Islam seperti
membaca al-Quran dan solat giamullail, dengan surah Ar-Rahman sebagai bacaan pilihan yang
menunjukkan aplikasi praktikal ajaran Islam dalam menghadapi cabaran peribadi. Penambahan
adegan di mana Amir melaungkan azan di Kampung Chnnang, Kemboja, menambah dimensi realiti
dan keaslian dalam naratif, serta menunjukkan bagaimana amalan Islam boleh diterjemahkan dalam
konteks kehidupan yang nyata. Drama ini juga dengan jelas menggambarkan kesyahduan bacaan doa
olehn Amir dan Balgis untuk memohon petunjuk jodoh dan ketabahan, mengilustrasikan
kebergantungan mereka kepada Allah dan penerapan doa dalam kehidupan mereka.

Penggalakan amalan makanan sunnah seperti susu kambing, habbatus sauda, dan kurma dalam dialog
drama Cinta dan Wahyu ini, serta mesej anti-permusuhan yang ditonjolkan melalui tindakan Amir
dalam membantu Jamal walaupun dimusuhi, menunjukkan bahawa drama ini bukan sahaja
menyampaikan nilai-nilai kesihatan Islam tetapi juga mempromosikan nilai persaudaraan dan
kebaikan. Tambahan pula, nasihat melalui dialog Balgis kepada Najmah tentang kasih sayang Allah
dan pentingnya tidak berputus asa dalam menghadapi kesulitan menegaskan usaha drama ini dalam
memberikan sokongan moral dan dakwah Islamik.

4. KESIMPULAN

Bagi penggunaan dialog dalam ketiga-tiga drama Islamik ini berunsur nasihat menyeru ke arah
kebaikan dan juga mengelakkan kemungkaran dan juga beberapa hadis nabi yang dapat
menyumbang kepada kebaikan dan maslahah umat islam. Turut menjadi halwa telinga untuk
penonton apabila di dalam drama Cinta Wahyu, suara Imam Muda Nazrul yang memegang watak
Amir sering kali mengalunkan surah-surah dan ayat-ayat Al-Quran seperti surah Al Fatihah dan Ar-
Rahman. Babak untuk bacaan ayat Al-Quran ini dipelbagaikan dalam drama ini termasuklah waktu
subuh, pagi, petang dan malam. Selain itu, latar belakang muzik yang digunakan juga adalah
berdasarkan kepada lagu-lagu ketuhanan, memuji Allah, lagu nasyid ataupun zikrullah. Secara
keseluruhan, drama ini menyampaikan mesej dakwah dengan berkesan dengan menggunakan dialog,
bunyi latar, dan muzik, memberikan penonton pengajaran yang bermakna dan berguna.

ABSTRAK

Dunia hari ini berlandaskan teknologi yang menyebabkan ramai individu tidak dapat dipisahkan
daripada media sosial, sehingga mereka enggan ketinggalan daripada sebarang maklumat.
Fenomena ini, dikenali sebagai Fear of Missing Out (FOMO), boleh dikatakan dialami oleh hampir
setiap individu yang sentiasa bergantung dengan teknologi ataupun telefon pintar untuk mengikuti
setiap perkembangan yang dikongsi oleh orang lain. Fear of Missing Out (FOMO) semakin
menonjol dalam era digital, terutamanya dalam kalangan pengguna media sosial. Kajian ini
bertujuan untuk memberikan tinjauan awal terhadap perilaku FOMO dalam kalangan pengguna
media sosial, dengan menekankan peranan media dan komunikasi dalam mempengaruhi fenomena
ini. Melalui analisis literatur, kajian ini mendapati bahawa platform media sosial mempromosikan
budaya keterhubungan dan keterbukaan, yang secara tidak langsung meningkatkan kebimbangan
untuk tidak ketinggalan dalam mendapatkan maklumat terkini dan interaksi sosial. FOMO sering
dikaitkan dengan penggunaan media sosial yang intensif, di mana individu merasakan tekanan
untuk sentiasa mengikuti perkembangan terbaru yang disampaikan melalui pelbagai saluran
komunikasi. Akibatnya, FOMO boleh menjejaskan kesejahteraan psikologi, dengan kesan seperti
peningkatan kebimbangan, tekanan sosial, dan rasa tidak puas hati terhadap kehidupan. Kajian ini
menyarankan agar media dan platform komunikasi memainkan peranan yang lebih proaktif dalam
mendidik pengguna mengenai risiko FOMO dan menyediakan alat untuk menguruskan perilaku
ini. Penyelidikan lanjut diperlukan untuk memahami secara mendalam bagaimana media dan
komunikasi dapat mempengaruhi kesan FoOMO dalam kalangan pengguna.

Kata kunci: FOMO, tinjauan literatur, media sosial, komunikasi, perilaku sosial.
1. PENGENALAN

Fear of Missing Out atau FOMO adalah satu kecenderungan untuk mengalami kebimbangan
disebabkan terlepas pengalaman menggembirakan yang dialami oleh orang lain. la juga dikaitkan
sebagai gangguan kehidupan seharian seperti gangguan semasa memandu. FOMO secara konsisten
menjadi satu indikator kepada pengguna internet, telefon pintar dan rangkaian sosial (Rozgonjuk
et al, 2020). Menurut Elhai et al (2020) FOMO berkisar tentang ketakutan apabila terlepas
pengalaman yang bermanfaat dan menggembirakan serta keperluan yang dirasakan untuk terus
kekal berhubung dengan rangkaian sosial seseorang. Maka Fear of Missing Out telah dikonsepkan
sebagai bias kognitif yang dirasakan seseorang berkaitan dengan sumber sosial. Malah pengkaji
juga turut menyatakan bahawa FOMO mempunyai hubung kait yang sederhana dengan penyebab
berlakunya kemurungan dan kebimbangan yang melampau. Kajian ini bertujuan untuk
memberikan tinjauan awal terhadap perilaku FOMO dalam kalangan pengguna media sosial,

dengan menekankan peranan media dan komunikasi dalam mempengaruhi fenomena ini. Melalui
analisis literatur, kajian ini mendapati bahawa platform media sosial mempromosikan budaya
keterhubungan dan keterbukaan, yang secara tidak langsung meningkatkan kebimbangan untuk
tidak ketinggalan dalam mendapatkan maklumat terkini dan interaksi sosial. Sebanyak 12 artikel
berkaitan kajian FOMO telah dirujuk dan dijadikan bahan tinjauan awal bagi meninjau peranan
media sosial dan hubungannya dengan FOMO.

2. SOROTAN LITERATUR

Carolina dan Mahestu (2020) menjelaskan FOMO merupakan satu fenomena yang sudah lama
berlaku semenjak kemunculan Word of Mouth semenjak tahun 2000. la adalah satu bentuk
kebimbangan dan ketakutan yang dirasai individu bahawa akan ada sesuatu perkara menarik dan
menyenangkan akan berlaku sehinggakan mereka harus berada di tempat atau mengalami kejadian
tersebut tanpa ketinggalan. Menurut pengkaji juga, FOMO tidak termotivasi dari apa yang bakal
diperoleh tetapi dari apa yang mereka akan ketinggalan. la juga adalah satu fenomena yang
semakin berkembang dan menjadi faktor individu tersebut menyalurkan wang dengan lebih aktif
bahkan semakin giat dalam rangkaian sosial. Perkara ini selari dengan pengaruh negatif di mana
walaupun tidak mempunyai wang yang mencukupi, mereka relakan selagi ia dapat memenuhi
keperluan emosi. Menurut Elhai et al. (2020), FOMO turut dianggap sebagai satu mekanisme
pendorong kepada Penggunaan Internet Bermasalah (PIU).

Selain itu, media sosial memberi banyak kemudahan dalam kehidupan seharian seseorang
individu. Hal ini dapat dilihat apabila kewujudan sosial media membantu dalam memuaskan
hubungan sosial dan keperluan sosial di mana komunikasi dapat disambungkan tanpa batasan
waktu, jarak bahkan ruang. Maka ia telah menjadi sebahagian daripada perkara penting dalam
pelbagai urusan. Berhubung dengan Fear of Missing Out, kajian turut mendapati FOMO atau biasa
disebutkan sebagai Fear of Missing Out dapat mempengaruhi kehidupan seseorang individu. Di
dalam kajiannya juga turut menyebutkan bahawa individu yang mengalami FOMO ini lebih
cenderung dari aspek psikologi untuk terus kekal berhubung dengan orang lain disebabkan
kebimbangan dan rasa takut akan ketinggalan (Savitri, 2019). Hakikatnya, pendedahan yang
berlanjutan terhadap laman sosial dapat memberikan kesan yang negatif kepada kesihatan mental
seseorang individu sama ada disebabkan oleh pengaruh rakan sebaya mahupun tekanan
persekitaran (Macias, 2024).

Rozgonjuk et al (2020) pula mengatakan bahawa kelompok FoMO yang lebih tinggi dikategorikan
oleh gangguan notifikasi telefon bimbit di mana gangguan tersebut mencetuskan pembelajaran
yang cetek dalam kalangan pelajar kolej. Perkara ini dapat ditelitikan apabila seseorang individu
yang menghidapi FOMO yang lebih ketara mungkin akan lebih peka kepada notifikasi dan oleh
kerana mereka lebih fokus kepada bunyian tersebut, menyebabkan tumpuan mereka dengan
perkara yang lain terjejas. Savitri (2019) merekodkan kes individu yang menghidapi FoMO lebih
menjurus untuk stress sehingga menimbulkan ketakukan dalam diri mereka akibat tiada
perhubungan dengan sosial media. Tambahan pula, menurut Carolina dan Mahestu (2020), FoMO
juga menjadikan masyarakat kurang sabar dan kurang bersyukur terhadap sesuatu. Kecenderungan
individu dalam menggunakan internet turut mengakibatkan individu akan merasakan bahawa
dunia nyata kurang menarik jika dibandingkan dengan dunia maya. Ini menjadikan mereka lebih
meletakkan pergantungan kepada dunia sosial sehingga sukar untuk bersosial dengan baik dalam
dunia nyata.

3.

METODOLOGI

Metodologi kajian ini menggunakan kaedah sorotan literatur sebagai pendekatan awal dengan
meninjau 12 artikel yang berkaitan. Setiap artikel dipilih berdasarkan kesesuaiannya dengan topik
kajian yang merangkumi Kriteria tertentu seperti tahun penerbitan, konteks kajian, dan kesesuaian
dengan tema kajian. Proses ini melibatkan pencarian maklumat melalui pangkalan data akademik
yang diiktiraf seperti Google Scholar dan Scopus, di mana setiap artikel dianalisis secara deskriptif
untuk mengenal pasti tema-tema utama, metodologi, serta dapatan kajian. Hasil daripada tinjauan ini
akan menyediakan gambaran awal terhadap isu kajian dan mengenal pasti jurang yang boleh diisi
dalam kajian seterusnya. Jadual 1 menjelaskan dengan lebih terperinci maklumat tinjauan literatur.

Jadual 1: Taburan Tinjauan Kajian Lalu

anxiety and fear
of missing out as
correlates of
social, non-social
and problematic
smartphone use

Elhai, J. D.,
Gallinari, E. F.,
Rozgonjuk, D., &
Yang, H. (2020)

terdapat limitasi
penyelidikan berkaitan
bagaimana faktor
kesihatan mental seperti
kemurungan,
kebimbangan dan
FoMO yang
disambungkan kepada
pelbagai jenis
penggunaan telefon
pintar dan penggunaan
secara berlebihan.

terhadap 316 orang
pelajar universiti
Amerika. Soalan
berkenaan
kemurungan,
kebimbangan,
FoMO dan cara
mereka
menggunakan
telefon diajukan.
Data tersebut
kemudian dianalisis
untuk mencari
perkaitan tersebut.

Bil. Kajian Isu/ Jurang Metod Dapatan
1 Perceived Strain Kajian ini mengkaji Kajian ini Hasil kajian mendapati
Due to COVID- kesan pengantaraan menggunakan orang yang mempunyai
19-Related keperluan sosial seperti kaedah tinjauan keperluan sosial yang
Restrictions keperluan untuk secara maya tinggi dan FOMO
Mediates the dimiliki atau memiliki (online) yang cenderung untuk
Effect of Social dan sifat FOMO dijalankan di mendapat tabiat media
Needs and Fear of | terhadap keburukan Jerman bermula 30 | sosial yang bermasalah.
Missing Out on | gejala pengguna media Mac sehingga 3 Perkara ini dibuktikan
the Risk of a sosial yang bermasalah. April 2020. benar lebih-lebih lagi
Problematic Use Walaupun terdapat Respondan adalah kepada mereka yang
of Social penyelidikan ini namun pengguna tetap tertekan dengan sekatan
Networks masih terdapat telefon pintar dan COVID-19.
kekurangan kajian iaitu aplikasi seperti
tentang kedua-dua Facebook, Twitter
Wegmann, E., keperluan sosial (need dan Whatsapp
Brandtner, A., & to belong) dan
Brand, M. (2021) | kecenderungan kognitif
(state-FoMOQ)
2 Depression, Kajian mendapati Tinjauan dilakukan | Hasil mendapati bahawa

penggunaan telefon
pintar yang tidak bersifat
sosial seperti hiburan
mempunyai kaitan yang
lebih besar dengan
penggunaan telefon yang
bermasalah. Seterusnya,
FoMO juga
mempengaruhi
kemurungan dan
kegelisahan yang
menyumbang kepada
tabiat keburukan
penggunaan telefon

Fear of missing
out (FoMO) and
social media’s
impact on daily-
life and
productivity at
work: do
WhatsApp,
Facebook,
Instagram and
Snapchat use
disorders mediate
that association?

Rozgonjuk, D.,
Sindermann, C.,

Terdapat kekurangan
penyelidikan tentang
bagaimana FOMO
mempengaruhi
kehidupan dan
produktiviti seharian
teruatama sekali
berkaitan gangguan
penggunaan media
sosial. Kebanyakan
kajian bergantung
kepada data yang
dilaporkan sendiri di

mencerminkan
sepenuhnya tingkah

mana ia tidak mungkin

Kajian ini
menggunakan
tinjauan online

dengan 748 peserta
berbahasa Jerman
berumur 12-79
tahun. la mengukur
FoMO dan
gangguan
penggunaan media
sosial bagi platform
seperti Whatsapp,
Facebook,
Instagram dan
Snapchat serta
mempertimbangkan

Dapatan mendapati orang
yang mempunyai FoMO
yang lebih tinggi
mengalami lebih banyak
kesan negatif kepada
kehidupan dan
produktiviti harian
mereka disebabkan oleh
media sosial.

smartphone use
severity: The
significant role of
fear of missing
out

Elhai, J. D.,
Yang, H.,
Rozgonjuk, D., &
Montag, C.
(2020).

Penggunaan Telefon
Pintar Bermasalah

mental seperti
kemurungan dan

kebimbangan. Namun
sedikit perhatian diberi

kepada bagaimana

FoMO dan terlalu
berfikir mempengaruhi
PSU. Oleh itu, kajian

ini bertumpu untuk
mengisi jurang tersebut.

(PSU) dan isu kesihatan

Elhai, J. D., & laku sebenar. umur dan jantina.
Montag, C.
(2020)
Using machine Kajian terdahulu Pengkaji Hasil kajian mendapati
learning to model bertumpu pada menggunakan FOMO mempunyai kesan
problematic hubungan antara kaedah yang paling kuat

pembelajaran
mesin (machine
learning) seperti
ridge, lasso and
elastic net
regression untuk
menganalisis data
daripada 1097
pelajar universiti di
China.

terhadap PSU iaitu
cenderung kepada
kemurungan atau
kebimbangan. Model
pembelajaran mesin
meramalkan kira-kira 18-
19% keburukan
ketagihan telefon pintar.

Depression and
anxiety symptoms
are related to
problematic
smartphone
use severity in
Chinese young
adults: Fear of
missing out as a
mediator

Kajian terdahulu
bertumpu pada
hubungan antara
kemurungan,
kebimbangan dan
Penggunaan Telefon
Pintar Bermasalah
(PSU). Namun terdapat
sedikit kajian tentang
bagaimana FOMO
memaikan peranan
terutama sekali dalam

Penglibatan
searamai 1034
orang pelajar

universiti China.
Data kemudian
dianalisis untuk
mengetahui adakah
FoMO menjejaskan
hubungan antara
kesihatan mental
dan ketagihan

Kajian ini mendapati
bahawa FOMO sangat
berkait dengan kekerapan
pengguna telefon pintar
dan keburukan PSU
mereka.

telefon pintar.

Elhai, J. D.,

populasi Cina. Kajian

Yang, H., Fang, ini melihat sama ada
J.,, Bai, X,, & FoMO akan

Hall, B. J. (2020). mempengaruhi atau
sebaliknya.

Health anxiety | Kajian ini melihatkan Penglibatan Hasil kajian mendapati
related to kebimbangan kesihatan | seramai 812 orang bahawa terbukti
problematic semasa pandemik di Amerika kebimbangan kesihatan
smartphone use | COVID-19 membawa Syarikat dan berkaitan dengan PSU
and gaming kepada Penggunaan | Kanada pada Mei | dan gangguan permainan
disorder severity | Telefon Pintar 2020. Kaedah video. Malah penjarakan
during COVID- | Bermasalah (PSU) dan pemodelan sosial juga yang
19: Fear of gangguan  permainan | persamaan struktur | menyebabkan semakin
missing outasa | video. Fokus diberikan | (SEM) bagi melihat ramai menggunakan
mediator kepada cara FoMO | bagaiman perkara teknologi.
mempengaruhi in berhubung.
Elhai, J. D., hubungan ini
McKay, D., disebabkan belum lagi
Yang, H., dikaji dengan baik.
Minaya, C.,
Montag, C., &
Asmundson, G. J.
(2021).
Fear of missing Kajian ini berfokus Pengkaji Hasil mendapati bahawa
out (FOMO): pada bagaiman FoMO menggunakan FoMO berkait rapat
overview, berkaitan dengan kaedah tinjauan dengan tahap
theoretical kebimbangan, untuk mengumpul kebimbangan dan

underpinnings,
and literature

kemurungan dan
penggunaan teknologi

data tentang
FoMO, emosi dan

kemurungan yang lebih
tinggi. Malah ia turut

review on bermasalah. juga penggunaan menyebabkan
relations Walaubagaimanapun, | teknologi. Kaedah | penggunaan media sosial
with severity of | belum ada penyelidikan | korelasi juga turut | dan telefon pintar yang
negative yang mencukupi digunakan bagi berlebihan. Golongan
affectivity and tentang bagaimana menganalisis muda dan wanita lebih
problematic FoMO mempengaruhi hubungan. terjejas oleh FOMO.
technology use isu ini.
Elhai, J. D.,
Yang, H., &
Montag, C.
(2020)
Developing and Kajian mendapati Pengkaji Hasil kajian mendapati
Testing a Scale bahawa tidak ada cara menggunakan skala berfungsi dengan
Designed to yang mudah dan kaedah kualitatif di | baik untuk mengukur
Measure berkesan untuk mana skala 9 phubbing. Phubbing
mengukur phubbing soalan dicipta didapati membuatkan

Perceived
Phubbing

David, M. E., &
Roberts, J. A.
(2020)

atau mengabaikan
seseorang dengan
menggunakan telefon
serta cara ia
mempengaruhi
pengecualian sosial,
kebimbangan dan
kemurungan.

untuk mengukur
phubbing. Seramai
258 peserta terlibat
pada kajian 1 untuk
melihat
kefungsiannya.
Kemudian 157
orang peserta pada
kajian 2 untuk
menyemak cara

orang berasa tersisih
menyebabkan mereka
lebih banyak
menggunakan media

sosial. Lalu perkara ini
kemudian mengakibatkan
kemurungan yang tinggi.

pembawaan
phubbing ini.
9 Millennials: Fear Kajian ini meneroka Pengkaji Hasil dapatan mendapati
of Missing Out bagaiman FOMO menggunakan bahawa FOMO daripada
(FOMO) and mempengaruhi tingkah | kaedah temu bual, terlalu banyak
Social Media laku berisiko remaja, pemerhatian dan | penggunaan media sosial
Engagement seperti seks bebas yang | tinjauan literatur membawa kepada
belum dikaji secara untuk memahami tingkah laku berisiko
Macias, T. A. mendalam di Batubara. | bagaiman FOMO termasuk seks bebas.
(2024) daripada media Pengawasan ibu bapa
sosial yang kurang mendorong
mempengaruhi kepada pendedahan
remaja di Barubara. konteks yang tidak
bermoral. Dapatan kes
seks bebas dalam
kalangan remaja turut
meningkat daripada 93
kes pada 2019 kepada
126 pada 2020 dan 62
kes dari Januari hingga
Jun 2021.

10 Fear of missing Kajian ini dilakukan Pengkaji Hasil kajian mendapati
out dan untuk mengisi menggunakan FoMO memberi
kesejahteraan kekosongan kaedah kuantitatif pengaruh yang negatif
psikologis penyelidikan tentang | dengan pendekatan kepada kesejahteraan

individu pengaruh FOMO kepada korelasi. psikologi dengan 9.9%
pengguna media | kesejahteraan psikologi kontribusi. Justeru
sosial di usia pengguna sosial media semakin tinggi FOMO
emerging yang berusia dalam maka semakain rendah
adulthood. lingkungan 18 hingga kesejahteraan psikologi.
25 tahun yang jarang
Savitri, J. A. dikaji.
(2019)
11 Peran Kajian ini Pengkaji Dapatan mendapati
Mindfulness memfokuskan menggunakan bahawa FOMO jelas

Untuk Mengatasi
Fear of Missing

bagaimana FOMO
memberi kesan kepada

kaedah tinjauan
literatur di mana

menyebabkan
kebimbangan, tekanan

Out (Fomo) Generasi Z yang mereka melihat dan kemurungan kepada
Media Sosial bergantung kepada kajian terdahulu remaja yang berlebihan
Remaja Generasi sosial media. la juga tentang FOMO, dalam menggunkan

Z: Tinjauan turut mengkaji kesedaran dan sosial media.

Literatur. kesedaran untuk kesannya kepada

membantu di mana remaja yang

Utami, F. P. belum lagi ia dikaji. menggunakan

(2022). sosial media.

12 Prilaku Kajian ini adalah bagi Pengkaji Hasil dapatan mendapati
Komunikasi memahami bagaimana menggunakan bahawa remaja dan
Remaja dengan FoMO mempengaruhi pendekatan FoMO menggunakan

Kecenderungan tingkah laku kualitatif dan case sosial media bagi
FoMo. komunikasi remaja study. menunjukkan kehidupan
Carolina, M., & lebih-lebih lagi di mereka dan mendapatkan
Mahestu, G. dalam konteks pengiktirafan daripada
(2020). penggunaan media orang lain.
sosial.

4.  PERBINCANGAN

Perbincangan ini menekankan bahawa media sosial berfungsi sebagai pemangkin utama dalam
pembentukan dan pengukuhan perasaan FOMO di kalangan pengguna. Pendedahan yang berterusan
kepada kemas kini dan perkongsian dalam talian sering kali meningkatkan rasa ketinggalan,
mengakibatkan tekanan psikologi dan ketidakpuasan diri. Kajian ini menunjukkan bahawa individu
yang kerap menggunakan media sosial lebih cenderung mengalami FOMO berbanding mereka yang
kurang terdedah. Oleh itu, adalah penting untuk menyedari kesan negatif ini dan mengamalkan
strategi pengurusan media sosial yang bijak untuk meminimumkan kesan negatif terhadap
kesejahteraan mental.

5.  KESIMPULAN

Berdasarkan kepada 12 artikel yang telah ditemui, kajian ini mendapati media sosial memainkan
peranan penting dalam mempengaruhi perilaku Fear of Missing Out (FOMO), dengan meningkatkan
rasa kekurangan dan tekanan untuk terlibat dalam aktiviti yang ditampilkan secara dalam talian.
Kajian ini menunjukkan bahawa pendedahan yang tinggi kepada media sosial boleh meningkatkan
perasaan FOMO, mempengaruhi kesejahteraan mental individu. Penekanan perlu diberikan kepada
pengurusan penggunaan media sosial untuk mengurangkan kesan negatif FOMO.

ABSTRAK

Kajian ini merupakan dapatan analisis kajian rintis yang bertujuan untuk mengetahui tahap
kefahaman mahasiswa terhadap kearifan tempatan menerusi sastera Melayu dan faktor-faktor yang
mempengaruhinya. Berdasarkan dapatan kajian lalu, sastera Melayu ternyata dapat memberi nilai
dalam memahami kearifan tempatan dalam masyarakat Melayu. Kaedah kajian melibatkan
pengumpulan data melalui soal selidik yang disebarkan kepada 76 responden dari UIS. Analisis data
dilakukan menggunakan pendekatan kuantitatif dengan menggunakan Skala Likert untuk menilai
persepsi responden. Objektif kajian ini adalah untuk mengenal pasti tahap kefahaman mahasiswa
terhadap kearifan tempatan, dan mengetahui faktor-faktor yang mempengaruhi kesedaran mahasiswa
terhadap kearifan tempatan menerusi sastera Melayu. Dari aspek pemahaman mahasiswa UIS
terhadap kearifan dalam sastera Melayu didapati berada pada tahap yang sangat tinggi kerana
majoriti responden memilih skala Sangat Setuju. Seterusnya, dapatan terhadap faktor-faktor yang
mempengaruhi kesedaran mahasiswa terhadap kearifan tempatan didapati berada pada tahap yang
tinggi apabila rata-rata responden memilih skala Setuju. Kajian ini dijangka akan memberi
sumbangan kepada Matlamat Pembangunan Mampan (SDG) pada elemen ke-4 dari aspek
Pendidikan Berkualiti dengan menyokong pembangunan pendidikan yang inklusif dan berkualiti,
serta meningkatkan kesempatan pembelajaran sepanjang hayat bagi mahasiswa.

Kata Kunci: Pemahaman; kearifan tempatan; sastera Melayu; faktor; Pendidikan Berkualiti (SDG
4); kajian rintis.

1. PENDAHULUAN

Kearifan tempatan dalam sastera Melayu merupakan komponen penting dalam mengekalkan identiti
budaya dan warisan bangsa Melayu. Ia bukan sahaja memberikan panduan dalam kehidupan seharian
tetapi juga memainkan peranan penting dalam membentuk jati diri dan identiti budaya masyarakat
Melayu. Melalui kajian yang telah dilakukan oleh Muhammad Yusri dan Mohd Anuar (2020),

mendapati istilah yang dikemukakan dalam menggambarkan konsep kearifan tempatan oleh
pengkaji-pengkaji barat khususnya menggambarkan betapa luasnya konsep ini dengan penggunaan
tiga konsep istilah, iaitu kepandaian tempatan (local genius), keilmuan tempatan (local knowledge)
dan kearifan tempatan (local wisdom). Istilah 'local' pertama kali digunakan oleh Quartrich Wales
pada tahun 1951. Kearifan tempatan juga merujuk kepada pengetahuan, nilai, dan amalan budaya
yang telah berkembang dan diamalkan oleh masyarakat tempatan sejak zaman-berzaman. Menurut
Abdullah (2020), kearifan tempatan merangkumi pelbagai aspek kehidupan seperti adat resam,
kepercayaan, seni, bahasa, dan cara hidup yang unik kepada sesuatu masyarakat. Dalam konteks
sastera Melayu, kearifan tempatan sering kali disampaikan melalui cerita-cerita rakyat, hikayat, dan
puisi tradisional.

2. OBJEKTIF KAJIAN

Perbincangan dalam kertas kerja ini melibatkan dua objektif kajian, iaitu:
1) Mengenal pasti tahap kefahaman mahasiswa terhadap kearifan tempatan.
2) Mengetahui faktor-faktor yang mempengaruhi kesedaran mahasiswa terhadap kearifan
tempatan menerusi sastera Melayu.

3. DAPATAN DAN PERBINCANGAN
Analisis Responden

Seramai 76 orang responden yang terdiri daripada mahasiswa Universiti Islam Selangor (UIS) telah
berjaya dikumpulkan. Analisis responden dalam soal selidik ini diperincikan mengikut jantina, umur,
tahun pengajian dan peringkat pengajian. Jumlah keseluruhan lelaki dan perempuan yang mengambil
bahagian dalam soal selidik ini tidak menunjukkan jurang yang jauh dengan menyaksikan peratus
responden lelaki sebanyak 43.4 peratus, bersamaan dengan 33 orang manakala perempuan
mencatatkan 56.6 peratus bersamaan dengan 43 orang.

Kumpulan umur responden yang mengambil bahagian dalam soal selidik ini terdiri daripada empat
kategori, iaitu di antara 18-20 tahun; 21-23 tahun; 24-26 tahun dan 27 tahun ke atas. Rata-rata
responden terdiri daripada mahasiswa yang berumur 18-20 tahun, iaitu sebanyak 60.5 peratus
bersamaan dengan 46 orang. Angka tersebut diikuti oleh responden berumur di antara 21-23 tahun
dengan mencatatkan peratusan sebanyak 31.6 peratus bersamaan dengan 24 orang. Bagi responden
yang berumur 24-26 tahun dan 27 tahun ke atas masing-masing mencatatkan 3.9 peratus, iaitu
bersamaan dengan 3 orang. Tahun pengajian responden yang terlibat dalam soal selidik ini terdiri
dari empat kategori, 1aitu tahun 1, 2, 3 dan 4. Kebanyakan responden terdiri daripada pelajar tahun 1
dengan mencatatkan peratusan sebanyak 81.6 peratus bersamaan dengan 62 orang. Peratusan
tersebut disusuli oleh pelajar tahun 2 sebanyak 11.8 peratus, iaitu bersamaan dengan 9 orang. Pelajar
tahun 3 dan 4 masing-masing mencatatkan peratusan sebanyak 2.6 peratus, iaitu seramai 2 orang dan
3.9 peratus bersamaan dengan 3 orang. Peringkat pengajian responden pula terdiri daripada dua
kategori utama, iaitu diploma dan sarjana muda. Peratusan sarjana muda mencatatkan sebanyak 57.9
peratus bersamaan dengan 44 orang diikuti oleh diploma sebanyak 42.1 peratus bersamaan dengan
32 orang.

Objektif 1: Pemahaman Mahasiswa terhadap Kearifan Tempatan

Bagi menjawab objektif 1, pengkaji mengemukakan tujuh soalan bagi mengenal pasti pemahaman
mahasiswa terhadap kearifan tempatan. Berikut dipaparkan Jadual 1.0 serta carta yang menunjukkan
dapatan terhadap analisis soal selidik bagi objektif 1.

Jadual 1.0: Pemahaman Mahasiswa terhadap Kearifan Tempatan

Skala
Soalan

STS | TS TP S SS

1. Sastera Melayu penting untuk dipelajari. 0 3.9% | 15.8% | 32.9% | 47.4%
3) | (12) | (25 | 36)

2. Sastera Melayu mempunyai nilai kearifan | 1.3% | 1.3% | 17.1% | 32.9% | 47.4%

tempatan. (1) (1) (13) (25) (36)
3. Sastera Melayu meningkatkan kefahaman | 2.6% | 1.3% | 17.1% | 36.8% | 42.1%
terhadap budaya dan kearifan tempatan. (2) (1) (13) (28) (32)

4. Kearifan tempatan mencakupi bahasa, sastera | 2.6% | 2.6% | 18.4% | 40.8% | 35.5%
dan budaya. (2) (2) (14) 31 (27)

5. Kearifan tempatan dalam sastera Melayu | 1.3% | 2.6% | 18.4% | 36.8% | 40.8%
mencerminkan akal fikir masyarakat Melayu. | (1) (2) (14) (28) (31)

6. Kearifan tempatan dalam sastera Melayu | 1.3% | 2.6% | 21.1% | 34.2% | 40.8%
adalah warisan tradisi bangsa. (1) (2) (16) (26) (31)

7. Kearifan tempatan dalam sastera Melayu | 2.6% | 1.3% | 14.5% | 35.5% | 46.0%
boleh menyampaikan pesanan moral kepada | (2) (1) (11) 27) (35)
generasi muda.

Berdasarkan jadual di atas didapati sebahagian besar responden memilih skala Sangat Setuju bahawa
sastera Melayu penting untuk dipelajari dan mempunyai nilai kearifan tempatan. 6 daripada 7 item
mencapai peratusan melebihi 40 peratus yang mewakili lebih 30 orang responden. Rresponden
sangat setuju bahawa kearifan tempatan dalam sastera Melayu mencerminkan akal fikir masyarakat
Melayu dan ia merupakan warisan tradisi bangsa Melayu. Perkara yang lebih penting adalah
mahasiswa menyedari bahawa kearifan tempatan dalam sastera Melayu boleh menyampaikan
pesanan moral kepada generasi muda.

Objektif 2: Faktor-faktor yang Mempengaruhi Kesedaran Mahasiswa

Jadual 2.0: Faktor-faktor yang mempengaruhi kesedaran mahasiswa

Skala
Soalan

STS | TS TP S SS

1. Sastera Melayu merangsang minat mahasiswa | 1.3% | 6.6% | 21.1% | 39.5% | 31.6%
menghasilkan karya seni berasaskan nilai (1) %) (16) (30) (24)
kearifan tempatan.

2. Penerapan sastera Melayu melalui pendidikan | 1.3% | 3.9% | 14.5% | 47.4% | 32.9%
formal memberi peluang kepada mahasiswa | (1) 3) (11) (36) (25)
untuk menghargai kearifan tempatan.

3. Media sosial membantu mahasiswa mengetahui | 0 5.3% | 19.7% | 44.7% | 30.3%
tentang kearifan tempatan dalam sastera 4) (15) (34) (23)
Melayu.

4. Penggunaan teknologi moden dapat | 3.9% | 3.9% | 21.1% | 40.8% | 30.3%
memperkasakan kearifan tempatan daripada | (3) 3) (16) 31 (23)
sastera Melayu.

5. Arus globalisasi menyebabkan kurangnya  2.6% | 5.3% | 19.7% | 43.4% | 30.3%
perhatian mahasiswa terhadap nilai kearifan | (2) 4) (15) (33) (23)
tempatan dalam sastera Melayu.

6. Pihak berwajib berperanan dalam | 3.9% | 2.6% | 13.2% | 38.2% | 42.1%
mempromosikan Kkearifan tempatan dalam | (3) 2) (10) (29) (32)
sastera Melayu.

7. Nilai kearifan tempatan dalam sastera Melayu | 1.3% | 2.6% | 23.7% | 42.1% | 30.3%
dipengaruhi oleh trend kerjaya masa Kini. (1) (2) (18) (32) (23)

Jadual 2.0 menunjukkan dapatan terhadap persoalan tentang faktor-faktor yang mempengaruhi
kesedaran mahasiswa terhadap kearifan tempatan dalam sastera Melayu. Terdapat tujuh item dalam
bahagian ini dan majoriti responden memilih skala Setuju dengan peratusan melebihi 40 peratus yang
melibatkan responden lebih 30 orang. Keadaan ini menunjukkan mahasiswa UIS bersetuju dengan
faktor-faktor yang dikemukakan mampu mempengaruhi kesedaran mahasiswa terhadap kearifan
tempatan dalam sastera Melayu, iaitu pendidikan formal, media sosial, teknologi moden, pengaruh
arus globalisasi, peranan pihak berwajib dan trend kerjaya masa kini.

KESIMPULAN

Secara umumnya dapat disimpulkan bahawa pemahaman dan faktor-faktor yang mempengaruhi
mahasiswa UIS terhadap kearifan tempatan dalam sastera Melayu berada pada tahap yang baik.
Walau bagaimanapun kajian ini akan diperluaskan lagi dengan melibatkan responden yang lebih
ramai yang terdiri daripada kalangan mahasiswa di IPT yang lain. Berdasarkan dapatan ini, boleh
dikatakan bahawa gelombang arus pemodenan telah banyak meminggirkan kesedaran generasi muda
terhadap kearifan tempatan, namun harus diakui bahawa budaya tradisi dan kearifan tradisi itu
dinamik dan sentiasa berubah selari dengan keperluan zaman yang menyebabkannya relevan dalam

konteks-konteks yang berbeza. Usaha-usaha yang gigih perlu dilakukan oleh pihak yang berkaitan
agar kearifan tempatan dalam sastera Melayu ini tetap kekal terpelihara. Sumbangan kajian ini adalah
kepada Matlamat Pembangunan Mampan (SDG) pada elemen ke-4 dari aspek Pendidikan Berkualiti
dengan menyokong pembangunan pendidikan yang inklusif dan berkualiti, serta meningkatkan
kesempatan pembelajaran sepanjang hayat bagi mahasiswa.

ABSTRAK

Daging sintetik merujuk kepada daging kultur dan daging berasaskan tumbuhan. Isu-isu berkaitan
daging kultur khinzir dan lembu, serta daging khinzir berasaskan tumbuhan dibincangkan dari
perspektif undang-undang pemakanan Islam, Buddha, dan Hindu. Artikel ini meneroka
penerimaan daging sintetik dalam undang-undang pemakanan agama-agama utama ini di
Malaysia. Menggunakan kaedah analisis deskriptif, hasil kajian menunjukkan bahawa Islam
menghalalkan daging kultur dan daging berasaskan tumbuhan yang diambil daripada sumber halal
dan disembelih mengikut hukum syarak, dengan syarat ia tidak mengandungi unsur-unsur yang
menyerupai bahan haram, seperti perasa babi. Sebaliknya, walaupun daging kultur boleh dimakan,
ja tidak digalakkan oleh sesetengah penganut Buddha, terutamanya mereka yang beraliran
Theravada dan Mahayana, yang berpegang teguh kepada prinsip ahimsa. Namun, penganut
Buddha Vajrayana atau Tibet memakan daging kerana keadaan tanah yang tidak subur untuk
menanam tumbuhan dan sayuran, dan mereka menyembelih haiwan tanpa kaedah yang khusus.
Penganut Hindu pula boleh memakan daging kultur sekiranya pengambilan sel haiwan tersebut
tidak melibatkan tindakan mencederakan atau membunuh haiwan, sejajar dengan amalan ahimsa.
Walau bagaimanapun, daging lembu kultur diharamkan kerana lembu dianggap suci dalam agama
Hindu. Sementara itu, daging berasaskan tumbuhan boleh dimakan oleh semua penganut Buddha
dan Hindu kerana ia selari dengan diet vegetarian yang diamalkan oleh mereka. Kesimpulannya,
setiap agama mempunyai pandangan yang berbeza berdasarkan ajaran masing-masing. Kesedaran
tentang undang-undang pemakanan dan isu-isu sensitif dalam setiap agama adalah penting untuk
mengekalkan keharmonian hidup berbilang agama di Malaysia.

Kata kunci: daging sintetik; daging kultur; daging berasaskan tumbuhan; undang-undang
pemakanan; agama.

1. PENDAHULUAN

Daging sintetik merujuk kepada daging kultur dan daging berasaskan tumbuhan (Schrodel &
Busta, 1973; Marcu et al., 2015; Yuswan & Amir, 2019). Daging kultur telah dihasilkan di luar
badan haiwan, iaitu di dalam makmal dengan menggunakan teknik pengkulturan, iaitu sama ada
kaedah pengkulturan tisu atau sel stem yang diambil dari haiwan (Hamdan et al., 2019; Mengistie,
2020; Chandimali et al., 2024). Manakala, daging berasaskan tumbuhan (plant-based meat)
merujuk kepada produk daging yang diperbuat daripada bahan yang berasaskan tumbuhan yang
merupakan alternatif kepada produk berasaskan haiwan (Hamdan et al., 2023). Teknik
penstrukturan yang berbeza telah menghasilkan tekstur seperti daging berserat dengan daging
alternatif berasaskan tumbuhan. Di Malaysia, terdapat isu-isu sensitif berkaitan daging kultur
khinzir dan lembu, dan daging khinzir berdasarkan tumbuhan bagi agama-agama utama iaitu
Islam, Buddha dan Hindu. Bagi agama Islam, ianya adalah isu yang berkaitan status halal
penghasilan daging khinzir sintetik beraskan tumbuhan (Hamdan et al., 2021). Bagi masyarakat
beragama Buddha, terdapat juga isu berkaitan larangan memakan sepuluh jenis daging kepada
penganut-penganut Buddha yang tertentu seperti bhikkhu (Sami, 2002). Justeru, adakah daging
sintetik termasuk di bawah kategori daging yang dilarang untuk dimakan? Bagi penganut Hindu
pula, terdapat isu berkaitan penyembelihan lembu ketika korban dan pengamalan vegetarian oleh
masyarakat Hindu kerana lembu dianggap sebagai haiwan yang suci bagi agama Hindu (Senin et
al., 2020). Adakah daging sintetik termasuk di bawah kategori daging yang dilarang untuk
dimakan bagi penganut Hindu? Oleh itu, artikel ini membincangkan penerimaan daging sintetik
dalam undang-undang pemakanan agama-agama utama di Malaysia

2. METODOLOGI

Metodologi yang digunakan dalam kajian ini adalah berdasarkan kajian kepustakaan, iaitu dengan
menggunakan pendekatan kualitatif, iaitu analisis deskriptif berdasarkan sumber primer dan
sekunder. Bagi agama Islam, sumber primer yang dipilih bagi menjelaskan adalah berdasarkan
adalah al-Quran, kitab Halal dan Haram Dalam Islam oleh Al-Ghazali dan Al-Qaradhawi. Bagi
agama Buddha pula, kitab sucinya yang berkaitan dengan undang-undang pemakanan adalah Sutta
Pitaka dan Vinaya Pitaka. Manakala bagi agama Hindu, sumber rujukan utama adalah kitab sucinya
yang dikenali sebagai Kitab Veda. Terdapat juga sumber-sumber rujukan sekunder yang digunakan
bagi kajian ini yang berkaitan dengan undang-undang pemakanan bagi agama-agama tersebut.

3. HASIL KAJIAN DAN PERBINCANGAN

3.1 Perbandingan Daging Yang Harus Dimakan dan Tidak Harus Serta Cara
Pengendaliannya

Jadual berikut menerangkan perbandingan daging yang harus dimakan dan tidak harus serta cara
pengendaliannya bagi agama Islam, Buddha dan Hindu.

1) Undang-undang Pemakanan Daging
Undang-undang pemakanan daging bagi agama-agama utama di Malaysia merangkumi jenis daging
yang boleh dimakan dan dilarang untuk dimakan sama sekali. Klasifikasinya adalah seperti Jadual 1
berikut:

Jadual 1. Klasifikasi Jenis Daging yang Boleh dan Tidak Boleh Dimakan Dalam Agama-agama

Utama di Malaysia

Agama Daging yang boleh dimakan Daging yang dilarang untuk

dimakan

Islam - Binatang darat yang ditangkap Semua jenis bangkai haiwan
seperti unta, lembu, kambing yang mati sebelum disembelih
dan binatang-binatang jinak (kecuali ikan dan belalang) (Al-
lainnya seperti binatang Qaradhawi, 2022).
peliharaan dan burung-burung Makanan yang terdapat
yang dipelihara di rumah (Al- padanya darah yang mengalir
Qaradhawi, 2022). (selain hati dan limpa) (Al-

- Binatang yang halal dimakan Qaradhawi, 2022).

yang disembelih oleh Ahli Daging khinzir (termasuk kulit

Kitab (Al-Ghazali, 1998; Al- dan tulang) (Al-Qaradhawi,

Qaradhawi, 2022). 2022).
Binatang Was (siba’), iaitu
binatang yang menangkap
binatang lain dan memakan
dengan ganas: singa, serigala
dan lain-lainnya (Al-
Qaradhawi, 2022).
burung berkuku yang boleh
melukakan (dzi mikhlabin
minath-thairi): helang, rajawali
dan burung lain yang sejenis
dengan helang (Al-Qaradhawi,
2022).

Buddha - Daging haiwan-haiwan yang Daging haiwan kecil seperti
besar seperti lembu ayam, itik, dan babi
(Vajrayana/Tibet) (Ali & (Vajrayana/Tibet) (Ali &
Ahmad Nizar, 2018). Ahmad Nizar, 2018).

Hindu - Ikan (sesetengah penganut Daging lembu (Senin et al.,
Hindu bukan Brahmin) (Ali & 2019).

Ahmad Nizar, 2018).

2) Cara Pengendalian Daging

Cara pengendalian daging di sini hanya khusus kepada status sembelihan binatang dalam agama
Islam, Buddha dan Hindu. Status penyembelihan binatang adalah seperti dalam Jadual 2 berikut:

Jadual 2. Status Sembelihan Binatang dalam Agama Islam, Buddha dan Hindu

Agama Sembelihan binatang

Islam - Setiap binatang yang halal dimakan perlu disembelih mengikut syariat
Islam

Buddha - Menyembelih binatang tetapi tidak dinyatakan cara yang khusus

Hindu - Tidak boleh menyembelih atau membunuh binatang kerana bertentangan
dengan prinsip ahimsa.

3.2 Perbincangan Daging Kultur dan Daging Berasaskan Tumbuhan Dari Sudut Pandang

Agama

Perbincangan ini merangkumi daging kultur dan daging berasaskan tumbuhan dalam agama Islam,
Hindu dan Buddha. Jadual 3 di bawah menunjukkan rumusan dapatan perbincangan tersebut.

Jadual 3. Rumusan Perbincangan Daging Kultur dan Daging Berasaskan Tumbuhan Dari Sudut

berasaskan sumber yang halal dan disembelih

Pandang Agama
Agama Daging Kultur Daging Berasaskan
(Cultured meat) Tumbuhan
(Plant-based-meat)
Islam Boleh dimakan sekiranya sel daging haiwan | Boleh dimakan sekiranya tidak

mengandungi unsur-unsur yang

daging kerana keadaan tanah yang kurang
subur untuk tanaman tumbuhan dan sayuran
(Ali & Ahmad Nizar, 2018). Mereka juga
menyembelih daging tetapi tidak dinyatakan
dengan cara yang spesifik (Ali & Ahmad
Nizar, 2018).

Hindu

Boleh dimakan sekiranya pengambilan sel
daging haiwan tersebut tidak melibatkan
tindakan mencederakan atau membunuh
binatang kerana ia bertepatan dengan amalan
ahimsa (Katz, 2003; Gwynne, 2018). Namun,
dilarang untuk memakan daging kultur lembu
kerana haiwan tersebut dianggap suci dalam
agama Hindu (Senin et al., 2019).

mengikut kaedah Islam (Al-Ghazali, 1998; | menyerupai  bahan  haram,
Hamdan et al., 2019; Al-Qaradhawi, 2022). seperti  perasa babi  (pork
flavour)  (Al-Ghazali, 1998;
Hamdan et al.,, 2019; Al-
Qaradhawi, 2022).
Budhist | Boleh dimakan, tetapi tidak digalakkan oleh
sesetengah penganut Buddha seperti aliran
Theravada dan Mahayana yang berpegang
teguh dalam prinsip ahimsa. Penganut | Boleh dimakan kerana
beraliran Vajrayana atau Tibet memakan | bertepatan dengan diet

vegetarian yang diamalkan oleh
penganut-penganutnya
(Fieldhouse, 2017; Ali & Ahmad
Nizar, 2018).

4. KESIMPULAN

Kesimpulannya, setiap agama mempunyai pandangan yang berbeza berkenaan hukum memakan
daging sisntetik mengikut ajaran masing-masing. Undang-undang pemakanan daging dan perkara -
perkara yang sensitif dalam setiap agama perlu diambil tahu oleh semua rakyat bagi mengekalkan
keharmonian hidup berbilang agama di Malaysia.

ABSTRAK

Perkataan gastronomi merupakan istilah dari bahasa Yunani kuno iaitu gastros yang bererti ‘perut’ dan
nomos yang bermaksud ‘pengetahuan’ atau ‘ilmu’. Oleh itu gastronomi adalah merujuk kepada kajian
mengenai hubungan budaya dengan makanan. Gastronomi juga sering difahami sebagai seni atau amalan
memilih, menyediakan atau memakan makanan yang baik. Maka, pelancongan gastronomi bolehlah
dimaksudkan sebagai aktiviti individu atau sekumpulan orang ke sesebuah lokasi atau tempat tertentu yang
bertujuan untuk merasai atau menikmati makanan yang dijadikan sebagai ‘ikonik’ sesuatu tempat tersebut.
Melaka suatu nama yang tidak asing dalam kalangan rakyat Malaysia. Negeri bersejarah tersebut sangat
terkenal dengan pensejarahannya. Tempat-tempat bersejarah di Melaka sentiasa menjadi perhatian
pengunjung lokal dan antarabangsa. Selain tempat-tempat bersejarah tersebut, ‘trademark’ besar Melaka
adalah pada makanannya yang popular seperti asam pedas, ikan bakar, ‘coconut shake’, kuih keria dan
pelbagai lagi yang menjadi faktor tarikan kepada kehadiran pelancong kerana ingin menikmati juadah
tersebut. Kehadiran pelancong ke Melaka yang meningkat saban tahun ini kerana sikap orang ramai yang
selesa menikmati masakan asli tersebut di tempat asalnya. Perbincangan lanjut mengenai tajuk ini akan
dibuat dalam seminar kelak.

Kata kunci: Pelancongan, Gastronomi, Melaka, Syurga, Makanan.

PENDAHULUAN

Pelancongan merujuk kepada pergerakan individu atau sekumpulan pelancong ke destinasi pilihan sama
ada dalam atau luar negara untuk pelbagai tujuan. Lazimnya para pelancong didorong oleh hasrat hati untuk
berehat, mencari ketenangan, menjamu makanan kegemaran, bergembira bersama keluarga dan pelbagai
faktor lagi yang mana pelancongan boleh berlaku dalam tempoh masa sehari atau lebih yang membabitkan
pelbagai aktiviti dan tempat-tempat pelancongan.

Melaka adalah negeri yang popular sebagai destinasi pelancongan di Malaysia, di peringkat serantau dan
antarabangsa. Melaka telah diisytiharkan sebagai Tapak Warisan Dunia UNESCO pada 7 Julai 2008 dan
ini telah menjadi daya tarikan besar kepada kehadiran pelancong dari dalam dan luar negara. Bandaraya
Melaka adalah salah satu bandar terbersih di Asia Tenggara, dianugerahkan sebagai Pemenang Anugerah
Bandar Pelancongan Bersih ASEAN Peringkat Kebangsaan 2018-2020.

Menurut Kamus Dewan Edisi Keempat, gastronomi boleh dimaksudkan sebagai suatu kajian, seni atau
amalan memilih, menyediakan atau memakan makanan yang baik. Oleh itu, gastronomi boleh difahami
sebagai kajian tentang makanan. Bidang gastronomi bukan semata-mata mengkaji tentang pembuatan
sesuatu makanan tetapi pengkajiannya meliputi aspek yang luas termasuk kefahaman tentang makanan dan
kepentingannya dalam kehidupan masyarakat. Dalam erti kata lain, makanan ada kaitan dengan budaya
masyarakat.

MELAKA TUMPUAN PELANCONG

Tanah yang sarat dengan pensejarahan yang panjang ini menjadi lokasi tumpuan pelancong kerana lima
faktor utama iaitu;

a) Melaka terkenal sebagai destinasi pelancongan di peringkat lokal dan antarabangsa,

b) Melaka bumi bertuah yang sarat dengan sejarah dan mendapat pengiktirafan apabila Bandaraya
Melaka terpilih sebagai Tapak Warisan Dunia UNESCO.

¢) Melaka syurga makanan yang popular di Asia Tenggara apabila tersenarai antara 10 destinasi
makanan popular dan terbaik di Asia Tenggara,

d) Bandaraya Melaka diiktiraf sebagai bandar terbersih di ASEAN selepas menerima anugerah ‘Clean
Tourist City Standard’ (ACTC),

e) Harga pakej pelancongan di Melaka adalah berpatutan dan tidak mahal.

MAKANAN POPULAR DI MELAKA

1. Asam Pedas
Menu ini tarikan utama kepada kehadiran pelancong ke Melaka. Ada banyak tempat popular yang
menyajikan menu istimewa ini. Asam pedas boleh dinikmati sebagai hidangan yang dijual sebagai
pilihan aneka lauk di pelbagai restoran dan kedai makanan. Namun, men( ini boleh dimasak secara
order apabila pengunjung memilih ikan pilihan mereka dan kemudiannya dimasak secara istimewa
oleh restoran tersebut.

Antara lokasi popular bagi menu asam pedas di Melaka ialah Asam Pedas Claypot di Taman Kota
Laksamana, Asam Pedas Restoran Selera Kampung di Banda Hilir, Asam Pedas Pak Man di Bukit
Katil, Restoran Selera Hang Tuah di Duyong, Asam Pedas Station di Semabok, Asam Pedas di
Restoran Lot 35, berhampiran Mahkota Parade.

2. lkan Bakar
Syurga Ikan Bakar adalah dirujuk kepada Melaka. Menu ini merupakan kegemaran dan menjadi
pencarian utama kepada pencinta makanan yang berkunjung ke Melaka. Walaupun menu ikan
bakar ada di pelbagai negeri yang lain, namun keistimewaannya di Melaka kerana pilihan lauk pauk
yang segar dan boleh dimasak mengikut kehendak pelanggan dan ianya dijamu bersama nasi lemak.
Nasi lemak adalah elemen penarik yang tiada di negeri-negeri lain.

Lokasi sesak pengunjung yang ingin menikmati ikan bakar di Melaka ialah lkan Bakar Muara
Sungai Duyong, Ikan Bakar Paramewara Umbai, Medan Ikan Bakar Serkam, Medan Ikan Bakar
Alai Crystal Bay, Medan Ikan Bakar Haji Musa, Ikan Bakar Pantai Kg. Hailam Tanjong Kling dan
pelbagai tempat lagi.

Kuih Keria

Kisah bagaimana pengunjung perlu beratur panjang dan lama untuk mendapatkan kuih keria suatu
yang tidak pelik di Melaka kerana keinginan mereka untuk menikmati kesedapan kuih keria ini.
Lokasinya terletak di Limbongan dan kedai ini dikenali sebagai Kuih Keria Antarabangsa Hajah
Rahmah.

Senario yang berlaku ini menunjukkan ‘penangan’ kuih keria Melaka yang ada identitinya
tersendiri berbandingkan di tempat lain. Selain di Limbongan, kuih keria yang lazat boleh dinikmati
di Kedai Kueh Keria Gula Melaka di Batu Berendam.

Mee Goreng Hassan

Nama popular kepada mee goreng ini ialah ‘mee bodo’. Mungkin ramai akan terperanjat pada nama
jolokan tersebut. Namun begitu, ‘bodo’ pada budaya masyarakat Melaka adalah merujuk kepada
ciri ‘ringkas, mudah, santai, biasa’. Maka, panggilan ‘mee bodo’ adalah merujuk kepada gorengan
mee tersebut yang ringkas dan biasa sahaja tanpa banyak bahan digunakan.

Hanya mee kuning digoreng dengan bahan tumisan istimewa dan dimasukkan sayur tauge tanpa
bahan lain. Mee ini akan dimakan bersama sambal tumis istimewa, hirisan timun dan pelanggan
boleh order bersama ‘telor goreng mata’ sebagai pelengkap hidangan. Mee goreng popular ini
diniagakan oleh Pak Hassan di Tengkera, Melaka. Jangan terperanjat jika anda lihat pengunjung
lokal dan luar beratur panjang untuk makan ‘mee bodo’ ini.

Coconut Shake

Ini adalah satu lagi menu penting yang membawa kehadiran pencinta makanan ke Melaka.
Pengunjung yang datang berjalan-jalan di Melaka sering kali mengambil peluang mencari
minuman popular ini yang terletak di Klebang iaitu Klebang Original Coconut Milk Shake.

Selain Klebang, terdapat satu lagi lokasi kegemaran ramai iaitu Batu Berendam Coconut Shake
yang terletak di Batu Berendam. Tidak terkecuali beberapa lagi lokasi ‘panas’ minuman ini iaitu
Coconut Shake Kampung Hulu Melaka, Bikini Toppings Melaka, Coconut Shake Gula Melaka
Bukit Katil dan Coconut Shake Alai.

Kari Kepala lkan

Pengemar kari pasti tidak melepaskan peluang untuk menikmati juadah istimewa ini iaitu kari
kepala ikan. Di Melaka, ada beberapa lokasi yang menyajikan menu istimewa ini bersama pelbagai
lauk lain khususnya lauk asam pedas yang merupakan kegemaran ramai. Kedai popular yang
berniaga menu ini lazimnya merupakan perniagaan warisan keluarga dan sudah tentu resepi kari
kepala ikan ini adalah istimewa, mempunyai kelainan dari peniaga-peniaga lain.

Kedai kari kepala ikan yang biasanya diserbu pengunjung ialah Haji Isenin Restoran Kari Kepala
Ikan dan Asam Pedas yang terletak di Semabok, Hajah Rahmah Kari Kepala Ikan di Bukit Katil

dan Restoran Kari Kepala lkan Warisan di Duyong. Terdapat satu lagi lokasi kegemaran peminat
kari yang diusahakan oleh hotel iaitu Bemban Restaurant yang berada dalam Hotel MITC dan hotel
ini terletak di Ayer Keroh.

7. Nasi lemak
Nasi lemak adalah makanan yang boleh didapati dengan mudah di mana-mana sahaja di Malaysia.
Namun begitu, menu popular yang menjadi kegemaran ramai pelancong Melaka ialah nasi lemak.
Nasi lemak juga merupakan pelengkap utama kepada menu ikan bakar di pelbagai lokasi di Melaka.
Nasi lemak boleh dimakan dari awal pagi mahupun di malam hari.

Keistimewaan nasi lemak sangat terletak pada nasinya yang sedap berlemak, cukup rasa santannya
dan sambal tumisnya yang lazat serta dilengkapi dengan ikan bilis goreng, kacang goreng dan telor
rebus atau telor digoreng mata. Pelengkap terakhir yang hadir bersama nasi lemak tersebut adalah
sayur kangkung goreng.

Kedai popular yang menjadi buruan ramai pelancong untuk makan nasi lemak ialah Nasi Lemak
Wan Loyah Kampung Morten, Nasi Lemak Banda Kaba, Nasi Lemak Warisan Bachang, Nasi
Lemak Ujong Pasir 2, Nasi lemak Hijau Ujong Pasir, Nasi Lemak Ejam Ayer Keroh dan pelbagai
lagi lokasi ‘panas’ nasi lemak di Melaka.

8. Makanan tradisional Melaka
Dodol, tapai, cincalok, makanan baba nyonya, pelbagai kuih tradisional seperti kuih ku, kuih talam,
kuih cakar ayam, kuih bakar manis, kuih bakar berlauk adalah antara makanan unik Melaka.
Kesemua ini adalah makanan budaya Melaka yang menjadi kegemaran ramai pelancong tempatan
mahupun dari luar.

KESIMPULAN

Kupasan tajuk ini menunjukkan bagaimana pelbagai makanan istimewa di negeri bersejarah ini boleh
menjadi daya tarikan kepada kehadiran ramainya pelancong. Ini sekaligus membawa kepada pembentukan
budaya pelancongan gastronomi di Melaka. Hubungan kehadiran pelancong dengan pencarian mereka pada
pelbagai lokasi ‘panas’ bagi mendapatkan dan menikmati juadah atau menu istimewa di Melaka adalah
suatu realiti yang sukar dinafikan.

Walaupun pebagai menu tersebut boleh didapati pada negeri-negeri yang lain, namun pengaruh budaya
Melaka pada juadah tersebut sangat erat. Maka tidak hairanlah mengapa pelancong yang berkunjung ke
Melaka adalah didorong oleh keinginan mereka untuk makan dan minum pada pelbagai menu tersebut.
Manfaat pelancongan gastronomi juga membolehkan kita untuk mengenali dan memahami keunikan setiap
negeri melalui makanan dan bagaimana hubungan makanan dengan budaya masyarakat tempatan. Tahun
2024 adalah Tahun Melawat Melaka. Kerajaan Negeri Melaka mensasarkan 15 ke 18 juta pelancong akan
melancong ke Melaka dan sudah tentu keunikan makanan Melaka adalah daya penarik utama kepada
pengunjung dan pelancong yang datang dari pelbagai tempat.

ABSTRAK

Kajian Penilaian Impak Sosial (Social Impacts Assessment) (SIA) adalah melibatkan penyertaan
komuniti yang memberi penekanan kepada golongan kurang bernasib baik, terpinggir dan terjejas.
Langkah-langkah pembangunan sosial ini dapat dimanfaatkan kepada pembentukan komuniti
yang inklusif yang mampu membina serta memperkukuh kapasiti dan institusi komuniti secara
bersama. Objektif utama penulisan ini adalah untuk mengenal pasti situasi sosio-ekonomi asnaf
zakat, khususnya di negeri Selangor, Malaysia. Kajian berbentuk kualitatif ini menggunakan
kaedah ekstraksi dokumentasi dan temubual dalam membangunkan model konsep terhadap
pengukuhan ketahanan sosio-ekonomi lestari . Hasil akhir kajian nanti akan mencadangkan
modelkonsep bagi pengukuhan ketahanan sosioekonomi lestari. Matlamat kajian dipusatkan di
Selangor sebagai tapak mula perlaksanaannya bagi melestarikan pembangunan sistem sosial Islam
umumnya dan pemerkasaan sumber ekonomi Islam khususnya. Pembangunan model baharu ini
diharapkan akan dapat menjadi rujukan dan dasar kepada sistem sosial Islam dan sumber ekonomi
Islam umumnya dalam memperkasakan lagi pengurusan pembangunan sosioekonomi asnaf di
samping mewujudkan kualiti hidup berdaya tahan yang secara langsung dapat mewujudkan
masyarakat yang lestari khasnya.

Kata kunci: model, sosioekonomi, lestari, zakat, asnaf, Kajian penilaian impak sosial, SIA

1. PENGENALAN

Penilaian Kesan Sosial (Social Impact assessment- SIA) bermaksud proses mengenali atau
mengenalpasti akibat atau permasalahan pada masa akan datang bagi perkara yang sedang atau
akan berlaku yang berkaitan dengan individu, organisasi, dan sistem makro sosial. Di dalam negara
yang pesat membangun, pusat bandar semakin berkembang dan sesetengah projek, kesan terhadap
manusia diambil kira bagi mendapatkan pertimbangan. Oleh itu, penilaian kesan sosial dijadikan
sebagai salah satu proses yang harus dijalankan. Kajian penilaian kesan sosial terhadap
pembangunan bandar ini dijalankan bagi mengetahui cara penilaian kesan sosial digunakan pada
masa dahulu. la juga bertujuan untuk mempertimbangkan bagaimana penilaian kesan sosial ke
atas pembangunan bandar boleh diperbaiki dan cara yang terba